
Anjam endi Yesus Kristus aqa anjam bole. Anjam endi iga bulyosim tamo ungasari
Astrolabe Bay di unub qaji nango anjam na nengrenyem. Astrolabe Bay di agi Madang
Provins di unu.

Yesus Kristus aqa anjam bole agiende. Qotei na Yesus qarinyonaga a mandamq aisiqga
namburbasq di moiyej. Osiga olo subq na tigelej. Yesus aqa anjam bole agide.

Anjam endi Qotei aqa segi anjam. Endi tamo nango anjam sai. Qotei aga Mondor
Bole a na aga wau tamo nangi powo enjrnaga nangi anjam bole endi nengrenyeb. Nangi
Grik anjam na nengrenyeb. Ariya bunugna tamo qudei nangi olo anjam endi bulyoqn-
sib anjam gargekoba na nengrenyoqneb. Tamo qudei nangi bulyosib Inglis anjam na
nengrenyeb. Tamo qudei nangi bulyosib Qebari anjam na nengrenyeb. O anjam gargekoba
na nengrenyoqneb.

Tulan nami Moses a ti Qotei aga medabu o gaji tamo nangi ti Qotei aga anjam bei
nengrenyeb. Di Qotei aga anjam namij. Ariya bunuqna Yesus a bosiqa Qoteina iga elenqajqa
gam torei babtekritej. A Qotei aga anjam bunuj osi bej. Anjam bunuj agiende.

MATYU

Yesus Kristus aga moma nango flam kalil

1Endi Yesus Kristus aga moma nango fiam kalil. Yesus Kristus a Devit aqa ler) na jambabe;.
Devit a Abraham aqa ler) na nambabe;j.

2 Abraham a Aisak aqa abu. Aisak a Jekop aqa abu. Jekop a Juda aqa was narngi ti nango
abu. 3Juda a Peres Sera wo nafngo abu. Nango ai Tamar. Peres a Hesron aga abu. Hesron
a Ram aqa abu. 4Ram a Aminadap aqa abu. Aminadap a Nason aga abu. Nason a Salmon
aqa abu. 3Salmon a Boas aqa abu. Boas aqa ai Rahap. Boas a Obet aqa abu. Obet aqa ai
Rut. Obet a Jesi aga abu. ¢Jesi a Mandor Koba Devit aga abu.

Devit a Solomon aqa abu. Solomon aqa ai a nami Uria aqga naur sognej. 7 Solomon a
Rehoboam aga abu. Rehoboam a Abiya aqa abu. Abiya a Asa aqa abu. 8 Asa a Jehosafat
aqa abu. Jehosafat a Jehoram aqa abu. Jehoram a Usia aqa abu. 9 Usia a Jotam aqa abu.
Jotam a Ahas aqa abu. Ahas a Hesekia aqa abu. 10 Hesekia a Manase aqa abu. Manase a
Emon aqaabu. Emon a Josaia aqa abu. 11Josaia a Jehoiakin aga was nangi tinango abu. Aqa
bati qa jeu tamo nangi na Israel nangi tontnjrsib jogsib Babilon qureq di tagatnjresoqneb.

12 Babilon qureq di naggi tontnjrnab sonabqa Jehoiakin aqa agngro Sealtiel a yambabe;.
Sealtiel a Serubabel aqa abu. 13 Serubabel a Abiut aqa abu. Abiut a Eliakim aqa abu.
Eliakim a Asor aqga abu. 14 Asor a Sadok aqa abu. Sadok a Akim aga abu. Akim a Eliut aqa
abu. 15 Eliut a Eleasar aqa abu. Eleasar a Matan aqa abu. Matan a Jekop aqga abu. 16 Jekop
a Josep aqa abu. Josep a Maria aqa gumbulun).

Maria aqa miligiq na Yesus a ambabej. Nangi a qa mareqnub, a Kristus.

17Deqa Abraham agaq dena bosi bosiq Devit a jambabej di moma 14. Devit agaq dena
bosi bosiq Israel nangi Babilon qureq di sogneb di dego moma 14. Nangi Babilon qureq di
sogneb dena bosi bosiq Kristus a nambabej di dego moma 14.

Yesus Kristus a nambabej

18 Yesus Kristus a endegsi nambabej. Aqa ai Maria Josep na oqajqa saga qameb. Ariya
Josep a Maria ombla nerenosaisonabqa Mondor Bole a Maria aqaq ainaga a gumarpej.
19Onaqa Maria aqa gumbulur Josep a endegsi quej, “Maria a gumanqo.” Josep aqa kumbra
tulay boledamu deqa a endegsi are galej, “E lumu na Maria uratqai. E boleq di uratqasai.
Maria a jemaiyo uge.” 20 Degsi are qaleqnaqa Tamo Koba aqga lay angro bei a Josep aqaq
ainaqa peiobilgei na unej. Unnaqa lan angro na minjej, “O Josep, Devit aga moma, ni Maria
ame. Niulaaim. Ni que. Mondor Bole a Maria agaq aiqoqa a gumarqo. 21 Deqa a afgro mel
oqas. Amga bunugna angro dena aqa segi tamo urngasari nango une kobotetnjrsim nangi
elenqgas. Deqa ni aqa fiam Yesus waiygam.”

22 Kumbra kalil di brantej deqa anjam bei Tamo Koba aqa medabu o tamo bei nami
marej gaji di aga damu brantej. A endegsi marej, 23 “Ningi quiy. Bunugna durngenge bei
a tamo ombla nerenosaisosimqa a gumarjosim angro mel oqas. Amqa nangi aqa fiam Emanuel
waiyqab.” Nam di aqa damu, “Qotei a iga koba na unum.”

240Onaqa Josep a qutuosiga Tamo Koba aqa lay angro na anjam minjej qaji di dauryosiga
Maria ej. 25Bati deqa a Maria ombla njererjosaiogneb. Gilsi gilsiq Maria a angro mel ej. Onaqa
Josep na angro di aga fiam Yesus waiye;j.

2

Bongar sisiyo qaji tamo nangi Yesus unqajqa beb

1Yesus a Betlehem qureq di nambabej. Qure di Judia sawaq di unu. Bati deqa Mandor
Herot a Judia sawa taqatesoqnej. Yesus a nambabonaqa bongar sisiyo gaji tamo qudei
nangi ser) oqo sawaq na walwelosib gilsib Jerusalem qureq di brantosib tamo qudei nangi
endegsib nenemnjrogneb, 2 “Juda nango mandor koba nambabej qaji a qabi unu? Iga sey
oqo sawaq di aqa bongar unsimqa dauryosim bonum. Iga a qa louqajqa deqa bonum.”
3 Onaga Mandor Herot a nango anjam di qusiqa a are koba qalognej. Tamo urngasari kalil
Jerusalem di sogqneb qaji nangi dego are koba qalogneb. 4 Deqa Herot a Israel nango
atra tamo kokba ti nango dal anjam qalie tamo nangi ti kalil metnjrnaqa nangi bosib
koroonabqa a na nangi endegsi nenemnjrej, “Kristus a gabia nambabgas?” 5 Onaqa nangi
na kamba minjeb, “Kristus a Betlehem qureq di nambabqas. Qure di agi Judia sawaq di unu.
Qotei aqa medabu o qaji tamo bei a nami endegsi nengrenyej, ¢ ‘O Betlehem tamo urngasari,
nungo qure Judia sawaq di unu. Qure kokba kalil Judia sawaq di unub gaji nangi na nugngo
qure bunyqasai. Di kiyaqa? Nungo qureq dena gate koba bei tigelosimqa a na ijo segi Israel
tamo ungasari nangi taqatnjrqas.””

70Onaqga Herot a anjam di qusiqa bongar sisiyo gaji tamo nargi lumu na metnjrnaga
nangi aqga areq bonabga nenemnjrej, “Bati gembu bongar di brantej?” 8 Onaga nangi
bongar brantej qaji aqa bati di ubtosib Herot minjnabga a na kamba minjrej, “Ningi
Betlehem aisib angro deqa geregere namoiy. Namosib a tal qabi unu di unsib bosib e merbiy.
Yim e kamba aisiy a qa louqgai.”

9 Onaqa nangi Mandor Herot aqa anjam di qusib Betlehem aiyeb. Aisib yam atsibga
bongar nami ser) oqo sawaq di uneb qaji di namo aisiq angro soqnej qaji tal di tinsi sonaq
uneb. 19Unsib nangi tulan areboleboleinjrej.

11 Onaqa nangi tal miligiq gilsib angro aga ai Maria wo sonab unjrsibqa angro aqa areq
di singa pulutosib a qa loueb. Osib nango qasar ingi ingi qudei ti gol ti gorey ti qa ti
walaqajqa quleq bole bole di elerjosib angro atraiyeb. Ingi ingi di nangi nami silali kokba na
awaiyeleneb. 12 Ariya nangi tal uratosib olo puluga lagnabga Qotei a yeiobilgei na minjrej,
“Ningi olo Herot aqaq di brantaib.” Degsi minjrnaqa narngi gam bei dauryosib nango segi
qure utruq aiyeb.

Josep na Yesus aqa ai wo joqsiq Isip sumeb

13 Nangi ainabga bati di Tamo Koba aga lay angro bei a Josep aqaq gilsiq yeiobilgei na
minjej, “Herot a bosim angro Yesus qalsim moiyotqajqa namgas. Deqa ni tigelosim angro
aqa ai wo jogsim Isip sawaq sumiy. Sumsib di soqnibga bunugna e ni mermitga sawa
endeq olo bgab.” 14 Onaqa Josep a qolo tigelosiqa angro aqa ai wo jogsiq Isip sawaq sumeb.
15 Sumsib di sonabqa bunuqna Herot a moiyej. Josep a kumbra di yej deqa anjam bei Tamo
Koba aqa medabu o tamo nami marej qaji di aqga damu brantej. A endegsi marej, “Ijo angro
mel a Isip sawaq di sognimga e dena metit a Isip sawa uratosim ijoq bqas.”

Qaja tamo nangi na angro mel nangi fiumeleneb

16 Herot a bongar sisiyo gaji tamo narngi qa tarinjonaq ugeiyonaq qalieej, nangi a gisanyeb.
Deqa a minjin) ani ogetonaqa aga qaja tamo qudei nangi qarinnjrnaqa aisib Betlehem qureq
di angro mel Kkifiilala wausau aiyel osaisoqneb qaji nangi kalil fiumelenosib moiyotnjreb.
Qure qure Betlehem jojomq di soqneb qaji dia dego angro mel Kkifiilala wausau aiyel
osaisogneb qaji nangi kalil moiyotnjreb. Herot a bongar brantej qaji aqa bati dauryosiq
kumbra degyej. 17 Deqa anjam bei Qotei aga medabu o tamo Jeremaia nami marej qaji
di aqa damu brantej. A endegsi marej, 18 “Rama qureq di Resel a akamkobaoqnsiq
pailognej. Aqa angro kalil nagngi flumnab moreneb deqa akameqnaga tamo urngasari nagngi
aqa are latetqa yeqnab a nango anjam qugwa uratoqnej. Di kiyaqa? Aqga angro kalil nangi
morernekriteb deqa.”

Josep na Yesus aqa ai Maria wo joqsiq olo Israel sawaq beb

19 Bati Herot a moinaga Tamo Koba aqa lay angro bei a Isip sawaq di Josep aqaq di
brantosiga neiobilgei na minjej, 20 “Ni tigelosim angro kifiala Yesus aqa ai Maria wo jogsim
oloIsrael sawaq gile. Tamo nangi Yesus qalsib moiyotqa maroqneb gaji nangi morernekriteb
deqa ni olo gile.” 21 Onaqa Josep a tigelosiqa Yesus aga ai Maria wo joqsiq olo Israel sawaq
gilej. 22 Bati deqa Arkelaus a na aqa abu Herot aqa sawa osiq Judia sawa tagatesoqne;.
Deqa Josep a anjam di qusiqa Judia sawaq gilqa ulaej. Onaqga Qotei a Josep peiobilgei na
minjej, “Ni Galili sawaq gile.” 23 Onaqa Josep a Qotei aqa anjam di dauryosiqa Galili sawaq
gilej. Gilsiq qure bei aqa flam Nasaret di soqnej. A di soqnej deqa anjam bei Qotei aqa
medabu o tamo qudei nangi nami maroqneb qaji di aqa damu brantej. Nangi endegsib
maroqneb, “Nangi a qa marogngab, ‘A Nasaret tamo.””

3

Jonyansnjro qaji a Qotei aqa anjam palontoqnej

1Bunugna Jon yansnjro qajia Judia nango wadau sawagq di brantej. Brantosiq dia tamo
ungasari nangi Qotei aga anjam palontosiq endegsi minjrognej, 2 “Qotei lar qureq di unu
gaji a nungo Mandor Koba sosim ningi tagatngwajqa bati jojomgo. Deqa ningi are bulyiy.”
3Jon a kumbra degyej deqa anjam bei Qotei aga medabu o tamo Aisaia nami marej qaji
di aga damu brantej. A Jon qa endegsi marej, “Tamo bei a wadau sawaq di tigelosimga a
tulag lelenognsim tamo ungasari nangi endegsim minjrogngas, ‘Tamo Koba a bqgajqa gam
gereiyetiy. Gam tingitetiy.’ ”

4Jon awadau sawaq di sosiqa a gara jugo kamel aqa jungum na gereiyo qaji di jugoqnsiqa
alalag na singilatosiq lagnej. A ingi uyo saiqoji deqa a sis ti bisim gaq ti uyoqnej. 5Bati deqa
tamo ungasari Jerusalem di sogneb qaji nangi ti Judia sawaq di soqneb gaji nagngi ti qure
kalil Jordan ya qalaq di sogqneb qaji nangi ti tigelosib Jon aqa areq bogneb. ¢ Bognsibqa
nango une kalil babtegnab Jon na Jordan yaq di yansnjrogne;j.

7 Bati deqa Farisi tamo ti Sadyusi tamo ti tulan gargekoba nangi Jon na yansnjrqga
marsibga aqa areq beqnabqga unjrsiga nangi endegsi minjrognej, “Ningi kumbra uge yo
gaji tamo. Ningi amal uge bul. Ningi yai na merngwoga mondor Qotei aga minjin) nungoq
aiyaim deqa ulaosib ijoq bonub? 8 Ningi are bulyosib nungo kumbra uge kalil uratosib
kumbra hole bole yoqniy. Yim e unsiy marqai, ‘Bole, ningi are bulyonub.” Osiy ningi
yansngwai. 9 Ningi endegsib are qalaib, ‘Abraham a gago moma utru unu deqa iga Qotei
aqa namgalaq di tamo bole.” Ningi degsib are qalaib. Ningi quiy. Qotei na marimga menir
kalil endi dego tamo bulyosib tigelosib Abraham aqa moma brantqgab. 10 Qotei na tapor
galat ojsiga nam qomgajqa utruq di atej unu. Deqa nam Kkalil gei bole atosaieqnub qaji di
Qotei na tapor dena qomelerosim jamyuwoq di breinjrqas.

11“Ningi are bulyqajqa deqa e ya na ningi yansngeqnum. Ariya Tamo Koba a bunugna ijo
goreq na bqas. A tamo singila koba. Ijo singila aqa singila ti keresai. Deqa e a kangalyqajqa e
tamo bolesai. A bosimga Mondor Bole aga singila na ti namyuwo na ti ningi yansygwas. 12A
bem sum fiogoryosim damu elenosim aqa talq di atqas. Osim a bem sum aqa suwi breinjrim
namyuwo gaigai yuejunu qaji dia yuekritqab.”

Jon na Yesus yansej

13 Bati deqa Yesus a Galili sawaq dena tigelosiqa walwelosiq Jordan yaq gilej. A Jon na
yansqa marsiqa aqa areq gilej. 14 Gilnaqa Jon na saidyosiq minjej, “Ni e yanshgam di kere.
Kiyaga e ni yansmga marsim ijoq bonum?” 15 Onaqa Yesus na kamba minjej, “Ungum. Ni
ijo anjam dauryosim e yansbe. Yimqa kumbra dena iga Qotei aqa areqalo kalil keretosim
dauryqom.” Onaqa Jon a Yesus aqa anjam di dauryosiqa a yanse;j.

16 Yesus a yanso osiqa a yaq na tigelosiqa tarosiq lay goge koqyonaqa lay) waqej. Lay
wagonaga Qotei aga Mondor a binor bulosiq aisiq Yesus aga jejamuq di awoonad une;j.
17Unnaqa lafn goge dena Qotei aga anjam bei endegsi brantej, “Endi ijo angro qujai. E a
tulay qalaqalaiyeqnum. E a ga tular areboleboleibeqnu.”

4

Satan a bosiq Yesus walawalaiyoqnej

10naqa bati deqa Mondor a Yesus wadau sawaq osi gilsiqa di uratonaqa Satan bosiga
Yesus a une bei atqa marsiqa walawalaiyoqnej. 2 Qanam 40 golo 40 Yesus a wadau sawaq
di sognej. Sosiqa ingi uratognsiqa qurier ti soqnej. Deqa bati 40 di koboonaga a mamye;j.
3 Onaga walawalaiyo tamo Satan a Yesus aqa areq bosiqa minjej, “Ni Qotei aqa Niriamqa
meniy) kalil endi minjrim bem bulyibga ni uye.” 4 Degsi minjnaqa Yesus na kamba minjej,
“Qotei aqa anjam bei nami endegsib nengrenyeb unu, ‘Tamo narngi ingi uyo na segi nambile
sqasai. Anjam kalil Qotei aga medabuq na branteqnu qaji dena nangi nambile sqab.” ”

5 Onaga Satan na Yesus olo osiqa Qotei aqa qure koba Jerusalem gilsiq atra tal quraq
ogsiq goge dia Yesus atsiga minjej, 6 “Ni Qotei aqa Niriamqa endena prugosim mandamg
aiye. Agi Qotei aga anjam bei nami endegsib nengrenyeb unu, ‘Qotei na aqa lay angro nangi
minjrimqa bosib ni taqatmgab.” Anjam bei dego nengrenq di unu. Anjam agiende, ‘Lay
afngro nangi bosib barg na ni soqtmibga ino singa menirn na qalqgasai’ ” 7 Onaqa Yesus na
kamba Satan minjej, “Qotei aqa anjam bei dego nengrenq di unu. Anjam agiende, ‘Ni ino
Tamo Koba Qotei aqa singila lana tenemtqa osim a gisarnyaim.” ”

8 Degsi minjnaga Satan a Yesus olo osiqa mana goge kobaq ogsiq dia Yesus tigeltosiqa
sawa sawa Kkalil mandor kokba nangi na taqatejunub qgaji nango singila ti fioro ti di Yesus
osoryosiqga minjej, 9 “Ni ijo ulatamuq endi singa pulutosim e qa louimga sawa sawa kalil
di naggo singila ti fioro ti ni emqai.” 10 Onaga Yesus na minjej, “Satan, ni ular. Qotei aqa
anjam bei nami endegsib nengrenyeb unu, ‘Ino Tamo Koba Qotei a segi ga louognsimqa
aqa sorgomq di soqne.” ”

11 Degsi minjnaqa Satan a Yesus uratosiq ulanej. Onaqa Qotei aqa lay angro nangi bosib
Yesus singilatogneb.

Yesus a olo Galili sawaq gilej

12 Bati bei Jon a tonto talq di waiyonab sonaqa Yesus a di qusiqa olo tigelosiq Galili
sawaq gilej. 13 Gilsiq Nasaret qureq di brantej. Dena walwelosiqa Kaperneam qureq gilsiq
di sognej. Kaperneam qure agi Galili ya agu kobaquja qalagsi unu. Ya agu jojomq di
Sebulun sawa ti Naptali sawa ti unub. 14 Yesus a Kaperneam qureq gilej deqa anjam bei
Qotei aqa medabu o tamo Aisaia nami marej qaji di aga damu brantej. A endegsi marej,
15 “Gam kobaquja Jordan ya qalaq dena aiyejunu qaji di Galili sawa ambleq na aiyejunu.
Aisiq yuwalq di dinejunu. Gam qalaq di Sebulun ti Naptali ti unub. Sawa bei bei qaji
nangi belenosib Galili di unub. 16 Deqa tamo ungasari ambruq di unub qaji nangi puloy
kobaquja ungab. Tamo urngasari padalo gam dauryosib ambruq di unub gaji nangi puloy
dena suwantnjrqas.”

Yesus na tamo qolqe nangi metnjrnaq a dauryeb

17 Bati deqa Yesus na aqa wau utru atsiqa Qotei aga anjam palontognsiqa tamo ungasari
nangi endegsi minjrognej, “Qoteilan qureq di unu qaji a nungo Mandor Koba sosim ningi
taqatngwajqa bati jojomqo. Deqa ningi are bulyiy.”

18 Osiqa a Galili ya agu qalaq aisiq alile dia walwelognsiga jam atej di Saimon aqa fiam bei
Pita aga was Andru wo sonab unjrej. Nangi aiyel ge o qaji tamo soqneb deqa nangi kakar
waiyeqnab unjrsiga minjrej, 19 “Ningi e daurbiy. Ningi qe o qaji tamo unub deqa ningi ge
eqnub. Dego kere e wau engitqa ningi olo tamo oqngab.” 20 Yesus a nargi degsi minjrnaqa
nangi nango kakar uratosib Yesus dauryeb.

21 Onaqa Yesus a olo walwelosiq aisiqa Sebedi aqa piri Jems aga was Jon wo nangi
aiyel qoburn miligiq di nango abu ti kakan brano qandimeqnabga unjrsiga metnjre;j.
22 Metnjrnaga nango abu Sebedi a qobur miligiq di sonaqa uratosib Yesus dauryeb.

Yesus a Qotei aga anjam palontoqnsiqa ma tamo nargi boletnjrognej

23 Yesus a dena walwelosiqa Galili sawa keretognsiqa Juda nango Qotei tal miligiq
gilognsiga dia Qotei aga anjam palontognej. Qotei na aga segi tamo ungasari nangi
taqatnjrsim nango Mandor Koba sqas anjam bole di Yesus na palontognej. Osiqa tamo
ma utru segi segi kalil nangi boletnjrognej. 24 Yeqnaqa tamo ungasari kalil Siria sawaq
di sogqneb gaji nangi Yesus qa quoqnsib deqa tamo ma utru segi segi joqsib aqa areq
bogneb. Tamo jejamu jaqatinnjro qaji nangi ti tamo mondor uge uge na ojeleno qaji nangi ti
tamo nanarioqnsib mangalogneb qaji nangi ti tamo jejamu lainjro qaji nangi ti kalil jogsib
beqnab Yesus na boletnjroqnej. 25 Bati deqa tamo ungasari tular) gargekoba nargi Yesus
dauryoqnsib lagneb. Galili sawa nangi ti Dekapolis sawa nangi ti Jerusalem qure nangi
ti Judia sawa nangi ti qure qure Jordan ya taqal beiq di sogqneb qaji nangi ti kalil Yesus
dauryoqnsib lagneb.

5

Yesus a managq oqsiq dia anjam palontej

10naqa Yesus na tamo ungasari kalil nangi di unjrsigqa a manaq oqsiq di awesonaqa aga
segi angro nangi aqa areq beb.

2Bonabga a Qotei aqa anjam palontosiq endegsi minjrej, 3 “Tamo ungasari qudei nangi
poinjrqo, nangi Qotei aqa namgalaq di sougetejunub. Tamo ungasari nangi di arebolebolein-
jreme. Qoteilan qureq di unu qaji a nango Mandor Koba sosim nangi taqatnjrqas.

4 “Tamo urngasari akam ti unub qaji nangi dego areboleboleinjreme. Qotei na nango are
olo boletetnjrqas.

5 “Tamo ungasari lawo na sosib nango segi fiam aguq ateqnub qaji nangi dego arebole-
boleinjreme. Qotei na mandam kalil osim nangi enjrqas.

6“Tamo ungasari kumbra bole dauryqajqa arearetnjreqnu qaji nangi dego arebolebolein-
jreme. Nangi tular kere na sqab. Iga ingi ti ya ti uyqajqa arearetgeqnu dego kere.

7«“Tamo ungasari duleqnub qaji nangi dego areboleboleinjreme. Qotei a kamba nangi ga
dulogngas.

8 “Tamo ungasari nango are miligiq di jiga bei saiqoji unub qaji nangi dego arebolebolein-
jreme. Nangi Qotei aqa ulatamu ungab.

9 “Tamo urngasari jeu turyeqnub qaji nangi dego areboleboleinjreme. Qotei a nangi qa
mardqas, ‘Nangi ijo segi angro bole.

10 “Tamo ungasari qudei nafngi kumbra bole dauryeqnub deqa jeu tamo nangi na nangi
gulbe enjreqnub. Tamo ungasari nangi di dego areboleboleinjreme. Qoteilan qureq di unu
gaji a nango Mandor Koba sosim nangi taqatnjrqas.

11 “Ningi ijo flam ti unub deqa bunugna tamo qudei na ningi misilingognsib
ugeugeingoqnsib nungo jejamu lana gisangyogngab. Di ungum. Ningi areboleboleingeme.
12 0d, nuggo are tulay boleingim soqniy. Nungo awai bole agi lay) goge di unu. Nami jeu
tamo nangi na Qotei aqga medabu o gaji tamo nangi dego degsib ugeugeinjrogneb.”

Ningi bar ti puloy ti bul sogniy

13 Osiqa Yesus a olo marej, “Ningi mandamq endi bar bul soqniy. Ariya bar aqa qajarara
koboqas diingi kiye na olo qajararatqas? DiKkeresai. Bar aqa qajarara koboqas di a ugeqas.
Deqa bar di mandamq di waiyibqa tamo qudei nangi bosib singa na sosqab.

14 “Ningi mandamq endi pulor bul soqniy. Ningi are qaliy. Qure kobaquja a mana
gogeqsi sqas di a boleq di sqas. A uliesqa keresai. 15 Tamo bei a lam qatrentosim guwe
na kabutqasai. Boleq di gaintim warum suwarnamgqa tamo Kkalil tal miligiq di unub qaji
nangi warum geregere ungab. 16 Dego kere ningi puloy bul sosib boleq di kumbra bole
bole yoqgniy. Yognibga tamo ungasari nangi na nungo kumbra di unognsib nungo Abu lay
qureq di unu qaji aga fiam soqtoqngab.”

Yesus a dal anjam qa marej
170siqa Yesus a olo marej, “E Moses aqa dal anjam ti Qotei aqa medabu o gaji tamo nango
anjam ti kalil dauryosiy keretqajga deqa mandamq aiyem. Ningi endegsib are qalaib,
‘Yesus a dal anjam di taqal waiyqajqa bej.” Di sai. 18 E bole merngwai. Lan ti mandam
ti koboosaisogqnimga dal anjam mutu kifiala bei koboqasai bole sai. Dal anjam sognim
sognim Qotei na aqa wau kalil keretqas. 19 Deqa ningi quiy. Tamo bei a dal anjam mutu
kifiala bei uge qa marsim tamo ungasari nangi dego titnjrognim nangi uge qa marqab tamo
di aqa fiam tularn aguq aiqas. Deqa Qotei lan qureq di unu gaji a na tamo di taqatqasai.
Osim aqa Mandor Koba sqasai dego. Ariya tamo bei a dal anjam kalil dauryosim tamo
ungasari nangi dego dauryqga minjrogqngas tamo di aga fiam tulan kobagas. Deqa Qotei na
tamo di tagatosim aqa Mandor Koba sqas. 20 E ningi endegsi merngwai. Nigi kumbra tularg
bolequja yoqniy. Yoqnib nungo kumbra bole dena dal anjam qalie tamo nangi ti Farisi ti
nango kumbra bole bunyogneme. Bunyqasai di Qotei lan qureq di unu qaji a nungo Mandor

Koba sosim ningi taqatngwasai.

Yesus a nirin kumbra qa anjam palontej

21“Ningi dal anjam endegsib queb, ‘Ningi tamo bei moiyotaib. Ningi tamo bei moiyotqab
di ningi une ti sqab.” Dal anjam di nungo moma nargi nami minjreb. 22 Ariya e dal anjam
di buyyosiy ningi endegsi merngwai. Tamo bei na aqa was yirintqgas di a une ti sqas. Tamo
beina aqa was misilinyqas di une kobaquja aqa jejamuq di sqas. Deqa a ojsib anjam pegiyo
talq di tigeltosib aqa une ubtetqab di kere. Tamo bei na aga was minjqas, ‘Ni tulan nanari,
areqalo saiqoji,” degyqas di aga une deqa Qotei na a osim namyuwoq waiyqas di kere.

23-24“Deqa ni Qotei atraiyqa marsimga ino was bei a ni qa piriy ti soqgnimqa ni deqa are
qalsim atraiyo ingi ingi mati atra bijal qalaq di uratosim ino was aqaq gile. Gilsim a ombla
anjam gereiyekritosim dena bosim Qotei atraiygam.

25“Deqa tamo bei a ni ga anjam bei soqnimqa ningi ombla walwelosib anjam pegiyo talq
gilognsibga gamq di ningi segi aiyel na anjam urur gereiyoqujatiy. Yosib anjam moiyotosib
a ni osim anjam pegiyo talq gilqasai. Ariya ningi gamq di anjam gereiyqasai di a na ni osi
gilsimqa anjam pegiyo tamo aqa ulatamugq di tigeltmimga anjam pegiyo tamo a ni osim
gaja tamo nango banq di atqas. Yimqa nangi na ni osib tonto talq di waimgab. 26 Deqa e
bole mermgqai. Ni tonto talq dena olo ogedqgasai. Ni mati ino une aqa awai kalil keretimga
gaja tamo nangi na ni uratmib ogedqam.

Yesus a una jejamu ojetqajqa kumbra qa anjam palontej

27 “Ningi dal anjam endegsib queb, ‘Ningi tamo bei aqa una jejamu ojetaib.” 28 Ariya e
dal anjam di buyyosiy ningi endegsi merngwai. Tamo bei a una bei lana kokoqyosiqa are
prugyqo di aqga are miligiq na a una di aqa jejamu ojetqo.

29 “Ino amdamu wo na ni titmosim uneq waimgqa lagnimqa namdamu di otorosim waiy.
Nidegye. Dikiyaqa? Ino namdamu qujai loumimga ni une yqasai di kere. Ariya ni namdamu
aiyel ti soqnimga Qotei na ni namyuwoq waimgqas di keresai. 30 Ino bar) wo na ni titmosim
uneq waimga lagnimga bar di gentosim waiy. Ni degye. Di kiyaqa? Ino bay qujai
loumimga ni une yqasai di kere. Ariya ni bar aiyel ti soqgnimqa Qotei na ni namyuwoq
waimgas di keresai.

Yesus a una uratqajqa kumbra qa anjam palontej
31“Nami nangi dal anjam endegsib mareb, ‘Tamo bei na aga una uratqa osimqa pepa bei
nengren)yosim yosim di a uratqas.” 32 Ariya e dal anjam di bunyosiy ningi endegsi merngwai.
Tamo bei na aqa naur laga uratim a olo tamo bei oqas di tamo dena aqa naur) kumbra ugeq
waiyqo. Tamo bunuj a dego une atqo. Di kiyaga? Upna di a nami tamo bei ombla une atosai
deqa.

Ningi anjam bei marqa osibqa ingi bei na singilataib

33 “Ningi dal anjam endegsib queb, ‘Ni anjam bei singilatosim Tamo Koba minjqam di ni
naolourataim. Nianjam di dauryosim ye.” Dal anjam di nurjgo moma nargi nami minjreb.
34 Ariya e dal anjam di bunyosiy ningi endegsi merngwai. Ningi anjam bei singilataib. Ningi
anjam bei marqa osibqa ingi bei na singilataib. Lar qure a Qotei aqa awo jaram koba. Deqa
ningilay qure aqa fiam na anjam bei singilataib. 35 Mandam a Qotei aqa singa atqajqa sawa.
Deqa ningi mandam aqa fiam na anjam bei singilataib. Jerusalem a Mandor Koba aqa segi
qure koba. Deqa ningi Jerusalem aqa fiam na anjam bei singilataib. 36 Ni anjam bei marqa
osimga ino gate na anjam singilataim. Ni segi na marimga ino gate barnga sara qat bei oqwa
keresai. Tulu bei dego oqwa keresai. Deqa ni ino gate na anjam singilataim. 37 Ningi od qa
segi marsib said qa dego segi mariy. Ningi anjam bei totoryosib marqgab di ningi Satan aqa
areqalo dauryqab.

Tamo bei na ni kumbra uge emimqa ni kamba a kumbra uge yaim

38 “Ningi dal anjam endegsib queb, ‘Tamo bei na tamo bei aga namdamu ugetetqas di
ningi kamba aqa namdamu ugetetiy. Tamo bei na tamo bei aqa qalagei ugetetqas di ningi
kamba aqa qalageiugetetiy.’ 39 Ariya e dal anjam di bunyosiy ningi endegsi merngwai. Tamo
bei na ni kumbra uge emimga ni kamba a kumbra uge yaim. Tamo bei na ula ponmimga
belosim waline bei osoryimqa ponyem. 40 Tamo bei a ni qa anjam bei sogqnim ino gara jugo
yaimqajqa mermimga nina saidyaim. Olo ino gara olekoba dego ye. 41 Qaja tamo beina ni
ojsim singilana mermqas, ‘Niijo ingiingi qoboiyetbosim e daurbosim gam truquyala endeq
gile’ A degsi mermimga ni aqa anjam di bunyosim aqa ingi ingi qoboiyetosim dauryosim
gam olekoba( osi gilete. 42Tamo bei na ino ingi bei yaimgajga mermimgqa ye. Tamo bei na
ino ingi bei yaimosim bunuqna a kamba olo ni emqgajqa mermimga ingi di ye. A saidyaim.

Ningi na jeu tamo nangi geregereinjrogniy

43 “Ningi dal anjam endegsib queb, ‘Ni ino was nangi qalaqalainjrogne. Osim ino jeu
tamo nangi qoreinjroqne.” 44 Ariya e dal anjam di bunyosiy ningi endegsi merngwai. Ningi
nungo jeu tamo nangi dego qalaqalainjrogniy. Tamo qudei na ningi ugeugeingibga ningi
olo nangi ga Qotei pailyoqniy. 45 Ningi kumbra degyqab di ningi nungo Abu lafn qureq
di unu qaji aqa angro bole sqab. Ningi qalie, Qotei a dego tamo bole ti tamo uge ti nangi
turtnjroqnsiq kumbra bole bole enjreqnu. Agi a na aqa ser) qarinyeqnaqa tamo bole ti tamo
uge ti nangoq aiyeqnu. Awa dego garinyeqnaqga tamo bole ti tamo uge ti nangoq aiyeqnu.
46 Tamo ungasari ningi qalagalaingeqnub gaji nangi segi ningi kamba galagalainjrogngab
di kumbra tulan bolesai. Nungo kumbra deqa Qotei a ningi awai bole engwasai. Takis o
gaji tamo nangi dego kumbra degyeqnub. 47 Ningi nungo was nangi segi gereinjrogngab di
kumbra tulan bolesai. Nungo kumbra dena ningi na tamo qudei bunnjrqasai. Tamo nangi
Qotei qaliesai qaji nangi dego nango segi was nargi gereinjreqnub. 48 Nungo Abu lag) qureq
di unu qaji a gaigai kumbra bole bole keretognsiq yeqnu. Deqa ningi dego nungo Abu aqa
kumbra di dauryosib kumbra bole bole keretoqnsib yoqniy.

6

Ningi lana baban na kumbra bole yaim

1«“Tamo qudei nangi endegsib are qaleqnub, ‘E lana baban na kumbra bole yoqnit tamo
nangi e nuboqnsib ijo fiam soqtetboqngab.” Ariya ningi degyaib. Ningi degyqab di nungo
Abu laf) qureq di unu qaji a ningi awai bole engwasai.

2 “Ningi gisar tamo nango kumbra dauryaib. Gisar tamo nango kumbra agiende. Nangi
na tamo ingi ingi saiqoji nangi aqaryainjrqa oqnsib tamo qudei qgarinnjreqnab nangi qa
namooqnsib gul anjameqnub. Gul anjameqgnab tamo urngasari nangi na gisay tamo nangi
di unjrognsib nango fiam soqtetnjreqnub. Gisar tamo nangi di Qotei tal miligiq di, gam
kokbaq di kumbra degyeqnub. Deqa e bole merngwai. Qotei a tamo nangi di awai bole
enjrqasai. Nango awai agi tamo ungasari nangi na nango fiam soqtetnjreqnub di kere.
3Deqa ni degyaim. Ni tamo ingi ingi saiqoji nangi agaryainjrqa osimqa bar qonarn a uli na
aqaryainjrimqga bay wo a qalieqasai. 4 Di yawo anjam. Aqa damu endegsi unu. Ni uli na
tamo ingiingi saiqoji nangi aqaryainjrimga tamo ungasari kalil nangi qalieqasai. Ni kumbra
diulinayoqnim ino Abu a segi unognqas. Deqa a segi na ino fiam soqtetmosim ni awai bole
emoqngas.”

Yesus a pailyo kumbra qa anjam palontej

5 Osiqa Yesus a olo marej, “Ningi Qotei pailyqa osibqga gisan tamo nangi pailyeqnub
degsib pailyaib. Gisan tamo nangi Qotei pailyga ognsib tamo ungasari kalil nango namdamuq
di tigeleqnab unjrognsib nango fiam soqtetnjreqnub. Tamo nangi di Qotei tal miligiq
di, qure ambleq di, gam kokba qalaq di kumbra degyeqnub. Deqa e bole merngwai.
Qotei a nangi awai bole enjrqasai. Narngo awai agi tamo urgasari nangi na nango flam
soqtetnjreqnub di kere. 6 Deqa ni degsi pailyaim. Ni Qotei pailyqa osimqa ino segi warum
miligiq gilsim siran) gandimtosim ino Abu uliejunu qaji a pailyimqa tamo kalil nangi ni
numgasai. Ni kumbra di uli na yognim ino Abu a segi unognqas. Deqa a segi na ino fiam
soqtetmosim ni awai bole emoqgngqas.

7«“Tamo nangi Qotei qaliesai qaji nangilanalana pailyo olekokba yoqnsibga endegsib are
galeqgnub, ‘Iga pailyo olekokba yogqnimqa Qotei a gago pailyo quqwas.” Digisar. Deqa ningi
Qotei pailyqa osibga degsib pailyaib. 8 Ningi nango kumbra di dauryaib. Ningi ingi bei qa
truquosib nungo Abu pailyosaisoqnibga a nami qalieqo.

9 “Deqa ningi endegsib Qotei pailyoqniy,
‘0 gago Abu, nilay qureq di unum.
Ino fiam tular getento.
10Ni bosim gago Mandor Koba sosim iga taqatgogqnime.

Lan qureq di nangi ino areqalo dauryeqnub dego kere iga mandamq endi ino areqalo
dauryoqnqom.

110 Abu, gago ingi uyo bati gaigai keretgogqnime.

12 Tamo nangi iga qa une ateqnub gaji nango une kalil iga na kobotetnjreqnum deqa ni
kamba gago une kalil dego kobotetgime.

13 Gulbe bei na iga walawalaigosim uneq waigwa lagnimqa ni iga aqaryaigime.

Yim Satan na iga ugetgwasai.’

14 “O ijo angro, ningi degsib Qotei pailyoqniy. Ningi quiy. Ningi tamo bei qa anjam
sognimga ningi na aqa une kobotiy. Yimqa nungo Abu lan qureq di unu gaji a na kamba
nungo une kalil kobotetngwas. 15 Ningi aga une kobotetqasai di nungo Abu a dego nungo
une kobotetngwasai.”

Yesus a qurien qa anjam palontej

16 Osiga Yesus a olo marej, “Ningi qurienqa marsibqga gisarn tamo nangi qurieneqnub ningi
degsib qurienaib. Gisar tamo nangi qurienognsibga ulatamu ugeinjreqnu. Tamo urngasari
kalil nangi na unjrsib nango fiam soqtetnjrqajqa deqa nangi kumbra degyeqnub. Deqa
e bole merngwai. Tamo nangi di Qotei na awai bole enjrqasai. Nango awai agi tamo
upgasari nangi na nango flam soqtetnjreqnub di kere. 17 Ariya ni kumbra degyaim. Ni
qurienga osimga ino ulatamu geregere yansognsim ino gate banga pranyoqnsim ino jejamu
gereiyognsim lagne. 18 Yimqa tamo ungasari kalil nangi ni numoqnsib ni qurier ti unum di
nangi qalieqasai. Ni kumbra di uli na yognim ino Abu a segi na unogngas. Deqa a segi na
ino fiam soqtetmosim awai bole emognqas.”

Ningi mandam qa ingi ingi koroiyaib
19 Osiqa Yesus a olo marej, “Ningi mandam qa ingi ingi koroiyaib. Di sisimbir na ugetqab.
Baisuwi ojqas. Bajin tamo nangi tal paratosib oqab. 20 Deqa ningi lan qure qa ingi ingi
koroiyiy. Di sisimbirn na ugetqasai. Baisuwi ojqasai. Bajin tamo nangi tal paratosib oqasai
dego. 21 Sawa qabia ino fioro bole unu dia ino are miligi dego singilatim sqas.”

Ino namdamu a ino jejamu qa pulon bul
22 Osiqa Yesus a olo marej, “Ino namdamu a ino jejamu qa pulor bul. Deqa ino yamdamu
boleqas di ino jejamu kalil suwanesqas. 23 Ariya ino namdamu ugeqas di ino jejamu kalil
ambruesqgas. Deqa pulor ino are miligiq di unu qaji a olo ambrugas di ino are miligi kalil
ambruekritqas.”

Ni tamo kokba aiyel nangi wauetnjrqa keresai
24 Osiqa Yesus a olo marej, “Tamo qujai a tamo kokba aiyel nangi wauetnjrqa keresai.
A tamo kobaquja bei qalaqalaiyosim olo tamo kobaquja bei jeutgas. Bei aga anjam
dauryosim olo bei qoreiyqas. Dego kere ningi silali ti Qotei ti turtnjrsib nangi wauetnjrqa
keresai.”

Ningi bole sqajqa deqa areqalo kobaiyaib

25 Osiqa Yesus a olo marej, “Ningi mandamq endi bole sqajga deqa areqalo kobaiyaib.
Osib endegsib maraib, ‘Iga ingi ti ya ti qabe na osim uyqom? Gara qabe na osim gago
jejamu kabutqom?’ Ningi degsib maraib. Ningi ingi uyo na segi njambile ogasai. Ningi gara
jugogqngab dena segi nungo jejamu bole sqasai. 26 Ningi gqebari nangi unjriy. Nangi ingi
yagosaieqnub. Ingi otorosib talq di atosaieqnub. Ariya nungo Abu lag qureq di unu qaji
a na gebari nangi ingi anainjreqnu. Ningi qalie, gebari nangi qunu saiqoji. Ningi tamo
qunuy ti. Ningi na qebari nangi tulan bunnjrejunub. 27 Ningi mandamg endi sokobaiyqajqa
deqa are koba qalaib. Ningi are koba qalqab dena ningi nungo segi sqajga bati olo yala
totoryqa keresai. Saibole sai.

28 “Deqa ningi kiyaqa gara qabe na osib jejamu kabutqajqa are koba galeqnub? Ningi
nam so unjriy. Nango wala kiyersib branteqnub di ningi qaliesai. Nangi segi wauosaieqnub.
Nango segi wala gereiyosaieqnub. 29 Deqa e ningi endegsi merngwai. Nami Solomon a gara
wala boledamu jugoqnej. Ariya nam so aga wala dena Solomon aqa wala tulan bunyejunu.
30 Man lanaj a bini oqwas nebe tamo nangi na gingenyosib yamyuwoq waiyqab. Mar) lanaj
di Qotei na wala enjreqnu. Deqa ningi kiyaqa Qotei ga nungo areqalo singilatqa yonub
keresaiingwo? Ningi mar lanaj sai. Ningi tamo qunuy ti. Deqa ningi endegsi poingem, Qotei
a ningi dego gara engoqnqas. 31 Ningi areqalo kobaiyosib endegsib maraib, ‘Iga ingi ti ya ti
gabe na osim uyqom? Gara qabe na osim gago jejamu kabutqom?’ Ningi degsib maraib.
32 Tamo ungasari Qotei qaliesai qgaji nangi ingi ingi deqa are koba qaleqnub. Ariya ningi
deqa are koba galaib. Nungo Abu lan qureq di unu qaji a qalie, ningi lana sqa keresai.
Ningi ingi ingi deqaji oqnsib sqab. 33 Deqa ningi kumbra qujai endi yogniy. Ningi Qotei na
taqatngosim nungo Mandor Koba sqajqa ti aga kumbra bole bole dauryqajqa ti singilaogniy.
Ningi degyqab di Qotei na kamba ingi uyo ti gara ti dego engoqnqas. 34 Deqa nebe kumbra

kiye nungoq di brantqas ningi deqa are koba qalaib. Nebe a bati bei. Nebe ga gulbe di aqa
segi gulbe. Bati segi segi aqa gulbe di nango segi segi. Deqa ningi are koba galaib.”

7

Ningi na tamo qudei nangi peginjraib

10siqa Yesus a olo marej, “Ningi na tamo qudei nangi peginjraib. Ningi peginjrqasai di
Qotei a kamba dego ningi pegingwasai. 2 Ariya ningi na tamo narngi peginjrqab kere dego
Qotei a kamba ningi pegingwas. Ningi na tamo nango jejamuq di une qametnjrqab kere
dego Qotei a kamba nunggo jejamuq di une gametngwas. 3 Kiyaqa ni ino was aqa namdamuq
dinam fiengi kifiala unu di unsimgqa ino segi yamdamuq diampar kobaquja unu diniunosai?
4Kiyaqga ino segi jamdamuq di jampar kobaquja sognimga ni na tentosim ino was minjqam,
‘Was, e ino namdamugq di nam fiengi kifiala unonum di osiy taqal waiyetmgqai’? 3 Ni gisan
tamo. Ni mati nampar) kobaquja ino segi namdamugq di unu qaji di tagal waiyosim namdamu
suwanmimga ariya degam rjam fiengi kifiala ino was aqa namdamugq di unu qaji di geregere
unsim taqal waiyete.

6 “Ningi fioro bole bole ognsib baur nangi enjrognaib. Enjrgab di nangi fioro di tagal
waiyosib bosib ningi ufiingwab. Ningi kolilei bole bole ogqnsib bel nangi enjrognaib. Enjrqab
di nangi kolilei di mandamgq di waiyosib nango sifga na soselenqab.”

Ningi Qotei pailyqab di a na ningi aqaryaingwas

70siqa Yesus a olo marej, “Ningi ingi bei qa Qotei pailyqab di a na engwas. Ningi ingi bei
oqa marsibga namgab diitgab. Ningi siranme kindokindonabga Qotei na siran waqtetrgwas.
8 Tamo kalil Qotei pailyeqnub qaji nangi ingi eqnub. Tamo kalil ingi ga nameqnub qaji nangi
iteqnub. Tamo Kkalil siranme kindokindoneqnub qaji nangi Qotei na sirar) waqtetnjreqnu.

9“Tamo bei aqa angro a mamyim ingi ga minjimqa a ingi yqas. A menin yqasai. 10Ana qe
ga minjimqa a qe yqas. A amal yqasai. 11 Deqa ningi quiy. Ningi tamo bolesai. Ariya niggi
nungo angro nangi ingi bole bole enjreqnub. Ningi nangi saidnjrosaieqnub. Nungo kumbra
dena ningi endegsi poingem, nungo Abu lay qureq di unu qaji a dego ningi saidygosaieqnu.
Ningi pailyqab di a na ingi bole bole ningi engoqnqgas. A na ningi saidrygwasai bole sai.

12 “Kumbra bole bole tamo nangi na ningi engwajqa arearetngeqnu qaji di ningi na olo
nangi enjroqniy. Ningi degyqab di ningi Moses aqa dal anjam ti Qotei aga medabu o gaji
tamo narngo anjam ti kalil keretosib dauryqab.”

Ningi siranme kiflala miligiq giliy
13 Osiqa Yesus a olo marej, “Ningi siranme kifiala miligiq giliy. Ningi siranme kobaquja
miligiq gilqab di ningi padalo sawaq aiqab. Gam di kobaquja. Tamo gargekoba nangi gam
di dauryeqnub. 14 Ningi siranyme kifiala miligiq gilqab di ningi gam kifiala dauryosib nambile
gaigai sqajqa sawaq di brantqab. Tamo quja quja segi gam di itosib dauryeqnub.”

Ningi gisan anjam maro tamo nangi qa pam atoqniy

15 Osiqa Yesus a olo marej, “Ningi geregere yam atogniy. Tamo qudei na bosib gisanosib
merngwab, ‘Iga Qotei aga medabu o gaji tamo bole” Di sai. Tamo nangi di kaja bul
lawo na boqgnsib ningi walawalaingoqnsib anjam merngeqnub. Ariya nango are miligiq
di nangi tamo uge. Napgi baun juway kaja nangi fiumeqnub dego bul. 16 Ningi nango
kumbra di geregere tenemtosib poingwas, nafngi Qotei aqa medabu o qaji tamo bolesai.
Ningi are qaliy. Tamo nangi sil luwit marinq dena wain gei osib uyeqnub e? Sai. May
luwit marinq dena qura gei osib uyeqnub e? Sai. 17 Ningi qalie, nam bole nangi gei bole
ateqnub. Nam uge nangi gei uge ateqnub. 18 Nam bole nangi gei uge atosaieqnub. Nam
uge nangi gei bole atosaieqnub. 19 Nam kalil gei bole atosaieqnub qaji di tamo nangi na
gomelenognsib jamyuwoq di breinjreqnub. 20 Dego kere ningi gisar) tamo nango kumbra
geregere tenemtosib poingwas, nangi Qotei aqa medabu o qaji tamo bolesai.

21“Ningi endegsib are galaib. Tamo ungasari nangi ‘O Tamo Koba, O Tamo Koba’ e degsib
metbqab di Qotei na nangi taqatnjrsim nango Mandor Koba sqas. Di sai. Tamo ungasari
ijo Abu aqa areqalo dauryeqgnub gaji nangi segi Qotei na taqatnjrsim nango Mandor Koba
sqas. Qotei agi lan) qureq di unu. 22 Mondor) dio bati bamqa tamo ungasari gargekoba
nangi ijo ulatamuq di tigelosib endegsib merbgab, ‘O Tamo Koba, iga ino fiam na anjam
mare mare lagnem. Iga ino flam na mondor uge uge winjrognsimqa manwa gargekoba
yognem.’ Nangi e degsib merbgqab. 23 Merbibga e kamba minjrqai, ‘Ningi tal qabe? E ningi
qaliesai. Deqa ningi jaraiyiy. Ningi kumbra uge yo qaji tamo.””

Yesus a tal gereiyo kumbra qa yawo anjam marej
24 Osiqa Yesus a olo marej, “Tamo a ijo anjam kalil endi qusim dauryqas di a tamo bei
menir quraq di aqa tal atej a bul sqas. 25 Bunuqna awa jagwa ti bosimqa ya meli dosim
tal di gamsim putqasai. Singila na tigelesqas. Di kiyaqa? A menin quraq di tal atej deqa.

26 Ariya tamo a ijo anjam kalil endi qusim olo dauryqa uratqas di a nanari tamo bei lana
sub gogeq di aqa tal atej qaji a bul sqas. 27 Tal atnaq sonaqa awa jagwa ti bosiqa ya meli
dosiqa tal di gamsiq rerngintosiq putonaq aisiq tularn nifiagej. Od, tal di a torei padalej.”

28 Yesus a anjam kalil di marsiq koboonaqa tamo ungasari tulary gargekoba nangi queb.
Qusib nangi prugugeteb. 29 Di kiyaqa? Yesus aqa anjam maroqnej di singila ti. Dal anjam
galie tamo nango anjam maroqneb de ti keresai. Yesus a segi anjam di aqa abu.

8

Yesus a tamo yu na aqa jejamu ugeelenej qaji di boletej

1Yesus a manaq dena aiyeqnaqa tamo urngasari tularn gargekoba nangi a dauryosib aiyeb.
20naqgatamo bei yunaaga jejamu ugeelenej qajia Yesus aqa areq bosiqa aqa singaq di singa
pulutosiqa minjej, “O Tamo Koba, ni e boletbqa are sognimga e boletbe.” 3 Degsi minjnaqa
Yesus a bar waiyosiq tamo di ojsiqa minjej, “E ni boletmga are unu. Deqa ino jejamu olo
boleeme.” Onaqa bati qujai deqa aqa yu kalil mosoosiq aqga jejamu boleej. 4 Onaga Yesus
na olo minjej, “Ni que. Ino jejamu boleqo deqa ni tamo qudei nangi minjraim. Ni gilsim
inojejamu atra tamo osoryosim atraiyqajqa ingi ingi Moses a nami marej gaji di osim Qotei
atraiyime. Yimga tamo ungasari nafngi ni numsib marqgab, ‘Bole, ino jejamu boleqo.” ”

Yesus na qaja tamo gate aqa kangal tamo boletej

5Onaqa Yesus a walwelosiq Kaperneam qureq di brantej. Dia gaja tamo gate bei soqnej.
A Rom tamo. A Yesus aqa areq bosiqa pailyosiq minjej, 6“0 Tamo Koba, ijo kangal tamo a
makobalyqo Aga tanu kalil laiyosiq jejamu tular] ]aqatlr]yqoqa talq di peiejunu.” 7 Onaqa
Yesus na minjej, “E gilsiy boletqai.” 8 Degsi minjnaqa qaja tamo gate na olo minjej, “O
Tamo Koba, e tamo bolesai deqa ni ijo talq baim. Ni anjam segi marimqa ijo kangal tamo
a boleqas. 9E dego tamo kokba qudei nango sorgomq di unum. Ijo qaja tamo nangi ijo
sorgomq di unub. E bei minjqai, ‘Ni gile’ Yimqa a gilqas. Bei minjqai, ‘Ni au.” Yimga
a bqas. Ijo kangal tamo bei minjqai, ‘Wau di ye.” Degsi minjitga a ijo anjam dauryqas.”
10 Onaqga Yesus a gaja tamo gate aqa anjam di qusiqa tulay prugugetej. Osiqa bulosiq tamo
ungasari gargekoba a dauryoqneb qajinangi minjrej, “E bole merngwai. Qaja tamo gate endi
a e qa aqa areqalo tular singilatqo. Israel tamo nami e qa degsi aqa areqalo singilato qaji bei
unosai.

11 “Deqa e ningi endegsi merngwai. Tamo ungasari gargekoba nangi sawa guta na guma
na ti bosib koroosib Abraham, Aisak, Jekop nangi koba na awoosib ingi uyogqngab. Yimqa
Qotei lan) qureq di unu qaji a naggo Mandor Koba sosim nangi tagatnjrqas. 12 Ariya tamo
qudei Qotei a nami taqatnjrga osiq metnjrej gaji nagngi a qa nango areqalo singilatosai deqa
a nango Mandor Koba sosim nangi tagatnjrqasai. A na nangi osim qalaq di breinjrimqa
nangi sawa ambruq di sqab. Sawa dia nangi akamkobaoqnsib pailognsib nango jaqatin qa
galagei anjam atoqngas.”

13 0siqa Yesus a qaja tamo gate di minjej, “Ni gile. Ni e qa ino areqalo singilatonum deqa ni
gilsim unime. Ino kangal tamo a boleosiq unu.” Degsi minjnaqa bati qujai deqa aqa kangal
tamo aqa ma koboonaqa a boleej.

Yesus na Pita aqa mimibe boletej
14 Onaga Yesus a Pita aqa tal gogetosiqa Pita aga mimibe makobaiyonaqa jejamu
kapkanyonaq bijalq di neiesonaq unej. 15 Unsiqa aqa bay ojsiqa tigeltonaqa aga jejamu
kapkar di koboonaqa a tigelosiqa ingi goiyetej.

Yesus a tamo ungasari gargekoba nangi boletnjrognej
16 Seyy aiqa lagnaga tamo ungasari mondor uge uge na ojeleno gaji nafngo was nagngi na
jogsib Yesus aqa areq osi bogneb. Osi beqnabqa Yesus a anjam segi minjreqnaga mondor
uge nangi aga anjam quoqnsib jaraiyogqneb. Tamo ma utru segi segi so qaji nangi dego osi
beqnab Yesus na boletnjrognej. 17 A kumbra di yognej deqa anjam bei Qotei aga medabu
o tamo Aisaia nami marej qaji di aga damu brantej. A endegsi marej, “Kristus a gago ma
utru segi segi kalil yaiyetgoqnsiq taqal waiyeqnu.”

Tamo qudei nangi Yesus dauryqajqa minjeb

18 Bati deqa Yesus a nam atej di tamo ungasari tulan gargekoba nangi aqa areq di
koroesonab unjrej. Deqa a na aqa angro nangi minjrej, “Iga qoburn gogetosim jaraiyosim ya
agu taqal beiq gilqom.” 19 Degsi minjrsiqa nangi jogsiq koba na gilqa lagnabga dal anjam
qalie tamo bei a Yesus aqa areq bosiga minjej, “O Qalie Tamo, ni sawa sawaq gilognimqa
e ni daurmoqngai.” 20 Onaga Yesus na minjej, “Baur juwar nangi tal ti. Agi sub miligiq
di nereneqnub. Qebari nangi simi ti. Deqa nangi simiq di nerereqnub. Ariya e Tamo Angro
Deiqajqa tal saiqoji. Deqa ni e daurbqajqa gulbe koba.” 21 Onaqa Yesus aqa angro bei na
minjej, “O Tamo Koba, ni e odbimga e mati aisiy ijo abu qa tarinoqngai. A moiyimqa subq

atsiy di e ni daurmgqai.” 22 Onaqa Yesus na minjej, “Uggum. Tamo moiyo qaji nangi segi na
tamo moiyo gaji nangi subq atelenjognqab. Ariya ni bosim e daurbe.”

Yesus a jagwa ti ya korkor ti anjam minjrnaq laeb

23 Osiqa Yesus a qobur) gogetonaga aqa angro nangi a dauryosib koba na qobur) gogetosib
gileb. 24 Nangi gileqnabqa Yesus a qobury miligiq di neisig gambumtej. Onaqga jagwa tularg
koba tigelosiq ya korkortosiqa qobur qalognsiqa mormar miligiq aiyeqnaqa ya madej.
25 Deqa Yesus aqa angro nangi tulan ulaugetosib aqa areq bosib dudumyosib minjeb, “O
Tamo Koba, ni iga aqaryaige. Iga padalqa lagnum.” 26 Onaqa Yesus a tigelosiga minjrej,
“Ningi e qa nungo areqalo singilatqa yonub tularn Keresaiingwo. Ningi kiyaqa ulaonub?”
Degsi minjrsiqa jagwa ti ya ti nirintnjrnaga nangi laeb. 27 Onaga Yesus aga angro nangi are
koba qalsib segi segi maroqneb, “Yesus a tamo kiyero deqa jagwa ti ya ti minjrqoqa aqa
anjam qusib laonub?”

Yesus a tamo aiyel nango jejamuq na mondor uge gargekoba winjrej

28 Onaqa Yesus aqga angro nangi ti qobury na gilsib ya agu taqal beiq di brantosib Gadara
nango sawaq di tiryeb. Tiryonabga tamo aiyel nangi tamo sub ato sawaq dena brantosib
walwelosib Yesus aqa areq beb. Tamo nangi di mondor uge uge na ojeleno qaji. Nangi aiyel
gaja ani. Deqa tamo kalil nangi gam dena walwelqa keresai. 29 Nangi aiyel Yesus aqa areq
bosib lelenkobaosib minjeb, “O Qotei aqa Niri, ni iga kiyergwajqa bonum? Iga padalqajga
bati bosaisonaqa ni lana ambleq di iga jaqatin egwa bonum e?” 30 Bati deqa isaq yala dia
bel tulan gargekoba nangi suwarogneb. 31 Deqa mondor uge nargi singila na pailosib Yesus
minjeb, “Ni iga qaringimqa iga bel nango jejamuq gilelenqom.”

32 Onaga Yesus na minjrej, “Di kere. Ningi jaraiyosibga bel nango jejamuq gileleyoiy.”
Degsiminjrnaga mondor uge nangina tamo aiyel di uratnjrsib bel nafngo jejamug gileleneb.
Gilnabqa bel kalil nagngi gurgurosib botau dena prugelernosib yaq aisib ya uysib morerneb.

33 Onaqa bel tagatoqneb qaji tamo nangi kumbra di unsibqa jaraiyosib qure miligiq
aiyeb. Aisib bel ga ti tamo aiyel mondor uge uge na ojeleno qaji nangi ga ti saoqnsib lagneb.
34 Onaqa qure deqaji kalil nangi qusibqa Yesus unqajqa aqa areq beb. Bosib Yesus unsib
minjeb, “Ni gago sawa endi uratosim sawa beiq gile.”

9

Yesus a tamo bei jejamu laiyej qaji di boletej

1 0Onaqga Yesus aqa angro nangi ti olo qobur gogetosibqa ya agu taqal beiq aisib Yesus
aqa segi qureq di branteb. 2 Brantosib sonabga tamo qudei na tamo bei jejamu laiyej qajia
saperaq di atsib Yesus aqa areq osibeb. Onaqga Yesus a nango areqalo unej di nango areqalo
qujai Yesus na tamo jejamu laiyej qaji di boletqa kere. Degsi unsiq deqa tamo di minjej, “O
ijo angro, ni areboleimeme. Ino une kalil e na kobotetmonum.”

30naqa dal anjam qalie tamo qudei nangi Yesus aqa anjam di qusibga nango areqalo na
mareb, “Yesus a Qotei misilinyqo.”

4Nangi degsib are qaleqnabqa Yesus a nango areqalo di qalieosiqa minjrej, “Ningi kiyaqa
areqalo uge di onub? 5 Anjam kiye e na tamo jejamu laiyqo qaji di minjit ningi qusib e qa
poingwas? ‘Ino une kalil e na kobotetmonum,” anjam de kiyo, ‘Ni tigelosim walwel,” anjam
de kiyo? € Ariya e segi Tamo Aggro. E mandamg endi singila ti unum deqa e na tamo naggo
une kobotetnjrqa kere. Ningi degsi poingwajqa deqa e na tamo di boletqai.” Yesus a nangi
degsi minjrsiga tamo jejamu laiyej qaji di koqyosiqa minjej, “Ni tigelosim ino sapera osim
ino talq gile.” 7 Degsi minjnaqa aqa jejamu boleonaqa a tigelosiqga aqa talq gilej. 8 Onaqa
tamo ungasari kalil nangi Yesus aqa manwa di unsibqa nangi tularn ulaosib Qotei aqa fiam
soqtoqneb. Dikiyaga? Qotei na singila kobaquja Yesus yej deqa.

Yesus na Matyu minjej, “Ni e daurbe”

9 Onaga Yesus a dena walwelosiqa takis o gaji tamo bei aga fiam Matyu a takis o talq
di awesonaq gilsiq itej. Osiqa minjej, “Ni e daurbe.” Degsi minjnaqa a tigelosiqa Yesus
dauryej.

10 Onaqa bati bei Yesus aqa angro nangi ti Matyu aqa talq gilsib awoosib ingi uyoqneb.
Nangi segi sai. Takis o gaji tamo ti une tamo ti tulan gargekoba nangi dego bosib awoosib
Yesus aqa angro nangi ti ingi uyoqneb. 11 Onaqga Farisi qudei nangi bosib Yesus a takis
0 gaji tamo ti une tamo ti nangi koba na ingi uyeqnab unjrsibga Yesus aqa afngro nangi
nenemnjreb, “Nungo Qalie Tamo a kiyaqa takis o gaji tamo ti une tamo ti nangi koba na
awoosib ingi uyeqnub?”

120naqa Yesus a Farisi nango anjam di qusiqa minjrej, “Tamo ma saiqoji nagngi yu qangra
tamo aqaq gilosaieqnub. Tamo ma ti nangi segi yu qagngra tamo aqaq gileqnub. 13 Qotei
aqga anjam bei nami nengrenyeb qaji di ningi sisiyosib geregere poingem. Agi endegsib

nengrenyeb, ‘Ningi e lana atraibeqnub. E nungo kumbra deqa arearetbosaieqnu. Ariya
ningi tamo nangi qa dulognsib kumbra bole bole enjrogngab di e tulan arearetbqas.’ ”
Osiqga Yesus a olo anjam endegsi minjrej, “Tamo bei a marqas, ‘E tamo bole. E une saiqoji.’
E tamo deqaji nangi metnjrit ijoq bqajgqa deqa mandamg aiyosai. Tamo a margas, ‘E une
ti’ E tamo deqaji nangi metnjrit ijoq bqajga deqa mandamg aiyem.”

Yesus a qurien qa anjam marej

14 Bati bei Jon aqa angro nangi Yesus aga areq bosib minjeb, “Iga ti Farisi nangi ti ingi
uratoqnsim qurieneqnum. Kiyaga ino angro nangi qurienosaieqnub?”

15 Onaga Yesus na kamba minjrej, “Tamo bei a una bay ojqa bati qa aga was nangi ti
soqnibga narngi are gulbeinjrgas e? Sai. Bunugna nango was a nangi uratnjrimga bati deqa
nangi qurienognsib sqab.

16 “Tamo bei a gara jugo bunuj osim dena mutu gentosim gara jugo sari branoq di
gandimga keresai. Degsi qandimgas dibunugna a na gara jugo saridi yansimqa gara mutu
bunuj a kifialaosim gara jugo sari di uratim bran gelikobaqgas. 17 Tamo bei a wain bunuj
osim ya nobu sariq di qamqa keresai. Ya nobu sari di nami kangranosiq singilaej deqa tamo
dena wain bunuj qamimga wain a didiqosim ya nobu sari paratosimga wain bileosim
mandamg aigas. Ya nobu a dego ugeqas. A wain bunuj osim ya nobu bunujq di qamqas di
narngi ombla bole sqab.”

Una bei a Yesus aqa gara ojnaq boletosiq olo angro moiyej qaji a tigeltej

18 Yesus na Jon aqa angro nafngi yawo anjam degsi minjrsiq koboonaga Qotei tal tagato
tamo bei a walwelosiq Yesus aqa areq bosiqa singa pulutosiqa minjej, “O Tamo Koba, ijo
angro sebin a endego moiqo. Deqa ni bosim ino bar aqa jejamuq di atimga a olo nambile
sqas.” 19 Onaqa Yesus na tamo di odyosiqa tigelosiq a dauryosiq gileqnaqa aqa aggro nangi
dego nangi aiyel daurnjrsib gileb.

20 Nangi gileqnabqga una bei ma ti sogqnej qaji a Yesus aga qoreq na dadauryosiqa bar
waiyosiq Yesus aqa gara mutu ojej. Upa di a nami bai na unej lery aiyoqnsiq degsi soqnej
wausau 12 uratej. 21 A endegsi are qalej, “E Yesus aqa gara mutu segi ban na ojitqa ijo
ma koboqas.” Degsi are qalsiqa bar waiyosiq Yesus aqa gara mutu ojej. 22 Ojnaga Yesus
a bulosiga una di unsiga minjej, “O ijo angro, ni are lawo sogqnime. Ni ino areqalo e qa
singilatosim ijoq bonum deqa ino ma agi koboqo.” Onaqa bati qujai deqa aqa ler) aiyoqnej
gaji di koboe;j.

23Yesus a dena walwelosiq Qotei tal tagqato tamo aqa talq di brantosiqa nam atej di tamo
ungasari nangi yumba anjamoqnsib akam murqumyeqnab unjrej. 24 Unjrsiga minjrej,
“Ningi sasaloiy. Angro sebir) di a moiyosai. A lana peisiq q@ambumtejunu.” Degsi minjrnaga
nangi Yesus kikiyeb. 25 Osib nangi sasalosib tal uratonabqa Yesus a angro moiyej qaji aqa
warum miligiq gilsiqa angro aqa bar ojsiq soqtonaqa a olo nambile osiq tigelosiq awoej.
26 Onaga bunuqna sawa sawa kalilq di tamo ungasari nangi Yesus aqa manwa deqa saoqnsib
lagneb.

Yesus a tamo qudei nangi boletnjrej

270nagqa Yesus a qure di uratosiq walwelosiq gileqnaga tamo aiyel jam qandimnjro qaji
nangi gam na Yesus dauryosib gilogneb. Nangi gilognsib lelenoqnsib Yesus minjogneb, “O
Devit aqa Niri, ni iga qa are ugeimeme.” 28 Degsib Yesus minjeqnabga a tal bei gogetej.
Tal gogetosiq sonaqa narngi aiyel Yesus aqa areq bonabga minjrej, “E ningi boletygwa kere
ningi degsib are qalonub e?” Onaqa nangi aiyel na minjeb, “Od, Tamo Koba.” 29 Onaqa
Yesus na minjrej, “Ningi e qa nurngo areqalo singilatosib ijoq bonub deqa e ningi boletngwai.”
Osiqa aqa bar waiyosiq nango namdamu ojej. 30 Ojnaga nango jamdamu poinjrnaga nangi
sawa uneb. Onaqa Yesus a singila na minjrej, “Nungo yamdamu boleqo deqa ningi tamo
qudei nangi ubtosib minjraib.” 31 Onaga nargi Yesus aga anjam di dauryosai. Yesus a naggi
aiyel boletnjrej deqa nangi gilsib mare mare lagnab sawa deqaji tamo ungasari kalil nangi
quekriteb.

32 Nangi aiyel gileqnabqa tamo bei mondor uge na ojnaq medabu getenyej gaji a tamo
qudei na osib Yesus aqa areq beb. 33Bonabga Yesus na mondor uge di wiyetonaga aqa mer)
otyonaga medabu waqtosiga anjam maroqnej. Onaqa tamo ungasari kalil nangi manwa di
unsibqga are koba qalognsib marogneb, “Israel sawaq endi tamo bei na kumbra deqaji bei
yeqnaq iga nami unosaiognem.” 34 Onaga Farisi nangi marogneb, “Mondor uge nango
gate koba Satan a Yesus aqa jejamuq di unu. Singila dena Yesus na mondor uge nangi
winjreqnu.”

Yesus a tamo ungasari nangi qa dulej
35 Yesus a dena walwelosiqa qure kokba ti qure Kkifiilala ti dia brantognsiqa Juda nango
Qotei tal miligiq gilognsiga Qotei aqa anjam palontognsiq minjrognej. Qotei na aqa segi

tamo ungasari nangi taqatnjrsim nango Mandor Koba sqas anjam bole di Yesus na palon-
tognsiq Juda nangi minjrognej. Osiga tamo ma utru segi segi so qaji nangi boletnjroqne;j.
36 Tamo ungasari tularn gargekoba nangi Yesus aqa areq beqnabga unjrognsiq a nangi qa
dulognej. Di kiyaqa? Nangi tulan sougetesoqneb deqa. Nangi kaja bul mandor saiqoji.
37Deqa Yesus na aqa angro nangi yawo anjam bei endegsi minjrej, “Wauq di ingi gargekoba
melionub. Ariya ingi meli bunuj otorqajga wau tamo gargekoba sai. 38 Deqa ningi wau
lanja minjibga a na wau tamo nangi qarinnjrimqga nangi aqa wauq gilsib ingi meli bunuj
otorelenqab.”

10

Yesus aqa angro 12 nango fiam

10naga Yesus na aqa angro 12 nanjgi metnjrnaga aqa areq beb. Bonabga a na nangisingila
enjrej. Nangi na tamo ungasari nango jejamuq dena mondor uge uge winjrqajqga ti tamo
ungasari nango ma utru segi segi kalil kobotetnjrqajqa ti deqa marsiq nangi singila enjrej.

2 Aqga anjam maro tamo 12 singila enjrej qaji nango fiam agiende. Bei Saimon. Yesus na
aqa fiam bei Pita waiyej. Nangi aga was Andru wo. Bei Sebedi aqa piri Jems aqa was Jon wo.
3 Ariya Filip Bartolomyu wo. Bei Tomas nargi takis o gaji tamo Matyu wo. Bei Alfias aqa
piri Jems nangi Tadius wo. 4Bei Saimon agi Rom nangi winjrqajqa maroqnej qaji. Ariya bei
Judas Iskariot agi bunuqgna Yesus osiqa jeu tamo narngo banq di atej qgaji.

Yesus na aqa angro 12 nangi wau enjrej

5 Osiqa Yesus na aqa angro 12 nangi di qarinnjrqa osiga minjrej, “Ningi qure qureq
gilogniy. Ningi sawa bei bei qaji nangoq gilognaib. Samaria nango qureq dego gilognaib.
6 Ningi Israel nango segiq giloqniy. Israel nangi sougetejunub. Narggi kaja bul mandor
saiqoji. 7 Deqa ningi gilognsibqa anjam endegsib minjroqniy, ‘Qotei lar) qureq di unu qaji
a nuyngo Mandor Koba sosim ningi taqatngwajqga bati jojomqo.” 8 O ijo angro, ningi na Israel
nangi degsib minjrognsibga nango ma tamo nanggi boletnjrogniy. Tamo moreroqnibga olo
tigeltnjrogniy. Tamo nango jejamu yu na ugeeleno gaji nangi olo gereinjrogniy. Mondor
uge uge narngi dego tamo ungasari nango jejamug dena winjroqniy. E singila egonum qaji
di ningi awaiyosai. E lana enjgonum. Deqa ningi dego tamo nangi lana gereinjrogniy. Nangi
awai bei yainjraib.

9 “Ningi meniy silali agi gol ti silva ti kapa ti di osib gilaib. 10 Ninjgi walwelosib nungo
gaqur aib. Gara jugo aiye aiyel aib. Singa tatal aiye aiyel aib. Walwelqajqa toqoy ojaib.
Ningi Qotei aga wau tamo unub deqa ningi qure qureq gilognibga nangi na ingi ingi deqaji
ningi engoqnqab.

11 “Ningi qure bei beiq di brantognsibga tamo bole bei itogqnsib aga talq di soqniy.
Dia sosib dena tigelognsib olo qure beiq gilogniy. 12 Ningi tal bei gogetognsibqga tamo
ungasari tal miligiq di unub qaji nangi endegsib minjroqniy, ‘Ningi lawo na soqniy.’
13 Degsib minjroqnibga nangi ningi jogsib gereingibga nungo lawo anjam di nangoq di
uratib sognem. Ariya nangi ningi gereingosaiabqa nungo lawo anjam di olo puluosim
nungoq bem. 14 Tamo bei a ningi gereingwa uratimqa kiyo nungo anjam quqwa asgiyimaqa
kiyo ningi qure di uratqa ognsib nungo singa tumbrum butuyoqniy. 15 E bole merngwai.
Mondor) Qotei a tamo ungasari nango une ga peginjrqa batiamga Qoteina qure deqaji nagngi
tulan padaltnjrougetqas. Sodom qure ti Gomora qure ti nafngi Qotei na mondor) degsim
padaltnjrqasai. A nangi gulbe kifiala enjrqas.”

Gulbe bei bei brantoqnqab

16 Osiqa Yesus a olo marej, “Ningi quiy. Ningi kaja du du bul unub deqa e na ningi
garingitga gilsib baur juwarn nango ambleq di wauoqngab. Deqa ningi amal narngo kumbra
dauryiy. Agi amal nangi gaigai nam atoqnsib lagnub. Ningi binorn) nango kumbra dego
dauryiy. Agi binon nangi kumbra bole segi yeqnub. Narngi kumbra uge yosaieqnub.
17 Deqa ningi tamo nangi ga geregere nam atoqniy. Nangi bosib ningi ojelenosib anjam
pegiyo talq di ningi tigeltngoqngab. Osib nango Qotei tal miligiq di ningi kumbaingoqngab.
18 Osib ningi olo joqoqnsib Rom nango gate ti naggo mandor ti nango ulatamugq di ningi
tigeltngoqnqab. Yimqa ningiijo anjam bole palontognsib nangi minjrogngab. Osib sawa bei
bei qaji nangi dego ijo anjam minjrogqngab. 19 Nangi na ningi ojoqnsib anjam pegiyo talq
di tigeltngognibqa ningi ulaaib. Osib endegsib are qalaib, ‘Iga na kamba anjam kiyersim
minjrqom?’ Ningi degaib. Bati deqa Qotei na powo engimqa ningi kamba anjam minjrqab.
20Ningi segi na anjam minjrqasai. Nungo Abu aqa Mondor na nuygo medabu singilatetyygim
ningi anjam marqab.

21 “Bati deqa kumbra uge endeqaji brantelengas. Tamo qudei na nango segi was
nangi ojoqnsib jeu tamo nango banq di atognibga nangi na nangi fiumoqnib morenoqnqgab.
Tamo qudei na nango segi angro nangi dego degsib ojoqngab. Angro qudei na nango

segi ai abu nanggi ojoqnsib jeu tamo nagngo banq di atognibqa nangi na nagngi fiumognib
morenogngab. 22 Ningi ijo fiam ejunub deqa tamo ungasari kalil nangi ningi ga tulay
ugeoqnsib jeutngoqnqgab. Ariya ningi ijo fiam singila na ojsib gilsib dino bati itqab di Qotei
na ningi elenqas. 23 Ningi qure bei beiq di brantognibga tamo ungasari nangi na ningi
ugeugeingognibqa ningi nango qure di uratoqnsib olo qure beiq gilogniy. E bole merngwai.
Ningi Israel nango qure kalil keretosaisognibga e Tamo Angro olo bqai.

24 «Skul angro na aqa qalie tamo a bunyga keresai. Kangal tamo na aqa tamo koba a
bunyqa keresai. 25 Skul angro a kobaqujaosimga di aqa qalie tamo ombla kerekereqab.
Karngal tamo a powo koba osimqga di aga tamo koba ombla kerekereqab. E tal aga abu bul.
Jeu tamo nangi na e merbeqnub, ‘Ni Satan.” Degsib flam merbeqnub. Ningi ijo talq di unub
deqa jeu tamo nangi na ningi dego fiam tulan ugedamu merngogngab.”

Ningi Qotei segi ulaiyiy

26 Osiga Yesus a olo marej, “Ningi jeu tamo nangi di ulainjraib. Kumbra kalil kabuejunu
gaji di boleq dgas. Anjam kalil uliejunu qgaji di tamo nangi qusib poinjrqas. 27 Deqa anjam
e ambruq di merngeqnum qaji di ningi olo suwanoq di marogniy. Anjam ningi lumu na
queqnub qgaji di ningi olo bijal gogeq di tigelosib palontogniy. 28 Ningi jeu tamo naggi
ulainjraib. Nangi nungo qunur moiyotqa keresai. Nangi nungo jejamu segi moiyotqa kere.
Deqa ningi nangi ulainjraib. Qotei a segi ulaiyiy. A na qujai tamo nango qunuy ti jejamu ti
turtnjrsim namyuwoq di breinjrqa kere.

29 “Ningi qalie. Tamo nangi gebari sinjir silali kobaquja na awaiyosaieqnub. Silali
kifiala na awaiyeqnub. 10 toea dego. Ariya nungo Abu a na gebari sinjir nangi geregere
taqatnjregnu. A na marimga bei a ulofjosim mandamq aiqa keresai. 30 Dego kere Qotei
a nurngo gate banga segi segi sisiyoqnsiq geregere taqateqnu. 3! Deqa ningi ulaaib. Ningi
gebari kalil nangi tulay bunnjrejunub.”

Ningi Yesus aqa fiam marqajqa ulaaib
32 Osiqa Yesus a olo marej, “Ningi mandam tamo nafngo ulatamug di ijo fiam boleq atsib
marqab di mondory e kamba ijo Abular qureq di unu gaji aqa ulatamugq di nungo fiam boleq
atsiy marqai. 33 Ariya ningi mandam tamo nango ulatamug di ijo fiam marqajqa asgingwas
di mondor e kamba ijo Abu lar qureq di unu gaji aga ulatamuq di nungo fiam marqajqa
asgibqas.”

Iga Yesus tulan qalaqalaiyognqgom

340siqa Yesus a olo marej, “Ningi kiyersib are qalonub? E na qaja kobotitga tamo ungasari
nangi geregere lawo na sqajqa e deqa bem kiyo? Sai. E na qaja kobotqajqa bosai. E
na tamo ungasari nangi pupoinjritqa nangi jeu jeu sqajqa deqa bem. 35 0d, e jeu kumbra
tigeltqa bem. Deqa afngro mel nangi na nango segi abu nangi jeutnjrogngab. Angro sebir
nangi na nango segi al nangi jeutnjrogqngab. Ain yala nangi na nango segi ain qeli nangi
jeutnjrogngab. 36 Tamo ungasari tal qujaiq di unub qaji nangi jeu jeu sqab.

37 “Deqa ningi quiy. Tamo bei na aqa ai abu naggi tulay qalaqalainjrsimqa ariya di
bupyosim e tulay qalaqalaibgasai di a e ombla wauqga keresai. Tamo bei na aqa angro
mel nangi ti aqa angro sebin nangi ti tulan qalaqalainjrsimqga ariya di bunyosim e tulay
galagalaibqasai di a e ombla wauqa keresai. 38 Tamo bei na aqa segi jamburbas qoboiyosim
e daurbqgasai di a e ombla wauqa keresai. 39 Tamo bei a aqga segi nambile taqatqajqa
arearetqgas di a padalqgas. Ariya tamo bei a e qa are qalsimqa aqa segi nambile uratqas di a
olo nambile bole oqas.”

Tamo bei na Yesus aqa angro gereiyqas di Qotei na a awai bole yqas

40 Osiqa Yesus a olo marej, “Tamo bei na ningi osim geregereingwas di a na e dego osim
geregereibqgas. Tamo a e oqas di a na ijo Abu e qarigbej qgaji di dego oqas. 4! Tamo bei a
endegsi are qalqgas, ‘Tamo di a Qotei aqa medabu o qaji tamo.” A degsi are qalsimga tamo
di osim gereiyqas di Qotei na kamba awai bole yqas. Di kiyaqa? A na Qotei aqga medabu
0 gaji tamo di gereiyqo deqa. Tamo bei a endegsi are qalgas, ‘Tamo di a Qotei aga anjam
dauryeqnu qaji tamo.” A degsi are qalsimga tamo di osim gereiyqas di Qotei na kamba
awai bole yqas. Di kiyaqa? A na Qotei aga anjam dauryeqnu qaji tamo di gereiyqo deqa.
42 Tamo bei a ijo angro bei unsim endegsi are qalgas, ‘Tamo di a Yesus aqa angro.” A degsi
are qalsimga ijo angro di osim ya ulili tigsim anaiyqas di Qotei na kamba awai bole yqas. E
bole merngwai. A ijo segi angro gereiyqo deqa aqa awai bole Qotei na yqas qaji di tamo bei
na olo yaiyqa keresai.”

11

Jonyansnjro qaji aqa angro qudei nangi anjam bei Yesus nenemyeb

1Yesus na aqa angro 12 nangi anjam degsi minjrsiq koboonaga a sawa di uratosiqa qure
qureq gilognsiga tamo ungasari nangi Qotei aqa anjam plaltosiq minjrogne;.

2Bati deqa Jon yansnjro qaji a tonto talq di sognej. Sonaqa wau kalil Kristus a yoqnej
gaji di tamo qudei nangi unsib deqa mare mare lagnab Jon a quej. Qusiqa aqa angro qudei
nangi qarignjrnaq Yesus aqga areq gilsib endegsib nenemyeb, 3 “Kristus agi Qotei na nami
garinyim bqajqa marej qaji di ni kiyo? Ni saiamga iga tamo bei qa tarigom kiyo?”

40Onaqa Yesus na kamba minjrej, “Ningi aisib anjam ningi queqnub qaji deqa ti kumbra
ningi uneqnub qaji deqa ti Jon saiyosib minjiy. 3 Endegsib minjiy, ‘Tamo nam qandimnjro
gaji nangi olo yam poinjreqnaqa sawa uneqnub. Tamo jejamu lainjro qaji nagngi olo wal-
weleqnub. Tamo nango jejamu yu na ugeeleno qaji nango yu kalilkoboeqnu. Tamo dabkala
getennjro gaji nango dabkala olo wageqnu. Tamo moreno gaji nangi olo tigeleqnub. Tamo
sougetejunub qgaji nangi Qotei aqa anjam bole queqnub. 8 Tamo nangi e gqa nango areqalo
singilatognsib olo ijo fiam ulontosaieqnub gaji nangi tulan areboleboleinjreqnu.” ”

7Onaqa Jon aqa angro nangi Yesus aqa anjam di qusibga olo puluosib Jon minjqajga
aiyeb. Aiyeqnabqa Yesus na tamo ungasari gargekoba a ombla sogneb qaji nangi Jon gqa
endegsi minjrej, “Ningi tamo kiyero unqajqa wadau sawaq gileb? Ningi tamo silai aqga
banga bul jagwa na pileteqnaqa di unqajqa gileb kiyo? Sai. Jon a tamo deqaji sai. 8 Deqa
ningi tamo kiyero unqajqa wadau sawaq gileb? Ningi tamo gara bole walaosi lagnu qaji
di unqajqa gileb kiyo? Di dego sai. Tamo gara bole walaeqnub qaji nangi mandor kokba
nango talq di unub. 9 Deqa ningi kiyaga wadau sawaq gileb? Ningi Qotei aqa medabu o
gaji tamo bei unqgajqa gileb kiyo? Od. Agide. Ningi deqa unqa gileb. Deqa e ningi endegsi
merngwai. Jon a Qotei aqga medabu o qaji tamo kobaquja. A na Qotei aga medabu o qaji
tamo kalil nangi tulay bupnjrejunu. 10 Agi nami e mandamq aiyosaisonamga Qotei a Jon
ga endegsi merbej, ‘Ni que. E na ijo anjam maro tamo qarinyitqa a ni ga namoosim ino
gam gereiyetmqgas.” Tamo di agi Jon. Anjam di Qotei aqa nengrenq di unu. 11 Deqa e
bole merngwai. Jon yansnjro gaji a na tamo kalil mandamq endi unub qgaji nangi tulag
bunnjrejunu. Ariya tamo qudei fiam saiqoji unub qaji nangi Qotei na taqatnjrognsiqga nango
Mandor Koba unu deqa nangi olo Jon tularn bunyejunub.

1213 “Nami Moses aga dal anjam ti Qotei aqa medabu o qaji tamo nagngo anjam ti
marogneb dena bosi bosiq Jon yansnjro gaji aqa bati brantej. Dena bosiq bini tamo
ungasari nangi Qotei na taqatnjrsim nango Mandor Koba sqajqa tular singilaeqnub. Qotei
agilay qureq di unu. 14 Ningi quiy. Qotei aqa medabu o gaji tamo Elaija a olo bgas. Anjam
di nengrenq di unu. Elaija agi bej. E Jon qa merngwa osimqa Elaija aga fiam na yawo anjam
merngeqnum. Ningi ijo anjam di quqwa are sognimqa quiy. 15 Tamo a dabkala ti sqas di a
ijo anjam di geregere quem.

16 “Tamo ungasari bini bati endeqa unub qaji nango kumbra ga e yawo anjam kiyersiy
marqgai? E nango kumbra ga endegsi marqai. Nangi angro du du bul qure ambleq di
alanoqnsib angro qudei na qudei minjregnub, 17 Iga yumba anjamonumga ningi lou tuosai.
Iga are uge ga louonumga ningi akamosai.’ ” 18 Osiga Yesus a olo marej, “Jon a bosiqa ingi
ti wain ti uratosiq sonaqa tamo nangi a qa maroqneb, ‘A mondor uge ti unu.” 19 Ariya e
Tamo Angro bosimga ingi ti wain ti uyeqnamga tamo narngi e nubognsib mareqnub, ‘Ningi
uniy. Yesus a qunjan ani. A wain uyo ani. A takis o gaji tamo ti une tamo ti nangi koba
na walweleqnub.’ ” Osiga Yesus a olo marej, “Qotei aqa tamo urngasari nangi aga wau kalil
unoqnsib dena nangi bole qalieeqnub, aga powo tularn) kobaquja.”

Yesus na tamo ungasari are bulyosai qaji nangi nirintnjrej

20 Qure qudei Yesus a dia manwa gargekoba yoqnej qaji nangi are bulyosai deqa a nangi
da nirinej. 21 Osiqa minjrej, “O Korasin qure ti Betsaida qure ti, ningi tular) padalougetqab.
Di kiyaqa? Manwa e nungoq di yognem qaji di Tair qure ti Saidon qure ti nangoq di
brantej gqamu nangi nami are bulyosib are uge ga gara jigsib nam sumq di awoeb qamu.
22 Deqa e ningi endegsi merngwai. Mondor Qotei a tamo urgasari nango une qa peginjrqa
batiamga a na ningi tulay padaltygougetqas. Qotei na Tair qure ti Saidon qure ti nangi
degsim padaltnjrqasai. A naggi gulbe kifiala enjrqas. 23 0 Kaperneam tamo urjgasari, ningi
lan qureq oqwa kere e? Keresai. Qotei na ningi breingimqa moiyo qureq aiqab. Di kiyaqa?
Manwa e nungoq di yognem qaji di Sodom qure nangoq di brantej gamu nangi bini unub
gamu. Narngi padalosai gamu. 24 Deqa e ningi endegsi merngwai. Mondor Qotei a tamo
ungasari nango une qa peginjrqa batiamga a na ningi tulan padaltygougetqas. Qotei na
Sodom qure nangi degsim padaltnjrqasai. A nangi gulbe kifiala enjrqas.”

Yesus na ningi aqaryaingimqa ningi aqaratqab
25 Bati deqa Yesus a endegsi Qotei pailyej, “O Abu, ni segi lay) ga ti mandam qa ti Koba. E
ino fiam soqteqnum. Di kiyaqa? Ni ijo anjam kalil powo tamo nangi ga ulitognsimgqa tamo
nangi angro du du bul unub qaji nangi segi qa babteqnam nangi poinjreqnu. 26 0d, Abu, ni

ino segi areqalo dauryosim agi degyeqnum.” 27 Yesus a degsi Qotei pailyej. Osiga marej,
“Ijo Abu na ingi ingi kalil ijo banq di atelenej unu. E segi Qotei aqa Niri. Tamo bei a e qa
qaliesai. Ijo Abu a segi e ga qalie. Tamo bei a ijo Abu qa qaliesai dego. E segi ijo Abu qa
galie. E na tamo qudei naggi ijo Abu osornjrqa areibqas di osornjrqai. Yim nangi dego ijo
Abu ga qalieqab.

28 “Ningi gulbe qoboiyoqnsib waukobaeqnub qaji ningi kalil ijoq babga e na
agaryaingitqa ningi aqaratqab. 29 E ijo segi flam aguq atognsim tamo nangi lawo kumbra
enjreqnum. Deqa ningi e qa geregere qalieosib ijo anjam dauryoqniy. Yim ningi aqaratqab.
30 Ningi ijo anjam dauryqajqa di gulbe sai. Di oto. Wau e na ningi engeqnum qaji di dego
gulbe sai. Di oto.”

12

Yesus a segiyori bati aga Tamo Koba

1 Yori bati bei Yesus aqa angro nangi ti wau ambleq na gilognsibga aqa angro nangi
mamnjrnaga bem sum gei elenjognsib uye uye gilogneb. 2 Narngi degsib gileqnabqa Farisi
qudei nangi bosib nangi unjrsib Yesus minjeb, “Ni une. Ino angro nangi gago dal anjam
groteqnub. Yori bati qa kumbra degyo di getento koba.” 3 Onaqga Yesus na kamba Farisi
nangi minjrej, “Nami Devit aga wau tamo nangi ti mamnjrnaga kumbra yeb qaji di ningi
buk miligiq di sisiyosai kiyo? 4 Devit a atra tal miligiq gilsiqa Qotei atraiyqajqa bem osiqa
aga wau tamo nargi koba na uyeb. Bem di getento. Di atra tamo narngo segi uyqajqa
bem. Devit a degyej di a dal anjam grotej. Ariya a Qotei aqa jamgalaq di une saiqoji. 5 Dal
anjam bei dego nengrenq di unu. Anjam agiende. Atra tamo narngi yori bati gaigai atra tal
miligiq di waueqnub. Nango kumbra dena nangi dal anjam groteqnub. Ariya nangi Qotei
aga namgalaq di une saiqoji. Ningi anjam di nami buk miligiq di sisiyosai kiyo? ¢ Ariya e
ningi endegsi merngwai. Bini tamo bei atra tal tulan) bunyejunu gaji a nungo ambleq di unu.
7Qotei aqa anjam bei dego nami endegsib nengrenyeb unu, ‘Ningi e lana atraibeqnub. E
nungo kumbra deqa arearetbosaieqnu. Ningi tamo nangi ga dulognsib kumbra bole bole
enjrogqngab di e tulan arearetbqas.” O Farisi, ningi Qotei aqa anjam di sisiyosib poingo
gamu ningi tamo une saiqoji nangi gulbe enjrosai qgamu. 8 E Tamo Angro. Deqa e segi na
yori bati taqatejunum. E segi yori bati aga Tamo Koba.”

Yori bati qa Yesus a tamo ban qandamyej qaji di boletej

90naga Yesus a dena walwelosiqa qure beiq di brantosiqa Juda nango Qotei tal miligiq
gilej. 10 Qotei tal miligiq di tamo bei bay qandamyej qaji a sognej. Deqa tamo qudei
nangi Yesus aqa jejamuq di anjam lana qametqa marsibga endegsib nenemyeb, “Iga yori
bati ga tamo boletqom di kere kiyo? Dal anjam a kiyersi marqo?” 11 Onaqa Yesus na
kamba minjrej, “Tamo bei aqa kaja a yori bati qa ulonosim subq aiyimqa a uratqasai. A
na aqaryaiyosim olo subq dena osim goge atqas. Di ningi qalie. 12 Ariya tamo nangi kaja
sai. Nangi tamo qunuy ti. Deqa iga yori bati ga tamo aqaryaiyim a bole sqas di kumbra
bole.” 13 Yesus a nangi degsi minjrsiqa tamo bar qandamyej qaji di minjej, “Ni ino bary
waiy.” Degsi minjnaga aqa barn waiyonaq boleej. Aqa bay bei ombla na kerekereeb.
14 Onaqa Farisi nangi Qotei talq dena oqgedosib nangi gam kiyersib Yesus qalib moiqajqa
deqa qairoqneb.

Yesus a segi qujai Qotei aga wau tamo bole

15 Farisi nangi Yesus qalqajga qairogneb di qalieosiqa qure di uratosiq walwelosiq gilej.
A gileqnaga tamo ungasari gargekoba nangi a dauryeqnab a nango ma tamo kalil nangi
boletnjrognej. 16 Osiqa a na nangi saidnjroqnej, “Ningi ijo fiam ubtosib maraib.” 17 Yesus
a kumbra di yej deqa anjam bei Qotei aqa medabu o tamo Aisaia nami marej qaji di aqa
damu brantej. A anjam endegsi marej, 18 “Endi ijo wau tamo e segi na giltem qaji. E a
tulagn qalaqalaiyeqnum. E a qa areboleboleibeqnu. E ijo Mondor aqgaq di atitqa a na sawa
bei bei qaji nangi endegsim minjroqnqas, ‘Ningi kumbra bole dauryiy’ 19 A piriy) anjam
marognqasai. A lelenkobaogngasai. Gamq di tamo ungasari nangi aga kakro quogqngasai.
20 Silai aqa banga genqa lagnimga a na torei gentqasai. Wanal aqa puloy kifialaamqa a na
torei mosotqasai. A degsim lawo na wauoqnsim gilsim gilsim kumbra bole torei singilatqas.
21Yimqa sawa bei bei qaji nangi a ga nango areqalo singilatosib a na nafngi agaryainjrqajqa
deqa tarinoqgnsib sqab.”

Tamo qudei nangi maroqneb, “Yesus a Belsebul aqa singila na waueqnu”

22 Onaqa bati di tamo bei mondor uge na medabu getentosiq nam gandimyej qaji a
sognej. Sonaqa tamo qudeina a osib Yesus aqa areq beb. Bonabga Yesus na mondor uge di
wiyetonaqa aqa mer otyonaga aga rjamdamu boleosiq a sawa unsiga anjam bole maroqne;j.
23 Onaqa tamo ungasari kalil nangi Yesus aga manwa di unsibga tulan prugugetosib



Matyu 12:24 17 Matyu 12:44-45

maroqneb, “Tamo di a Devit aqa Niri kiyo?” 24 Onaqa Farisi nangi nango anjam di qusibqa
maroqneb, “Sai. Mondor uge nango gate koba Belsebul a Yesus aqa jejamuq di unu. Singila
dena a na mondor uge nangi winjreqnu.”

25 Onaga Yesus a nango areqalo di qalieosiqa yawo anjam bei endegsi minjrej, “Tamo
nangi sawa qujaiq di unub qaji nangi segi poaiyelosib qotqab di nangi koba na geregere
sqa keresai. Nangi nifiaqosib kobogab. Tamo nangi qure qujai kiyo tal qujai kiyo di unub
gaji nangi segi poaiyelosib qotqab di nangi dego koba na geregere sqa keresai. 26 Dego kere
Satan na aqa segi mondor uge nangi winjrqas di nangi poaiyelqab. Deqa Satan a kiyersim
aqa mondor uge nafgi olo taqatnjrqas? Di keresai. 27 Ningi mareqnub, ‘Yesus a Belsebul
aqa singila na mondor uge nangi winjreqnu.” Di sai. E Belsebul aqa singila na mondor
uge nangi winjrqai di yai aqa singila na nuyngo angro nangi mondor uge winjrqab? Deqa
nangi segi na merngwab, ningi anjam groteqnub. 28 Ariya e Qotei aqa Mondor aqa singila
na mondor uge nangi winjrqai di ningi endegsi poingwas, ‘Bole, Qotei a gago Mandor Koba
sosim iga taqatgwajqa bati brantqo.” Ningi degsi poingwas.

29“Tamo bei a kiyersim tamo singila koba bei aqa tal gogetosim aqga ingi ingi kalil bajinqas?
E marqgai. A mati tamo di sil na tontim sogqnimqa di aqa ingi ingi kalil bajinqas. Tontqasai
di aqa ingi ingi bajinqa keresai.

30“Tamo beina e beterbqgasai di a na e jeuthgas. Tamo bei a e ombla wauqasai di a na ijo
wau ugetetbqas.

31“Deqa e ningi endegsi merngwai. Tamo ungasari nango une kalil Qotei na kobotetnjrqas.
Naggo misilin) anjam mareqnub gaji une di dego Qotei na kobotetnjrqas. Ariya nangi Qotei
aga Mondor misilinyqab une di Qotei na kobotetnjrqasai. 32 E Tamo Angro. Tamo a e
misilinbqgas une di Qotei na kobotqas. Ariya tamo a Mondor Bole misilinyqas une di Qotei
na kobotqasai. Bini bati endeqa Qotei na kobotgasai. Mondorx dego Qotei na kobotqasai.”

Nam uge nangi gei uge ateqnub

33 Osiga Yesus a olo marej, “Nam bole nangi gei bole ateqnub. Nam uge nangi gei uge
ateqnub. Deqa tamo narngi nam aga gei unsibga dena poinjrqas, ‘Nam di bole. Nam di uge.’
34 Ningi amal uge bul. Ningi tamo uge. Deqa ningi kiyersib anjam bole marogngab? Tamo
narngo areqalo kalil nango are miligiq na oqognsiq medabuq na branteqnu. 35 Tamo bole
nango are miligi di areqalo bole na maqejunu. Deqa nangi kumbra bole yeqnub. Ariya
tamo uge nango are miligi di areqalo uge na maqgejunu. Deqa nangi kumbra uge yeqnub.

36 “Deqa e ningi endegsi merngwai. Mondorn Qotei a tamo ungasari nangi peginjrqa
batiamga nango anjam Kkalil nangi lana lana mareqnub qaji di Qotei na nafngo jejamuq
di gametnjrgas. 37 Ino anjam boleamgqa Qotei na mermgas, ‘Ni tamo bole.” Ino anjam
ugeamga Qotei na mermgas, ‘Ni tamo uge.””

Tamo qudei nangi Yesus aqga manwa unqajqa minjeb

38 Onaga dal anjam qalie tamo qudei ti Farisi qudei ti nangi na kamba Yesus minjeb, “O
Qalie Tamo, ni Qotei aqa manwa bei babtim iga unqom.”

39 Onaqga Yesus na kamba minjrej, “Tamo ungasari bini bati endeqa unub qaji nango
kumbra tulan ugedamu. Nangi Qotei areiyosaieqnub. Nangi gaigai ijo manwalana unqajqa
metbeqnub. Deqa e na ijo manwa bei nangi osornjrqasai. Qotei aga medabu o tamo Jona
aga manwa segi osornjritqa nangi ungab. 40 Agi Jona a bati qalub qolo qalub qge ani aqa
miligiq di sogqnej. Dego kere e Tamo Angro bati qalub qolo qalub sub miligiq di sqai.
41 Mondor) Qotei na tamo ungasari nangi peginjrqa batiamga Ninive tamo nangi tigelqab.
Tigelosibga tamo ungasari bini bati endeqa unub qaji nango kumbra uge babtetnjrqab.
Nanggidegyqab. Dikiyaqa? Ninive tamo nangi namiJona aqa anjam qusib are bulyeb deqa.
Ariya bini tamo bei Jona tularn bunyejunu qaji a nugo ambleq di unu. 42 Mondor) Qotei na
tamo ungasari nangi peginjrqa batiamga una mandor nami guta di sawa tagatognej qaji a
dego tigelqas. Tigelosimqa tamo ungasari bini bati endeqa unub gaji nango kumbra uge
babtetnjrqas. A degyqas. Di kiyaqa? Upa di a nami Solomon aqa powo kobaquja unga
marsiqa sawa isaq na walwelosi bej deqa. Ariya bini tamo bei Solomon tulan bunyejunu
gaji a nungo ambleq di unu.”

Mondor uge a tamo aqa jejamu uratosim olo bqas
43 Osiga Yesus a olo marej, “Mondor uge a tamo bei aqa jejamuq dena ulanosim sawa
kangranoq gilqas. Gilsim dia lagnsimqa agaratqajqa sawa jamam ugeiyim marqas, 4445 ‘E
olo puluosiy ijo tal uratem qaji deq olo aiqai’ A degsi marsimga aisim tal di lana unu
degsim ungas. Tal di nami mar solsib ingi ingi kalil gereiyeb milalejunu di unsimgqa olo
puluosim gilsim mondor uge 7 tulay ugedamu nangi jogsim bosim koba na tal dia sqab.
Sognibga tamo di aga so tulan ugeqas. Aqa so uge namij degwasai. Aga so olo tulag



Matyu 12:46 18 Matyu 13:22

ugedamuqas. Dego kere tamo ungasari bini bati endeqa kumbra uge uge yeqnub qaji nangi
degsib sougetesqab.”

Yesus a marej, “Ijo ai ijjo was nangi tal qabe?”

46 Yesus na tamo urngasari gargekoba nangi anjam degsi minjreqnaga aqa was nangi aqa
ai koba na Yesus qga bosib talq di iteb. Yesus a warum miligiq di sonaqa nangi na anjam
bei minjqajqa deqa oqeq di tigelesogneb. 47 Onaqa tamo bei na Yesus minjej, “Ni que. Ino
was nangi ino ai ombla na ni anjam bei mermgqa bonub agi ogeq di tigelejunub.” 48 Onaga
Yesus na kamba minjej, “Ijo ai ijo was nangi tal qabe?” 49 Degsi minjsiqa aqa barn na aqa
segi angro nangi osoryosiqa minjej, “Ni une. Ijo ai ijo was nangi agide. 50 Tamo a ijo Abu lag
qureq di unu qaji aga areqalo dauryoqnqas di a ijo was bole. A ijo jaja. A ijo ai.”

13

Yesus a sagayago qa yawo anjam marej

1Bati deqa Yesus a tal uratosiqa alile aisiq ya agu qalaq di awoej. 2Onaqa tamo ungasari
tulan gargekoba nangi bosib aqa areq di koroonabqga a sasalosiqa qobur gogetosiq di
awoej. Awesonaga tamo ungasari kalil nangi alile di tigelesogqneb. 3 Tigelesonabqa a na
yawo anjam gargekoba nangi minjrogqnej. Yawo anjam bei endegsi minjrej, “Ningi quiy.
Tamo bei a gilsiqa aqa ingi wauq di saga yago breiyelenej. 4 Breiyonaqa saga yago qudei
gam qalaq aiyeleneb. Ainabqga gebari nangi bosib uyekriteb. 5 Saga yago qudei mandam
lanjaq di aiyeleneb. Mandam di guma menir ti. Gogeq di mandam kifiala. Deqa saga yago
aiyeleqosib urur oqoqujateb. ¢ Nango jirim tulan guma aiyosai deqa ser) oqsiq kankarnonaga
nangi laosib moreneb. 7 Saga yago qudei sil luwit ambleq di aiyeleneb. Dena oqeb qaji
sil luwit na dego dauryosiq ogsiq kabutnjrnaq geitosai. 8 Saga yago qudei mol mandam
boledamug di aiyeb. Di aisib oqoboledamuyosib gei tular gargekoba ateleneb. Qudei 100.
Qudei 60. Qudei 30. 9 Tamo a dabkala ti sqas di a ijo anjam endi geregere quem.”

Yesus a kiyaqa tamo ungasari nangi yawo anjam minjrogne;j?

10 Onaga Yesus aga angro nangi aga yawo anjam di qusibga nangi aqa areq bosib
nenemyeb, “Ni kiyaqga tamo ungasari nangi yawo anjam minjreqnum?” 11 Onaga Yesus na
kamba minjrej, “Qoteilan qureq di unu gaji a na aqa segi tamo ungasari nangi tagatnjrsim
nango Mandor Koba sqas. Anjam di aga utru uliejunu. Di Qotei na babtimqa ijo angro ningi
segiutru qalieqab. Ariya a na tamo urngasari lanaj nangi yawo anjam aga utru osornjrqasai.
12Tamo a powo ti sqas di Qotei na powo olo yimga a powo koba ogas. Ariya tamo a powo ti
sqasai di powo kifiala aqaq di unu qaji di Qotei na olo yaiyimga a lana sqas. 13 Tamo ungasari
nangi di nam atognsib ijo anjam aqa damu unosaieqnub. Nangi dab atognsib ijo anjam aqa
utru quosaieqnub. Osib poinjrosaieqnu. Deqa e na nangi yawo anjam segi minjreqnum.
14 Nango kumbra dena anjam bei Qotei aga medabu o tamo Aisaia nami marej qaji di aqa
damu branteqnu. A endegsi marej, ‘Ningi dab atogqnqab di ijo anjam aga utru poingwasai.
Ningi nam atogqngab di ijo anjam aqa damu dego poingwasai. 15 Tamo ungasari di nango
are miligi getennjrejunu. Nango dabkala na ijo anjam qugqwajqa asginjreqnu. Nangi nam
brupejunub. Deqa nango namdamu na ijo kumbra ungasai. Nango dabkala na ijo anjam
qusib utru poinjrqasai. Nagngiare bulyosib ijoq bqasai dego. Deqa e na nangiboletnjrqasai.’
Qotei a nami degsi marej.

16 “O ijo angro, ningi nungo namdamu na ijo kumbra uneqnub. Nungo dabkala na ijo
anjam queqnub. Deqa ningi tulay areboleboleingem. 17 E bole merngwai. Nami Qotei aqa
medabu o tamo narngi ti tamo bole bole nangi ti gargekoba kumbra ningi bini uneqnub qaji
di ungajqa are koba soqnej. Ariya nagngi unosaiogneb. Anjam ningi bini queqnub qaji di
dego nangi quqwajqa are koba soqnej. Ariya nangi quosaioqneb.”

Sagayago qayawo anjam aqa utru Yesus na babtej

18 Osiga Yesus a olo marej, “Saga yago ga yawo anjam e maronum di aga utru e na
babtitqa ningi quiy. 19 Saga yago qudei gam qalaq ainabqa gebari nangi bosib uyekriteb
di aqa utru endegsi unu. Qotei lan) qureq di unu qgaji a na aqa segi tamo ungasari nangi
taqatnjrsim nango Mandor Koba sqas. Anjam di tamo qudei nangi qusibga ariya nangi
geregere poinjrosai. Deqa Satan a bosim anjam di olo yainjrgas. Qotei na nango are miligiq
di anjam di atej ariya Satan a bosim olo yainjrqas. 20 Saga yago qudei mandam lanjaq
di aiyeb qaji di aga utru endegsi unu. Tamo qudei nangi Qotei aqa anjam qusib tulag
areboleboleinjrimga anjam di oqujatosib nango areq atqab. 2! Ariya anjam di naggo are
miligiq tulan guma aiyosai. Deqa sokifiala Qotei aqa anjam gotranyo qaji tamo qudei na
bosib nangi gulbe enjrsib ugeugeinjrqab. Yimqa nango areqalo Yesus qa singilateqnub qaji
di nangi olo ulontqab. 22 Saga yago qudei sil luwit ambleq di aiyeb qaji di aqa utru endegsi
unu. Tamo qudei nangi Qotei aga anjam qusibga ariya bunuqna narngi olo mandam qa ingi

ingi qa are koba qaloqnsib fioro koba oqajqa are prugnjrogngas. Yimqa kumbra dena nangi
gisapnjrsim Qotei aga anjam nango are miligiq di tentim loumqas. Saga yago uge nangi gei
bole atosaieqnub dego kere. 23 Saga yago qudei mol mandam boledamuq di aiyeb qaji
di aqa utru endegsi unu. Tamo qudei nangi Qotei aga anjam qusib geregere poinjrimqa
nango are miligiq di singilatqab. Deqa Qotei aqa anjam di nango are miligiq di saga bul tulay
kobagas. Qudei 100. Qudei 60. Qudei 30.”

Pilagin yago breiyqajqa yawo anjam

24 Osiqa Yesus a olo yawo anjam bei tamo ungasari nangi endegsi minjrej, “Qotei lay
qureq di unu gaji a na aqga segi tamo ungasari nangi taqatnjrsim nango Mandor Koba sqas.
Kumbra di tamo bei a gilsiqa aqa ingi wauq di bem sum yagelenej dego kere. 25 Bem sum
yagelenonaqa qolo tamo urngasari nangi nerenesonabga jeu tamo bei a bosiqa bem sum yago
ambleq di pilagin yago dego breiyej. Breiyosiq ulanej. 26 Ariya bunugna bem sum oqsib
geitelenonabga pilagin na dego dauryosiq oqej. 27 Deqa kangal tamo nangi na bosib unsibga
wau lanja minjeb, ‘O Tamo Koba, ni bem sum segi yagem. Deqa kiyaqa bem sum ogsib
geitonubgqa pilagin dego dauryosib oqonub?’

28“Onaga wau lanja na kamba minjrej, ‘Jeu tamo bei a bosiq pilagin yago breiyej.” Degsi
minjrnaga nangi na kamba minjeb, ‘O Tamo Koba, ni marimga iga pilagin di otorelenqom.’
29 Onaga minjrej, ‘Ningi pilagin otoraib. Ningi otorqab di bem sum ti turtosib otoro uge.
30 Deqa ningi uratib soqneb. Bem sum ti pilagin ti koba na oqsib geitelenabga e na ijo
wau tamo qudei nangi endegsi minjrqai, “Ningi pilagin otorosib ruwoelenosib namyuwoq
di koitiy. Koitosib bem sum olo osib ijo talq di ateleniy.” * ”

Sisyago qa yawo anjam
31 Osiqa Yesus a olo yawo anjam bei endegsi minjrej, “Qotei lay qureq di unu qaji a na
aqa segi tamo urngasari nangi taqatnjrsim nango Mandor Koba sqas. Kumbra di tamo bei
na sis yago osiq aqa wauq di yagej dego kere. 32 Sis yago nangi tulay kifiilala kas yago bul.
Ingi ingi qudei nango yago kokba yala. Sis yago nangi tulan kifiilala. Ariya sis yago di tamo
bei na osim aqa wauq di yagimqa bunugna a ogsim tular kobaqujaqas. Osim njam qudei
bunnjrsim dani kokba atelerjqas. Amga qebari nangi bosib aqga daniq di simi atelenqgab.”

Bem tiyeqnu qaji sum aqa yawo anjam
330siqa Yesus a olo yawo anjam bei endegsi minjrej, “Qoteilan) qureq di unu qajianaaqa
segi tamo ungasari nangi taqatnjrsim nango Mandor Koba sqas. Kumbra di bem tiyeqnu
gaji sum bul. Una bei a bem tiyeqnu qaji sum kifiala osiqa bem sum lanpaj ti turtosiq web
kobaqujaq di bulyonaqa bem kalil tiyekritej.”

Yesus a yawo anjam gargekoba maroqnej

34Yesus a na tamo ungasari nangi yawo anjam gargekoba deqaji minjrognej. A anjam bei
minjrosaiognej. Yawo anjam segi minjroqnej. 35 A kumbra di yej deqa anjam bei Qotei aqa
medabu o tamo bei nami marej qaji di aga damu brantej. A endegsi marej,
“E yawo anjam tamo urngasari nangi minjrognqai.
Tulan nami yawo anjam di aqa utru uliesoqne;j.
Sosiq agi bini uliejunu.
Deqa e na ubtosiy maroqngqai.”

Pilagin yago breiyqajqa yawo anjam aqa utru

36 Osiga Yesus na tamo ungasari nangi uratnjrsiqa tal gogetosiq di sonaqa aqa angro nangi
aqa areq bosib minjeb, “O Tamo Koba, ni na pilagin) qa yawo anjam di aqga utru geregere
plaltosim merge.”

370naga Yesus na minjrej, “Tamo bem sum yagej qaji di agi e segi. E Tamo Angro. 38 Bem
sum aga wau di mandam endi. Bem sum yago di tamo ungasari Qotei na taqatnjreqnu qaji
nangi. Pilagin yago di Satan aqa segi tamo ungasari nangi. 39 Jeu tamo pilagin yago breiyej
gaji di Satan. Bem sum geitelero bati di dino bati. Wau tamo bem sum otoreleneb qaji
di lan angro nangi. 40 Deqa ningi quiy. Wau tamo nangi bosib pilagin otorosib namyuwoq
di koiteleneb dego kere lan angro nangi dingo bati ga kumbra degyqab. 4! Bati deqa e
Tamo Angro na ijo lan angro nangi qarinnjritqa aisib ingi uge uge kalil tamo nangi uneq
breinjreqnub gaji nangi ti tamo kalil kumbra uge uge yeqnub qaji nangi ti pilagin bul
breinjrib namyuwo kobaq aiqab. Deqa Qotei a nango Mandor Koba sqasai. Osim nangi
taqatnjrqgasai dego. 42 Nangi namyuwo kobaq aisib dia akamkobaoqnsib pailoqnsib nango
jaqatin ga galagei anjam atogngas. 43 Bati deqa tamo ungasari kumbra bole bole yeqnub
gaji naggo Abu Qotei na nangi taqatnjrsim nanfgo Mandor Koba sqas. Deqa nar]gl seq) bul
tulay suwarnesqab. Tamo a dabkala ti sqas di a ijo anjam endi geregere quem.”

Silali ulitqajqa yawo anjam

44 Osiga Yesus a olo marej, “Qotei lany qureq di unu gaji a na aqa segi tamo ungasari nangi
tagatnjrsim narngo Mandor Koba sqas. Kumbra di tamo qudei na silali kobaquja osib nam
mongum miligiq di ateb dego kere. Atsib nafiu agu beiq di sub bogsib sub miligiq di nam
morngum uliteb. Onaqa tamo beina bosiqyam mongum diitosiq tular areboleboleiyej. Deqa
a nam mongum di olo subq di mororyosiq gilsiq aqa ingi ingi kalil qarinyosiq dena silali osiq
nafiu agu di awaiyej.”

Kolilei ga yawo anjam
45 Osiga Yesus a olo marej, “Qotei lany qureq di unu gaji a na aqa segi tamo ungasari nangi
taqgatnjrsim nango Mandor Koba sqas. Kumbra di ingi ingi qarinyo tamo bei a kolilei qa
namogqnej dego kere. 46 A gilsiq kolilei tulan boledamu bei itosiq olo puluosi bosiq aqa ingi
ingi kalil qarinyosiq dena silali osiq kolilei di awaiyej.”

Kakan waiyqa yawo anjam

470siga Yesus a olo marej, “Qotei lany qureq di unu gaji a na aqa segi tamo ungasari nangi
taqatnjrsim nango Mandor Koba sqas. Kumbra di tamo nangi yawalq di kakar waiyosib ge
gargekoba utru segi segi eleneb dego kere. 48 Kakan magonaga tamo narngi na titosib bosib
ululq di goge atsib awoosib ge bole bole gumbaq di jigeleneb. Osib qe uge uge uratosib
qalaq di breinjreb. 49-50 Kumbra deqaji dinjo bati ga brantqas. Lar angro nangi bosib tamo
bole bole nangi elenqab. Osib tamo uge uge nangi breinjribqa namyuwoq aiqab. Namyuwo
koba dia nangi akamkobaoqnsib pailognsib nango jaqatin qa qalagei anjam atognqas.”

510siqa Yesus na aqa angronangi endegsi nenemnjrej, “Yawo anjam kalil merngonum qaji
endi ningi utru poingwo e?” Onaga nangi na minjeb, “Od.” 52 Onaga Yesus na olo minjrej,
“Qotei lan qureq di unu qaji a na aqa segi tamo ungasari nangi taqatnjrsim nango Mandor
Koba sqas. Anjam di dal anjam qalie tamo qudei nangi poinjreqnu. Poinjreqnu qaji nangi
tal aqa abu bul sqab. Deqa nangi nango talq dena fioro bunuj ti fioro namij ti elenjognsib oqeq
atogqngab.”

Yesus aqa qure utru nangi aqa anjam quetosai

53Yesus a yawo anjam di kalil marsiq koboonaqa a sawa di uratej. 54 Osiqga aqa segi qure
utruq gilsiq di sonaqga yori batiej. Deqa a Juda nango Qotei tal miligiq gilsiqa tamo ungasari
gargekoba sonab tigelosiqa Qotei aga anjam palontosiq minjrognej. Minjreqnaqa tamo
ungasari nangi aga anjam qusibga tulan prugugetosib marogneb, “Yesus a powo gabe na
osiqa anjam singila deqaji palontosiq mergeqnu? A kiyersiq manwa deqaji babteleneqnu?
55Aqaabualanatal gereiyo gajitamo. AMaria aqa piri. AJemsna Josep na Saimon na Judas
na nango was. 36 Aqa jaja kalil nangi agi iga koba na endi unum. Deqa a kiyersiq manwa
deqaji babteleneqnu?” 57 Nangi degsib yomu anjam marsib Yesus ga ugeeb. Onaqa a na
minjrej, “Qotei aga medabu o qaji tamo bei aqa segi qure utruq gilsim anjam minjrogqngas
di nangi aga anjam quetqa asginjrqas. Deqa a fiam saiqoji sqas. Aqa segi talq di dego a
flam saiqoji sqas. Ariya a qure bei beiq gilognsim anjam minjroqnqas di nangi aga anjam
quetoqnsib aqa fiam soqtoqngab.” 38 Yesus na tamo urngasari nangi degsi minjrej. Aqa segi
qure utruq di a manwa gargekoba yosai. Di kiyaqa? Nangi a qa nango areqalo singilatosai
deqa.

14

Herot a are qalej, “Yesus a Jon yansnjro qaji”

1Bati deqa tamo ungasari nangi Yesus qa saosib lagnabgqa Mandor Herot a quej. 2 Qusiga
aqga wau tamo nangi minjrej, “Tamo di a Jon yansnjro gaji. A moisiq olo subq na tigelqo. A
deqa singila osiqa manwa babteleneqnu.”

34 Herot a nami aqa was Filip aqa naur Herodias yaiyosiq ej. Deqa Jon na Herot
minjoqnej, “Ni ino segi was aqa una em di kumbra bolesai. Ni kumbra ugeteqnum.”
Jon na Herot degsi minjoqnej. Deqa Herot a Jon ga minjin) ogetonaqa aga daja tamo
qudei qarinnjrnaqa gilsib Jon ojsib sil na qosisib tonto talq di waiyeb. 3 Jon a tonto talq di
sonaqa Herot a endegsi are qalognej, “E Jon qalit moiqas.” Ariya tamo ungasari kalil nangi
marogneb, “Jon a Qotei aga medabu o qaji tamo bole.” Nargi degsib maroqneb deqa Herot
a nangi ulainjrsiq Jon qalqa uratej.

6 Ariya bati bei Herot a Jon qalim moigajga gam endegsi itej. Aqa nambabo bationaga
a na maruro atsiqa tamo qudei nangi metnjrnaq bosib aqa talq di koroeb. Koroosib ingi
uyeqnabga Herot aqa naur aqa angro sebir) a warum miligiq bosiqa nangilou tuetnjroqne;j.
Onaga Herot a di unsiqa tularn areboleboleiyej. 7 Deqa a na angro sebir di minjej, “Niijo ingi
kiye oqajqa merbgam e ni emqai.” Osiqga aqa anjam di olo singilatosiq minjej, “Ijo anjam di
e bole dauryqai. E uratqasai bole sai.” 8 Onaqa angro sebin aqa ai na minjej, “Ni Jon aqa

gate qa Herot minje.” Onaqa angro sebin) na Herot minjej, “Ni Jon yansnjro qaji aga gate
tabirq di atsim ebe.”

90naqa Herot a Jon qalim moiqajqa are sosai deqa a are tular gulbekobaiyej. Ariya aqa
segi anjam tamo kalil nango ulatamuq di marsiq singilatej qaji deqa are qalsiqa angro sebir
di minjej, “Di kere.” 10 Osiqa aqa qaja tamo bei qarinyonaq gilsiqa tonto talq di Jon aqa
kakro gentetej. 11 Osiqa aqa gate tabirq di atsiqa osi bosiq angro sebin di yonaqa a na osi
gilsiqa aqa ai yej. 120naqa bunuqna Jon aqa angro nangi deqa qusibga bosib Jon aqga qusa
osi gilsib subq ateb. Osib Yesus aqa areq gilsib minjeb, “Herot na Jon qalnaq moiye;j.”

Yesus a tamo 5,000 nangi ingi anainjrej

130naga Yesus a anjam di qusiqa a sawa di uratosiq qobur) bei gogetosiqa wadau sawaq
gilej. Aqa angro nangi ti gileb. A gileqnaqa tamo ungasari kalil nangi deqa qusibga nango
segi segi qureq na tigelosib singa na gurgurosib Yesus namqajqga gileb. 14 Onaqga Yesus a
gobuy na gilsiq tiryosiqa nam atej di tamo ungasari tularn gargekoba nangi nami tiryqga
sawaq di tarinesonab unjrej. Unjrsiga a nangi qa are ugeiyej. Deqa a nango areq aisiqa
nango ma tamo kalil boletnjroqgne;j.

15 Onaqa sery aisiq bilaqtonaqga Yesus aqa angro nangi aqa areq bosib minjeb, “O Tamo
Koba, endi wadau sawa. Ser aiqo. Qologas. Deqa ni na tamo ungasari nangi minjrimqa
qure qureq gilsib di ingi awaiyosib uyqab.” 16 Onaqa Yesus na minjrej, “Nangi kiyaqa qure
qureq gilgab? Ningi segi na ingi anainjriy.” 17 Degsi minjrnaqa nangi na kamba minjeb,
“Iga ingi sai. Iga bem 5 qe aiyela segi unu.” 18 Onaqa Yesus na minjrej, “Bem ti qe ti di ijoq
osib boiy.”

19 Onaga nangi bem ti ge ti di osi bosib Yesus yonabga a na tamo ungasari kalil nangi
minjrej, “Ningi kalil fiinq di awoelenoiy.” Onaqga nangi kalilawoonabqga Yesusnabem 5tiqe
aiyel ti di osiqa lan goge tarosiq Qotei pailyej. Pailyo koboonaqa bem ti ge ti gingenyosiqa
aqa angro nangi enjrnaqa nangi na osi gilognsibqa tamo ungasari nangi jeisib enjreqnab
uyoqneb. 20Uynab kalil menetnjrej. Onaqa ingi oto urateleneb qaji di Yesus aqa angro nangi
na koroiyosib gumba kokba 12 di jignab magelene;j. 21 Tamo kalil bem ti qe ti uyeb qaji
nangi sisiyeb 5,000. Ariya ungasari ti afgro du du ti nangi sisiyosai.

Yesus a ya bangaq na walwelej

22 Onaqa Yesus na aqa angro nangi endegsi minjrej, “Ningi qobur gogetosib namoosib
gilsib ya agu taqal beiq di tiryosib sogniy. E na tamo ungasari nangi minjritqa nango
qure qureq jaraiyoqnib e bqgai.” 23 Onaga Yesus aqa angro nargi namoosib qobun na
gileqnabga Yesus na tamo ungasari nangi minjrnaq jaraiyeqnabga a segi Qotei pailyqa
marsiq manaq oqgej. Oqsiq a segi mana goge di sonaqga bilaqtej. 24 Onaqa aga angro
nangi qobur na gileqnabga ya agu ambleq di jagwa koba tigelosiqa ya korkortosiqa nangi
pulutnjrej. 25 Nobgolo ambru Yesus a aqa angro nangoq bosiqa ya bangaq na walwelosiqga
nangi daurnjrsiq gilej. 26 Onaqa nangi nam ateb di Yesus a ya bangaq na walwelosiq nango
areq beqnaqga unsib mareb, “Di buga beqnu.” Osib nangi tulany ulaugetosib lelenkobaeb.
270Onaqa Yesus na minjrej, “Nungo are singilatiy. Endi e beqnum. Ulaaib.”

28 Onaqa Pita na minjej, “O Tamo Koba, ni kiyo beqnum? Ni degam e odbimga e kamba
ya bangaq na walwelosiy ino areq bqai.” 29 Onaqa Yesus na Pita minjej, “Od, endi e. Ni
au.” Degsi minjnaqa Pita a qobur uratosiqga ya bangaq na walwelosi gilsiq Yesus jojomye;j.
30Yesus jojomyosiqa nam atsiq jagwa unsiq ulaej. Ulaosiq tuqoqnsiq maosiq Yesus minjej,
“O Tamo Koba, e tugeqnum. Deqa ni e agaryaibe.”

310naqa Yesus na aqa bar) waiyosiq Pita ojsiq soqtej. Soqtosig minjej, “Kiyaga ni areqalo
aiyeltonum? Ni e ga ino areqalo singilatqa yonum keresaiimqo.” 32 Degsi minjsiqa nangi
aiyel qobur gogetonabqa jagwa laej. 33 Onaga tamo qoburnq di sogneb gaji nangi Yesus
aqa manwa di unsibga nangi aqa fiam soqtosib minjeb, “Bole, ni Qotei aqa Niri.”

Tamo ungasari nangi Yesus aqa gara mutu ojeqnab nango ma koboognej

34Yesus aga angro nangi koba na qobuy na gilsib ya agu taqgal beiq di brantosib Genesaret
sawaq di tiryeb. 35 Tiryonabqga qure deqaji nangi na Yesus unsibga aqga ulatamu poinjre;j.
Poinjrnaga anjam qarinyonab qure qure kalil jojom di sogneb nangi quoqnsib nango
ma tamo nangi jogoqnsib Yesus aqa areq osi belerjogqneb. 36 Belenjoqnsib Yesus endegsib
minjoqneb, “Nangi ino gara mutu segi ojibga nango ma koboogngas.” Onaga Yesus na
odnjrnaga tamo ungasari kalil ma ti soqneb gaji nangi aga gara mutu ojogneb. Ojoqneb
gaji kalil nango ma kobooqnej.

15

Yesus a Qotei aqa dal anjam ti moma nango kumbra qa ti marej

1 Onaqa bati deqa Farisi nangi ti dal anjam qalie tamo qudei ti nangi Jerusalem dena
bosibga Yesus aqa areq di koroeb. Koroosib minjeb, 2 “Ino angro nangi kiyaqa gago moma
nango kumbra gotranyeqnub? Agi nangi ingi uyqa ognsib mati barn yansosaisosib lana
uyeqnub.”

30Onaqa Yesus na kamba minjrej, “Ningi kiyaga Qotei aqa dal anjam gotranyoqnsibga olo
nungo segi moma nango kumbra dauryeqnub? 4 Qotei a nami marej, ‘Ni ino ai abu nagngo
sorgomq di geregere sosimqa nango anjam dauryoqne. Tamo bei na aqa ai abu nangi
misilinnjrimqa a qalib moiyem.” Qotei a nami degsi marej. 5 Ariya ningi mareqnub, ‘Tamo
bei aqa ai kiyo aqa abu kiyo ingi qa truquamga a na minjqas, “Ijo ingi ingi ejunum endi e
ni emqa kere. Eo. E ni emqasai. E nami Qotei atraiyqa giltem deqa e ni aqaryaimgasai.” ’
6 A degsi minjqas di ningi marqab, ‘A keretqo. A na aqa ai abu nangi aqaryainjraiq.’ Ningi
degsib margab. Nungo kumbra dena ningi Qotei aqa anjam gotranyognsibqa olo nurngo segi
moma nango kumbra dauryeqnub.

7“Ningi gisay tamo. Ningi anjam maro aiyelteqnub. Qotei aga medabu o qaji tamo Aisaia
akere ningi qa anjam endegsi marej, 8 ‘Tamo nargi di nango medabu na ijo iam soqteqnub.
Ariya nango are miligi e qa sosai. Isaq di unu. 9 Nangi lana baban na e qa loueqnub. Osib
mandam tamo nafngo dal anjam palontoqnsib olo beltognsib mareqnub, “Anjam endi Qotei
aqga anjam.” ’”

Ingi kiye na tamo ajigayeqnu?

10 Yesus a Farisi nangi anjam degsi minjrsiqa olo tamo ungasari kalil nangi metnjrnaga
aga areq bonabga minjrej, “Ningi ijo anjam endi geregere qusib poingem. 11 Tamo bei a
ingi uyimqa aqa miligiq aigas dena tamo jiga yqasai. Ingi uge uge tamo aqa medabuq na
branteqnu gaji dena tamo jiga yeqnu.”

12 Yesus na tamo ungasari nangi anjam degsi minjrsiq koboonaga aga afngro nangi aga
areq bosib minjeb, “Farisi nangi ino anjam di qusib ni ga are ugeinjrqo. Di ni qalie e?”

13 Onaqga Yesus na minjrej, “Ijo Abu lay qureq di unu qaji a ingi yagobuleqnu. Ingi
kalil a yagosai gaji di a na jirim qoji otorosim taqal breinjrqas. 14 Deqa ningi Farisi nangi
uratnjrib sogneb. Nangi tamo nam gandimo bul unub deqa nanggi na tamo bei gam osoryqa
keresai. Ningi qalie, tamo nam qandimo bei na tamo nnam qandimo bei aqa ban ojsim ombla
walwelqab di ombla mangalsib subq aiqab. Farisi nangi tamo deqaji bul.”

150naqa Pita na Yesus minjej, “O Tamo Koba, ingi jiga qa yawo anjam ni maronum di aga
utru geregere plaltosim mergim iga quqwom.” 16 Onaqa Yesus na kamba aqa angro nangi
endegsi minjrej, “Ningi dego ijo yawo anjam di aqa utru poingosai e? 17 Tamo nangi ingi
uyeqnabga aisiq meneq di unu. Meneq dena bi talq di waiyeqnub. Ningi di poirgosai kiyo?
18 Ingi uge uge tamo aga are miligiq na oqognsiq medabuq na branteqnu gaji dena tamo
jiga yeqnu. 19 Ingi uge uge di agi ubtosiy merngwai. Areqalo uge uge, tamo galoga, una qa
laoqa, was aga naur anjamyoda, bajinoqga, was aqa jejamu lana gisanyoqa, was yomuiyoqa.
20 Kumbra uge uge dena tamo jiga yeqnu. Tamo a bar yansosaisosim lana ingi uyqas dena
ajiga yqasai.”

Kenan qaji una a Yesus qa aqa areqalo singilatej

210nagqa Yesus a dena tigelosiqa walwelosiq Tair qure ti Saidon qure ti nango sawaq gilej.
22Gilsiq di sonaqa Kenan gaji unja bei a sawa dena brantosiqa Yesus aqa areq bosiqa singila
na pailyosiq minjej, “O Tamo Koba, Devit aqa Niri, ni e ga are ugeimeme. Mondor uge na
ijo angro sebiy a tulay ugeugeiyoqnsiq jaqatin koba yeqnu.” 23 Onaga Yesus a una di aqa
anjam qusiq quosaibulosiq anjam bei kamba minjosai. A mequme;j. Deqa Yesus aqa angro
nangiaqa areq bosib minjeb, “O Tamo Koba, una di a sinjgila na iga pailgoqnsiqa daurgeqnu.
Deqa ni na saidyimga a puluosim ulagqas.”

24 Onaqa Yesus na minjrej, “Israel nangi sougetejunub. Nangi kaja bul mandor saiqoji.
Qotei na e qgarinbonaq nango segiq bem.” 25 Onaqa una di a Yesus aqa areq di singa
pulutosiqa pailyosiq minjej, “O Tamo Koba, ni e agaryaibe.” 26 Onaga Yesus na kamba
minjej, “Iga angro du du nango ingi yainjrsim olo baun nangi anainjrqom di kumbra
bolesai.” 27 Onaga una dena olo Yesus minjej, “O Tamo Koba, ni kere maronum. Ariya e
kamba anjam bei mermit ni que. Angro du du nangi ingi uyeqnabgqa ingi fiengi ululonegnaqa
baurn nangi dego uyeqnub.” 28 Onaqa Yesus a anjam di qusiqa minjej, “O una, ni e qa ino
areqalo tulag singilatonum. Osim agi ni na anjam degsi merbonum. Deqa ni gilime. Ino
anjam di e na dauryosiy ino angro boletqai.” Degsi minjnaqa bati qujai deqa mondor uge
na aqga angro di uratonaqa a bolee;j.

Yesus a tamo ungasari gargekoba nangi boletnjrognej

29 Onaqa Yesus a sawa di uratosiqa walwelosiq Galili ya aguq di brantej. Brantosiq dena
manaq ogsiq dia awesoqnej. 30 Awesonaga tamo urngasari tularn gargekoba narngi na tamo

singa qandamnjro qaji ti tamo nam gandimnjro gaji ti tamo jejamu lainjro qaji ti tamo mer
singilainjro gaji ti tamo ma utru segi segi so qaji nangi ti joqsib boqnsib Yesus aqa areq di
atogneb. Ategnabga a na naggi kalil boletnjrognej. 31 Deqa tamo mer) singilainjro qaji nangi
olo anjam bole marogneb. Tamo jejamu lainjro qaji nango jejamu olo singilaognej. Tamo
singa qandamnjro gaji nangi olo tigelosib walwelogneb. Tamo nam qandimnjro gaji nangi
olo nam poinjreqnaqa sawa unogqneb. Deqa tamo urngasari kalil nangi Yesus aqa manwa di
unognsib tulay prugoqnsib Israel nango Qotei aqa fiam soqtoqneb.

Yesus a tamo 4,000 nanygi ingi anainjrej

32 Onaga Yesus na aqga afgro nangi olo metnjrnaqa aqa areq bonabga minjrej, “Tamo
ungasari nangi bati galub e koba na sogqneb nangi ingi saiqoji. Deqa e nangi ga are ugeibqo.
E nangi mam ti suweinjritqa gamq di nangi mam na lao uge.” 33 Degsi minjrnaqa nagngi na
kamba minjeb, “Sawa endi wadau. Deqa iga ingi qabe na osimga tamo ungasari gargekoba
endi anainjronam kereqas?” 34 Onaqa Yesus na minjrej, “Ningi bem gembub unu?” Onaqa
minjeb, “Bem 7 unu. Qe Kkifiilala quja quja dego unu.”

35 Onaga Yesus na tamo ungasari nangi minjrej, “Ningi kalil mandamgq di awoelenoiy.”
36 Degsi minjrnaqga nangi kalil mandamq di awoonabga Yesus na bem 7 ti ge ti di osiqa
Qotei pailyej. Pailyosiqa bem ti ge ti gingenyosiqa aqa angro nangi enjreqnaga narngi na osi
gilognsibga tamo ungasari nangi anainjreqnab uyoqneb. 37 Uynab kalil menetnjrej. Onaqa
ingi oto urateleneb qaji di Yesus aqa angro nangi na koroiyosib gumba kokba 7 di jignab
magelenej. 38 Tamo kalil ingi uyeb qaji nangi sisiyeb 4,000. Ariya ungasari ti aggro du du
ti nangi sisiyosai. 3% Onaqa Yesus na tamo ungasari kalil nangi suweinjrnaga nango qure
qureq gileqnabqa a qobur gogetosiqa Magadan sawaq gilej.

16

Farisi nangi Qotei aga manwa bei unqajqa mareb

1 Onaqa Farisi ti Sadyusi ti nangi Yesus aqa areq bosibqga a anjam bei grotimga qusib
a ojqajqa deqa gisanyosib minjeb, “Ni endego Qotei aqa manwa bei babtim iga unqom.”
2 Onaqa Yesus na kamba minjrej, “Bilagteqnaga ningi mareqnub, ‘Seny lentqo. Lanbi
usrinqo. Deqa sawa boleqas.’ 3 Nebeeqnaqa ningi mareqnub, ‘Lanbi tuluqo. Sey lentqo.
Deqa jagwa awa ti bgas.” Od, ningi lan unoqnsib geregere pegiyeqnub. Ariya Qotei aga
manwa bini branteqnu qgaji di ningi kiyaqa utru poingosaieqnu? 4 Tamo urgasari bini bati
endeqa unub qaji nango kumbra tulan ugedamu. Nanggi Qotei areiyosaieqnub. Nangi
gaigai Qotei aqa manwa lana unqajqa metbeqnub. Deqa e na Qotei aga manwa bei nangi
osornjrgasai. Jona aga manwa segi osornjritga nangi ungab.” Yesus na Farisi ti Sadyusi ti
nangi degsi minjrsiqa uratnjrsiq gilej.

Bem tiyeqnu qaji sum qa yawo anjam

5 Osiga Yesus na aqa angro nangi jogsiqa koba na olo qobur gogetosibga ya agu taqal
beiq di branteb. Bati deqa aqa angro nangi bem oqajga are walnjrej. 6 Onaqa Yesus a
nangi endegsi minjrej, “Ningi geregere nam atsib soqniy. Bem tiyeqnu qgaji sum Farisi
nango bem ti bulyimqa bem dena tiyekritosim tulan kobaqujaqas. Sadyusi nango bem
dego tiyekritosim tularn kobaqujaqas.” 7 Onaga Yesus aga angro nangi aga yawo anjam di
qusibqa segi segi maroqneb, “Iga bem osai deqa kiyo mergwo?” 8 Onaga Yesus a narngo
anjam di qalieosiqa minjrej, “Nurngo areqalo e ga singilatqa yonub tulan keresaiingwo.
Ningi kiyaqa bem osai deqa mareqnub? 9 Ningi e qa poingosai unu kiyo? E nami bem
5 gingenyosimga tamo 5,000 anainjronam uynab menetnjrnaqa ningi ingi oto koroiyosib
gumba kokba 12 di jignab maqelenej. Ningi deqa are walngwo kiyo? 10 E bati bei bem 7
dego gingenyosimga tamo 4,000 anainjronam uynab menetnjrnaqa ningi ingi oto koroiyosib
gumba kokba 7 dijignab magelene;j. Ningi deqa are walngwo kiyo? 11 0ijo angro, e ningi bem
tiyeqnu qaji sum qa merngonum di e ningi yawo anjam merngonum. E ningi bem bole qa
merngosai. Ningi kiyaqa deqa poingosai? Ningi quiy. Bem tiyeqnu qaji sum Farisi ti Sadyusi
ti nango bem ti bulyimqa bem dena tiyekritosim tular kobaqujaqas. Ningi deqa geregere
nam atsib soqniy.”

12 Yesus na aqa afgro nangi degsi minjrnaqa nangi qusib poinjrej, “Bole, Yesus a bem
bole tiyosim kobaqujaqas deqa iga mergosai. Farisi ti Sadyusi ti nango gisar) anjam bem
bul tulay kobaqgas deqa iga mergwo.”

Pita a Yesus qa poiyonaqa aqa fiam ubtej
130Onaqa bati bei Yesus na aqa angro naggi olo joqsiqa koba na walwelosib Sisaria Filipai
qure nango sawaq di branteb. Brantosib Yesus na aqa angro nangi endegsi nenemnjrej,
“Tamo ungasari nangi e Tamo Angro e qa kiyersib mareqnub?” 14 Onaqa nangi na minjeb,
“Tamo qudei nangi mareqnub, ni Jon yansnjro qaji. Qudei nangi mareqnub, ni Elaija.

Qudei nangi mareqnub, ni Jeremaia kiyo Qotei aga medabu o tamo narngi nami sogneb
deqaji bei kiyo?” 15 Onaqga Yesus a naggi olo nenemnjrej, “Ningi segi e qa kiyersib
mareqnub?”

16 Onaqa Saimon Pita na minjej, “Ni Kristus. Ni Qotei nambile gaigai unu qaji aqa Niri.”

17 Pita a kamba Yesus degsi minjnaga a na minjej, “O Saimon, Jona aqa yiri, ni tulay
areboleboleimeme. Di kiyaga? Ino anjam merbonum di mandam tamo bei na babtosiq
mermosai. Ijo Abu lan qureq di unu qaji a segi na anjam di babtosiq mermqo. 18 Deqa
e ni endegsi mermgai. Ni Pita. Ni menin bul. Menin quraq di e na ijo segi tamo ungasari
kalil nangi koroinjrqai. Koroinjritqa Moiyo Qure aqa singila na nangi ugetnjrqa keresai.
190 Pita, ni que. Qotei a lar) qureq di Mandor Koba unu deqa e ni singila emqai. Emitqa ni
mandamg endi gam getentqam di Qotei a dego lan qureq di gam getentqas. Ni mandamq
endi gam waqtqam di Qotei a dego larn) qureq di gam waqtqas.” 20 Yesus na Pita degsi
minjsiqa olo aga angro nangi endegsi minjrej, “E Kristus. Ningi ijo fiam di ubtosib tamo
qudei minjraib.”

Yesus a marej, “E moisiy olo subq na tigelqai”

21 Bati deqa Yesus na aqa angro nangi endegsi minjrej, “E Jerusalem aiyeqnum. Dia
Juda gate narngi ti atra tamo kokba ti dal anjam qalie tamo nangi ti e jaqatin) koba ebsib
lubsib moiyotbgab. Bati qalub koboamga e olo subq na tigelqai.” Yesus a anjam di ubtosiq
minjrej.

22 Onaqa Pita a anjam di qusiqa Yesus osiqga qalaq gilsiqa pirintosiq minjej, “O Tamo
Koba, kumbra di inoq di degsi brantqa maraim.” 23 Onaga Yesus a bulosiqa Pita koqyosiqa
pirintosiq minjej, “Ni Satan bul. Deqa ni ijo qoreq gile. Ni e uneq waibaim. Ni Qotei aqa
areqalo dauryosai. Ni mandam tamo nango areqalo dauryonum. Dauryosim agi ni na
anjam di merbonum.”

240siga Yesus na aqa angro kalil nangi endegsi minjrej, “Tamo bei na e daurbqa osimga a
aqa segiareqalo kalil uratekritosim aqa segi namburbas qoboiyosim e daurbem. 25 Tamo bei
naaqga seginambile taqatqajqa arearetqas di a padalqgas. Ariya tamo bei a e ga are qalsimga
aga segi nambile uratqas di a olo nambile bole oqas. 26 Tamo bei a mandam qa fioro kalil
koroiyosim ariya mondor) aqa segi qunur padalqgas di fioro dena a kiyersim agaryaiyqas?
Di keresai. Aqa qunur) padalqas di a awai kiye atsim dena aqa qunur olo agaryaiyosim
a nambile sqas? Di keresai. 27 E Tamo Angro. Mondoy e ijo Abu aqga rian na ti aqa lag
angro narggo rian na ti bqai. Bosiy tamo ungasari kalil nango kumbra qa peginjrsiy awai
keretosiy enjrqai. 28 E bole merngwai. Tamo qudei ijo areq endi tigelejunub qaji nangi
morerjosaisognibqa e Tamo Angro bgai. Bosiy nangi taqatnjrsiy nango Mandor Koba soqnit
nangi e nubqab.”

17

Yesus aqa jejamu bulyonaq aqa angro qalub nangi unobeiteb

10siqa bati 6 onaqa Yesus a tigelosiqa Pita na Jems na aqa was Jon na nangi segi qalub
jogsiqa koba na mana goge kobaq oqsib di sogneb. 2 Sosibqa Yesus aqga jejamu bulyonaq
nangi unobeiteb. Aqa ulatamu seq bul tulan suwarnoqnej. Aqa gara dego tulan pulonosiq
qatekritej. 34 Onaqa Moses Elaija wo nangi brantosib Yesus koba na anjam maroqneb.
Mareqnabga Yesus aqa angro narngi na nangi aiyel unjrsibga Pita a Yesus minjej, “O Tamo
Koba, Moses Elaija wo nangi bosib iga koba na endi unum di bolequja. Deqa ni na e
odbimga e tal kifiilala galub gereiyqai. Beiino. Bei Moses aqa. Bei Elaija aqa.”

5 Pita a degsi mareqnaqa lanbi tulan) suwanosiq aisiqa nangi kabutnjrej. Onaqa lagbi
miligiq dena anjam bei endegsi brantonaq nangi queb, “Endi ijo Angro qujai e na tulay
qalaqalaiyeqnum qaji. E a qa areboleboleibeqnu. Deqa ningi aga anjam quetoqniy.”

6 Onaqa Yesus aga afngro nangi anjam di qusibqga tularn ulaugeteb. Osib singa pulutosib
mandamg di am quosib nereneb. 7 Onaqa Yesus a nango areq gilsiqa nango gateq di aqa
bay atsiqa minjrej, “Ningi tigeliy. Ningi ulaaib.” 8 Degsi minjrnaqa nangi tigelosib nam ateb
di Yesus a segi nangi koba na sonab uneb. Nangi tamo bei unosai.

9Nangi Yesus ombla manaq dena olo aiyognsibqa Yesus a singila na minjrej, “Manwa ningi
mana goge di unonub qgaji di ubtosib tamo qudei minjraib. Bunugna e Tamo Afngro moisiy
olo subq na tigelotqa bati deqa ningi na ubtosib minjroqngab.”

10 Onaqa nangi Yesus aqga anjam di qusib kamba minjeb, “Dal anjam galie tamo nangi
mareqnub, ‘Elaija a namo bamga Kristus a bunugna bqgas.’ Anjam di kiyaqa degsib
mareqnub?”

110Onaqa Yesus na minjrej, “Nango anjam di bole. Elaija a namo bosim tamo ungasari kalil
narngo areqalo gereiyetnjrsim soqnimqa bunuqna Kristus a bqas. 12 Ariya e ningi endegsi
merngwai. Elaija agi bej. Bonaga tamo nangi a qa poinjrosai. Deqa gulbe kalil nangi a

yqajqa are soqnej qaji agi yeb. E Tamo Angro dego degsib jaqatin) ebqab.” 13 Onaqga nangi
Yesus aqa anjam di qusib endegsi poinjrej, “Bole, Yesus a Elaija ga bole marosai. A Jon
yansnjro qaji qa marqa osiqa Elaija aga fiam na yawo anjam marqo.”

Yesus a angro mel aqa jejamuq na mondor uge wiyetej

14 Onaga Yesus na aqa angro qalub nangi di jogsiqa koba na aisib tamo ungasari tular
gargekoba mana utruq di tarigesonab itnjreb. Onaqa tamo bei a bosiqa Yesus aqa areq di
singa pulutosiqa minjej, 15 “O Tamo Koba, ni ijo afgro mel qa are ugeimimgqa aqaryaiye. A
bati gaigai nanariognsiqa dena aqa jejamu tulan ugeeqnu. Bati gargekoba a ulonoqgnsiqa
Damyuwoq 0 yaq aiyeqnu. 16 Deqa e a osim ino angro nangoq osi bonumga nangi na boletqa
yonub keresaiinjrqo.”

17 Onaqa Yesus a anjam di qusiqa endegsi marej, “Ningi tamo ungasari bini bati endeqa
unub qaji nungo areqalo e qa singilatosai bole sai. Nungo kumbra tulary uge. Bati gembub
e ningi koba na sosiyqa nungo gulbe di qoboiyoqnqai? Angro mel di ijo areq osib boiy.”
18 Onaga osibonabqa Yesus na mondor uge di nirintosiq minjej, “Niangro di uratosim ular.”
Degsi minjnaga mondor uge na angro di uratosiq ulanej. Ulanonaqa bati qujai deqa angro a
bolee;j.

190Onaqa Yesus aqa angro naggi aqa areq lumu bosib nenemyeb, “Iga kiyaga mondor uge
di wiyqa yonum keresaiigwo?”

200naga Yesus na minjrej, “Utru agiende. Ningi e qa nungo areqalo singilatqa yonub ningi
tulagn truquonub. E bole merngwai. Nungo areqalo e qa singilato qaji di sis yago bul kifiala
sqas di kereqas. Degesqas diningi mana kobaquja endi minjibqga a nungo anjam dauryosim
tigelosim sawa beiq gilgas. Nungo areqalo e qa singilato gaji degesqas di ningi kumbra kalil
yqa kereingwas. 21 Deqa ningi mondor uge deqaji winjrqa osibga ningi mati ingi uratosib
qurienosib Qotei pailyoqniy. Dena qujai ningi na mondor uge winjrib jaraiqab.”

Yesus a marej, “E moisiy olo subq na tigelqai”

22 Onaqa Yesus na aqa angro nangi olo jogsiqa koba na sawa di uratosib Galili sawaq
gilsib dia sosibga Yesus na minjrej, “E Tamo Angro. Jeu tamo nangi na e ojsib tamo
qudei nafngo banq di e atqab. 23 Atib lubib moiqai. Bati qalub koboamga e olo subq na
tigelqai.” Onaqa Yesus aga angro nangi anjam di qusib utru poinjrosai. Deqa nangi are
tulan gulbekobainjre;j.

Yesus a atra tal takis waiyej

24 Onaqa bati bei Yesus aqa angro nangi koba na walwelosib Kaperneam qureq gileb.
Gilsib di sonabga atra tal takis o tamo narngi Pita aqa areq bosib nenemyeb, “Nurngo Qalie
Tamo a atra tal takis ognsiq ateqnu e?” 25 Onaqa Pita na minjrej, “Od, a ateqnu.”

Osiqa Pita a tal gogetosiqa takis o tamo nafngo anjam di Yesus minjqa lagnaga Yesus a
nami qalieosiq deqa minjoqujatej, “O Saimon, ni kiyersi are qalonum? Mandam endeqaji
mandor nangi yai nangoq dena takis eqnub? Nango segi angro nangoq dena eqnub kiyo
tamo lanaj nangoq dena eqnub kiyo?” 26 Onaga Pita na kamba minjej, “Tamo lanaj nangoq
dena eqnub. Nango segi angro nangoq dena osaieqnub.” Onaqa Yesus na minjej, “Ni kere
maronum. E Qotei agqa Angro unum deda e atra tal takis atqa uratqai di kere. 27 Ungum.
Iga takis o tamo nango are ugetetnjrqasai. Deqa ni alile aisim yima waiyosim ge namogna
ogqam (aji di aga medabu waqtosimga aqa medabu miligiq di silali bei sognim ungam.
Unsim silali di osi gilsim gago aiyel qa takis atqa osimqa takis o tamo nangi enjre.”

18

Ningi angro kifiilala bul sogniye

1Bati deqa Yesus aqa angro nangi aga areq bosib minjeb, “O Tamo Koba, Qotei lay qureq
diunugajia naiga taqatgosim gago Mandor Koba sogqnim bati deqa ino angro yai a iga kalil
bungosim fiam ti sqas?”

20nagqa Yesus na angro kifiala bei metonaq aqa areq bonaqa nango ambleq di tigeltosiqa
osornjrej. 30sornjrsiga minjrej, “E bole merngwai. Ningi are bulyosib angro kifiala endeqaji
bulqgasai di Qoteilan qureq di unu qaji a na ningi tagatngwasai. Osim a nurngo Mandor Koba
sqasai dego. ¢ Tamo bei na aqa segi fiam aguq atsim angro kifiala endeqaji bulqas di Qotei
na tamo di aqa fiam olo soqtetimqa a tamo Kkalil nangi bunnjrsim a fiam ti sqas. Deqa Qotei
na a taqatosim aqa Mandor Koba sqas.

5“Tamo bei a e qa are qalsimqa angro kifiala endeqaji bei osim geregereiyqas di a e dego
osim geregereibqas.”

Ningi une torei uratiy

6 Osiqa Yesus a olo marej, “Tamo bei na angro kifiala endeqaji bei e qa aqa areqalo
singilateqnu qaji di osim uneq waiyqas di a kumbra tulan ugedamu yqo. Iga tamo di ojsim
menirn kobaquja osim sil na aga kakroq di tontosim waiyim ya robuq aisim moiqas di kere.

7 “Bunugna tamo qudei nangi tamo qudei uneq breinjrogngab. Bole, kumbra di
brantognqas. Ariya tamo nangi kumbra di yogqngqab qaji nagngi tulay) padalougetqab. 8 Ino
ban na kiyo ino singa na kiyo ni titmosim uneq waimqa lagnimga di gentosim waiy. Ni
degye. Di kiyaga? Ni bay gero kiyo singa geno kiyo sosimga une bei yqasai di kere. Di
ni nambile gaigai sqam. Ariya ni bar aiyel ti kiyo singa aiyel ti kiyo sosimga une ygam
di keresai. Di Qotei na ni namyuwoq waimgas. Namyuwo di gaigai yuoqnsim sqas. 9 Ino
Namdamu na ni titmosim uneq waimga lagnimqga namdamu di otorosim waiy. Ni degye. Di
kiyaqa? Ni pamdamu qujai ti sosimqa une bei yqasai di kere. Di ni nambile gaigai sqam.
Ariya ni jamdamu aiyel ti sosimqa une yqam di keresai. Di Qotei na ni yamyuwoq waimgas.

10“Deqa ningi angro kifiilala endeqaji nangi qa ugeaib. E merngwai. Nango lan angro nangi
naijo Abu lany qureq di unu qaji aga ulatamu gaigai koqyeqnub. 11 E segi Tamo Angro. E na
tamo ungasari padalo gamq di unub gaji nangi elegeqnum. E deqa mandamg aiyem.

Kaja du alelqo qaji aqa yawo anjam
12 “Ningi kiyersib are galonub? Tamo bei aqa kaja 100 nangi manaq di sogqnibqa qujai
bei alelamqa a kiyerqas? E merngwai. A na kaja 99 nangi uratnjrsim qujai alelqo qaji di
pamosim gilsim itqas. 13 E bole merngwai. A na kaja qujai di itosim tular areboleboleiyqas.
Akajadudu99 alelosai qaji nangi ga tular areboleboleiyqasai. Qujai alelqo qaji a qa tularg
areboleboleiyqas. 14 Dego kere nungo Abu lay qureq di unu qaji a angro kifiala endeqaji bei
padalqajqa a deqa are sosai.”

Ningi nungo was aqa une olo gereiyetiy

15 Osiqa Yesus a olo marej, “Ino Kristen was bei na ni une bei emimga ningi segi aiyel
ombla awoosib aga une ni emqo qaji di ubtosim minje. Minjimga a ino anjam qusim are
bulyqas di ni na ino was olo onum. 16 Ariya a ino anjam quetmosaiamqa ni na Kristen
tamo qujai kiyo aiyel kiyo jogsimqa nangi ni tagmosib ino was aqa une di olo ubtosib
minjqab. 17 Ariya a nafgo anjam dego quetnjrosaiamga ni na Kristen tamo urngasari kalil
nangi metnjrim koroosib ni tagmosib ino was aqa une di olo ubtosib minjqab. Ariya a
nango anjam dego quetnjrosaiamga ni na a qoreiye. Ni na une tamo ti takis o gaji tamo
ti nangi qoreinjreqnum dego kere ni na ino was di qoreiye.

18 “E bole merngwai. Ningi mandamq endi gam getentqab di Qotei a dego lay qureq
di gam getentqas. Ningi mandamq endi gam waqtqab di Qotei a dego lafn) qureq di gam
waqtqas.

19 “E olo merngwai. Mandamq endi ijo angro aiyel nangi ingi bei oga marsibga areqalo
qujaitosib ijo Abu lan qureq di unu qaji a pailyqab di a na ingi di enjrqas. 20 Tamo aiyel
kiyo galub kiyo ijo fiam ga are qalsib koroqab di e nango ambleq di sqai.”

Gago Kristen was aqa une kobotqajqa yawo anjam

210naga bati deqa Pita a Yesus aqa areq bosiq nenemyej, “O Tamo Koba, ijo Kristen was
beina e une gembub ebimqa e aga une di moiyotqai? E endegyqaikiyo? Anaune 7 ebimga
aqa une di moiyotqai. Ariya a olo une bei ebimqa e moiyotqasai. Degyqai kiyo?”

22 Onaqa Yesus na kamba minjej, “Ino was bei na ni une 7 emimga aqa une di segi
moiyotqam di keresai. A na une gargekoba emoqnsim sognim ni aqa une kalil di dego
moiyotogne. A ni une 7 emoqnim une di moiyotogne. Olo une 7 emognim moiyotoqne.
Degsim gilognem.

23 “Ningi quiy. Qotei lay) qureq di unu qaji a na aqa segi tamo ungasari nafngi tagqatnjrsim
nango Mandor Koba sqas. Kumbra di mandor bei aga kumbra sigitejunu. Mandor dena
aqa kangal tamo qudei nami silali yaiyeb qaji di kamba olo yqajqa minjrej. 24 Aqa kangal
tamo bei 10 milion kina yaiyej qaji di osib aga ulatamugq di tigelteb. 25 Tigeltonabqa a na
silali di kamba olo yqajqa keresaiiyej. Deqa mandor a na minjej, ‘Ni silali di kamba olo
e ebga keresaiimqgo deqa e ni ino yaur) wo ino angro nangi ti osiy tamo bei aqa banq di
uratngitqa tamo dena silali ebimqa ningi a lana wauetoqngab. Ino ingi ingi kalil dego e ni
yaimosiy tamo qudei nangi enjritqa nangi na kamba silali ebgab. Gam dena ni silali nami
yaibem qaji di kobotgam.” 26 Degsi minjnaq qusiqa aqa areq di singa pulutosiqa pailyosiq
minjej, ‘O Tamo Koba, ni e kumbra degbaim. Ni e ga dulosim mati e qa tarirjognime. E silali
nami yaimem qaji di kalil itosiy e kamba emekritqai.’ 27 Onaga mandor a kangal tamo deqa
dulosiqa silali kalil nami yaiyej gaji di lana kobotej. Osiqa a uratonaq gilej.

28 “Gilsiqa kangal tamo bei ombla wauo qaji a itosiqa ojsiq kakro apiyetosiq minjej, ‘Ni
nami 10 kina yaibem qaji di kamba olo ebe.’

29 “Degsi minjnaq qusiqa aqa areq di singa pulutosiqa pailyosiq minjej, ‘Ni e ga dulosim
mati e qa tarinognime. E 10 kina nami yaimem qaji di itosiy e kamba emekritqai.” 30 Degsi
minjnaqa a aqa anjam di quetqa asgiyonaqa a osi gilsiqa tonto talq di waiyosiq minjej, ‘Ni
tonto talq endi sogne. Bunugna ni 10 kina nami yaibem qaji di kamba ebekritimqa e ni olo
uratmit oqedgam.’

31“A degyonaqa kangal tamo qudei a koba na wauo qaji nangi unsibga are ugeinjrnaga
aisib nango mandor a deqa saiyosib minjeb. 32 Minjnab qusiqa kangal tamo di metonaq
bonaga minjej, ‘Ni kangal tamo uge. Ni e pailbonumga silali ni nami yaibem qaji di e na
kobotonum. 33 E ni ga dulosim silali di kobotonum. Ariya kiyaqa ni olo gilsim kangal tamo
bei ni ombla wauo qaji a ga dulosai? Osim silali a na nami yaimej qaji di ni kobotosai?’
34 Degsi minjsiqa a qa tulan minjin oqetonaqa osiq qaja tamo nango bargq di atsiqa minjrej,
‘Ningi a wau koba yibqga a jaqatiy ti wauosim gilsim gilsim silali kalil nami yaibej qaji di
kamba ebekritimqa ningi a olo uratib gilqas.’

35 “0 ijo angro, dego kere ningi nungo are miligiq na nungo Kristen was narngo une
kobotetnjrqasai di ijo Abu lan qureq di unu qaji a dego nungo une kobotetngwasai.”

19

Yesus a una uratqajqa anjam marej

1 Yesus a anjam degsi marsiq koboonaqa a Galili sawa uratosiqa Judia sawaq gilsiq
Jordan ya taqal beiq di soqnej. % A di sonaga tamo ungasari tulary gargekoba nangi a
dauryosib aqa areq di koroonabga a na nango ma tamo kalil nangi boletnjroqne;j.

3 Onaqa Farisi nangi olo Yesus aqa areq bosibga a anjam bei grotimqa qusib nangi a
ojqajga deqa gisanyosib endegsib nenemyeb, “Tamo bei aqa naur aqga jejamug di une kifiala
bei sognimga tamo dena a uratqa kere e? Gago dal anjam a kiyersi marqo?”

4 Onaga Yesus na kamba minjrej, “Qotei aqa anjam bei nengrenq di so qaji di ningi
nami sisiyosai kiyo? Anjam endegsi unu, ‘Tulay nami Qotei a mandam ti ingi ingi kalil ti
gereiyosiqa bati deqa a tamo una wo dego gereinjrej. 5 Gereinjrsiqa marej, “Tamo bei na
aga ai abu nangi uratnjrsimqa aqa naun wo beterosib jejamu qujaitosib sqab.” ’ ¢ Qotei
aqa anjam di agi nengrenq di unu. Deqa tamo una wo narngi jejamu qujai sqab. Naggi olo
jejamu aiyel sqasai. Qotei na nangi aiyel turtnjrej deqa tamo bei na olo potnjraiq.”

7Onaga Farisi nangi na kamba Yesus minjeb, “Ni anjam degsi mergonum deqa Moses
a kiyaga dal anjam endegsi marej, ‘Tamo bei na aqa naur uratqa osimqa pepa bei
nengrenyosim yosim di a uratqas’?”

80Onaqa Yesus na kamba minjrej, “Nungo are getengejunu deqa Moses a ningi una uratqa
merngej. Ariya tulan nami kumbra degsi sosai. 9 Ningi quiy. Tamo bei na aqa naur lana
uratosim olo una bei oqas di a na aqa naur) kumbra ugeq waiyqo. Di kiyaqga? Una di a nami
tamo bei ombla une atosai deqa.”

10 Onaga Yesus aqa afgro nangi na minjeb, “Tamo una ti unub qaji nagngi gulbe deqaji
oqab deqa ungum. Nangi una aib. Nangilana soqneb.”

11 Onaqa Yesus na kamba minjrej, “Ningi anjam maronub di tamo kalil nangi dauryqa
keresai. Tamo nangi Qotei na singila enjreqnu qaji nangi segi anjam di dauryqa kere.
12 Tamo qudei nango jejamu bolesai. Nangi degsib ai miligiq na nambabeb. Deqa nangi una
oqa keresai. Tamo qudei nangi tamo qudei na welum etnjreb deqa nangi angrotqa keresai.
Deqa nangi dego una oqa keresai. Nangi lana unub. Ariya tamo qudei nafngo segi areqalo
na Qotei aga wau ojqa marsibga una oqa urateqnub. Tamo nangi ijo anjam endi dauryqa
kereamqa nangi dauryebe.”

Angro du du nangi Yesus aqa areq beb

13 Onaqga tamo ungasari qudei nangi nango angro du du jogsib Yesus na aqga bar nango
gateq di atetnjrsim nangi ga Qotei pailyqajqa deqa marsib Yesus aqa areq beb. Beqnabga
Yesus aqa angro nangi na saidnjrsib minjreb, “Nungo aggro du du nangi jogsib endeq baib.”
14 Degsib saidnjrnabga Yesus na aqa afngro nangi minjrej, “Angro du du nangi uratnjrib ijo
areq beb. Nangi saidnjraib. Tamo ugngasari nagngi angro du du bul sqab di Qotei lan qureq
di unu qaji a nango Mandor Koba sosim nangi taqatnjrqas.” 15 Osiqa Yesus na agngro du du
nango gateq di aqa bar atetnjrsiqa a sawa di uratosiq gilej.

Noro tamo bei a Yesus ombla anjam mareb
16 Onaga tamo bei a Yesus aqa areq bosiqa nenemyej, “O Qalie Tamo, e kumbra bole kiye
dauryosiy dena e nambile gaigai sqai?”
17 Onaqa Yesus na kamba minjej, “Ni kiyaga e kumbra bole ga nenembonum? Qotei a
segi qujai tamo bole. Ariya ninambile gaigai sqajqa osimqa ni Qotei aga dal anjam daurye.”

18 Onaga tamo dena olo Yesus nenemyej, “E dal anjam kiye dauryqai?” Onaga Yesus na
minjej, “ ‘Ni tamo bei qalsim moiyotaim. Ni tamo bei aga una jejamu ojetaim. Ni bajinaim.
Ni tamo bei aqga jejamu lana gisanyaim. 19Niino ai abu nafngo sorgomg di geregere sosimaqa
nango anjam dauryoqne. Niino segijejamu gereiyeqnum dego kere ino was nangi degsim
gereinjrogne.’”

200naqa angrowala dena olo Yesus minjej, “E dal anjam kalil di nami dauryosim bognem
agi bini degsi unum. Deqa e Qotei aga kumbra kiye keretosai unum?”

21 0Onaqa Yesus na kamba minjej, “Ni Qotei aqa kumbra kalil keretqa osimqa endegye.
Ni gilsim ino ingi ingi kalil qarinyosim silali osim tamo ingi ingi saiqoji nangi jeisim enjre.
Degsim enjrsim bosim e daurbe. Osim bunuqna ni lan qureq di awai bole itqgam.” 22 Yesus
natamo didegsi minjnaq qusiqa are tulay gulbeiyej. A ingiingikoba tisoqnej deqa ulatamu
ugeiyonaqa ulane;j.

23 Onaga Yesus na aga angro nangi minjrej, “E bole merngwai. Tamo ungasari ingi ingi
koba ti unub qgaji nangi Qotei na taqatnjrsim nango Mandor Koba sqa marsibqa lan qureq
oqwajqa tulan bangi koba. 24 E ningi olo merngwai. Kamel a yumba miligiq gilqajqa bangi
koba. Dego kere tamo ungasari ingi ingi koba ti unub qaji nangi Qotei na taqatnjrsim nango
Mandor Koba sqa marsibqa lary qureq oqwajqa tulan bangi koba.”

25 Onaqga Yesus aqga angro nangi anjam di qusibga tulay prugugetosib minjeb, “Ni anjam
degsi mergonum deqa tamo yai nangi Qotei na elenamqa nangi nambile gaigai sqa kere?”

26 Onaqa Yesus a nangi kognjrsiqa minjrej, “Tamo nangi segi nambile sqa keresai. Ariya
Qotei na nangi elenqa kere. Dikiyaqa? Qotei a kumbra kalil yqa kere.”

270Onaqa Pita na Yesus minjej, “O Tamo Koba, ni une. Iga gago ingi ingi kalil uratosim ni
daurmeqnum. Deqa iga awai kiye oqom?”

280naga Yesus naminjrej, “E bole merngwai. Mondor Qotei alar bunuj ti mandam bunuj
ti atimqa bati deqa e Tamo Angro fiam kobaquja osiy ijo segi awo jaram kobaq di awesqai.
Awesosiyqa ningi tamo e daurbeqnub qaji metngitqa ningi dego awo jaram kokba 12 di
awoelenqab. Awoosib Jekop aga angro 12 nango moma kalil nangi taqatnjrogngab. 29 Deqa
tamo nangiijo fiam qa are qalognsib nango segi tal, nango was nangi, nango jaja nangi, nango
ai abu nangi, nango angro nangi ti nango wau kalil dego uratnjrsib e daurbqab di Qotei na
olo ingi bole bole tular gargekoba nangi enjrqas. Yimga mondor nangi nambile gaigai sqab.
30 Deqa ningi quiy. Tamo gargekoba bini fiam ti unub gaji naggi mondor) fiam saiqoji sqab.
Ariya tamo gargekoba bini fiam saiqoji unub gaji nangi mondor) fiam ti sqab.”

20

Yesus a ingi wauqa yawo anjam marej

10siqa Yesus a olo aqa angro nangi endegsi minjrej, “Qotei lan) qureq di unu qaji a na aqga
segi tamo ungasari nangi taqatnjrsim nango Mandor Koba sqas. Kumbra di wau lanja bei
aqa kumbra sigitejunu. Wau lanja dena nobqolo ambru tigelosiqa aisiq tamo qudei nangi
aqa ingi wauq di wauetqajqa itnjrej. 2 Itnjrsiqa minjrej, ‘Ningi ijo ingi wauq di wauoqnib
wau qga bati koboamga e na silali quruno quja quja engwai.” Degsi minjrsiq qarinnjrnaqga
nangi gilsib aqa ingi wauq di wauogneb. 3 Sey) kifiala goge oqnaga wau lanja a koro sawaq
aisiqa dia tamo qudei nangi laga tigelesonab unjrsiqa minjrej, 4 ‘Ningi dego gilsib ijo wauq
di wauoiy. Wauab kere dego awai enjgwai.’ 5 Degsi minjrnaqa nangi gilsib aqa ingi wauq
di wauogneb. Qanam jige tamo qudei nangi dego lana tigelesonab unjrsiqa minjrej, ‘Ningi
dego gilsib ijo wauq di wauoiy. Wauab kere dego awai engwai” Degsi minjrnaqa nangi
gilsib aga wauq di wauoqneb. Sey) kelintonaqa olo tamo qudei dego degsi minjrnaga nangi
gilsib wauoqneb.

6“Sey bilagtonaqa wau lanja a aisiqa gamq di tamo qudei nangilanatigelesonab unjrsiga
nenemnjrej, ‘Ningi kiyaqa laya tigelesonab serq) bilaqtqo?’ 7 Onaqa nangi na minjeb, ‘Tamo
beina iga wau egosai deqa iga lana tigelejunum.” Onaqa wau lanja na minjrej, ‘Ningi dego
gilsib ijo ingi wauq di wauoiy.’

8 “Ariya wau qa bati koboonaga wau lanja na aqa wau taqato tamo bei garinyosiq
minjej, ‘Ni gilsim wau tamo nangi di metnjrim ino areq di koroabga nango awai enjre.
Enjrqa osimqa tamo nangi bilaq bosib wauonub gaji nango awai namo enjrsimqga ariya
tamo nargi nobqolo ambru bosib wauosib bilagtonub gaji nango awai bunugna enjre.’
9 Degsi minjnaq qusiqga tamo nangi bilaq bosib waueb gaji nangi namo metnjrnaq aqa
areq bonabqa silali quruno quja quja enjrej. 10 Onaga tamo nangi nobgolo ambru bosib
wauosib bilaqteb qaji nangi degsib unsibqa are qaleb, ‘Iga nobqolo ambru bosim wauosim
bilagtonum. Deqa iga silali kobaquja oqom.” Degsib are qalnabga wau taqato tamo na
nangi metnjrnaq aqa areq bonabqa nangi dego silali quruno quja quja enjrej. 11 Onaqa
nangi degsib unsibga nangi na wau lanja pirintosib minjeb, 12 ‘Tamo nangi di bilaq bosib

waukifialayonubga silali ni na iga egonum qaji dego kere nangi enjronum. Iga nobqolo
ambruwaueqnam ser ogsiq gago jejamu tulay kankaneqgnaqa bilaqtqo. Iga silali koba osai.’

13 “Onaga wau lanja a nango anjam di qusiqga bei endegsi minjej, ‘O was, e ni kumbra
uge emosai. Aqo ombla bini nobgolo anjam keretosimga e ni silali quruno qujai emqa
mermonum. 14 Deqa ni ino silali quruno qujai osim aiye. E ni silali qurugo qujai
emonum dego kere tamo nangi bunugna bosib wauonub gaji nangi silali quruno quja quja
enjronum. E ijo segi areqalo na degyonum. 15 Silali di ijo segi silali. Deqa e ijo segi areqalo
dauryosiy ijo silali jeiga kere. E na tamo nangi bunu bonub qgaji nangi kumbra bole enjrqa
areibqas enjrqai. Deqa ni kiyaqa e qa are ugeimqo?’ ”

16 Yesus a yawo anjam degsi marsiqa olo marej, “Dego kere tamo bini fiam ti unub qaji
nangi mondor) fiam saiqoji sqab. Ariya tamo bini fiam saiqoji unub gaji nangi mondor) fiam
tisqab.”

Yesus a marej, “E moisiy olo subq na tigelqai”

17 Osiqa Yesus na aqa angro 12 nangi jogsiqa koba na walwelosib Jerusalem aiyoqneb.
Aiyoqnsibga Yesus na nangi segitnjrsiqa endegsi minjrej, 18 “Ningi quiy. E Tamo Angro. Iga
Jerusalem aiyeqnum. Dia tamo qudei na e ojsib atra tamo kokba ti dal anjam qalie tamo
ti nango bafq di e atqab. Yimga nagngi na ijo jejamuq di une qamsib merbgab, ‘Ni une ti.
Deqa ni moigam.’ 19 Nangi e degsib merbosib tamo nangi Qotei qaliesai qaji nango banq di
e atgab. Yimga nangi na e misilinboqnsib bu toqor na kumbainboqnsib namburbasq di lubsib
moiyotbqgab. Bati galub koboamga e olo subq na tigelqai.”

Jems Jon wo nangi aiyel tamo kokba sqajqa mareb

20 Onaqa Sebedi aqa piri aiyel nango ai ombla na Yesus aqa areq bosibqa nango ai a singa
pulutosiqa Yesus minjej, “O Tamo Koba, e ni anjam bei mermitga niijo anjam dauryqa kere
kiyo?” 21 Onaqa Yesus na kamba minjej, “Ni ingi kiye qa merbgam?” Onaqa a na Yesus
minjej, “Mondon ni gago Mandor Koba sosimqa bati deqa ni marimqa ijo angro aiyel endi
nangi ino bary woq ino bar qonarnq di awoqab.”

22 Onaqa Yesus na kamba nangi aiyel endegsi minjrej, “Anjam ningi merbonub di aga
utru ningi geregere poingosai. E jaqatin koba oqai. Jaqatin di ya uge uyo bul. Jaqatin e oqai
di ningi aiyel dego oqa kere e?” Onaqa narngi na minjeb, “Od, aqo aiyel oqa kere.” 23 Onaqa
Yesus na olo nangi aiyel minjrej, “Bole, jaqatin e oqai di ningi dego oqab. Ariya tamo yai
nangi ijo ban) woq ijo bay qonarnq di awoqgab di e na marqga keresai. Di ijo wau sai. Tamo
nangiijo Abu na giltnjrej qaji nangi segi ijo bary) woq ijo bar qonanq di awoqgab.”

24Yesus aqa afngro 10 nango namdamuq di was aiyel nangi na anjam di Yesus minjeb deqa
qusib nangi aiyel qa pirineb. 25 Onaqa Yesus na aqa angro 10 nangi metnjrnaqa aqa areq
bonabga minjrej, “Ningi qalie, mandor kokba sawa sawa kalil taqgateqnub gaji nangi nango
segi fiam soqtoqnsib tamo ungasari nangi yirin) na taqatnjreqnub. 26 Ariya kumbra di nungoq
di saiq. Nungo ambleq di angro bei a fiam ti sqa marsimqa a mati nungo wau tamo sognem.
Osim a fiam ti sqas. 27 Nuggo ambleq di angro bei a tamo kobaquja sqa marsimga a mati
nungo kangal tamo soqnem. Osimga a olo tamo kobaqujaqas. 28 E Tamo Angro. Ningi
ijo kumbra qalieosib degsib dauryoqniy. Ijo kumbra agiende. E na tamo ungasari nangi
wauetnjreqnum. E deqa bem. Tamo ungasari nafngi e wauetbqajqa e deqa bosai. Bunugna
e ijo segi nambile uratosiy tamo ungasari gargekoba nangi elenqai.”

Yesus na tamo aiyel nam qandimnjro qaji nangi boletnjrej

29 Osiqa Yesus na aqa angro nangi jogsiqa koba na walwelosib aisib Jeriko qureq di
branteb. Brantosib Jeriko qure ambleqna walwelosib olo Jeriko uratosib aiyeqnabga tamo
ungasari tulan gargekoba nangi Yesus dauryosib koba na aiyogneb. 30 Aiyeqnabga tamo
aiyel nam qandimnjro qaji nangi gam qalaq di awesosibga anjam endegsib queb, “Yesus a
beqnu.” Nangi degsib qusibqa tular lelerjosib mareb, “O Tamo Koba, Devit aqa Niri, ni aqo
aiyel ga dulame.” 31 Onaqga tamo ungasari gargekoba Yesus dauryosib aiyoqneb qaji nangi
na nangi aiyel pirintnjrsib minjreb, “Ningi lelenkobaaib. Kirioiy.” Degsib minjrnabqa nangi
aiyel kiriosai. Nangi olo tular lelerjognsib Yesus minjogneb, “O Tamo Koba, Devit aqa Niri,
ni aqo aiyel ga dulame.”

32 Onaqa Yesus a tigelosiga nangi aiyel metnjrnaga aqa areq bonabqa minjrej, “E ningi
aiyel kiyerngwajqa deqa ningi e qa lelenognab?” 33 Onaqa nangi aiyel na minjeb, “O Tamo
Koba, aqo aiyel olo njam poigim sawa unqajqa deqa iga ni qa lelejognam.” 34 Onaqa Yesus
a nangi aiyel qa dulosiqa aqa ban waiyosiq nango namdamu ojetnjrej. Ojetnjrnaga nangi
aiyel nam poinjrnaga sawa unsibqa tigelosib Yesus dauryosib aiyeb.

21

Yesus a donki aqa quraq di awoosiq Jerusalem aiyej

10naqa Yesus aga angro nangi koba na walwelosib aisib Jerusalem jojomyosib Betfage
qureq di branteb. Betfage qure agi Oliv mana utruq di unu. Di brantosib Yesus na aqa
afngro aiyel qarinnjrsiga minjrej, 2 “Ningi aisib qure bei jojom di unu di brantosib donki
bei aga du wo tontnjronub unub di unjrqab. Unjrsib sil palontosib titnjrsib joqsib boiy.
3Ningi sil palontognibga tamo bei na nenemngwas kiyo, ‘Ningi kiyaqa donki aiyel nango sil
palonteqnub?’ Degsi nenemrgimqa ningi na minjiy, ‘Tamo Koba a wau ti deqa donki aqa
duwo qa mergwo.” Yimga a na donki aga du wo nangi qarinnjrim ijoq bqab.”

4Yesus a kumbra di yej deqa anjam bei Qotei aqa medabu o tamo bei nami marej qaji di
aqa damu brantej. A endegsi marej, 3 “Ningi na Saion qure nangi endegsib minjriy, ‘Ningi
uniy. Nungo Mandor Koba a nungoq beqnu. A lawo na beqnu. A areqalo minjir saiqoji.
Deqa a donki quraq di awoosiq beqnu. Od, a donki aqa du quraq di awoosiq beqnu.’ ”

60Onaqa Yesus aga afgro aiyel naggi aisib anjam Yesus na minjrej qaji di dauryeb. 7 Osib
nangi donki aga duwo Yesus aqa areq joqsib beb. Bosib nafngo segi gara jugo piqtosib donki
aiyel nango quraq di tunabqa Yesus a segi donki gogetosiqga quraq di awoej. 8 Awoonaqa
donki aiyel nangi walwelosib aiyeqnabga tamo ungasari tulan gargekoba nangi beleyosib
nango segi gara jugo piqtelenosib gamq di tuelenogneb. Tamo qudei nangi nafiuq dena nam
banga gingenyosibqa osi bosib di dego gamq di tueleroqneb. 9 Onaga Yesus a donki quraq
di awoosiq walweleqnaqa tamo urngasari namooqneb gaji nagngi ti bunuogneb qaji nangi
ti tulay lelenognsibqa marogneb, “O Devit aqa Niri, iga ni ga tular) areboleboleigeqnu. Ni
Tamo Koba aga fiam na bonum deqa a ni tulay geregereimeqnu. Deqa iga Qotei lax goge
di unu qaji aqa fiam tulay soqtoqnqom.” Tamo ungasari nangi degoqnsib leler) ti Yesus
dauryoqneb.

100naga Yesus a walwelosi aisiq Jerusalem di brantonaqa tamo ungasari kalil nangi a un-
sibqa tularn prugugetosib segi segi maroqneb, “Tamo endi yaiyo?” 11 Degsib mareqnabqa
tamo ungasari qudei Yesus dauryosib aiyoqneb gaji nangi na kamba minjreb, “Tamo endi
Yesus. A Qotei aqa medabu o gaji tamo bole. Aqa qure utru Nasaret. Qure di Galili sawaq
di unu.”

Yesus na tamo ungasari nangi atra talq dena winjrej

12 Onaqa Yesus a walwelosi aisiqa atra tal koba miligiq gilej. Gilsiqa nam atej di tamo
ungasari gargekoba nangi ingi ingi qarinyoqnsibqa dena silali eqnab unjrsiqa nangi winjrnaq
jaraiyeb. Tamo qudei nangi silali pilogneb. Qudei nangi binor qarinyoqnsib dena silali
oqneb. Deqa Yesus a nango jar ti jaram ti bilbelyosiqa nangi dego winjrnaq jaraiyeb.
13 Nangi kalil jaraiyeqnabga Yesus na minjrej, “Qotei aga anjam bei nami endegsib
nengrenyeb unu, ‘Tjo tal endi pailyqajqa tal.” Ariya ningi na olo tal endi ugetonubqa a bajiy
tamo nango tal bulqo.”

14Yesus a atra tal miligiq di sonaqa tamo nam qandimnjro qaji ti tamo sifjga qgandamnjro
qaji ti nangi aga areq beqnabga a na nangi kalil boletnjrognej. 15 Onaga angro du du atra
tal miligiq di sogqneb qaji nangi Yesus aqa manwa di unsibqa tular lelernoqnsib minjoqneb,
“O Devit aqa Niri, iga ni ga tular areboleboleigeqnu.” Onaqa dal anjam galie tamo nangi ti
atra tamo kokba ti nangi angro du du nafngo anjam di qusibga Yesus ga ugeeb. 16 Osib Yesus
minjeb, “Angro du du nangi lelenognsib anjam maregnub di ni queqnum e?” Onaqa Yesus
na kamba minjrej, “Od, e nafngo anjam queqnum. Ariya anjam bei nengrenq di unu qaji
di ningi nami sisiyosai kiyo? Anjam agiende, ‘O Abu, angro du du ti angro mom ti nangiino
flam soqtegnub.’ ” 17 Yesus a nangi degsi minjrsiq koboonaqa a tigelosiq Jerusalem uratosiq
Betani qureq gilej. Gilsiq qoloonaq di neiej.

Yesus a qura minjej, “Ni olo bunu geitqasai”

18 Nebeonaqa Yesus a olo tigelosiqa Jerusalem aiyognsiqa gamq di a mamye;j.
19 Mamyonaqa nam atsiqa qura banga ti gam qalaq di tigelesonaq unsiqa aqa gei unqajqa
utruqg gilej. Gilsiq unej qura gei bei saiqoji. Banga segi sonab unej. Unsiqga qura di minjej,
“Ni olo bunu geitqasai.” Degsi minjnaqa bati qujai deqa qura di utru ti kalil laosiq moiye;j.

20 Onaqa Yesus aqa angro nangi aqa kumbra di unsibqga tulan prugugetosib Yesus
nenemyeb, “Qura di kiyersi urur laosiq moiqo?”

21 Onaqa Yesus na kamba minjrej, “E bole merngwai. Ningi Qotei ga nungo areqalo
singilatosib nungo areqalo aiyeltqasai di ningi dego qura minjibqga a laosim moiqgas. Qura
segi sai. Ningi mana kobaquja endi dego minjgab, ‘Ni tigelosim yuwalq aiye.” Minjibqa a
nupgo anjam di dauryosim tigelosim yuwalq aiqas. 22 Deqa ningi Qotei ga nurgo areqalo
singilatosib ingi bei qa pailygab di ningi ingi di oqab.”

Juda nangi na Yesus nenemyeb, “Ni singila gabe na osimqa kumbra endi yeqnum?”
23 Osiqa Yesus a olo atra tal miligiq gilsiq dia Qotei aga anjam palontognej. Onaga
Israel nango gate nangi ti atra tamo kokba ti nangi na Yesus aga areq bosib nenemyeb,

“Niiga merge. Ni singila qabe na osimga kumbra endi yeqnum? Yai na ni qarinmej deqa
ni bosim wau endi yeqnum?” 24 Onaqa Yesus na minjrej, “E kamba anjam bei ningi
nenemngwai. Nenemngitqa ningi e merbibqa e yai na qarinbonaq bosim wau endi yeqnum
di ubtosiy merngwai. 25 Ningi na merbiy. Yai na Jon qarinyonaq bosiqa tamo ungasari nangi
yansnjroqnej? Qotei na kiyo? Tamo bei na kiyo?”

Onaqa nangi Yesus aqa anjam di qusibga segi segi qairosib mareb, “Iga Yesus minjgom,
‘Qotei na Jon an‘lI]yEJ, deg51 minjgom di a iga mergwas, ‘Klyaqa n1r)g1 Jon aga anjam
quetosai?’ 26 Ariya iga minjgqom, ‘Tamo beina Jon qarinyej,’ deg31 minjqom di dego keresai.
Tamo ungasari nangi mareqnub, ‘Jon a Qotei aga medabu o gaji tamo bole.” Deqa iga nangi
ulainjronum.” 27 Nangi degsib qairosib olo Yesus minjeb, “Yai na kiyo Jon qarinyej di iga
qaliesai.” Onaga Yesus na kamba minjrej, “Ningi degsib merbonub deqa e dego yai na
garinbonaq bosim wau endi yeqnum di ningi merngwasai.”

Yesus a yawo anjam bei marej

28 Osiqa Yesus a olo Juda gate nangi ti atra tamo kokba ti nangi endegsi minjrej, “Ningi
kiyersib are qalonub? Tamo bei aqa piri aiyel soqneb. Bati bei a aqa piri matu agaq bosiqa
minjej, ‘O ijo angro, ni gilsim ijo ingi wauq di wauame.” 29 Onaqa aqa piri matu na minjej,
‘Sai. E wauqa uratonum. Degsi aga abu saidyosiga bunuqna areqalo bei osiqa gilsiq
wauetej. 30 Onaqa abu a aqa yiri yala agaq bosiqa minjej, ‘O ijo angro, ni gilsim ijo ingi wauq
di wauame.” Onaqga aqa 1iri yala na minjej, ‘Od, Abu, e wauqgai.’ Degsi aqa abu odyosiqa
ariya a wauosai. A lana talq di soqnej. 3! Deqa ningi na merbiy. Angro yai na aqa abu aqa
anjam dauryej?” Onaqa nangi na kamba Yesus minjeb, “Niri matu a na aga abu aqa anjam
dauryej.”

Nanggi degsib Yesus minjnabga a na olo minjrej, “E bole merngwai. Takis o qaji tamo ti
gam qaji unati nangi na ningi bungosib namoosib Qotei aqaq oqibga a nangi elenosim nango
Mandor Koba sosim nangi taqatnjrqas. 32 Di kiyaga? Jon yansnjro qaji a nungoq bosiqa
Qotei aqa kumbra bole ningi osorngonaga ningi Jon aqa anjam quetosai. Ariya takis o qaji
tamo ti gam qgaji una ti nangi Jon aqa anjam geregere queteb. Quetonab ningi di unsibqa
ariya ningi olo are bulyosai. Osib ningi Jon aqa anjam quetosai dego.”

Wain wau qa yawo anjam

33 Yesus a Juda tamo kokba nangi degsi minjrsiqa olo endegsi minjrej, “E ningi yawo
anjam bei merngit ningi quiy. Tamo bei a tigelosiqa aqa wauq gilej. Gilsiga wain sil
yagelenosiqa jer) qosej. Qoso koboonaqa menirn qura gogeq di tabir kuru bul gereiyej.
Wain sil geitimqa wain gei koroiyosib paraparaiyosib aqga ya dia bilentqajqa deqa gereiye;j.
Osiqa waugq di tal atsiqa wau tagato tamo qudei nango banq di aga wau uratetnjrsiqa sawa
isaq gilsiq di sognej. 34 Sonaqa wain gei melionaqa a na aqa kangal tamo qudei nangi
garinnjrnaqa wau taqato tamo nangoq aisib minjreb, ‘Wau lanja a na iga gqaringwo bonum.
Deqa ningi wain gei egibqa igana osi gilgom.” 35 Degsi minjrnabqa nangi na nangi ojelenosib
bei qalougeteb. Bei qalnab moiyej. Bei menirn na qalnab moiyej. 3¢ Onaga wau lanja a di
qusiqga olo aga kangal tamo gargekoba nangi qarinnjrognej. Qarinnjreqnaqa aiyeqnab nangi
dego fiumogneb.

37 «“Onaga wau lanja a endegsi are qalej, ‘E ijo segi angro qujai qarinyit aigas di nangi
a qalqasai. Napgi aqa anjam quetqab.” Degsi are qalsiqa aqa segi niri qarinyonaq aiyej.
38 Alyeqnaqa wau tagato tamo nangi a unsibqa segi segi qairosib mareb, ‘Tamo a bqo
endi wau lanja aqa segi niri. A na aqa abu aqa ingi ingi kalil ogas. Deqa iga a qalsim
moiyotosimqa wau endiiga na oqom.’ 39 Degsib marsibqa wau lanja aqa piri ojsib osi gilsib
wau qalaq di qalnab moiyej. 40 Deqa ningi kiyersib are qalonub? Waulanja a bosimga wau
taqato tamo uge nangi di kiyernjrqas? Ningi na merbiy.”

410naqa nangi na minjeb, “Wau lanja a bosimqa tamo uge nangi di tulay ugeugeinjrsim
padaltnjrougetqas. Osim aga wau di olo yainjrsim tamo qudei nango bafnq di uratet-
njrimqa nangi na kamba wau taqatosib wain gei meliogqnimga koroiyoqnsib wau lanja
yoqngab.”

42Nangi degsib Yesus minjnabqa a na olo minjrej, “Qotei aga anjam bei unu. Ningi anjam
di nami sisiyosai kiyo? Anjam agiende,
‘Tal gereiyo qaji tamo nangi na tal ai argsibqa uge qa marsib taqal waiyeb.
Onagqa tal ai di Qotei na olo osiq tumagq di tigeltej unu.
Tal ai di tal singilatqajqa deqa tigeltej.
Tamo Koba a segi na tal ai di tigeltej deqa iga unsim mareqnum,
“Tal ai di tulay bolequja.” ’
43 Deqa e ningi endegsi merngwai. Qotei a nungo Mandor Koba sosim ningi taqatngwajga
uratosim ningi taqal breingwas. Osim olo tamo ungasari qudei aqa kumbra bole daurye-
gnub gaji nangi elenosim nango Mandor Koba sosim nangi taqatnjrqas. Nangi gei bole



Matyu 21:44 32 Matyu 22:22

atobulegqnub deqa Qotei na nangi taqatnjrqas. 44 Tamo ungasari ululoyosib tal ai quraq
aiqab qaji nangi di tal ai dena nango tanu gingenyqas. Ariya tal ai di ulorjosim tamo ungasari
qudei nafngoq aisim jejamu ti tanu ti torei paraparainjrqas.”

45 Onaqa atra tamo kokba ti Farisi nangi ti yawo anjam di qusib endegsib qalieeb, Yesus
ayawo anjam dena nango jejamug di une qametnjrej. 46 Nangi degsib qalieosib deqa nangi
Yesus ojqa mareb. Ariya nangi tamo ungasari nangi ulainjrsib deqa Yesus ojqa urateb. Di
kiyaga? Tamo ungasari kalil nangi maroqneb, “Yesus a Qotei aga medabu o gaji tamo bole.”

22

Yesus a maruro qa yawo anjam marej

10naga Yesus a olo Juda tamo kokba nargi yawo anjam bei endegsi minjrej, 2 “Qotei lay
qureq di unu qaji a na aqa segi tamo ungasari nangi taqatnjrsim nango Mandor Koba sqas.
Kumbra di mandor bei aqa niri unja bay ojga bationaqa maruro atej dego kere. 3 A maruro
atsiqa aqa kangal tamo qudei garinnjrnaga nangi gilsib tamo ungasari nami aqa maruro
unga minjrej qaji nangi metnjreb, ‘Ningi boiy’ Onaga nangi bqa asginjrej. 4 Asginjrnaqa
mandor a deqa qusiqa aqa kangal tamo qudei olo qarinnjrsiga minjrej, ‘Ningi gilsib tamo
ungasari e ijo maruro unga minjrem gaji nangi olo endegsib minjriy, “Ningi quiy. Mandor
a ingi ingi kalil gereiyosiq atqo unu. Makau ti wagme namur bole bole fiumsiqa goiqo. Deqa
ningi asgingaiq. Ningi bosib aqa maruro uniy.” O kangal tamo, ningi gilsib nangi degsib
minjriy.’

5 “Onaqa nangi gilsib tamo ungasari nangi di minjreb, ‘Ningi boiy” Minjrnabqa nangi
kalil bga asginjrej. Bei a ulanosiqa aqa ingi waugq gilej. Bei a ulafnosiqa aqa silali wauq gile;j.
6 Qudeina kangal tamo nangi di ojelerjosib ugeugeinjrsib fiumnab moreneb. 7Onaga mandor
a deqa qusiqa minjin) ogetonaqa aqa gaja tamo nangi qarinnjrnaga gilsib tamo nangi
kangal tamo fiumeb qaji nangi kamba fiumekriteb. Osib nango tal ingi ingi kalil qatrentonab
yuekriteb.

8 “Onaqa mandor a olo aqa kangal tamo qudei qarinnjrsiga minjrej, ‘Ijo angro aqa una
barg ojqa bati kereqo deqa e na maruro atonum unu. Tamo ungasari € nami ijo maruro
unga minjrem gaji nangi bqa asginjrej. Nangi tamo urngasari bolesai deqa nangi ijo maruro
unga keresai. 9 Deqa ningi gilsib gamq di tamo ungasari lana lanaj nangi turosib metnjrib
ijo maruro unga beb.” 10 Onaqga nangi gilsib gamq di tamo ungasari gargekoba bole ti uge
ti nangi turosib metnjrnabga nangi kalil maruro ungajqa bosib koroonabqa tal tamo na
magej.

11 “Onaga mandor a na tamo ungasari nangi di unjrqa marsiqa tal miligiq gilej. Gilsiq
nam atej di tamo bei a maruro qa gara wala jugosai di unsiqa minjej, 12 ‘O was, ni kiyaqa
maruro gqa gara wala jugosai? Ni degsim maruro unqa baim.” Degsi minjnaqa tamo di a
na kamba olo anjam bei minjqa keresaiiyonaqa lana kiriesognej. 13 Onaga mandor a na
aqa kangal tamo nangi minjrej, ‘Ningi na tamo di singa ti ban ti tontetosib oqeq waiyibqa
sawa ambrug di sognem. Sawa dia tamo nangi akamkobaoqnsib pailognsib nango jaqatiy
ga qalagei anjam atogngas.’ ”

14 Osiqa Yesus a olo marej, “Ningi quiy. Qotei a tamo tular gargekoba nangi metnjreqnu.
Ariya a tamo quja quja segi giltnjreqnu.”

“Iga Sisar takis yqgom e?”

15 Onaqa Farisi nangi gilsib nangi anjam kiye Yesus nenemyib a anjam grotim qusib a
ojqajqa deqa qairogneb. 16 Qairosib anjam kereonaq nango angro qudei Herot aga wau
tamo qudei ti qarinnjrnab Yesus aqa areq bosib minjeb, “O Qalie Tamo, iga qalie, ni anjam
bole maro gaji tamo. Ni anjam bole segi tamo ungasari nangi minjrognsim Qotei aga
kumbra osornjreqnum. Ni tamo bei ulaiyosaieqnum. Ni tamo fiam ti nangi anjam bei
minjrognsim olo tamo fiam saiqoji nangi anjam bei minjrosaieqnum. Ni anjam qujai tamo
kalil nangi minjreqnum. 17 Deqa ni iga merge. Iga Sisar takis yqom e? Yqasai e? Ni kiyersi
are qalonum?”

18 Onaga Yesus a nango areqalo uge di poiyonaga minjrej, “Ningi gisan tamo. Kiyaqa
ningi e anjam bei grotitqa qusib e ojgajgqa deqa gisanbeqnub? 19 Ningi meniy silali bei
osorbiy.” Degsi minjrnaqa nangi menir silali bei osi bosib osoryonab unsiqa minjrej,
20 “Meniy silali quraq endi tamo yai aga ulatamu ti fiam ti unu?” 21 Onaqa nangi na minjeb,
“DiSisar aga.” Onaqa a na minjrej, “Deqa Sisar aqa ingi ingi a qa olo yiy. Qotei aqa ingi ingi
a qa olo yiy.”

22 Onaga nangi Yesus aqa anjam di qusibqa tular prugugeteb. Osib nangi Yesus uratosib
jaraiyeb.

Tamo moreno qaji nangi olo subq na tigelqab

23 Onaqa bati deqa Sadyusi tamo qudei nangi Yesus aqa areq beb. Sadyusi nangi
mareqnub, “Tamo moreno qaji nangi olo subq na tigelgasai.” Deqa nangi bosib Yesus
endegsib minjeb, 24 “O Qalie Tamo, ni que. Moses a nami endegsi marej, ‘Tamo bei a
moiyimga aqa naur) angro saiqoji soqnimga aqa was bei na olo una qobul di osim aqa was
moiyej gaji aqa angro jambabtetqas.” Moses a nami degsi marej. 25 Deqa ni que. Was 7 nangi
soqneb. Nango was matu a una osiqa moiyej. A angro saiqoji. Onaqa aqa was yala na olo
una qujaidi ej. 26 Osiqa a dego moiyej. A angro saiqoji. Onaqa aqa was yala na olo una gobul
di osiqa a dego moiyej. A angro saiqoji. Was 7 kalil nangi una qujai di osib morerneb. Nagngi
angro saiqoji. 27 Nangi kalil morenonabqa ariya bunugna una di a dego moiyej. 28 Deqa ni
iga merge. Mondor subq na tigelo batiamqa tamo kalil nangi subq na tigelabqa una di a
yai aqa yaur) tintin sqas? Ni qalie, was 7 kalil nangi una qujai di eb.”

29 Onaga Yesus na minjrej, “Qotei aga anjam neqgrerq di unu qaji di aga damu ningi
poingosai. Qotei aqa singila dego ningi poingosai. Deqa ningi anjam grotonub. Grotosib agi
nenembonub. 30 Mondor tamo ungasari nangi subq na tigelosibga nangi unatqasai. Nangi
tamotqasai. Nangi lay) angro bul lana sqab.

31 “Ningi quiy. Tamo nangi moisib olo subq na tigelqab anjam di aqa utru Qotei a nami
babtosiq ningi merngej. Di ningi sisiyosai kiyo? Qotei a endegsi marej, 32 ‘E Abraham aqa
Qotei. E Aisak aqa Qotei. E Jekop aqa Qotei.” Qotei a degsi marej deqa iga qalieonum, Qotei
a tamo morero qaji nango Qotei sai. A tamo nambile so qaji nango Qotei.” 33 Onaga tamo
ungasari kalil nangi Yesus aqa anjam di qusibqa tular prugugeteb.

Dal anjam kiye a tulan bolequja?

34Yesus a Sadyusi nafngi anjam degsi minjrnaqa nagngi na kamba olo anjam bei minjga
keresaiinjrej. Onaqa Farisi nangi deqa qusib olo Yesus aqa areq beb. 35 Nango ambleq dena
dal anjam galie tamo bei a tigelosiqa Yesus gisanyosiq nenemyej, 3¢ “O Qalie Tamo, ni mare.
Qotei aqa dal anjam kiye a segi qujai tulan bolequja? Dal anjam kiye a dal anjam kalil
bupnjrejunu?”

370naqa Yesus na minjej, “Dal anjam tulary bolequja agi mermgai. Dal anjam agiende.
‘Niino Tamo Koba Qotei a tulay qalaqgalaiyime. Qalagalaiyosim ino are miligi ti ino qunury
ti ino areqalo ti kalil a yekritime.” 38 Dal anjam di a segi qujai tulay bolequja. A na dal
anjam kalil bunnjrejunu. 39 Ariya dal anjam deqaji bei dego mermgai. Dal anjam agiende.
‘Niino segijejamu gereiyeqnum dego kere ino was nangi degsim geregereinjrognime.” Dal
anjam boledamu aiyel agi e na mermonum. 40 Ni dal anjam aiyel di dauryqam di ni Moses
aqa dal anjam ti Qotei aqga medabu o gaji tamo nango anjam ti kalil keretosim daurygqam.”

Kristus a kiyersim Devit aqa niri sqas?

41 Onaqa Farisi nangi olo Yesus aga areq di koroesonabga a na nenemnjrej, 42 “Ningi
Kristus qa kiyersib are qalonub? A yai aqa niri?” Onaqa narngi na kamba minjeb, “Kristus
a Devit aqa piri.”

43 Onaqa Yesus na olo minjrej, “Devit a nami marej, ‘Kristus a ijo Tamo Koba.” Agi Qotei
aqa Mondor na Devit aga medabu singilatetonaga a endegsi marej,
44“Tamo Koba a na ijo Tamo Koba minjej,

“Niijo ban woq endi awo.

Awesognimga e ino jeu tamo kalil nangi elenosiy ino sorgomq di atitga ni na nangi
taqatnjroqngam.” ’

45 Ningi uniy. Devit a marej, ‘Kristus a ijjo Tamo Koba.” Deqa Kristus a kiyersim Devit aga

niri sqas?”

46 Yesus a Farisi nangi anjam degsi minjrnaqga tamo bei na kamba anjam bei minjqa
keresai. Deqa tamo nangi olo bunugna anjam bei Yesus nenemyqajqa ulaeb.

23

Juda tamo kokba nangi kumbra uge uge yogneb

10nagqa Yesus na olo aqa angro nangi ti tamo ungasari kalil nangi ti endegsi minjrej, 2 “Dal
anjam qalie tamo nangi ti Farisi nangi ti Moses aqa fiam osib dal anjam plaltognsib ningi
merngeqnub. 3Deqa anjam kalil nangi na merngeqnub qaji di ningi qusib dauryoqniy. Ariya
kumbra nangi yeqnub qaji di ningi dauryaib. Nangi anjam maroqnsib ariya nangi segi an-
jam di dauryosaieqnub. 4 Nangi gulbe kokba tamo ungasari nangi enjreqnab qoboiyoqnsib
unub. Ariya nangi olo tamo ungasari nango gulbe di qoboiyetnjrosaieqnub. 5 Kumbra kalil
nangi yeqnub qaji di tamo ungasari nangi unognsib nango flam soqtetnjrqajqa deqa yeqnub.
Nango kumbra bei agiende. Naggi Qotei aqa dal anjam mutu qudei pepa kifiilalaq di
nengrenyoqnsibqa lopo miligiq di jigelenoqnsib nango lanjaq di gara fiengi na qoseqnub. Osib
nango gara jugo mutuq di gara burbur nengrer) ti wala bole bole tonteqnub. ¢ Nangi goiyo
kokbaq di, Qotei tal miligiq di sosibga tamo fiam ti nango awo jaramq di awoqajqa tulay

areboleboleinjreqnu. 7 Nangi koro sawaq di tamo ungasari nangi na nango fiam soqtognsib
barg ojetnjrqajqa deqa areboleboleinjreqnu. Tamo ungasari nangi na ‘O Qalie Tamo Koba’
degsib minjrogngajqa deqa ti nangi areboleboleinjreqnu.

8«0ijo angro, tamo qudei na ningi ‘O Qalie Tamo Koba’ degsib merngaib. Tamo qujai a segi
nungo Qalie Tamo. Ningi kalil was.  Mandamg endi ningi na tamo bei endegsib minjaib, ‘O
Abu.’ Tamo qujai a segi nungo Abu. Agialarn qureqdiunu. 10Tamo qudeina ningi endegsib
merngaib, ‘O Gate Koba.” Tamo qujai a segi nungo Gate Koba. Agi e Kristus. 11 Nungo ambleq
di angro bei a fiam ti sga marsimqa a mati nungo wau tamo soqnem. Osimga a fiam ti sqas.
12 Tamo kalil nango segi flam soqteqnub gaji nangi Qotei na olo fiam aguq atetnjrqas. Ariya
tamo kalil nango segi fiam aguq ateqnub qaji nangi Qotei na olo fiam soqtetnjrqas.”

Yesus a Juda tamo kokba nango kumbra uge qa marej

13 Osiqa Yesus a olo marej, “O dal anjam qalie tamo ti Farisi ti, ningi gisan) tamo. Deqa
ningi tulan padalougetgab. Ningi anjam maro aiyelteqnub. Agi tamo ungasari nangi lag
qureq oqwajga gam itqa mareqnabga ningi na olo gam getentetnjreqnub. Ningi segi lag
qureq ogwajqa gam itqa keresai. Deqa tamo ungasari nangi dego lay qureq oqwajgqa gam
itqa yeqnab ningi na gam getentetnjreqnub. 140 dal anjam qalie tamo ti Farisi ti, ningi gisar
tamo. Deqa ningi tulan padalougetqab. Ningi anjam maro aiyelteqnub. Agi ningi una qobul
nangi gisannjrognsibqa nango tal ti ingi ingi ti lana yainjreqnub. Osib tamo ungasari nangi na
ningi nungsib nungo fiam soqtetngwajqa deqa pailyo olekokba yeqnub. Deqa mondor Qotei
na tamo nangi peginjrqa batiamga a na ningi awai tular uge erngwas.

15«0 dal anjam qalie tamo ti Farisi ti, ningi gisay tamo. Deqa ningi tulan padalougetqab.
Ningi anjam maro aiyelteqnub. Agi ningi na tamo qujai segi ningi daurngwa marogqnsib
singa na kiyo qobur na kiyo sawa sawa Kkalil keretognsib lagnub. Ariya tamo qujai di
a ningi daurngwas di a na ningi bungosim tamo tulay ugedamu sqas. Deqa a ningi qa
namoosim torei yamyuwoq aigas.

16 “Ningi tamo jam qandimo bul unub. Deqa ningi tamo nargi gam osornjrqa keresai. Agi
ningi mareqnub, ‘Tamo bei a anjam singilatqa osimqa atra tal aga fiam na singilatqas di aga
anjam singilaqasai. Deqa a na anjam di uratqas di kere. Ariya a gol atra tal miligiq di unu
gaji aga fiam na anjam singilatqas di aga anjam bole singilaqas. Deqa a anjam di urataiq.’
Ningi degsib mareqnub. 17 Ningi tamo nam gandimo bul unub. Ningi tulan nanari. Ningi
na merbiy. Ingi kiye a Qotei aqa namgalaq di tularn bole? Atra tal a tular bole kiyo atra tal
aqa gol a tulay bole kiyo? Od, atra tal a tulay bole. Ariya gol atra tal miligiq di unu qaji
a dego ingi bole. 18 Ningi endegsib mareqnub, ‘Tamo bei a anjam singilatqa osimqa atra
bijal aga fiam na singilatqas di aqa anjam singilagasai. Deqa a na anjam di uratqas di kere.
Ariya a atraiyo ingi ingi atra bijal gogeq di unub gaji nango fiam na anjam singilatqas di aqa
anjam bole singilagas. Deqa a anjam di urataiq.” Ningi degsib maregnub. 19 Ningi tamo njam
gandimo bul unub. Ningi na merbiy. Ingi kiye a Qotei aga namgalaq di tular bole? Atra bijal
a tulay bole kiyo atraiyo ingi ingi atra bijal gogeq di unub qaji nangi tulay bole kiyo? Od,
atra bijal a tulay bole. Ariya atraiyo ingi ingi atra bijal gogeq di unub qaji nangi dego bole
kalil. 20 Deqa ningi quiy. Tamo bei a atra bijal aga fiam na anjam singilatqas di a atra bijal ti
ingi ingi kalil atra bijal gogeq di unub qaji nangi ti nango fiam na anjam singilatqas. 21 Tamo
beia atra tal aga fiam na anjam singilatqas di a atra tal ti Qotei agi atra tal miligiq di unu qaji
a ti nango flam na anjam singilatqas. 22 Tamo bei a lar) qure aqa flam na anjam singilatqas di
a Qotei ti aga awo jaram ti nango fiam na dego anjam singilatqas.

23«0 dal anjam qgalie tamo ti Farisi ti, ningi gisay) tamo. Deqa ningi tularn padalougetqab.
Ningi anjam maro aiyelteqnub. Agi ningi dal anjam Kifiilala segi dauryeqnub. Ningi lei ti
lombo ti saga ti ognsib poto 10 yoqnsib oto qujai Qotei atraiyeqnub. Ariya ningi Qotei aga
dal anjam kokba dauryqajqa urateqnub. Agi ningi kumbra bole bole dauryqa asgingeqnu.
Ningi tamo nangi ga dulosaieqnub. Ningi Qotei qa nungo areqalo singilatosaieqnub. Ningi
dal anjam kifiilala segi dauryeqnub. Deqa e ningi endegsi merngwai. Ningi are bulyosib
dal anjam kokba dauryosib laqniy. Ningi dal anjam kifiilala dego dauryqa urataib. 24 Ningi
tamo nam qandimo bul unub. Deqa ningi tamo nangi gam osornjrqa keresai. Agi ningi qui
uyqa oqnsib afiifiig kifiala quiq di sonaqa unoqnsib taqal ateqnub. Ariya kamel a quiq di
sonaga ningi unosaieqnub. Qoji uyeqnub.

25«0 dal anjam qalie tamo ti Farisi ti, ningi gisan tamo. Deqa ningi tular padalougetqab.
Ningi anjam maro aiyelteqnub. Agi ningi ya gambar ti tabir ti qore segi yanseqnub. Ningi
miligi yansosaieqnub. Dego kere ningi babarn na tamo bole. Ariya nungo are miligi bajin
kumbra ti jejamu qa kumbra uge ti dena magejunu. 26 O Farisi ningi tamo nam gandimo
bul unub. Deqa ningi endegyiy. Ningi mati ya gamban ti tabir ti miligi yansiy. Yansib
milalamga qore dego milalqas.

27«0 dal anjam qalie tamo ti Farisi ti, ningi gisan tamo. Deqa ningi tular) padalougetqab.
Ningi anjam maro aiyelteqnub. Agi ningi tamo moiyo gaji sub bul unub. Sub gogeq di
wala boledamu. Nam qaq na liyeb. Ariya sub miligiq di tamo aqa qusa ti tanu ti dena
magejunu. 28 Ningi sub di bul. Deqa tamo ungasari nangi na ningi nungognsib mareqnub,
ningi tamo bole. Ariya nungo are miligi gisar) kumbra ti dal anjam gotranyqajqa kumbra ti
dena magqejunu.”

29 Osiqa Yesus a olo marej, “O dal anjam qalie tamo ti Farisi ti, ningi gisan) tamo. Deqa
ningi tulan padalougetqab. Ningi anjam maro aiyelteqnub. Bole, ningi Qotei aga medabu
0 tamo nafngo sub gereiyoqnsib tamo ungasari nami kumbra bole bole yoqneb qaji nango
sub walateqnub. 30 Ariya ningi olo endegsib mareqnub, ‘Iga nami sognem qamu iga gago
moma nargi ti beterosim Qotei aga medabu o tamo nangi fiumosai qamu.” Di gisar koba.
Ningi nungo moma nangi ti areqalo qujai. 31 Ningi mareqnub, ‘Gago moma.” Nufngo anjam
dena ningi segi ga ubtosib endegsib marobuleqnub, ‘Tamo nangi na Qotei aqga medabu o
tamo nangi fiumogneb qaji nango angro agiiga.” 32 Ningi degsib marobuleqnub. Deqa ungum.
Nupgo moma nango kumbra uge di ningi na olo keretosib yoqniy. 33 Ningi amal uge bul.
Deqa mondor Qotei a nungo une qa merngsim ningi namyuwoq di breingwas. Yimqa ningi
kiyersib olo bole sqab? Keresai.

34 “Deqa ningi quiy. E na Qotei aqa medabu o tamo nangi ti Qotei aga powo tamo nangi
ti Qotei aga dal anjam qalie tamo nangi ti garinnjrognit nungoq bogqngab. Bognibga ningi
na nangi qudei fiumognsib moiyotnjrogngab. Osib nangi qudei yamburbasq di gaintnjrqgab.
Osib nangi qudei ojelenosib nungo Qotei tal miligiq di kumbainnjrogngab. Osib nangi qudei
teteinjribqa nangi jaraiyosib qure bei beiq gilognqab. 35 Ningi nangi degnjroqnibqa bati
deqga Qotei a nungo moma narngo une kalil osim nungo jejamuq di ateleryqas. Nungo moma
nango une agiende. Nangi na tamo ungasari kumbra bole bole yoqneb qaji nangi fiumogneb.
Nango une di agi nangi nami yqajqa utru atsib Kein na Abel qalnaq moiyej. Dena bosibosib
Berekia aqa yiri Sekaraia atra bijal ti atra tal ti ambleq di qalnab moiyej. Une kalil di Qotei
na osim nuggo jejamuq di atelenqas. 36 E bole merngwai. Une kalil di aga awai uge Qotei na
osim tamo urngasari bini bati endeqa unub qaji nangi enjrqas.”

Yesus a Jerusalem nangi qa dulej

370siqa Yesus a olo marej, “O Jerusalem qure, O Jerusalem qure, ni na Qotei aga medabu
0 tamo nangi fiumognsim moiyotnjreqnum. Osim tamo ungasari Qotei na inoq qarinnjreqnu
gaji nangi menin na fiumegqnam moreneqnub. Bati gargekoba e ino afngro nangi tuwe du du
bul koroinjrqgajqa yeqnam ningi saideqnub. 38 Deqa ningi quiy. Qotei a nungo atra tal koba
uratetngimqa a lana sqas. 39 Deqa e ningi endegsi merngwai. Ningi olo e nubqasai. Degsim
gilsim mondon e olo lan) qureq na bognitqa ningi e nubsib marqgab, ‘Tamo a bqo endi Tamo
Koba aqa fiam na bqo. Deqa Qotei na a tulay geregereiyeqnu.’”

24

Bunuqna jeu tamo nangi na atra tal nifiaqyqab
10siqa Yesus a atra tal koba uratosiq gileqnaqa aga angro nangi na aqa areq bosib atra
tal osoryeb. 2 Osoryonab Yesus na minjrej, “E bole merngwai. Atra tal ningi unonub endi
bunugna jeu tamo nangi na bosib tularn nifiagyosib aqa menir kalil paraparainjrsibga tagal
breinjrqab. Yimga menir bei menir bei aqa quraq di sqasai. Menin kalil segi segiqab.”

Gulbe kobaquja bunugna brantqas

3 Yesus na aqa afngro nangi degsi minjrsiqa Oliv manaq oqgsiq goge di awesonaqa aga
angro nangi aqa areq bosib lumu nenemyeb, “Ni iga merge. Bati gembu jeu tamo nangi
bosib atra tal endi nifiagyqab? Mandam endi koboqa lagnimga ni olo lay) qureq na bognim
kumbra kiye namogna brantim iga unsim poigwas, ‘Bati di jojomqo’?”

4 Onaqa Yesus na kamba minjrej, “Ningi geregere yam atoqniy. Tamo qudei na ningi
gisango uge. 5 Bunugna gisan tamo gargekoba nangi ijo flam na bognsib tamo ungasari
nangi endegsib minjrogqnqab, ‘E Kristus.” Degsib tamo urngasari tulan gargekoba nangi
gisannjrognqab. ® Bunugna sawa bei bei qaji nangi af) na qotokobaogngab. Ningi deqa
qusib ulaaib. Qotei a nami marej, ‘Kumbra di brantqas.” Deqa brantem. Ariya kumbra
di brantimqa dino bati urur brantqasai. Soboleiyosim brantqas. 7 Bati deqa sawa bei
ti sawa bei ti qotogngab. Mandor qudei nangi tigelognsibqa mandor qudei nangi qoto
itnjrogqngab. Sawa bei beiq di mimir kokba ti mam ti ingi saio bati dego brantelenqas.
8 Kumbra kalil di una angrotqa osiqa mati jaqatir) kifiala eqnu dego kere.

9 “Bati deqa nangi na ningi ojelenoqnsib jaqatin ti gulbe ti engogngab. Osib ningi qudei
lungsib moiyotygwab. Ningi ijo fiam ejunub deqa sawa bei bei qaji nagngi ningi qa tulary
ugeoqnsib jeutngoqnqab. 10Bati deqa tamo ungasari gargekoba e qa nango areqalo singilato
gaji nangi ijo fiam ulontosib segi segi jeu sqab. Sosibga nango segi was nangi ojelerjoqnsib

tamo uge nango banq di atogqngab. 11 Gisar) tamo tular gargekoba nangi boqnsib ijo segi
tamo ungasari nangi endegsib minjrogqngqab, ‘E Qotei aqa medabu o gaji tamo bole.” Degsib
nangi gisannjrognqab. 12 Kumbra uge deqaji tulan) kobaognimqa tamo gargekoba nangi
galaqgalaiyo kumbra uratogqngab. 13 Ariya ningi ijo fiam singila na ojsib gilsib dino bati
itqab di Qotei na ningi elengas. 14Ijo wau tamo nangi sawa sawa kalil keretognsibga Qotei
aqa anjam bole mare mare lagngab. Amqa dino bati brantqas. Anjam bole di aga damu
agiende. Qotei na aqa segi tamo ungasari nangi taqatnjrsim nango Mandor Koba sqas.”

Ingi tulan ugedamu brantqas

15 Osiqa Yesus a olo aqa angro nangi endegsi minjrej, “Dino batiamqa ingi tulay) ugedamu
Qotei aqa medabu o tamo Daniel a nami deqa marej gaji di brantim ningi ungab. Ingi
ugedamu di a Qotei aga getento warum miligiq di tigelesqas.” E Matyu. Tamo ungasari
ijo anjam endi sisiyeqnub qaji nangi geregere sisiyosib poinjrem. Poinjrim margqab, bole.
16 Osiqga Yesus na aqa angro nangi olo endegsi minjrej, “Ningi ingi ugedamu di unsibqa bati
deqa tamo ungasari Judia sawaq di unub qaji nangijaraiyosib manaq oqoqujatebe. 17 Tamo
ungasari tal meq di unub qaji nangi jaraiqa oqnsib ingi ingi oqa osibqa olo warum miligiq
gilaib. Nangi jaraiyoqujatebe. 18 Tamo ungasari wauq di unub qaji nangi jaraiqa ognsib
nafgo gara jugo oqa osibga olo puluosib qureq baib. Nangi torei dena jaraiyoqujatebe.
19 Bati deqa una gumarn ti una angro mom ti jaraiyo bangioqnsib gulbe koba ogab. 20 Deqa
ningi endegsib pailyoqniy, ‘Gulbe di awa bati ga brantaiq. Yori bati qa dego brantaiq.’
21 Ningi degsib pailyoqniy. Di kiyaqa? Bati deqa tamo ungasari nangi gulbe tulan kobaquja
oqab. Gulbe deqaji nami brantosaiognej. Qotei na mandam atej bati deqa gulbe deqaji
brantosai dena bosi bosiq agi bini unum. Bunugna lana ambleq di dego brantqasai. Agi
bati qujai deqa brantqas. 22 Gulbe di aqa bati Qotei na truqutqgas. A na truqutqasai di tamo
ungasari kalil nangi padalekritqab. Aqa segi tamo ungasari nami giltnjrej qaji nangi padalaib
deqa a na gulbe di aqa bati truqutqas.

23 “Bati deqa tamo qudei na merngwab, ‘Ningi uniy. Kristus bqo agiende’ o ‘Kristus
bqo agide.’ Degsib merngibqa ningi nango anjam quetnjraib. 24 Tamo qudei nangi bosib
gisanosib marqgab, ‘E Kristus.” Qudei marqgab, ‘E Qotei aga medabu o gaji tamo bole.” Degsib
maroqnsib magwa kokba babtogqnqgab. Nango manwa dena nangi na tamo ungasari kalil
areqalo nifiagyetnjrognqab. Osib Qotei aga segi tamo urngasari nami giltnjrej gaji nangi dego
areqalo nifiagyetnjrqajga wauoqnqab.

25 “Ningi quiy. Kumbra kalil di brantosaisonaga e namogna merngonum. 26 Deqa tamo
qudei na ningi endegsib merngwab, ‘Ningi uniy. Kristus bqo agi wadau sawaq di unu.’
Degsib merngibqa ningi nango anjam di dauryosib wadau sawaq gilaib. Tamo qudei
na ningi merngwab, ‘Kristus bqo agi talq di unu.’ Degsib merngibqa ningi nango anjam
quetnjraib. 27 Ningi qalie, kola minjaleqnaqa lan kalil suwaneqnu. Dego kere e Tamo Angro
lan qureq na boqgnitga tamo ungasari kalil nangi e nubgab.

28 “Tamo nango jejamu qusaeqnu qaji sawa dia qal nangi koroqab.”

Tamo Angro a singila tirian ti bqas

29 Osiqa Yesus a olo marej, “Gulbe kalil di nango bati koboamga ser) ambrugqas. Bai dego
suwarngqasai. Bongar nangi lan) goge na ululoyosib mandamgq aiyelenqab. Lar goge dia ingi
ingi kalil renginyelenqab. 30 Bati deqa e Tamo Angro bqai. Ijo toqor a lan goge dia brantimqa
tamo ungasari sawa sawa kalilq di unub qaji nangi e ga akamugetqab. E singila ti riay ti
lanbig na boqgnit tamo ungasari kalil nangi e nubgab. 31 Yimqa e sinjgila na gul anjamosiy ijo
lan angro nangi qarinnjritqa nangi sawa sawa kalil keretosib Qotei aqa segi tamo ungasari
nami giltnjrej qaji nangi lay utru utruq na koroinjrqab.”

Ningi qura qa yawo anjam dena poingem
32 Osiga Yesus a olo marej, “E na qura ga yawo anjam ningi merngitqa dena poingwas.
Qura banga qalsim olo fialguyoqnimqa ningi unsib qalieqab, ‘Serj aqa bati jojomqo.” 33 Dego
kere kumbra kalil e ubtosim merngonum qaji endi brantimga ningi unsib endegsib qalieoiy,
‘Bole, Kristus bqajqa bati jojomqo. A siranmeq di tigelejunu.’ 34 E bole merngwai.
Tamo ungasari bini bati endeqa unub qaji nangi kalil morernosaisoqnibqa kumbra kalil endi
brantelengqas. 35 Lay ti mandam ti koboqab. Ariya ijo anjam koboqa keresai.”

Yesus bqajqa bati di tamo bei a qaliesai
36 Osiqa Yesus a olo marej, “Ijo bgajqa bati tamo qujai bei a qaliesai. Lar angro nangi
qaliesai. E Qotei aqa Niri e segi dego qaliesai. Ijo Abu a segi qgalie. 37 Noa aqa bati qa
tamo ungasari nangi kumbra yoqneb dego kere e Tamo Angro bgajga bati ga tamo ungasari
nangi kumbra degyoqnqab. 38 Agi Noa aga bati qa mandam ya magosaisonaqa tamo
ungasari nangi ingi ti ya ti uyoqnsib una bar ojelenjognsib sonabga Noa a qobur miligiq gile;j.
39 Mandam ya maqosim nangi padaltnjrqas nangi deqa qaliesai. Nafngilana nanarisoqneb.

Sonabqa gulbe di nangoq di brantej. Dego kere e Tamo Angro bqajqa bati qa tamo ungasari
nangi nanari degsib sqab. 40 Tamo aiyel wau qujaiq di ingi yagoqnibga Qotei na bei lag
qureq osi ogsimqa bei uratim sqas. 41 Una aiyel tal qujaiq di saplay gereiyognibga Qotei
na bei lay qureq osi ogsimga bei uratim sqas. 42 Deqa ningi geregere nam atiy. E nungo
Tamo Koba. E bati gembu bqai di ningi qaliesai. 43 Ningi are qaliy. Bati gembu bajiy tamo a
bosim tal paratqas di tal lanja a qalieqasai. A nami qalieosiq sonaq gamu bajir tamo bosiq
tal paratqa yonaq unsiq wiyej gqamu. 44 Dego kere e Tamo Angro bgajqa bati ningi qaliesai.
E bosiy ningi pruqtngaim deqa ningi geregere nam atognsib e qa tarinoqnsib soqniy.”

Tamo yai a kangal tamo bole?

45 Osiqa Yesus a olo marej, “Kangal tamo yai a areqalo bole ti sosiqa gaigai wau
bole yeqnu? Kangal tamo di tal lanja na endegsi minjqgas, ‘Ni na ijo kangal tamo Kkalil
nangi geregere tagatnjrognsimga nango ingi uyqajqa batiognimga ingi anainjrognsim
sogqne.” 46 Degsi minjsimqga sawa beiq gilsim di sqas. Olo puluosim wau kalil a na aqa
kangal tamo yej qaji di kalil keretosim sognimgqa a bosim unimgqa karngal tamo di a tulag
areboleboleiyqas. 47 Deqa e bole merngwai. Kangal tamo di a wau boledamu yej deqa tal
lanja na aqa ingi ingi kalil osim aqa barq di atim a na taqatetoqngas. 48 Ariya kangal tamo
di a tamo uge sqas di a endegsi are qalqas, ‘Ijo tamo koba a urur bqasai.’” 49 Degsi are
galsimqa a na kangal tamo qudei a ombla wauo qaji nangi lana lana kumbainnjrognqas.
Osim wain uyo tamo qudei nangi jogsim koba na ingi ti wain ti uyoqnsib nanariogngqab.
50 Aqa tamo koba bqgajqga bati a qaliesai deqa a kumbra degsim yognimga aqa tamo koba
brantoqujatosim unimga a tulay prugugetqas. 51 Deqa aga tamo koba a na galougetosim
gisay tamo narngo so sawaq waiyim aigas. Sawa dia tamo nangi tulay) akamkobaoqnsib
pailognsib nango jaqatin ga qalagei anjam atoqngas.”

25

Dungenge 10 nango yawo anjam

10siqa Yesus a olo marej, “Qotei lan qureq di unu qaji a na aqa segi tamo urngasari nangi
taqgatnjrsim nango Mandor Koba sqas. Kumbra di dungenge 10 nango kumbra sigitejunu.
E deqa ningi saingwai. Tamo bei a una bary ojej. A una bar ojqa sawaq gilqa lagnaqa
dungenge 10 nangi a ombla gilqa marsib nango segi segi lam osib walwelosib aisib gamq
di a qa tarinoqgneb. 2 Durngenge 5 nangi nanari. Dungenge 5 nangi powo ti. 3Durgerge nanari
nango lam miligiq di ya kifiala segi soqnej. Nangi lam ya bei o ti aiyosai. 4 Dungenge powo
ti nangi nango lam osibga lam ya jalinaq di qamsib o ti aiyeb. 5 Ariya tamo a una bar ojqa
sawaq urur gilosai. A sokobaiyej. Deqa dungenge 10 nangi gamq di a qa tarinosib sonabga
urnamnjrnaga Ijereneb.

6 “Nererjesonabqa qolo jige tamo qudei nangi maosib mareb, ‘Tamo una bay ojqo qaji agi
gileqnu. Deqa ningi tigelosib walwelosib gamq di a turoiy.’ 7 Onaqa dungenge 10 nangi
tigelosib nango lam gereiyeb. 8 Gereiyognsibga dungenge nanari nangi na dungenge powo
ti nangi minjreb, ‘Ningi lam ya kifiala egiy. Gago lam ya saiqo deqa mosoqa lagnu.” ¥ Onaqa
dungenge powo ti nangi na kamba minjreb, ‘Lam ya endi gago segi qa kere. Iga ningi qa
ti keresai. Deqa ningi olo sumsib nungo segi lam ya awaiyiy”’ 10 Onaqa dungenge nanari
5 nangi tigelosib lam ya awaiyqajqa sumeqnabqa tamo di a una bar ojqa sawaq gilogne;j.
Gileqnaqga dungenge powo ti nangi nami nango lam gereiyosib sogqneb deqa nangi na tamo
di dauryosib una barn ojqa sawaq gileb. Gilsib tal miligiq gilekritosib siran kabuteb.

11 “Sokifialayonaq dungenge nanari nangi tal meq di brantosib maosib tamo di minjeb, ‘O
Tamo Koba, iga bonum. Ni na siranme waqtetgime.” 12 Onaga a na kamba minjrej, ‘E bole
merngwai. E ningi qaliesai.’ ”

13 Osiga Yesus a olo marej, “Dego Kere ningi geregere nam atsib sogniy. Di kiyaqa? Ijo
bqajqa bati ningi qaliesai deqa.”

Silali taqatqajqa yawo anjam

14 Osiqga Yesus a olo marej, “Qotei na aqa segi tamo ungasari nangi tagatnjrsim nango
Mandor Koba sqas. Kumbra di tamo bei a sawa isaq gilsiq di sognej dego kere. A gilqa
osiqa aqa kangal tamo nangi koroinjrsiqa nangi na aqa silali taqatqa minjrsiq nango banqdi
uratetnjrej. 15 A na aga kangal tamo nango segi segi singila pegiyetnjrsiqa nangi wau yqajqa
kere dego silali pupoiyosiqa enjrej. Bei 5,000 kina yej. Bei 2,000 kina yej. Bei 1,000 kina
yej. Osiqa a sawa isaq gilsiq di soqnej. 16 Sonaqa kangal tamo 5,000 kina ej qaji a silali dena
wauosiga olo 5,000 kina bei ej. 17 Kangal tamo 2,000 kina ej gaji a dego silali dena wauosiqa
olo 2,000 kina bei ej. 18 Ariya kangal tamo 1,000 kina ej qaji a silali dena wauosai. A silali di
osi gilsiga mandamg di sub bogsiga sub miligiq di ulitonaq sognej.

19 “Bati olekoba yala koboonaga tamo koba a olo puluosi bosiqa aqa kangal tamo nangi
waugqa silali enjrej gaji di metnjrej. Metnjrnaqa nangi aqa areq bonabga a na minjrej, ‘E

nami silali engem qaji dena ningi waueb olo silali di osorbiy.” 20 Onaga kangal tamo 5,000
kina ej gaji a na 5,000 kina bei osi bosiqa aqa tamo koba minjej, ‘O Tamo Koba, ni unime.
Ino 5,000 kina nami ebem qaji dena e wauonamga olo 5,000 kina bei brantej agiende.’
21 Onaqa aga tamo koba a na minjej, ‘Ni kangal tamo bolequja. Ni wau kifiala geregere
tagqatonum deqa e wau gargekoba olo ino barnq di uratitqa ni na tagatogngam. Deqa ni
bosim e ombla areboleboleigim sqom.’

22 “Onaqa kangal tamo 2,000 kina ej qaji a bosiqa aqa tamo koba minjej, ‘O Tamo Koba,
niunime. Ino 2,000 kina ebem gaji dena e wauonamga olo 2,000 kina bei brantej agiende.’
230Onaqa aqa tamo koba a na minjej, ‘Ni dego kangal tamo bolequja. Ni wau kifiala geregere
tagqatonum deqa e wau gargekoba olo ino bayq di uratitga ni na taqatogngam. Deqa ni
bosim e ombla areboleboleigim sqom.’

24 “Onaqa kangal tamo 1,000 kina ej qaji a bosiqa aqa tamo koba minjej, ‘O Tamo Koba,
ni que. E nami qalieem, ni tamo pirin) ani. Tamo qudei nangi ingi yageqnab melieqnaqa ni
segi na otorosim uyeqnum. Tamo qudei nangi saga yago breiyeqnab boleeqnaq ni segi na
koroiyognsim uyeqnum. 25 Deqa e ni qa ulaosim ino 1,000 kina ebem qaji di osi gilsimqa
mandamg di sub bogsim sub miligiq di ulitonam soqnej agiende.’

26 “Onaqa aqa tamo koba a na minjej, ‘Ni kangal tamo uge. Ni lola ani. Ni nami qalieem,
tamo qudei nangi ingi yageqnab melieqnaqga e segi na otorosim uyeqnum. Tamo qudei
nangi saga yago breiyeqnab boleeqnaq e segi na koroiyognsim uyeqnum. Ni nami e qa
degsim qalieem. 27 Deqa ni kiyaqa ijo silali di osi gilsim silali talq atosai? Ni di atem qamu
e bosimgqa silali talq dena ijo silali aqa oto kobaqo qamu turtosim onum qamu.” 28 Degsi
minjsiqa aqa karngal tamo qudei nangi minjrej, ‘Ningi 1,000 kina di yaiyosibga karngal tamo
nami wauosiqa 10,000 kina ejunu qaji di olo yiy. 29 Ningi degyiy. Di kiyaga? Tamo a wau
geregere taqatoqnqas di Qotei na olo wau yimqa a wau gargekoba tagatogngas. Ariya
tamo a wau geregere taqatqasai di wau kifiala a na taqatejunu qaji di a olo bunu taqatqasai.
Qotei na a kobotimga a lana sqas. 30 Deqa ningi na kangal tamo uge di qalaq di waiyibqa
sawa ambruq di sognem. Sawa dia nangi akamkobaoqnsib pailognsib nango jaqatin qa
galagei anjam atoqngas.””

Mondon Tamo Angro a bosim tamo ungasari kalil nangi peginjrqas

310siqa Yesus a olo marej, “Mondor) e Tamo Angro fiam kobaquja oqai. Osiylary angro kalil
narngijogsiy mandamg aisiy ijo segi awo jaram kobaq di awesqai. 32-33 Awesoqnit sawa bei
bei qaji kalil nangi bosib ijo ulatamuq di koroabqa e na nangi peginjrqai. E na nangi qudei
ijo bay woq di atelenosiy olo nangi qudei ijo bay qonanq di atelenqai. Wagme tagato tamo
nangi na kaja ti meme ti nangi peginjreqnub dego kere. 34 Osiy tamo ungasari ijo bary) woq
di unub qaji nagngi endegsi minjrqai, ‘I[jo Abu a ningi qa tular areboleboleiyeqnu. Nami a
mandam atej bati deqa a nungo Mandor Koba sosim ningi taqatygwajqa gam gereiyetnge;.
Deqa ningi ijoq babga ijo Abu na ningi taqatygwas. 35 Di kiyaga? E mambonaqga ningi na
e ingi anaibeb. E ya qarbonaqa ningi na e ya anaibeb. E yaur tamo sonamga ningi na e
osib nungo talq di gereibeb. 36 E gara saiqoji sonamga ningi na gara tigetbeb. E maibonaqa
ningi na e taqatbeb. E tonto talq di sonamqa ningi na bosib e gereibeb.’

37 “E na tamo ungasari ijo ban) woq di unub qaji nangi degsi minjritqa nangi e kamba
nenembqab, ‘O Tamo Koba, bati gembu ni mammonaqa iga na ingi anaimem? Bati gembu
ni ya qarmonaqa iga na ya anaimem? 38 Bati gembu ni yaur) tamo sonamga iga ni osim
gago talq di gereimem? Bati gembu ni gara saiqoji sonamqa iga na gara tigetmem? 39 Bati
gembu ni maimonaqa iga na tagatmem? Bati gembu ni tonto talq di sonamga iga bosim ni
gereimem?’

40 “Nargi e degsib nenembibga e na kamba minjrqai, ‘E bole merngwai. Ningi na ijo was
flam saiqoji unub qaji nangi geregereinjrogneb di agi ningi e dego gereibogneb.’

41 “Ariya e na tamo ungasari ijo bay qonanq di unub gaji nangi endegsi minjrqai, ‘Ningi
tamo ungasari tulay ugedamu. Deqa ningi jaraiyiy. Jaraiyosib aisib namyuwo gaigai yuejunu
gaji dia sogniy. Satan aqa lan angro nangi ti dia sqab. Qotei a nami namyuwo di nangi
gereiyetnjrej. 42 Deqa ningi namyuwo deq aiyiy. Di kiyagqa? E mambonaqa ningi na e ingi
anaibosai. E ya qarbonaqa ningi na e ya anaibosai. 43E yaur tamo sonamga ningi na e osib
nungo talq di gereibosai. E gara saiqoji sonamqa ningi na gara tigetbosai. E maibonaga
ningi na e tagatbosai. E tonto talq di sonamga ningi na bosib e gereibosai.’

44 “E na tamo ungasari ijo ban qonanq di unub qaji nangi degsi minjritqa nangi e kamba
nenembqab, ‘O Tamo Koba, bati gembu ni mammej? Bati gembu ni ya qarmej? Bati gembu
ni yaur tamo soqnem? Bati gembu ni gara saiqoji soqgnem? Bati gembu ni maimej? Bati
gembu ni tonto talq di soqgnem? O Tamo Koba, bati gembu ni degsi sonamqa iga ni numsim
gereimosai?’

45 “Nangi e degsib nenembibga e na kamba minjrqai, ‘E bole merngwai. Ningi na ijo was
fiam saiqoji unub qaji nangi gereinjrosaiogneb di agi ningi e dego gereibosaioqneb.” 46 E
na nangi degsi minjrsiyqa nango awai uge enjrsiy breinjrit namyuwoq aiqab. Dia nangi bati
gaigai jaqatin) ognsib sqab. Ariya tamo ungasari kumbra bole yeqnub qaji nangi nambile
gaigai sqab.”

26

Juda tamo kokba nangi Yesus qalib moiqajqa gam namogneb

1Yesus a anjam kalil di marsiq koboonaga a na aqa angro nangi endegsi minjrej, 2 “Ningi
qalie, yori bati koba jojomgo. Bati aiyel unu. Yoribati di brantimqa Juda tamo kokba nangi
na e Tamo Angro ojsib jeu tamo nango banq di atqab. Atibga nangi na e namburbasq di lubib
moiqai.” Yesus na aqa angro nangi degsi minjrej. Yori bati di Qotei a nami Israel nangi Isip
sawaq di padalqa lagnabqga aqaryainjrej deqa olo are qalqajqa bati.

3 Yori bati di jojomej deqa atra tamo kokba ti Israel nango gate nangi ti gilsib atra tamo
gate aqa flam Kaiafas aqa talq di koroeb. 4 Koroosib endegsib nenemoqneb, “Iga kiyersim
Yesus lumu na ojsim qalsim moiyotqom?” 5 Osib mareb, “Iga yori bati qa Yesus ojqasai.
Ojqom di tamo ungasari nangi iga nugsib nirinosib qoto tigelto uge.”

Una bei a goren quleq ti osiq Yesus aqa gateq di bilentej

6 Onaqa Yesus a Betani qureq gilsiga tamo bei nami yu na aqga jejamu ugeelenej qaji
aqa fiam Saimon aqa talq di soqnej. 7 Sosiqa ingi uyeqnaqa urna bei a gorer quleq ti tulag
boledamu silali kobaquja na awaiyej qaji di jalinagq jigsiga osi bosiqa Yesus aqa gateq di
bilentej. 8 Onaqa Yesus aqa afngro nangi una di aqa kumbra unsibga nirinosib segi segi
marogneb, “Una di a kiyaqa gorer di lana fianguiyqo? 9 A gorer di osiq tamo qudei enjrqo
gamu silali kobaquja yonub qamu gilsiq tamo ingi ingi saiqoji nangi jeisi enjrqo qamu di
kere.”

100naga Yesus a nango areqalo di qalieosiqa minjrej, “Ningi kiyaqga una di gulbe yeqnub?
A kumbra bole ebqo. 11 Tamo ingi ingi saiqoji nangi bati gaigai ningi ti sqab. Ariya e bati
gaigai ningi ti sqasai. 12 E moiqai. Moiyitqa e subq atgab. Una di a e ga are qalsiqa ijo
jejamugq di goren) bilentosiq dena ijo jejamu subq atqajqa gereiyetbqo. 13 E bole merygwai.
Bunugna ijo wau tamo nangi sawa sawa kalilq di ijo anjam bole mare mare lagnsibqa uga
endena kumbra ebqo qaji deqa are qalognsib a qa saoqngab.”

Judas a Yesus osim atra tamo kokba nango banq di atqas
140Onaqa Judas Iskariot a tigelosiqa atra tamo kokba nangoq gilej. Judas a Yesus aqa angro
12 nangi deqaji bei. 15 A nangoq gilsiqa minjrej, “Ningi na awai kiye ebibqga e Yesus osiy
nungo bangq di atqai?” Onaqa narngi na menir silali 30 yeb. 16 Yonab a gilsiga a Yesus osim
nango banq di atgajqa gam namoqne;j.

Yesus aqa angro nangi ti yori bati aqa ingi uyeb

17 Ariya Bem Tiyosai Qaji Uyqajqa Bati brantonaqga Yesus aqa angro nangi aga areq
bosib minjeb, “O Tamo Koba, ni iga merge. Iga aisim tal qabia yori bati aqa ingi ingi
gereiyetmonamga ni ingi uyqam?” 18 Onaqa Yesus na kamba minjrej, “Ningi aisib qure
ambleq di tamo bei itqab. Itosib minjiy, ‘Qalie Tamo a marqo, “Ijo bati jojomqo. Deqa
e ijo angro nangi koba na ino talq di awoosim yori bati aqa ingi uyqom.” ’” 19 Onaqa
Yesus aqa angronangi qure miligiq aisib anjam kalil Yesus na minjrej qaji degsib brantonab
dauryosib ingi ingi kalil gereiyeleneb.

20-21 Onaqa bilaqtonaqga Yesus aqa angro 12 nangi ti koba na aisib tal gogetosib awoosib
ingi uyoqnsibga Yesus na nangi endegsi minjrej, “E bole merngwai. Ningi ijo anggro 12.
Nungo ambleq dena angro bei a tigelosim e osim tamo qudei nango bangq di atqas.” 22 Degsi
minjrnaq qusibqa are tulan gulbeinjrnaqga segi segi Yesus nenemyoqneb, “O Tamo Koba, ni
e qa kiyo maronum?” 23 Onaqa minjrej, “Angro aqo ombla endego tabir qujaiq di bem quiq
di tuqteqnum qaji a na e osim tamo qudei nango bangq di atqas. 24 Ningi quiy. E Tamo Angro
moiqai. Nami Qotei aga anjam degsib e ga nengrenyeb. Deqa ungum. E anjam di dauryosiy
moiqai. Ariya angro e osim tamo qudei nango bangq di atqas qaji a tularn padalougetqgas.
A nami nambabosai qamu di kere.” 25 Onaqa Judas agi Yesus osim jeu tamo nango banq di
atqas qaji a na Yesus nenemyej, “O Tamo Koba, ni e qa kiyo ubtosim maronum?” Onaqa
Yesus na kamba minjej, “Od. Anjam agi ni na maronum.”

Yesus na aqa angro nangi bem ti wain ti anainjrej
26 Osiqa Yesus aga afngro nangi koba na ingi uyoqnsibqa Yesus a Qotei pailyosiqa bem bei
osiq gingenyosiqa aqa angro nangi enjrsiqa endegsi minjrej, “Endi ijo jejamu. Osib uyiy.”
27 Osiqa wain osiga gambarnq di bilentosiqa Qotei pailyosiqa aqa angro nangi enjrsiqa
minjrej, “Ningi kalil wain endi uyiy. 28 Endi ijo lery. Tamo ungasari gargekoba nango une

kobotetnjrqajqa deqa ijo ley aigas. Aisim Qotei aga anjam bunuj nami gereiyej qaji di
singilatgas. 29 E ningi merngwai. E wain endi olo uyqasai. Degsi gilsiy mondon dino batiamqa
ijo Abu a nungo Mandor Koba sognimga e ningi koba na awoosiy olo wain bunuj uyqai.”

30 Yesus na aqa angro nargi degsi minjrsiqa nagngi koba na louosib koboonaqa qure
uratosib Oliv manaq oqeb.

Yesus na aqa angro nangi minjrej, “Ningi kalil e uratbosib jaraiqab”

31Yesus aqa angro nangi ti manaq oqognsibga Yesus na minjrej, “Qolo qujai endeqa ningi
kalil ijo fiam ulontosib e uratbosib jaraigab. Nungo kumbra deqa Qotei aqa anjam bei nami
endegsib nengrenyeb, ‘E na kaja nango mandor qalitqa kaja nangi segi segi jaraiqab.” Qotei
aga anjam nami degsib nengrenyeb. 32 Ariya bati galub koboamga e olo subq na tigelosiy
ningi ga namoosiy Galili sawaq gilitqa ningi bunugna e daurbosib dia e itbqab.” 33 Onaqa
Pita na minjej, “Angro kalil nangi ino fiam ulontosib jaraiqab e segi ino fiam ulontqasai.”
34 Onaga Yesus na kamba minjej, “E bole mermqai. Qolo qujai endeda ni ijo fiam ulitqam.
Tuwe anjamosaisoqnimga ni gisanogalubtosim marqam, ‘E Yesus qaliesai.’ ” 35 Onaqa Pita
a tulay saidosiq minjej, “Sai. E ni ombla moiqa marimga, ungum, e ino fiam ulitqasai bole
sal.” Onaqa Yesus aqa angro kalil nangi anjam qujai di minjogneb.

Yesus a Getsemani nafiu aguq di aqa Abu pailyej

36 Yesus aga angro nangi koba na walwelosib nafiu agu beiq di branteb. Nafiu agu di aga
flam Getsemani. Di brantosib Yesus na aqa angro nangi minjrej, “Ningi endi awesoqniy. E
kifiala sasalosiy ijo Abu pailyosiy bqai.” 37 Degsi minjrsiqa aqga angro galub agi Sebedi aqa
niri aiyel nangi Pita koba na jogsiqa pailyqajqga sasalej. Sasalosiqa pailyoqnsiqa a are tular
gulbekobaiyej. 38 Osiqa aqa angro qalub nangi minjrej, “E are tular gulbekobaibgo. Gulbe
dena e moiyepratonum. Deqa ningi e ombla endi sosimqa nam atoqniy.” 39 Degsi minjrsiqa
olo kifiala sasalosiqa mandamgq di nam quosiqa Qotei pailyosiq minjej, “O ijo Abu, gam bei
sognimga ni na marimqa gulbe endi ijoq baiq. Gulbe endi ya uge uyo bul. Ungum, ni ijo
areqalo dauryaim. Niino segi areqalo dauryosim ye.”

40 Yesus a degsi Qotei pailyosiq olo tigelosiqa aqa afngro nagngo areq aisiq nam atej di
nangi are gulbe na nerenesonab unjrej. Deqa Yesus na Pita minjej, “Ningi e ombla na nam
sokifialayqa keresai e? 41 Ningi nerenaib. Ningi nam sosib pailyoqniy. Yim gulbe bei nungoq
bqas di gulbe dena ningi uneq waingwasai. Bole, nungo are miligiq di ningi e daurbqajqa
are unu. Ariya ningi segi gulbe di oqajqa singila saiqoji.”

42 Osiqa Yesus a olo puluosi sasalosiq endegsi pailyej, “O ijo Abu, gam bei saiamda,
uggum, ni ino segi areqalo dauryosim marimqa e gulbe endi oqai.” 43 Degsi pailyosiq
bosiqa aqa angro qalub nangi urnamnjrnaga nerenesonab unjrej. 44 Unjrsiqa olo nangi
uratnjrsiq puluosi gilsiq a nami pailyej qaji degsi olo pailye;j.

45 Osiqa a olo aqa angro nango areq aisiq minjrej, “Ningi agaratosib geregere yererejunub
e? Unggum. Bati koboqo. Ningi uniy. E Tamo Angro osib une tamo nango banq di atqajqa bati
bqo. 46 Ningi tigelab gilgom. Tamo e osim narngo banq di atqajqa agi brantqo.”

Judas a Yesus o0siq jeu tamo nango banq di atej

470Onaqa Yesus aqa angro 12 nangi deqaji bei agi Judas a na tamo gargekoba nangi sebru
ti torom ti elerjonab jogsiqa Yesus aqa areq di branteb. Israel nango gate nangi ti atra tamo
kokba ti nangi na nangi qarinnjrnab Yesus ojqa beb. 48 Judas a nami nangi ti qairosib anjam
gereiyosib a na endegsi minjrej, “E tamo kundoqyqai agide. A ojsib osib giliy.” 49 Onaqa
Judas a Yesus aqa areq bosiq minjej, “O Tamo Koba, qolo bole.” Degsi minjsiq kundoqye;j.
50 Kundoqyonaga Yesus na minjej, “O was, ni kumbra kiye e ebqa bonum ni degye.” Degsi
minjnaqa tamo nangi di brantosib bar waiyosib Yesus ojeb.

51 0Onaqa Yesus aqa angro bei na aga sebru osiqa atra tamo gate aqa kangal tamo gateq
di qalqajqa sebru waiyej grotosiqa dabkala segi gentetej. 52 Onaqa Yesus na aqa angro di
minjej, “Ino sebru olo ate. Tamo kalil sebru na qotqab qaji nangi sebru na morernqab. 53 Ni
que. E ijo Abu minjqai di a na lay angro 72,000 nangi qarinnjrimqa bosib e agaryaibgab. Ni
di qaliesai kiyo? 54 Ariya e ijo Abu degsi minjqasai. Minjqai di aqa anjam nengrenq di unu
qaji di aqa damu brantqasai. Agi nami endegsib nengrenyeb, ‘Kristus a moiqas.’ ”

55 Osiqa bati deqa Yesus na tamo nangi di minjrej, “E ler) ojo tamo unum deqa kiyo ningi
sebru ti torom ti elenosib e ojga bonub e? E bati gaigai atra tal miligiq di sosimga Qotei
aqa anjam plaltogqnem. Bati deqa ningi yala bar) waiyosib e ojosai. 36 Ninjgi kumbra degyeb
deqa Qoteiaqa medabu o tamo nango anjam nexngrenq di unu gaji di aqa damu agi brantej.”
Yesus a nangi degsi minjrnaga aqa angro kalil nangi a uratosib jaraiyeb.

Juda tamo kokba nangi Yesus aqa jejamuq di
une gametqa marsib koroeb

570naqa tamo Yesus ojeb qaji nangi na a osib atra tamo gate aqa fiam Kaiafas aqa talq osi
gileb. DiaJuda gate nangi ti dal anjam qalie tamo nangi ti kalil koroesogneb. Koroesonabqa
tamo nangi na Yesus osi gilsib nango ulatamuq di tigelteb. 58 Nangi Yesus osi gileqnabqa
Pita a kifiala isa isaq na Yesus dauryosiq uli uliosiq gilsiq torei atra tamo gate aga tal meq
dibrantej. Brantosiqa nangi Yesus kiyeryib unqajqa deqa are qalsiq qaja tamo qudei nango
ambleq di awesoqne;j.

59 Onaqa atra tamo kokba ti Juda gate nangi ti kalil koroesosibqa nangi gisan anjam na
Yesus aqa jejamuq di une qametqa are qalsib anjam namoqgneb. Di kiyaga? Anjam dena
nangi Yesus galib moiqajqa deqa. 80 Anjam rjamonab amonab ugeinjrej. Deqa nargi tamo
gargekoba metnjreqnab boqnsib gisarn) anjam Yesus aqa jejamuq di qamelenoqneb. Nango
ambleq dena tamo aiyel tigelosib Yesus aqa jejamu lana gisanyosib mareb, 61 “Tamo endi a
endegsi marnaq iga quem, ‘E Qotei aqa atra tal koba endi kongrontosiyqa bati galub qa olo
tigeltqai.’ ”

62 Onaqa atra tamo gate a nafngo anjam di qusiqa a tigelosiqa Yesus aqa areq bosiq
nenemyej, “Tamo nangi endi une gargekoba ino jejamuq di qameqnub. Di ni kamba anjam
bei marqasai €?” 63 Onaqa Yesus a torei mequmej. A anjam bei yala marosai. Deqa atra
tamo gate na olo nenemyej, “Qotei yambile gaigai unu gaji aqa fiam na e ni nenemmgdai, ni
Kristus e? Ni Qotei aqa Niri e? Ni e merbe.”

64 Onaga Yesus na minjej, “Od. Anjam ni maronum di kere. Ni que. E Tamo Angro.
Bunuqna e lar) qureq oqsiy Qotei singila koba ti unu qaji aga bar woq di awesosiy olo lanbiq
na boqnit ningi e nubqab.” 85 Onaqa atra tamo gate a Yesus aqa anjam di qusiqa a tulay
minjiny ogetonaga aga segi gara jugo bumbranyosiqa marej, “Aqa une agi a segi babtqo iga
quonum. Dedqa iga kiyaqa tamo bei olo metonam bosim aqa une marqas? Aga misiliz
anjam ningi quonub. 66 Deqa ningi kiyersib margab?” Onaqa nangi kalil mareb, “A bole
une ti. Deqa qalib moiyem.”

67-68 Nangi kalil degsib marnabga nango ambleq dena tamo qudei nangi tigelosib Yesus
aqa ulatamuq di miselyoqnsib bar na qalogneb. Osib aqa namdamu gara na qosetosib ula
ponyognsib minjogneb, “Ni Kristus amqa ni ubtosim mare, yai na nilumqgo?”

Pita a gisanoqalubtosiq marej, “E Yesus qaliesai”

69 Ariya Pita a tal meq di awesonaqga kangal una bei na aqa areq bosiqa minjej, “Ni
dego Yesus Galili qaji aga angro bei. Ni nami a dauryosim lagnem.” 70 Onaqa Pita a
tamo kalil nango namdamuq di tulay saidosiq una di minjej, “Ni anjam merbonum di e
qaliesai.” 7! Degsi minjsiqa tigelosiq tal qala beiq gilsiq di soqnej. Sonaqa kangal una
bei na Pita unsiqa tamo nangi Pita aqa areq di tigelesogqneb gaji nangi minjrej, “Tamo di
a dego Yesus Nasaret qaji aqa angro bei. A nami Yesus dauryosiq lagqnej.” 72 Onaqa Pita
a olo tular saidosiq marej, “E tamo di qaliesai bole sai. E bole maronum.” 73 Olo kifiala
soboleiyonaq tamo qudei jojom di tigelesoqneb qaji nangi Pita aqa areq bosib minjeb, “Iga
ino anjam maro na qalieonum, ni Galili qaji tamo. Dena iga poigwo, ni Yesus aqa angro
bei.” 74 Onaqa Pita a olo tulay singila na saidosiq marej, “E tamo di galiesai bole sai. E
bole maronum. E gisagot Qotei na e lubem.” A degsi marnaqa tuwe anjamej. 75 Tuwe
anjamonaqa Pita a qusiqa anjam nami Yesus na minjej qaji, “Tuwe anjamosaisognimga
ni gisanogalubtosim margam, ‘E Yesus qaliesai,” ” anjam deqa olo are qalsiqa poiyonaqa
oqgedosiqga tular) akamugete;j.

27

Juda tamo kokba nangi Yesus osib Pailat aqa banyq di ateb
1-2 Onaqa nobgolo malu gqameqgnaq atra tamo kokba ti Israel nango gate nangi ti kalil
koroesosibga Yesus qalib moigajga anjam keretogqneb. Anjam kereonaq nangi Yesus aqa
bar tontetosib osi gilsib Rom nango gate Pailat aga bangq di ateb.

Judas na aqa segi jejamu qalsiq moiyej

3-4 Atra tamo kokba ti Juda gate nangi ti Yesus galib moiqajqa anjam keretonabga Judas
a qusiqa olo areqalo bei osiga nango areq bosiq minjrej, “E une kobaquja yonum. Tamo e
nungo banq di atonum qaji a une saiqoji. Ningi a lana qalsib moiyotqab. Deqa menir silali
30 ningi na ebeb qaji endi olo oiy.” Degsi minjrnaqa nangi na kamba minjeb, “Di gago gulbe
sai. Diino segigulbe.” 5Onaqa Judas a silali di olo osi gilsiqa atra tal meq di breiyosiqa aisiq
a segi na aqa kakroq di sil waiyosiq gainosiq moiye;j.

6Onaga atra tamo kokba nangi mareb, “Silali endi tamo qalib moiqajga aqa awai. Deqa
iga silali endi atra tal aqa silali ti turtqasai.” 7 Naggi degsib marsibqa silali di olo osib web
gereiyo gaji tamo bei aqga mandam mutu bei awaiyeb. Yaur tamo nangi morernognibqa
mandam mutu dia subq atelenqajqa deqa awaiyeb. 8 Mandam mutu di “Ley Aiyo Qaji

Mandam” fiam degsib waiyeb. Nam di bini mareqnub. 910 Dega anjam bei Qotei aqa
medabu o tamo Jeremaia a nami marej qaji di aqa damu brantej. A endegsi marej, “Israel
nangi Kristus aqa jejamu awaiyqa marsib meniy silali 30 atqab. Atsib silali di olo osib
web gereiyo gaji tamo bei aqga mandam mutu bei awaiygab. Tamo Koba a na anjam degsi
merbqo.” Jeremaia a nami degsi marej.

Pailat na Yesus nenemyej, “Ni Juda nango Mandor Koba e?”

110naqga Yesus a Pailat aga ulatamugq di tigelonaqa Pailat na nenemyej, “Ni Juda nango
Mandor Koba e?” Onaqa Yesus na minjej, “Od. Anjam ni maronum di kere.” 12 Onaqa
atra tamo kokba ti Juda gate nangi ti Yesus aqa anjam di qusib minjin ogetnjrnaqa Yesus
gisanyoqnsib aga jejamuq di une gargekoba qamelenogneb. Onaga Yesus a torei mequme;j.
A anjam bei kamba yala marosai. 13 Deqa Pailat na olo Yesus nenemyej, “Nangi une
gargekoba ino jejamuq di qgameqnub. Di ni queqnum e?” 14 Onaqa Yesus a kamba anjam
bei marosai. Deqa Pailat a tular prugugetej.

Pailat a marej, “Ningi Yesus a namburbasq di gamiy”

15 Pajlat aqa kumbra agiende. Wausau gaigai yori bati koba brantognimgqa Juda
tamo ungasari nangi tamo qujai aqa fiam maroqnibqga Pailat na tamo di tonto talq dena
uratognsim enjrogngas. 16 Bati deqa tamo bei aga fiam Barabas a tonto talq di soqnej. Aley
ojo tamo. 17 Deqa tamo urngasari kalil nangi Pailat aqa areq di koroonabga a na nenemnjrej,
“E tamo yai tonto talq dena uratosiy engwai? E Barabas uratosiy engwai kiyo Yesus agi
ningi Kristus qa mareqnub qaji a uratosiy engwai kiyo? Ningi na merbiy.” 18 Pailat a nangi
degsi nenemnjrej. Di kiyaqa? A qalieej, atra tamo kokba nangi Yesus qa ugeosib deqa a
ojsib Pailat aqa banq di ateb. 19 Bati di Pailat a une pegiyo qaji awo jaramq di awesonaqa
aga naun na anjam bei pepa mutu Kifialaq di nengrenyosiq Pailat agaq qarinyej. A endegsi
nengrenyej, “Yesus aqa jejamuq di une saiqoji. Deqa ni a kumbra uge bei yaim. Qolo e
neiobilgeiosim Yesus unonum. Deqa e are tulan gulbekobaibqo.”

20 Onaqa Juda gate nangi ti atra tamo kokba ti nangi na tamo ungasari nafngo areqalo
tigeltetnjreb. Tamo ungasari nangi Pailat minjibqa a na Barabas uratosim enjrsim olo Yesus
galim moiqajqa deqa nafngo areqalo tigeltetnjreb. 21 Onaqa Pailat na olo tamo ungasari
nangi nenemnjrej, “E tamo yai uratosiy engwai? Barabas kiyo Yesus kiyo? Ningi na merbiy.”
Onaga nangi na kamba minjeb, “Ni Barabas uratosim ege.” 22 Onaqa Pailat na olo minjrej,
“E ningi Barabas engwajqa merbonub deqa e Yesus kiyeryqai? Agi ningi a ga maregnub. ‘A
Kristus.” ” Onaqa naggi kalil murqumyosib minjeb, “Ni Yesus osim jamburbasq di game.”
23 Onaqa minjrej, “Kiyaqa Yesus qalit moigas? A une kiye yqo deqa a namburbasq di
gamgai?” Degsi minjrnaga nangi olo tulay) murqumyoqnsib wainyoqnsib minjogneb, “Ni a
namburbasq di qame.”

24 Onaqa Pailat a nango anjam di qusiqa endegsi poiyej, “Tamo ungasari nangi ijo anjam
quetbqasai. E nangi saidnjrqai di nangi irinosib qoto tigeltqab.” Pailat a degsi poiyej deqa
a tamo ungasari nango ulatamuq di ya bei tabirq di qamsiqa ya dena aga bar yansosiqga
minjrej, “Yesus a moiqas di nungo une. Di ijo une sai.” 25 Onaqa tamo urngasari nangi na
minjeb, “Di kere. Ungum. Yesus a moiqas di gago une. Di gago afngro nango une dego.”
26 Nangi Pailat degsib minjnabqga a nango anjam di dauryosiqa Barabas tonto talq dena
oqeq atsiqa nangi enjrej. Enjrsiqa olo Yesus osiq gaja tamo nango bangq di atsiga minjrej,
“Ningi Yesus bu toqon na kumbainyiy.” Degsi minjrnaqa nangi na Yesus osib kumbainyeb.
Kumbainyosib koboonaga Pailat na olo minjrej, “Ningi Yesus namburbasq di qamgajqga osib
giliy.”

Qaja tamo nangi Yesus misilinyogneb

27Pailat na qaja tamo nangi degsi minjrnaqa nangi Yesus osib Rom nango tal kobaqujaq
osi gileb. Osi gilsib gaja tamo kalil nangi metnjrnab bosib tal dia koroeb. 28 Koroosib Yesus
aqa gara piqtetosib gara jugo olekoba lent mandor kokba nangi gaigai jigeqnub deqaji bei
osib Yesus jigeteb. 29 Osib sil luwit osib lulumosib sil dena mandor nango gate tatal bul
gereiyosib aqa gateq di atetosib singilana teqgiyeb. Osib bu toqon kanero osib Yesus aqa bar
woq diyonab a mandor koba bul ojsiq tigelesoqnej. Osib aqga areq di singa pulutosib a gisay
na biniyognsib minjogneb, “O Juda nango Mandor Koba, kaiye.” 30 Degsib Yesus minjoqnsib
a miselyoqnsib bu toqoy esoqnej qaji di tatruiyosib dena aqa gateq di qalogneb. 31 Nangi
degsib Yesus misilinyosib koboonaqga gara lent di piqtetosib aqa segi gara olo jigetosib aqa
gawar( di namburbas atetosib a bar) ojsib gaintqa sawaq osi gileb.

Nanygi Yesus osib namburbasq di gameb
32 Nangi Yesus osi gilognsibga gamq di tamo bei walwelosiq aiyeqnaga a turosib ojsib
Yesus aqa qawarq dena namburbas yaiyosib tamo di yonabqa a kamba qoboiyosiqa gam na
Yesus dauryosiq gilognej. Tamo di aqa fiam Saimon. A Sairini qure qaji. 33 Nangi Yesus

osi gilsib sawa agu kifiala bei aga fiam Golgota di branteb. Nam di aga damu, “Tamo gate
tanu.” 34 Di brantosib qaja tamo nangi na wain ya ti kial aqa ya isa koba de ti bulyosib
Yesus anaiyonab uyo oneiyonaq ugeiyonaq uratej. 35 Onaqa gaja tamo nangi na Yesus
osib gamburbasq di qameb. Qamsib Yesus aqa gara elernga marsib gilteleneb. Osib menir
silali alaneb. Tamo yai aga menin na bunnjrqas di a na gara oqas. Degsib marsib meniy
silali alanosib gara eleneb. 36 Onaga Yesus a jamburbas goge di gainesonaqa qaja tamo nangi
namburbas utruq di awoosib Yesus taqatesoqneb. 37 Osib jamburbas mutu gogeq di anjam
endegsib nengrenyeb, “Tamo endi Yesus. A Juda nango Mandor Koba.” Yesus a nami
marognej, “E Juda nango Mandor Koba.” Yesus aqa une deqa osib anjam di nengrenyeb.

38 Bati deqa bajiy tamo aiyel dego namburbasq di gaintnjrsib fiumeb. Bei Yesus aqa bay
woq di gameb. Bei Yesus aqa bar qonarnq di gameb. 39 Yesus a namburbas goge di sonaga
tamo ungasari nangi aqa ulatamuq dena walwelosib gile beognsib a misilinyognsib gate
gainyoqnsib minjoqneb, 40 “Ni nami marem, ‘E atra tal koba kongrontosiyqa bati qalub qa
olo tigeltqai.’ Ni degsi marem deqa niino segi jejamu aqaryaiye. Ni Qotei aqa Niriamqa ni
Damburbas uratosim mandamg aiye.” 41-42 Atra tamo kokba ti dal anjam qalie tamo nangi
ti Juda gate nangi ti dego Yesus degsib misilinyogneb. Osib segi segi marogneb, “A na tamo
ungasari gargekoba nangi aqaryainjroqnej. Ariya a na aqa segi jejamu agaryaiyqa keresai.
Alsrael nango Mandor Koba boleamqa a namburbas uratosim mandamgq aiyimga iga unsim
margom, ‘Bole.” 43 A segi mareqnu, ‘E Qotei qa ijo areqalo singilatejunum. E segi Qotei aqa
Niri” Aqa anjam di boleamqa Qotei na endego aqaryaiyem.” 44 Onaga bajir) tamo aiyel
Yesus ombla gaintnjreb qaji nangi dego Yesus degsib misilin) anjam minjogneb.

Yesus a moiyej

45 Qanam jige seq bati 12 onaqa sawa kalil tulan ambruosi sonaq gilsiq sex) bati 3 onaq
bilaqtej. 46 Onaqga Yesus a tular lelenosiqga marej, “Eloi, Eloi, lema sabaktani?” Di Hibru
anjam. Anjam di aqa damu, “O ijo Qotei, O ijo Qotei. Ni kiyaqa e qoreibonum?” 47 Onaqa
tamo qudei Yesus aqa areq di tigelesoqneb qaji nangi aga anjam di qusib mareb, “A Elaija
meteqnu.” 48 Degsib marnabqa tamo bei a urur ti gilsiq gara fiengi bei osiq wain isa kobaq
di tuqtosiqa soruq di qosisiqa osi bosiqa Yesus anaiyqajqa soqtosiqa aga medabuq di ate;j.
49 Onaqa tamo qudei nangi mareb, “Iga mati tarinosim koqyesqom. Elaija a bosim Yesus
namburbasq dena osim mandamg atqas kiyo?” 50 Onaqa Yesus a olo tular) lelenosiqga mondor
titosiq aga nambile uratosiq moiyej.

51Bati qujai deqa gara kobaquja atra tal miligiq di gainesoqnej qaji a goge na branosiq
aisiq poaiyelej. Onaqa mimin kobaquja dego dosiq mandam renginyonaqa menir kokba
paraparaeleneb. 5253 Bati deqa Qotei aqa segi tamo ungasari gargekoba nami moreneb
gaji nango sub wagelenonabqa nangi olo subq na tigeleb. Bunugna Yesus a dego subq na
tigelonaqga tamo ungasari nangi di Qotei aqa qure koba Jerusalem miligiq gileb. Gilnabga
tamo gargekoba narggi na unjreb. 354 Ariya gaja tamo nangi amburbas utruq di Yesus
taqatesogneb qaji nango gate ombla na mimir dosiq mandam renginyonaq menir) kokba
paraparaelenonab unsibqa nangi tulan ulaugetosib mareb, “Bole. Tamo endi a Qotei aga
Niri.”

55-36 Ungasari gargekoba nangi isaq di tigelesosib Yesus kogyoqneb. Bei Maria Makdala
qure gaji. Maria bei agiJems Josep wo nango ai. Ariya urjabei Sebedi aqa niri aiyel nango ai.
Yesus a nami Galili sawaq di sonaqa ungasari nangi dena a dauryosib lagnsib kangalyoqneb.
Bati Yesus a Galili sawa uratosiqa a na nangi jogsiqa koba na Jerusalem belereb.

Josep a Yesus aqa jejamu osiq subq atej

57-38 Onaqa bilaqgtonaqa fioro tamo bei aqa fiam Josep a Yesus aqa jejamu osim subq atqga
marsiqa Pailat a nenemyqa gilej. Josep a Arimatea qure gaji. A dego Yesus dauryoqnej
gaji. Deqa a Pailat aqa talq gilsiqa nenemyej, “Ni e odbimqa e Yesus aga jejamu osiy subq
atqa kere e?” Onaqa Pailat na odyosiqa aqa qaja tamo qudei nangi minjrej, “Ningi Yesus
aqa jejamu osib Josep yiy.” 39-60 Onaqa Josep na Yesus aga jejamu osi gilsiqa gara qat omu
na dalaosiq aqa segi sub bunuj nami menir miligiq di gereiyej qaji dia atej. Atsiqa meniy
kobaquja belbeltosiq dena sub me getentej. Osiqa olo aiyej. 61 Onaga Maria Makdala qure
gaji wo Maria bei wo bosib sub areq di awoosib tagatesogneb.

Qaja tamo nangi sub me taqatesoqneb
62Juda nango yori bati brantqa lagnej deqa yori bati aqa ingi ingi kalil gereiyosib atnab
soqnej. Deqa atra tamo kokba ti Farisi nangi ti Pailat aqa talq gilsib minjeb, 63 “O Tamo
Koba, Yesus a gisan tamo. Deqa a moiyosaisosiqa endegsi marnaq iga quem, ‘Bati galub
koboamga e olo subq na tigelqai.” A degsi marnaqiga quem. ¢4Deqa niino qaja tamo qudei
garinnjrimqa nangi gilsib sub me geregere getentosib taqatesogqnibqa bati qalub koboqas.
Nidegye. Ni degyqasai di Yesus aqa angro nangi gilsib aqga jejamu bajinosib gisanosib tamo



Matyu 27:65 44 Matyu 28:20

ungasari nangi minjrqgab, ‘Yesus a subq na tigelqo.’ Yimqa nango gisay anjam di tulag
kobaosim Yesus aqa gisan) anjam nami marej qaji di tulay) bunyqas.” 65 Onaqa Pailat na
minjrej, “Ningi nungo segi qaja tamo qudei jogsib gilibga nangi sub me geregere getentosib
taqatesqab.” 66 Pailat a nangi degsi minjrnaga nangi na qaja tamo qudei nangi jogsib
gilsib minjreb, “Ningi na sub me geregere taqatesoqniy.” Degsib minjrsib menin kobaquja
nami sub me getentesoqnej qaji di olo geregere singilatosib sub meq di saga waiyeb. Nangi
degyeb. Dikiyaqa? Yesus aqa angro nangi bunuqna bosib saga olo taqal atqab di tamo kalil
nangi poinjrqas, Yesus aga angro narngi aqga jejamu bajinonub.

28

Yesus a olo subq na tigelej

1Yori bati koboonaga nebeonaq nobqolo ambru Maria Makdala qure qaji wo Maria bei
wo tigelosib Yesus aqa sub ungajqa gileb. 2 Nangi gileqnabga Tamo Koba aqa lay angro
bei a lar) goge na aisiqa menin kobaquja sub me getentesoqnej qaji di belbeltosiq qalaq
di atsiqa menin quraq di awesoqnej. Awesonaqa mimir kobaquja dej. 3 Lax angro di aga
ulatamu kola bul tular) minjalej. Aqa gara lanbi bul tulan gat. 4 Onaga qaja tamo sub me
taqatesogneb gaji nangi na lay angro di unsibqa nangi tulan ulaugetosib gindagindanosib
mandamg di ululoyosib tamo morerno bul tindanesogneb.

5 Onaqa lay angro na una aiyel di minjrej, “Ningi ulaaib. E qalie, ningi Yesus namburbasq
di gameb qaji a ga nameqnub. 8 A endi sosai. A subq na tigelqo. Agi a nami ningi endegsi
merngej, ‘E subq na tigelqai.” Deqa ningi aiyel bosib sub miligi uniy. A neioteb qaji lume agi
unu. 7 Ningi unsibga olo puluosib gurgur ti aisib Yesus aga angro nangi endegsib minjriy,
‘Yesus a subq na tigelqo. Tigelosiq ningi ga namoosiq Galili sawaq gilqo. Ningi dego Galili
sawa( gilsib dia a itqab.” O upa aiyel, e ningi anjam di merngwa bonum.”

80Onaga una aiyel di nangi tulay) ulaugeteb. Osib nangi olo areboleboleinjrej. Deqa naggi
subq dena olo puluosiblay angro na anjam minjrej gaji di Yesus aqa angro nangi minjrqajqa
gurgur ti aiyeb. 9 Aiyeqnabqa gamq di Yesus a segi nangi aiyel turosiga minjrej, “Nobgolo
bole.” Degsi minjrnaqa nangi aiyel aqa areq bosibqga aqa singa ojsib a biniyeb. 10 Onaqa
Yesus na minjrej, “Ningi ulaaib. Ningi aisib ijo was nangi endegsib minjriy, ‘Ningi Galili
sawa( giliy. Gilsib dia Yesus itqab.” ”

Qaja tamo nango gisan anjam

11 Una aiyel aiyeqnabga qaja tamo qudei sub taqatesoqneb gaji nangi tigelosib qure
miligiq aiyeb. Aisib kumbra kalil subq di brantonaq uneb qaji di atra tamo kokba nangi
sainjreb. 12 Sainjrnab qusibqa Juda gate kalil nangi metnjrnab bosib koroosib anjam
qosisib gaja tamo nangi di silali kobaquja enjreb. Osib minjreb, 13 “Ningi na tamo ungasari
nangi anjam endegsib minjroqniy, ‘Iga sub tagatosim rerernesonamqga Yesus aga angro nangi
golo bosib subq dena Yesus aqa jejamu bajigosib jaraiyeb.” 14 Yimqa Pailat a nungo anjam
di qusim ningi qa nirinamqga iga na aqa are olo latetosim anjam gereiyonamga a ningi
gulbe bei engwasai.” 15 Onaqa gaja tamo nangi silali di osib atra tamo kokba nango anjam
dauryosib Yesus aqa angro nangi na aqa jejamu subq dena bajineb anjam di mare mare
lagneb. Lagnab Juda tamo ungasari tulan gargekoba nangi anjam di quelenosib nangi
kamba saoqneb agi bini saoqnsib unub.

Yesus na aqa angro nangi wau enjrej

16 Onaqa Yesus aqa angro 11 nangi Galili sawaq gilsib mana bei Yesus a nami nangi
deq oqwajga minjrej qaji deq oqeb. 17 Ogsib dia Yesus itosib a biniyosib aqa fiam soqteb.
Ariya nangi qudei areqalo aiyelteb. 18 Onaqa Yesus a nango areq gilsiga minjrej, “Ijo
Abu na singila kalil ijo banq di atej deqa e mandam ti lay) ti tagatejunum. 19 Deqa ningi
walwelosib sawa sawa kalil keretoqnsibqa tamo ungasari nagngi ijo anjam minjre minjre
lagniy. Yim nangi e daurbqajqa deqa. Ningi ijo Abu aqa fiam na ti e Qotei aqa Niri ijo segi
fiam na ti Mondor Bole aqa fiam na ti nangi yansnjrogniy. 20 O ijo angro, anjam kalil e nami
merngognem qaji di ningi walwelosib tamo ungasari nangi minjrogniy. Yim nangi anjam di
dauryqajqa deqa. Ningi quiy. E bati gaigai ningi koba na wauoqnsiy sqai. Degsim sognim
soqnim dino bati brantqas.”

MAK

Jonyansnjro qaji a anjam palontoqnej

1Qotei aqa Niri Yesus Kristus aga anjam bole e utruq na saqai.

2 Nami Qotei na aqa Niri Yesus endegsi minjej, “Ni que. E na ijo anjam maro tamo
garinyitga a ni qa namoosim ino gam gereiyetmgas. 3 A wadau sawaq di tular lelenoqnsim
tamo ungasari nangi endegsi minjrogngqas, ‘Tamo Koba a bqajqa gam gereiyetiy. Aqa gam
tingitetiy”’ ” Qotei a nami aqa Niri degsi minjej. Onaqa aqa medabu o gaji tamo Aisaia a
anjam di nengrenyonaq sognej.

45 Bunugna Jon yansnjro qaji a wadau sawaq di brantej. Brantosiq dia tamo ungasari
nanggi Qotei aga anjam palontosiq minjrognej. Tamo ungasari Judia sawaq di soqneb qaji
nangi ti Jerusalem qureq di sogqneb gaji nangi ti kalil Jon aqa areq gileqnabqa a na nangi
endegsi minjrognej, “Ningi are bulyibga Qotei na nungo une kalil kobotetngwas. Amqa e na
ningi yansngwai.” Degsi minjreqnaga nangi na nango une kalil babteqnabqa Jordan yaq di
yansnjroqne;j.

6Jon a wadau sawaq di soqnej di a ingi injgi saiqoji. Deqa a gara jugo kamel aga jungumna
gereiyo qaji di jugoqnsiqa alalag na singilatosiq lagnej. A ingi uyo saiqoji deqa a sis ti bisim
gaqtiuyoqnej. 7A Qotei aga anjam palontognsiga tamo urngasari nangi endegsi minjroqnej,
“Tamo Koba a bunuqgna ijo qoreq na bgas. A tamo singila koba. Ijo singila aqa singila ti
keresai. Deqa e a kangalyqajqa e tamo bolesai. 8 E ya na ningi yansngeqnum. Ariya Tamo
Koba a bosimga Mondor Bole aqa singila na ningi yansngwas.” Jon na tamo ungasari nangi
anjam degsi minjrogne;j.

Jon na Yesus yansej
9 Bati bei Yesus a Jon na yansga marsiga Nasaret qureq dena tigelosiqa Galili sawa
uratosiq Jon aqa areq bej. Bonaqa Jon na Jordan yaq di yansej. 10 Yansonaga a yaq na
tigelosiqa tarosiq lan) goge koqyonaqa lany waqej. Larn waqonaga Qotei aga Mondor a
binoy bulosiq aisiq Yesus aqa jejamuq di awoej. 11 Awoonaqa larn goge dena Qotei na
Yesus metonaqga aqa kakro quej. A endegsi minjnaq quej, “Ni ijo Angro qujai. E ni tulary
qalagalaimegnum. E ni qa tulan areboleboleibeqnu.”

Satan a bosiq Yesus walawalaiyoqnej
1213 Onaga Mondor a Yesus wadau sawaq osi gilsiqa di uratonaqa bati 40 a di lagne;j.
Dilagnaqa Satan bosiqa Yesus a une bei atqa marsiga walawalaiyoqnej. Yesus a wagme
juwar) nangi ti soqneb. Sonabga Qotei aqa lar angro nangi bosib Yesus singilatogneb.

Yesus a Galili sawaq di aqa wau utru atej
14 Bati bei Jon a tonto talq di waiyonab sonaqa Yesus a olo Galili sawaq aiyej. Aisiq dia
Qotei aga anjam bole palontognej. 15 A endegsi maroqnej, “Qotei na aga segi tamo urngasari
nangi taqatnjrsim nango Mandor Koba sqajqa bati jojomqo. Deqa ningi are bulyosib Qotei
aqa anjam bole nungo areqaloq di singilatiy.”

Yesus na tamo qolqe nangi metnjrnaq a dauryeb

16 Osiqa Yesus a Galili ya agu kobaqujaq gilej. Gilsiq alile dia walwelognsiqa nam atej
di Saimon aqa was Andru wo nangi ge o gaji tamo soqneb deqa nangi kakan waiyeqnab
unjrej. 17 Unjrsiga minjrej, “Ningi aiyel e daurbiy. Ningi ge o qaji tamo unub deqa ningi ge
eqnub. Dego kere e wau engitqa ningi olo tamo ogqngab.” 18 Yesus a nangi degsi minjrnaqga
nangi nango kakar uratosib Yesus dauryeb.

19 Onaga Yesus a olo walwelosiq gilokifialayosiqa Sebedi aqa piri Jems aga was
Jon wo nanggi aiyel qobun miligiq di kakan brano qandimeqnabqa unjrsiqa metnjre;j.
20 Metnjrnaqa nango abu Sebedi wau tamo ti qobur miligiq di sonabga nangi uratnjrsib
Yesus dauryeb.

Yesus a tamo bei aqaq dena mondor uge wiyetej

21 Onaqa Yesus aga afgro nangi ti walwelosib gilsib Kaperneam qureq di branteb.
Brantosib sonabqa Juda nango yori batiej. Deqa Yesus a Juda nango Qotei tal miligiq gilsiqa
Qotei aga anjam palontosiq minjrogne;j. 22 Aqa anjam palontej di singila ti. Dal anjam qalie
tamo nango anjam marogneb de ti keresai. Yesus a segi anjam di aqa abu. Aqa anjam dena
dal anjam qalie tamo nango anjam tularn bunyoqnej. Deqa tamo urngasari nangi Yesus aqa
anjam di qusib tulan prugeb.

23 Bati di tamo bei mondor uge na ojej qaji a Qotei tal miligiq di awesoqnej. Deqa a Yesus
unsiqa tulay leleosiqa minjej, 24 “O Yesus Nasaret gaji tamo, ni iga kiyergwajga bonum?
Niiga padaltgwa bonum e? E ni qalie. Ni Qotei aga Tamo Boledamu. Ino jejamuq di une

bei saiqoji.” 25 Onaqa Yesus na mondor uge di nirintosiq minjej, “Ni medabu getentosim
tamo di uratosim ulayn.” 26 Degsi minjnaqa mondor uge dena tamo di kunjimyosiqa tulag
lelenosiqa a uratosiq ulanej. 27 Onaga tamo ungasari nafngi Yesus aqa manwa di unsibqa nangi
tulan prugosib segi segi maroqneb, “Yesus a tamo kiyero? A anjam bunuj mareqnu. Aga
anjam bunuj di singila ti mareqnu. A segi anjam di aga abu. Agi a na mondor uge nangi
minjreqnaga nangi aga anjam dauryosib jaraiyeqnub.” 28 Tamo ungasari nangi degsib
maroqneb. Osib nangi walwelosib Galili sawa keretosib Yesus aqga manwa deqa saoqnsib
lagneb.

Yesus na Pita aqa mimibe boletej
29 Onaga Yesus aga afngro nangi ti Qotei tal uratosib Saimon Andru wo nango tal
gogeteb. Jems Jon wo nangi koba na tal gogeteb. 30 Tal gogetosibqa Saimon aga mimibe
makobaiyonaq jejamu tulan kankanyonaqa neiesonaq uneb. Deqa Yesus aga angro nangi
na Yesus minjeb, “Ni na una di boletqa kere e?” Onaqa minjrej, “Od, e na boletqa kere.”
31 Degsi minjrsiqa una maiyej qaji aqa areq gilsiqa barn ojsiqa tigeltej. Tigeltonaga aqa
jejamu kankar di koboonaqa a tigelosiqa nangi ingi goiyetnjrej.

Yesus a tamo ungasari gargekoba nangi boletnjrognej
32 Ser) aiyeqnaqa qure deqaji tamo ungasari ma utru segi segi so qaji nangi ti mondor
uge uge na ojeleno gaji nangi ti nafgo was nangi na joqognsib Yesus aqa areq boqneb.
33 Boqnsib Yesus soqnej qaji tal meq di koroogneb. 34 Onaqa Yesus na tamo urngasari kalil
ma ti soqneb qaji nangi boletnjrognej. Osiqa mondor uge narngi dego winjrognej. Mondor
uge nangi di Yesus qa qalieeb deqa nangi aqa fiam ubtqa mareqnab a na nangi saidnjroqne;j.

Yesus a Galili sawaq di Qotei aqa anjam mare mare lagnej

35 Onaqa nobgqolo ambru Yesus na tamo ungasari nangi alelnjrsiga wadau sawaq gilsiga
dia Qotei pailyoqnej. 3637 Pailyeqnaqa aga afngro nangi Saimon koba na a ga namosib
gilsib itosib minjeb, “Tamo ungasari kalil nangi ni qa nameqnub.” 38 Onaqga Yesus na kamba
minjrej, “Ningi tigelabqa iga qure qureq gilognsimqa dia Qotei aga anjam palontognsim
tamo ungasari nangi minjrognqom. E wau di yqajgqa deqa mandamgq aiyem.” 39 Degsi
minjrsiga walwelognsiqa qure qure kalil Galili sawaq di brantognsiqga Juda nango Qotei
tal miligiq gilognsiga Qotei aga anjam palontoqnsiq minjrognej. Osiqa mondor uge uge
nangi winjreqnaga narngi na tamo urgasari nangoq dena jaraiyogqneb.

Yesus a tamo yu na aqa jejamu ugeelenej qaji di boletej

40 Onaqa tamo bei yu na aga jejamu ugeelene;j qaji a Yesus aqa areq bosiqa aqa singaq di
singa pulutosiqa pailyosiq minjej, “O Tamo Koba, ni e bolethga are sognimga e boletbe.”
41 Onaga Yesus na tamo di aqga yu unsiqa a qa dulosiqga bar waiyosiq ojej. Ojsiqa minjej,
“E ni boletmga are unu. Deqa ino jejamu olo boleeme.” 42 Onaqa bati qujai deqa aqa yu
kalil mosoosiq aqa jejamu boleej. 43 Onaga Yesus a singila na minjej, “Ni tigelosim gile.
441Ino jejamu boleqo deqa ni tamo qudei nangi minjraim. Ni gilsim ino jejamu atra tamo
osoryosim atraiyqajqa ingiingi Moses a nami marej qaji di osim Qotei atraiye. Yimga tamo
ungasari nangi ni numsib margab, ‘Bole, ino jejamu bolego.”” 45 Onaqa a gilsiqa ariya a
Yesus aqa anjam di dauryosai. Yesus na boletej deqa a anjam mare mare lagnaga tamo
ungasari tulan gargekoba nangi quekriteb. Deqa Yesus a segitosiqa gilsiq wadau sawaq
di sognej. Tamo ungasari nangi a jujunyaib deqa a qure beiq di brantosaiognej. A wadau
sawaq di sonaga tamo urngasari tularn gargekoba narngi qure qure kalilq dena tigelognsib
aqa areq belenogneb.

2

Yesus a tamo bei jejamu laiyej qaji di boletej

1Batibei Yesus a olo Kaperneam gilsiq di sonaqa qure deqaji nangi endegsib queb, “Yesus
a gago qureq olo bqgo. A talq di unu.” 2Deqa tamo ungasari gargekoba nangi bosib siranmeq
di jujunonabqa Yesus a Qotei aga anjam palontosiq minjrognej. 3 Onaga tamo qolge nangi
na tamo bei jejamu laiyej qaji a saperaq di atsibqa qoboiyosib Yesus aqa talq osi beb.
4 0si bosib nam ateb di tamo ungasari gargekoba nangi siranme jurjonab unjreb. Deqa nangi
Yesus aqa areq gilqa keresaiinjrnaqa tal quraq ogsib goge na waqtosibqa tamo sapera qoji
gulaintosib ura uratonab Yesus aqga areq aiyej. SOnaqa Yesus a nango areqalo unej di nango
areqalo qujai Yesus na tamo jejamu laiyej qaji di boletqa kere. Degsi unsiq deqa tamo di
minjej, “O ijo angro, ino une kalil e na kobotetmonum.”

60naqa dal anjam galie tamo qudei warum dia awesoqneb gaji nangi Yesus aqa anjam di
qusibga nango areqalo na mareb, 7 “Yesus a kiyaqa anjam degsi marqo? A Qotei misilinyqo.
Yai na tamo nango une kobotqa kere? Qotei a segi qujai.” 8 Nangi degsib are qaleqnabqga
Yesus a nango areqalo di qalieosiqa minjrej, “Ningi kiyaqga areqalo di onub? 9 Anjam kiye

e na tamo jejamu laiyqo qaji di minjitqa ningi qusib e qa poingwas? ‘Ino une kalil e na
kobotetmonum,” anjam de kiyo, ‘Ni tigelosim ino sapera osim walwel,” anjam de kiyo?
10 Ariya e segi Tamo Angro. E mandamq endi singila ti unum deqa e na tamo nafngo une
kobotetnjrqga kere. Ningi degsi poingwajqa deqa e na tamo di boletqai.” Yesus a nangi degsi
minjrsiga tamo jejamu laiyej qaji di koqyosiqa minjej, 11 “E ni mermgai. Ni tigelosim ino
sapera osim ino talq gile.” 12 Degsi minjnaga aqa jejamu boleonaqa a tigelosiqa aqa sapera
osiqga tamo ungasari kalil nango namdamuq di walwelosiq gilej. Onaga tamo ungasari kalil
nangi Yesus aga manwa di unsibqa nangi tulay prugugetosib Qotei aqa fiam soqtosib mareb,
“Manwa iga endego unonum di kumbra tular bei. Tamo bei na manwa deqaji bei yeqnaq
iga nami unosaiognem.”

Yesus na Livai minjej, “Ni e daurbe”

13 Onaga Yesus a olo alile ainaga tamo ungasari gargekoba nangi bosib aqa areq di
koroonabqa a na Qotei aqa anjam palonteqnaq nangi quoqneb. 14 Dena walwelosiq takis
o0 gaji tamo bei aqa fiam Livai a takis o talq di awesonaq gilsiq itej. A Alfias aqa piri. A itosiq
minjej, “Ni e daurbe.” Degsi minjnaqa a tigelosiqa Yesus dauryej.

15 Onaqa bati bei Yesus aqga angro nangi ti Livai aqa talq gilsib awoosib ingi uyoqneb.
Nanggi segi sai. Une tamo ti takis o gaji tamo ti gargekoba nangi dego koba na Yesus
dauryosib Livai aqa talq di awoosib Yesus aqa angro nangi ti ingi uyoqneb. 16 Onaqa Farisi
qudei nangi bosib Yesus a une tamo ti takis o gaji tamo ti nangi koba na ingi uyeqnab
unjrsibga Yesus aqa angro nangi minjreb, “Yesus a kiyaqa une tamo ti takis o gaji tamo
ti nangi koba na ingi uyeqnub?” 17 Onaqa Yesus a Farisi nango anjam di qusiga minjrej,
“Tamo ma saiqojinangi yu qangratamo aqaq gilosaieqnub. Tamo ma ti nangi segi yu qangra
tamo aqaq gileqnub. Tamo bei a marqas, ‘E tamo bole. E une saiqoji.” E tamo deqaji nangi
metnjritijoqbqajga deqa mandamg aiyosai. Tamo a marqas, ‘Euneti.” E tamo deqaji nangi
metnjrit ijoq bqajqa deqa mandamq aiyem.”

Yesus a qurien qa anjam marej

18 Bati bei Jon aqa angro nangi ti Farisi nangi ti ingi uratognsib qurienogneb. Deda
nangi Yesus aqa areq bosib minjeb, “Jon aga angro nangi ingi uratoqnsib qurieneqnub.
Farisi nango angro nangi dego ingi uratognsib qurieneqnub. Ariya ino afngro nangi kiyaqa
qurienosaieqnub?” 19 Onaga Yesus na kamba minjrej, “Tamo bei a una bar) ojqa bati qa aqa
was narngi ti soqnibqa nangi quriernqab e? Sai. 20 Bunugna nango was a nangi uratnjrimga
bati deqa naggi qurienoqnsib sqab.

21 “Tamo bei a gara jugo bunuj osim dena mutu gentosim gara jugo sari branoq di
gandimga keresai. Degsi qandimqas di bunugna a na gara jugo sari di yansimqga gara
mutu bunuj a kifialaosim gara jugo sari di uratim brarn qelikobaqas. 22 Tamo bei a wain
bunuj osim ya nobu sariq di qamga keresai. Ya nobu sari di nami kangranosiq singilaej
deqa a wain bunuj gamimga wain a didiqosim ya nobu sari paratosimga wain bilerosim
mandamg aiqas. Ya nobu a dego ugeqas. A wain bunuj osim ya nobu bunujq di gamqas di
kere.”

Yesus a segiyoribati aga Tamo Koba

23Yori bati bei Yesus aga angro nangi ti wau ambleq na gilogqnsibga aga angro nangi bem
sum gei elenjognsib uye uye gilogneb. 24 Nangi degsib gileqnabqa Farisi qudei naggi bosib
unjrsibga Yesus minjeb, “Ino angro nangi kiyaga kumbra degyeqnub? Yori bati ga kumbra
degyo di getento koba.”

25 Onaqa Yesus na kamba Farisi nangi minjrej, “Nami Devit aqa wau tamo ti nangi
mamnjrnaga kumbra yeb qaji di ningi buk miligiq di sisiyosai kiyo? 26 Abiatar a atra tamo
gate sonaqga bati deqa Devit a atra tal miligiq gilsiqa Qotei atraiyqajqa bem uysiqa aqa wau
tamo nafgi dego anainjrnaq uyeb. Bem di getento. Di atra tamo nango segi uyqajga bem.
Devit a degyej di a dal anjam grotej. Ariya a Qotei aqa namgalaq di une saiqoji. Ningi anjam
di sisiyosai kiyo?”

270siga minjrej, “Qotei a yori bati qa are qalsiq tamo nargi atosai. A tamo nangi qa are
qalsiq yori bati atej. 286 E Tamo Angro. Deqa e segi na yori bati tagatejunum. E segi yori bati
aqa Tamo Koba.”

3

Yori bati qa Yesus a tamo ban qandamyej qaji di boletej
10lo yori bati bei Yesus a Juda nafngo Qotei tal miligiq gilsiga tamo bei bary) qandamyej
gaji a di sonaq unej. 2 Onaqa Farisi nangi Yesus kogyoqneb. Nangi are qaleb, “Yesus a yori
bati qa tamo di boletqas kiyo? Yimqa minjqom, ‘Ni na yori bati grotonum.”” Deqa nangi
Yesus koqyoqneb. 3 Onaga Yesus a tamo bar) gandamyej qaji di minjej, “Ni tigelosim au.”

4 Degsi minjnaqa a tigelosiqga Yesus aga areq gileqnaqga Yesus na Farisi nangi nenemnjrej,
“Iga yori bati qa kumbra bole yqom kiyo kumbra uge yqom kiyo? Tamo bei a padalqa
lagnimqa iga na aqaryaiyonam a bole sqas di kere kiyo iga na uratonam a padalqgas di
kere kiyo? Dal anjam a kiyersi marqo? Ningi na merbiy.” Onaqa Farisi nangi kamba olo
anjam bei Yesus minjosai. Nangi mequmesoqneb. 5 Nango are getennjresoqnej deqa Yesus a
nangi kognjrej. Osiqa nafngi qa minjirn ogetonaqa tamo bar qandamyej qgaji di minjej, “Ni
ino ban waiy.” Degsi minjnaqa aqa ban waiyonaq boleej. 6 Onaqa Farisi nangi Qotei talq
dena oqedosib Herot aga wau tamo nangi ti koba na koroosib nangi kiyersib Yesus qalib
moiqajqa deqa qairoqneb.

Tamo ungasari gargekoba nanygi Yesus dauryoqneb

7-8Onaqa Yesus aqa afngro nangi ti tigelosib tamo ungasari kalil nangi uratnjrsib alile aisib
di sogneb. Bati deqa tamo ungasari tular gargekoba narngi endegsib queb, “Yesus a manwa
gargekoba yeleneqnu.” Degsib qusibqa Yesus dauryosib alile aisib aqaq di korooqneb.
Galili sawa nangi ti Judia sawa nangi ti Jerusalem qure nangi ti Idumia sawa nangi ti qure
kalil Jordan ya taqal beiq di soqneb qaji nangi ti Tair qure ti Saidon qure ti nangi kalil
belenosib Yesus aqaq di koroogneb. 9 Onaga Yesus na aqa angro nangi endegsi minjrej,
“Qobun bei atib sognem. Tamo ungasari nangi bosib e jujunbaib deqa e qobur gogetosiy
di awoqai.” Onaga aqa angro nangi qobur bei atnab soqnej. Nangi degyeb. Di kiyaqa?
10'Yesus a nami tamo urngasari gargekoba nangi boletnjroqnej. Deqa tamo ma ti kalil nagngi
aqa areq bognsibga nango bay aqa jejamuq di atqa maroqnsib a jujunyogneb. 11 Tamo
mondor uge uge na ojeleno qaji nangi dego Yesus aqa areq boqneb. Bognsibga mondor
uge nangi na Yesus unoqnsib aqa singaq di singa pulutoqnsib lelerjognsib minjoqneb, “Ni
Qotei aqa Niri.” 12 Degsib minjeqnabqa a nangi singila na saidnjrognsiq minjroqnej, “Ningi
ijo fiam ubtosib maraib.”

Yesus a tamo 12 nanygi giltnjrej

13 Onaqa Yesus a dena walwelosigqa manaq oqej. A endegsi are qalej, “E na tamo qudei
giltnjritqa nangi e koba na lagnsibga ijo wau ojoqngab.” A degsi are qalsiqa manaq ogsiq
dia tamo qudei nafngi metnjrnaqa aqa areq beb. 14 Bonabqa a na tamo 12 nangi giltnjrej.
Nangi a ombla sqajga deqa ti a na nangi garinnjrimqa nafngi aga anjam mare mare laqajqa
deqa ti nangi giltnjrej. 15 Nangi na mondor uge uge tamo ungasari nango jejamuq dena
winjrqajqa deqa ti nangi giltnjrej. 16 Tamo 12 giltnjrej qaji nango fiam agiende. Bei Saimon.
Yesus na aqa fiam bei Pita waiyej. 17 Bei Sebedi aga njiri Jems aqa was Jon wo. Nango fiam bei
Yesus na Boanerges wainjrej. Nam di aqa damu, “Tamo kola bul.” 18 Ariya Andru Filip wo.
Bei Bartolomyu Matyu wo. Bei Tomas. Bei Alfias aqa piri Jems. Bei Tadius. Bei Saimon agi
Rom nangi winjrqajgqa maroqnej qgaji. 19 Ariya bei Judas Iskariot agi bunuqna Yesus osiqa
jeu tamo nango barq di atej qaji.

Tamo qudei nangi maroqneb, “Yesus a Belsebul aqa singila na waueqnu”

20 Onaga Yesus a tal bei gogetosiq di sonaga tamo ungasari gargekoba nangi olo bosib
korooqneb. Deqa aqa angro nangi ti ingi uyqa bati saiinjrej. 21 Yesus aga was narngi aqa ai
koba na degsib qusibqa Yesus oqajgqa marsib qure deq gileb. Nangi marogneb, “Yesus a
nanariqo kiyo?”

220naqa dal anjam qalie tamo qudeiJerusalem dena beb qaji nangi Yesus yomuiyoqnsib
marogneb, “Mondor uge nango gate koba Belsebul a Yesus aga jejamuq di unu. Singila
dena Yesus na mondor uge nangi winjreqnu.” 23 Onaga Yesus a nangi metnjrnaga aqa areq
bonabga yawo anjam bei endegsi minjrej, “Satan na aqa segi mondor uge nargi kiyersim
winjrqas? Di keresai. 24 Tamo nangi qure qujaiq di unub gaji nangi segi poaiyelosib qotqab
di nangi koba na geregere sqa keresai. 25 Tamo nangi tal qujaiq di unub qaji nangi segi
poaiyelosib qotqab di nangi dego koba na geregere sqa keresai. 26 Dego kere Satan na aqa
segi mondor uge nangi jeutnjrsim winjrqas di aqa singila koboosim aga wau ulongqas.

27«Tamo bei a tamo singila koba bei aqa tal gogetosim aqa ingi ingi kalil bajinqa keresai.
A matitamo singila di sil na tontim soqnimga di aqa ingi ingi kalil bajinqas. Tontqasai diaga
ingi ingi bajinqa keresai.

28“Ebole merngwai. Tamo ungasari nango une kalil Qotei na kobotetnjrgas. Tamo ungasari
nangimisilin anjam mareqnub une di dego Qotei na kobotetnjrgas. 29 Ariya tamo a Mondor
Bole misilinyqas une di Qotei na kobotqasai. Une di tamo aqa jejamuq di gaigai sqas.”
30 Yesus na dal anjam qalie tamo nangi anjam degsi minjrej. Di kiyaqa? Nangi marogneb,
“Yesus a mondor uge ti.”

Yesus a marej, “Tjo ai ijjo was nangi tal qabe?”

31 0Onaqa Yesus aqa was nangi aqa ai koba na bosib tal oqeq di tigeleb. Yesus a warum
miligiq di sonaqa nangi oqeq di tigelosib tamo qudei minjreb, “Iga Yesus qa bonum. Deqa

ningi a minjib endeq bem.” 32 Onaga tamo ungasari Yesus aqa areq di awesoqneb qaji nangi
na Yesus minjeb, “Ino was nangi ino ai ombla na ni ga bonub agi ogeq di tigelejunub.”
33 Onaqa Yesus na kamba minjrej, “Ijo ai ijo was nangi tal qabe?” 34 Degsi minjrsiqa tamo
ungasari aqa areq di awesoqneb daji nangi kognjrsiqa minjrej, “Ningi segi ijo ai ijjo was
nangi. 35 Ningi quiy. Tamo a Qotei aqa areqalo dauryoqngas di a ijo was bole. A ijo jaja
bole. Aijo ai bole.”

4

Yesus a saga yago qa yawo anjam marej

1-2 Onaga Yesus a olo alile ainaga tamo ungasari tular) gargekoba nangi bosib aqaq di
koroonabqa a sasalosiqa qobur) bei gogetosiq di awoej. Awoosiga tamo ungasari kalil nangi
alile di sonabga a na yawo anjam gargekoba minjroqne;j.

A na yawo anjam bei endegsi minjrej, 3 “Ningi quiy. Tamo bei a gilsiqa aqa ingi wauq
di saga yago breiyelenej. 4 Breiyonaqa jagwa na saga yago qudei puyonaqa gam qalaq
aiyeleneb. Ainabga gebari nangi bosib uyekriteb. 3 Saga yago qudei mandam lanjaq di
aiyeleneb. Mandam di guma meniy) ti. Gogeq di mandam kifiala. Deqa saga yago aiyelenosib
urur oqoqujateb. 6 Nango jirim tulay guma aiyosai deqa ser) ogsiq kankarnonaganangilaosib
moreneb. 7 Saga yago qudei sil luwit ambleq di aiyeleneb. Dena ogeb qaji sil luwit na
dego dauryosiq ogsiq kabutnjrnaq geitosai. 8 Saga yago qudei mol mandam boledamuq di
aiyeb. Di aisib oqoboledamuyosib gei tulan gargekoba ateleneb. Qudei 30. Qudei 60. Qudei
100.” 9 Yesus na tamo urngasari nangi yawo anjam degsi minjrsiq koboonaqa olo endegsi
minjrej, “Tamo a dabkala ti sqas di a ijo anjam endi geregere quem.”

Yesus a kiyaqa tamo ungasari nangi yawo anjam minjroqnej?

100naqa Yesus na tamo ungasari nangi uratnjrsiqa a kifiala qalaq gilsiga a segi sonaqa aqa
angro 12 nangi ti tamo qudei a dauryosib lagneb qaji nangi ti aga areq bosibqa aqa yawo
anjam di aqga utru geregere qalieqajqa deqa nenemyeb. 11 Nenemyonabqa a na kamba
endegsi minjrej, “Qotei na aqa segi tamo ungasari nangi tagatnjrsim nango Mandor Koba
sqas. Anjam di aqga utru uliejunu. Di Qotei na babtimqa ijo angro ningi segi utru qalieqab.
Ariya tamo ungasari qala qalaq di unub gaji nangi yawo anjam segi minjrognqai. 12 Deqa
nangi nam atogqngab di ijo anjam aqa damu unsib poinjrqasai. Nangi dab atogqngab di ijo
anjam aqga utru qugwasai. Osib poinjrqasai dego. Deqa nargi are bulyosib Qotei aqaq bga
keresai. Deqa Qotei a nango une kobotetnjrqasai.”

Sagayago qayawo anjam aqa utru Yesus na babtej

13 Osiga Yesus a olo aqa angro nangi endegsi minjrej, “Saga yago ga yawo anjam
maronum di aga utru ningi poingosai e? Dego di ningi kiyersib ijo yawo anjam kalil qa
poingwas? 14 Tamo a saga yago breiyej di a Qotei aga anjam breiyej. 15 Saga yago qudei
gam qalaq ainabga gebari nangi bosib uyekriteb di aqa utru endegsi unu. Tamo qudei
nangi Qotei aqa anjam quqwab. Ariya anjam di nango are miligiq di sognimga Satan
a urur bosim anjam di olo yainjrqgas. Qotei na nango are miligiq di anjam di atej ariya
Satan a bosim olo yainjrqas. 16 Saga yago qudei mandam lanjaq di aiyeb qaji di aga utru
endegsi unu. Tamo qudei nangi Qotei aga anjam qusib tular areboleboleinjrimqa anjam
di oqujatosib nango areq atqab. 17 Ariya anjam di nafngo are miligiq tular) guma aiyosai.
Deqa sokifiala Qotei aga anjam gotranyo gaji tamo qudei na bosib nangi gulbe enjrsib
ugeugeinjrqab. Yimga nango areqalo Yesus qa singilateqnub qaji di nangi olo ulontqab.
18-19 Saga yago qudei sil luwit ambleq di aiyeb qaji di aqa utru endegsi unu. Tamo qudei
nangi Qotei aqa anjam qusibga ariya bunugna nangi olo mandam qa ingi ingi qa are koba
galoqnsib fioro koba ogngajga are prugnjrogngas. Yimga kumbra dena nangi gisannjrsim
Qotei aga anjam nango are miligiq di tentim loumqas. Saga yago uge nangi gei bole
atosaieqnub dego kere. 20 Saga yago qudei mol mandam boledamuq di aiyeb qaji di aqa
utru endegsi unu. Tamo qudei nagngi Qotei aqa anjam qusib nango are miligiq di geregere
ojsib singilatqab. Deqa Qotei aga anjam di nango are miligiq di saga bul tulay kobaqas.
Qudei 30. Qudei 60. Qudei 100.”

Tamo bei a lam qatrentosim pulonamga guwe na kabutqasai
210siga Yesus a olo minjrej, “Tamo bei a lam qatrentosim pulonamga guwe na kabutqa-
sai. Bijal surumq di atqasai. Boleq di gaintim warum suwaresqas. 22 Dego kere kumbra
kalil uliejunu qaji di Qotei na boleq atqas. Kumbra kalil kabuejunu qaji di dego Qotei na
babtqas. 23 Tamo a dabkala ti sqas di a ijo anjam endi geregere quem.”
24 Osiqa Yesus a olo minjrej, “Anjam ningi queqnub qaji di geregere quoqniy. Ningi
geregere quoqnqab kere dego Qotei a kamba powo engoqnqas. Osim olo powo tularn koba

engoqnqas. 25 Tamo a powo ti sqas di Qotei na powo olo yimga a powo koba oqas. Ariya
tamo a powo ti sqasai di powo kifiala agaq di unu qaji di Qotei na olo yaiyim a lana sqas.”

Saga yago nangi segi oqeleneqnub

26 Osiqga Yesus a olo marej, “Qotei na aqa segi tamo ungasari nangi tagatnjrsim nango
Mandor Koba sqas. Kumbra di tamo bei a saga yago breiyeqnu dego kere. 27 Tamo di a
golo yeiognsiga nobgolo a olo tigelognsiqa walweleqnu. A kumbra degyeqnaqa saga yago
nangi segi kokitognsibga oqeleneqnub. Saga yago nangi Kiyersib ogeleneqnub di tamo a
qaliesai. 26 Mandam a segi waueqnaqa saga yago nangi kokitogqnsibga bangateqnub. Dena
sotoqnsibga geitognsibqa melieqnub. 29 Meli sau bqo deqa tamo di a bosim serie na
gingenyosim oqas.”

Sisyago qa yawo anjam

30 Osiga Yesus a olo marej, “Qotei na aqa segi tamo ungasari nangi tagatnjrsim nango
Mandor Koba sqas. Kumbra di aga utru ningi geregere poingwajga deqa yawo anjam bei
endegsi merngwai. 31-32 Kumbra di tamo bei na sis yago osiq aga wauq di yagej dego kere.
Sis yago nangi tulan kifiilala kas yago bul. Ingi ingi qudei nango yago kokba yala. Sis yago
nangi tulay kifiilala. Ariya sis yago di tamo bei na osim aqa wauq di yagimga bunugna a
ogsim tulay kobaqujaqas. Osim jam qudei bunnjrsim dani kokba atelerjqas. Amqa gebari
nangi bosib aga waburq di awoelerqgab.”

Yesus a yawo anjam gargekoba maroqnej
33 Yesus na tamo ungasari nangi yawo anjam gargekoba deqaji minjrognej. Nangi aga
yawo anjam quqwa kere deqa a degsi minjrognej. 34 A anjam bei minjrosaiognej. Yawo
anjam segi minjrognej. Olo segitognsiqa aqa segi afngro nangi yawo anjam aga utru
geregere plaltosiq minjroqne;j.

Yesus a jagwa ti ya korkor ti anjam minjrnaq laeb

35 Onaqa bilagtonaqa Yesus na aqa angro nangi endegsi minjrej, “Iga gilsim ya agu taqal
beiq di brantqom.” 36 Degsi minjrsiqa nangi koba na tamo urngasari kalil nangi uratnjrsibqa
gobur na gileqnabga tamo qudei narngi dego nango qobur osib Yesus dauryosib gilogneb.
37Yesus aqa afngro nangi ti qobun na gileqnabqa jagwa tulan koba tigelosiq ya korkortosiqa
gobuy galognsiga mormar) miligiq aiyeqnaga ya magqej. 38 Yesus a nami qobuy bunuq
di gate kuluy atsiqa neisiq qambumtej. Deqa aqa angro nangi tulany ulaugetosib aqa areq
bosib dudumyosib minjeb, “O Qalie Tamo, iga padalqga lagnum. Ni deqa are qalosai kiyo?”
39 Onaqa Yesus a tigelosiqa jagwa ti ya ti singila na minjrej, “Ningilaoiy.” Minjrnaqa jagwa
laej. Ya dego maninej. 40 Onaqa Yesus na aqga angro hangi endegsi minjrej, “Ningi kiyaqga
ulaosib e qa yala poingosai?” 41 Onaqga aga angro nangi olo tulan ulaugetosib segi segi
marogneb, “Yesus a tamo kiyero deqa jagwa ti ya ti minjrqoqa aqa anjam qusib laonub?”

5

Yesus a tamo bei aqa jejamuq na mondor uge gargekoba winjretej

10naqa Yesus aga angro nangi ti qobur na gilsib ya agu taqal beiq di brantosib Gerasa
sawaq di tiryeb. 2 Tiryosib Yesus a qobur uratosiq mandamgq ainaga tamo bei a tamo sub
atosawaq dena brantosiq Yesus aqa areq bej. Tamo di a mondor uge uge na ojeleno gaji. 3A
bati gaigai tamo sub ato sawaq di njeiognej. A tamo singila koba. Tamo bei na a ojqa keresai.
Sil kokba na a tontqa keresai dego. ¢ Bati gargekoba tamo qudei nangi aqa singa ti bay ti
sil kokba na tonteqnabdga a olo kukoqyoqnej. Tamo bei na a ojqa keresai bole sai. 5 A bati
gaigai qolo ti ganam ti tamo sub ato sawaq di tulay lelenoqnsiga aqa segi jejamu menin na
pupoiyoqnej. A manaq di dego kumbra di yoqne;j.

6-8 Deqa a isaq na nam atsiga Yesus unsiqa urur ti aqa areq bosiqga aqa singaq di singa
pulutej. Onaga Yesus na mondor uge di minjej, “O mondor uge, ni tamo di uratosim ularn.”
Degsiminjnaqa mondor uge dena tular lelenosiga singila na pailosiq Yesus minjej, “O Yesus,
Qotei Goge Koba aqa Niri, ni e kiyerbgajqa bonum? E Qotei aga fiam na ni mermgai,
ni e jagatin ebaim.” 9 Onaga Yesus na mondor uge di nenemyej, “Ino fiam yai?” Degsi
nenemyonaga minjej, “Ijo fiam Qoto Tamo Gargekoba. Iga mondor tulay gargekoba tamo
endi aqa jejamuq di unum.” 10 Osiqa singila na pailosiq Yesus minjej, “Ni iga sawaq beiq
waigaim.”

11 Bati deqa bel tulay gargekoba nangi mana goge dia suwaroqneb. 12 Deqa mondor uge
nangi na Yesus minjeb, “Ni iga qaringimgqa iga bel nango jejamuq gilelengom.” 13 Mondor
uge nargi degsib Yesus minjnabqa a na nagngi odnjrnaqa tamo di uratosibqa bel nango
jejamuq gileleneb. Gilnabqa bel kalil nangi gurgurosib botau dena prugelenosib yaq aisib
ya uysib moreneb. Bel moreneb gaji nangi sisiyeb 2,000.

140Onaqa bel taqatoqneb gaji tamo nangi kumbra di unsibqa jaraiyosib qure miligiq aisib
tamo ungasari kalil nangi sainjrognsib lagneb. Gamq di dego sainjrognsib lagneb. Onaqa
tamo ungasari nangi kumbra di unqajqa beb. 15Bosib Yesus aqa areq di koroosib nam ateb
di tamo nami mondor uge ti soqnej qaji aqa areqalo boleosiq gara tigsiq awesonaq uneb.
Unsib tulay ulaugeteb. Dikiyaqa? Mondor uge tular gargekoba nami tamo di aqa jejamuq
di sogneb deqa. 16 Onaqa tamo nango yamdamu na Yesus a mondor uge di winjrnaq uneb
gaji nangi bel qa ti mondor uge ga ti tamo ungasari nangi sainjrnab queb. 17 Qusibqga Yesus
minjeb, “Ni gago sawa endi uratosim sawa beiq gile.”

18 Onaqa Yesus a qobur) gogetosiq gilga lagnaqa tamo agaq na Yesus na mondor uge uge
winjretej qaji a singila na pailosiq minjej, “E ni daurmqai.” 19 Onaqa Yesus na saidyosiq
minjej, “Ni olo ino segi qureq gile. Gilsim Tamo Koba a ni ga dulosiqa kumbra tularg
boledamu emqo deqa ino was nangi sainjre.” 20 Onaqga a puluosiq aqa qureq gilsiq Yesus
na akumbra tulan boledamu yej deqa Dekapolis sawa (fiam di aqa damu, Qure 10) dia tamo
ungasari kalil nangi sainjrognsiq lagnej. Sainjreqnaqa nangi aga anjam quoqnsib tulay
prugoqneb.

Una bei a Yesus aqa gara ojnaq boletosiq olo angro moiyej qaji a tigeltej

21 Onaqa Yesus a olo qobur gogetosiqa ya agu taqal beiq gilej. Gilsiq qobuy tiryonaq
mandamg aisiq alile di sonaga tamo ungasari tular gargekoba bosib aqgaq di koroogneb.
22-23Koroosib sonabqa Qotei tal tagqato tamo bei aqa fiam Jairus a walwelosiq Yesus unsiqa
aqa areq bosiqa singa pulutosiqa singila na pailyosiq minjej, “O Tamo Koba, ijo angro sebin
amoiqa lagnu. Deqa ni bosim ino bar aqa jejamuq di atimga a olo boleosim rjambile sqas.”
24 Onaga Yesus na Jairus odyosiqa a dauryosiq gileqnaqa tamo urngasari tular gargekoba
nangi dego nangi aiyel daurnjrsib jujugosib gilogneb. 25 Gileqnabga nango ambleq di una
bei ma ti soqnej qaji a nangi daurnjrsiq gilognej. Una di a nami bai na unej ler) aiyoqnsiq
degsi soqnej wausau 12 uratej. 26 Yu qangra tamo gargekoba nangi nami a boletqa yeqnab
a jaqatipgkobaiyoqnej. A ma gereiyo talq gilognsiqga silali koba urateqnaga nangi aga jejamu
gereiyeqnabga a boleosaiognej. Aga ma olo kobaqujaoqnej. 27-28 Deqa a Yesus aga fiam
qusiqa are qalej, “E aqa gara mutu segi bay na ojitqa ijo ma koboqas.” Degsi are qalsiqa
Yesus aqa qoreq na dadauryosiqa bar waiyosiq aga gara mutu ojej. 29 Ojnaqa aqa ley
aiyoqnej qaji dikoboej. Koboonaqa a aqa segijejamu qalieosiqa marej, “Bole, ijo ma saiqo.”
30 Onaqa Yesus a poiyej, “Singila qudei ijo jejamu uratosiq gilqo.” Degsi poiyonaga bulosiq
tamo ungasari tulan gargekoba soqneb qaji nangi unjrsiqa nenemnjrej, “Yai na ijo gara
0jqo?” 31 Degsi nenemnjrnaga aqa angro nangi na minjeb, “Ni kiyaqga degsi nenemonum?
Ni une. Tamo ungasari tulan gargekoba nangi ni daurmosib jujunmejunub.” 32 Onaqa Yesus
a una gara mutu ojej qaji di unqajqa nam atognej. 33 Onaqa una di a endegsi qalieej, “Ijo
ma saiqo deqa Yesus a e nubqajga nam ateqnu.” A degsi qalieosiqa tulan ulaugetosiq are
togtonyonaga jinga na bosiq Yesus aqa areq di singa pulutosiq a segi ga ubtosiq minjej, “E na
ino gara mutu ojonum.” 34 Onaga Yesus na minjej, “O una, ni ino areqalo e ga singilatosim
ijoq bonum deqa ino ma agi koboqo. Deqa ni are lawo na gilsim bole sognime.”

35 Yesus a una degsi minjeqnaga tamo qudei nangi Jairus aqa talq dena bosibga gamq
di Jairus Yesus wo turosib nangi na Jairus minjeb, “Ungum. Ino afgro a nami moiqo. Deqa
ni na Qalie Tamo a lana wau koba yaim. Uratim aiyem.” 36 Onaga Yesus a nango anjam
di qusiga Jairus minjej, “Ni ulaaim. Ni e ga ino areqalo singilatime.” 37-39 Degsi minjsiqa
tamo ungasari kalil nangi a dauryqa saidnjrsiga Jems aga was Jon wo Pita ombla nangi
segi jogsiqa Jairus koba na gilsib aqa talq di branteb. Brantosib Yesus a njam atej di tamo
ungasari gargekoba nangi qatror koba yoqnsib akam murqumyeqnab unjrej. Unjrsiqga tal
gogetosiqa minjrej, “Ningikiyaqa qatrorn koba yoqnsib akameqnub? Angro dia moiyosai. A
lana neisig qgambumtejunu.” 40 Degsi minjrnaqa nangi Yesus kikiyeb. Nangi qalieeb, “Angro
a nami moiyoboletqo.” Degsib qalieosib deqa Yesus kikiyeb. Onaqa Yesus a nangi kalil
minjrej, “Ningi sasaloiy.” Degsi minjrnaga nangi sasalonabga Yesus a angro moiyej qaji
aqa ai abu osiqa aqa segi angro qalub nangi dego jogsiqa angro aga warum miligiq gilej.
41Gilsiq angro aqa bar titosiqa minjej, “Talita, kum.” Di Hibru anjam. Anjam di aga damu,
“0 apgro, ni tigel.” 42 Degsi minjnaqa angro di a olo nambile osiqa urur tigelej. Tigelosiq
walwelej. Angro aqa wausau 12. Onaqa nangi kalil Yesus aga manwa di unsibqa tular
prugeb. 43 Onaqa Yesus a nangi singila na endegsi minjrej, “Ningi ijo manwa endi unonub
deqa tamo qudei minjraib.” Osiga marej, “Ningi angro endi ifjgi anaiyiy.”

6

Yesus aqa qure utru nangi aqa anjam quetosai
1 0Onaqa Yesus a sawa di uratosiqa aga angro nangi jogsiqa aqa segi qure utruq gilej.
2 Gilsiq di sonaqa yori batiej. Deqa a Juda nango Qotei tal miligiq gilsiga tamo ungasari



Mak 6:3 52 Mak 6:27-28

gargekoba sonabqa tigelosiga Qotei aqa anjam palontosiq minjrognej. Minjreqnaga
tamo ungasari nangi aga anjam qusibqa tulay prugugetosib maroqneb, “Yesus a powo
gabe na osiqa anjam singila endeqaji palontosiq mergeqnu? A kiyersiq manwa endeqaji
babteleneqnu? 31Iga qalie, a lana tal gereiyo qaji tamo. A Maria aqa njiri. A Jems na Joses
na Judas na Saimon na nango was. Aqa jaja kalil nangi agi iga koba na endi unum.” Tamo
ungasari nangi degsib yomu anjam marsib Yesus qa ugeeb. 4Onaqga Yesus na kamba minjrej,
“Qotei aqa medabu o qaji tamo bei aqa segi qure utruq gilsim anjam minjrogngas di nangi
aga anjam quetqa asginjrqas. Deqa a flam saiqoji sqas. Aqa segi talq di dego a fiam saiqoji
sqas. Ariya a qure bei beiq gilognsim anjam minjroqngqas di nangi aga anjam quetognsib
aga flam soqtogngab.” 3 Yesus a nangi degsi minjrsiqa aqa segi qure utruq di manwa bei
yqajqa keresaiiyej. A tamo quja quja segi nango gateq di aga bar atnaga nango ma koboej.
6 Aqa segi qure utru narngi a qa nango areqalo singilatosai deqa a are gulbeiye;j.

Yesus na aqa angro 12 nangi wau enjrej

Onaga Yesus a walwelosiqa qure bei beiq gilognsiqa Qotei aqa anjam palontoqne;j.
70siqa bati bei a na aqa angro 12 nangi metnjrnaga aqa areq bonabga nangi tamo ungasari
nanggo jejamug na mondor uge uge winjrogngajqa deqa singila enjrej. Osiqa minjrej, “Ningi
aiye aiyel gilognsibqa qure qureq di ijo anjam palontognsib lagniy. 8 Ningi ingi ingi osib
gilaib. Ingi uyo bei aib. Nungo qaquy aib. Silali osib gilaib. Toqor segi osib walweliy.
9 Singa tatal dego jigsib giliy. Gara jugo aiye aiyel aib.” 10 Osiqa minjrej, “Ningi qure bei
beiq di brantoqgnsibqa tal qujaiq di soqniy. Dia sosib dena olo tigelosib qure beiq gilogniy.
11 Tamo bei na ningi gereingwa uratimqa kiyo nugngo anjam quqwa asgiyimga kiyo ningi
qure di uratqa oqnsib nungo singa tatal tumbrum butuyoqniy. Yimqga nangi nungo kumbra
di unsib poinjrqas, ‘Bole, iga kumbra ugetonum.’” 12 Yesus na aqa angro 12 nangi degsi
minjrsiq qarinnjrnaqa nangi qure qureq gilognsibga Qotei aqa anjam palontognsib tamo
ungasari nangi endegsib minjrogneb, “Ningi are bulyiy.” 13 Osib mondor uge uge nangi
winjrognsibga tamo ungasari nango gateq di gorer bilenteqnabga nango ma saiogne;j.

Herot a are qalej, “Yesus a Jon yansnjro qaji”

14 Yesus aqa afngro nangi aga fiam mare mare lagnabqa Mandor Herot a quej. Tamo
ungasari gargekoba nangi dego qusib marogneb, “Tamo di a Jon yansnjro gaji. A moisiq
olo subq na tigelqo. A deqa singila osiqa manwa endeqaji babteleneqnu.” 15 Onaga tamo
qudei nangi maroqneb, “Tamo di a Elaija olo bqo.” Onaqa qudei nangi maroqneb, “Tamo
di a Qotei aga medabu o tamo nangi nami soqneb deqaji bei.” 16 Ariya Herot a segi Yesus
aqa filam qusiqa marej, “Tamo di a Jon e nami kakro gentetem qaji. A moisiq olo subq na
tigelqo.”

1718 Herot a nami aqa was Filip aqa naur Herodias yaiyosiq ej. Deqa Jon yansnjro
gaji a na Herot minjoqnej, “Ni ino segi was aqa una em di kumbra bolesai. Ni kumbra
ugeteqnum.” Jon na Herot degsi minjoqnej. Deqa Herot a Jon ga minjiy oqetonaqa aga
gaja tamo qudei nangi qarinnjrnaqa gilsib Jon ojsib sil na qosisib tonto talq di waiyeb. 19Bati
deqa Herot aqa naur a Jon qa tulan piriugetej deqa a na Herot wainyosiq minjognej, “Ni
na Jon galim moiyem.” Yeqnaga Herot na saidyoqnej. 20 Di kiyaqa? A Jon ga ulaognej
deqa. Deqa a Jon geregere taqatoqnej. A endegsi qalieej, “Jon a tamo bole. Aqa jejamuq di
une bei saiqoji. A Qotei aqa tamo tintin.” Herot a degsi qalieosiq deqa a Jon taqatognsiqa
aqa anjam quoqnej. Quoqnsiqa are koba qalognej. A Jon aga anjam quqwajqa tularg
arearetoqnej.

21 Ariya bati bei Herot aqa naurn a Jon galim moiqajgqa gam endegsi itej. Herot aga
nambabo bationaga Herot na maruro atsiqa aqa tamo kokba ti aqa qaja tamo nango gate
kokba ti Galili sawa tagato tamo nangi ti metnjrnaq bosib aqa talq di koroeb. 22 Koroosib
ingi uyeqnabga Herot aga paun aqa angro sebin a warum miligiq bosiga nangi lou
tuetnjreqnaqa nangi a unsibga tulan areboleboleinjrej. Deqa Herot na angro sebirn di
minjej, “Niijo ingi kiye oqajga merbqam e ni emqai.” 23 Osiga aqa anjam di olo singilatosiqa
minjej, “Niijo fioro kalil ambleq na potosim oqajqa marqam emgqai. Eijo anjam di uratqasai
bole sai.”

24 Onaqa angro sebiy a gilsiqa aqa ai nenemyej, “E ingi kiye ga Herot minjqai?” Onaqga
minjej, “Ni Jon yansnjro qaji aqa gate qa mare.” 25 Onaga a olo urur ti warum miligiq
gilsiga Herot minjej, “Ni Jon yansnjro qaji aqa gate tabirq di atsim ebe.” 26 Onaqa Herot
aJon qalim moiqajqa are sosai deqa a are tulaz gulbekobaiyej. Ariya aqa segi anjam tamo
kalil nango ulatamuq di marsiq singilatej gaji deqa are qgalsiq angro sebir) di saidyqa uratej.
27-28 Osiga aqga gaja tamo bei qarinyosiqa minjej, “Ni gilsim Jon aqa kakro gentosim aga gate
osau.” Degsi minjnaqa a gilsiqa tonto talq di Jon aqa kakro gentosiqa aqa gate tabirq di
atsiga osi bosiq angro sebin di yej. Yonaga a na osi gilsiqa aqa ai yej.

29 Onaga bunugna Jon aqa afngro nangi deqa qusibga bosib Jon aga qusa osi gilsib subq
ateb.

Yesus a tamo 5,000 nanygi ingi anainjrej

30Batibei Yesus aqa anjam maro tamo nargi olo aqa areq di koroosib kumbra kalil nangi
yoqneb qaji deqa ti anjam kalil nangi palontogneb qaji deqa ti Yesus saiyoqneb. 31 Bati deqa
tamo ungasari tulan gargekoba nangi gile be eqnab Yesus aqa angro nangi ti ingi uyqa bati
saiinjrej. Deqa a na nangi endegsi minjrej, “Ningi tigeliy. Iga tamo ungasari nangi uratnjrsim
segitosim wadau sawaq di kifiala agaratqom.” 32 Degsi minjrsiqa aqa angro nangi jogsiqa
koba na qobur) gogetosib wadau sawaq gileb.

33 Nangi qobury na gileqnabga tamo ungasari kalil nangi Yesus unsibga aga ulatamu
poinjrnaga nango qure qureq na tigelosib singa na gurgurosib gilsib Yesus tiryqajqa sawaq
di namogna branteb. 34 Onaqa Yesus a qobur) na gilsiq tiryosiqa rjam atej di tamo ungasari
tulan gargekoba naggi nami tiryqa sawaq di tarinesonab unjrej. Nanggi kaja bul mandor
saiqoji. Deqa Yesus a nangi ga dulosiqa Qotei aqa anjam gargekoba minjrognej. 35 Onaqa
seq) aisiq bilaqtonaqga Yesus aga angro nangi aqa areq bosib minjeb, “O Tamo Koba, endi
wadau sawa. Ser) aiqo. Qoloqas. 36 Deqa ni na tamo urngasari nangi minjrimga qure qureq
gilsib dia ingi uysib nerenqab.” 37 Onaga Yesus na minjrej, “Ningi na ingi anainjriy.” Degsi
minjrnaga nangi na kamba minjeb, “Iga kiyersim ingi anainjrqom? Iga 200 kina qabe na
osimga ingi awaiyosim nangi anainjrqom?” 38 Onaqa Yesus na nenemnjrej, “Ningi ingi
gembub unu? Ningi gilsib uniy.” Onaga nangi gilsib unsib minjebh, “Iga bem 5 ge aiyela
segiunu.”

39 Onaqa Yesus na tamo ungasari kalil nangi minjrej, “Ningi qur segi segi yosibqa fiinq
di awoelenoiy.” 40 Onaqa nangi kalil dedegsib awoeb. Qudei nagngi qur segi segi 100
awoeleneb. Qudei nangi qur segi segi 50 awoeleneb. 41 Awoonabga Yesus na bem 5 ti qe
aiyel ti di osiqa lafn goge tarosiq Qotei pailyej. Pailyo koboonaqa bem gingenyosiqa aqa
afngro nangi enjrsiga minjrej, “Bem endi jeisib tamo ungasari nangi anainjriy.” Osiqa qe
aiyel dego gingenyosiqa aqa angro nangi enjrsiqa minjrej, “Qe endi dego jeisib tamo ungasari
nangi anainjriy.” Degsi minjrnaqa nangi bem ti ge ti osi gilognsibqa tamo ungasari nangi
jeisib anainjreqnab uyoqneb. 42 Uynab kalil menetnjrej. 43 Onaqa ingi oto urateleneb qaji
di Yesus aqa angro nangi na koroiyosib gumba kokba 12 di jignab magelene;j. 44 Tamo kalil
bem ti qe ti uyeb qaji nangi sisiyeb 5,000.

Yesus a ya bangaq na walwelej

45 Onaqga Yesus na aqa angro nangi endegsi minjrej, “Ningi qobur gogetosib namoosib
gilsib Betsaida qureq di tiryosib soqniy. E na tamo ungasari nangi minjritqa nagngo qure
qureq jaraiyognib e bqai.” 46 Onaqga Yesus aqa angro nangi namoosib qobur na gileqnabga
Yesus na tamo urngasari nangi minjrnaq jaraiyeqnabqa a segi Qotei pailyga marsiq manaq
oqgej. 4750 Ogsiq a segi mana goge di sonaqa bilaqtej. Onaqa aqa angro nangi qobury
na gileqnabqga ya agu ambleq di jagwa koba tigelosiqa ya korkortosiqa nangi pulutnjrej.
Nobgolo ambru Yesus a ya bangaq na walwelosiqa aqa angro nangi daurnjrsiq gilej. Gilsiq
nangi jojomnjrsiq bunnjrqa lagnaqa nam ateb di Yesus a ya bangaq na walwelosiq nangoq
beqnaqga unsib mareb, “Di buga beqnu.” Osib tular ulaugetosib lelenkobaeb. Onaqa Yesus
na minjrej, “Nungo are singilatiy. Endi e beqnum. Ulaaib.” 51-52 Degsi minjrsiqa qobur
gogetonaqa jagwa laej. Onaqa Yesus aqa angro nangi tulay prugugeteb. Di kiyaqa? Nangi
Yesus aga manwa di unsib utru geregere poinjrosai deqa. Nami Yesus na tamo 5,000 nangi
ingi anainjrej manwa di dego aqa angro narngi unsib poinjrosai. Nango are getennjresogne;j.

Yesus a Genesaret sawaq di ma tamo gargekoba nangi boletnjrognej

53 Ariya Yesus aqa afgro nangi koba na goburn na gilsib ya agu taqal beiq di brantosib
Genesaret sawaq di tiryeb. 5455 Tiryonabga qure deqaji nangi na Yesus unsibga aqa
ulatamu poinjrnaqa gurgur ti qure qureq gilognsibga Yesus tiryej qaji sawa di ubtosib
tamo ungasari nangi minjrogneb. Minjreqnab quoqgnsib nango ma tamo nangi saperaq
di atelenognsib qoboiyoqnsib Yesus aqa areq osi beleneqnab a na nangi boletnjroqne;j.
56 A qure kifiilala ti qure kokba ti ga gamq di dego branteqnaga tamo ungasari nangi
a unoqgnsibga tamo ma ti nangi joqognsib nango qure ambleq di atoqnsib endegsib
minjoqneb, “O Tamo Koba, nangi ino gara mutu segi ojibqa nango ma saiognqas.” Onaqa
Yesus a nangi odnjreqnaqa ma tamo kalil nangi aqa gara mutu ojogqneb. Ojeqnab nango ma
kalil kobooqne;j.

7

Yesus a Qotei aqa dal anjam ti moma nango kumbra qa ti marej

10nagqa Farisi nangi ti dal anjam galie tamo qudei ti nangi Jerusalem dena bosibqa Yesus
aqa areq di koroeb. 2Koroosib nam ateb di Yesus aqa angro qudei nangi barn yansosaisosib
lana ingi uyeqnab unjreb. 3 Farisi nango kumbra agiende. Bati gaigai nangi ingi uyqa
oqnsib mati bary) yanseqnub. Nangi bay yansqasai di nangi ingi uyqasai. Juda kalil nangi
kumbra degyeqnub. Di nango moma nango kumbra dauryeqnub. 4 Nangi ingi qarinyo
sawaq dena bognsibqa ingi uyqa ognsib mati nango jejamu geregere yanseqnub. Nangi
nango jejamu yansqasai di nangi ingi uyqasai. Nangi kumbra deqaji gargekoba yeqnub.
Naggo ya gambar), ya nobu, web dego mati geregere yanselenoqnsib ingi uyeqnub. Kumbra
di nango moma nangoq dena elenosib dauryeqnub. 5 Deqa bati di Farisi nangi ti dal anjam
qalie tamo nangi ti Yesus nenemyeb, “Ino angro nangi kiyaqa gago moma nango kumbra
gotranyeqnub? Aginangi ingi uyqa oqnsib mati bar) yansosaisosib lana uyeqnub.” 6 Onaqa
Yesus na kamba minjrej, “Ningi gisay tamo. Ningi anjam maro aiyelteqnub. Qotei aqa
medabu o qaji tamo Aisaia a kere ningi qa anjam endegsi nengrenyej, ‘Tamo nangi di nango
medabu na ijo fiam soqteqnub. Ariya nango are miligi e qa sosai. Isaq di unu. 7 Nangi lana
babar na e qaloueqnub. Osib mandam tamo nango dal anjam palontoqnsib olo beltognsib
mareqnub, “Anjam endi Qotei aga anjam.” ’ 8 Aisaia a anjam degsi nengrenyej. Aqa anjam
dibole. Agi ningi Qotei aqa dal anjam gotrarnyoqnsibga olo mandam tamo nango dal anjam
dauryqajqa tulay singilaeqnub.”

9 Yesus na Farisi nangi anjam degsi minjrsiga olo minjrej, “Ningi Qotei aqa dal anjam
gotranyognsibga 0lo nungo segi moma narngo kumbra dauryeqnub. 10 Moses a marej, ‘Ni
ino ai abu nango sorgomq di geregere sosimqa nango anjam dauryogne. Tamo bei na
aga ai abu nangi misilinnjrimqa a qalib moiyem.” Moses a degsi marej. 11 Ariya ningi
mareqnub, ‘Tamo bei aqa ai kiyo aqa abu kiyo ingi qa truquamga a na minjqas, “Ijo ingi
ingi ejunum endi e ni emqa kere. Eo. E ni emqasai. E nami Qotei atraiyqa giltem deqa
e ni aqaryaimqasai.” ’ 12 A degsi minjqas di ningi marqab, ‘A keretqo. A na aga ai abu
nangi aqaryainjraiq.’ Ningi degsib margab. 13 Nungo kumbra dena ningi Qotei aqa anjam
gotranyognsibga olo nungo segi moma nango kumbra dauryeqnub. Ningi kumbra deqaji
gargekoba yeqnub.”

Ingi kiye na tamo a jiga yeqnu?

14 Yesus a Farisi nangi anjam degsi minjrsiqa olo tamo ungasari kalil nangi metnjrnaga
aqa areq bonabga minjrej, “Ningi kalil ijo anjam endi geregere qusib poingem. 15 Tamo bei
a ingi uyimqa aqa miligiq aiqas dena tamo jiga yqasai. Ingi uge uge tamo aqa miligiq na
oqoqnsiq branteqnu gaji dena tamo jiga yeqnu. 16 Tamo a dabkala ti sqas di a ijo anjam
endi geregere quem.”

17 Yesus na tamo urngasari nangi anjam degsi minjrsiq koboonaqa a nangi uratnjrsiga
tal miligiq gilej. A tal miligiq gilsiq di sonaqa aqa angro nangi na aga yawo anjam di aqa
utru qa nenemyeb. 18-19 Nenemyonabgqa minjrej, “Ningi dego ijo yawo anjam di aqa utru
poingosai e? Ningi quiy. Tamo nangi ingi uyeqnabqa aisiq meneq di unu. Meneq dena bi
talq di waiyeqgnub. Ingi di tamo aqa are miligiq aiyosai. Aqa bi aniq aiqo koboqo. Deqa
ingi dena tamo jiga yqa keresai.” Yesus aqa anjam dena a ingi uyo Kkalil jiga saiqoji qa
marej. 20 Osiga aqa angro nangi olo minjrej, “Ingi uge uge tamo aqa miligiq na oqognsiq
branteqnu qaji dena tamo jiga yeqnu. 21 Di kiyaga? Injgi uge uge di tamo aqa are miligiq na
branteqnu. Ingi uge uge di agi ubtosiy merngwai. Areqalo uge uge, una qa laoqa, bajinoqa,
tamo qaloga, %2 was aqa naur anjamyoga, was aqa fioro qa maulyoqa, kumbra uge uge
yoqa, gisanoqa, lana lana laoqga, was ga ugeoqa, was yomuiyoqa, aga segi fiam soqtoqa,
nanari kumbra yoqa. 23 Kumbra uge uge deqaji tamo aga are miligiq na brantoqnsiq dena
tamo jiga yeqnu.”

Fonisia qure qaji una a Yesus qa aqa areqalo singilatej

24 Onaqa Yesus a dena tigelosiga walwelosiq Tair qure nango sawaq gilej. Tamo nangi a
gaqalieaib deqa a uliosiq gilej. Gilsiq tal bei gogetosiq sosiqa a uliesqa keresai. Tamo qudei
nangi a unsib mareb, “Yesus a gago sawaq bqo. A talq di unu.” 25 Degsib marnabqa una bei
a qusiqa aqa afngro sebin) a mondor uge ti soqnej deqa a Yesus aqa talq giloqujatosiqa aqa
areq di singa pulutej. 26 Una di a Grik qaji. A Juda una sai. A Siria sawaq di yambabej. A
Fonisia qure qaji. A Yesus aqa areq di singa pulutosiq a wainyognsiqa minjoqnej, “Ni na
mondor uge di wiyimqa a ijo angro uratosim ulanqas.” 27 Onaga Yesus na minjej, “Iga angro
du du nangi mati ingi anainjrim uyib menetnjrqas di kumbra bole. Iga angro du du nango
ingi yainjrsim olo baury nangi anainjrqom di kumbra bolesai.”

28 Onaqa una dena olo Yesus minjej, “O Tamo Koba, ni kere maronum. Ariya e kamba
anjam bei mermit ni que. Angro du du nangi ingi uyeqnabqa ingi fiengi ululoneqnaqa bauy
nangi dego uyeqnub.”

29 Onaga Yesus na minjej, “O una, ni kere maronum. Ni degsi maronum deqa ni gilime.
Mondor uge a ino afngro uratosiq ulango.” 30 Degsi minjnaqa a aqa talq gilsiqa nam atej di
mondor uge a nami aqa angro uratonaqa a bijalq di neiesonaq unej.

Tamo bei dabkala geteno men singilaej qaji di Yesus na boletej

31 0naqa Yesus a Tair qure nango sawa uratosiqa Saidon qure ambleq na walwelosiga
Dekapolis sawaq gilsiqa Galili ya aguq di brantej. 32 Di brantosiq sonaqa tamo qudei
na tamo bei dabkala geterjo mer singilaej qaji a osi bosibga Yesus pailyosib minjeb, “O
Tamo Koba, ni ino bar aqa gateq di atimga a boleqas.” 33 Onaga Yesus a tamo di osiqa
tamo urngasari nafngi uratnjrsiq a segi sosiqa aqa bar gei aiyel tamo di aqa dabkalaq jige;j.
Jigsiqa aqa segi maul osiga tamo di aga mer tonyetej. 34 Osiqa lay tarosiqa are tulay
gulbekobaiyonaqa jagwa titosiq marej, “Efata.” Di Hibru anjam. Anjam di aqa damu,
“Dabkala wageme.” 35 A degsi marnaqa tamo di aga dabkala waqej. Aqa mer) dego boleej.
Boleonaqa a anjam bole maroqne;j. 3¢ Onaqa Yesus na tamo urgasari nangi endegsi minjrej,
“Ningi kumbra unonub endi tamo qudei nangi ubtosib minjraib.” Degsi minjrnaqa nangi
aqa anjam di quetosai. Nangi gilognsibga Yesus aqa manwa deqa mare mare lagneb.
37 Mare mare lagnabga tamo gargekoba nangi quoqnsib tulan prugoqnsib maroqneb,
“Manwa kalil Yesus a yeqnu qaji di a geregere yeqnu. Agi a na tamo dabkala getennjro qaji
nangi boletnjreqnaqa nango dabkala olo wageqnaqga nangi anjam queqnub. Tamo mer)
singilainjro qaji nangi dego gereinjreqnaqa nangi anjam bole mareqnub.”

8

Yesus a tamo 4,000 nanygi ingi anainjrej

10naqa bati bei Yesus a wadau sawaq di sonaqa tamo ungasari tularn gargekoba nangi olo
aqa areq di korooqneb. Nangi ingi saiqoji. Deqa Yesus na aqa angro nangi metnjrnaqa aqa
areqbonabga minjrej, 2“Tamo ungasari nangi bati qalub e koba na sogneb narngi ingi saiqoji.
Deqa e nangi qa are ugeibqo. 3 Nangi qudei isaq na beb. Deqa e nangi mam ti suweinjritqa
gamq di nangi mam na lao uge.” ¢ Degsi minjrnaqa nangi na kamba minjeh, “Sawa
endi wadau. Deqa iga qabe na ingi osimqa tamo ungasari gargekoba endi anainjronam
kereqas?” 5 Onaqa Yesus na minjrej, “Ningi bem gembub unu?” Onaqa minjeb, “Bem 7
unu.”

6 Onaqa Yesus na tamo ungasari nangi minjrej, “Ningi kalil mandamq di awoeleyoiy.”
Degsiminjrnaga nangikalil mandamg di awoonabga Yesus na bem 7 di osiqa Qotei pailye;j.
Pailyosiqa bem gingenyosiqa aqa afngro nangi enjreqnaga nargi na osi gilognsibga tamo
ungasari nangi anainjreqnab uyoqneb. 7 Qe Kkifiilala qudei dego soqneb. Deqa Yesus na
ge di osiqa Qotei pailyosiqga aqa angro nagngi minjrej, “Qe endi dego tamo ungasari nangi
anainjriy.” Degsi minjrnaga nangi na ge di osib tamo ungasari nangi jeisib anainjreqnab
uyoqneb. 8 Uynab kalil menetnjrej. Onaqa ingi oto urateleneb gaji di Yesus aqga angro nangi
na koroiyosib gumba kokba 7 di jignab magelenej.  Tamo kalil ingi uyeb qaji nangi sisiyeb
4,000.

Onaqa Yesus na tamo ungasari kalil nangi suweinjrnaga nango qure qureq gilogneb.
10 Nangi gileqnabga Yesus na aqa angro nangi olo jogsiga koba na qobury gogetosib
Dalmanuta sawaq gileb.

Farisi nangi Qotei aqa manwa bei unqajqa mareb
11 0nagqa Farisi nangi Yesus aqa areq bosibga a anjam bei grotimga qusib a ojqajqa deqa
a ombla anjam na qoteb. Osib gisanyosib minjeb, “Ni Qotei aqa manwa bei babtim iga
unqgom.” 12 Degsib Yesus minjnabqa a nangi ga are tulan gulbeiyonaqa jagwa titosiqa
minjrej, “Ningi tamo ungasari bini bati endeqa unub qaji kiyaqa e Qotei aqa manwa beilana
babtit ningi unqajga metbeqnub? Ningi quiy. E Qotei aqa manwa bei ningi osorngwasai.”
13 Yesus a Farisi nangi degsi minjrsiqa nangi uratnjrsiqa olo qobur gogetosiga ya agu taqal
beiq gilej.
Bem tiyeqnu qaji sum qa yawo anjam
14 Bati deqa Yesus aqa angro nangi bem ogajqa are walnjrej. Bem qujai bole qujai qobur
miligiq di sognej. 13 Onaqa Yesus a yawo anjam bei endegsi minjrej, “Ningi geregere am
atsib soqniy. Bem tiyeqnu gaji sum Farisi nango bem ti bulyimqa bem dena tiyekritosim
tulay kobaqujaqas. Herot aqa bem dego tiyekritosim tularn kobaqujaqas.” 16 Onaqa Yesus
aqa afngro nangi aga yawo anjam di qusibga segi segi maroqneb, “Iga bem osai deqa kiyo
mergwo?” 17 Onaqa Yesus a nango anjam di qalieosiqa nenemnjrej, “Ningi kiyaqa bem
osai deqa mareqnub? Kiyaqa ningi e qa poingosai unu? Nungo are getengejunu kiyo?
18 Ninygi ijo singila unoqnsib unosaibuleqnub. Ningi ijo anjam quoqnsib quosaibuleqnub.
19 E nami bem 5 gingenyosimqa tamo 5,000 anainjronam uynab menetnjrnaqa ningi ingi

oto koroiyosib gumba kokba gembub jignab magelenej?” Onadga nangi na Yesus minjeb,
“Gumba 12.” 20 Onaqa olo minjrej, “Bati bei e bem 7 dego gingenyosimqga tamo 4,000
anainjronam uynab menetnjrnaqga ningi injgi oto koroiyosib gumba kokba gembub jignab
magelenej?” Onaga minjeb, “Gumba 7.” 21 Onaga minjrej, “Ningi kiyaqa e qa poingosai
unu?”

Yesus a tamo nam qandimyej qaji boletej

22 Yesus na aqa afngro nangi degsi minjrsiqa koba na qobur na gilsib Betsaida qureq di
tiryeb. Tiryosib mandamgq ainabga tamo qudei na tamo bei nam qandimyej qaji a Yesus
aqa areq osi bosib minjebh, “Ni ino bar aqa gateq di atimqa a olo boleosim nam poiyqas.”
23 Onaqa Yesus a tamo di aqa bar ojsiga qure polomq osi gilsiqa aga namdamugq di misel
atetej. Osiqa aqa gateq di aqa bay atsiga nenemyej, “Ni sawa unga kere e?” 24 Onaga a jam
atsiga marej, “E tamo nangi unjronum nangi yamtax bul anyileqnub.” 25 Onaqa Yesus a olo
tamo di aga namdamuq di aqa bar atnaqa a nam atej namdamu bole suwarej. A sawa kalil
geregere unej. 26 Onaqa Yesus na minjej, “Ni ino talq gilime. Ni qure miligiq gilaim.”

Pita a Yesus qa poiyonaqa aqa fiam ubtej

27 Onaqa Yesus na aqa angro nangi olo jogsiga koba na walwelosib Sisaria Filipai qure
nango sawaq di brantosib gamq di Yesus na aqa angro nangi endegsi nenemnjrej, “Tamo
upgasari nangi e qa kiyersib mareqnub?” 28 Onaqa nargi na minjeb, “Tamo qudei nangi
mareqnub, ni Jon yansnjro qaji. Qudei nangi mareqnub, ni Elaija. Qudei nangi mareqnub,
ni Qotei aga medabu o tamo nangi nami soqneb deqaji bei.” 29 Onaqa Yesus na olo
nenemnjrej, “Ningi segi e qa kiyersib mareqnub?” Onaga Pita na minjej, “Ni Kristus.”
30 Pita a anjam degsi ubtonaqa Yesus na aqga angro nangi singila na getentnjrsiga minjrej,
“Ningi anjam di olo tamo qudei minjraib.”

Yesus a marej, “E moisiy olo subq na tigelqai”

31 Osiqa Yesus na aqa angro nargi endegsi minjrej, “E Tamo Angro. Bunugna e jagatin
koba oqai. Juda gate nangi ti atra tamo kokba ti dal anjam qalie tamo nangi ti e qoreibosib
lubsib moiyothqgab. Bati galub koboamga e olo subq na tigelqai.” 32 Yesus a anjam degsi
ubtosiq marnaqa Pita na Yesus osiqa qalaq gilsiqa pirintej. 33 Onaqa Yesus a bulosiqa aqa
angro nangi kognjrsiqa Pita nirintosiq minjej, “Ni Satan bul. Deqa niijo qoreq gile. Ni Qotei
aqa areqalo dauryosai. Ni mandam tamo nango areqalo dauryonum. Dauryosim agi nina
anjam di merbonum.”

34 Osiga Yesus na tamo ungasari kalil nangi ti aqa segi angro nangi ti metnjrnaqa aqa areq
bonabga minjrej, “Tamo bei na e daurbga osimqa a aqa segi areqalo kalil uratekritosim
aga segi namburbas qoboiyosim e daurbem. 35 Tamo bei na aqa segi nambile taqatqajqa
arearetqas di a padalqas. Ariya tamo beia e qa tiijo anjam bole qa ti are qalsimga aqa segi
nambile uratqas di a olo ambile bole oqas. 36 Tamo bei a mandam qa fioro kalil koroiyosim
ariya mondor) aqa segi qunur padalqas di fioro dena a kiyersim agaryaiyqas? Di keresai.
37 Aqa qunury) padalqas di a awai kiye atsim dena aqa qunur) olo aqaryaiyosim a nambile
sqas? Di keresai. 38 E Tamo Angro. Tamo ungasari bini bati endeqa unub qaji nangi Qotei
torei qoreiyoqnsib une atoqnsib lagnub. Deqa bini bati endi tamo bei a e ga ti ijo anjam
ga ti jemaiyqas di mondor e ijo Abu aqga riay na ti aqa lay angro nango rian na ti bosiyqa e
kamba tamo deqa jemaibqas.”

9

10siqga Yesus a olo aga angro nangi endegsi minjrej, “E bole merngwai. Tamo qudei ijo
areq endi tigelejunub gaji nangi morenosaisognibqa Qotei a singila ti bqas. Bosim nangi
taqgatnjrsim nango Mandor Koba sognim nangi unqab.”

Yesus aqa jejamu bulyonaq aqa angro qalub nangi unobeiteb

2 Osiqa bati 6 onaqa Yesus a tigelosiqa Pita na Jems na Jon na nangi segi qalub jogsiga
koba na mana goge kobaq oqsib di sogneb. Sosibqga Yesus aqa jejamu bulyonaq nangi
unobeiteb. 3 Aqa gara dego tulan pulonosiq qatekritej. Tamo bei na gara yansqas degsim
qatga keresai. 43 Onaqa Moses Elaija wo nangi brantosib Yesus koba na anjam marogneb.
Mareqnabga Yesus aqa angro nangi na nangi aiyel unjrsibga Pita a Yesus minjej, “O Tamo
Koba, Moses Elaija wo nangi bosib iga koba na endi unum dibolequja. Deqa ni marimga iga
tal kifiilala galub gereiyqom. Beiino. Bei Moses aqa. Bei Elaija aqa.” ¢ Yesus aqa angro nangi
tulan ulaugeteb deqa Pita a anjam bei marqa saiiyonaqa anjam di lana marej. 7 Onaqa
lapbi aisiqa nangi kabutnjrnaqa lanbi miligiq dena anjam bei endegsi brantonaq nangi
queb, “Endi ijo Angro qujai e na tularn qalaqalaiyeqnum qaji. Ningi aqa anjam quetoqniy.”
8 Onaga Yesus aqa angro nangi bulosib njam ateb di Yesus a segi nafngi koba na sonab uneb.
Napggi tamo bei unosai.

90naga nangi Yesus ombla manaq dena olo aiyoqnsibga Yesus na minjrej, “Manwa ningi
mana goge di unonub qaji di ubtosib tamo qudei minjraib. Bunugna e Tamo Angro moisiy
olo subq na tigelotqa bati deqa ningi na ubtosib minjrogngab.” 19 Onaga nangi Yesus aqa
anjam di qusib segi segi maroqneb, “Yesus a kiyaga subq na tigelqa marqo? Anjam di aqga
utru iga poigosai.” Degsib maroqgnsib Yesus aqa anjam di nango areqaloq di atnab soqnej.

11 Osib nangi Yesus minjeb, “Dal anjam qalie tamo nafgi maregnub, ‘Elaija a namo
bamqa Kristus a bunuqgna bqgas.” Anjam di kiyaqa degsib mareqnub?” 12 Onaqa Yesus
na minjrej, “Nagngo anjam di bole. Elaija a namo bosim tamo ungasari kalil nango areqalo
gereiyetnjrsim sognim bunuqgna Kristus abgas. Ariya anjam kiye nengrernq di unu? Anjam
agiende. Jeu tamo nangi na e Tamo Angro kumbra uge ebibqa e jaqatir koba oqgai. 13E ningi
olo merngwai. Elaija agi bej. Bonaqa gulbe kalil nangi a yqajqa are soqnej qaji agi yeb.
Anjam di nami a qa nengrenyeb unu.”

Yesus a angro mel aqa jejamuq na mondor uge wiyetej

140Onaqa Yesus na aqa angro qalub nangi di jogsiqa koba na aisib mana utruq di branteb.
Brantosib njam ateb di Yesus aqa angro qudeinangiti dal anjam qalie tamo qudei ti anjam na
goteqnab unjreb. Tamo ungasari gargekoba nangi dego Yesus aqa angro nangi kainnjresonab
unjreb. 15 Onaqa tamo ungasari kalil nangi Yesus unsibqa tulan prugugetosib gurgur ti
aqa areq bosib minjeb, “O Tamo Koba, bilaq bole.” 16 Degsib minjnabqa Yesus na aqa
afngro nangi nenemnjrej, “Ningi nangi ti anjam kiye na qoteqnub?” 17 Onaga tamo ungasari
nango ambleq dena tamo bei brantosiqa Yesus minjej, “O Qalie Tamo, e ijo afngro mel
osi bonum agiende. Ni na a boletqajqa deqa osi bonum. A mondor uge ti. Deqa aqa
medabu getenyejunu. 18 Mondor uge dena aqa jejamu ojogqnsiqa mandamq waiyeqnaga ara
gijiriqtognsiqa tindaneqnu. Ognsiqa maul aiyeqnu. Deqa e na ino angro nangi minjronum,
‘Ningi mondor uge di wiyiy.” Minjronumga nangi na wiyga yonub keresaiinjrqo.”

19 Onaqga Yesus a anjam di qusiga marej, “Ningi tamo urngasari bini bati endeqa unub
gaji nungo areqalo e ga singilatosai bole sai. Bati gembub e ningi koba na sosiyga nungo
gulbe di qoboiyoqnqai? Angro mel di ijo areq osi boiy.” 20 Onaqa osi bonabga mondor uge
dena Yesus unsiqa angro di qunjimyonaqa a mandamgq aisiqa belbelonaga aga medabuq
na maul aiyoqnej.

21 Onaqa Yesus na angro di aga abu nenemyej, “Bati gembub a degesoqnej?” Onaga
minjej, “A angro kifiala qa degesognej agi bini unu. 22 Mondor uge na a qalsim moiyotqa
oqnsiqa bati gaigai a namyuwoq o yaq waiyeqnu. Deqa ni na iga aqaryaigwa kereamga
agaryaige.” 23 Onaqa Yesus na minjej, “ ‘Kereamqga’ degsi merbaim. Tamo bei a e qa
aqa areqalo singilatqas di a kumbra kalil yqa kere.” 24 Onaqa tamo dena lelenjosiqa Yesus
minjej, “E ni qa ijo areqalo singilatonum. Ariya ijo areqalo olo gulbeibeqnu. Deqa ni na
aqgaryaibimga e geregere ijo areqalo ni ga singilatqai.” 25 Onaqa tamo ungasari gargekoba
nangi gurgur ti bosib Yesus aqa areq di koroeqnabqa Yesus a nangi unjrsiga mondor uge di
nirintosiq minjej, “Ni mondor uge. Ni na angro di aga dabkala getentonum. Ni aqga medabu
dego getentonum. Deqa ni angro di uratosim olo aqa jejamuq gilaim.” 26 Degsi minjnaqa
mondor uge a lelenkobaosiqa angro di singila na qunjimyosiqa a uratosiq ulanej. Ulanonaqa
angro di a moiyobulosiqa neiesonaga tamo qudei nangi unsib mareb, “A moiqo.” 27 Onaqa
Yesus na angro di aqa bar titonaqa a boleosiq tigelej.

28 Onaqa Yesus aqa angro nangi aqa areq lumu bosib nenemyeb, “Iga kiyaga mondor uge
di wiyqa yonumgqa keresaiigwo?” 29 Onaqa Yesus na minjrej, “Ningi mondor uge deqaji
winjrqga osibga Qotei pailyoqniy. Dena qujai ningi na mondor uge winjrib jaraiqab. Gam
beina sai.”

Yesus a marej, “E moisiy olo subq na tigelqai”

30 Onaqa Yesus na aqa afgro nangi olo jogsiqa koba na sawa di uratosib Galili sawa
ambleq na walwelosib gilogneb. Tamo ungasari nangi a qa qalieaib deqa nangi uliosib
gilogneb. 31 Giloqnsibga gamq di Yesus na aga angro nangi anjam endegsi minjrej, “E Tamo
Angro. Jeu tamo nangina e ojsibga tamo qudei nango banq di atib lubib moiqgai. Bati galub
koboamga e olo subq na tigelqai.” 32 Onaqga Yesus aga angro nangi aqa anjam di geregere
poinjrosai. Deqa nangi a olo nenemyqajqa ulaeb.

Yesus aqa angro yai a fiam ti sqas?

33 0Onaqa Yesus aqa angro nargi ti gilsib Kaperneam qureq di branteb. Brantosib tal bei
gogetosib di sosibqga Yesus na aqa angro nangi endegsi nenemnjrej, “Ningi gamq di anjam
kiye na qotogqnab?” 34 Onaqa nangi mequmosib sogneb. Di kiyaqa? Nangi gamq di Yesus
aqa angro yai a nangi kalil bunnjrsim fiam ti sqas deqa anjam na qotoqneb. 35 Onaqga Yesus
a awoosiga aqa angro 12 nangi metnjrnaga aqa areq bonabga minjrej, “Tamo bei a flam
ti sqa marsimga a mati tamo Kkalil nango kangal tamo sognem. Osimga a fiam ti sqas.”

36 Yesus a nangi degsi minjrsiqa angro kifiala bei osiqa nango ambleq di tigeltosiqa olo
soqonyosiqa nangi minjrej, 37 “Tamo bei a ijo fiam ga are qalsimqa angro kifiala endeqaji bei
osim geregereiyqas di a e dego osim geregereibgas. Tamo a e osim geregereibgas diana e
segi geregereibgasai. A na ijo Abu e qarinbej gaji di dego osim geregereiyqas.”

Tamo nangi iga jeutgosaieqnub di nangi iga koba na wau qujai

38 Onaga Jon na Yesus minjej, “O Qalie Tamo, ni que. Iga tamo bei unem. A ino fiam
na mondor uge nangi winjreqnaqa iga na unsim saidyem. Di kiyaqa? A iga koba na
wauosaieqnu deqa.” 39 Onaga Yesus na minjej, “Ningi a saidyaib. A ijo fiam na manwa bei
babtqgas di a urur olo e misilinbqa keresai. 40 Tamo nangi iga jeutgosaieqnub di nangi iga
koba na wau qujai. 4! Tamo bei a endegsi are qalqas, ‘Tamo di a Kristus dauryeqnu qaji
tamo.” A degsi are qalsimga tamo di osim ya tigsim anaiyqas di Qotei na kamba awai bole
yqas. Yimqa aqa awai bole di tamo bei na olo yaiyqa keresai.”

Ningi une torei uratiy

42 Osiqa Yesus a olo marej, “Tamo bei na angro kifiala bei e gqa aqga areqalo singilateqnu
gaji di osim uneq waiyqas di a kumbra tulay ugedamu yqo. Iga tamo di ojsim menir
kobaquja osim sil na aqa kakroq di tontosim waiyim ya robuq aiqas di kere. 4344 Ino bay
na ni titmosim uneq waimga lagnimqa barn di gentosim waiy. Ni degye. Di kiyaqa? Ni
bay geno sosimqa une bei yqasai di kere. Di ni jambile gaigai sqam. Ariya ni bar aiyel ti
sosimga une yqam di keresai. Di Qotei na ni namyuwoq waimgas. Namyuwo di mosoqasai.
Gaigai yuoqngas. 4546 Ino singa na ni titmosim uneq waimga lagnimqa singa di gentosim
waly. Ni degye. Di kiyaga? Ni singa geno sosimga une bei yqasai di kere. Di ni nambile
gaigai sqam. Ariya ni singa aiyel ti sosimqa une yqam di keresai. Di Qotei na ni yamyuwoq
waimgas. 47 Ino yamdamu na ni titmosim uneq waimga laqnimqa namdamu di otorosim
waly. Ni degye. Di kiyaqa? Ninamdamu qujai ti sosimqa une bei yqasai di kere. Di Qotei
a ino Mandor Koba sosim ni tagatmgas. Ariya ni namdamu aiyel ti sosimqa une yqam di
keresai. Di Qotei na ni namyuwoq waimgas. 48 Namyuwo di mosoqasai. Gaigai yuoqngas.
Namyuwoq di tamo nango ambli bati gaigai sqab. Nangi morenqa keresai.”

49 Osiqa Yesus a olo marej, “Ijo angro kalil nangi jaqatin ognsib sqab. Atraiyo ingiq di bar
atoqnsib namyuwo na koiteqnub dego kere.

50 “Bar a bole. A qajarara koba. Ariya bar aga qajarara koboqas di ingi kiye na olo
qajararatqas? Di keresai. Dego kere ningi bar bul sosibgqa nungo was nangi koba na
geregere lawo na lagniy.”

10

Yesus a una uratqajqa anjam marej

1 0siqa Yesus a sawa di uratosiqa Judia sawaq gilsiq Jordan ya taqal beiq di soqnej. A
di sonaga tamo ungasari gargekoba nangi bosib aqaq di koroonabqa aqa kumbra gaigai
yoqnej qaji di olo dauryosiqa Qotei aga anjam plaltosiq minjrogne;j.

2 Onagqa Farisi nangi olo Yesus aga areq bosibga a anjam bei grotimqga qusib nangi a
ojqajqa deqa lana gisanyosib endegsib nenemyeb, “Tamo bei na aqa una uratqa kere e?
Gago dal anjam degsi unu e?” 3 Onaga Yesus na kamba minjrej, “Moses a dal anjam
kiyersi marej?” 4 Onaqa nangi na minjeb, “Moses a marej, ‘Tamo bei na aga naur uratqa
osimga pepa bei nengrenyosim yosim di a uratgas.’” 5 Onaga Yesus na minjrej, “Nuggo
are getengejunu deqa Moses a dal anjam degsi nengrenyosiq ningi engej. 8 Ariya ningi
quiy. ‘Tulan nami Qotei a mandam ti ingi ingi kalil ti gereiyosiqa a tamo una wo dego
gereinjrej. 78 Deqa tamo bei na aqa ai abu nangi uratnjrsimqa aga naur) wo beterosib
jejamu qujaitosib sqab.” Qotei aqa anjam di nengrenq di unu. Deqa tamo una wo nangi
jejamu qujai sqab. Nangi olo jejamu aiyel sqasai. 9 Qotei na nangi aiyel turtnjrej deqa tamo
beina olo potnjraiq.”

10 Osiqa Yesus a tal bei gogetosiq di sonaga aga angro nangi aga areq bosib aga anjam
deqa nenemyeb. 11 Nenemyonabga minjrej, “Tamo bei na aqga naur uratosim olo uya bei
oqas di a na aqga naur) kumbra ugeq waiyqo. 12 Una a dego aga gumbulur) uratosimga olo
tamo bei oqas di a na aga gumbulur kumbra ugeq waiyqo.”

Angro du du nangi Yesus aqa areq beb
13 Onaqa tamo ungasari qudei nagngi nafngo angro du du jogsib Yesus na aga bar nango
gateq di atetnjrqa marsib Yesus aqa areq beb. Beqnabga Yesus aga angro nangi na
saidnjrsib minjreb, “Nungo angro du du nangi jogsib endeq baib.” 14 Degsib saidnjrnabqa
Yesus na aqa angro nangi nirintnjrsiqa minjrej, “Angro du du nangi uratnjrib ijo areq beb.
Nangi saidnjraib. Tamo ungasari nangi angro du du deqaji bul sqab di Qotei a nango Mandor
Koba sosim nangi taqatnjrqas. 15 E bole merngwai. Tamo nangi angro du du bul sqasai di

Qotei na nangi osim taqatnjrqasai. Deqa a nango Mandor Koba sqasai dego.” 16 Osiqa
Yesus na angro du du nangi di soqonnjrsiqa aqa bar nango gateq di atetnjrsiqa nangi qa Qotei
pailye;j.

Noro tamo bei a Yesus ombla anjam mareb

17 Osiqa Yesus a dena tigelosiqa gam dauryosiq gileqnaga tamo bei urur ti aga areq
bosiqa aqa singaq di singa pulutosiga nenemyej, “O Qalie Tamo Bole, e kumbra bole kiye
dauryosiy dena e nambile gaigai sqai?” 18 Onaqa Yesus na kamba minjej, “Ni kiyaqa e tamo
bole ga merbonum? Qotei a segi qujai tamo bole. 19 Ariya ni Qotei aqa dal anjam qalie.
Anjam agiende. ‘Ni tamo bei qalsim moiyotaim. Ni tamo bei aqa urna jejamu ojetaim. Ni
bajinaim. Ni tamo bei aqa jejamu lana gisanyaim. Ni was bei aqa ingi ingi lana gisan na
yaiyaim. Ni ino ai abu nango sorgomq di geregere sosimga nango anjam dauryoqne.’”
20 Onaqa tamo dena olo Yesus minjej, “O Qalie Tamo, e angro kifiala qa dal anjam Kkalil di
dauryosim bognem agi bini degsi unum.” 21 Onaqa Yesus a tamo di koqyosiqa galaiyosiq
minjej, “Ni dal anjam kalil di dauryosim keretonum. Ariya kumbra qujai ni keretosai.
Deqa e ni mermgqai. Ni gilsim ino ingi ingi kalil garinyosim silali osim tamo ingi ingi saiqoji
nangi ]elslm enjre. Degsim enjrsim bosim e daurbe. Yimga bunuqna ni lan qureq di awai
bole itqam.” 22 Yesus na tamo di degsi minjnaq qusiqa are tulay gulbekobaiyej. A ingi ingi
koba ti soqnej deqa ulatamu ugeiyonaqa ulagej.

23 Onaga Yesus na aqa angro nangi kognjrsiqa endegsi minjrej, “Tamo ungasari ingi
ingi koba ti unub qaji nangi Qotei na tagatnjrsim nango Mandor Koba sqa marsibqa lag
qureq oqwajqga bangi koba.” 24 Onaqa Yesus aqa angro nangi aga anjam di qusibqa tulay
prugeb. Onaqa Yesus na olo minjrej, “O ijo angro, ningi quiy. Tamo ungasari nangi Qotei
na tagatnjrsim nango Mandor Koba sqa marsibqa lay qureq oqwajqa tulan bangi koba.
25 Kamel a yumba miligiq gilqajqa bangi koba. Dego kere tamo ungasari ingi ingi koba
ti unub qaji nangi Qotei na taqatnjrsim nango Mandor Koba sqa marsibqa lan qureq
oqwajqa tulan bangi koba.” 26 Onaqa Yesus aqa angro nangi aqa anjam di qusibqa olo tulay
prugugetosib segi segi maroqneb, “Yesus a anjam degsi mergwo deqa tamo yai nangi Qotei
na elenamqa nangi nambile gaigai sqa kere?” 27 Onaga Yesus a nangi kognjrsiqa minjrej,
“Tamo nargi segi nambile sqa keresai. Ariya Qotei na narngi elerjqa kere. Di kiyaga? Qotei a
kumbra kalil yqa kere.”

28 Onaqa Pita na Yesus minjej, “O Tamo Koba, ni une. Iga gago ingi ingi kalil uratosim
ni daurmeqnum.” 29-30 Onaga Yesus na minjrej, “E bole merngwai. Tamo nangi e qa ti ijo
anjam bole qa ti are qalognsib nango segi tal, nango was nangi, narngo jaja nangi, nango
ai abu nangi, nango angro nangi ti nango wau kalil dego uratnjrsib e daurbqgab di Qotei
na olo tal, was, jaja, ai, angro, wau gargekoba nangi enjrqas. Yimqa jeu tamo nangi dego
bosib nangi gulbe enjrogngab. Ariya mondor nangi nambile gaigai sqab. 31 Deqa ningi quiy.
Tamo gargekoba bini fiam koba ti unub qaji nangi mondor fiam saiqoji sqab. Ariya tamo
gargekoba bini fiam saiqoji unub qaji nangi mondor fiam koba ti sqab.”

Yesus a marej, “E moisiy olo subq na tigelqai”

32 Osiga Yesus na aqa afngro nangi jogsiqa koba na gam dauryosib Jerusalem aiy-
oqneb. Aiyognsibga Yesus a namoeqnaqga aga angro nangi bunugna dauryoqnsibqa are
togtoynjrognej. Tamo ungasari qudei gam na dauryoqneb qaji nangi dego ulaosib aiyoqneb.
Onaga Yesus na aga angro 12 nangi segitnjrsiqa a une kiye turqas deqa nangi sainjroqne;j.
33-34 A na nangi endegsi minjrej, “Ningi quiy. E Tamo Angro. Iga Jerusalem aiyeqnum. Dia
tamo qudei na e ojsib dal anjam qalie tamo nangi ti atra tamo kokba ti nango banq di e
atqab. Yimga nangi na ijo jejamu lana gisanyosib merbgab, ‘Ni une ti. Deqa ni moiqam.’
Nargi e degsib gisanbosib e olo ojsib tamo nangi Qotei qaliesai qaji nango banq di e atqab.
Yimqa nangi na e misilinbognsib miselboqnsib bu toqon na e kumbainbogngab. Osib e
namburbasq di lubsib moiyotbqab. Bati qalub koboamga e olo subq na tigelqai.”

Jems Jon wo nangi aiyel tamo kokba sqajqa mareb

35 Onaga Sebedi aqa piri aiyel Jems Jon wo nangi Yesus aqa areq bosib minjeb, “O Qalie
Tamo, aqo aiyel anjam bei mermonam ni gago anjam dauryqa kere kiyo?” 3¢ Onaqa Yesus
na nangi aiyel nenemnjrej, “E ningi kiyerngwajqa deqa ningi ijoq bonub?” 37 Onaga nangi
aiyel na Yesus minjeb, “Mondor ni riarn koba ti lay goge na bosim gago Mandor Koba
sosimga bati deqa ni marimqa aqo aiyel ino bar) woq ino bar) qonagq di awoqom.”

38 Onaqa Yesus na kamba minjrej, “Anjam ningi merbonub di aqa utru ningi geregere
poingosai. E jaqatin koba oqai. Jaqatiy di ya uge uyo bul. E gulbe koba dego oqai. Gulbe
di tamo nangi ya tuqtnjro bul. Jaqatiy ti gulbe ti e oqai di ningi aiyel dego oqa kere e?”
39 Onaqa naggi na minjeb, “Od, aqo aiyel oqga kere.”

Onaga Yesus na olo nangi aiyel minjrej, “Bole, jaqatin e oqai di ningi dego oqab. Gulbe e
oqai di ningi dego oqab. 40 Ariya tamo yai nangi ijo ban woq ijo barn) qonarnq di awogab di e
na marqa keresai. Di ijo wau sai. Tamo nangi Qotei na giltnjrej qaji nangi segi ijo ban) woq
ijo baf qonaggq di awoqab.”

41Yesus aqa angro 10 nango namdamugq di Jems Jon wo nangi na anjam di Yesus minjeb
deqa qusib nangi aiyel qa pirigeb. 42 Onaqa Yesus na aqa angro 10 nangi metnjrnaga aqa
areq bonabqa minjrej, “Ningi qalie, mandor kokba sawa sawa kalil tagateqnub qaji nangi
nango segi flam soqtognsib tamo ungasari nangi yirin na taqatnjreqnub. 43 Ariya kumbra di
nungoq di saiq. Nungo ambleq di angro bei a fiam ti sqa marsimga a mati nungo wau tamo
sognem. Osim a fiam ti sqas. 4¢ Nurngo ambleq di angro bei a tamo kobaquja sqa marsimqa a
mati nungo kangal tamo sognem. Osimga a olo tamo kobaqujaqas. 43 E Tamo Angro. Ningi
ijo kumbra qalieosib degsib dauryoqniy. Ijo kumbra agiende. E na tamo ungasari nangi
wauetnjreqnum. E deqa bem. Tamo ungasari nangi e wauetbqajqa e deqa bosai. Bunugna
e ijo segi nambile uratosiy tamo ungasari garkekoba nangi elenqai.”

Yesus na tamo nam qandimo boletej

46 Osiqa Yesus na aqa angro nangi jogsiqa koba na walwelosib aisib Jeriko qureq di
branteb. Brantosib Jeriko qure ambleq na walwelosib olo Jeriko uratosib aiyeqnabga tamo
ungasari tulan gargekoba nangi Yesus dauryosib koba na aiyogneb. Aiyeqnabga tamo bei
nam qandimyej qaji aqa fiam Bartimeus a gam qalaq di awesosiga tamo urngasari nangi silali
da nilnjrognej. Bartimeus a Timeus aqa niri. 47 A gam qalaq di awesosiga anjam endegsi
quej, “Yesus Nasaret qaji a beqnu.” A degsi qusiqa tular lelenosiq marej, “O Yesus, Devit
aqa Niri, ni e ga dulame.” 48 Onaqa tamo ungasari gargekoba Yesus dauryosib aiyoqneb
gaji nangi na Bartimeus pirintosib minjeb, “Ni lelegkobaaim. Kiri.” Degsib minjeqnabqa a
nango anjam quetnjrosai. A olo tular lelenoqnsiq Yesus minjoqnej, “O Devit aqa Niri, ni e
ga dulame.” 49 Onaqa Yesus a tigelosiqa tamo ungasari nangi minjrej, “Tamo di metib ijo
areq bem.” Onaga nangi na tamo nam qandimyej qaji di metosib minjeb, “Ni are singilat.
Ni tigel. Yesus a ni metmeqgnu.” 50 Degsib minjnab qusiqa aqa gara jugo taqgal atsiqa urur
tigelosiqa Yesus aqa areq bej. 51 Bonaqa Yesus na nenemyej, “E ni kiyermgqajqa deqa ni
e ga lelenognam?” Onada minjej, “O Tamo Koba, e olo nam poibim sawa ungajga deqa
e ni qa lelenognam.” 52 Onaqa Yesus na minjej, “Ni e qa ino areqalo singilatonum deqa e
ni boletmqgai. Deqa ino namdamu olo poimimga ni aiye.” Degsi minjnaga aqa namdamu
poiyonaga sawa unsiqa tigelosiq Yesus dauryosiq aiyej.

11

Yesus a donki aqa quraq di awoosiq Jerusalem aiyej

10naqa Yesus aga angro nangi koba na walwelosib aisib Jerusalem jojomyosib Betfage
qure ti Betani qure ti dia branteb. Qure aiyel di agi Oliv mana utruq di unu. Di brantosib
Yesus na aqa aggro aiyel qarinnjrsiga minjrej, 2 “Ningi aisib qure bei jojom di unu di
brantosib donki bei tontonub unu di ungab. Donki di bunuj tamo bei nami aqa quraq
di awoosaiognej qaji. Ningi donki di unsib sil palontosib titosib osi boiy. 3 Ningi sil
palontognibga tamo bei na nenemnggwas Kkiyo, ‘Ningi kiyaqa donki aqga sil palonteqnub?’
Degsinenemngimga ningi na minjiy, ‘Tamo Koba a wau ti deqa donki ga mergwo.” Yimqa a
na donki qarinyim ijoq bgas.” 45 Yesus a nangi aiyel degsi minjrsiq qarinnjrnaqa aisib gam
jojomq di donki uneb. Donki di tal meq di tontonab sonaq uneb. Unsib sil palonteqnabqa
tamo qudei gamq di tigelesogqneb gaji nangi na nangi aiyel nenemnjreb, “Ningi kiyaqa
donki aqa sil palonteqnub?” ¢ Onaqa naggi aiyel na anjam Yesus a minjrej qaji di tamo
nangi di minjrnab odnjrnabga donki di osib Yesus aqa areq osi beb. 7 Bosib nango aiyel
gara jugo piqtosib donki aqa quraq di tunabga Yesus a segi donki gogetosiqa quraq di
awoej. 8 Awoonaqa donki a walwelosi aiyeqnaqa tamo ungasari gargekoba narngi belenosib
nango segi gara jugo piqtelenosib gamq di tuelerjogneb. Tamo qudei nangi nafiuq dena nam
banga gingenyosibqa osi bosib di dego gamq di tueleyoqneb. 9 Onaqa Yesus a donki quraq
di awoosiq walweleqnaqa tamo urngasari namooqneb gaji nagngi ti bunuogneb qaji nangi
ti tulay lelenognsibqga maroqneb, “Iga ni qa tular areboleboleigeqnu. Ni Tamo Koba aga
fiam na bonum deqa a ni tular) geregereimeqnu. 1°Ni gago moma Devit aga wau osimqa ni
kamba gago Mandor Koba sosim iga tagatgwajga bonum. Deqa iga Qotei lary goge di unu
gaji aqa fiam soqtogngom!” Tamo ungasari nangi degoqnsib leler ti Yesus dauryoqneb.

11 Onaqga Yesus a walwelosi aisiq Jerusalem di brantosiqa atra tal koba miligiq gilej.
Gilsiq ingi ingi kalil atra tal miligiq di soqnej qaji di kogyoqne;j. Osiq bilaqtonaqga a olo atra
tal koba uratosiq aga segi angro 12 nangi jogsiqa koba na puluosib Betani qureq gileb.

Yesus a qura minjej, “Ni olo bunu geitqasai”

12 Nebeonaqa Yesus aqa angro nangi ti olo tigelosib Betani qure uratosib aiyeb. Nangi
aiyoqnsibga gamq di Yesus a mamyej. 13 Onaqa a isaq na nam atsiqa qura banga ti sonaq
unsiqga aqa gei ungajqa utruq gilej. Gilsiq unej qura gei bei saiqoji. Geitqa bati sai deqa
banga segi sonab unej. 14 Unsiqa qura di minjej, “Ni olo bunu geitqasai. Tamo bei a bosim
ino gei bei oqasai.” Degsi minjnaqa aga angro nangi queb.

Yesus na tamo ungasari nangi atra talq dena winjrej

15 Onaqa Yesus aqa afngro nangi ti walwelosi aisib Jerusalem di branteb. Brantosib
Yesus a atra tal koba miligiq gilsiqa nam atej di tamo ungasari gargekoba nangi ingi ingi
garinyoqnsibga dena silali eqnab unjrsiqa nangi winjrnaq jaraiyeb. Tamo qudei nangi silali
pilogneb. Qudeinangi binor garinyognsib dena silali ogneb. Deqa Yesus a nangojar tijaram
ti bilbelyosiqa nangi dego winjrnaq jaraiyeb. 16 Osiga tamo ungasari atra tal miligiq di ingi
ingi osilagneb qaji nangi dego saidnjrsiqa winjrnaq jaraiyeb. 17 Naggi kalil jaraiyeqnabqa
Yesus na minjrej, “Qotei aqa anjam bei nami endegsib nengrenyeb unu, ‘Ijo tal endi tamo
ungasari kalil nango pailyqajqa tal.’” Qotei aga anjam degsi unu. Ariya ningi na olo tal endi
ugetonubga a bajiry) tamo naggo tal bulqo.”

18 Onaqa atra tamo kokba ti dal anjam qalie tamo nangi ti Yesus aqa anjam di qusibga
nangi a qa ulaosib a qalib moiqajgqa gam namoqneb. Di kiyaqa? Tamo ungasari kalil nangi
Yesus aga anjam quqwajqga tular arearetnjrognej deqa. 19 Ariya bilaqtonaqa Yesus aga
angro nangi koba na olo Jerusalem uratosib gileb.

Qura a laosiq moiyej

20 Nebeonaqa Yesus aga angro nangi ti olo tigelosib gam dauryosib aiyoqnsib qura di olo
uneb utru tikalil laosig moiyej. 21 Onaqga Pita a Yesus aqa anjam nami qura minjej qaji deqa
olo are qalsiga Yesus minjej, “O Tamo Koba, ni unime. Qura ni ya pirintem qaji agi laosiq
moiqo.” 22 Onaqa Yesus na aga angro nangi endegsi minjrej, “Ningi Qotei ga nungo areqalo
singilatiy. 23 E bole merngwai. Tamo bei a areqalo aiyeltqasai di a mana kobaquja endi
minjqas, ‘Ni tigelosim yuwalq aiye.” Aqa are miligiq di a endegsi are qalgas, ‘Bole, mana di
aijo anjam dauryqas.” Degsi are qalqas di mana a aqa anjam dauryosim tigelosim yuwalq
aigas. 24 Deqa ningi quiy. Ningi ingi bei qa Qotei pailyga osibga endegsib are qaliy, ‘Ingi
di Qotei na egwas.” Degsib are qalsib pailygab di a na engwas. 25 Deqa ningi Qotei pailyqa
osibqa tamo bei qa anjam sognimga ningi na aga une kobotosib Qotei pailyiy. Yimqga nungo
Abulan qureq di unu qaji a kamba nungo une kalil kobotetngwas. 26 Ariya ningi tamo diaqga
une kobotetqasai di nungo Abu larn qureq di unu qaji a dego nungo une kobotetngwasai.”

Juda nangi na Yesus nenemyeb, “Ni singila gabe na osimqa kumbra endiyeqnum?”

27 Osiqa Yesus a aga angro nangi koba na walwelosib aisib olo Jerusalem di branteb.
Brantosib Yesus a atra tal koba miligiq gilsiq dia walweleqnaqa atra tamo kokba ti dal
anjam qalie tamo nangi ti Juda gate nangi ti Yesus aqa areq bosib nenemyeb, 28 “Ni iga
merge. Ni singila qabe na osimqa kumbra endi yeqnum? Yai na ni qarinmej deqa ni bosim
wau endi yeqnum?”

29 Onaga Yesus na minjrej, “E kamba anjam bei ningi nenemngwai. Nenemrngitqa ningi
e merbibqa e yai na garinbonaq bosim wau endi yeqnum di ubtosiy merngwai. 30 Ningi na
merbiy. Yai na Jon garinyonaqa bosiqga tamo ungasari nangi yansnjrognej? Qotei na kiyo?
Tamo bei na kiyo?”

310naga nangi Yesus aqa anjam di qusibqa segi segi qairosib mareb, “Iga Yesus minjqom,
‘Qotei na Jon qgarinyej,” degsi minjgom di a iga mergwas, ‘Kiyaqga ningi Jon aga anjam
quetosai?’ 32 Ariya iga minjgom, ‘Tamo bei na Jon qarinyej, degsi minjqom di dego
keresai.” Narnggi tamo ungasari nangi ulainjrsib deqa degsib qaireb. Di kiyaqa? Tamo
ungasari nangi marogneb, “Jon a Qotei aga medabu o qaji tamo bole.” 33 Nangi degsib
qairosib olo Yesus minjeb, “Yai na kiyo Jon qarinyej diiga qaliesai.” Onaqga Yesus na kamba
minjrej, “Ningi degsib merbonub deqa e dego yai na qarinbonaq bosim wau endi yeqnum
di ningi merngwasai.”

12

Wain wau qa yawo anjam

1Yesus na Juda tamo kokba nangi degsi minjrsiqa olo yawo anjam bei endegsi minjrej,
“Tamo bei a tigelosiqa aqa wauq gilej. Gilsiqa wain sil yagelenosiqa jer) qosej. Qoso
koboonaga menin qura gogeq di tabir kuru bul gereiyej. Wain sil geitimga wain gei
koroiyosib paraparaiyosib aga ya dia bilentqajqa deqa gereiyej. Osiqa wauq di tal atsiqa
wau taqato tamo qudei nango bafnq di aga wau uratetnjrsiqa sawa isaq gilsiq di soqnej.
2Sonaga wain gei melionaqa a na aqa kangal tamo bei gqarinyonaqa wau tagato tamo nangoq
aisiqa minjrej, ‘Wau lanja na e qarinbqo bonum. Deqa ningi wain gei ebibqa e na osi gilqai.’

3 Degsi minjrnaqa nangi na a ojsib qalougetosib wiyonab lana puluosiq gilej. 4 Gilnaqa
wau lanja na olo kangal tamo bei qaringyonaq ainaqga a dego ojsib aqa gate paratetosib
tulay ugeugeiyeb. 5 Onaqa wau lanja na olo kangal tamo bei qarinyonaq ainaqa a dego
galougetosib moiyoteb. Olo kangal tamo gargekoba nangi qarinnjreqnaga aiyeqnab qudei
fiumougetogneb. Qudei moiyotnjrogneb. ¢ Onaqa wau lanja a endegsi are qalej, ‘Iljo segi
angro qujai e na tulay qalaqalaiyeqnum qaji di qarinyit aiqas di nangi a qalqasai. Nangi
aga anjam quetqab.” 7 Degsi are qalsiqa aqa segi niri qarinyonaq aiyej. Aiyeqnaga wau
tagato tamo nangi a unsibqa segi segi qairosib mareb, ‘Tamo a bqo endi wau lanja aqa segi
niri. Ana aqa abu aqa ingi ingi kalil oqas. Deqa iga a qalsim moiyotosimqa wau endi iga na
oqom. 8 Degsib marsibga wau lanja aqa piri ojsib galnab moinaqa aga jejamu osib wau
qalaq di waiyeb.

9 “Deqa ningi kiyersib are qalonub? Wau lanja a bosimga wau tagato tamo uge nangi di
kiyernjrqas? E ningi merngwai. A bosim nangi fiumsim moiyotnjrqas. Osim aqa wau di olo
yainjrsim tamo qudei nango bangq di uratetnjrimqga nangi na kamba taqatesqab.

10“Qotei aga anjam bei unu. Ningi anjam di nami sisiyosai kiyo? Anjam agiende,

‘Tal gereiyo qaji tamo nangi na tal ai argsibqa uge qa marsib taqal waiyeb.
Onagqa tal ai di Qotei na olo osiq tumag di tigeltej unu.

Tal ai di tal singilatqajqa deqa tigeltej.

11 Tamo Koba a segi na tal ai di tigeltej deqa iga unsim mareqnum,

“Tal ai di tulan bolequja.” *”

12 Onaqa Juda tamo kokba nangi yawo anjam di qusib endegsib qalieeb, Yesus a yawo
anjam dena nafgo jejamug di une gqametnjrej. Nangi degsib qalieosib deqa Yesus ojqa
mareb. Ariya nangi tamo urngasari nangi ulainjrsib deqa nangi Yesus ojqa uratosib jaraiyeb.

“Iga Sisar takis yqom e?”

13-14Juda tamo kokba nargi jaraiyosib Farisi nangi ti Herot aga wau tamo qudei ti nangoq
aisib minjreb, “Ningi Yesus aqaq gilsib anjam bei nenemyibqa a anjam grotim iga qusim
ojgom.” Degsib minjrsib nangi qarinnjrnab Yesus aqa areq gilsib minjeb, “O Qalie Tamo, iga
qalie, ni anjam bole maro gaji tamo. Ni anjam bole segi tamo urngasari narngi minjrognsim
Qoteiaqa kumbra osornjreqnum. Nitamo bei ulaiyosaieqnum. Nitamo fiam tinangi anjam
bei minjrognsim olo tamo fiam saiqoji nangi anjam bei minjrosaieqnum. Ni anjam qujai
tamo Kkalil nangi minjreqnum. Deqa ni iga merge. Iga Sisar takis yqom e? Yqasai e? Ni
kiyersi are qalonum?”

15 Onaga Yesus a nango gisan anjam di poiyonaga minjrej, “Kiyaqa ningi e anjam bei
grotitqa qusib e ojqajqa deqa gisanbeqnub? Menir silali bei osi boiy. Osbab e ungai.”
16 Degsi minjrnaqa nangi menir silali bei osi bosib osoryonab unsiqa minjrej, “Menir silali
quraq endi tamo yai aqa ulatamu ti filam ti unu?” Onaga nangi na minjeb, “Di Sisar aqa.”
170naqa a na minjrej, “Deqa Sisar aqa ingi ingi a ga olo yiy. Qotei aqa ingi ingi a ga olo yiy.”
Onaqa nangi Yesus aqa anjam di qusibqa tularn prugugeteb.

Tamo moreno qaji nangi olo subq na tigelqab

18 Onaqga bati deqa Sadyusi tamo qudei nangi Yesus aga areq beb. Sadyusi nangi
mareqnub, “Tamo moreno qaji nangi olo subq na tigelqasai.” Deqa nangi bosib Yesus
endegsib minjeb, 19 “O Qalie Tamo, ni que. Moses a nami dal anjam endegsi nengrenyej,
‘Tamo bei a moiyimga aqa naur angro saiqoji soqnimga aga was bei na olo una qobul di
osim aga was moiyej qaji aga angro jambabtetqas.” Moses a namidal anjam degsinengrenyej.
20 Deqa ni que. Was 7 nangi soqneb. Nango was matu a una osiga moiyej. A afgro saiqoji.
210naqa aga was yala na olo una qujai di osiga a dego moiyej. A afgro saiqoji. Onaga aqa
was yalana olo unjadi ej. Osiqa a dego moiyej. A angro saiqoji. 22Was 7 kalil nangi una qujai
di osib moreneb. Nangi angro saiqoji. Nangi kalil morenonabga ariya bunugna una di a dego
moiyej. 23 Deqa ni iga merge. Mondor) subq na tigelo batiamga tamo kalil nangi subq na
tigelabqa una di a yai aqa njaun tintin) sqas? Ni qalie, was 7 kalil nangi unga qujai di eb.”

24 Onaqa Yesus na minjrej, “Qotei aga anjam neqgrerq di unu qaji di aga damu ningi
poingosai e? Qotei aqa singila dego ningi poingosai e? 0d, ningi poingosai. Utru deqa ningi
anjam grotonub. Grotosib agi nenembonub. 25 Mondor tamo ungasari nagngi subq na
tigelosibqa nangi unatqasai. Nangi tamotqasai. Nangi lar) angro bul lana sqab.

26 “Ningi quiy. Tamo nangi moisib olo subq na tigelgab anjam di aga utru Moses a nami
babtosiq nengrenyej. Di ningi sisiyosai kiyo? Nam marir miligiq di pulonegnaqa Qotei a nam
pulonq di sosiqa Moses metosiq endegsi minjej, ‘E Abraham aqa Qotei. E Aisak aga Qotei. E
Jekop aga Qotei.’ 27 Qotei na Moses degsi minjej deqa iga qalieonum, Qotei a tamo morerno
gaji nango Qotei sai. A tamo jambile so gaji nango Qotei. Anjam di ningi tularn grotonub!”

Dal anjam kiye a tulan bolequja?

28 Onaga dal anjam qalie tamo bei a bosiqa Yesus a Sadyusi nangi ti anjam na qoteqnab
unjrej. Yesus a geregere Sadyusi nangi kamba anjam minjrnaga qusiga Yesus nenemyej,
“Qotei aqa dal anjam kiye a segi qujai tularn bolequja? Dal anjam kiye a dal anjam kalil
bupnjrejunu?” 29 Onaga Yesus na minjej, “Dal anjam tular bolequja agi mermgqai. ‘O Israel
ningi quiy. Gago Tamo Koba Qotei a segi qujai Tamo Koba. 30 Deqa ni ino Tamo Koba
Qotei a tulan qalaqalaiyime. Qalaqalaiyosim ino are miligi ti ino qunur ti ino areqalo ti
ino singila ti kalil a yekritime.” Dal anjam di a segi qujai tularn bolequja. A na dal anjam
kalil bunnjrejunu. 31 Ariya dal anjam deqaji bei dego mermgai. Dal anjam agiende. ‘Niino
segijejamu gereiyeqnum dego kere ino was nangi degsim geregereinjrognime.” Dal anjam
boledamu aiyel agi e na mermonum. Dal anjam deqaji bei saiqoji.”

32 Onaqa dal anjam qalie tamo dena kamba Yesus minjej, “O Qalie Tamo, ni bole
maronum. Qotei a segi qujai. Qotei bei saiqoji. 33Iga a tularn qalaqalaiyosim gago are
miligi ti gago powo ti gago singila ti kalil a yekritqom di kumbra bolequja. Iga gago
segi jejamu gereiyeqnum dego kere gago was nangi degsim geregereinjroqgnqom di dego
kumbra bolequja. Dal anjam aiyel di tulay) boledamu. Iga ingi ingi Qotei atraiyqom di lana
kifiala. Iga ingi bei namyuwo na koitosim Qotei atraiygom di dego lana kifiala. Ariya iga dal
anjam aiyel di dauryqom di tular bolequja.”

34Dal anjam qalie tamo di a tular) poiyonaqa anjam degsi marnaqa Yesus a qusiqa minjej,
“Ni anjam tularn) boledamu maronum. Deqa sokifiala Qotei na ni tagatmosim ino Mandor
Koba sqas.”

Onaga tamo urngasari nangi olo anjam bei Yesus nenemyqajqa ulaeb.

Kristus a kiyersim Devit aqa niri sqas?

350nagqa Yesus a atra tal koba miligiq di sosiqa Qotei aqa anjam plaltognej. Osiqa tamo
ungasari nangi anjam bei endegsi minjrej, “Dal anjam qalie tamo nangi kiyaqa mareqnub,
‘Kristus a Devit aqa piri’? 3¢ Devit a nami marej, ‘Kristus a ijo Tamo Koba.” Agi Mondor Bole
na Devit aga medabu singilatetonaga a endegsi marej,
‘Tamo Koba a na ijo Tamo Koba minjej,
“Niijo ban woq endi awo.
Awesognimga e ino jeu tamo kalil nangi elenosiy ino sorgomq di atitga ni na nangi

taqatnjroqngam.” ’

37Ningi uniy. Devit a marej, ‘Kristus a ijo Tamo Koba.” Deqa Kristus a kiyersim Devit aqa
n)iri sqas?”

Dal anjam qalie tamo nangi kumbra uge uge yogneb

Tamo ungasari gargekoba nangi sosibga Yesus aqa anjam quqwajqga tularn arearetnjro-
gnej. 38 Yesus a anjam bei endegsi plaltosiq minjrej, “Ningi dal anjam qalie tamo nango
kumbra uge geregere tenemtoqniy. Nangi koro sawaq di tamo urngasari narngi na nango
fiam soqtetnjrsib bay ojetnjrqajqa deqa gara olekokba jugoqnsib lagnub. 39 Nangi Qotei tal
miligiq di, goiyo kokbaq di sosibga tamo fiam ti nango awo jaramq di awooqnqajqga deqa
areboleboleinjreqnu. 40 Nangi una qobul nangi gisannjrognsibqa nango tal ti ingi ingi ti lana
yainjreqnub. Osib tamo ungasari nangi na unjrsib nango fiam soqtetnjrqajqa deqa pailyo
olekokba yeqnub. Deqa mondor Qotei na nangi awai tulay) ugedamu enjrqgas.”

Una qobul aqa silali kifiala sognej di Qotei yekritej

410siga Yesus a atra tal miligiq di sosiqa silali ato gaji kulum jojomq di awoej. Awoosiqa
nam atej di tamo ungasari nangi bognsib silali ateqnab unjrognej. Noro tamo gargekoba
nangi bognsib silali tulan kokba atogneb. 42 Onaqa una qobul bei fioro tulan saiqoji a
dego bosiqa meniy silali kifiilala aiyel segi atej. 43 Atnaqa Yesus na unsiqa aga argro nangi
metnjrnaqa aqga areq bonabqga minjrej, “E bole merngwai. Una qobul endi a fioro tulag
saiqoji. Deqa a na fioro tamo kalil nangi bunnjrsiqa silali kobaquja atqo. 44 Noro tamo nangi
silali koba ejunub. Nangi oto kifiala segi ateqnub. Ariya una qobul endi a silali tulay sai
bole sai. Aga menin silali kifiilala aiyel segi naj agi atekritqo.”

13

Bunugqna jeu tamo nangi na atra tal niflaqyqab
10siqa Yesus na aqa angro nangi jogsiqa koba na atra tal koba uratosib gilognsibqa aga
angro bei na minjej, “O Qalie Tamo, ni unime. Atra tal endi tularn bolequja. Atra tal walato
gaji menir di tulary) boledamu!” 2 Onaqa Yesus na kamba minjej, “Atra tal ni unonum endi
bunugna jeu tamo nangi na bosib tular nifiaqyosib aqa menir) kalil paraparainjrsibqa taqal
breinjrqab. Yimga menir bei menir bei aqa quraq di sqasai. Menin kalil segi segiqab.”

Gulbe kobaquja bunugna brantqas

3 Osiqa Yesus a Oliv manaq oqsiq atra tal areiyosiq awesonaqa Pita na Jems na Jon na
nangi qalub Yesus aqa areq bosib lumu nenemyeb, 4 “Ni iga merge. Bati gembu jeu tamo
nangi bosib atra tal endi nifiaqyqab? Nifiaqyga osibqa kumbra kiye namoqna brantim iga
unsim poigwas, ‘Bati di jojomqo’?”

5Onagqa Yesus na minjrej, “Ningi geregere nam atoqniy. Tamo qudei na ningi gisango uge.
6Bunugna gisar tamo gargekoba narngi ijo fiam na bosib tamo urngasari nangi minjrogqngqab,
‘E Kristus.” Degsib tamo ungasari tulan gargekoba nangi gisa gisannjrogngab.

7“Bunugna sawa bei bei qaji nangi an na qotokobaoqngab. Ningi deqa qusib ulaaib.
Qoteianamimarej, ‘Kumbra dibrantqas.” Deqa brantem. Ariya kumbra di brantimga dino
bati urur brantqasai. Soboleiyosim brantqas. 8 Bati deqa sawa bei ti sawa bei ti qotogqngab.
Mandor qudei nangi tigelognsibqa mandor qudei nangi qoto itnjroqngab. Sawa bei beiq
di mimin kokba ti mam ti ingi saio bati brantelerqas. Kumbra kalil di una angrotqa osiqa
mati jaqatix kifiala eqnu dego kere.

9 “Deqa ningi geregere nam atogqniy. Kumbra kalil di brantosaisoqnimga Juda nangi
na bosib ningi ojelenosib anjam pegiyo talq di ningi tigeltngogngab. Osib nango Qotei tal
miligiq di ningi kumbaingognsib olo ningi joqognsib Rom narngo gate ti nango mandor ti
nango ulatamugq di ningi tigeltngogngab. Yimga ningi ijo anjam bole palontognsib nangi
minjrogngab. 10 Sawa sawa kalilq di dego ningi ijo anjam bole ubtosib mare mare
lagnibga tamo ungasari nangi quogqngab. Amga dino bati brantqas. 1! Nangi na ningi
ojognsib anjam pegiyo talq di tigeltngoqnibga ningi endegsib are qalaib, ‘Iga na kamba
anjam kiyersi minjrqom?’ Ningi degaib. Bati deqa Qotei na powo engoqnimqga ningi kamba
anjam minjrogngab. Ningi segi na anjam minjrqasai. Mondor Bole na nungo medabu
singilatetngim ningi anjam margab. 12 Bati deqa kumbra uge endeqaji brantqas. Tamo
qudei na nango segi was nangi ojoqnsib qaja tamo nango banq di atogqnibga nazngi na nangi
fiumognib morerogngab. Tamo qudei na nango segi angro nangi dego degsib ojogqnqab.
Angro qudei na nango segi ai abu nangi jeutnjrognsib ojoqnsib qaja tamo nango banq di
atognibga naggi na nangi flumognib morerogngab. 13 Ningi ijo fiam ejunub deqa tamo kalil
nangi ningi ga are tulan ugeinjrogqnqas. Ariya ningi ijo fiam singila na ojsib gilsib dino bati
itqab di Qotei na ningi elenqas.”

Ingi tulan ugedamu brantqas

14 Osiqa Yesus a olo marej, “Dino batiamqa ingi tulan ugedamu a Qotei agqa getento
warum miligiq di tigelesognim ningi unqab.” E Mak. Tamo ungasari ijo anjam endi
sisiyeqnub qaji nangi geregere sisiyosib poinjrem. Poinjrim marqab, bole. Osiga Yesus
na aga angro narngi olo endegsi minjrej, “Ningi ingi ugedamu di unsibga bati deqa tamo
ungasari Judia sawaq di unub qaji nangi jaraiyosib manaq oqoqujatebe. 13 Tamo ungasari
tal meq di unub qaji nangi jaraiqa oqnsib ingi ingi oqa osibqga olo warum miligiq gilaib.
Nangi jaraiyoqujatebe. 16 Tamo ungasari wauq di unub qaji nangi jaraiqa oqnsib nango
gara jugo oqa osibqa olo puluosib qureq baib. Nangi torei dena jaraiyoqujatebe. 17 Bati
deqa una guman ti una angro mom ti nangi jaraiyo bangiognsib gulbe koba oqab. 18 Deqa
ningi endegsib pailyoqniy, ‘Gulbe di awa bati qa brantaiq.’ 19 Ningi degsib pailyoqniy.
Di kiyaqga? Bati deqa tamo ungasari nangi gulbe tularn kobaquja ogab. Gulbe deqaji nami
brantosaiognej. Qotei na mandam atej bati deqa gulbe deqaji brantosai dena bosi bosiq
agi bini unum. Bunugna lana ambleq di dego brantqasai. Agi bati qujai deqa brantqas.
20 Gulbe di aqga bati Tamo Koba a na truqutgas. A na truqutqasai di tamo ungasari kalil
nangi padalekritqab. Aqa segi tamo ungasari nami giltnjrej gaji nayngi padalaib deqa a na
gulbe di aqa bati truqutqas.

21 “Bati deqa tamo qudei na merngwab, ‘Ningi uniy. Kristus a bqo agiende’ o ‘Kristus a
bqo agide.’ Degsib merngibqa ningi nango anjam quetnjraib. 22 Tamo qudei nangi bosib
gisanosib maroqnqgab, ‘E Kristus.’” Qudei nafngi marogngab, ‘E Qotei aqa medabu o qaji
tamo bole.” Degsib marognsib manwa kokba gargekoba babtogngab. Nango manwa dena
nangi na tamo ungasari kalil areqalo nifiagyetnjrogngab. Osib Qotei aqa segi tamo ungasari
nami giltnjrej qaji nango areqalo dego nifiagyetnjrqajqga wauoqngab. 23 Deqa ningi geregere
nam atsib soqniy. Kumbra kalil di brantosaisonaqa e namogna merngonum.”

Tamo Angro a singila ti rian ti bqas
24 Osiqa Yesus a olo marej, “Gulbe kalil di nango bati koboamga ser) ambruqas. Bai dego
suwarqasai. 25Bongar nangi lan) goge na ululoyosib mandamg aiyelenqab. Lay goge dia ingi
ingi kalil renginyelenqab. 26 Bati deqa e Tamo Angro singila ti rian koba tilanbiq na mandamg
aiyoqnit tamo urngasari nangi tarosib e nubqab. 27 Yimqa bati deqa e na ijo lay) angro nagngi
garinnjritqa nangi sawa sawa kalil keretosib Qotei aqa segi tamo ungasari nami giltnjrej qaji
nangilan utru utruq na koroinjrqab.”



Mak 13:28 65 Mak 14:15

Ningi qura qa yawo anjam dena poingem
28 Osiqa Yesus a olo marej, “E na qura qa yawo anjam ningi merngitqa dena geregere
poingem. Qura banga qalsim olo fialguyognimqa ningi unsib qalieqab, ‘Ser) aqa bati jojomqo.’
29 Dego kere kumbra kalil e ubtosim merngonum qaji endi brantimqa ningi unsib endegsib
qalieoiy, ‘Bole, Kristus bqajga bati jojomqo. A siranmeq di tigelejunu.’ 30 E bole merngwai.
Tamo ungasari bini bati endeqa unub qaji nangi kalil morenosaisoqnibqa kumbra kalil endi
brantqas. 31 Lay ti mandam ti kobogab. Ariya ijo anjam koboqa keresai.”

Yesus bqajqa bati di tamo bei a qaliesai

32 Osiqa Yesus a olo marej, “Ijo bgajqa bati tamo qujai bei a qaliesai. Lar angro nangi
qaliesai. E Qotei aqa Niri e segi dego qaliesai. Ijo Abu a segi qalie.

33 “Ningi ijo bqajqa bati qaliesai deqa ningi geregere nam atsib soqniy. 34 Ijo bqajqa bati
di tamo bei a sawa isaq gilej dego kere. A gilqa osiqa aqa kangal tamo nango bagq di aqa
tal ti ingi ingi ti uratetnjrsiqa nangi wau segi segi enjrej. Aga kangal tamo bei minjej, ‘Ni
siranmeq di tigelesosim geregere nam atogne.” 35 Degsi minjej. Dego kere ningi geregere
nam atsib soqniy. Di kiyaqga? Tal lanja a olo bgajqa bati ningi qaliesai. A bilaq kiyo, qolo
kiyo, tuwe anjamoqgnimga kiyo, nobqolo kiyo bgas. 36 A boqujatosim ningi yereesognib
nungaim deqa ningi geregere nam atsib sogniy. 37 E anjam merngonum qaji endi tamo kalil
nangi dego minjreqnum. Ijo anjam agiende, ‘Ningi geregere nam atsib soqniy.’ ” Yesus na
aqa angro nangi degsi minjrej.

14

Juda tamo kokba nangi Yesus qalib moiqajqa gam namogneb
10naga Juda nango yoribati koba jojomej. Yori bati di aqa fiam Bem Tiyosai Qaji Uyqajqa
Bati. Qotei a nami Israel nangi Isip sawaq di padalqa lagnabga aqaryainjrej. Deqa olo are
galqajqa bati jojomej. Bati aiyel sognej. Deqa atra tamo kokba ti dal anjam qalie tamo
nangi ti endegsib nenemoqneb, “Iga kiyersim Yesus lumu na ojsim qalsim moiyotqom?”
2 Osib mareb, “Iga yori bati ga Yesus ojqasai. Ojgom di tamo ungasari nagngi iga nugsib
nirinosib qoto tigelto uge.”

Una bei a goren quleq ti osiq Yesus aqa gateq di bilentej

3 Onaqa Yesus a Betani qureq gilsiga tamo bei nami yu na aga jejamu ugeelenej qaji
aqa flam Saimon aga talq di soqnej. Sosiqa ingi uyeqgnaqa una bei a goren quleq ti
tulay boledamu silali kobaquja na awaiyej qaji di jalinaq jigsiqa osi bosiqa aqa medabu
paratosiqa Yesus aqa gateq di bilentej. 4 Onaga tamo qudei tal miligiq di awesoqneb qaji
nangi una di aga kumbra unsibqa pirifjosib segi segi maroqneb, “Una di a kiyaqa gorer) di
lana flanguiyqo? 3 A goren di osiq tamo qudei enjrqo gamu meniy silali 300 yonub qamu
gilsiq tamo ingi ingi saiqoji nangi jeisi enjrqo qamu di kere.” Osib nangi una di pirinteb.
60Onaqa Yesus na kamba minjrej, “Ningi kiyaqga una di gulbe yeqnub? A kumbra bole ebqo.
7Tamo ingi ingi saiqoji nangi bati gaigai ningi ti sqab. Deqa ningi na nangi aqaryainjrqa
are soqnimga aqaryainjroqniy. Ariya e bati gaigai ningi ti sqasai. 8 E moiqai. Moiyitqa e
subq atqgab. Una di a e qa are qalsiqa ijo jejamuq di gorer bilentosiq dena ijo jejamu subq
atqajqa gereiyetbqo. A na kumbra di e qa yqa kere agi yqo. 9 E bole merngwai. Bunugna
ijo wau tamo narngi sawa sawa kalilq di ijo anjam bole mare mare lagnsibqa una endena
kumbra ebqo qaji deqa are qalognsib a qa saoqngab.”

Judas a Yesus osim atra tamo kokba nango banq di atqas
100naqa Judas Iskariot a tigelosiqa atra tamo kokba nangoq gilej. Judas a Yesus aqa angro
12 nangi deqaji bei. A nangoq gilsiqa minjrej, “E Yesus osiy nungo bangq di atqai.” 11 Degsi
minjrnaga nangi qusib tulan areboleboleinjrnaga minjeb, “Ni Yesus osim gago barnq di
atimqaiga nisilaliemqom.” Degsib minjnabqa a gilsiqa a Yesus osim nango banqdiatqajqa
gam namoqne;j.

Yesus aqa angro nangi ti yori bati aqa ingi uyeb

12 Ariya Bem Tiyosai Qaji Uyqajqa Bati brantej. Qotei a nami Israel nangi endegsi minjrej,
“Ningi kaja du du nangi flumelenosib siranmeq di ler liyibga e na unsiy ningi uratngwai.
E ningi padaltygwasai.” Qotei a nami Israel nangi degsi minjrej. Kumbra deqa olo are
qalqajqa yori bati brantonaqa Juda nangi mareb, “Iga kaja du du nangi fiumelenosim Qotei
atraiyqom.” Onaqa bati deqa Yesus aqa afngro narngi na endegsib nenemyeb, “Niiga merge.
Iga aisim tal qabia yori bati aqa ingi ingi gereiyetmonamga ni ingi uyqam?” 13 Onaqa Yesus
na aqa angro aiyel qarinnjrsiga minjrej, “Ningi aiyel aisib qure ambleq di tamo bei ya nobu
goboiyosim gilognim gamq di itosib dauryiy. 14 Ningi a dauryosib tal a gogetqas qaji di
miligiq gilsib tal lanja endegsib minjiy, ‘Qalie Tamo a marqo, “E ijo angro nafngi koba na
awoosim yori bati aqa ingi uyqajqa warum a gabi unu?” ’ 15 Ningi degsib minjibqa a na

warum kobaquja bei gogeqsi unu di ningi osorngwas. Warum dia nami jar ti awo jaram ti
ateleneb unu. Ningi aiyel aisib warum dia gago ingi ingi gereiyelenoiy.” 16 Onaqa nangi aiyel
qure miligiq aisib anjam kalil Yesus na minjrej qaji degsi brantonab unsibqa ingi ingi kalil
warum dia gereiyeleneb.

17-18 Onaqa bilaqtonaga Yesus aqa angro 12 nangi ti koba na aisib tal gogetosib awoosib
ingi uyoqnsibqa Yesus a nangi endegsi minjrej, “E bole merngwai. Ningi ijo angro 12. Nungo
ambleq dena angro bei a tigelosim e osim tamo qudei nango banq di atqas. Angro di agiiga
koba na ingi uyeqnum.” 19 Degsi minjrnaq qusibqa are tulan gulbekobainjrnaqga segi segi
Yesus nenemyoqneb, “O Tamo Koba, ni e ga kiyo maronum?” 20 Onaqa minjrej, “Angro aqo
ombla endego tabir qujaiq di bem quiq di tuqteqnum qgaji a na e osim tamo qudei nafngo
bayqdiatqas. A dego ijo angro 12 ningi deqajibei. 21 Ningi quiy. E Tamo Angro moiqai. Nami
Qotei aqa anjam e ga degsib nengrenyeb. Deqa ungum. E anjam di dauryosiy moiqai. Ariya
angro e osim tamo qudei nango banqdi atqas qaji a tular) padalougetqas. A namiambabosai
gamu di kere.”

Yesus na aqa angro nangi bem ti wain ti anainjrej

22 Osiqa Yesus aqa angro nangi koba na ingi uyoqnsibqa Yesus a Qotei pailyosiqa bem
bei osiq gingenyosiqa nangi enjrsiga endegsi minjrej, “Endi ijo jejamu. Osib uyiy.” 23 Osiqa
wain osiqa gambarnq di bilentosiqa Qotei pailyosiqa aga angro nangi enjrnaqa nangi kalil
osib uyeb. 24Onaqa Yesus na minjrej, “Wain gambar endiijo ler). Tamo ungasari gargekoba
nafgo une kobotetnjrqajqa deqa ijo lery aiqas. Aisim Qotei aga anjam bunuj nami gereiyej
gaji di singilatqas. 25 E bole merngwai. E wain endi olo uyqasai. Degsi gilsiy mondor dino
batiamga Qotei a nungo Mandor Koba sogqnimga e olo wain bunuj uyqai.”

26 Yesus na aqa angro nangi degsi minjrsiqa nangi koba na louosib koboonaqa qure
uratosib Oliv manaq ogeb.

Yesus na aqa angro nangi minjrej, “Ningi kalil e uratbosib jaraiqab”

27 Yesus aqa angro nangi ti manaq oqoqnsibga Yesus na minjrej, “Ningi kalil ijo fiam
ulontosib e uratbosib jaraigab. Nungo kumbra deqa Qotei aga anjam bei nami endegsib
nengrenyeb unu, ‘E na kaja nango mandor qalitqa kaja nangi segi segi jaraiqab.” Qotei aqa
anjam nami degsib nengrenyeb. 28 Ariya bati qalub koboamga e olo subq na tigelosiy niggi
ganamoosiy Galili sawa( gilitqa ningi bunuqna e daurbosib dia e itbqab.” 29 Onaqa Pita na
minjej, “Angro kalil nangi ino fiam ulontosib jaraiqab e segi ino fiam ulontqasai.” 3 Onaqa
Yesus na kamba Pita minjej, “E bole mermqai. Qolo qujai endeqa ni ijo fiam ulitqam. Tuwe
anjamoaiyeltosaisogqnimga ni gisanogalubtosim margam, ‘E Yesus qaliesai.” ” 31 Onaqa Pita
a tulay saidosiq minjej, “Sai. E ni ombla moiqa marimga, ungum, e ino fiam ulitgasai bole
sai.” Onaqa Yesus aqa angro kalil nangi anjam qujai di minjogneb.

Yesus a Getsemani nafiu aguq di aqa Abu pailyej

3ZYesus aqa angro nangi koba na walwelosib nafiu agu beiq di branteb. Nafiu agu di aga
flam Getsemani. Di brantosib Yesus na aqa angro nangi minjrej, “Ningi endi awesoqniy.
E kifiala sasalosiy ijo Abu pailyosiy bqai.” 33 Degsi minjrsiga aqa angro qalub agi Pita na
Jems na Jon na nangi segi jogsiqa pailyqajqa sasalej. Sasalosiqa pailyoqnsiqa a are tular
gulbekobaiyej. 34 Osiqa aqga angro qalub nangi di minjrej, “E are tulan gulbekobaibgo.
Gulbe dena e moiyepratonum. Deqa ningi e ombla endi sosimga nam atoqniy.” 35-36 Degsi
minjrsiqa olo kifiala sasalosiqa mandamgq di nam quosiqa endegsi pailyej, “O Aba. (Di Hibru
anjam. Aqa damu, “O Abu.”) Gam bei sognimqga ni na marimqa gulbe aqa bati bqo endi e
bupbosim gilem. Ni kumbra kalil yqa kere. Deqa ni marimqa gulbe endi ijoq baiq. Gulbe
endi ya uge uyo bul. Unggum, ni ijo areqalo dauryaim. Ni ino segi areqalo dauryosim ye.”

37Yesus a degsi Qotei pailyosiq olo tigelosiqa aqa angro nango areq aisiq nam atej di nangi
are gulbe na nerenesonab unjrej. Deqa Yesus na Pita minjej, “O Saimon, ni neiejunum e?
Ni nam sokifialayqa keresai e? 38 Ningi njerenaib. Ningi nam sosib pailyoqniy. Yim gulbe
bei nungoq bgas di gulbe dena ningi uneq waingwasai. Bole, nungo are miligiq di ningi e
daurbgajqa are unu. Ariya ningi segi gulbe di oqajqa singila saiqoji.”

39-40 Osiqa Yesus a olo puluosi sasalosiq a nami pailyej qaji degsi olo pailyosiq bosiga
aqa afngro qalub nangi urnamnjrnaqa 1erenesonab unjrej. Unjrnaqa nangi Yesus anjam bei
minjqa keresaiinjrej.

41 Olo gilsiq Qotei pailyosiq bosiq aga angro nangi itnjrsiq minjrej, “Ningi aqaratosib
geregere Iereljejunub e? Ungum. Bati koboqo. Ningi uniy. E Tamo Angro osib une tamo
nango banq di atqajqa bati bqo. 42 Ningi tigelab gilgom. Tamo e osim une tamo nango banq
di atqajqa agi brantqo.”

Judas a Yesus o0siq jeu tamo nango banq di atej

43 Onaqa Yesus aqga angro 12 nangi deqaji bei agi Judas a na tamo gargekoba nangi sebru
ti torom ti elenjonab jogsiqa Yesus aqa areq di branteb. Juda gate nangi ti dal anjam qalie
tamo narngi ti atra tamo kokba ti nangi na nangi qarinnjrnab Yesus ojqa beb. 44Judas a nami
nangi ti qairosib anjam gereiyosib a na endegsi minjrej, “E na tamo kundoqyqai agide. A
ojsib geregere taqatosib osib giliy.”

450naga Judas a Yesus aqa areq bosiq minjej, “O Tamo Koba.” Degsi minjsiq kundoqyej.
46 Kundogyonaga tamo nargi brantosib bar waiyosib Yesus ojeb.

47 Onaqa Yesus aqa angro bei jojom di tigelesognej qaji a na aqa sebru osiqa atra tamo
gate aqa kangal tamo gateq di qalqajga sebru waiyej grotosiqa dabkala segi gentete;j.
48 Onaga Yesus na tamo nangi di minjrej, “E le) ojo tamo unum deqa kiyo ningi sebru ti
torom ti elenosib e ojga bonub e? 49 E bati gaigai atra tal miligiq di ningi koba na sosimqa
Qotei aga anjam plaltognem. Bati deqa ningi yala bar waiyosib e ojosai. Ningi kumbra
degyeb deqa Qotei aqa anjam nengrenq di so qaji di aqa damu brantej.” 50 Yesus a naggi
degsi minjrnaqga aqa angro kalil nangi a uratosib jaraiyeb.

Angro wala bei ayosi ulanej
51Bati deqa angro wala bei a yjeio gara segi na kabuosiq Yesus dauryej. Onaga tamo nangi
na angro di ojeb. 32 Ojnabqa a neio gara segi nafngo barnq di uratosiqa yosi ulagej.

Juda tamo kokba nangi Yesus aqa jejamuq di
une gametqa marsib koroeb

53 Onaga tamo nangi na Yesus osib atra tamo gate aqa talq osi gileb. Dia atra tamo kokba
ti Juda gate naggi ti dal anjam qalie tamo nangi ti kalil koroesogqneb. Koroesonabga tamo
nangi na Yesus osi gilsib nango ulatamuq di tigelteb. 54 Nangi Yesus osi gileqnabga Pita
a kifiala isa isaq na Yesus dauryosiq uli uliosiq gilsiq torei atra tamo gate aqa tal meq di
brantej. Brantosiqa nangi Yesus kiyeryib unqajqa deqa are qalsiq qaja tamo qudei nangi
tal meq di nam tunguyosib awesonabqa bosiq nangi koba na jam yoroqneb.

55 Onaga atra tamo kokba ti Juda gate nangi ti kalil koroesosibgqa nangi Yesus aga
jejamuq di une qametqa are galsib anjam jamoqneb. Di kiyaqa? Anjam dena nangi Yesus
qalib moiqajqa deqa. Anjam namonab njamonab ugeinjrej. 56 Deqa nangi tamo gargekoba
metnjreqnab bognsib gisan anjam Yesus aqa jejamuq di gamelerogneb. Nangi anjam lana
lana maroqneb. Naggo anjam di qujaiosai. 57 Onaga nango ambleq dena tamo qudei nangi
tigelosib Yesus aqa jejamu lana gisanyosib mareb, 58 “Tamo endi a endegsi marnaq iga
quem, ‘E atra tal koba endi tamo na gereiyo qaji di kongrontosiyqa bati qalub qa olo atra
tal bei tamo na gereiyosai qaji di tigeltqai.” ” 39 Ariya nango anjam di dego qujaiosai. Nangi
anjam lana lana marogneb.

60 Onaqa atra tamo gate a nango anjam di qusiqa a tigelosiqa Yesus aqa areq bosiq
nenemyej, “Tamo nangi endi une gargekoba ino jejamuq di gameqnub. Dini kamba anjam
bei marqgasai e?” 61 Onaqa Yesus a torei mequme;j. A anjam bei yala marosai.

Deqa atra tamo gate na olo nenemyej, “Ni Kristus e? Ni Qotei Goge Koba aqa Niri e? Nie
merbe.” 62 Onaqa Yesus na minjej, “Od. Agi e segi. Ni que. E Tamo Angro. Bunugna e lag
qureq oqsiy Qotei singila koba ti unu qaji aga ban woq di awesosiy olo lanbiq na boqnit
ningi e nubqab.” 63 Onaqa atra tamo gate a Yesus aqa anjam di qusiqa a tulan) minjiy
ogetonaqa aqa segi gara jugo bumbranyosiqa marej, “Aqa une agi a segi na babtqo iga
quonum. Deqa iga kiyaqga tamo bei olo metonam bosim aqa une marqas? 64 Aqa misiliz
anjam ningi quonub. Deqa ningi kiyersib marqab?” Onaqga nangi kalil mareb, “A bole une
ti. Deqa qalib moiyem.”

65 Nangi kalil degsib marnabga nango ambleq dena tamo qudei nangi tigelosib Yesus
miselyoqneb. Osib aqa namdamu gara na qosetosib ban na qalognsib minjogneb, “Ni
Kristus amga ni ubtosim mare, yai na nilumqo?” Onaqga gaja tamo qudei nangi Yesus aqa
areq boqnsib a ula poyyoqneb.

Pita a gisanoqalubtosiq marej, “E Yesus qaliesai”

66-67 Ariya Pita a tal meq di awesosiq jam yoreqnaqa atra tamo gate aqa kangal una bei
a bosiqa Pita unsiqa koqyosiq minjej, “Ni dego Yesus Nasaret qaji aqa angro bei. Ni nami
a dauryosim lagnem.” 98 Onaqa Pita a tular saidosiq minjej, “Ni anjam merbonum di e
qaliesai.” Degsi minjsiqa tigelosiq tal qala beiq gilsiq di sognej. 69 Sonaqa kangal una dena
olo Pita unsiqa tamo nangi jojom di tigelesoqneb gaji nangi minjrej, “Tamo di a dego Yesus
aga afgro bei.” 70 Onaqa Pita a olo tular saidej.

Olo kifiala soboleiyonaq tamo qudei Pita aqa areq di tigelesogqneb qaji nangi Pita ko-
gyosib minjeb, “Ni Galili gaji tamo. Deqa iga qalieonum, ni Yesus aqa angro bei.” 71 Onaqa
Pita a olo tulay singila na saidosiq marej, “E tamo di qaliesai bole sai. E bole maronum.
E gisanot Qotei na e lubem.” 72 A degsi marnaqa tuwe anjamej. Tuwe anjamonaqa

Pita a qusiga anjam nami Yesus na minjej qaji, “Tuwe anjamoaiyeltosaisognimqa ni
gisanoqalubtosim margam, ‘E Yesus qaliesai,” ” anjam deqa olo are qalsiqa poiyonaqa tulay
akamugetej.

15

Juda tamo kokba nangi Yesus osib Pailat aqa banyq di ateb

10naqga nobgolo malu gameqnaq atra tamo kokba ti Juda gate nangi ti dal anjam qalie
tamo nangi ti kalil koroesosibqa Yesus qalib moiqajqa anjam keretogqneb. Anjam kereonaq
nargi Yesus aqa bar tontetosib osi gilsib Rom nango gate Pailat aga barq di ateb. 2Onaqa
Pailat na Yesus nenemyej, “Ni Juda nango Mandor Koba e?” Onaqa Yesus na minjej, “Od.
Anjam ni maronum di kere.” 3 Onaqa atra tamo kokba nangi Yesus aqa anjam di qusib
minjin) oqetnjrnaqa aga jejamug di une gargekoba qametoqneb. 4Deqa Pailat na olo Yesus
minjej, “Nangi une gargekoba ino jejamuq di qameleneqnub. Ni kamba anjam bei marqasai
e?” 5 Onaqa Yesus a torei mequmej. A anjam bei yala marosai. Deqa Pailat a tulag
prugugete;.

Pailat a marej, “Ningi Yesus a namburbasq di gamiy”

6 Pailat aqa kumbra agiende. Wausau gaigai yori bati koba brantognimgqa Juda tamo
ungasari nangi tamo qujai aqa fiam maroqnibga Pailat na tamo di tonto talq dena urato-
gnsim enjrogngas. 7 Bati deqa tamo bei aqa fiam Barabas a tonto talq di soqnej. A nami
tamo qudei jogsiga Rom narngi ti qotsib tamo qudei fiumnab moreneb. Deqa a ojsib tonto
talq di waiyeb. 8 Waiyonab sonaqa tamo ungasari kalil nangi Pailat aqa areq gilsibqga a
nango yori bati qa kumbra gaigai yoqnej qaji di olo yqajqa minjeb. % Minjnabqga a na
nenemnjrej, “E Juda nango Mandor Koba uratosiy engwai e? Ningi na merbiy.” 10 Pailat
a nangi degsi nenemnjrej? Di kiyaqa? A qalieej, atra tamo kokba nangi Yesus qa ugeosib
deqa a ojsib Pailat aqa bangq di ateb. 11 Onaqa atra tamo kokba nangi na tamo ungasari kalil
nango areqalo tigeltetnjreb. Tamo ungasari nangi Pailat minjibqga a na Barabas uratosim
enjrsimga olo Yesus qalim moiqajqa deqa nango areqalo tigeltetnjreb. 12Onaqa Pailat na
olo minjrej, “E ningi Barabas engwajqa merbonub deqa e Yesus kiyeryqai? Agi ningi a qa
mareqnub, ‘A Juda nango Mandor Koba.’ ” 13 Onaga nargi kalil murqumyosib minjeb, “Ni
a namburbasq di game.” 14 Onaga minjrej, “Kiyaqa Yesus qalit moigas? A une kiye yqo deqa
a namburbasq di qamqai?” Degsi minjrnaqa nangi olo tulan) murqumyoqnsib wainyoqnsib
minjoqneb, “Ni a namburbasq di qame.” 15 Onaqa Pailat a nafgo are latetnjrqa osiqa
nango anjam di dauryosiqa Barabas tonto talq dena ogeq atsiqa nangi enjrej. Enjrsiqa olo
Yesus osiq qaja tamo nango banq di atsiga minjrej, “Ningi Yesus bu toqor na kumbainyiy.”
Degsi minjrnaqga nangi na Yesus osib kumbainyeb. Kumbainyosib koboonaga Pailat na olo
minjrej, “Ningi Yesus namburbasq di qgamgqajqa osib giliy.”

Qaja tamo nangi Yesus misilinyogneb

16-17 Pajlat na qaja tamo nangi degsi minjrnaqa nangi Yesus bay ojsib Rom narngo tal
kobaqujaq osi gileb. Osi gilsib qaja tamo Kkalil nangi metnjrnab bosib tal dia koroeb.
Koroosib gara jugo olekoba lent mandor kokba nangi gaigai jigeqnub deqaji bei osib Yesus
jigeteb. Osib sil luwit osib lulumosib sil dena mandor narngo gate tatal bul gereiyosib
aqa gateq di atetosib singila na teqiyeb. 18 Osib gisan na Yesus bipiyognsib minjogneb, “O
Juda nango Mandor Koba, kaiye!” 19 Degsib Yesus minjoqnsib bu toqor na aqa gateq di
qalognsib miselyoqnsib aqa areq di singa pulutogneb. 20 Nangi degsib Yesus misilinyosib
koboonaqa gara lent di piqtetosib aqa segi gara olo jigetosib aga qawarq di aqa segi
namburbas atetosib a bar ojsib gaintqa sawaq osi gileb.

Nanygi Yesus osib namburbasq di qameb
21 Nangi Yesus osi gilognsibga gamq di tamo bei walwelosiq Jerusalem aiyeqnaga
a turosib ojsib Yesus aga qawarq dena namburbas yaiyosib tamo di yonabga a kamba
qgoboiyosiga gam na Yesus dauryosiq gilognej. Tamo di aga fiam Saimon. A Sairini qure
qaji. A Aleksander Rufus wo nango abu.
22Nargi Yesus osi gilsib sawa agu Kifiala bei aqa fiam Golgota di branteb. Nam di aga damu,
“Tamo gate tanu.” 23 Di brantosib gaja tamo nangi na wain ti kial aqa ya isa koba de ti
bulyosib Yesus anaiyonab uyo oneiyonaq ugeiyonaq uratej. 24 Onaqa gaja tamo nangi na
Yesus osib namburbasq di qameb. Qamsib Yesus aga gara elenqa marsib gilteleneb. Osib
menin silali alaneb. Tamo yai aga menin na bunnjrqas di a na gara oqas. Degsib marsib
menin silali alanosib gara eleneb.
25Ser) bati 9 onaqa nobgolo nangi Yesus jamburbasq di gameb. 26 Qamsib rjamburbas mutu
gogeq di anjam endegsib nengrenyeb, “Tamo endi a Juda nango Mandor Koba.” Yesus
a nami maroqnej, “E Juda nango Mandor Koba.” Yesus aga une deqa osib anjam di

nengrenyeb. 27 Bati deqa baji) tamo aiyel dego namburbasq di gaintnjrsib filumeb. Bei Yesus
aga ban woq di gameb. Bei Yesus aga ban qonangq di gameb. 28 Kumbra dena Qotei aqa
anjam beinerngrenqdiso qajidiaqa damubrantej. Agi endegsib nengrenyeb, “Tamo ungasari
nangi marqgab, ‘Kristus a dego une tamo.” ”

29Yesus a jamburbas goge di sonaqa tamo urngasari nangi aga ulatamuq dena walwelosib
gile beoqnsib a misilinyoqgnsib gate gainyoqnsib minjogneb, “Ni nami marem, ‘E atra tal
koba kongrontosiyqa bati qalub qa olo tigeltqai’ Ni nami degsi marem. 30 Ino anjam di
boleamga ni ino segi jejamu agaryaiyosim namburbas uratosim mandamgq aiye.” 31 Atra
tamo kokba ti dal anjam qalie tamo nangi ti dego Yesus degsib misilinyoqneb. Osib segi
segi marogneb, “A na tamo ungasari gargekoba nangi aqaryainjroqnej. Ariya a na aqa segi
jejamu aqaryaiyqa keresai. 32 A maroqnej, ‘E segi Kristus. E Israel nafjgo Mandor Koba.’
Aga anjam di boleamqa a namburbas uratosim mandamg aiyimga iga unsim marqom,
‘Bole.’”” Onaga bajiy) tamo aiyel Yesus ombla gaintnjreb qaji nangi dego Yesus degsib
misilin anjam minjogneb.

Yesus a moiyej

33 Qanam jige ser bati 12 onaqa sawa kalil tular) ambruosi sonaq gilsiq ser) bati 3 onaq
bilaqtej. 34 Onaqa Yesus a tular lelenjosiqa marej, “Eloi, Eloi, lama sabaktani?” Di Hibru
anjam. Anjam di aga damu, “O ijo Qotei. O ijo Qotei. Ni kiyaqa e qoreibonum?” 35 Onaqga
tamo qudei Yesus aqa areq di tigelesogneb qaji nangi aqa anjam di qusib mareb, “Ningi
quiy. A Elaija meteqnu.” 36 Degsib marnabqa tamo bei a urur ti gilsiq gara fiengi bei
osiq wain isa kobaq di tuqtosiqa soruq di qosisiqa osi bosiqa Yesus anaiyqajga soqtosiqa
aqa medabugq di atej. Osiqa marej, “Iga mati tarinosim koqyesqom. Elaija a bosim Yesus
namburbasq dena osim mandamgq atqas kiyo?” 37 Onaqa Yesus a olo tular) lelenosiga mondor
titosiq aga rjambile uratosiq moiyej.

38 Bati qujai deqa gara kobaquja atra tal miligiq di gainesoqnej qaji a goge na branosiq
aisiq poaiyelej. 39 Yesus a degsi mondor titosiq moiyej deqa gaja tamo narngo gate Yesus
aqa areq di tigelesognej qaji a unsiqa marej, “Bole. Tamo endi a Qotei aqa Niri.”

40 Ungasari qudei nangiisaq di tigelesosib Yesus koqyoqneb. Bei Maria Makdala qure gaji.
Maria bei agi Jems yala Joses wo narngo ai. Unja bei Salome. 4! Yesus a nami Galili sawaq di
sonaqa ungasari nangi dena a dauryosib lagnsib kangalyoqneb. Bunugna Yesus a Galili sawa
uratosiqga a na nangi qalub ungasari qudei ti jogsiqa koba na Jerusalem beleneb.

Josep a Yesus aqa jejamu osiq subq atej

42Juda nango yori bati brantqa lagqnej deqa yori bati aqa ingi ingi kalil gereiyosib atnab
sognej. 43 Onaga bilaqtonaga tamo bei aqa fiam Josep a Yesus aga jejamu osim subq
atqa marsiqa Pailat nenemyqa gilej. Josep a Juda nango gate bei. A Arimatea qure gaji.
Aga kumbra tulan boledamu. Deqa tamo ungasari kalil nangi a qa marogneb, “A tamo
bolequja.” A endegsi are qalognej, “Bunugna Qotei a bosim gago Mandor Koba sosim iga
taqatgwas.” A degsi are qalognsiq Qotei qa tarinoqnsiq sognej. A Pailat aqa talq gilsiqa aga
areq di tigelej. A ulaosai. Osiqa Pailat nenemyej, “Ni e odbimqa e Yesus aga jejamu osiy
subq atqa kere e?” 44 Onaqa Pailat a tulay prugugetosiq marej, “Yesus a urur moiqo e?”
Osiqa qaja tamo nango gate a metonaq bonaq nenemyej, “Yesus a bole moiqo e?” 45 Onaqa
minjej, “Od, a moiqo.” Onaqa Pailat a anjam di qusiqa Josep odyosiq minjej, “Di kere. Ni
Yesus aga jejamu am. Osim subq ate.” 46 Onaqa Josep a gilsiqa gara gat awaiyosiqa Yesus
aqa jejamu namburbasq dena osiqa gara gat na dalaosiq osi gilej. Osi gilsiqa sub bei nami
menin miligiq di gereiyeb qaji dia atsiqa menirn) kobaquja belbeltosiq dena sub me getente;j.
47Josep na Yesus subq ateqnaga Maria Makdala qure qaji wo Maria bei agi Joses aga ai wo
bosib koqyesoqneb.

16

Yesus a olo subq na tigelej

10naqa yori bati koboonaga Salome na Maria Makdala qure qaji na Jems aqa ai Maria
na nangi qalub nam so aga ya quleq tularn boledamu awaiyeb. Nam so aqa ya di Yesus
aqa jejamugq di liyqajgqa deqa awaiyeb. 23 Osib nobqolo ambru narggi tigelosib Yesus
aqa jejamuq di liyqajqa deqa subq gilogqnsib gamq di segi segi maroqneb, “Yai na menir
kobaquja sub me getentejunu qaji di beltosim taqal atetgwas?” 4 Degsib maroqnsib gilsib
nam ateb di menin kobaquja waqosiq taqal di sonaq uneb. Meniy di tulan kobaquja.
5 Onaqa nangi sub miligiq aisib angro wala bei bay woq di awesonaq unsib ulaugeteb.
Angro wala di aqa gara tular qat.

6 Onaga angro wala na minjrej, “Ningi ulaaib. E qalie, ningi Nasaret tamo Yesus
namburbasq di gameb qaji a qa nameqnub. A endi sosai. A subq na tigelqo. Ningi bosib
sub miligi uniy. A neioteb gaji lume agi unu. 7 Ningi unsibqa olo puluosib aisib Yesus aqa

angro qudei nangi Pita ombla endegsib minjriy, ‘Yesus a subq na tigelqo. Tigelosiq ningi ga
namoosiq Galili sawaq gilqo. Agi a nami ningi endegsi merngej, “E ningi ga namoosiy Galili
sawa( gilqai.” Deqa ningi dego Galili sawaq gilsib dia a itqab.” ”

80Onaga nangi qalub tulay ulaugetosib are toytonnjrnaqa sub uratosib olo puluosib aiyeb.
Aiyoqnsibga gamq di tamo ungasari nangi turoqnsib anjam bei minjrosaiogqneb. Nangilana
aiyoqneb. Di kiyaqa? Nangi tulan ulaugeteb deqa.

Maria Makdala qure qaji a Yesus unej
9 Yori bati koboonaga nobgolo ambru Yesus a subq na tigelosiqa mati Maria Makdala
qure gaji aqaq di brantonaq unej. Maria agi nami Yesus na mondor uge 7 nangi aqaq dena
winjretej qaji. 10-11 A Yesus unsiqa olo puluosi gilsiq Yesus aqa angro qudei nami Yesus
dauryosib lagneb qaji nangi are ugeinjrnaga akameqnabqa itnjrsiga minjrej, “E Yesus
unonum. A nambile unu.” Onaqa nangi Maria aga anjam di qunab ugeinjrej. Nangi aga
anjam deqa poinjrosai.

Yesus aqa angro aiyel nangi gamq di Yesus uneb
12 0lo bati bei Yesus aga angro aiyel nangi nafiu gam bei dauryosib gileqnabqa Yesus aga
jejamu bulyosiqa nangoq di brantonaq uneb. 13 Unsibqga nangi olo puluosib aisib Yesus aga
angro qudei nangi minjreb, “Yesus a gagoq di brantqoga iga unonum.” Degsib minjrnabqga
nangi dego qunab ugeinjrej. Nangi anjam deqa poinjrosai.

Yesus na aqa angro nangi wau enjrej

14 Olo bati bei Yesus aqa angro 11 nangi tal miligiq di awoosib ingi uyeqnabqa Yesus
a nafngoq di brantej. A nami subq na tigelonaqa tamo qudei na unsib nangi sainjrnab
qunab ugeinjrej. Nango are getennjresogqnej. Deqa Yesus a segi nangoq di brantosiqa nangi
pirintnjrej. 15 Osiqa minjrej, “Ningi tigelosib sawa sawa kalil keretognsib tamo ungasari kalil
nangi ijo anjam bole minjre minjre lagniy. 16 Tamo ungasari nangi e qa nafngo areqalo
singilatosib yanso oqab di Qotei na nangi elenqas. Ariya tamo urngasari nangi e qa nango
areqalo singilatqasai di Qotei na nangi elenqasai. A na nango une ga peginjrsim awai uge
enjrqas. 17 Tamo ungasari e qa nango areqalo singilatqab qaji nangi manwa gargekoba
endeqaji babtogqngab. Nangi ijo fiam na mondor uge uge winjrogngab. Qotei na nafngo
mer) bulyetnjrognimga nangi qure utru bei bei nango anjam bunuj maroqngab. 18 Nangi
ban waiyosib amal uge ojoqngab. Nangi ya isa koba gaja ti di uyoqnib dena morerqasai.
Narggi ma tamo nango gateq di bar atognib naggi olo boleogngab.”

Yesus a lan qureq oqej
19 Tamo Koba Yesus na aqa angro nangi degsi minjrnaqa Qotei a Yesus lan qureq osi
ogsiga aqga ban woq di awotej. 20 Onaqa aqga angro nangi jaraiyosib sawa sawa kalil
keretognsib Qotei aqa anjam palontogneb. Palonteqnabga Tamo Koba a nangi koba na
wauoqgnsiga manwa gargekoba babtogqnsiqa dena nango anjam singilatogne;j.

LUK

Luk a anjam endi nengrenyosiq Tiofilus aqaq qarinyej
1-2 0 Tamo Koba Tiofilus, kumbra kalil Qotei a nami gago ambleq di yoqnej qaji di aga
wau tamo nargi unognsib deqa iga saigoqneb. Nango anjam di tamo gargekoba nangi
quognsib nengrenyoqneb. 3 Deqa e dego anjam di nengrenyosiy inoq garinyqa are qalem.
Are qalsimga anjam aqa damu geregere qalieqajga deqa nenemosim lagnem. Nenemosim
lagnsimga anjam di utruq na nengrenyosim agi inoq qarinyonum. 4 Deqa ni sisiyosim
qalieqam, anjam ni nami mermoqneb qgaji di bole kalil.

Sekaraia aqa naun Elisabet a gumanej

5 Herot a Judia sawa nango mandor sonaqa bati deqa atra tamo bei aqa fiam Sekaraia
a sognej. A atra tamo Abiya aqa moma. Sekaraia aqa paur a atra tamo gate Aron aqa
moma. Aqa fiam Elisabet. 6 Sekaraia aqa naur) wo nango kumbra tularn boledamu. Nangi
Qotei aga dal anjam kalil geregere dauryoqnsib sogneb. Nangi Tamo Koba aga 5jamgalaq di
une saiqoji. 7Elisabet aqa miligi ugeej deqa aqa gumbulur wo angro saiqoji sosibqa gelieb.

8 Bati bei Sekaraia aga wau qujai naygi ti Qotei atraiyqa marsibqga Jerusalem gileb.
9 Nango ambleq dena tamo bei giltibqa a Tamo Koba aqa atra tal miligiq gilsim nam
gaq koitim quleqamga Qotei atraiyqajqa deqa Jerusalem gileb. Gilsib nangi tamo yai
giltqab di qalieqajqa deqa nangi menir alago bubuneb. Meniy alanonabqa Sekaraia aga
menin na bunyej. Deqa nangi Sekaraia giltonabqa a atra tal miligiq gilsiqa Qotei atraiye;j.
10 Qotei atraiyeqnaqga tamo ungasari tulay gargekoba nangi atra tal ogeq di koroosib Qotei
pailyosib sogneb. 11-12Onaqa Tamo Koba aqa lar angro bei aisiq Sekaraia aqa ulatamuq di
brantosiqa atra bijal nam qaq koitognej qgaji barn woq di tigelonaq unsiqa tularn ulaugete;j.
13 Onaqa lay angro na minjej, “Sekaraia, ni ulaaim. Qotei a ino pailyo quetmgo. Deqa ino
nauy Elisabet a gumarnosim angro mel oqas. Yim ni aqa fiam Jon waiyqam. 14 Angro di a
nambabimqa ni tulan areboleboleimqgas. Tamo ungasari gargekoba nangi dego a unsibqa
tulan areboleboleinjrqas. 15 Angro di a Tamo Koba aqa njamgalaq di fiam koba ti sqas. A wain
ti ya singila ti uyoqnqasai. A aqa ai miligiq di soqgnimga Mondor Bole na a singilatoqnqas.
16 Bunugna a na Israel gargekoba nangi are bulyetnjroqnim nangi nango Tamo Koba Qotei
areiyoqngab. 17 Kristus a bga lagnimga Jon a namoosim Qotei aga medabu o tamo Elaija
aqa kumbra ti singila ti osim Kristus aqa gam gereiyetqas. A Kristus aqa gam endegsi
gereiyetqas. Abunango angronangitijeujeusoqnibga a nanarngiare bulyetnjrognim nangi
are qujaitosib sqab. Tamo ungasari Qotei aqa anjam gotranyeqnub qaji nangi dego a na are
bulyetnjrognim nangi kumbra bole bole dauryogngab. Jon na degsim tamo urngasari nango
areqalo gereiyetnjrim soqnibqga Tamo Koba a bqas.”

18 Onaqa Sekaraia na kamba lan angro di minjej, “E tulay gelionum. Ijo naurg a dego
geliqo. Deqa e kiyersiy qalieqai, ino anjam di bole?”

19 Onaqa lan angro na Sekaraia minjej, “Ijo fiam Gebriel. E Qotei aqa ulatamuq di
tigelejunum. Qotei a segi na e qarinbqoga bosim anjam bole endi ni mermonum. 20 Deqa
ni que. Niijo anjam poimosai deqa bini medabu geteymimqa sqam. Bunugna anjam e ni
mermonum gaji aga damu kalil brantimqa ino medabu olo waqtosim anjam marogngam.
Bati Qotei na giltqo gaji batiamqa ijo anjam aqa damu kalil brantim ni unqam.” Lar) angro
na degsiqa Sekaraia minje;j.

21 Tamo ungasari nangi Sekaraia a olo atra talq dena ogedqajqa deqa tarinogneb. Osib
maroqgneb, “Sekaraia a kiyaqa atra tal miligiq di sokobaiyqo?” 22 Onaqa Sekaraia a
ogedosiga nangi anjam minjrga yonaq Keresaiiyej. Deqa nangi mareb, “Qotei aga manwa
bei atra tal miligiq di brantqoqa Sekaraia a unqo. Deqa a anjam marqa keresai.” Sekaraia
aga medabu getenyej deqa a barg na segi nangi anjam minjroqnej. 23 Ariya bunuqna aqa
atraiyo wauqa bati koboonaqa a olo puluosiqa aqa qureq oqej. 24Bati bei aqa naur Elisabet
a gumanej. Deqa a bai 5 aqa talq di sognej. A boleq di walwelosaiognej. Osiga marej,
25 “Bini Tamo Koba a kumbra tulan boledamu e ebsiqa tamo ungasari nango amgalaq di
ijo gulbe kobotetbqo.”

Lan angro Gebriel a Maria aqaq di brantej
26 Onaqa bai 5 di koboonaqa Qotei na aqa lar angro Gebriel olo qarinyonaqga Galili sawa
nango qure bei flam Nasaret deq aiyej. 27 Aisiq dia dungenge bei aqa fiam Maria aqaq di
brantej. Tamo bei aqa fiam Josep a na Maria oqajga saga qameb. Josep a Mandor Koba
Devit aga moma. 28 Gebriel a Maria aqaq di brantosiqa minjej, “O Maria, kaiye. Tamo
Koba a ni ombla unub. A ni kumbra tulan) boledamu emqo.” 29 Onaga Maria a anjam di
qusiqa tulan prugugetej. Osiqa are qalej, “Lan angro di aga anjam e poibosai.” 30 Onaqa

lay angro na minjej, “Maria, ni ulaaim. Qotei a ni ga are tulany boledamuiyqo. 3! Deqa ni
gumarosim angro mel ogam. Osim aga fiam Yesus waiygam. 32 A fiam tulay kobaquja oqas.
Naggi a qa marogqngab, ‘A Qotei Goge Koba aqa Niri’ Qotei na a giltimqa a Mandor Koba
sqas. A na aqa moma Devit nami mandor koba sognej qaji aga wau osim a kamba Mandor
Koba sqgas. 33 Deqa a Jekop aga moma kalil nango Mandor Koba sosimqa nangi bati gaigai
taqatnjroqngas. Aqa wau di koboqa keresai.”

34Onaqa Maria na lag angro di minjej, “Kumbra di kiyersi brantqgas? E tamo osaiunum.”

35 Onaga lay angro na minjej, “Mondor Bole a inoq aisim Qotei Goge Koba aqa singila
emimga ni angro ogam. Deqa nangi a qa maroqngab, ‘A Qotei aqa Niri” A Qotei aqa segi
kumbra ti sqas.

36 “Ni que. Ino gagai Elisabet a dego afgro mel oqas. A qeliosiq gumarnqo. Nangi nami a
ga marogneb, ‘A angro oqa keresai.’ Ariya bini a gumarnqo bai 6 gilqo. 37 Qotei a kumbra
kalil yqa kere. Kumbra bei a yqa keresai di sosai.”

38 Onaga Maria na lay angro di minjej, “E Tamo Koba Qotei aqa kangal una. Anjam ni
e merbonum daji di Qotei na dauryosim kumbra degsi ebem.” Onada lar afngro a Maria
uratosiqa gilej.

Maria a Elisabet unqajqa gilej

39 Bati deqa Maria a tigelosiqa urur ti Sekaraia aqa qureq ogej. Qure di yambayg. A
Judia sawaq di unu. 49 Ogsiq Sekaraia aqa talq di brantosiqa Elisabet itosiq metej, “O gagai
Elisabet, kaiye.” 4142 Metonaqa Elisabet a Maria aqa anjam di qunaqa angro a Elisabet
aqa meneq di anyilej. Onaga Mondor Bole a Elisabet aqaq aisiq singila yonaqa a tular
maosiga Maria minjej, “Qotei a kumbra tulay boledamu ni emqo. Kumbra deqaji Qotei
a nami ungasari qudei nangi enjrosaiognej. Angro ino meneq di unu gaji a dego Qotei na
kumbra tulan boledamu yqo. 43 O Maria, ni ijo Tamo Koba aqga ai. E una kiyero deqa ni
ijo talqg bonum? 44 Ni que. Ni e metbonum e ino anjam quonumga angro ijo meneq di unu
gaji a areboleboleiyqoqa anpilgo. 45 Tamo Koba a na ni kumbra boledamu emgas anjam
di mermonaga ni qusim marem, ‘Bole, Qotei aqa anjam di aqa damu brantqas.” Ni degsi
marem deqa ni tulan areboleboleimim sqam.” Elisabet na degsiqa Maria minjej.

Maria a Qotei aqa flam soqtej
46 Onaqa Maria a kamba medabu wadqtosiqga marej,
“Ijo are na e Tamo Koba aqa fiam soqtosim a biniyeqnum.
47E Qotei qga tulay areboleboleibeqnu. Agi a na iga padalo sawaq na elexe;j.
48 E aqa kangal una. E fiam saiqoji. Di ungum. Qotei na e uratbosai. A na e nubsiqa areibqo.
Deqa bati endeqa ti bunuq ga ti tamo ungasari kalil nangi e qa endegsib maroqngab, ‘Qotei
na Maria kumbra tulay boledamu yej.’
49 Qotei singila koba ti unu qaji a na e agaryaibeqnu.
Qotei aqa fiam getento koba. Une bei aqaq di sosai.
50 Qotei a tamo ungasari kalil aga sorgomq di unub qgaji nangi qa tulan dulegnu. Bati endeqa
ti bunuq qa ti Qotei a nangi ga dulognsim sqas.
51 Qotei a wau singila koba yeqnu.
Tamo ungasari nango segi fiam soqtga are qaleqnub gaji nangi Qotei na olo winjreqnaq
jaraiyeqnub.
52 A na mandor kokba nangi kobotnjrognsiqa tamo ungasari nango segi fiam aguq ateqnub
qaji nangi olo fiam soqtetnjreqnu.
53 Tamo ungasari mam unub gaji nangi Qotei na ingi anainjreqnaq nangi kere na unub.
Ariya tamo ungasari ingi koba ti unub qaji nangi a na uratnjreqnaqa nangi ingi saiinjreqnu.
54-55 A na aqa wau tamo Israel nangi aqaryainjreqnu.
A namimarej, ‘E Israel nangi qa gaigai dulogngai.’
A aqa anjam deqa are qalognsiqa agi bini Israel nangi agaryainjreqnu.
Qotei aga anjam di a na nami gago moma utru nangi minjre;j.
Agi ana anjam di Abraham aqa moma kalil nangi ti minjrej.”
Maria a medabu waqtosiqa anjam degsi mare;j.
56 Bai qalub Maria a Elisabet aqa talq di soqnej. Di koboonaga a olo puluosiqa aqa qureq
gilej.
Elisabet a aqaratonagq Jon a nambabej
57 Onaqa Elisabet aqa bati kereonaqa a aqaratej. Aqaratonaqa aqa angro mel nambabe;j.
58 Nambabonaqa aqa qure qujai nangi ti aga len) nangi ti kalil endegsi poinjrej, “Tamo Koba a
Elisabet qa tulan dulosiqa aga miligi gereiyqoqa angro mel oqo.” Nangi degsi poinjrej deqa
narngi Elisabet koba na areboleboleinjre;j.

59-60 Bati 8 koboonaqa nangi angro di mulurn waiyqa marsib koroeb. Koroosib aqa fiam
Sekaraia waiyqa lagnabga aga ai na saidnjrsiqa minjrej, “Iga aqa fiam Jon waiyqom.”
61 Onaqa nangi na minjeb, “Nam di ino ler) nangoq di sosai.” 62 Degsi minjsib bay na
Sekaraia nenemyeb, “Ni ino angro fiam yai waiygam?” 63 Onaga a bay na minjrej, “Pepa
bei osbabqa e aqa fiam nengrenyit ningi ungab.” Pepa osi bonabqa endegsi nengrenye;j,
“Aqga fiam Jon waiyqom.” Degsi nengrenyonaqa nangi kalil tular prugeb. 64 Onaqa bati qujai
deqa Sekaraia aqa mer otyonaga medabu waqtosigqa anjam marognsiqa Qotei aga fiam
soqtoqgne;j. 85 Bati deqa tamo ungasari kalil qure dia sogneb qaji nangi kumbra deqa qusib
ulaeb. Ulaosib kumbra deqa mare mare lagnabga nango anjam di tular) kobaonaqga qure
kalil Judia sawaq di so qaji nangi quekriteb. 86 Tamo ungasari anjam di queb qaji nangi kalil
maroqneb, “Angro di a tamo kiyero sqas?” Nangi degsi marogneb. Di kiyaqa? Qotei aqa
singila angro di aqaq di sonaq uneb deqa.

Sekaraia a Qotei aga medabu osiqa anjam marej

67 Onaqa Mondor Bole a Jon aga abu Sekaraia agaq aisiq singila yonaga medabu
waqtosiga anjam endegsi marej, 68 “Iga Tamo Koba Qotei aqa fiam tulay soqtognqom. A
Israel gago Qotei. Iga aga segi tamo ungasari unum deqa a na bosim iga awaigim iga
padalgasai. 69 Aqa wau tamo Devit aqga ler) na tamo singila koba bei nambabgas. Qotei na
tamo di giltej deqa a na iga elenqas. 70 Qotei aga kumbra deqa nami aqa segi medabu
0 qaji tamo nangi anjam palontogneb. 71 Nangi anjam endegsib palontoqneb, ‘Qotei a
gago jeu tamo nango banq dena iga elerqas. Osim tamo Kkalil iga qa ugeeqnub gaji nango
banq na dego iga elenqas.’ Nangi anjam degsib palontogneb. 72 Qotei a gago moma utru
nangi ga dulosiqa aqaryainjrej. Aqa segi anjam nami singilatej qaji deqa are qalsiqa nangi
agaryainjrej. 73 Aqa anjam di a singilatosiq gago moma utru Abraham minjej. 74 Deqa a na
gago jeu tamo nango banq dena iga elenamqa iga aga wau ojogqnqom. Iga ulaqasai. 75 Iga
bati gaigai Qotei aga namgalaq di aqa segi kumbra bole tintir) dauryoqngom. 76 O ijo angro
Jon, bunugna ni Qotei Goge Koba aqa medabu o qaji tamo sqam. Tamo urngasari nagngi
degsib ni qa marogngab. Tamo Koba a bqga lagnimga ni namoosim aqa gam gereiyetosim
sognim a bgas. 7778 Ni na Qotei aqa segi tamo ungasari nangi anjam minjrogqnimgqa
nangi quoqnsib endegsi poinjroqngas, ‘Bole, Qotei a iga qa dulej deqa a na gago une
kobotetgosim iga elenqas.’ Gago Qotei a lar) goge na suwar) qarinyim gagoq bqas. 79 Tamo
ungasari ambrugq di sosib morenqa ulaeqnub qaji nangi Qotei na suwantnjrogngas. Osim a
naiga gam osorgoqnimga iga lawo kumbra dauryoqnqom.” Sekaraia a anjam degsi mare;j.

80 Onaqa Jon a kobaqujaeqnaqga Qotei aqga Mondor na singila yoqnej. A wadau sawaq di
sosiqa a na Israel tamo ungasari nangi Qotei aga anjam minjrqajqa bati qa tarinoqne;j.

2

Maria a aqaratonaqa Yesus a nambabej

1Bati deqa Rom nafngo mandor koba Sisar Ogastus a marej, “Iga sawa sawa kalilq di tamo
urngasari nango fiam sisiyqom.” 2 Degsi marnaga Kwirinius a Siria sawaq di gate sonaqa
nangi na fiam sisiyeb. Nangi nami fiam sisiyosaiogqneb. 3 Deqa tamo ungasari kalil nangi
na nango fiam atelerqajqa marsibqa nango segi segi qure utrugq gileleneb. 4 Josep a Nasaret
qureq dena tigelosiqa Devit aqa qure utruq oqgej. Nasaret qure a Galili sawaq di unu. Devit
aqa qure utru aqa fiam Betlehem. Betlehem a Judia sawaq di unu. Josep a deq oqej. Di
kiyaga? A Devit aqa ler) na nambabej deqa. 3 Maria a Josep aqa naur sognej deqa nangi aiyel
ombla na nango fiam atqa marsibqa Betlehem oqeb. Bati deqa Maria a guman ti. 67 Nangi
Betlehem di sonabqa Maria aqa bati kereonaqa a afngro ej. Nereno tal koba qaji tamo na
magej deqa aga angro matu mel jambabonaqa gara na dalaosiq makau nango ingi uyo tabirq
di eiotej.

Lan angro nangi na kaja taqato tamo nangi

Qotei aqa anjam minjreb

8Qolo qujai deqa qure qalaq di tamo qudei nango kaja fiiy) uyeqnabqa taqatnjresogneb.
9 Onaqa Tamo Koba aqa lay angro bei aisiqa nango areq di tigelonaq uneb. Aga riay
na nangi suwantnjrnaqa nangi unsib tulay ulaugeteb. 10 Onaqga lan angro dena nangi
minjrej, “Ningi ulaaib. E ningi anjam bole merngwajqga bonum. Merngitqa ningi qusib
tulagn areboleboleingwas. Tamo ungasari sawa sawa kalilq di unub qaji nangi dego tulag
areboleboleinjrqas. 11 Anjam bole agiende. Bini Tamo Koba Kristus a Devit aqga qure utruq
di nambabqgo. A na qujai tamo ungasari nafngi elenjamga nangi padalgasai. 12 Angro mom di
garana dalaosib makau nango ingi uyo tabirq di peiotonub unu. Ningi aisib unsib poingwas.”

13 Degsi minjreqnaga lay angro tulan gargekoba nangilay goge na bosib lay anggro nami
bej gaji a ombla tigelosibga Qotei aqa fiam soqtoqnsib endegsib maroqgneb, 14 “Lar) goge di

Qotei a fiam kobaquja oqo. Mandam( endi tamo urgasari nangi lawo na soqnebe. Qotei a
nangi ga are tulagn boleiyeqnu.”

Kaja taqato tamo nangi Yesus unqajqa marsib Betlehem qureq aiyeb

15 Lan angro nanggi olo puluosib lan) qureq ogeqnabga kaja tagato tamo nangi qairosib
mareb, “Iga tigelosim Betlehem aisim Tamo Koba a iga kumbra deqa mergwo qaji di
ungom.” 16 Degsib marsibga gurgur ti aisib Maria Josep wo nango angro mom a makau
nango ingi uyo tabirq di neiotosib sonab unjreb. 17 Unjrsibqa angro deqa anjam lar angro
na minjrej qgaji di kalil ubtosib saogneb. 18 Saeqnab tamo ungasari kalil anjam di queb qaji
nangi prugugetosib are koba galogneb. 19 Ariya Maria a anjam di qusiqa aqa areqaloq
di atsiq soqnej. 20 Onaga kaja taqato tamo nangi olo puluosib gileb. Anjam kalil lag
angro na minjrnaq queb qaji deqa ti kumbra Kkalil nangi uneb qaji deqa ti nangi tulag
areboleboleinjrnaqa Qotei aga fiam soqtognsib gilogneb.

Nangi angro aqa fiam Yesus waiyeb
21 Ariya Yesus a jambabosiq sonaqa bati 8 kereonaqa a mulur waiyeb. Osib aqa fiam Yesus
waiyeb. Nam di nami lar) angro na Maria gumarosaisonaq minjej qaji.

Simeon Ana wo nangi atra talq di Yesus uneb

22Juda nango dal anjam bei agiende. Una angrotimqa bati 40 koboamqa nangi una aga
jejamu yansetqab. Dal anjam di Moses a nami marej. Deqa Maria aga jejamu yansetqa
bati kereonaqa aqa gumbulun wo Jerusalem gilsibga atra tal miligiq di Maria aga jejamu
yansetosib Yesus osib Tamo Koba aqa banq di ateb. 23 Agi Moses a nami Tamo Koba aqa dal
anjam endegsi nengrenyej, “Angro matu mel nambabamgqa ningi Tamo Koba Qotei aga banq
di atiy. Atibga a Qotei aqa segi tamo sqas.” 24 Nangi aiyel Tamo Koba Qotei aga dal anjam
di dauryosib wagme bei osib Qotei atraiyeb. Agi dal anjam endegsi unu, “Binor aiyel kiyo
gebari bunuj aiyel kiyo osib Qotei atraiyiy.”

25 Jerusalem dia tamo bei sognej aqa fiam Simeon. Aqa kumbra tulay boledamu. A
Qotei aga sorgomq di geregere soqnej. Mondor Bole na a singilatonaq soqnej. A endegsi
are galognej, “Bati brantimqa Qotei na Israel tamo ungasari nafgo are boletetnjrqas.” A
degsi are qalognsiq deqa bati di brantgajqa tarinognsiq soqnej. 26 Mondor Bole na nami
Simeon minjej, “Ni mati moigasai. Ni moiyosaisogqnimga Tamo Koba a na aqa Kristus
garinyim bamga ni unsim moigam.” 27 Onaga bati bei Qotei aga Mondor na Simeon aqa
are tigeltetonaqa atra tal miligiq gilej. Gilsiq di sonaqa Maria Josep wo nangi dal anjam
dauryosib nango angro Yesus osib Qotei aqa banq di atqa marsibqa atra tal miligiq gileb.
28 Onaqa Simeon a Yesus unsiqa a osiq soqonyej. Soqonyosiga Qotei aqa fiam soqtosiq
endegsi pailyej,

29 “0 Tamo Koba, e ino wau tamo. Ino anjam ni nami e merbem qaji di ni uratosai. Deqa e
lawo na moiqai.

30Nina ino segi tamo ungasari nargi eleam nangi padalaib deqa ino Kristus qarinyem agi e
unonum.

31Tamo ungasari kalil nango namdamugq di ni kumbra di yqajgqa gam gereiyem.

32Kristus aqa rian na sawa bei bei qaji nangi suwantnjrogngas.

Osim ino segi tamo ungasari Israel nangi dego suwantnjrimga nango fiam kobaqas.”

33 Simeon a Yesus qa anjam degsi marnaqa Yesus aqa ai abu narggi qusib tulay prugeb.
34 Onaqa Simeon a nangi aiyel qa Qotei pailyosiqa Yesus aqa ai Maria minjej, “Ni que.
Qotei na angro endi giltej deqa Israel gargekoba nangi ulonosib padalgab. Gargekoba dego
olo tigelosib nambile bole oqab. Angro endi a toqor bul sognimqa gargekoba nangi na a
jeutognqab. 35 Deqa gargekoba nango areqalo uliejunu qaji di olo boleq dqas. Yimga serie
naino are qametmo bul are jaqatin ogngqam.”

36 Bati deqa Qotei aga medabu o qaji una bei soqnej aga fiam Ana. A Fanuel aqa angro. A
Aser aqa moma. A tulay geliej. A nami tamo osiga gumbulury wo wausau 7 sogneb. 37 Aqa
gumbulun moinaqga a segi qobul soqnej. Aqa wausau kalil 84. A qobul sosiqa a bati gaigai
qolo ti qanam ti atra tal miligiq gilognsiqa ingi ti ya ti uratoqnsiqa Qotei pailyoqnej. A
atra tal uratosaiognej. 38 Simeon a anjam marsiq koboonaga Ana a hosiga angro kifiala
di unsiqga Qotei aqa fiam soqtej. Osiqa Jerusalem tamo ungasari kalil Qotei na awainjrqa
marsib tarinogneb qaji nangi Yesus qa sainjroqne;j.

Maria Josep wo nangi olo Nasaret qureq gileb
39 Maria Josep wo nargi Jerusalem dia Tamo Koba aqa dal anjam kalil dauryekritosib
nangi olo puluosib Galili sawaq gilsib nango segi qure utru Nasaret di sogneb. 49 Di sosibga
nango angro kifiala Yesus a boleoqnsiqa singilaoqnsiq powo qelikoba ognej. Qotei a Yesus qa
are tulag boleiyoqnej.

Yesus aqga wausau 12 kereonaqa a Jerusalem aiyej

41Yesus aqa ai abu nangi wausau gaigai Juda nango yori bati koba fiam Pasova di unqajqa
marognsib Jerusalem aiyoqneb. 42 Deqa Yesus aqa wausau 12 kereonaqa a na aga ai abu
nangi daurnjrsiqa yori bati di unqajga koba na Jerusalem aiyeb. 43 Aisib yori bati di unsib
koboonaqa tamo ungasari kalil nangi puluosib nango segi segi qureq olo gileqnabqa angro
wala Yesus a segi Jerusalem di soqnej. Aqa ai abu nangi deqa qaliesai. 44 Nangi are qaleb,
“Yesus a tamo qudei nangi daurnjrsiqa nami gilqo kiyo?” Degsib are qalsibgqa qanam
qujai nangi walwelosib gileb. Gilsib gamq di Yesus unosai deqa nagngi na nango segi kadoi
nangi ti nango segilen) nangi ti Yesus qa nene nenemnjrogneb. 45 Onaga ugeinjrnaga nangi
aiyel olo puluosib Jerusalem aisib dia Yesus qa namoqneb. 46 Bati qalub nangi Yesus qa
namogneb. Namosib gilsib atra tal miligiq di nam atsib Yesus a di awesonaq uneb. A dal
anjam qalie tamo nango ambleq di awesosiqa nango anjam quognsiga anjam qudei nangi
nenemnjroqnej. 47 Aqa powo tularn kobaquja deqa a dal anjam qalie tamo nangi kamba
anjam bole bole minjreqnaqa tamo kalil aga anjam di quoqneb gaji nangi prugoqneb.
48 Onaqa aqa ai abu nangi a unsib prugugetosib aqa ai na minjej, “O ijo afngro, ni kiyaqga aqo
ino abu wo kumbra deggonum? Ni que. Aqo aiyel are tular gulbeigwoqa ni qa yamognam.”
49 Onaga Yesus na minjrej, “Ningi kiyaqa e qa namoqgnab? E ijo Abu aqa talq endi sqai. Ningi
di qaliesai kiyo?” 50 Onaqa aqa ai abu nangi aqa anjam di qusib poinjrosai.

510naqa Yesus a tigelosiqa aqa ai abu nangi daurnjrsiqga Nasaret qureq gileb. Gilsib dia
a nafngo aiyel anjam geregere dauryoqnsiqa nango sorgomq di soqnej. Aqa kumbra kalil
di aqa ai na unoqnsiqga tular areboleboleiyeqnaqa aqa areqaloq di atnaq soqnej. 52 Yesus
a Nasaret qureq di sosiqa a tamo kobaqujaoqnsiqa aqa powo dego gelikobaoqne;j. Qotei a
Yesus qa are boleiyoqnej. Tamo ungasari nangi dego Yesus qa are boleinjrognej.

3

Jonyansnjro qaji a wadau sawaq di Qotei aqa anjam palontoqnej

1-2Bunugna Sekaraia aqa yiri Jon a wadau sawaq di sonaga Qotei na aqa anjam minjnaq
quej. Batideqa Sisar Taiberius a wausau 15 Rom nango mandor koba sognej. Pontius Pailat
aJudia sawa nango gate soqnej. Herot a Galili sawa taqatognej. Herot aqa was Filip a Ituria
sawa ti Trakonitis sawa ti tagatoqnej. Lisanias a Abilene sawa taqatoqnej. Anas Kaiafas
wo nangi aiyel atra tamo gate sogqneb. 3Jon a sawa kalil Jordan ya qalaq di soqneb qaji deq
gilognsiga Qotei aqa anjam palontoqnsiq tamo urngasari nangi endegsi minjrognej, “Ningi
are bulyibga e na ningi yansggwai. Amgqa Qotei a nungo une kalil kobotetngwas.” 4 Jon
a kumbra degyej deqa anjam bei Qotei aqga medabu o tamo Aisaia nami nengrenyej qaji
di aga damu brantej. A Jon qa anjam endegsi nengrenyej, “Tamo bei a wadau sawaq di
tigelosimqa a tulay leleyognsim tamo ungasari nangi endegsim minjrogngas, ‘Tamo Koba a
bgajqa gam gereiyetiy. Gam tingitetiy. 5 Botau kalil mororyiy. Mana kokba ti mana kifiilala
ti kalil gingennjrsib taqal atiy. Gam kanerno kalil tingitiy. Gam niflagejunub qaji kalil di dego
gereiyiy. 6 Yimqa tamo ungasari sawa sawa kalilq di unub gaji nangi Qotei na padalo sawaq
dena elenam ungab.’ ”

7Tamo ungasari tulan gargekoba nangi Jon na yansnjrqa marsibqa aqa areq beqnabga
singila na endegsi minjroqnej, “Ningi kumbra uge yo qaji tamo. Ningi amal uge bul. Ningi
yai na merngwoqa mondor Qotei aga minjin nungoq aiyaim deqa ulaosib ijoq bonub?
8 Ningi are bulyiy. Osib nungo kumbra uge kalil uratosib kumbra bole bole yoqniy. Yim
e unsiy marqai, ‘Bole, ningi are bulyonub.” Osiy ningi yansngwai. Ningi endegsib are
galaib, ‘Abraham a gago moma utru unu deqa iga Qotei aqa njamgalaq di tamo bole.” Ningi
degsib are qalaib. Ningi quiy. Qotei na marimqga menir kalil endi dego tamo bulyosib
tigelosib Abraham aga moma brantgab. 9 Qotei na tapor qalat ojsiga jam qomgajqa utruq
di atej unu. Deqa yam Kkalil gei bole atosaieqnub qaji di Qotei na tapor dena qomelerosim
namyuwoq di breinjrqas.”

10 Jon a tamo ungasari nangi anjam degsi minjrnaga nafngi na kamba nenemyeb, “Ni
anjam degsi mergonum deqa iga kumbra kiyeryqom?” 11 Onaqa Jon na minjrej, “Ni gara
aiyel sognimqa bei osim tamo gara saiqoji di ye. Ni ingi uyo soqnimga qudei osim tamo
ingi saiqoji di anaiye.” 12 Onaqa takis o qaji tamo qudei nangi Jon na yansnjrqa marsibqa
aqa areq bosib nenemyeb, “O Qalie Tamo, ni mare. Iga takis o qaji tamo. Deqa iga kumbra
kiyeryqom?” 13 Onaqa Jon na minjrej, “Nungo gate kokba nangi takis silali gembub ningi
ogajga merngonub kere dego oqniy. Silali bei lana goge ataib.” 14 Onaqa qaja tamo qudei
nangi Jon aqa areq gilsib nenemyeb, “Ni mare. Iga kumbra kiyeryqom?” Onaga Jon na
minjrej, “Ningi tamo nangi ugeugeinjraib. Osib nango silali bajinognaib. Ningi tamo qudei
gisay na nango jejamug di une qametnjraib. Ningi endegsib are qalogniy, ‘Gago awai iga
eqnum di iga qa kere.” ”

15 Bati di tamo ungasari nangi Kristus bqajqa tarinognsib sogqneb. Deqa nangi Jon aga
anjam quoqnsib are qalogneb, “Jon a Kristus kiyo?” 16 Onaqa Jon a nango areqalo di
qalieosiga minjrej, “Tamo Koba a bunuqna ijo qoreq na bgas. A tamo singila koba. Ijo
singila aqa singila ti keresai. Deqa e a kangalyqajqa e tamo bolesai. E ya na lana yansngegnum.
Ariya Tamo Koba a bosimga Mondor Bole aqga singila na ti yamyuwo na ti ningi yansngwas.
17 A bem sum fiogoryosim damu elenosim aqa talq di atqas. Osim a bem sum aqga suwi
breinjrim namyuwo gaigai yuejunu qaji dia yuekritqab.”

18Jon na tamo ungasari nango are gametnjrga osiq deqa anjam gargekoba narngi minjro-
gnej. A Qotei aga anjam bole nangi minjrognej.

Herot na Jon ojsiqa tonto talq di waiyej

19 Bati bei Jon na mandor Herot aqga une qa yirijtej. Aqa une agi a na aqa segi was aga
naur) Herodias yaiyosiq ej. Une deqa ti kumbra uge uge kalil Herot a yoqnej gaji deqa ti Jon
na nirintej. 20 Deqa Herot a olo kumbra uge bei dego yej. Aqa kumbra uge bei agiende. A
Jon ojsiqa tonto talq di waiye;j.

21 Ariya tamo ungasari kalil nangi yanso eqnabqa Yesus a dego yanso ej. Yanso osiqa bati
deqa a tarosiq lan goge koqyosiq Qotei pailyeqnaqa lay) waqej. 22 Lay) waqonagqa Mondor
Bole a binor bulosiq aisiqa Yesus aga jejamuq di awoej. Awoonaqa lay goge na Qotei aqa
anjam bei endegsi brantej, “Ni ijo segi angro qujai. E ni tulan) qalagalaimeqnum. E ni qa
tulay areboleboleibeqnu.”

Yesus aga moma nango fiam kalil

23 Yesus aqa wausau 30 kereonaga aqa wau utru atej. Nangi Yesus qa endegsib
maroqneb, “A Josep aqa niri.” Yesus aga moma nargo fiam kalil agi marqai. Josep a Heli
aqga piri. 24 Heli a Matat aqa piri. Matat a Livai aqa piri. Livai a Melki aqa piri. Melki a Janai
aqa niri. Janai a Josep aqa yiri. 25 Josep a Matatias aqa niri. Matatias a Amos aqga piri. Amos
a Nahum aqa yiri. Nahum a Esli aqa piri. Esli a Nagai aqa piri. 26 Nagai a Mat aqa yiri. Mat
a Matatias aqa niri. Matatias a Semen aqga niri. Semen a Josek aqa niri. Josek a Joda aqa piri.
27]Joda a Joanan aqga 1iri. Joanan a Resa aqa yiri. Resa a Serubabel aqa piri. Serubabel a
Sealtiel aqa yiri. Sealtiel a Neri aqa niri. 28 Neri a Melki aqa piri. Melki a Adi aqa piri. Adi a
Kosam aqa niri. Kosam a Elmadam ada piri. Elmadam a Er aqa piri. 29 Er a Josua aqa 1iri.
Josua a Elieser aqa piri. Elieser a Jorim aqa piri. Jorim a Matat aqa yiri. Matat a Livai aqga
piri. 30 Livai a Simeon aqga piri. Simeon a Juda aqa piri. Juda a Josep aqa niri. Josep a Jonam
aqa piri. Jonam a Eliakim aqa yiri. 31 Eliakim a Melea aqa yiri. Melea a Mena aqa yiri. Mena
a Matata aqa niri. Matata a Natan aqa niri. Natan a Devit aqa yiri. 32 Devit a Jesi aqa yiri.
Jesi a Obet aga niri. Obet a Boas aqa piri. Boas a Salmon aqga njiri. Salmon a Nason aqa piri.
33 Nason a Aminadap aqa piri. Aminadap a Atmin aqa piri. Atmin a Arni aqa piri. Arni a
Hesron aga njiri. Hesron a Peres aqa niri. Peres a Juda aqa yiri. 34Juda a Jekop aqa niri. Jekop
a Aisak aqa piri. Aisak a Abraham aqa niri. Abraham a Tera aqa niri. Tera a Nahor aqa piri.
35 Nahor a Seruk aqa yiri. Seruk a Reu aqa yiri. Reu a Pelek aqa yiri. Pelek a Eber aqa yiri.
Eber a Sela aqa iri. 36 Sela a Kainan aqa yiri. Kainan a Arpaksat aqa niri. Arpaksat a Siem
aga piri. Siem a Noa aqa niri. Noa a Lamek aqga piri. 37 Lamek a Metusela aqa niri. Metusela
a Enok aqa piri. Enok a Jaret aqa niri. Jaret a Mahalalel aqa niri. Mahalalel a Kenan aqa piri.
38 Kenan a Enos aqga niri. Enos a Set aqa niri. Set a Adam aqa niri. Adam a Qotei aga 1iri.

4

Satan a bosiq Yesus walawalaiyoqnej

1-2 Mondor Bole a Yesus aqa jejamuq di awoonaqa a Jordan yaq dena olo pulueqnaga
Mondor na a wadau sawaq osi gilej. Osi gilsiq uratonaqa bati 40 a di lagqnej. Di lagnaqa
Satan bosiga Yesus a une bei atqa marsiga walawalaiyoqne;j.

Bati deqa Yesus a ingi uratognsiqa qurien ti sognej. Bati 40 koboonaga a mamyej.
3 Onaga Satan na minjej, “Ni Qotei aqa Niriamqa menir) kalil endi minjrim bem bulyibqa
ni uye.” 4 Degsi minjnaga Yesus na kamba minjej, “Qotei aqa anjam bei nami endegsib
nengrenyeb unu, ‘Tamo nangi ingi uyo na segi nambile sqasai.’ ”

5Onaga Satan a Yesus olo osiga mana goge kobaq oqsiq dia Yesus tigeltosiqa sawa sawa
kalil mandor kokba nangi na tagatejunub qaji di Yesus osoryej. 6 Osoryosiga minjej, “Sawa
sawa Kkalil di nango singila ti fioro ti ni emqai. Sawa sawa kalil di ijo. Qotei na nami ebe;j.
Deqa e na tamo bei yqa are sognim yqai. 7 Deqa ni ijo ulatamuq endi singa pulutosim e qa
louimqa sawa sawa kalil di ni emqai.” & Onaqa Yesus na minjej, “Nami Qotei aqa anjam
bei endegsib nengrenyeb unu, ‘Ino Tamo Koba Qotei a segi ga louognsimga aqa sorgomq di
soqne.’”

9 Onaqa Satan na Yesus olo osiqa Jerusalem gilsiq atra tal quraq oqgsiq goge dia Yesus
atsiga minjej, “Ni Qotei aqa Niriamqa endena prugosim mandamg aiye. 10 Agi Qotei aqa



Luk4:11 77 Luk 4:36

anjam bei nami endegsib nengrenyeb unu, ‘Qotei na aqa lay angro nangi minjrimqa bosib
ni tagqatmgab.” 11 Anjam bei dego nengrenq di unu. Anjam agiende, ‘Lay) angro nangi bosib
bay na ni soqtmibga ino singa menin na qalqgasai.’ ”

12 Onaga Yesus na kamba Satan minjej, “Qotei aqa anjam bei dego nengrenq di unu.
Anjam agiende, ‘Ni ino Tamo Koba Qotei aqa singila lanja tenemtqa osim a gisanyaim.””

13 Satan a kumbra kalil dena Yesus uneq waiyqa yonaq ugeiyonaqa a uratosiq ulage;.
Bunuqgna a na olo Yesus walawalaiyga marsiqa tarinosiq soqne;j.

Yesus a Galili sawaq di aqa wau utru atej
14 Qotei aqa Mondor aqa singila Yesus aqaq di sogqnej deqa a olo puluosiqa Galili sawaq
aiyej. Aisiq di sonaga qure kalilq di tamo ungasari nangi a qa saoqnsib lagqneb. 15 A
bati gaigai Juda nango Qotei tal miligiq gilognsiqa tamo urgasari nangi Qotei aqa anjam
minjreqnaga nangi quoqnsib aga fiam soqtogneb.

Nasaret qureq di nangi Yesus qa minjin oqetnjrej

16 Onaqa Yesus a dena walwelosiq Nasaret qureq aiyej. Di aqa qure utru. A dia boleej.
Aisiq di sosiqa yori bationaqga aqa kumbra gaigai yoqnej qaji di dauryosiqa Juda nango
Qotei tal miligiq gilsiqa Qotei aga anjam sisiyqa osiq tigelej. 17 Onaqa buk Baibel yonabqa
a na waqtosiqa Qotei aqa medabu o tamo Aisaia aga anjam nami nengrenyej gaji mutu
bei itosiq endegsi sisiyej, 18 “Tamo Koba aga Mondor ijoq di unu deqa a na e giltbosiqa
merbej, ‘Ni na tamo ungasari sougetejunub daji nangi ijo anjam bole minjrogne.” Osiga a
na e qarinbosiq merbej, ‘Ni na tamo ungasari nam gandimo unub qgaji nangi boletnjrogne.
Osim tamo urngasari nango segi une na ojejunu gaji nangi gereinjrogne. Osim tamo urngasari
jeu tamo nangi na ugeugeinjreqnub gaji nangi aqaryainjrogne. 19 Osim anjam endegsi
palontogne, “Tamo Koba a na tamo ungasari nangi boletnjrqajqa bati brantqo.” > »

20Yesus a anjam degsi sisiyosiq koboonaqa buk Baibel kabutosiqa Qotei tal tagato tamo
yosiq a olo awoej. Onaqga tamo ungasari kalil Qotei tal miligiq di soqneb qaji nangi Yesus
koqyesoqneb.

210naga Yesus na nagngi minjrej, “Qotei aqa anjam e endego sisiyonum ningi quonub qaji
di aga damu agi bini brantqo.” 22 Degsi minjrnaqa nangi kalil aqa anjam di qusib mareb,
“Yesus aga anjam di bolequja.” Osib olo areqalo kobaiyoqnsib maroqneb, “Yesus a Josep
aqa niri. Deqa a powo gabe na osiqa anjam bole endeqaji palontosiq mergeqnu?”

23 Onaqga Yesus na minjrej, “Ningi yawo anjam endegsib merbqab kiyo, ‘O yu qangra
tamo, ni ino segi jejamu gereiye.” Osib ningi endegsib merbqgab, ‘Kaperneam qureq di
ni manwa babteqnam iga deqa queqnum. Manwa kere dego ni ino segi qure utruq endi
babtim iga unqom.’ ” 24 Osiqa Yesus a olo endegsi minjrej, “E bole merngwai. Qotei aqa
medabu o tamo bei aqa segi qure utruq gilsim anjam minjrogngas di nangi aqa anjam
quetqa asginjrqas. Deqa a fiam saiqoji sqas. 25 E bole merngwai. Elaija aqa bati qa lag
getenesonaga wausau qalub bai 6 gilsiq awa bosaioqnej. Deqa sawa sawa kalilq di nangi
mam koba eb. Bati deqa Israel sawaq di una qobul gargekoba soqneb. 26 Sonabqa Qotei na
Elaija nangoq qarinyosai. A na Elaija qarinyonaqa Saidon sawaq gilsiq Sarefat qureq di una
gobulbeiaqaq di segi brantosiq agaryaiyej. 27 Qotei aqa medabu o tamo Elisa dego aqa bati
ga tamo gargekoba nango jejamu yu na ugeelenej qaji nangi Israel sawaq di sogqneb. Ariya
Elisa a nangi boletnjrosai. A Siria sawaq gilsiq dia tamo bei yu na aqa jejamu ugeelenej qaji
aqa fiam Naman a segi boletej.”

28-29Yesus na tamo ungasari Qotei tal miligiq di sogqneb qaji nangi anjam degsi minjrnaga
nangi kalil qusibga minjir) ani ogetnjrnaqa tigelosib Yesus ojsib tututosib qure qalaq osi
gileb. Nango qure mana goge di sogqnej deqa nangi Yesus mana goge dena waiyqa mareb.
30 Onaqa a nafngo ambleq na loumosiq ulane;.

Yesus a tamo bei aqaq dena mondor uge wiyetej

31 Onaqa Yesus a Kaperneam qureq gilej. Qure di Galili sawaq di unu. Gilsiq di sosiqa
yori batieqnaqa tamo urngasari nangi Qotei aga anjam plaltogqnsiq minjroqnej. 32 Yesus aga
anjam maroqnej di singila ti. A segi anjam di aqa Abu. Deqa tamo ungasari kalil nangi aqa
anjam di quoqnsib tulan prugugetogneb.

33 Yori bati bei tamo mondor uge na ojej qaji a Qotei tal miligiq di soqnej. Deqa a tulay
lelenosiqa Yesus minjej, 34 “O Yesus Nasaret qaji tamo, ni iga kiyergwajga bonum? Ni iga
padaltgwa bonum e? E ni qalie. Ni Qotei aqa segi Niri bolequja. Ino jejamuq di une bei
saiqoji.”

35 Mondor uge dena Yesus degsi minjnaqa a singila na yirintosiq minjej, “Ni medabu
getentosim tamo di uratosim ulay.” Onaqa mondor uge dena tamo di uratqa osiqga tamo
ungasari nango ambleq di a waiyonaq mandamq di yeiesonaqa uratosiq ulanej. Tamo di aqa
jejamu yala ugetosai. A bole sognej. 36 Onaqa tamo ungasari kalil nangi Yesus aga manwa

di unsibga nangi tularn prugugetosib segi segi maroqneb, “Yesus a anjam bunuj mareqnu.
Aga anjam bunuj di singila ti mareqnu. Agi a na mondor uge nangi anjam minjreqnaga
nangi aqa anjam dauryoqnsib jaraiyeqnub.” 37 Tamo urngasari nangi degsib maroqnsib olo
walwelosib sawa sawa kalilq di Yesus aqa manwa deqa saoqnsib lagneb.

Yesus na Pita aqa mimibe boletej
38 Onaga Yesus a tigelosiqa Qotei tal uratosiq Saimon aqa fiam bei Pita aqa tal gogetej. Tal
gogetosiga Saimon aqa mimibe makobaiyonaqa jejamu kankanyonaq unej. Deqa Yesus aga
angro nangi na minjeb, “Ni a boletime.” 39 Onaqa Yesus a gilsiq una maiyej qaji aqa areq di
tigelosiqa anjam segi minjnaqa aqa jejamu kapkar di koboej. Onaqa una a tigelosiqa nangi
ingi goiyetnjrej.
Yesus a tamo ungasari gargekoba nangi boletnjrognej
40 Sey) aiga lagnaqa tamo urngasari ma utru segi segi so qaji nango was nangi na joqognsib
Yesus aqa areq boqneb. Beqnabga Yesus na aqa bar nango gateq di ateqnaqa nango ma
koboeqnaqa narngi jaraiyoqneb. 4! Mondor uge gargekoba dego Yesus na winjreqnaqa
nanggi olo tamo ungasari nangi uratnjroqnsib jaraiyoqneb. Jaraiyoqnsib tular leleyognsib
Yesus minjoqneb, “Ni Qotei aqa Niri.” Yeqnabga Yesus a singila na saidnjrognej, “Ningi ijo
flam ubtosib maraib.” Degsi saidnjrognej. Di kiyaqa? Nangi qalie, Yesus a Kristus.

Yesus a qure qureq gilognsiqa Qotei aqa anjam plaltosiq minjrognej

42 Onaga nobqolo ambru Yesus na tamo ungasari nangi alelnjrsiqa qure di uratosiq
wadau sawaq gilej. Gilsiq di sonaqa nangi a ga namosib gilsib itosib minjeb, “Ni iga
uratgaim.” 43 Onaqa Yesus na minjrej, “E qure bei beiq dego gilognsiyqa Qotei aga anjam
bole endegsi minjrogqnqai, ‘Ningi are bulyibga Qotei a nungo Mandor Koba sosim ningi
taqatngwas.” Degsi minjrogqngqai. Qotei a deqa e garinbonaq mandamq aiyem.” 44 Yesus na
tamo ungasari nangi degsi minjrsiqa nangi uratnjrsiq gilsiq Judia sawaq di walwelognsiqa
Juda nango Qotei tal miligiq gilognsiqa Qotei aqa anjam palontoqne;j.

5

Yesus na Pita minjnaqa a kakan waiyosiq qe ani ej

1Batibei Yesus a Genesaret ya agu kobaqujaq gilsiqga alile dia tigelesonaqa tamo ungasari
tulan) gargekoba nanggi Qotei aga anjam quqwajqa are qalsibqa Yesus aqa areq bosib
koroeb. 2Koroesonabga Yesus a njam atsiqa qobur aiyel alile di tiryosib sonab unjrej. Qe o
gaji tamo narngi qobur dena mandamg aisib nango kakar yansoqneb. 3 Qobur bei Saimon
aqa qoburn. Yesus a Saimon aga gobuy gogetosiq di awoosiqa Saimon minjej, “Qobur
tututim kifiala sasalem.” Onaga Saimon na qobur tututonaq sasalonaga Yesus a qobuy
miligiq di awoosiqa tamo ungasari kalil nangi alile di sonabqga Qotei aga anjam plaltosiq
minjrognej.

4 Anjam minjrsiq koboonaga a na Saimon minjej, “Ningi qobur) oyoosib ya robuq oqsib
nungo kakay waiyqab qe ogab.” 5 Onaga Saimon na kamba minjej, “O Tamo Koba, iga qolo
waukobaonum gilsiq nebeqo. Iga ge bei yala osai. Di unjgum. Ni maronum deqa e kakar
olo waiyqai.” 67 Onaqa ge o qaji tamo nangi ya robuq oqsib kakar olo waiyosib qe tulay
ani eb. Qe ani onabga nango kakar qe na maqej deqa branqa lagnaqa titqa keresaiinjre;.
Deqa nanggi na nango was qudei qoburn beiq di sogneb qaji nangi metnjrnab bosib koba
na kakar titosib ge osib qobuy aiyel miligiq di jugonab maqosib tugwa lagneb. 8 Onaqa
Saimon aqa fiam bei Pita a Yesus aqa manwa di unsiqa aqa singaq di singa pulutosiq minjej,
“0 Tamo Koba, e une tamo. Deqa ni e uratbosim gile.” 9 Saimon na Yesus degsi minjej. Di
kiyaga? Aqga was nangi ti qe tularn koba elenjosib prugugeteb deqa. 10 Sebedi aqa piri aiyel
Jems Jon wo nangi Saimon ombla wau qujai. Nangi dego Yesus aga manwa di unsibqa tulay
prugeb. Onaqa Yesus na Saimon minjej, “Ni ulaaim. Ni ge o tamo unum deqa ni ge eqnum.
Bunugna ni degsim olo tamo ogngam.” 11 Onaqa nangi nango qobury alile dia atsib nango
ai abu nangi uratnjrsib nango fioro ti ingi ingi kalil ti uratosib Yesus dauryeb.

Yesus a tamo yu na aqa jejamu ugeelenej qaji di boletej

12 Nangi Yesus dauryosib bati bei nangi koba na qure beiq gileb. Dia tamo bei yu na
aqa jejamu ugeelenej qaji a Yesus unsiqa aqa areq bosiga singa pulutosiqa mandamgq di
nam quosiga Yesus pailyosiq minjej, “O Tamo Koba, ni e boletbqa are sognim e boletbe.
E qalie, ni e bolethqa kere.” 13 Degsi minjnaqa Yesus a bax waiyosiq tamo di aga jejamu
ojej. Ojsiga minjej, “E ni boletmga are unu. Deqa ino jejamu olo boleeme.” Onaga bati
qujai deqa aga yu uge kalil mosoosiq aqa jejamu boleej. 14 Onaqa Yesus na minjej, “Ino
jejamu boleqo deqa ni tigelosim gile. Ni tamo qudei nangi ijo fiam ubtosim minjraim. Ni
gilsiminojejamu atra tamo osoryosim atraiyqajqa ingi ingi Moses a nami marej qaji di osim
Qotei atraiyime. Yimqa tamo ungasari nangi ni numsib margqab, ‘Bole, ino jejamu boleqo.” ”

15 Onaqa a gilsiqa ariya a Yesus aqa anjam di dauryosai. Yesus na a boletej deqa mare
mare lagnaqa aqa anjam tular kobaosiqa sawa sawa kalil keretej. Deqa tamo ungasari
tulan gargekoba nangi Yesus aqa anjam quqwajqa ti a na nango ma boletetnjrqajqa ti are
qalsibqga boqnsib aqa areq di koroogneb. 16 Ariya bati gargekoba Yesus a tamo ungasari
nangi alelnjrognsiq wadau sawaq gilognsiqa dia a segi sosiq Qotei pailyoqne;j.

Yesus a tamo bei jejamu laiyej qaji di boletej

17-18 Bati bei tamo ungasari nangi olo koroesonabga Yesus a Qotei aga anjam palontognsiq
minjrognej. Minjreqnada bati di Farisi nangi ti dal anjam qalie tamo nangi ti bosib Yesus
aqa areq di awesoqneb. Nangi Galili sawa ti Judia sawa ti nango qure qureq dena belereb.
NargiJerusalem dena dego beleneb. Tamo Koba Qotei aqa singila Yesus aqaq di sognej deqa
anatamo ungasari nango ma boletetnjrqajga wauoqnej. Onaqa tamo qudei nangi tamo bei
jejamu laiyej qaji a saperaq di neiotosib Yesus aqa areq di atqa marsibga qoboiyosib beb.
19 Bosib nam ateb di tamo tular gargekoba siranmeq di jujuneb. Deqa nangi Yesus aqa areq
gilqa keresaiinjrnaqa tal quraq oqsib goge na wagqtosibga tamo sapera qoji gulaintosib
ura uratonab Yesus aqa areq aiyej. 20 Onaqa Yesus a nafngo areqalo unej di nango areqalo
qujai Yesus na tamo jejamu laiyej qaji di boletqa kere. Deqa a na tamo di minjej, “O ijo
was, ino une kalil e na kobotetmonum.” 21 Onaqa dal anjam galie tamo nangi ti Farisi
narngi ti tal dia awesoqneb gaji nangi Yesus aqa anjam di qusibga nango areqalo na mareb,
“Yesus a Qotei misilinyqo. Yai na tamo nango une kobotga kere? Qotei a segi qujai.”
22 Narngi degsib are qaleqnabqa Yesus a nango areqalo di qalieosiqa minjrej, “Ningi kiyaqa
degsib are qaleqnub? 23 Anjam kiye e na tamo jejamu laiyqo gaji di minjit ningi qusib e
ga poingwas? ‘Ino une kalil e na kobotetmonum,” anjam de kiyo, ‘Ni tigelosim walwel,’
anjam de kiyo? 24E segi Tamo Angro. E mandamg endi singila ti unum deqa e na tamo
nango une kobotetnjrqa kere. Ningi degsi poingwajqa deqa e na tamo di boletqai.” Yesus
a nangi degsi minjrsiqa tamo jejamu laiyej qaji di koqyosiqa minjej, “E ni mermgai. Ni
tigelosim ino sapera osim ino talq gile.” 25 Degsi minjnaqa a tamo ungasari kalil nango
namdamugq di tigelosiqa aqa sapera neiesoqnej qaji di qoboiyosiqa Qotei aqa fiam soqtosiqa
walwelosiq aqa talq gilej. 26 Onaqa tamo ungasari kalil nangi Qotei aga manwa di unsibga
nangi tulan prugugetosib Qotei aga fiam soqtosib a biniyeb. Osib nangi ulaosib mareb,
“Manwaiga endego unonum di kumbra bei. Tamo qudei na manwa deqaji yeqnab iga nami
unosaiognem.”

Yesus na Livai minjej, “Ni e daurbe”

27Yesus a dena walwelosiqa takis o qaji tamo bei aqa fiam Livai a takis o talq di awesonaq
gilsiq itej. Itosiqa minjej, “Ni e daurbe.” 28 Onaqa a na aqa ingi ingi kalil uratosiqa tigelosiq
Yesus dauryej. 29 Osiqa bati bei Livai a maruro atsiqa takis o qaji tamo tular gargekoba
nangi ti Yesus aqa segi angro nangi ti tamo lana lanaj nangi ti metnjrnaq bosib koba na
awoosib ingi uyoqneb. 30 Onaqa Farisi nangi ti dal anjam qalie tamo naygi ti bosib kumbra
di unsibga Yesus aqa afngro nangi nirinjtnjrsib minjreb, “Ningi kiyaqa takis o gaji tamo ti une
tamo ti nangi koba na awoosib ingi ti ya ti uyeqnub?” 31 Onaga Yesus a nango anjam di
qusiqa minjrej, “Tamo ma saiqoji nagngi yu qangra tamo aqaq gilosaieqnub. Tamo ma ti
nangisegi yu qangratamo aqaq gileqnub. 32Tamo bei a marqas, ‘E tamo bole. E une saiqoji.’
E tamo deqaji nangi metnjrit ijoq bqajga deqa mandamq aiyosai. Tamo a marqas, ‘E une
ti.” E tamo deqaji nangi metnjrit ijoq bqajqa deqa mandamq aiyem.”

Yesus a qurien qa anjam marej

330naqa Farisi nangina olo Yesus minjeb, “Jon aqa angro nangi bati gaigai ingi uratoqnsib
qurienognsib Qotei pailyoqnsib unub. Farisi nango angro nangi dego kumbra degyeqnub.
Ariya ino angro nangi kiyaqa qurienosaieqnub? Agi nangi bati gaigai ingi ti ya ti uyoqnsib
unub.” 34 Onaqa Yesus a nango anjam di qusiga a kamba yawo anjam bei endegsi minjrej,
“Tamo bei a upa ban ojqa bati ga aga was naggi ti soqnibqa nangi qurienqab e? Sai.
35 Bunuqna nafngo was a nangi uratnjrimqa bati deqa nangi qurienognsib sqab.”

36 Osiqa Yesus a olo yawo anjam bei endegsi minjrej, “Tamo bei a gara jugo bunuj osim
dena mutu gentosim gara jugo sari branoq di qandimqa keresai. Degsi qandimqas di a na
gara jugo bunuj di ugeugeiyqas. Amqa gara sari aga uno bolesaiqas. Di kiyaqa? Gara sari
ti gara bunuj ti kerekereqasai. 37 Tamo bei a wain bunuj osim ya nobu sariq di qamqa
keresai. Ya nobu sari di nami kangranosiq singilaej. Deqa a wain bunuj qgamimga wain
a didigosim ya nobu sari paratosimga wain bilenosim mandamg aigas. Ya nobu a dego
ugeqas. 38 A ya nobu bunujq di wain bunuj gamimga ombla bole sgab. 39 Tamo bei a wain
namij uysimga a olo wain bunuj uyqasai. Di kiyaqa? A marqas, ‘Namij di bole.” ”

6

Yesus a segiyoribati aga Tamo Koba

1Yori bati bei Yesus aqa angro nangi ti wau ambleq na gilogqnsibga aga angro nagngi bem
sum gei elenoqnsib bar na flogoryognsib uye uye gilogneb. 2 Nangi degsib gileqnabqa Farisi
qudei nangi bosib nangi unjrsib minjreb, “Ningi kiyaqa kumbra degyeqnub? Yori bati qa
kumbra degyo di getento koba.” 3 Onaga Yesus na kamba Farisi nagngi minjrej, “Nami Devit
aqa wau tamo nargi ti mamnjrnaqa kumbra yeb gaji di ningi buk miligiq di sisiyosai kiyo?
4 Devit a atra tal miligiq gilsiqa Qotei atraiyqajqa bem uysiqa aga wau tamo nangi dego
anainjrnaq uyeb. Bem di getento. Di atra tamo nango segi uyqajqa bem. Devit a degyejdia
dal anjam grotej. Ariya a Qotei aqa amgalaq di une saiqoji. Ningi anjam di sisiyosai kiyo?”
5 Osiga minjrej, “E Tamo Angro. Deqa e segi na yori bati tagqatejunum. E segi yori bati aqa
Tamo Koba.”

Yori bati qa Yesus a tamo ban qandamyej qaji di boletej

6 Olo yori bati bei Yesus a Juda nango Qotei tal miligiq gilsiqa Qotei aqa anjam plaltosiq
minjrognej. Qotei tal miligiq di tamo bei bar) wo qandamyej qaji a sognej. 7 Onaqa dal
anjam qalie tamo nangi ti Farisi nangi ti Yesus kogyoqneb. Nangi are qaleb, “Yesus a yori
bati qa tamo di boletgas kiyo? Yimqa minjqom, ‘Ni na yori bati grotonum.” ” Deqa nangi
Yesus koqyoqneb. 8-9 Onaqa Yesus a nango areqalo di qalieosiqa tamo bar qandamyej qaji
diminjej, “Ni tigelosim gago ambleq au.” Degsi minjnaqa a tigelosiq nango ambleq bonaqa
Yesus na Farisi nangi minjrej, “E ningi anjam bei nenemngwai. Iga yori bati ga kumbra bole
yqom kiyo kumbra uge yqom kiyo? Tamo bei a padalqga lagnimga iga na aqaryaiyonam
bole sqas di kere kiyo iga a uratonam padalqas di kere kiyo? Dal anjam a kiyersi marqo?”
10 Yesus na nangi kalil degsi minjrsiq kognjrsiqa tamo bar qandamyej qaji di minjej, “Ni
ino bar waiy.” Degsi minjnaqa aqa bar waiyonaq boleej. 11 Onaqga Farisi nangi Yesus aqa
kumbra di unsibqa minjin ogetnjrnaqa nangi Yesus kiyeryqajqa deqa qairogneb.

Yesus na aqa angro 12 nanygi giltnjrej

12 Bati deqa Yesus a segi Qotei pailyga marsiq manaq oqej. Manaq oqsiq dia Qotei
pailyeqnaga nebeej. 13 Nebeonaga Yesus na tamo kalil a dauryosib lagneb qaji nangi
metnjrnaqa aqa areq bonabga nango ambleq dena angro 12 giltnjrej. Nangi a ombla sosib
aqga anjam mare mare laqgajqa deqa giltnjrej. 14 Nango flam agiende. Bei Saimon. Yesus na
aqa fiam bei Pita waiyej. Nangi aqa was Andru wo. Bei Jems. Nangi aga was Jon wo. Bei
Filip. Bei Bartolomyu. 15 Ariya Matyu Tomas wo. Bei Alfias aqa piri Jems. Bei Saimon agi
Rom nargi winjrqajgqa maroqnej qaji. 16 Ariya bei Jems aqa yiri Judas. Bei Judas Iskariot
agi bunuqna Yesus osiga jeu tamo nango banq di atej qaji.

Yesus na tamo ungasari gargekoba nangi boletnjrognej

17-18 Onaqa Yesus na aqa afngro nangi di jogsiqa koba na manaqdena olo aiyeb. Aisib sawa
gurn dia sonabga tamo ungasari gargekoba a dauryosib lagneb qaji nangi bosib aga anjam
qugwajqa ti a nango ma boletetnjrqajqa ti koroeb. Tamo ungasari lanalarnaj gargekoba dego
Judia sawa nango qure qureq dena ti Jerusalem dena ti Tair qure wo Saidon qure wo nango
sawa alile jojom dena ti beleneb. Bonabga Yesus a tamo kalil mondor uge uge na ojeleno
gaji nangi boletnjrognej. 19 Aqga jejamug na singila gileqnaga tamo ma ti kalil nango ma
kobooqnej. Deqa nangi kalil aga jejamuq di nango barn atqa maroqnsib ban waiyoqnsib
ojogneb.

Tamo yai nangi tulan areboleboleinjrqas?

20 Onaqa Yesus a bulosiqa aga angro nangi kognjrsiqa endegsi minjrej,

“Ningi bini sougetejunub qaji bunugna Qotei a nungo Mandor Koba sosim ningi
taqatngwas. Deqa ningi tulay areboleboleingwas.

21“Ningi bini mam unub gaji bunugna kere na sqab. Deqa ningi tularn areboleboleingwas.

“Ningi bini akam ti unub qaji bunugqna akam uratosib olo kikiqab. Deqa ningi tulay
areboleboleingwas.

2223 “Ningi e Tamo Angro daurbeqnub deqa bunugna tamo qudei na ningi jeutngognsib
misilingognsib nungo fiam ugeugeiyoqngab. Nami narngo moma nangi na Qotei aga medabu
o0 gaji tamo nangi degsib ugeugeinjrogneb. Nangi ningi ugeugeingibga, di ungum, ningi tulan
areboleboleingem. Ningi quiy. Nungo awai bole agi lar) goge di unu. Bunugna ningi ogsib
awai di itqab.

24 “Ariya ningi bini fioro koba ti unub qaji ningi nam atogniy. Nungo are boletetygwajqa
ingi ingi agi ningi mandamq endi ekritonub deqa bunugna ningi gulbe koba oqab.

25“Ningi bini ingi ga kere na unub gaji ningi dego nam atogniy. Bunugna ningi mam oqab.

“Ningi bini kikieqnub qgaji ningi dego nam atogniy. Bunugna ningi are ugeingim akam ti
sqab.

26 “Tamo kalil nangi na nungo fiam soqtetygwab di uge. Deqa ningi nam atoqniy. Nami
nango moma nangi na dego gisan anjam maro tamo nango fiam soqtetnjrogneb.

Ningi nungo jeu tamo nangi qa boleognsib gereinjrogniy

27 “Ningi ijo anjam endi queqnub gaji e na olo endegsi merygwai. Tamo qudei na ningi
jeutngognibga ningi kamba olo nangi jeutnjraib. Ningi nangi ga boleognsib qalagalainjro-
gniy. 28 Tamo qudei na ningi misilingognibga ningi kamba olo nangi misilinnjraib. Ningi
anjam bole bole minjrogniy. Tamo qudei na ningi ugeugeingognibqa ningi kamba olo nangi
ugeugeinjraib. Ningi nangi qa Qotei pailyoqniy. 29 Tamo bei na ula ponymimqa belosim
waline bei osoryimqa ponyem. Tamo bei a ino gara jugo yaimimga ni na saidyaim. Olo
ino gara jugo bei dego ye. 30 Tamo bei na ino ingi bei yaimgajgqa mermimga ye. Yosim
a na kamba olo ni emgajqa minjaim. 31 Kumbra bole bole tamo nangi na ningi engwajga
arearetngeqnu qaji di ningi na olo nangi enjrogniy.

32 “Tamo ungasari ningi qa boleeqnub gaji nangi qa segi ningi kamba boleogqngab di
kumbra bolesai. Dal anjam gotranyo qaji tamo nangi dego kumbra degyeqnub. 33 Tamo
ungasari Ningi geregereingeqnub qaji nangi segi ningi na kamba geregereinjrogngab di
kumbra bolesai. Dal anjam gotranyo gaji tamo nangi dego kumbra degyeqnub. 34 Ningi
na tamo qudei nangi ingi bei enjrqa osibga nangi kamba olo ningi engwajqa minjrsib ingi
enjrgab di kumbra tulan bolesai. Dal anjam gotragyo qaji tamo nangi dego kumbra
degyeqnub. 35 Deqa ningi ijo anjam endi quiy. Tamo qudei na niggi jeutngognibga niggi
kamba olo nangi jeutnjraib. Ningi nangi qa boleognsib nangi galagalainjrogniy. Osib
ingi bole bole enjrognsib nangi na kamba olo ningi engwajga minjrognaib. Ningi kumbra
degyqab di ningi Qotei Goge Koba aqa angro bole sosib awai tular boledamu oqab. Ningi
galie, tamo ungasari kumbra uge uge yoqnsib Qotei biniyqa urateqnub gaji nangi di Qotei
na kamba kumbra uge uge enjrosaieqnu. A na nangi olo kumbra bole bole enjreqnu. Deqa
ningi dego Qotei aqa kumbra di dauryosib tamo bole ti tamo uge ti nangi turtnjrognsib
kumbra bole bole enjroqniy. Ningi kumbra degyqab di ningi Qotei aga angro bole sqab.
36 Nungo Abu a tamo nangi qa duleqnu deqa ningi dego Qotei aqa kumbra di dauryosib
tamo nargi qa dulogniy.

Ningi na tamo qudei nangi peginjraib

37“Ningi na tamo qudei nangi peginjraib. Ningi peginjrqasai di Qotei a kamba dego ningi
pegingwasai. Ningi na tamo qudei nango jejamuq di une qametnjraib. Yimqa Qotei a kamba
degonungo jejamug di une qametrngwasai. Ningi na tamo nango une kalil tagal atetnjroqniy.
Yimga Qotei a dego nungo une kalil taqgal atetngogqngas. 3¢ Ningi na tamo nangilueinjrognsib
ingi ingi enjrogniy. Yimqa Qotei a kamba dego ningi lueingognsim ingi ingi engoqngas. Osim
ingi ingi tulay koba engognsim nungo mogomg di bilentognimga ojga keresaiingognimqa
bilenjognsib dobulq aiyogqngab. Ningi tamo nangi kumbra enjrogngab kere dego Qotei a
kamba ningi kumbra engoqnqas.” Yesus na aqa angro nangi anjam degsi minjrej.

39 Osiqa Yesus a olo yawo anjam bei endegsi minjrej, “Tamo bei yam gandimo unu qaji
a na tamo bei dego nam gqandimo unu qaji di gam osoryqa keresai. A na aqa bay ojsim
ombla walwelqab di ombla mangalsib subq aigab. 40 Skul afgro na aqa qalie tamo a bunyqa
keresai. A kobaqujaosimqa di aqa qalie tamo ombla kerekereqab.

41“Kiyaqa ni ino was aqa jamdamuq dijam fiengi kifiala unu di unsimga ino segi namdamuq
di nampay kobaquja unu di ni unosai? 42Kiyaqa ino segi namdamugq di nampar) kobaquja
sognimga ni na tentosim ino was minjgqam, ‘Was, e ino namdamuq di nam fiengi kifiala
unonum di osiy taqal waiyetmgai’? Kiyaqa ni degsi minjqam? Kiyaqa nampar kobaquja
ino segi namdamuq di unu gaji di ni unosai? Ni gisar) tamo. Ni mati nampar) kobaquja ino
segi namdamugq di unu qaji di taqal waiyosim yjamdamu suwanmimqa ariya degam rjam fiengi
kifiala ino was aqa namdamuq di unu qaji di geregere unsim tagal waiyete.”

Nam uge nangi gei uge ateqnub

43 Osiga Yesus a olo marej, “Nam bole nangi gei bole ateqnub. Nangi gei uge atosaieqnub.
Nam uge nangi gei uge ateqnub. Nangi gei bole atosaieqnub. 44 Deqa tamo nanginam aqa gei
unsibga dena naggipoinjrqas, ‘Nam dibole. Nam diuge.” Ningi mar luwit marinq dena qura
gei osib uyosaieqnub. Sil luwit marinq dena wain gei osib uyosaieqnub. 45 Dego kere tamo
bole nango are miligiq di areqalo bole na maqejunu. Deqa nangi kumbra bhole yeqnub.
Ariya tamo uge nango are miligiq di areqalo uge na maqgejunu. Deqa nangi kumbra uge
yeqnub. Tamo nango areqalo kalil nango are miligiq na oqognsiq medabuq na branteqnu.”

Yesus a tal gereiyo kumbra qa yawo anjam marej
46 Osigqa Yesus a olo marej, “Kiyaqa ningi ‘O Tamo Koba, O Tamo Koba’ e degsib
metboqnsib olo ijo anjam dauryosaieqnub? 47-48 Ningi quiy. Tamo urngasari nangiijoq bosib
ijo anjam qusib dauryqab di nangi tal gereiyo tamo bul sqab. Tal gereiyo tamo di a tal utru

atqa osiqa tal ai sub bogelenosiq guma koba aiyelenosiq meniy itelenej. Bunugna awa koba
bosimga ya meli dosim tal di gamsim putqasai. Singila na tigelesqas. Di kiyaqa? A meniy
quraq di tal atej deqa. 49 Ariya tamo urngasari nagngi ijo anjam qusib olo dauryqa uratqab
di nangi tamo beilana sub gogeq di aqa tal atej qaji a bul sqas. Tal atnaq sonaqa awa koba
bosiqa ya meli dosiqa tal di qamsiq rengintosiq putonaq aisiq tulan nifiage;j.”

7

Yesus na qaja tamo gate bei aqa kangal tamo boletej

1Yesus a anjam kalil degsi marnaga tamo urgasari nangi qunabga a nangi uratnjrsiga
Kaperneam qureq aiyej. 2 Dia gaja tamo gate bei sognej. A Rom tamo. Aqa kaygal tamo
a tulay qalaqalaiyoqnej qaji di makobaiyosiqa moiqa lagnej. 3 Deqa tamo qudei na gaja
tamo gate di minjeb, “Yesus a bqo Kaperneam endi unu.” Degsi minjnab quej. Qusiqa Juda
gate qudei nangi Yesus minjib bosim aqa kangal tamo boletqajqa deqa garinnjrnaq gileb.
4 Gilsib Yesus itosib singila na pailyosib minjeb, “O Tamo Koba, ni iga uratgaim. Qaja tamo
gate di a tamo bolequja. 5 A Juda kalil nangi qa tulan boleoqnsiqa gaigai geregereinjreqnu.
Agi ana gago Qotei tal gereiyej.”

6 Nangi degsib Yesus minjnab qusiqa tigelosiq nangi daurnjrsiq koba na aiyeb. Aisib tal
jojomyqa lagnabqga gaja tamo gate dena aqa was qudei nangi olo qarinnjrnaq gilsib gamq
di Yesus turosib minjeb, “O Tamo Koba, gago was a marqo, ‘Ungum, ni lana waukobaaim.
E tamo bolesai deqa ni ijo talq baim. 7E dego ino areq bga keresai. Deqa ni anjam segi
marimga ijo kaygal tamo a boleqas. 8 E dego tamo kokba qudei nango sorgomq di unum. Ijo
gaja tamo nangi ijo sorgomq di unub. E bei minjqai, “Ni gile.” Yimqa a gilgas. Bei minjqai,
“Niau.” Yimqa a bqas. Ijo kangal tamo bei minjqai, “Wau di ye.” Degsi minjitqa a ijo anjam
dauryqas.’”

9 Onaqa Yesus a anjam di qusiqa tulan prugugetej. Osiqa bulosiq tamo urngasari
gargekoba a dauryoqneb gaji nangi minjrej, “E ningi endegsi merngwai. Qaja tamo gate
di a e qa aga areqalo tular singilatqo. Israel tamo nami e ga degsi aqa areqalo singilato qaji
bei unosai.” 19 Onaqga gaja tamo gate aqa was nangi a na qarinnjrej qaji nayngi olo puluosib
aqa talq gilsib kangal tamo di a boleosiq sonaq uneb.

Yesus a una qobul bei aqa niri moiyej qaji di olo tigeltej

11 0lo bati bei Yesus a qure beiq aiyej. Qure di aga fiam Nain. Tamo ungasari gargekoba
narngi Yesus aqga angro ti koba na aiyeb. 12 Yesus a qure polomq di branteqnaqa tamo bei
nami moiyej qaji a subq atqajqa qoboiyosib gilogneb. Tamo di aqa ai qobulej. Aqa angro
qujai bole qujai agi a segi. Angro di qoboiyosib gileqnabga tamo ungasari tular gargekoba
qure dia sogneb gaji nangi una di koba na walwelosib gilogneb. 13 Onaga Tamo Koba a
una di unsiqa a qa tulan dulosiqa minjej, “Ni akamaim.” 14 Degsi minjsiq walwelosiqa bary
waiyosiq kulum angro jigeb qaji di ojnaga tamo nangi a qoboiyosib gilogneb qaji tigeleb.
Onaqa Yesus na afngro moiyej qaji di minjej, “O angro, e ni mermgqai, ni tigel.” 15 Degsi
minjnaqa a tigelosiq awoosiq anjam marognej. Onaga Yesus na a bar ojsiqa osi gilsiqa aga
aiyej. 16 Onaqa tamo ungasari kalil qure dia soqneb qaji nangi Qotei aqa manwa di unsibga
nangi tularn prugugetosib Qotei aqa fiam soqtosib maroqgneb, “Bole, bini Qotei aga medabu
0 gaji tamo kobaquja a gago ambleq endi brantqo. Qotei na aqa segi tamo urngasari nangi
aqaryainjrqajqa deqa tamo di garinyqo bqo.” 17 Yesus a manwa di yonaqa tamo ungasari
nangi unsib deqa mare mare lagnab Judia sawaq di, sawa bei beiq di nangi quekriteb.

Jonyansnjro qaji aqa angro aiyel nangi anjam bei Yesus nenemyeb

18 Jon aqa afngro nafngi manwa kalil Yesus a yoqnej qgaji deqa Jon saiyeb. 19 Saiyonab
Jon na aqa angro aiyel nangi metnjrnaq aqa areq bonabga minjrej, “Ningi Tamo Koba aga
areq gilsib endegsib nenemyiy, ‘Kristus agi Qotei na nami qarinyim bqajqa marej qaji di ni
kiyo? Ni saiamqa iga tamo bei qa tarinqom kiyo? ” 20 Jon na nangi aiyel degsi minjrsiq
garingnjrnaga Yesus aqa areq gilsib minjeb, “Jon yansnjro qaji a na iga qaringwoqa inoq
bonum. A ni endegsi nenemmgdo, ‘Kristus agi Qotei na nami qarinyim bqajqa marej qaji
dini kiyo? Ni saiamgqa iga tamo bei qga tarinqom kiyo?’ ”

21 Bati deqa Yesus na tamo ungasari tulay gargekoba ma utru segi segi nangi ti tamo
naggo jejamu mondor uge uge na ojeleno gaji nangi ti boletnjrognej. Tamo nam gandimo
gargekoba dego boletnjreqnaga nam poinjrognej. 22 Deqa Yesus a tamo aiyel Jon na
qarinnjrej qaji nangi di minjrej, “Ningi aisib kumbra ningi uneqnub gaji deqa ti anjam ningi
queqnub qaji deqa ti Jon saiyosib minjiy. Endegsib minjiy, ‘Tamo nam gqandimnjro qaji
nangi olo nam poinjreqnaga sawa unegnub. Tamo jejamu lainjro gaji nangi olo walwele-
gnub. Tamo nango jejamu yu na ugeeleno gaji nango yu kalil koboeqnu. Tamo dabkala
getennjro gaji nango dabkala olo wageqnu. Tamo moreno gaji nangi olo tigeleqnub. Tamo

sougetejunub gaji nangi Qotei aqa anjam bole queqnub. 23 Tamo nangi e ga nango areqalo
singilatoqnsib olo ijo fiam ulontosaieqnub qaji nangi tulay areboleboleinjreqnu.’ ”

24 Onaqa Jon aqa angro aiyel nangi Yesus aqa anjam di qusibga nangi olo puluosib Jon
minjqajqa aiyeb. Aiyeqnabga Yesus na tamo urngasari gargekoba a ombla sogneb qaji nangi
Jon qa endegsi minjrej, “Ningi tamo kiyero unqajqa wadau sawaq gileb? Ningi tamo silai
aqa banga bul jagwa na pileteqnaqa di unqajqa gileb kiyo? Sai. Jon a tamo deqaji sai.
25 Dega ningi tamo kiyero unqajqa wadau sawaq gileb? Ningi tamo gara bole walaosilagnu
qaji di ungajqa gileb kiyo? Di dego sai. Tamo gara bole walaoqnsib fioro koba ti unub
gaji nangi mandor kokba nango talq di unub. 26 Deqa ningi tamo kiyero ungajqa wadau
sawa( gileb? Ningi Qotei aga medabu o gaji tamo bei unqajqa gileb kiyo? Od. Agide. Ningi
deqa unqa gileb. Deqa e ningi endegsi merngwai. Jon a Qotei aga medabu o qaji tamo
kobaquja. A na Qotei aga medabu o qaji tamo kalil nagngi tulan) bugnjrejunu. 27 Agi nami
e mandamg aiyosaisonamga Qotei a Jon qa endegsi merbej, ‘Ni que. E na ijo anjam maro
tamo qarinyitga a ni ga namoosim ino gam gereiyetmqas.” Tamo di agi Jon. Anjam di Qotei
aga nengrenq di unu. 28 Deqa e bole merngwai. Jon yansnjro gaji a na tamo kalil mandamq
endi unub qaji nangi tulan bunnjrejunu. Ariya tamo qudei fiam saiqoji unub qaji nangi Qotei
na taqatnjrognsiqa nango Mandor Koba unu deqa nangi olo Jon tulan bunyejunub.”

29 Onaqa tamo ungasari nangi ti takis o gaji tamo nangi ti anjam di qusib mareb, “Bole.
Qotei aga kumbra kalil di bole tintin.” Nangi degsib mareb. Di kiyaga? Nangi nami are
bulyonab Jon na yansnjrej deqa. 30 Ariya Farisi nangi ti dal anjam qalie tamo nangi ti Jon
na yansnjrqa urateb deqa nangi gam bole Qotei na osornjrej qaji di qoreiyeb.

310naqa Yesus a olo marej, “Tamo urgasari bini bati endeqa unub qaji nango kumbra qa e
yawo anjam kiyersiy marqai? 32E nango kumbra qa endegsi marqai. Nangi angro du du bul
qure ambleq di alanognsib angro qudei na qudei minjreqnub, ‘Iga yumba anjamonumga
ningi lou tuosai. Iga are uge qa louonumgqa ningi akamosai.’ ” 33 Osiqa Yesus a olo marej,
“Jon yansnjro qaji a bosiqa ingi ti wain ti uratosiq sonaqga ningi a qa mareqnub, ‘A mondor
uge ti unu.’ 34 Ariya e Tamo Angro bosimga ingi ti wain ti uyeqnamga ningi e nuboqnsib
mareqnub, ‘Ningi uniy. Yesus a qunjar ani. A wain uyo ani. A takis o qaji tamo ti une tamo
ti nangi koba na walweleqnub.” ” 35 Osiqa Yesus a olo marej, “Qotei aqa tamo ungasari nangi
bole galieeqnub, aga powo tular kobaquja.”

Una bei a goren quleq ti osiq Yesus aqa singa liyognej

36 Bati bei Farisi tamo bei aga filam Saimon a Yesus minjej, “Ni ijo talq bamqa aqo ombla
ingi uyqom.” Onaga Yesus a Saimon odyosiqa aqa talq gilsiqa Saimon ombla awoosib ingi
uyoqneb. 37-38 Onaqa sambala una bei qure dia soqnej qaji a anjam endegsi quej, “Yesus
a Saimon aga talq di sosiqa ingi uyeqnu.” A anjam degsi qusiqa gorer jalina quleq ti
osiqa Saimon aqa tal miligiq gilsiq Yesus aqa qoreq na bosiqa aqa singa jojomq di tigelosiq
akamej. Akamonaqga aqa nam ya Yesus aqa singaq ainaqa singa tombol na awoosiq aqa rjam
ya singaq aiyej qaji di aqa segi gate banga na piyoqnsiqa Yesus aqa singa kundoqyoqnsiqa
gorer quleq ti dena Yesus aqa singa liyoqne;j.

39Upa a kumbra di yonaga Saimon a unsiqa are qalej, “Yesus a Qotei aga medabu o tamo
unu qamu una endi bosiq aqa jejamu ojqo qaji di sambala una a degsi poiyqo gamu.”

40 Onaqa Yesus a Saimon aqa areqalo di galieosiga minjej, “Saimon, e ni anjam bei
mermgai.” Onaqa Saimon na minjej, “O Qalie Tamo, ni mare.” 41 Onaga Yesus na yawo
anjam endegsi Saimon minjej, “Tamo aiyel na tamo bei silali yaiyeb. Beina 100 kina yaiye;j.
Beina 10 kina yaiyej. Yaiyonabqa minjrej, ‘Bunuqna ningi na kamba silali di olo e ebgab.’
42 Ariya bunuqna nangi aiyel na kamba silali di a olo yqa keresai deqa a na nangi aiyel
minjrej, ‘Unggum, ningi na silali di olo ebaib. Uratiy.” Degsi minjrej. Deqa Saimon, ni merbe,
tamo yai a tamo deqa tular are boledamuiyqas? Tamo 100 kina yaiyej qaji a kiyo tamo 10
kina yaiyej qaji a kiyo?”

43 Onaqa Saimon na minjej, “E are qalonum, tamo 100 kina ej qaji a tamo deqa tular are
boledamuiyqas.” Onaqa Yesus na Saimon minjej, “Ni kere maronum.”

44 Osiq bulosiqa sambala una di areiyosiq Saimon minjej, “Ni una endi unime. E ino
tal miligiq gilonumga ni ijo singa yansetbosai. Ariya urna endi a bosiqa aqa nam ya na ijo
singa yansetbosiqa aqa gate banga na ijo singa piyqo. 45 E ino tal miligiq gilonumga ni e
kundogbosai. Ariya una endi a bosiqga ijo singa kundoqyoqnaj agi kundoqyoqnsiq unu.
46Nina ijo gate goren na liyosai. Ariya unaendi a gorern boledamu quleq ti osi bosiqa dena
ijo singaliyqo. 47Deqa Saimon, e ni mermgqai. Sambala unaendi aga une tulan gargekoba. E
na aqga une kalil kobotetonum deqa a e qa are tular) boledamuiyqo. Ariya e natamo beiaqa
une quja quja segi kobotetqai di a e ga are bolekifialayqgas.” 48 Osiqa una di minjej, “Ino une
kalil e na kobotetmonum.” 4% Onaqa tamo nangi Yesus koba na awoosib ingi uyoqneb qaji
nangiaqa anjam di qusibqga segi segi maroqneb, “Yesus a tamo kiyero deqa a na tamo nafngo

une kobotetnjreqnu?” 50 Onaga Yesus na una di minjej, “Ni ino areqalo e da singilatonum
deqa Qotei na ni oqo. Deqa ni are lawo na gilime.”

8

Ungasari qudei nangi Yesus dauryosib koba na walwelogneb

1 Bati bei Yesus a walwelosiqa qure kokba ti qure kifiilala ti dia brantognsiqa Qotei a
tamo urngasari nango Mandor Koba sosim nargi tagatnjrqas anjam bole di minjre minjre
lagnej. Tamo 12 Yesus na giltnjrej qaji nangi a ti walwelogneb. 2 Ungasari qudei nami nango
jejamuq dena Yesus na mondor uge uge winjrej qaji nangi ti una qudei nami mainjrnaqga
Yesus na boletnjrej qaji nangi ti Yesus dauryosib koba na walwelogneb. Una bei aga
flam Maria. A Makdala qure qaji. Nami mondor uge 7 nangi aga jejamuq di sonabqa
Yesus na winjretej. 3 Una bei aqga fiam Joana. A Kusa aqa paur). Kusa a Mandor Herot
aqa tal taqatoqnej qaji. Una bei aqa fiam Susana. Ungasari gargekoba nangi dego Yesus
dauryoqneb. Nangi nango segi silali na Yesus aqa angro nangi ti ingi awaiyetnjrogqneb.

Yesus a saga yago qa yawo anjam marej

4Bati deqa tamo ungasari tular gargekoba narngi qure qure kalilq dena bosib Yesus aqa
areq di koroonabgqa a tigelosiqa yawo anjam endegsi minjrej, 5 “Tamo bei a saga yago osiq
aqa ingi wauq di breiyej. Breiyonaqa saga yago qudei gam qalaq aiyeleneb. Ainabga tamo
qudei nangi walwelosib saga yago di soselerjonabga qebari nangi bosib uyekriteb. ¢ Saga
yago qudei mandam lanjaq di aiyeleneb. Mandam di guma meniy ti. Gogeq di mandam
kifiala. Deqa saga yago aiyelerosib urur oqoqujateb. Onaga mandam olo kangranonaq saga
yago laosib moreneb. 7 Saga yago qudei sil luwit ambleq di aiyeleneb. Dena ogeb qaji
sil luwit na dego dauryosiq ogsiq kabutnjrnaq geitosai. 8 Saga yago qudei mol mandam
boledamugq di aiyeb. Di aisib oqoboledamuyosib gei tulan gargekoba ateb. 100 dego.”
Yesus na tamo ungasari nangi yawo anjam degsi minjrsiq koboonaqa a tulay lelenosiq
marej, “Tamo a dabkala ti sqas di a ijo anjam endi geregere quem.”

Yesus a kiyaqa tamo ungasari nangi yawo anjam minjroqnej?
90naga Yesus aga angro narngi aga yawo anjam di qusibga nangi anjam aga utru geregere
qalieqajqa deqa Yesus nenemyeb. 10 Nenemyonabqa a na kamba endegsi minjrej, “Qotei
na aqa segi tamo urngasari nangi taqatnjrsim nango Mandor Koba sqas. Anjam di aqa utru
uliejunu. Di Qotei na babtimqa ijo angro ningi segi utru qalieqab. Ariya tamo ungasari
lanaj nangi yawo anjam segi minjroqnqai. Deqa nangi yam atogngab di nangi ijo anjam
aqa damu unqasai. Nangi dab atoqngab di nagngi ijo anjam aqa utru poinjrqasai.”

Sagayago qayawo anjam aqa utru Yesus na babtej

110siqa Yesus a olo marej, “Saga yago qa yawo anjam maronum di aqa utru e na babtitqa
ningi quiy. Saga yago di Qotei aqa anjam. 12 Saga yago qudei gam qalaq aiyeb qaji di
aqa utru endegsi unu. Tamo qudei nangi Qotei aqa anjam qusib nango are miligiq di
atib sognimga Satan a bosim anjam di olo yainjrqas. Yim nangi Qotei aga anjam nango
areqaloq di singilatqa keresai. Deqa Qotei a nangi elenqasai. 13 Saga yago qudei mandam
lanjaq di aiyeb qaji di aqa utru endegsi unu. Tamo qudei nangi Qotei aga anjam qusib
tulan areboleboleinjrimqa anjam di oqujatosib nango areq atqab. Ariya anjam di nango
are miligiq tulay guma aiyosai. Deqa sokifiala gulbe bei bei nangoq bamga nango areqalo
Yesus qa singilateqnub qaji di nangi olo ulontqab. 14 Saga yago qudei sil luwit ambleq di
aiyeb qaji di aqa utru endegsi unu. Tamo qudei nangi Qotei aqa anjam qugwab. Ariya
bunugna nango segi jejamu ga ulaqajqa ti fioro koba oqajga ti mandam qa ingi ingi qa
areboleboleinjrqajga ti kumbra dena anjam bole nango are miligiq di unu qaji di tentim
loumgas. Saga yago uge nangi gei bole atosaieqnub dego kere. 15 Saga yago qudei mol
mandam boledamuq di aiyeb qaji di aga utru endegsi unu. Tamo qudei nangi Qotei aqa
anjam qusib ojsib dauryoqngab. Nango are miligi bolequja deqa nangi singilana tigelesosib
gulbe qoboiyogngab. Saga yago bole nangi gei bole ateleneqnub dego kere.”

Tamo bei a lam qatrentosim kulum miligiq jugwasai

16 Osiqga Yesus a olo marej, “Tamo bei a lam gatrentosim web na kabutqasai. A bijal
surumg di atqasai. Boleq di gaintim warum suwarnamqa tamo urngasari nangi tal miligiq
gilsib warum geregere ungab. 17 Dego kere kumbra kalil uliejunu qgaji di olo boleq dqas.
Ingi ingi kalil kabuejunu qaji di dego olo boleq dimqa tamo ungasari nangi unsib utru
qalieqab.

18 “Deqa ningi ijo anjam geregere qusib poingem. Tamo a powo ti sqas di Qotei na powo
olo yimqa a powo koba oqas. Ariya tamo a powo ti sqasai di powo kifiala aqaq di unu qaji
di Qoteina olo yaiyimqa a lana sqas. Tamo di a marqas, ‘E powo ti.’ Di sai. A powo saiqoji.”

Tamo yai nangi Yesus aqa was bole? Tamo yai nangi Yesus aqa ai bole?

19 Onaqa Yesus aga was narngi aqa ai koba na Yesus aqaq bosib talq di iteb. Itosib tamo
ungasari gargekoba siranmeq di jujuneb deqa nangi aqa areq gilqa keresaiinjrej. 20 Deqa
tamo qudei na Yesus minjeb, “Ino was naggi ino ai ombla na ni numqa bonub agi oqeq
di tigelejunub.” 21 Onaqa Yesus na kamba minjrej, “Tamo ungasari Qotei aqa anjam qusib
dauryeqnub qaji nangi ijo ai bole. Naggi ijo was bole dego.”

Yesus ajagwa tiya korkor ti anjam minjrnaq laeb

22-23 Bati bei Yesus aqa angro nangi ti qobur bei gogetosibqa Yesus na minjrej, “Iga ya
agu taqal beiq gilgom.” Degsi minjrsiqa nangi koba na qobun na gileqnabga Yesus a
urnamyonaqa qobur miligiq di neisiq¢ qgambumtej. Onaqa jagwa koba tigelosiq ya korkor-
tosiqa qobuy qalognsiqa mormar miligiq aiyeqnaga ya maqonadga gobuy tugwa laqgne;j.
24 Deqa Yesus aqa angro nangi tulan ulaugetosib aqa areq bosib dudumyosib minjeb,
“O Tamo Koba, iga padalga lagnum.” Degsi minjnabga Yesus a nafngo anjam di qusiqa
qutuosiqa tigelej. Tigelosiga jagwa ti ya ti singila na minjrej, “Ningi laoiy.” Onaqa jagwa
ti ya tilaosib tulan maninej. 25 Onaqa Yesus na aga angro nangi minjrej, “Ningi kiyaqa e qa
nungo areqalo singilatosai?” Degsi minjrnaqa nangi tulan ulaugetosib segi segi maroqneb,
“Yesus a tamo kiyero deqa jagwa ti ya ti minjrqoqa aqa anjam qusib laonub?”

Yesus a tamo bei aqa jejamuq na mondor uge gargekoba winjretej

26 Onaqa Yesus aqa angro nangi ti Galili sawa uratosib ya agu ambleq na potosib qobur
na gilsib Gerasa sawaq di tiryeb. 27 Tiryosib Yesus a mandamq ainaqa qure deqaji tamo
bei a bosiqa Yesus itej. Tamo di a mondor uge uge na ojeleno qaji. A bati gaigai yosilaqgne;j.
A nami koba degsi soqnej. A talq di peiosaiognej. A gaigai tamo sub ato sawaq di neiognej.
28Deqa a Yesus unsiqa tular leleosiqa bosiq Yesus aqa areq di singa pulutosiqa minjej, “O
Yesus, Qotei Goge Koba aqga Niri, ni e kiyerbga bonum? E ni endegsi mermgai, ni e jaqatir
ebaim.”

29 Mondor uge dena Yesus degsi minjej. Di kiyaqa? Yesus na singila na minjoqnej,
“Ni tamo di uratosim ulan.” Mondor uge dena bati gargekoba tamo di aqa jejamu
ugeugeiyeteqnaga tamo qudei na ojognsib sil kokba na aqa singa ti bay ti tontognsib
geregere taqatoqneb. Yeqnaga mondor uge dena sil kokba kukoqyelenoqnsiga tamo di
oqgnsiqa wadau sawaq osi giloqne;j.

30 Deqa Yesus na mondor uge di nenemyej, “Ino fiam yai?” Onaga minjej, “Ijo fiam Qoto
Tamo Gargekoba.” A na Yesus degsi minjej. Di kiyaga? Mondor uge tularn gargekoba
tamo di aga jejamugq di sogqneb deqa. 31 Onaga mondor uge nangi singila na pailosib Yesus
minjeb, “Ni iga sub guma kobaq di waigaim.”

32-33 Bati deqa bel tulan gargekoba nangi mana goge dia suwaroqneb. Deqa mondor uge
nangina Yesus minjeb, “Ni iga qaringimqa iga bel nango jejamuq gilelenqom.” Onaga Yesus
a mondor uge nangi odnjrnaga nangi na tamo di uratosibqga segi segi bel nango jejamuq
gileleneb. Gilnabqa bel kalil nangi gurgurosib botau dena prugelenosib yaq aisib ya uysib
moreneb.

340naga bel tagatoqneb qaji tamo narngi kumbra di unsibqga jaraiyosib qure miligiq aisib
tamo ungasari kalil nangi sainjrognsib lagneb. Gamq di dego sainjroqnsib lagneb. 35Onaqa
tamo ungasari nangi kumbra di ungajqa beb. Bosib Yesus aqa areq di koroosib nam ateb di
tamo nami mondor uge ti sosiq yosi lagnej qaji aqa areqalo boleosiq gara tigsiq Yesus aga
singa jojomq di awesonaq uneb. Unsib ulaugeteb. 36 Onaga tamo nangi Yesus aga manwa
di uneb gaji nangi na tamo ungasari nangi sainjreb. Yesus na mondor uge winjrnag tamo a
boleej deqa sainjreb. 37 Yesus a manwa di babtej deqa tamo ungasari kalil Gerasa sawaq di
soqneb qaji nangi tulay ulaugetosib minjeb, “Niiga uratgosim ulan.” Onaqa Yesus a qobur
gogetosiqa nangi uratnjrsiq aiyej. 38 Aiqalagnaga tamo Yesus na mondor uge winjretej qaji
a singila na pailosiq minjej, “E ni daurmgai.” Onaqga Yesus na saidyosiq minjej, 39 “Ni olo
ino segi qureq gilsim Qotei na kumbra tulan boledamu emqo deqa nangi sainjre.” Onaqa
a puluosiq aqa qureq gilsiq Yesus na kumbra tularn boledamu yej deqa tamo ungasari kalil
nangi sainjrognsiq lagne;j.

Una bei a Yesus aqa gara ojnaq boletosiq olo angro moiyej qaji a tigeltej
40 Onaqa Yesus a olo qobuy) gogetosiqa Galili sawaq gilej. Gilsiq qobur tiryonaq man-
damg aisiq pam atej di tamo ungasari tulary gargekoba nangi nami bosib a ga tarinesonab
unjrej. Deqga nangi a unsibqa tulay areboleboleinjrej. 41 Onaqa Qotei tal tagato tamo bei
aqa fiam Jairus a bosiq Yesus aqa areq di singa pulutosiqa pailyosiq minjej, “Ni ijo talq au.”
42 Degsi minjej. Di kiyaqa? Aqa angro sebin qujai bole qujai moiqa lagnej deqa. Angro aqa
wausau 12.

Onaga Yesus na Jairus odyosiqa tigelosiq a dauryosiq gileqnaga tamo ungasari tular
gargekoba nangi dego nangi aiyel daurnjrsib jujuposib gilogneb. 43 Gileqnabqa nango
ambleq di unabei ma ti sognej qaji a nangi daurnjrsiq gilognej. Una di namibai na unejlerq
aiyoqnsiq degsi soqnej wausau 12 uratej. Tamo gargekoba nangi nami a boletqa yeqnab
nangi keresaiinjroqnej. 44 Deqa a Yesus aqa qoreq na dadauryosiqa barn waiyosiq Yesus
aqa gara mutu ojej. Ojnaqa aqa ler) aiyoqnej qaji di koboej. 45 Onaqa Yesus a marej, “Yai
na ijo gara 0jqo?” Onaqa tamo ungasari kalil nangi saidonabqga Pita na Yesus minjej, “O
Tamo Koba, ni unime. Tamo ungasari tulay gargekoba nangi ni daurmosib jujunymejunub.”
46 Onaqa Yesus a kamba marej, “E qalieonum, bei na ijo gara ojqoqa singila qudeiijo jejamu
uratosiq aqgaq gilqo.” 47 Onaqga una di a are qalej, “E Yesus aga gara ojonum ijo ma koboqo
di ulitqa keresai.” A degsi are qalsiqa are tontonyonaga jinga na bosiq Yesus aqa areq di
singa pulutosiq tamo ungasari kalil nango namdamuq di aqa kumbra yej qaji di ubtekritej. A
Yesus aqa gara ojej deqa ti aqa ma urur koboej deqa ti ubtej. 48 Onaga Yesus na minjej, “O
una, ni ino areqalo e ga singilatosim ijoq bonum deqa ino ma agi koboqo. Deqa ni are lawo
na gilsim bole sognime.”

49 Yesus na una degsi minjeqnaqa tamo bei a Jairus aqa talq dena bosiqa Jairus minjej,
“Upgum. Ino angro nami moiqo. Deqa ni Qalie Tamo a lana wau koba yaim. Uratim aiyem.”
50 Degsi minjnaqga Yesus a anjam di qusiqa Jairus minjej, “Ni ulaaim. Ni e qa ino areqalo
singilatimga ino angro a boleosim nambile sqas.” 5! Osiqa Jairus ombla gilsib Jairus aqa
talq di branteb. Brantosib Yesus na tamo ungasari kalil nangi tal gogetqa saidnjrsiqa angro
moiyej qaji aqa ai abu aqa angro qalub agi Pita na Jon na Jems na nangi segi jogsiqa tal
gogeteb. 52 Tamo ungasari kalil nafngi na angro moiyej qaji a akamkobatogneb. Deqa Yesus
na minjrej, “Ningi akamaib. Angro di a moiyosai. A lana neisiq qambumtejunu.” 33 Degsi
minjrnaga nangi Yesus kikiyeb. Nanggi qalieeb, “Angro a nami moiyoboletqo.” Degsib
qalieosib deqa Yesus kikiyeb. 54 Onaqga Yesus a warum miligiq gilsiqa angro aqa bar ojsiqa
soqtosiq minjej, “O Angro, ni tigel.” 55 Degsi minjnaqa a olo nambile osiga urur tigele;j.
Onaga Yesus na aqa ai abu nangi minjrej, “Ningi ingi osib a anaiyiy.” 56 Aqa ai abu naggi
Yesus aqa manwa di unsib deqa nangi tulan prugugeteb. Onaqa Yesus na minjrej, “Ningi ijo
manwa endi unonub deqa ningi ijo fiam ubtosib tamo qudei minjraib.”

9

Yesus na aqa angro 12 nangi wau enjrej

1Bati bei Yesus na aqa angro 12 nangi koroinjrsiqa singila enjrej. Nangi tamo ungasari
nango jejamug dena mondor uge uge winjrqajqga ti tamo narngo ma kobotetnjrqajqa ti deqa
singila enjrej. 2 Osiqa nangi qarinnjrsiqga minjrej, “Ningi gilognsibga Qotei na aqa segi tamo
ungasari nangi taqatnjrsim nango Mandor Koba sqas anjam di minjre minjre lagnsibqga
nango ma kobotetnjrogniy.” 3 Osiqa olo minjrej, “Ningi ingi ingi osib gilaib. Toqor ojaib.
Nuygo qaquy aib. Ingi uyo bei osib gilaib. Silali osib gilaib. Gara jugo aiye aiyel aib.
4 Ningi qure bei beiq di brantognsibqa tal qujaiq di soqniy. Dena olo tigelognsib qure
beiq gilogniy. 5 Tamo nangi ningi gereingosaiabqa ningi qure di uratqa ognsib nungo singa
tumbrum butuyoqniy. Yimqa nangi nungo kumbra di unsib poinjrqas, ‘Bole, iga kumbra
ugetonum.” ” 6 Onaqa Yesus aqa angro 12 nangi tigelosib qure qureq gilognsibqa Yesus aqa
anjam bole tamo ungasari nangi minjre minjre lagnsib nango ma kobotetnjrogneb.

Herot a qalieqajqa, “Yesus a tamo yai?”

7Mandor Herot a marnwa kalil Yesus a yoqnej qaji deqa quej. Qusiqa areqalo kobaiyej. Di
kiyaga? Tamo qudei nangi maroqneb, “Tamo di a Jon yansnjro qaji. A moisiq olo subq na
tigelqo.” 8 Onaqa qudei nangi marogneb, “Tamo di a Elaija kiyo olo bqo?” Olo qudei nangi
marogneb, “Tamo di a Qotei aga medabu o tamo narngi nami soqneb deqaji bei. A olo subq
natigelqo.” 9 Ariya Herot a segi marej, “Tamo di a Jon sai. Jon agi e na kakro gentem moiyej
koboej. Di tamo yai olo bqo? E a qa anjam gargekoba queqnum.” Herot a degsi marsiqa
Yesus unqajqga are qalsiq soqnej.

Yesus a tamo 5,000 nanygi ingi anainjrej

100naga Yesus aga anjam maro tamo 12 nargi olo bosib aqa areq di koroosibga kumbra
kalil nangi yoqneb qaji deqa saiyosib minjogneb. Minjnabga Yesus a qusiqa nangi jogsiq
qure bei fiam Betsaida gileb. 11 Gileqnabga tamo urngasari nangi endegsib queb, “Yesus a
Betsaida gileqnu.” Degsib qusibqa Yesus dauryosib gileb. Dauryosib gileqnabga unjrsiqa
Qotei na aqa segi tamo ungasari nangi tagatnjrsim nango Mandor Koba sgas anjam di
minjrognej. Tamo ungasari ma ti so qaji nangi dego Yesus dauryosib gileqnabqa a na nangi
kalil boletnjroqnej. 12Onaqa seq aisiq bilaqtonaga Yesus aqa angro 12 nangi aqa areq bosib
minjeb, “O Tamo Koba, ni na tamo ungasari nangi minjrimga qure qureq gilsib dia ingi
uysib nerenqgab. Endi wadau sawa. Ingi saiqoji.” 13 Onaga Yesus na minjrej, “Ningi na ingi

anainjriy.” Degsi minjrnaqa nangi na kamba minjeb, “Iga ingi sai. Iga bem 5 qe aiyela
segi unu. Di keresai. Iga aisim ingi tulan) koba awaiyosim tamo ungasari kalil endi nangi
anainjrqom di dego kereqasai.” 14 Nangi degsib mareb. Di kiyaga? Tamo 5,000 sogqneb
deqa.

Onaqa Yesus a kamba aqa angro nangi endegsi minjrej, “Ningi na tamo ungasari nangi
minjribga qur segi segi 50 awoelenqab.” 15 Onaqga Yesus aga afngro nafngi na tamo urngasari
nangi minjrnab dedegsib awoeleneb. 16 Awoonabga Yesus na bem 5 ti qe aiyel ti di osiqa
lan goge tarosiga Qotei pailyej. Pailyo koboonaqa bem ti ge ti gingenyosiqa aqa angro
nangi enjreqnaga nangi na osi gilognsibqa tamo urngasari nangi jeisib enjreqnab uyoqneb.
17 Uynab kalil menetnjrej. Onaga ingi oto urateleneb gaji di Yesus aqa angro nangi na
koroiyosib gumba kokba 12 di jignab maqelene;.

Pita a Yesus qa poiyonaqa aqa fiam ubtej

18 Bati bei Yesus aga angro nangi ti sasalosib nangi segi sosibga Yesus a Qotei pailyoqne;j.
Pailyo koboonaqga a na aqa angro nangi endegsi nenemnjrej, “Tamo urngasari nangi e qa
kiyersib mareqnub?” 19 Onaga aqa angro nangi na minjeb, “Tamo qudei nangi mareqnub,
niJon yansnjro qaji. Qudei nangi mareqnub, ni Elaija. Qudei nangi mareqnub, ni Qotei aqa
medabu o tamo nangi nami sogneb deqaji bei agi subq na tigelqo.” 20 Onaqa Yesus a nangi
olo nenemnjrej, “Ningi segi e qa kiyersib mareqnub?” Onaqa Pita na minjej, “Ni Qotei aqa
Kristus.”

Yesus a marej, “E moisiy olo subq na tigelqai”

21Pita a anjam degsi marnaqa Yesus na aqa angro nangi singila na getentnjrsiqa minjrej,
“Ningi anjam di ubtosib tamo qudei minjraib.” 22 Osiqa minjrej, “E Tamo Angro. Bunugna
e jaqatin koba oqai. Juda gate nangi ti atra tamo kokba ti dal anjam qgalie tamo nangi ti e
qoreibosib lubsib moiyotbqgab. Bati galub koboamga e olo subq na tigelqai.”

23 Osiqga aqa angro kalil nangi endegsi minjrej, “Tamo bei na e daurbga osimqa a aga
segi areqalo kalil uratekritosim bati gaigai aqa segi namburbas qoboiyosim e daurboqnem.
24Tamo bei na aqa segi nambile taqatqajqa arearetqas di a padalqas. Ariya tamo bei a e qa
are qalsimga aqa segi nambile uratqas di a olo yambile bole oqas. 25 Tamo bei a mandam
ga fioro kalil koroiyosim ariya mondor aqa segi qunur padalgas di fioro dena a kiyersim
olo aqaryaiyqas? Di keresai. 26 E Tamo Angro. Tamo bei a e ga ti ijo anjam qa ti jemaiyqas
di mondor e bosiyqa e kamba tamo deqa jemaibqas. Bati di e ijo segi riagn na ti ijo Abu
aqga riagn na ti ijo Abu aqa lay angro nafngo rian na ti bqai. 27 E bole merngwai. Tamo qudei
ijo areq endi tigelejunub gaji nangi morenosaisognibqa Qotei na nangi taqatnjrsim nango
Mandor Koba sognimga nangi unqab.”

Yesus aqa angro qalub nangi mana goge di Yesus aqa jejamu bulyonaq unobeiteb

28 Yesus a anjam degsi marsiq koboonaga bati 8 onaqa a Qotei pailyqa marsiqa Pita na
Jon na Jems na nangi qalub jogsiqa koba na manaq oqeb. 29 Manaq oqsib dia Yesus a
Qotei pailyeqnaqa aqa ulatamu bulyonaq narngi unobeiteb. Aqa gara dego tular pulonosiq
gatekritej. 30 Onaga tamo aiyel brantosib Yesus ombla anjam marogneb. Tamo aiyel di
Moses Elaija wo. 3! Nangi aiyel rian koba ti Qotei aqa singila ti beb. Bosibga Yesus a
bunugna Jerusalem dia aqa wau kobotosim moisim mandam uratgas anjam deqa Yesus
ombla qairoqneb. 32 Yesus aga angro qalub nangi tularn urnamnjrnaqa nerenesogneb deqa
olo qutuosibga nam poinjrnaqa Yesus aqa riar koba de ti tamo aiyel a ombla tigelesogqneb
gaji nangi ti unjreb. 33 Onaga Moses Elaija wo nangi olo Yesus urateqnabqa Pita na minjej,
“O Tamo Koba, Moses Elaija wo bosib iga koba na endi unum di bolequja. Deqa iga tal
kifiilala qalub gereiyqom. Beiino. Bei Moses aqa. Bei Elaija aqa.” Pita a anjam bei marqa
saiiyonaqga anjam di lanja mare;j.

34 Mareqnaqa lanbi aisiqa nangi kabutnjrnaqa nagngi ulaugeteb. 35 Onaqa lanbi miligiq
dena anjam bei endegsi brantonaq nangi queb, “Endi ijo Angro qujai e segi na giltem qaji.
Ningi aga anjam quetoqniy.” 36 Onaqa Yesus aqa angro narngi anjam di qusib nam ateb di
Yesus a segi nangi koba na sonab uneb. Nangi tamo bei unosai. Bati deqa nangi kumbra
uneb gaji di ubtosib tamo qudei nangi minjrosaiogneb. Nangi mequmosib soqneb.

Yesus a angro mel aqa jejamuq na mondor uge wiyetej

37 Nebeonaga narngi manaq dena olo aisib tamo ungasari tular gargekoba mana utruq
di tarinesonab itnjreb. 38 Onaga tamo ungasari nango ambleq dena tamo bei a brantosiqa
tulay maosiq Yesus minjej, “O Qalie Tamo, ni ijo angro mel unime. A ijo angro qujai bole
qujai. 39 Mondor uge na aqa jejamu ojognsiqa mandamq waiyeqnaqa a tular lelenognsiqa
aqa medabuq na maul aiyeqnu. Mondor uge dena a qunjimyoqnsiqa aqa jejamu tularn
ugeugeiyeqnu. A olo uratosaieqnu. 49Deqa e na ino aggro nangi minjronum, ‘Ningi mondor
uge di wiyiy.” Minjronumga nangi na wiyqa yonub keresaiinjrqo.”

410naqa Yesus a anjam di qusiqa marej, “Ningi tamo ungasari bini bati endeqa unub qaji
nungo areqalo e qa singilatosai bole sai. Nungo areqalo ti kumbra ti tulan uge. Bati gembub
e ningi koba na sosiyga nungo gulbe di qoboiyoqnqai?” Degsi marsiqa angro di aqa abu
minjej, “Ino angro mel di osau.” 42 Onaga osi beqnaga mondor uge dena aqa jejamu ojsiq
mandamg waiyosiq qunjimyoqnej. Yeqnaga Yesus na mondor uge di njirintosiq wiyonaq
angro aqa jejamu uratonaq boleej. Boleonaga Yesus na angro di ban ojsiq osi gilsiqa aqa
abu yej. 43 Onaqa tamo ungasari kalil mana utruq di sogneb qaji nangi Qotei aga manwa di
unsibqa tulan prugugeteb.

Yesus a marej, “E moisiy olo subq na tigelqai”

Tamo ungasari nangi manwa kalil Yesus a yoqnej qaji deqa are koba qaleqnabga a na aqa
afngro nangi endegsi minjrej, 44 “Ningi ijo anjam endi geregere quiy. E Tamo Angro. Jeu
tamo nangi na e ojsib tamo qudei nagngo banq di atqab.” 45 Onaqa Yesus aqa angro nangi
aqa anjam di qusib anjam aga utru Qotei na ulitej deqa nangi poinjrosai. Deqa nangi Yesus
nenemyqajqga ulaeb.

Yesus aqa angro yai a fiam ti sqas?

46 Bati bei Yesus aqa angro nangi segi segi nirinosib angro yai a nangi kalil bunnjrsim fiam
ti sqas deqa anjam na qotogneb. 4748 Onaga Yesus a nango areqalo di qalieosiqa angro
kifiala bei osiqa aqa areq di tigeltosiga nangi osornjrej. Osornjrsiga minjrej, “Tamo bei
a ijo flam qa are qalsimqa angro kifiala endeqaji bei osim geregereiyqas di a e dego osim
geregereibgas. Tamo a e osim geregereibqas di a na ijo Abu e qarinbej qaji di dego osim
geregereiyqas. Nungo ambleq di tamo bei a aqa segi flam soqtqa uratqas di tamo dena ningi
kalil bungosim fiam ti sqas.”

Tamo nangi ningi jeutngosaieqnub di nangi ningi koba na wau qujai
49 Onaqga Jon na Yesus minjej, “O Tamo Koba, ni que. Iga tamo bei unem. A ino fiam
na mondor uge narngi winjreqnaga iga na unsim saidyem. Di kiyaqa? A iga koba na
wauosaieqnu deqa.” 50 Onaqa Yesus na minjej, “Ningi a saidyaib. Tamo nangi ningi
jeutngosaieqnub di nangi ningi koba na wau qujai.”

Samaria tamo nangi na Yesus qoreiyeb

51 Onaga Yesus a mandam uratosim lay qureq ogqwajga bati jojomonaqa a Jerusalem
aigajqa areqalo qujaitosiqga Jerusalem areiyosiq walwelej. 52-53 Walwelognsiqa aqa angro
qudei nangi qarinnjrnaga nangi namo aisib Samaria nango qure beiq di brantosib Yesus a
di neiqajga minjrnabqa nangi na saideb. Di kiyaqa? A Jerusalem aiyognej deqa. 54 Onaqa
Yesus aga angro aiyel Jems Jon wo nangi kumbra di unsibga minjin) ogetnjrnaqa Yesus
minjeb, “O Tamo Koba, ni marimga iga namyuwo metonam lar goge na aisim tamo nangi di
koitnjrgas.” 35 Onaqa Yesus a bulosiqa nangi aiyel nirintnjrej. 56 Osiqa aqa angro kalil nangi
jogsiqa koba na qure beiq aiyeb.

Tamo qudei nangi Yesus dauryqajqa mareb

57 Nanggi gam dauryosib aiyeqnabga tamo bei na Yesus minjej, “Ni sawa sawaq gilogqn-
imga e ni daurmoqnqai.” 58 Onaqa Yesus na minjej, “Baur) juwar nangi tal ti. Agi sub
miligiq di nereneqnub. Qebari nangi simi ti. Deqa nangi simiq di nererjeqnub. Ariya e Tamo
Angro neiqajqa tal saiqoji. Deqa ni e daurbgajqa gulbe koba.” 59 Osiqa tamo bei minjej, “Ni
e daurbe.” Degsi minjnaga tamo dena minjej, “O Tamo Koba, ni e odbimqa e mati aisiy ijo
abu qa tarinoqnqai. A moiyimga subq atsiy di e ni daurmgai.” 60 Onaqa Yesus na minjej,
“Upgum. Tamo moiyo gaji nangi segi na tamo moiyo gaji nangi subq atelenjognqab. Ariya ni
sawa sawaq gilognsimga Qoteina aqa segi tamo ungasari nangi tagatnjrsim nango Mandor
Koba sqas anjam di minjre minjre lagqne.”

610Onaqga tamo beina Yesus minjej, “O Tamo Koba, ni marimga e mati gilsiy ijo was nangi
bay ojelenosiy bosiy ni daurmgqai.” 62 Onaqa Yesus na minjej, “Qotei na aqa segi tamo
ungasari nangi taqatnjrsim narngo Mandor Koba sqas anjam di ni mare mare lagne. Ni que.
Tamo bei a kufii ojsimqa a bulosim qoreq nam atogngas di a Qotei aga wau ojqa keresai.”

10

Tamo 72 nangi Yesus aqa anjam mare mare lagneb
1 Bati bei Tamo Koba a na tamo kalil a dauryogneb qgaji nangi metnjrnaqa aqa areq
bonabga nango ambleq dena tamo 72 nangi giltnjrej. Nangi aqa anjam mare mare laqajqa
deqa giltnjrej. Giltnjrsiqa nangi aiye aiyel namoosib qure kalil a segi bunugna walwelosim
aigas qaji nangi deq aiqajqa minjrsiqa qgarinnjrnaq aiyeb. 2 A nangi qarinnjrqa osiga yawo
anjam endegsi minjrej, “Wauq di ingi gargekoba melionub. Ariya ingi meli bunuj otorqajqa

wau tamo gargekoba sai. Deqa ningi wau lanja minjibga a na wau tamo nangi qarinnjrimqga
nangi aqa wauq gilsib ingi meli bunuj otorelenqab.

3“Deqa ningi aiyiy. Ningikaja du du bul unub deqa e na ningi qaringitqa aisib baur juwar
nango ambleq di wauoqngab. 4 Ningi silali osib aiyaib. Nungo qaqur aib. Singa tatal jigaib.
Ningi aiyoqnsibga gamq di tamo qudei turognsibga nangi anjam bei minjraib. 5 Ningi tal
bei gogetognsibga tamo ungasari tal miligiq di unub gaji nangi endegsib minjroqniy, ‘Ningi
lawo na soqniy.’ 8 Degsib minjrognibga lawo tamo bei sqas di a nungo lawo anjam di ogas.
Ariya lawo tamo bei sqasai di nungo lawo anjam di olo puluosim nungoq bqas. 7 Ningi qure
bei beiq di brantognsibqa tal qujaiq di sogniy. Olo tal bei bei gogetognaib. Nangi na ningi
jogsib ingi ti ya ti anaingognibga uyoqniy. Ningi Qotei aqa wau tamo unub deqa nungo awai
agi oqniy.

8 “Ningi qure beiq di brantoqnibqa nangi ningi joqoqnsib ingi anaingognibqa uyoqniy.
9 Ningi qure dia sosibga tamo ungasari ma ti unub qgaji nangi boletnjrognsib endegsib
minjroqniy, ‘Qotei a nungo Mandor Koba sosim ningi taqatygwajqa bati jojomqo.” 10 Ariya
ningi qure beiq di brantognibga nangi ningi gereingosaiabqa ningi nangi uratnjrqa ognsib
nango qure ambleq di tigelognsibgqa endegsib minjrogniy, 11 ‘Ningi Qotei qoreiyonub
deqa nungo qure ga tumbrum gago singa qandratqo qaji agi butuyetngonum. Ariya ningi
endegsib qalieoiy, Qotei a nungo Mandor Koba sosim ningi taqatrygwajqa bati jojomqo.” O
ijo angro, ningi degsib minjrogniy. 12E ningi merngwai. Mondor Qotei a tamo ungasari nango
une ga peginjrqa batiamga a na qure deqaji nangi tulay padaltnjrougetqas. A na Sodom
qure nangi degsim padaltnjrqasai. A nangi gulbe kifiala enjrqas.

Tamo ungasari are bulyosai qaji nangi mondon tulan padalougetqab

13 “0 Korasin qure ti Betsaida qure ti, ningi tular padalougetqab. Di kiyaga? Manwa e
nungoq di yognem qaji di Tair qure ti Saidon qure ti nangoq di brantej gamu nangi nami
are bulyosib are uge qa gara jigsib nam sumq di awoeb gamu. 14 Deqa e ningi endegsi
merngwai. Mondor Qotei a tamo ungasari nango une qa peginjrqa batiamqa a na ningi tulag
padaltygougetqas. A na Tair qure ti Saidon qure ti nangi degsim padaltnjrqasai. A nangi
gulbe kifiala enjrqas. 15 0 Kaperneam tamo ungasari, ningi lar) qureq oqwa kere e? Keresai.
Qotei na ningi breingimga moiyo qureq aiqab.”

16 Osiqa Yesus na aqa angro nangi endegsi minjrej, “Tamo bei a nungo anjam qusim
dauryqas di a ijo anjam dego qusim dauryqas. Ariya tamo a ningi qoreingwas di a na e
dego qoreibgas. Tamo a e qoreibqgas di a na ijo Abu e qarinbej qaji di dego qoreiyqas.”

Tamo 72 Yesus na qarinnjrej qaji nangi olo aqa areq beb

17 Yesus na tamo 72 nangi di garinnjrnaq aisib aqa anjam mare mare lagneb. Onaga
bunugna nango wau di koboonaga nangi olo puluosib Yesus aqa areq bosib arebolebolein-
jrnaqa minjeb, “O Tamo Koba, iga ino flam na mondor uge uge nangi winjreqnamga narngi
gago anjam dauryoqnsib jaraiyogqneb.” 18 Onaqa Yesus na minjrej, “Kola minjal urur
mandamq aiyeqnu dego kere Satan a urur lan goge na ulonosiq aiyeqnaq e unonum.
19 Ningi quiy. E na Qotei aqa singila ningi eggonum. Deqa ningi singila di osib amal uge
ti degin ti nango singila tentognsib lagngab. Gago jeu tamo Satan aqa singila kalil dego
ningi na kobotogqnqab. Deqa ingi bei na yala ningi ugeugeingwa keresai. 20 Mondor
uge nangi nungo anjam dauryoqnsib jaraiyeqnub di bolequja. Ariya ningi deqa tulay
areboleboleingaiq. Qotei a nungo fiam lan qureq di nengrenyej unu. Ningi deqa tularn
areboleboleingem.”

Yesus a tulan areboleboleiyonaqa Qotei pailyej

21Bati deqa Mondor Bole a Yesus aqaq aisiq areqalo singilatetonaqga a tular areboleboleiy-
onaqga Qotei endegsi pailyej, “O Abu, ni segi laf) ga ti mandam qa ti Koba. E ino fiam
soqteqnum. Di kiyaga? Ni ijo anjam kalil powo tamo nangi qa ulitognsimga tamo narngi
angro du du bul unub qaji nangi segi ga babteqnam nangi poinjreqnu. Od, Abu, ni ino segi
areqalo dauryosim agi degyeqnum.” 22 Yesus a degsi Qotei pailyej. Osiga marej, “Ijo Abu
na ingi ingi kalil ijo banq di atelenej unu. E segi Qotei aqa Niri. Tamo bei a e qa qaliesai. Ijo
Abu a segi e qa qalie. Tamo bei a ijo Abu qa qaliesai dego. E segiijo Abu qa qalie. E na tamo
qudei nangiijo Abu osornjrqa areibgas di osornjrqai. Yim nangi dego ijo Abu qa qalieqab.”

23Yesus a degsi marsiqa aqa angro nangi joqsiqa nangi segi sasalosib a na minjrej, “Ningi
nungo Namdamu na ijo kumbra uneqnub deqa ningi tular areboleboleingem. 24 Ningi quiy.
Nami mandor kokba ti Qotei aga medabu o tamo nangi ti gargekoba kumbra ningi bini
uneqnub qaji di ungajqa are koba soqnej. Ariya nangi unosaiogneb. Anjam ningi bini
queqnub qgaji di dego nangi quqwajqa are koba soqnej. Ariya nangi quosaiogneb.”

Samaria tamo bei a kumbra bole yej

250naga dal anjam qalie tamo bei a Yesus aqa singila lana tenemtqa osiga endegsi nene-
myej, “O Qalie Tamo, e kumbra bole kiye dauryosiy dena e nambile gaigai sqai?” 26 Onaqa
Yesus na kamba minjej, “Dal anjam nengrenq di kiyersi unu? Ni gaigai sisiyeqnum. Deqa
ni segi na mare.” 27 Onaga tamo dena minjej, “Dal anjam endegsi unu, ‘Ni ino Tamo Koba
Qotei a tulan qalaqalaiyime. Qalaqalaiyosim ino are miligi ti ino qunuy ti ino singila ti
ino areqalo ti kalil a yekritime. Osim ni ino segi jejamu gereiyeqnum dego kere ino was
nangi degsim geregereinjrogqnime.” ” 28 Onaga Yesus na minjej, “Ni kere maronum. Deqa
ni kumbra di yogngam dena ni nambile ogam.”

29 Onaqa tamo di a diqgosiq aqa segi powo babtqa are galsiq deqa olo Yesus nenemyej,
“Tamo yai a ijo was unu deqa e na gereiyqai?” 30 Onaga Yesus na kamba yawo anjam
endegsi minjej, “Tamo bei a Jerusalem dena tigelosiqa gam dauryosiq Jeriko qureq
aiyeqnaqa gamg di bajin tamo qudei nagngi na a ojsib aqa ingi ingi kalil yaiyekriteb. Osib
aqa gara palontetosib qalougetonab a moiqa jojomonaqga gam qalaq di a uratosib jaraiyeb.
31 A gam qalaq di njeiesonaqga atra tamo bei a gam dena walwelosiq gilsiq tamo di unej.
Unsiqa a aqaryaiyqa uratosiqa gam qala beiq na bunyosiqa gilej. 32 Onaqa sokifialayonaq
tamo bei a dego gam dena walwelosiq gilej. A Livai tamo. A atra tal taqatoqnej qaji. A
gam dena walwelosiq tamo di gam qalaq di neiesonaq unsiqa a dego tamo di aqaryaiyqa
uratosiqa gam gala beiq na bunyosiqga walwelosiq gilej.

33-34 “Ariya olo sokifialayonaq Samaria tamo bei a dego gam dena walwelosiq gilej. Gilsiq
tamo di unsiqa a ga tulan dulosiga aqa areq bosiqa gorey ti wain ti osiq aqa jejamu
pupoiyeleneb qaji di yanselenosiqa qoselenetej. Osiqa a soqtosiqa aqa donki quraq di atsiqa
osi gilsiqa tamo nereno qaji talq di gereiyosiq tagatogqnej. 35 Onaga nebeonaqa Samaria
tamo di aqa segi qureq gilqa osiqa nereno qaji tal tagato tamo aqa barq di silali banga qudei
atsigaminjej, ‘Nisilali endena tamo di geregereiyoqne. Ebosiyino segisilalibanga gembub
ni olo uratqam di ni kamba emqai.’ ”

36 Yesus na dal anjam qalie tamo di yawo anjam degsi minjsiqa olo minjej, “Tamo gqalub
nangi gam dena walwelosib gileb. Deqa ni merbe. Tamo yai a tamo gam qalaq di qalnab
eiesoqnej qaji aga was bole?” 37 Onaqa dal anjam qalie tamo na kamba Yesus minjej,
“Samaria tamo agi tamo deqa dulej qaji di aga was bole.” Onaqa Yesus na minjej, “Ni kere
maronum. Deqa ni gilsim kumbra degsim yoqne.”

Yesus a Marta Maria wo nango talq di sognej

38 Onaqa bati bei Yesus aqa angro nangi koba na walwelosib aisib qure beiq di branteb.
Qure dia una bei soqnej aqa fiam Marta. A nangi jogsiq koba na aqa tal gogeteb. 39 Marta
aqa jaja bei soqnej aqa fiam Maria. A Tamo Koba aqa singa jojomq di awoosiga aqa anjam
quognej. 40 Ariya Marta a nafngo ingi goiyetnjrqa marsiga wau koba yoqnej. Osiqa Yesus
aqa areq bosiq minjej, “O Tamo Koba, ijo jaja na e urathqoqa e segi ingi goiyoqnsim ingi
ingi kalil gereiyeqnum. A na e yala aqaryaibosai. Deqa ni na minjimqa a e aqaryaibem.”
41 Onaga Tamo Koba a na kamba Marta minjej, “O Marta, ni ingi ingi kalil qa are koba
galeqnum. Ni ingi ingi deqa are kobaimaiq. 42 Ingi qujai qa are qalgam di kere. Maria a
ingi qujai di oqo. Ingi di tulay) boledamu. Ingi di tamo bei na olo yaiyqa keresai.”

11

Yesus a pailyo kumbra qa anjam palontej

1 0Onaqa bati bei Yesus a sawa beiq gilsiq dia Qotei pailyosiq sonaga aqa angro bei na
minjej, “O Tamo Koba, Jon a nami aqa angro nangi pailyqajqa gam osornjrognej dego kere
ni na iga dego pailyqajqa gam osorge.” 2 Onaqa Yesus na aqa angro nangi endegsi minjrej,
“Ningi Qotei pailyqa osibga endegsib pailyoqniy,

‘O Abu, ino fiam tular getento.

Nibosim gago Mandor Koba sosim iga tagqatgogqnime.

3 Gago ingi uyo bati gaigai keretgognime.

4 Tamo nargi iga qa une ateqnub gaji nango une kalil iga na kobotetnjreqnum deqa ni
kamba gago une kalil dego kobotetgognime.

Gulbe beina iga walawalaigosim uneq waigwa lagnimga ni iga aqaryaigogqnime.” ”

5-6 Osiga Yesus na olo minjrej, “Ino kadoibeia qolojige ino talq bosimga oqeq di tigelosim
mermgqas, ‘O kadoi, ijo was a sawa isaq na walwelosiq ijo talq bqoqa e ingi bei anaiyqajqa
di saiqoji. Deqa ni bem qalub ebimqga e anaiyqai’ 7 A degsi mermimga ni na kamba
minjqam, ‘Ni e eio nam gentbaim. E sirar) qandimtonum. E ijo angro nangi ti neiejunum.
Deqa e ni bem emga keresai’ 8 Ni na ino kadoi degsi minjimga a ni tulan wainmgqas.
Wainmimga ni tigelosim bem yqam. A ino kadoi unu ni deqa are qalsim bem yqasai. A
ni tulan) wainmqo deqa ni tigelosim ingi keretosim yqam. 9 Deqa e ningi endegsi merngwai.
Ningi ingi bei qa Qotei pailyqab di a na engwas. Ningi ingi bei oqa marsibqa njamqab di itqab.

Ningi siranyme kindokindornabga Qotei na sirarn waqtetrgwas. 10 Tamo kalil Qotei pailyeqnub
gaji nangi ingi eqnub. Tamo kalil ingi ga nameqnub qaji naygi iteqnub. Tamo kalil siranme
kindokindoneqgnub gaji nafngi Qotei na sirarn waqtetnjreqnu.

11 “Tamo bei aqa angro a mamyim ge ga minjimga a ge yqas. A amal uge yqasai. 12 A
na tuwe tawel ga minjimqga a tuwe tawel yqas. A degin yqasai. 13 Deqa ningi quiy.
Ningi tamo bolesai. Ariya ningi nungo angro nangi ingi bole bole enjreqnub. Ningi nangi
saidnjrosaieqnub. Nungo kumbra dena ningi endegsi poingem, nungo Abu lay qureq diunu
gaji a dego ningi saidngosaieqnu. Ningi pailyqab di a na aga Mondor Bole enjgwas. A na ningi
saidngwasai bole sai.”

Tamo qudei nangi maroqneb, “Belsebul a Yesus aqa jejamugq di unu”

14 Onaqa Yesus a tamo bei mondor uge na medabu getentesoqnej qaji di mondor uge
wiyetej. Wiyetonaqa a olo boleosiqa anjam maroqnej. Deqa tamo ungasari nangi Yesus aqa
marnwa di unsibqa tulay prugugeteb. 15 Onaga tamo qudei nangi dego Yesus aqa magwa
di unsib Yesus yomuiyosib marogneb, “Mondor uge nango gate koba Belsebul a Yesus aqa
jejamuq di unu. Singila dena a na mondor uge nangi winjreqnu.” 16 Onaqa tamo qudei
nangi Yesus aqa singila lana tenemtqa osib gisanyosib minjeb, “Ni Qotei lay) goge di unu
qaji aqa singila bei babtim iga unqom.” 17 Onaga Yesus a nango areqalo di qalieosiqa
yawo anjam endegsi minjrej, “Tamo nangi sawa qujaiq di unub qaji nangi segi poaiyelosib
gotgab di nangi koba na geregere sqa keresai. Nafgi nifiaqosib kobogab. Tamo narngi tal
qujaiq di unub qaji nagngi segi poaiyelosib qotqab di nangi dego koba na geregere sqa
keresai. 18 Dego kere Satan na aqa segi mondor uge nangi winjrqas di nangi poaiyelqab.
Deqa Satan a kiyersim aga mondor uge nangi olo tagqatnjrqas? Dikeresai. Ningi mareqnub,
‘Yesus a Belsebul aqga singila na mondor uge nangi winjreqnu.” 19 Di sai. E Belsebul aqa
singila na mondor uge nangi winjrqai di yai aqa singila na nungo angro nafngi mondor uge
winjrqab? Deqa nangi segi na merngwab, ningi anjam groteqnub. 20 Ariya e Qotei aqa singila
na mondor uge nangi winjrqai di ningi endegsi poingwas, ‘Bole, Qotei a gago Mandor Koba
sosim iga taqatgwajqa bati brantqo.” Ningi degsi poingwas.

21 “Tamo singila koba bei a ag ti gaja ti ojelenjosim aqa segi tal geregere taqatqas di aga
ingi ingi kalil bole sqab. 22 Ariya tamo bei tular singila koba a bosim tamo di ombla qotsim
singilaqas di a na qaja ti ag ti tal aqa abu a dena singilaognej qaji di yaiyelenosim aqa ingi ingi
kalil elengqas. Osim ingi ingi di tamo qudei nango bangq di olo atelenqas.

23“Tamo beina e beterbqasai di a na e jeutbqas. Tamo bei a e ombla waugasai di a na ijo
wau ugetetbgas.”

Mondor uge a tamo aqa jejamu uratosim olo bqas
24 Osiga Yesus a olo marej, “Mondor uge a tamo bei aqa jejamuq dena ulanosim sawa
kangranoq gilqas. Gilsim dia lagnsimqga aqaratqajga sawa jamam ugeiyim margqas, ‘E olo
puluosiy ijo tal uratem qaji deq olo aiqai.” 25-26 A degsi marsimqa aisim tal di nami mar
solsib ingi ingi kalil gereiyeb milalejunu di unsimqa olo puluosim gilsim mondor uge 7
tulan ugedamu nargi jogsim bosim koba na tal dia sqab. Sognibqa tamo di aqa so tulag
ugeqas. Aqa so uge namij degwasai. Aqa so olo tular ugedamugqas.”

Tamo yai nangi tulan areboleboleinjrim sqab?
27Yesus a anjam degsi marnaqa tamo ungasari nango ambleq dena una bei a brantosiga
tulay lelenosiqa Yesus minjej, “Ino ai agi ni nami nambabtmosiga mungum anaimoqnej qajia
Qotei aga namgalaq di una tulan bolequja. Deqa a tulan areboleboleiyim sqas.” 28 Onaqa
Yesus na kamba minjej, “Ijo ai a segi areboleboleiygqasai. Tamo nangi Qotei aga anjam
quoqnsib dauryeqnub qaji nangi dego tulay areboleboleinjrim sqab.”

Tamo qudei nangi Yesus aqga manwa unqajqa minjeb

29 Onaqa tamo ungasari tularn gargekoba nangi Yesus aga areq di koroeqnabga a na
nangi endegsi minjrognej, “Tamo ungasari bini bati endeqa unub gaji nango kumbra tulay
ugedamu. Narngi gaigai Qotei aqga manwa lana ungajqa metbeqnub. Deqa e na Qotei aqa
marnwa bei nafngi osornjrqgasai. Jona aqa manwa segi osornjritqa nangi ungab. 30 Agi Jona
a segi manwa bul sonaga tamo ungasari Ninive qureq di soqneb qaji nangi manwa di uneb.
Dego kere e Tamo Angro manwa bul soqnit tamo ungasari bini bati endeqa unub qaji nangi
marnwa di ungab. 31 Mondor) Qotei na tamo ungasari nangi peginjrqa batiamga una mandor
nami guta di sawa taqatoqnej qaji a tigelqas. Tigelosimqa tamo ungasari bini bati endeqa
unub qaji nango kumbra uge babtetnjrqas. A degyqas. Di kiyaqa? Una di a nami Solomon
aqa powo kobaquja unga marsiqa sawa isaq na walwelosi bej deqa. Ariya bini tamo bei
Solomon tulay bunyejunu qaji a nungo ambleq di unu. 32 Mondor Qotei na tamo ungasari
nangi peginjrqa batiamqga Ninive tamo nangi dego tigelgab. Tigelosibga tamo ungasari bini
bati endeqa unub qaji nango kumbra uge babtetnjrqab. Nangi degyqab. Dikiyaqa? Ninive

tamo nangi nami Jona aqa anjam qusib are bulyeb deqa. Ariya bini tamo bei Jona tulag
bupyejunu qaji a nungo ambleq di unu.”

Ino namdamu a ino jejamu qa pulon bul

33 Osiga Yesus a olo marej, “Tamo bei a lam gatrentosim tal surumq di atqasai. Kulum
miligiq jugwasai. Boleq di gaintim warum suwarnamgqa tamo ungasari nangi tal miligiq gilsib
warum geregere ungab. 34Ino namdamu a ino jejamu qa puloy) bul. Deqa ino yamdamu
boleqas di ino jejamu Kkalil suwanesqas. Ariya ino namdamu ugeqas di ino jejamu Kalil
ambruesdas. 35 Deqa ningi geregere unoqniy. Nungo jejamu suwarnejunu qaji di olo ambruo
uge. 36 Ino jejamu kalil suwarnekritqas di taqal bei ambruqa keresai. Deqa ino jejamu kalil
suwarnoq di sogneme. Lam pulonosiq ni suwantmeqnu dego kere.”

Farisi ti dal anjam qalie tamo nangi ti kumbra uge uge yeqnub

37 Yesus a anjam degsi marsiq koboonaqga Farisi tamo bei a Yesus aga areq bosiq
minjej, “Aqo ombla ijo talq gilsim ingi uyqom.” Osiqa nangi ombla aqa talq gilsib awoeb.
38 Awoosib Yesus a ingi uyqa osiqa a mati bar yansosaisosiq lana uyej. Deqa Farisi tamo a
Yesus aga kumbra di unsiqa tulay prugugetej. 3% Onaqa Tamo Koba a na minjej, “Ningi
Farisi nungo kumbra uge agi ubtosiy merngwai. Ningi ya gambarn ti tabir ti qore segi
yanseqnub. Ningi miligi yansosaieqnub. Di yawo anjam. Aqa damu agiende. Ningi babar
na tamo bole. Ariya nungo are miligi kumbra uge ti baji) kumbra ti dena maqejunu.
40 Ningi nanari tamo! Qotei a nungo jejamu gereiyosiqa nungo are miligi dego gereiyej.
Di ningi qaliesai kiyo? 41 Deqa ingi ingi kalil nungo are miligiq di unu qaji di ningi elenosib
tamo ingi saiqoji nangi enjrogniy. Ningi kumbra degyibga nungo ingi ingi kalil milalesqas.

42 “Q Farisi tamo, ningi tulay padalougetqab. Di kiyaqa? Ningi dal anjam kifiilala segi
dauryeqnub. Agi ningi lei ti lombo ti saga ti ognsib poto 10 yoqnsib oto qujai Qotei
atraiyeqnub. Ariya ningi Qotei aqa dal anjam kokba dauryqajga urateqnub. Agi ningi
kumbra bole bole dauryosaieqnub. Ningi Qotei qalaqalaiyosaieqnub. Ningi dal anjam
kifiilala segi dauryeqnub. Deda e ningi endegsi merngwai. Ningi are bulyosib dal anjam
kokba dauryosib lagniy. Ningi dal anjam kifiilala dego dauryqa urataib.

43 “Q Farisi tamo, ningi tulay padalougetqab. Di kiyaqa? Ningi Qotei tal miligiq di tamo
flam ti nango awo jaramq di awoqajqa tular areboleboleingeqnu. Ningi koro sawaq di dego
tamo ungasari nangi na nungo fiam soqtetngosib barn ojetngwajqa deqa areboleboleingeqnu.

44 “Q Farisi tamo, ningi tulan padalougetqab. Di kiyaqa? Ningi tamo moiyo qaji sub bul
unub. Sub gogeq di marirn na kabutqo. Deqa tamo ungasari nangi quraq na walwelogngab
di nangi qalieqasai.”

45Yesus a anjam degsi marnaga dal anjam qalie tamo bei a Yesus aga anjam di qusiqa
minjej, “O Qalie Tamo, ni Farisi nangi anjam degsi minjronum deqa ni gago fiam dego
ugetoiyonum.” 46 Onaga Yesus na kamba minjej, “O dal anjam qalie tamo, ningi dego tulay
padalougetqab. Dikiyaqa? Ningi tamo ungasari nangi gulbe kokba enjreqnab qoboiyoqnsib
unub. Ariya ningi na olo nango gulbe di qoboiyetnjrosaieqnub.

47 “Ningi tulan padalougetqab. Di kiyaqa? Nungo moma nangi nami Qotei aqa medabu
0 (aji tamo nangi fiumeqnab morenoqgneb. Ariya ningi na olo nango sub gereiyeqnub.
48 Nungo kumbra dena ningi endegsib marobulegnub, ‘Gago moma nango kumbra bole.
Ningi degsib marobuleqnub. Agi nungo moma nangi Qotei aga medabu o qaji tamo nangi
fiumogneb. Ariya ningi na olo nango sub gereiyeqnub.

49 “Utru deqa Qotei powo koba ti unu qaji a endegsi marej, ‘E ijo medabu o tamo nangi ti
ijo anjam maro tamo narngi ti garinnjritqa tamo ungasari bini bati endeqa unub qgaji nangoq
gilognibga nangi na nangi jeutnjrognsib tulan ugeugeinjrogngab. Osib qudei fiumognib
morenogngab.’ 50-510 dal anjam qalie tamo, Qotei a nungo moma nango une kalil osim tamo
ungasari bini bati endeqa unub gaji nango jejamugq di atelerjgas. Nungo moma nango une di
agi nangi nami yqajqa utru atsib Kein na Abel qalnaq moiyej. Qotei a mandam atej bati
deqa nangi une di yqajqa utru ateb. Dena bosi bosib Sekaraia atra bijal ti atra tal ti ambleq
di galnab moiyej. E bole merngwai. Une kalil di aga awai uge Qotei na osim tamo urngasari
bini bati endeqa unub qgaji nagngi enjrqas.

52«0 dal anjam qalie tamo, ningi tulay) padalougetqab. Di kiyaqa? Tamo ungasari nangi
Qoteiqalieqajga gam itqa mareqnabga ningi na olo gam getentetnjreqnub. Ningi segi Qotei
galieqajga gam itqa keresai. Deqa tamo ungasari nangi dego gam di itqa yeqnab ningi na
olo gam getentetnjreqnub.”

53 Osiqa Yesus a tigelosiqa tal di uratosiq gilej. Bati deqa dal anjam qalie tamo nangi ti
Farisi nangi ti a ga minjin) ogetnjrnaqa anjam gargekoba nenemyoqneb. 34 A anjam bei
grotimqa nangi a ojqajqa deqa anjam gargekoba nenemyoqnsib a dadauryoqneb.

Yesus a Farisi nango kumbra uge qa anjam marej

10Onaqa tamo ungasari tulaxn gargekoba nangi Yesus ungajqa bosib koroosib jujunkobaeb.
Singa waiyosib walwelqa keresai. Deqa tamo qudei na tamo qudei nango singa soset-
njrogneb. Bati deqa Yesus a aqa angro nangi joqsiga nangi sasalosib a na minjrej, “Ningi
geregere nam atoqniy. Farisi nangi gisan tamo. Napgi anjam maro aiyelteqnub. Bem
tiyeqnu gaji sum Farisi nango bem ti bulyimqa bem dena tiyekritosim tular kobaqujaqas.
2Deqa ningi quiy. Kumbra kalil kabuejunu qaji di boleq dgas. Anjam kalil uliejunu qaji
di tamo nangi qusib poinjrqgas. 3 Deqa anjam Kkalil ningi ambruq di mareqnub qaji di
suwarnamga tamo nangi quqwab. Anjam kalil ningi warum miligiq di mareqnub qaji di
tamo nangi bijal gogeq di tigelosib palontqab.”

Ningi Qotei segi ulaiyiy

40Osiqa Yesus a olo marej, “O ijo angro, ningi quiy. Ningi jeu tamo nangi ulainjraib. Nangi
nungo jejamu segi qalsib moiyotqa kere. Nangi ningi gulbe bei engwa keresai. Deqa ningi
nangi ulainjraib. 5 Tamo ningi ulaiyqab qaji agi deqa merngwai. Qotei a segi nungo jejamu
moiyotosim bunugna nungo qunur dego namyuwoq waiyqa kere. Deqa ningi a segi ulaiyiy.

6 “Ningi qalie. Tamo nangi qebari sinjir silali kobaquja na awaiyosaieqnub. Silali kifiala
na awaiyeqnub. Ariya Qotei na gebari sinjir nangi geregere taqatnjreqnu. A na nangi
uratnjrosaieqnu. 7 Dego kere Qotei a nungo gate banga segi segi sisiyoqnsiq geregere
taqateqnu. Deqa ningi ulaaib. Ningi qebari kalil nangi tular bunnjrejunub.”

Iga Yesus aqa fiam marqajqa jemaigwasai

8 Osiqga Yesus a olo marej, “E Tamo Angro. Ningi mandam tamo nango ulatamug di ijo
flam boleq atsib marqab di mondor e na kamba Qotei aqa lan angro nango ulatamuq di
nungo fiam boleq atsiy marqai. 9 Ariya ningi mandam tamo nango ulatamugq di ijo fiam
marqgajqga asgingwas dimondorn e kamba dego Qotei aqa lay angro nango ulatamuq di nungo
flam marqajqa asgibqas.

10 “E Tamo Angro. Tamo bei na e misilinbgas une di Qotei na kobotqas. Ariya tamo bei na
Mondor Bole misilinjyqas une di Qotei na kobotqgasai.

11 “Bunugna Juda tamo kokba nangi ningi ojsib nango Qotei tal miligiq di tigeltygosib
nenemngibga ningi na kamba anjam kiye minjrqajqa deqa are koba qalaib. Rom narngo
gate ti nango mandor ti nango ulatamuq di dego ningi tigeltngibqa ningi na kamba anjam
minjrgajqa ulaaib. 12 Bati deqa Mondor Bole na areqalo engimqa ningi anjam marqab.”

Noro tamo ga yawo anjam

13 Onaga tamo ungasari koroesoqneb qaji naggo ambleq dena tamo bei a tigelosiqa Yesus
minjej, “O Qalie Tamo, ni ijo was minjimga a na gago abu moiyej qaji aqa fioro kalil ambleq
na potosim taqgal bei ebqas.” 14 Onaqa Yesus na minjej, “Tamo yaina e giltbqo deqa e nungo
gulbe di gereiyqai?” 15 Degsi minjsiqa tamo ungasari kalil nangi endegsi minjrej, “Ningi fioro
koba ogajga mamaulngaiq. Ningi fioro koba ti sqab dena ningi nambile bole oqa keresai.
Ningi ijo anjam deqa geregere are qaloqniy.”

16 Osiqa yawo anjam bei endegsi minjrej, “Noro tamo bei soqnej. Aqa wauq di ingi tulay
koba meliognej. 17 Deqa a endegsi are qalej, ‘E kiyerqai? Ijo ingi tular koba melielenqo.
Deqa e ingi di atqajqa tal keresaiibqo.” 18 Osigqa marej, ‘E endegyqai. E ijo tal kalil
kopelenosiy olo tal kokba atelenqai. Osiy ijo ingi meli kalil tal kokbaq di jugwai. Ijo fioro
kalil dego dia jugelenqai. 19 Jugelenosiy marqai, “Ijo ingi ingi tulan koba agi atonum unu.
Deqa e aqaratosiy lana awesqai. Sosiy ingi ti ya ti uyoqnsiy areboleboleibogngas. Wausau
gargekoba gilqas ijo ingi ingi di koboqasai.” ’ 20 Tamo di a degsi marnaga Qotei na minjej,
‘Ninanari tamo. Qolo qujai endeqa e ino qunur yaimitqa ni moiqam. Yimgqa ingi ingi kalil
nina gereiyosim atonum qaji di tamo yai na olo ogas?’ Qotei na degsi minjej. 21 Dego kere
tamo nargi fioro koba koroiyejunub qaji nango fioro qoji padalqab. Nangilan qure ga fioro
saiqoji unub deqa nangi Qotei aqa namgalaq di sougetesosib morerqab.”

Ningi bole sqajqa deqa areqalo kobaiyaib

22 Osiga Yesus na aqga angro nangi endegsi minjrej, “Ningi mandamq endi bole sqajqa
deqa areqalo kobaiyaib. Osib endegsib maraib, ‘Iga ingi qabe na osim uyqom? Gara qabe
na osim gago jejamu kabutqom? Ningi degsib maraib. 23 Ningi ingi uyo na segi nambile
oqasai. Ningi gara jugoqnqab dena segi nungo jejamu bole sqasai. 24 Ningi gqebari nangi
unjriy. Nangi ingi yagosaieqnub. Ingi otorosib talq di atosaieqnub. Ariya Qotei na qebari
nangi ingi anainjreqnu. Ningi qalie, qebari nangi qunur saiqoji. Ningi tamo qunur ti. Ningi
gebari naggi tulan bunnjrejunub. 25 Ningi mandamgq endi sokobaiyqajqa deqa are koba
qalaib. Ningi are koba qalqab dena ningi nungo segi sqajga bati olo yala totoryqa keresai.

Sai bole sai. 26 Ningi wau kifiala deqaji yqa keresai deqa ningi kiyaqa ingi qudei qa are koba
qaleqnub?

27 “Ningi nam so unjriy. Nango wala kiyersib branteqnub di ningi qaliesai. Nangi segi
wauosaieqnub. Nango segi wala gereiyosaieqnub. Deqa e ningi endegsi merngwai. Nami
Solomon a gara wala boledamu jugoqnej. Ariya nam so aqa wala dena Solomon aqa wala
tulan bunyejunu. 28 Mar lanaj a bini oqwas nebe tamo nangi na gingenyosib namyuwoq
waiyqab. Mar lanaj di Qotei na wala enjreqnu. Deqa ningi kiyaqga Qotei qa nungo areqalo
singilatqa yonub keresaiingwo? Ningi mar lanaj sai. Ningi tamo qunuy ti. Deqa ningi endegsi
poingem, Qotei a ningi dego gara engoqnqas. 29 Ningi areqalo kobaiyosib endegsib maraib,
‘Iga ingi ti ya ti qabe na osim uyqom?’ Ningi degsib maraib. 30 Tamo ungasari Qotei qaliesai
gaji nangi ingi ingi deqa are koba qaleqnub. Ariya ningi deqa are koba galaib. Nungo Abu
a qalie, ningi lana sqa keresai. Ningi ingi ingi deqaji oqnsib sqab. 3! Deqa ningi Qotei na
taqgatngosim nurgo Mandor Koba sqajqa singilaoqniy. Ningi degyqab di Qotei na kamba ingi
uyo ti gara ti dego engognqas.”

Ningi lan qure qa ingi ingi oqajqa deqa are qalogniy
32 Osiqa Yesus a olo marej, “O ijo kaja du du ningi ulaaib. Nungo Abu a nungo Mandor
Koba sosim ningi taqatngwajqa areareteqnu. 33 Deqa ningi kumbra endegyiy. Ningi nungo
fioro kalil qaripyosib silali osib tamo ingi ingi saiqoji nangi di jeisib enjriy. Osib silali
jugwajqa qun ugeosaieqnu qaji di gereiyosib lar qure qa ingi ingi elenosib di jugelenoiy.
Ingi ingi di koboqa keresai. Bajin) tamo nangi bosib oqasai. Sisimbir na ugetqasai. Ingi ingi
di gaigai sqas. 34 Sawa gabia ino fioro bole unu dia ino are miligi dego singilatim sqas.”

Kangal tamo bole a tal lanja olo bqajqa bati qa tarineqnu

35 Osiqa Yesus a olo marej, “Ningi nungo gara tigelenosib nungo ingi ingi kalil gereiyosib
wanal qatrentosib ijo bqajga bati ga tarinosib sogqniy. 36 Tamo bei a goiyo kobaq dena
olo bosim aqa talq di brantosim siranme kindokindonamga aqa kangal tamo nangi a qa
tarinejunub qaji nangi siranme waqtoqujatqab. Dego kere ningi ijo bqajqa bati qa tarigosib
sogniy. 37 Tal lanja aqa kangal tamo nangi a qa tarinosib yam atognibga bosim degsi
unjrimqa nangi tulan areboleboleinjrqas. Deqa a na nangi metnjrim awoelenabqa ingi
anainjrogngas. 38 A golo jige kiyo nebeqa lagnimqa kiyo bosim aqa kangal tamo naggi a
ga tarinosib yam atognibqa degsi unjrimga nangi tulan areboleboleinjrqas.

39 “Ningi are qaliy. Bati gembu bajin tamo a bosim tal paratqas di tal lanja a qalieqasai.
A nami qalieosiq sonaq qamu baji) tamo a bosiq tal paratqa yonaq unsiq wiyej qamu.
40 Dego kere e Tamo Angro bqajga bati ningi qaliesai. E bosiy ningi pruqtngaim deqa ningi
geregere nam atognsib e ga tarinoqgnsib sogniy.”

Tamo yai a wau tamo bole?

41 Onaga Pita na Yesus minjej, “O Tamo Koba, ni yawo anjam maronum di iga segi
quqwajqa kiyo tamo ungasari kalil nangi dego quqwajqa kiyo?” 42 Onaqa Tamo Koba a na
minjej, “Kargal tamo yai a areqalo bole ti sosiqa gaigai wau bole yeqnu? Kangal tamo di
tallanja na endegsi minjqas, ‘Ni na ijo kangal tamo kalil nangi geregere taqatnjrognsimgqa
nango ingi uyqajqa batiognimga ingi anainjrogne.’ 43 Degsi minjsimqga sawa beiq gilsim di
sqas. Olo puluosim wau kalil a na aqga kangal tamo yej qaji di kalil keretosim sognimga a
bosim unimqa kangal tamo di a tulan areboleboleiyqas. 44 Deqa e bole merngwai. Kangal
tamo di a wau boledamu yej deqa tal lanja na aqa ingi ingi kalil osim aqa banq di atim a na
taqatetogqngas. 45 Ariya kangal tamo di a endegsi are qalqas, ‘Ijo tamo koba a urur bqasai.’
Degsiare qalsimga a na kangal tamo ti kangal una ti nangilanalana kumbainnjrogngas. Osim
ingi ti wain ti uyoqnsim nanariogngas. 46 Aqa tamo koba bqajga bati a qaliesai deqa a
kumbra degsim yognimga aqa tamo koba brantoqujatosim unimga a tulay prugugetqas.
Deqa aqa tamo koba na a qalougetosim tamo nangi Qotei ga nango areqalo singilatosaieqnub
gaji nango so sawaq waiyim aiqas.

47 “Tal lanja na aqa kangal tamo bei minjqas, ‘Ni wau di ye.” Yimqa a geregere qusim
ariya a olo asgimosim wau di yosaiamga tal lanja na a kumbairnyogargekobatqas. 48 Ariya tal
lanja na aqa karggal tamo bei minjqas, ‘Ni wau di ye.” Yimqa a geregere quosai deqa a wau
di yosaiamga tal lanja na a jinga na kumbainyoqujaitqas. Ningi quiy. Qotei na tamo bei wau
koba yimga a wau di ojsim olo wau tular koba dego ojeme. Qotei na tamo bei aqa banq di
wau koba atimqga a wau di tagatosim olo wau tular koba dego tagateme.”

Yesus na tamo ungasari nangi pupoinjrimqa nargi jeu jeu sqab
49 Osiga Yesus a olo marej, “E namyuwo waiyit mandamq aiqas. E deqa bem. Deqa e Qotei
endegsi pailyeqnum, ‘O Abu, yamyuwo di urur puloneme.” 50 Ningi quiy. E yanso bei oqai.
E yanso di osaiunum deqa e are tulay gulbekobaibeqnu. 51 O ijo angro, ningi kiyersib are
galonub? E na gaja kobotitqa tamo ungasari nangi geregere lawo na sqajqa e deqa bem

kiyo? Sai. E na qaja kobotqajqa bosai. E na tamo ungasari nangi pupoinjritqa naygi jeu jeu
sqajga deqa bem. 52 Bini bati endeqa ti bunuq qa ti tamo 5 tal qujaiq di unub gaji nangi
ijo fiam ga jeu jeu sqab. Tamo qalub narfgi na tamo aiyel jeutnjrognqab. Tamo aiyel nangi
na tamo qalub jeutnjrogqngab. 53 Abu nangi na nango segi angro mel nangi jeutnjrogngab.
Angro mel nafngi na nango segi abu nangi jeutnjrogngab. Ai nangi na nafngo segi angro sebin
nangi jeutnjrogngab. Angro sebin nangi na nango segi ai nangi jeutnjrogngab. Airn geli
nangi na nango segi ain yala nangi jeutnjrognqab. Aixn yala nangi na nango segi ain geli
nangijeutnjroqngab.”

Kumbra bini branteqnu qaji di tamo nangi utru poinjrosaieqnu
54 Osiga Yesus na tamo ungasari kalil nangi endegsi minjrej, “Sen aiyoq dena lanbi
tigelamga ningi unsib marqab, ‘Awa bqas.” Degsib margab awa bqas. 55 Meli jagwa bamgqa
ningi unsib marqab, ‘Sawa kapkanqas” Degsib margab sawa kankangqas. ¢ Ningi gisay
ani. Ningi mandam ti lay ti unoqnsib geregere pegiyeqnub. Ariya kiyaga kumbra bini
branteqnu qaji di ningi unognsib utru poingosaieqnu?”

Tamo bei a ni qa anjam sognimgqa ningi segi aiyel

anjam urur gereiyoqujatiy

57 Osiga Yesus a olo marej, “Kumbra bole ti kumbra uge ti di ningi kiyaqa geregere
pegiyosaieqnub? 58 Tamo bei a ni qa anjam sognimga ningi ombla walwelosib anjam
pegiyo talq gilognsibga gamq di ningi segi aiyel anjam urur gereiyoqujatiy. Yosib anjam
moiyotosib a ni osim anjam pegiyo talq gilqasai. Ariya ningi gamq di anjam gereiyqasai di
a na ni osi gilsimga anjam pegiyo tamo aga ulatamugq di tigeltmimga anjam pegiyo tamo
a ni osim qaja tamo nango barnq di atqas. Yimga narngi na ni osib tonto talq di waimqab.
59 Deqa e ni mermqai. Ni tonto talq dena olo ogedqasai. Ni mati ino une aqa awai kalil
keretimqa di ni uratmib oqedqam.”

13

Tamo a are bulyqasai di a padalqas

1 Onaga bati deqa tamo qudei nangi Yesus aqa areq bosib minjeb, “O Tamo Koba,
Galili tamo qudei nangi wagme osib Qotei atraiyeqnabqa Pailat na aqa qaja tamo nangi
qarinnjrnaq gilsib nangi flumnab nango len aisiq wagme nango leq ti tuturej.” 2 Onaga Yesus
na minjrej, “Ningi kiyersib are qalonub? Galili tamo nangi di une gargekoba yoqneb deqa
gulbe di nangoq di brantej. Galili tamo qudei nangi une gargekoba yosaieqnub. Ningi
degsib are qalonub kiyo? 3 Di sai. E ningi merngwai. Ningi are bulyqasai di ningi kalil
dego padalgab. 4Jerusalem dia tal olekoba aqa fiam Siloam di puosiqa tamo 18 naggi
fiumnaq moreneb. Deqa ningi kiyersib are qalonub? Tamo 18 moreneb qaji nangi une
gargekoba yoqneb deqa nangi degsib moreneb. Tamo qudei Jerusalem di unub qaji nangi
une gargekoba yosaieqnub. Ningi degsib are qalonub kiyo? 3Disai. E ningi merngwai. Ningi
are bulyqasai di ningi kalil dego padalqab.”

Qura geitosai qaji aqa yawo anjam

6 Osiqa Yesus a yawo anjam bei endegsi marej, “Tamo bei a aga wauq di qura yage;j.
Bunugna a qura gei oqajqa marsiq bej. Bosiq unej qura geitosai. 7 Deqa a na aqa wau
tagato tamo minjej, ‘Ni que. Wausau qalub gilqo e bognsim nam atognem qura geitosai.
Deqa ungum. Qomsim waiy. A kiyaqa mandam aga namur lana saitqas?” 8 Onaqa wau
tagato tamo na minjej, ‘O Tamo Koba, ni mati uratim soqnem. Wausau qujai endeqa e na
qura utruq di moror qamsiy namur atsiy ungai. 9 Degyitqa wausau bei ga geitqas kiyo sai
kiyo? Saiamga ni marim e qomsiy waiyqai.’ ” Yesus a yawo anjam degsi mare;j.

Yori bati qa Yesus na una bei boletej

10-11 Onaqa yori bationaqa Yesus a Juda nango Qotei tal miligiq gilsiqa Qotei aqa anjam
minjrognej. Minjrognsiga nam atej una bei sonaq unej. Upna di a maiyej. Mondor uge na
ma yonaga wausau 18 a gronosiq lagnej. A tintin tigelqa keresai. 12 Deqa Yesus na una di
unsiq metonaqga aga areq bonaqa minjej, “O una, ni que. Endego ino ma di ni uratmgqas.”
13Degsi minjsiqa unaaqa jejamuq diban atnaqa aga ma koboonada a tintix tigelosiqa Qotei
aga fiam soqtognej. 14 Onaqga Qotei tal tagato tamo a Yesus aqa manwa di unsiga minjin
oqetej. Di kiyaqa? Yesus a yori bati ga upa di boletej deqa. Deqa Qotei tal taqato tamo na
tamo ungasari nangi endegsi minjrej, “Bati 6 iga waueqnum. Deqa wau da bati segi nungo
ma boletqajqa boqniy. Yori bati qa nungo ma boletqajga baib.” 15 Onaga Tamo Koba a na
kamba minjej, “Ningi gisar tamo. Ningi yori bati gaigai nungo makau ti donki ti tontonub
unub di sil palontognsib joqognsib ya anainjreqnub. 16 Ariya una endi a Abraham aqa
moma. Satan na ma yonaga wausau 18 ma ti soqnej. Deqa e kiyaqa yori bati qa aqa ma di
uratit sqas? Sai. Eboletqai.” 17 Yesus a degsi marnaqa aqa jeu tamo kalil nafngi aqa anjam di

qusibqa jemainjrej. Kumbra kalil Yesus a yoqnej qaji di tularn) bolequja deqa tamo urngasari
kalil nangi tular areboleboleinjrogne;j.

Sis yago qa yawo anjam
18 Onaga Yesus a olo marej, “Qotei na aga segi tamo ungasari nangi taqatnjrsim nango
Mandor Koba sqas. Yawo anjam kiye ningi merngitqa Qotei aga kumbra di aqga utru ningi
geregere poingwas? 190d, e qalieonum. Qotei aqa kumbra di tamo bei na sis yago osiq aqa
waugq di yagej dego kere. Bunuqna sis a ogsiq tulan kobaqujaonaqa gebari nangi bosib aqa
daniq di simi ateleneb.”

Bem tiyeqnu qaji sum aqa yawo anjam
20 Osiqga Yesus a olo marej, “Qotei na aqa segi tamo ungasari nangi tagatnjrsim nango
Mandor Koba sqas. Yawo anjam kiye ningi merngitqa Qotei aga kumbra di aqa utru ningi
geregere poingwas? 21 0d, e qalieonum. Qotei agqa kumbra di bem tiyeqnu qgaji sum bul.
Una bei a bem tiyeqnu gaji sum kifiala osiqa bem sum lagaj ti turtosiq web kobaqujaq di
bulyonaqa bem kalil tiyekritej.”

Ningi siranme kiflala miligiq gilqajqa singilaoiy

22Yesus a dena tigelosiqa Jerusalem aiqajqa gam dauryosiq qure kokba ti qure kifiilala
ti dia Qotei aqa anjam minjre minjre aiyoqnej. 23 Aiyeqnaga tamo bei na minjej, “O Tamo
Koba, Qotei na tamo quja quja segi elenjqas kiyo? Ni iga geregere merge.” Onaqa Yesus
na kamba minjrej, 24 “Ningi siranme kifiala miligiq gilqajqa singilaoiy. E ningi merngwai.
Tamo gargekoba narngi siranme kifiala miligiq gilqajqa singilaognib ugeinjroqngas. 25 Tal
aqa abu a tigelosim siranme kabutimqa ningi oqeq di tigelosibqa siranme kindokindonosib
minjoqngab, ‘O Tamo Koba, ni na siranme waqtetgime.” Amqga a na kamba merngwas, ‘Ningi
tal qabe? E ningi qaliesai’ 26 Degsi merngimqa ningi na minjgab, ‘O Tamo Koba, iga ni
ombla ingi ti ya ti uyognem. Ni gago qureq di Qotei aqa anjam plaltosim mergognem.’
27 Degsib minjibqa a na kamba merngwas, ‘Ningi tal qabe? E ningi qaliesai. Deqa ningi
kalil jaraiyiy. Ningi kumbra uge yo qaji tamo.” 28 A na ningi degsim merngsim ningi
qalaq di breingwas. Yimga Abraham, Aisak, Jekop, Qotei aqa medabu o gaji tamo kalil
nangi ti Qotei na taqatnjrsim nango Mandor Koba sqas. Sogqnimga ningi nangi unjrsibqa
akamkobaoqnsib pailognsib nungo jaqatin ga qalagei anjam atognqas. 29 Tamo ungasari
gargekoba narfgi sawa guta na guma na taur na bebern na ti bosib Qotei aqa singaq di
koroelenabga Qotei a nango Mandor Koba sosim nangi taqatnjrqas. Yimga nangi Qotei
ombla awoosib ingi uyoqngab. 30 Deqa ningi quiy. Tamo qudei bini fiam ti unub qaji nangi
mondor) fiam saiqoji sqab. Ariya tamo qudei bini fiam saiqoji unub qaji nangi mondor) fiam
tisqab.”

Yesus a Jerusalem nangi qa dulej

31 Onaqa bati deqa Farisi qudei nangi Yesus aqa areq bosib minjeb, “Mandor Herot a
ni lumsim moiyotmga mareqnu. Deqa ni sawa endi uratosim ular.” 32 Onaqa Yesus na
kamba minjrej, “Ningi gilsib gisan) tamo Herot a endegsib minjiy, ‘Yesus a marqo, “Bini e
mondor uge uge nangi winjrognsiyqa tamo ma ti nangi boletnjroqngai. Nebe dego e wau
di yoqngai. Ariya alieb e ijo wau di kobotqai.” > Ningi gilsib Herot degsib minjiy. 33 Bini e
walwelosi aisiy nebe olo tigelosiy aisiy ariya alieb e Jerusalem di brantqai. E degyqai. Di
kiyaqa? Jerusalem dia qujai jeu tamo nangi na Qotei aga medabu o tamo nangi flumeqnab
morerneqnub. Nangi qure beiq di nangi flumosaieqnub.

34“0Jerusalem qure, O Jerusalem qure, ni na Qotei aga medabu o tamo nangi flumoqnsim
moiyotnjreqnum. Osim tamo ungasari Qotei na inoq qarinnjreqnu qaji nayngi menin na
flumegnam moreneqnub. Bati gargekoba e ino angro nangi tuwe du du bul koroinjrqajqa
yeqgnam ni saideqnum. 35 Deqa ningi quiy. Qotei a nungo atra tal koba uratetngimqa a lana
sqas. Deqa e ningi endegsi merngwai. Ningi olo e nubgasai. Degsim gilsim mondor e olo lay
qureq na bognitga ningi e nubsib margab, ‘Tamo a bqo endi Tamo Koba aga fiam na bqo.
Deqa Qoteina a tulan geregereiyeqnu.’ ”

14

Tamo bei jejamu sunyelenej qaji di Yesus na boletej

1 Yori bati bei Yesus a Farisi gate bei aqa talq gilsiqa a ombla ingi uyoqneb. Ingi
uyeqnabga tamo qudei tal dia soqneb qaji nangi Yesus koqyoqneb. 2 Yesus aqa areq di
tamo bei jejamu supyelenej qaji a awesoqnej. 3 Deqa Yesus na tamo di unsiqa dal anjam
qalie tamo narngi ti Farisi nangi ti endegsi nenemnjrej, “Ningi mariy. Yori bati gqa tamo
boletqajqa di kere kiyo? Dal anjam a kiyersi marqo?” 4 Onaqa nangi na kamba anjam
bei Yesus minjosai. Nangi mequmesoqneb. Deqa Yesus na tamo di aqa jejamu ojsiqa aqa
ma boletej. Osiqa qarinyonaq gilej. 5 Onaga Yesus na Farisi nangi olo nenemnjrej, “Nungo



Luk 14:6 97 Luk 14:32

angro kiyo nungo makau kiyo yori bati gqa ulonjosim subq aiyimqa ningi na aqaryaiyosib
subq dena osib goge atqab e? Ningi na merbiy.” 6 Onaqa nangi na kamba olo anjam bei
Yesus minjga yonab keresaiinjre;j.

Ningi na nungo segi flam soqtaib

7Bati deqa Yesus a njam atej di tamo qudei nangi ingi uyo ga marsib talq bosib tamo fiam
tinango awo jaramg di awoosib ingi uyeqnab unjrej. Deqa a na nangi yawo anjam endegsi
minjrej, 89 “Tamo bei na maruro atsim ni metmimga ni tamo fiam ti nango awo jaramgq di
namo awoaim. Ni tamo fiam ti nango awo jaramq di awoqam di goiyo lanja na tamo fiam
ti bei metim bam ni mermgqas, ‘Ni awo jaram di uratosim tamo endi yim awoqas.” Yim ni
jemaimim tamo lanaj nanggo awo jaramq di awoqam. 10 Deqa tamo bei na maruro atsim
metmimga ni tamo lanaj nango awo jaramq di awo. Yimga goiyo lanja na bosim mermgas,
‘Owas, nibosim tamo fiam ti nango awo jaramgq endi awo.” Yim tamo kalil ingi uyeqnub qaji
nango namgalaq di ni fiam ti sqam. 11 Tamo kalil nango segi fiam soqteqnub gaji nangi Qotei
na olo fiam aguq atetnjrqas. Ariya tamo nango segi fiam aguq ateqnub gaji nangi Qotei na
olo fiam soqtetnjrqgas.”

Ningi na tamo sougetejunub qaji nangi gereinjriy

12 Osiqa Yesus na goiyo lanja minjej, “Ni maruro atsimga ino segi was nangi ti ino segi
kadoi nangi ti tamo ungasari floro koba ejunub qgaji nangi ti metnjraim. Ni degyqam di ni
endegsi are qalgam, ‘Nafngi na kamba maruro atsib e metbib gilit ingi anaibqab.” 13 Ni
degyaim. Ni maruro atsimga tamo fioro saiqoji nangi ti tamo jejamu lainjro qgaji nangi ti
tamo singa uge nangi ti tamo yam qandimo nangi ti metnjrim bab ingi anainjre. 14 Amqa ni
tulay areboleboleimqas. Di kiyaqa? Nangi ni kamba ingi anaimqa keresai. Deqa mondor)
tamo bole bole nangi olo subq na tigelo batiamga Qotei na kamba awai tular) boledamu ni
emgas.”

Yesus a maruro qa yawo anjam marej

15Yesus a anjam degsi marnaga tamo bei Yesus ombla awoosib ingi uyoqneb qajia qusiga
minjej, “Mondor) Qotei na aqa segi tamo ungasari nangi tagatnjrsim nango Mandor Koba
sqas. Sosimqa a na nangi ingi anainjrim awoosib koba na ingi uyoqngab. Deqa nangi tulag
areboleboleinjrim sqab.” 16 Onaqa Yesus na kamba yawo anjam bei endegsi minjej, “Tamo
bei a maruro atqa osiga tamo gargekoba nangi aga maruro unga metnjrej. 17 Aqa maruro
bati brantonaga a na aqa karngal tamo bei qarinyonaq gilsiqa tamo nangi di minjrej, ‘Ningi
boiy. Ingi ingi kalil gereiyosib atonub unu.’ 18 Degsi minjrnaqa nangi kalil bqa urateb. Osib
minjoqneb, ‘Iga bga keresai’ Bei na minjej, ‘E mandam bunuj awaiyonum. Di unqajqa
aiqai. Deqa ni goiyo lanja minje, “E bqa keresai.” ’ 19 Bei na minjej, ‘E makau bunuj 10
awaiyem. Deqa bini e nangi wau enjrqai. Deqa ni goiyo lanja minje, “E bqa keresai.” ’
20 Bei na minjej, ‘E bini una bunuj onum. Deqa e dego bga keresai.’

21“Onaqa kangal tamo a olo puluosiq aisiq anjam kalil nangi na minjeb qaji di aqa tamo
koba minjnaqa a minjin ogetonaqga olo garinyosiga minjej, ‘Ni urur gilsimga gam kokbaq
di gam kifiilalaq di tamo ingi injgi saiqoji nangi ti tamo jejamu lainjro gaji nangi ti tamo nam
gandimnjro qaji nangi ti tamo singa ugeinjro gaji nangi ti itnjrsimgqa jogsim ijo talq boiy.’
22 Onaqa kangal tamo a olo gilsiqa tamo nangi di kalil jogsi bosiga aqa tamo koba minjej,
‘O Tamo Koba, e ino anjam dauryosim agi nangi kalil jogsi bonum. Ariya ino tal tamo na
magosai unu.’

23 “Onaga goiyo lanja na olo aqa kangal tamo qarinyosiqa minjej, ‘Ni gilsim gam kalilq
dena ti nafiuq dena ti tamo narngi jogsim boiy. Nangi kalil babqa ijo tal magwas. 24 E ni
mermgai. Tamo nangi e nami metnjronum bqa uratonub gaji nangi ijo maruro unqasai.’ ”

Tamo a Yesus dauryqa marsimqa a mati geregere are qalsim Yesus dauryem

25 Yesus a dena tigelosiqa walwelosiq aiyeqnaga tamo urngasari tular gargekoba nangi
a dauryosib aiyoqneb. Deqa a bulosiqa nangi endegsi minjrej, 26 “Tamo bei a e daurbqa
osimga aqa abu, aqa ai, aqa paun, aqa angro nangi, aga was nangi, aqga jaja nangi, aqa
segi jejamu dego jeutnjrqasai di a ijo angro sqa keresai. 27 Tamo bei na aqa segi jamburbas
goboiyosim e daurbqasai di a ijo afgro sqa keresai.”

28 Osiqa nangi endegsi minjrej, “Tamo bei a tal atqa osimga a mati awoosim tal kobotqa-
jqa aqa awai geregere are qalsim aqa silali sisiyqas. Aqa silali kereqas kiyo sai kiyo degsi
are qalqas. 29-30 A mati degsi are qalgasai di a tal aqa utru atsim bati amble di aqa silali
saiamgqa tal kobotqa keresaiiyimga tamo nangi unsib a kikiyosib minjqab, ‘Ni tal aqa utru
atem di ni kobotqa keresai.’ Yim a jemaiyqas.

31«“Mandor bei na mandor bei qoto itqa marsimga a mati awoosim geregere endegsi are
qalqgas, ‘Ijo qaja tamo 10 tausen nangi na mandor di aga gaja tamo 20 tausen nangi fiumsib
winjrqa kere kiyo?’ 32 A degsi are galsim marqas, ‘E na mandor di qoto bunyqa keresai.’

Degsi marsimga aqa wau tamo qudei nangi qarinnjrim gilsib mandor di minjqab, ‘Ungum,
iga qotqa uratonum.’

33“Dego kere tamo bei na e daurbqa osimqa a mati aqa segi ingi ingi kalil uratqasai di a
ijo angro sqa keresai.”

Bar qayawo anjam
34 Osiqa Yesus a olo marej, “Bar a bole. Ingiq di bar atoqnib aga uyo boledamuqas. Ariya
bar aqa qajarara koboqas di ingi kiye na olo qajararatqas? Di keresai. 35 Bar aqa qajarara
kobogqas di a ugeqas. Iga bar di mandam ti bulyonamqa mandam namuryqa keresai. Deqa
iga bar di uratosim waiyqom. Tamo a dabkala ti sqas di a ijo anjam endi geregere quem.”

15

Kaja du alelqo qaji aga yawo anjam

1 Bati bei takis o qaji tamo nangi ti une tamo nangi ti kalil Yesus aqa anjam quqwa
marsibga aqa areq bosib koroeb. 2 Koroonabga Farisi nangi ti dal anjam qalie tamo nangi
ti Yesus yomuiyosib mareb, “Yesus a une tamo nangi joqoqnsiqa koba na ingi uyeqnub.”

3Degsib marnabqa Yesus a nango anjam di qusiga yawo anjam endegsi minjrej, 4 “Tamo
bei aqa kaja 100 nangi fiin) uyoqnibqa qujai bei alelamqa a na kaja 99 nangi uratnjrsim
qujai alelqo gaji di namosim gilsim itqas. 5 Itosim areboleboleiyim soqtosim qoboiyqas.
6 Qoboiyosim aisim aqa qureq di brantosim aqa was nangi ti aga qure qujai nangi ti
kalil koroinjrsimga minjrqas, ‘Ningi uniy. Ijo kaja alelqo qaji agi olo itonum! Deqa
ningi e ombla areboleboleigim sqom! ” 7 Osiga Yesus a olo marej, “Dego kere une tamo
qujai a are bulyqas di lan goge dia nangi a qa tulan areboleboleinjrqas. Tamo 99 nangi
mareqnub, ‘Iga tamo bole une saiqoji. Deqa iga are bulyqasai.’ Narnggi qa lan goge dia
nangi areboleboleinjrqasai. Ariya une tamo qujai a are bulyqas di nangi a qa tulag
areboleboleinjrqas.”

Silali loumqo qaji aga yawo anjam
8 Osiqa Yesus a olo marej, “Una bei aqa meniy silali 10 sognimqa meniy silali qujai
loumimga a wanal qatrentosim aqga talq di mar solsim namosim itqas. 9 Itosim gilsim aqga
was nangi ti agqa qure qujai nangi ti kalil koroinjrsimqa minjrqas, ‘Ijo meniy silali qujai
loumgo qaji agi olo itonum! Deqa ningi e ombla areboleboleigim sqom!” ” 10 Osiqa Yesus a
olo marej, “Dego kere une tamo qujai a are bulyqas di Qotei aqa lay angro nangi a qa tulag
areboleboleinjrqas.”

Tamo bei aqa yiri aiyel qa yawo anjam

11 Osiqa Yesus a olo marej, “Tamo bei aqa yiri aiyel sogqneb. 12 Bati bei yiri yala na aga
abu minjej, ‘O Abu, ni ino fioro kalil ambleq na potosim taqal bei e ebe.” Degsi minjnaqa
abu na aqa fioro ambleq na potosiqa taqal bei aqa yiri yala yej. Taqal bei aqa niri koba yej.
13 Onaqa bati bei njiri yala na aqa fioro kalil qarinyosiqa silali osiq tigelosiqa sawa beiq gilej.
Gilsiq dia diqosilagnsiqa aqa silali kalil uyekritej. 14 Onaqa sawa dia mam koba aiyej deqa
piri yala a ingi tulay saiiyej. 15 Deqa a sawa deqaji tamo bei agaq gilnaqga minjej, ‘Ni ijo bel
tagatnjroqnsim ingi anainjrogne.’ 16 Onaqa a bel nangi tagatnjrognsiqa ingi anainjrogqne;j.
Osiqa are qalognej, ‘E mam koba unum. Deqa e endegyqai. Bel nangi ingi oto uratogqnibqa
di ognsiy uyoqnitga dena e kereoqnqas.” A degsi are qalsiq soqnej. Di kiyaqa? Tamo bei
na ingi anaiyosaiognej deqa.

17“Qsiqa olo are qalej, ‘E kumbra grotonum deqa e mam na moiqa lagnum. Ijo abu aga
wau tamo narngi ingi koba uyeqnub. E segi qujai mam na moiqa lagnum. 18 Deqa e olo
puluosiy ijo abu aqgaq aisiy minjqai, “O Abu, e Qotei aga amgalaq di une kobaquja atonum.
Ino namgalaq di dego e une kobaquja atonum. 19 Deqa e ino angro sqa keresai. Deqa ni
marimga e ino wau tamo sosiy ni wauetmogqnqai.” ’ 20 Degsi are qalsiqa tigelosiq aga abu
aqaq olo aiye;j.

“Aiyeqnaga aqga abu nam atsiqa isaq di unsiq a qa tulan dulosiqa urur ti gilsiq a
soqonyosiqa qalaqalaiyognsiqa kundoqgyoqnej. 21 Onaga minjej, ‘O Abu, e Qotei aqa
namgalaq di une kobaquja atonum. Ino yamgalaq di dego e une kobaquja atonum. Deqa e
ino angro sqa keresai.’ 22 Degsi minjnaga aga abu na aqga kangal tamo qudei nangi minjrej,
‘Ningi urur ti gilsib gara jugo tulan boledamu olekoba di osi bosib jigetiy. Banriry) dego osi
bosib aqa bay duq di jigetiy. Singa tatal dego osib aqa singaq di jigelenetiy. 23 Makau meli
bunuj didiqo di qalsib goiyiy. Goisib osib babga iga koba na uysim areboleboleigim sqom.
241ga degyqom. Di kiyaqga? Ijo angro yala a moiyobulosiq olo nambile sosiq bqo deqa. A
loumej agi gagoq di olo brantqo.” Degsi minjrnaga nangi aqa anjam kalil di dauryosib
makau goisib koba na awoosib areboleboleinjrnaq sogneb.

25-26 “Ariya piri koba a wauq di sosiq dena puluosi bosiq tal jojomyosiqa nangi arebole-
boleinjreqnaq lou tueqnab qusiqa kangal angro bei metonaq aqa areq bonaga nenemyej,
‘Nanygi kiyaqa lou tueqnub? 27 Degsi nenemyonaqa kangal angro dena minjej, ‘Ino was
yala a olo bqo. Deqa ino abu na makau meli bunuj didiqo di qalqo nangi uyoqnsib
areboleboleinjreqnaq lou tueqnub. Aqa angro a bole sosiq olo brantqo deqa lou tueqnub.’
28 Degsi minjnaq qusiqa pirinosiq qudalej. Osiqa tal miligiq gilga uratej. Deqa aqa abu a
talq dena oqedosiga minjej, ‘O ijo angro, ni tal miligiq au. Bamga iga koba na awoosim
ingi uysim areboleboleigim sqom.’ 29 Onaqa yiri koba a na kamba aga abu minjej, ‘O Abu,
ni que. E wausau gargekoba ino anjam dauryosim ni wauetmognem. E ino anjam bei
gotranyosaiognem. Ni deqa e qa are qalsim kaja du bei qalsim goiyosaieqnum. E ijo kadoi
nargi ti koba na areboleboleigosaieqnu. 30 Ariya ino angro yala a na ino fioro osigqa gam
gaji una nangi ombla sambalaoqnsiq silali kalil uyekritej. Osiq olo bqoqa ni a qa tulag
areboleboleimgoqa makau meli bunuj didiqo di agi galetonum.’

31 “Degsi minjnaqa aqa abu na kamba minjej, ‘O ijo angro, ni gaigai e ombla unum. Jjo
ingi ingi kalil di ino dego. 32 Ariya bini iga maruro atsimqa areboleboleigeqnu. Di kiyaqa?
Ino was a moiyobulosiq olo nambile sosiq bqo. A loumej agi gagoq di olo brantqo.” ”

16

Yesus a fioro taqato tamo qa yawo anjam marej

1 0siqa Yesus a olo aga angro nangi endegsi minjrej, “Noro tamo bei soqnej. Aqa fioro
kalil aga wau tamo bei na taqatognej. Bati bei tamo qudei na fioro tamo di minjeb, ‘Ino
fioro taqato tamo a ino fioro kalil lana uyeqnu.’ 2 Degsi minjnabga a na fioro taqato tamo di
metonaq aqa areq bonaga minjej, ‘Ni ga anjam degsi merbonubqga e quonum. Ni kiyaqa
kumbra degyonum? Deqa ijo fioro kalil ni uyonum qaji di sisiyosim merbimqa e geregere
qalieosiy ni kobotmgai. Yim ni ijo fioro olo bunu taqatqasai.’

3“Onaqa fioro taqato tamo di a segi are qalej, ‘E kiyerqai? Ijo tamo koba a na e kobothqga
marqo. E singila saiqoji deqa e wau bei yqa Keresai. E tamo qudei nangi minjrit silali lana
ebqab di e jemaibqgas. 4Deqa e kiyerqai? E qalieonum. Tamo qudei nami ijo tamo koba
aqaq dena foro osib nangi a kamba olo yqajgqa minjeb qaji nangi di metnjrqai. Metnjrit
ijoq babqa fioro nami eb gaji di e na aguq atitqa nangi e qa tular areboleboleinjrqas. Deqa
ijo tamo koba ana e wibimqa tamo nangi dena e osib nango talq di e geregereibognqab.’ 5 A
degsi are qalsiga tamo kalil nami aqa tamo koba aqaq dena fioro eb qaji nangi metnjrnaq
bonabga tamo namo bej gaji di nenemyej, ‘Ni fioro gembub ijo tamo koba aqaq dena em?’
6 Onaqa minjej, ‘E gorer) kulum 100 em.” Degsi minjnaga fioro tagato tamo na minjej, ‘Ni
olo gorern kulum 50 segi nengrenye.” 7 Osiga tamo bei nenemyej, ‘Ni fioro gembub ijo tamo
koba agaq dena em? Onaga minjej, ‘E bem sum aqa quy 100 em.” Degsi minjnaqa fioro
tagato tamo na minjej, ‘Ni olo bem sum aqa qu) 80 segi nengrenye.’

8 “Onaqa fioro tamo a aqa fioro tagato tamo aqa kumbra gisar di poiyonaga aqa fiam
soqtosiq minjej, ‘Ni keretonum.” Degsi minjej. Di kiyaqa? Noro taqato tamo uge di a powo
ti sosiq deqa kumbra gisar) di yej. Deqa ningi quiy. Mandam endeqa tamo ungasari nangi
mandam gaji powo koba ti unub. Ariya suwarnga tamo ungasari narngi mandam gaji powo
kifiala ti unub.

9“Deqa e ningi endegsi merngwai. Ningi mandam qaji fioro uge ognsib dena tamo ungasari
nangi kumbra bole enjrognib nangi ningi qa tulan areboleboleinjrogngas. Yim bunugna
ningi moisib mandam qaji fioro uge kalil uratibga Qotei na ningi joqsim tal gaigai sqas qaji
dia ningi geregereingwas.

10 “Ningi fioro kifiala geregere taqatqab di ningi fioro gelikoba dego geregere tagatqab.
Ariya ningi fioro kifiala geregere taqatqasai di ningi fioro gelikoba dego geregere taqatqasai.
11Ningi mandam qaji fioro uge geregere taqatqasai di ningilay qure qaji fioro dego geregere
taqatqasai. Deqa tamo yai na lay qure qaji floro nungo bagnq di atqas? Tamo dego bei
sosai. 12Ningi tamo bei aqa fioro geregere taqatqasai di ningi nungo segi fioro dego geregere
taqatqasai. Deqa tamo yai na fioro bei nungo banq di atqas? Tamo dego bei sosai.

13 “Tamo qujai a tamo kokba aiyel nangi wauetnjrqa keresai. A tamo kobaquja bei
galaqalaiyosim olo tamo kobaquja beijeutqas. Beiaga anjam dauryosim olo bei qoreiyqas.
Dego kere ningi silali ti Qotei ti turtnjrsib nangi wauetnjrqa keresai.”

Yesus a dal anjam qa ti Mandor Koba Qotei qa ti anjam palontej
14Onaqa Farisi nangi Yesus aga anjam di qusib a yomuiyeb. Farisi nangi bati gaigai silali
ogngajqa are koba soqnej. Utru deqa nangi Yesus yomuiyeb. 15 Onaga Yesus na kamba
minjrej, “Ningi are qaleqnub, ‘Iga kumbra bole bole lana baban na yogqnim tamo ungasari
nangi na iga nugoqgnsib iga tamo bole qa mergwab.” Ningi degsib are qaleqnub. Di gisar).

Nungo are miligi di Qotei a segi qalie. Kumbra qudei tamo nangi deqa arearetnjreqnu qaji
di Qotei aqa namgalaq di kumbra tulay ugedamu.

16 “Nami Moses aga dal anjam ti Qotei aqa medabu o gaji tamo nango anjam ti maroqneb
dena bosi bosiq Jon aqa bati brantej. Jon aqa bati brantej dena bosiq bini ijo anjam maro
tamo nangi Qotei aqa anjam bole palonteqnub. Palonteqnab tamo urngasari kalil nangi Qotei
na taqatnjrsim nango Mandor Koba sqajqa tular singilaeqnub.

17«Lay timandam ti koboqab. Ariya Qotei aqa dal anjam mutu kifiala bei kobogasai bole
sal.”

Tamo bei na aqa naun uratqa anjam
18 Osiqa Yesus a olo marej, “Tamo bei na aga yaur uratosim olo una bei oqas di a na aqa
naun kumbra ugeq waiyqo. Una bei dego aqa gumbulur) na a uratimga bunugna tamo bei
na olo oqas di tamo bunuj dena una di kumbra ugeq waiyqo.”

Noro tamo Lasarus wo nango sa anjam

19 0siqa Yesus a olo marej, “Noro tamo bei soqnej. A bati gaigai gara wala bole jugoqnsiqa
tulay areboleboleiyeqnaqa ingi bole bole uyoqnsiq soqnej. 20 Aqa tal meq di tamo bei
ingi tulay saiqoji aga fiam Lasarus a bati gaigai awooqnsiq neiognsiq sognej. Aga jejamu
kalil yu na ugetej. 2! Deqa a tal meq di awesonaqa fioro tamo a ingi uyeqnaga fengi
ululonegnaqa osiq uyoqnej. Aga yuq dena ler aiyeqnaqga baur nangi bognsib nango mer
na yu bilgetogneb.

22 “Bati bei Lasarus a moiyej. Moinaqa Qotei aqa lay angro nangi bosib aga qunur osib
Abraham aqa areq di awoteb. Bunugna fioro tamo a dego moinaqa subq ateb. 23-24 Subq
atnabga aqa qunury aisiq moiyo qureq di sognej. Sosiqa jaqatiny kobaiyeqnaqa tarosiqa
Abraham isaq di sonaq unej. Lasarus a Abraham aqa areq di awesonaq unsiqa tularg
maosiqa Abraham minjej, ‘O Abu Abraham, e namyuwoq endi sosimga tular kankanoqnsim
jaqatin) koba eqnum. Deqa ni e ga are ugeimimga Lasarus minjim aqa bar gei yaq di
tuqtosim bosim ijo menq di atimqa kifiala ulilibgas.’

25“Onaqa Abraham na minjej, ‘O angro, ni are gale. Ni nami mandamq di sosimqa ni ingi
bole bole uyogqnem. Ariya Lasarus a ingi uge uge uyoqnej. Deqa bini Lasarus a sawa boleq
endi sosiga a tular areboleboleiyeqnu. Ariya ni jamyuwoq di sosimga jagatin koba eqnum.
26 Ni njam atsim une. Ni iga ti ambleq di sub guma koba unu. Deqa iga sub di lagaiosim
nungoq bqa keresai. Ningi dego sub di laqaiosib gagoq bga keresai.’

27-28 “Onaqa fioro tamo dena kamba Abraham minjej, ‘O Abraham, ni na Lasarus
minjimga olo puluosim ijo abu aqa talq gilsim ijo was 5 nangi saidnjrimqa nangi sawa
uge endeq bqasai’ 29 Onaqa Abraham na minjej, ‘Ino was nangi Moses aqa dal anjam
qalieonub. Nangi Qotei aga medabu o gaji tamo nango anjam dego qalieonub. Nangi anjam
di dauryqab di kere.” 30 Onaqa fioro tamo dena olo minjej, ‘O Abu Abraham, di keresai.
Ariya tamo moiyej gaji a subq na tigelosim anjam minjrqas di nangi qusib are bulyosib
dauryqab.

31“Onaqa Abraham na minjej, ‘Tamo narngi Moses aga dal anjam ti Qotei aqa medabu o
gaji tamo nango anjam ti qusib are bulyqasai di tamo bei a subq na tigelosim nangi anjam
minjrqas di dego nangi qusib are bulyqasai.’ ”

17

Tamo a Yesus aqa angro kifiala bei uneq waiyqas di a tulan padalougetqas

1 0siqga Yesus na aqa angro naggi olo endegsi minjrej, “Bunugna tamo qudei na tamo
qudei uneq breinjrognqab. Bole, kumbra di brantognqas. Ariya tamo nangi kumbra di
yogngab gaji nangi tulan padalougetgab. 2Iga tamo deqaji nangi ojsim menin kobaquja
osim sil na nango kakroq di tontosim breinjrim ya robuq aiqab di kere. Yim nangi bunugna
angro kifiala bei uneq waiyqasai.

3 “Deqa ningi geregere nam atogniy. Ino was bei a une bei atimga ni na minje, ‘Une di
urat.”’ Yim a ino anjam di qusim are bulyqas di ni aqa une di torei moiyotime. 4 Ariya a bati
qujai ga une 7 ni emognsim olo bognsim ni mermogngas, ‘O was, e kumbra grotonum.’
Degsi mermo 7 yimqa ni aqa une kalil di torei moiyotime.”

Iga Yesus qa gago areqalo singilatqajga anjam
5 Onaqa Yesus aga anjam maro tamo nangi na minjeb, “O Tamo Koba, gago areqalo
ni ga singilateqnum qaji di ni na olo kobaqujatime.” 6 Onaqga Tamo Koba a na kamba
minjrej, “Nungo areqalo e qa singilato qaji di sis yago bul kifiala sqas di kereqas. Degesqas
di ningi subar endi minjibqa a nuygo anjam dauryosim jirim qoji waqosim aisim yuwalq
di tigelqas.”

Yesus a kangal tamo aqa kumbra qa anjam marej

7 Osiqa Yesus a olo marej, “Tamo bei na aqa kangal tamo qarinyonaqa gilsiqa aqa ingi
wauq di mandam qamsiq bulyej. Osiga aqa kaja nangi dego taqatnjrej. Ariya a wau di
kobotimga aqa tamo koba a na kiyersi minjqas? ‘Ninamo ingi uye’ degsi minjqas e? Sai. 8A
minjqas, ‘Niijo ingi goiyetbosim gara tigsim ingi suweiyosim ebimqa ingi ti ya ti uyqai. Uyit
menetbimqa bunu ni kamba ingi ti ya ti uyqam.” A na aqa kangal tamo degsi minjqas. Di
kiyaga? Akangal tamolanajdeqa. 9Kangal tamo dena aga tamo koba aqa anjam dauryimaqa
a na kamba aqa fiam soqtetqasai. Osim ‘Ni keretonum’ degsi minjqasai. Di kiyaqa? A
kangal tamo lanaj deqga. 10 Dego kere ningi Qotei aqa kangal tamo sosibqa wau kalil a na
ningi engoqngas qaji di yoqniy. Yognsib maroqniy, ‘Iga kangal tamo lanaj. Deqa wau Kalil
Qotei na iga egeqnu qaji di agi yeqnum.’ ”

Yesus a tamo 10 nango jejamu yu na ugeelenej qaji nangi boletnjrej

11Yesus a dena tigelosiga Jerusalem aiqajqa gam dauryosiqa Samaria sawa ti Galili sawa
ti ambleq na walwelosiq aiyoqnej. 1213 Aiyoqnsiq qure beiq di brantej. Onaga tamo 10
nango jejamu yu na ugeelenej qaji nangi bosib Yesus itosibga nangi kifiala isaq di tigelosib
tulay maosib minjeb, “O Tamo Koba, ni iga ga dulosim agaryaige.” 14 Onaqa Yesus a nangi
unjrsiga minjrej, “Ningi olo puluosib aisib nungo jejamu atra tamo nangi osornjriy.” Degsi
minjrnaga nangi aiyognsibga gamg di nango yu kalil mosoonaqa nango jejamu boleonaq
uneb. 15 Onaga nango ambleq dena qujai a segi olo puluosiqa Yesus aqa areq gilej. A
leley ti Qotei aqa fiam soqtoqnsiq gilognej. 16 Gilsiq Yesus aqa singaq di singa pulutosiqga
bipiyosiq minjej, “O Tamo Koba, ni keretosim ijo jejamu boletonum.” Tamo di a Samaria
gaji. 17Onaqa Yesus a tamo di unsiqa marej, “E na tamo 10 nango jejamu boletetnjronumga
ariya qujaia segiijoq bqo. Tamo 9 nangi qabi unub? 18 Nangi olo ijoq bosai. Nangi Qotei aqa
flam soqtosai dego. Sawa bei qaji tamo endi a segi qujai olo bosiq Qotei aqa fiam soqtqo.”
19Yesus a degsi marsiqga tamo di minjej, “Ni tigelosim aiye. Ni ino areqalo e ga singilatonum
deqa ino jejamu boleqo.”

Mondon Tamo Angro a lan qureq na bqas

20 Bati bei Farisi nangi Yesus endegsib nenemyeb, “Bati gembu Qotei a bosim aqa segi
tamo ungasari nango Mandor Koba sosim nangi taqatnjrqas?” Onaga Yesus na minjrej,
“Qotei a Mandor Koba sqajga bati brantognimga manwa bei namogna bam ningi unqasai.
21 Tamo bei na endegsi merngwasai, ‘Ningi uniy, Mandor Koba a bqo agiende,” o ‘Mandor
Koba a bqo agide.” Degyqasai. Ningi quiy. Bini Qotei a nungo ambleq endi Mandor Koba
unu.”

22 Osiga Yesus na aqa angro nangi endegsi minjrej, “E Tamo Angro. Bati bei brantimqa
ningi ijo bgajga bati unga maroqgnsib ungasai. 23 Tamo qudei na ningi gisangognsib
merngogngab, ‘Ningi uniy. Tamo Angro bqo agide,” o ‘Tamo Angro bqo agiende.” Degsib
merngognibqa ningi nangi daurnjraib. 24 Kola minjaleqnaqa lan kalil suwanegnu dego
kere mondor e Tamo Angro brantitqa tamo ungasari kalil nangi e nubgab. 25 Ariya e
brantosaisognitqa tamo ungasari bini bati endeqa unub qaji nangi na e qoreibosib jaqatiy
koba ebqgab.

26 “Noa aqa bati qa tamo ungasari narngi kumbra yoqneb dego kere e Tamo Angro bgajga
bati gqa nangi kumbra degyoqnqgab. 27 Agi Noa aqa bati qa tamo ungasari kalil nangi ingi ti
ya ti uyoqnsib una bar ojelenoqnsib sonabga Noa a qobur) miligiq gilnaqa awa koba aisiqa
mandam ya maqonada nangi kalil morenekriteb. 28-29 Lot aqa bati qa dego tamo ungasari
nangi ingi ti ya ti uyoqnsib ingi ingi awaiyoqnsib silali ognsib ingi yagoqnsib tal atogqneb.
Naggi kumbra degyoqnsib sonabga Lot a Sodom qure uratosiq ulaneqnaqa namyuwo ti
menirn puloy ti lan goge na awa bul aisiqa Sodom tamo ungasari kalil nangi padaltnjre;j.
30 Dego kere bunugna tamo ungasari nangi kumbra degyoqnsib sognibqa e Tamo Angro
brantqai.

31 “Bati deqga tamo ungasari tal meq di unub qaji nangi jaraiqa oqnsib ingi ingi oqa
osibga olo warum miligiq gilaib. Nangi jaraiyoqujatebe. Tamo urngasari wauq di unub
gaji nangi jaraiqa oqnsib ingi ingi oqa osibga olo puluosib qureq baib. Nangi torei dena
jaraiyoqujatebe. 32 Kumbra nami Lot aqa naur aqaq di brantej qaji ningi deqa are qaliy.
33 Tamo bei a aqga segi nambile taqatqajqa areqalo kobaiyqas di a padalgas. Ariya tamo bei
a aqa segi nambile uratqgas di a olo nambile bole ogas.

34 “E ningi endegsi merngwai. Ijo bqajqa bati brantimqa qolo deqa tamo aiyel warum
qujaiq di gerenesognibqa Qotei na bei lan qureq osi ogqsimqa bei uratim sqas. 35 Una aiyel
tal qujaiq di saplay gereiyoqnibga Qotei na bei lar) qureq osi ogsimqa bei uratim sqas.
36 Tamo aiyel wau qujaiq di ingi yagoqnibga Qotei na bei lan qureq osi ogsimga bei uratim
sqas.” Yesus na aqa angro nangi anjam degsi minjrej. 37 Onaga nangi na kamba nenemyeb,

“O Tamo Koba, kumbra kalil di sawa gabia brantgas?” Onaga Yesus a nangi yawo anjam
endegsi minjrej, “Tamo nango jejamu qusaeqnu gaji sawa dia qal nangi koroqab.”

18

Iga Qotei pailyqajqa asgigwasai

1-2Yesus aqa angro nangi bati gaigai Qotei pailyoqnib asginjraim deqga a na yawo anjam
bei endegsi minjrej, “Qure beiq di anjam pegiyo tamo soqnej. Tamo di aga kumbra bolesai.
A Qotei ulaiyosaioqnej. A tamo ungasari nangi qa dego are qalosaioqnej. 3 Qure dia una
gobul soqnej. A bati gaigai anjam pegiyo tamo di aqa areq gilognsiqa minjoqnej, ‘Tamo bei
na e gulbe ebeqnu. Deqa ni na aqaryaibosim gago aiyel anjam pegiyetgimqa tamo dena e
olo gulbe ebqgasai.’ 4 A degsi minjeqnaga a agaryaiyqa uratognej. Bunugna a areqalo bei
osiqa marej, ‘Bole, e Qotei ulaiyosaieqnum. E tamo urngasari nangi qa are qalosaieqnum.
5 Ariya una qobul di a bati gaigai e wainbognsiqga merbeqnu, “Ni agaryaibe.” A merbo gaigai
yeqnu deqa ungum e aqa anjam gereiyetqai. E aqa anjam gereiyetqasai di a bati gaigai ijo
areq bognsim sqas. Yim e tular asgibo uge.” ”

6 Osiga Tamo Koba a olo marej, “Anjam pegiyo tamo uge aqa anjam marej qaji di ningi
quiy. 7 Qusib are qaliy. Qotei a tamo bole. A anjam pegiyo tamo di bul sai. Deqa tamo
ungasari a na giltnjrej qaji nangi qolo ti ganam ti pailyoqngab di a nango pailyo qusimqa
tarinsokobaiyqasai. A narngi urur aqaryainjrqas. 8 E ningi merngwai. Qotei na nangi urur
aqaryainjroqujatgas. Ariya mondorn e Tamo Angro bosiyga tamo ungasari mandamq endi
unub qaji nangi e qa nango areqalo singilatosib soqnib degsi ungai e?”

Farisi tamo bei takis o qaji tamo bei wo nangi aiyel Qotei pailyeb

9 Tamo qudei nafngi mareqnub, “Iga tamo bole. Iga tamo qudei nangi unub dego sai.”
Yesus na tamo deqaji nangi yawo anjam bei endegsi minjrej, 10 “Tamo aiyel nangi Qotei
pailyqa marsibqa atra tal miligiq gileb. Bei Farisi tamo. Bei takis o qaji tamo. 11 Nangi atra
tal miligiq gilsibqa Farisi tamo a namo tigelosiqa endegsi pailyej, ‘O Qotei, e tamo qudei
nangi unub dego sai. E gisan na tamo ungasari nangi silali yainjrosaieqnum. E sambala
kumbra yosaieqnum. E kumbra uge bei dego yosaieqnum. E takis o qaji tamo di bul sai. 12E
gaigai ni pailmqa oqnsim ingi ti ya ti urateqnum. E ijo segi ingi ingi kalil potelenoqnsim oto
beiniatraimeqnum.’ 13 Farisi tamo a degsiqa Qotei pailyej. Onaqa takis o gaji tamo a kifiala
isaq di tigelesosiqa lafn goge koqyosim pailyqajqa jemaiyonaqa turuosiqa are soqonyosiqa
marej, ‘O Qotei, e une ti. Deqa ni e ga dulosim ijo une kalil kobotetbime.” Takis o qaji tamo
a degsiqa Qotei pailyej.”

14Yesus a yawo anjam degsi minjrsiqa olo minjrej, “E ningi merngwai. Takis o qaji tamo
di aqga une kalil Qotei na kobotetonaqa a olo puluosiqa aqa talq aiyej. Ariya Farisi tamo di
aqa une Qotei na kobotetosai. Di kiyaga? Tamo kalil nango segi fiam soqteqnub qaji nangi
Qoteina olo fiam aguq atetnjrqas. Ariya tamo nango segi fiam aguq ateqnub qaji nangi Qotei
na olo fiam soqtetnjrqas.”

Yesus a marej, “Angro du du nangi ijo areq bqajqa saidnjraib”

15 Onaqa tamo ungasari qudei nangi nango angro du du ti angro mom ti jogsib Yesus na
aqa ban nango gateq di atetnjrqa marsib aqa areq beb. Beqnabqa Yesus aqa angro nangina
saidnjrsib minjreb, “Nungo angro du du nangi jogsib endeq baib.” 16 Degsib saidnjrnabqa
Yesus na angro du du nangi di metnjrej. Osiqa aqa angro nangi minjrej, “Angro du du nangi
uratnjrib ijo areq beb. Nangi saidnjraib. Tamo urngasari nangi angro du du bul sqab di Qotei
anango Mandor Koba sosim nangi taqatnjrqas. 17 E bole merngwai. Ningi angro du du nangi
bul sqasai di Qotei a ningi osim taqatngwasai. Deqa a nungo Mandor Koba sqasai dego.”

Noro tamo bei a Yesus ombla na anjam mareb

18 Onaqa Juda gate bei na Yesus endegsi nenemyej, “O Qalie Tamo Bole, e kiyersiyqa
pambile gaigai sqai?” 19 Onaqga Yesus na kamba minjej, “Ni kiyaqa e tamo bole qa
merbonum? Qotei a segi qujai tamo bole. 20 Ariya ni Qotei aqa dal anjam kalil galie unum.
‘Ni tamo bei aqa una jejamu ojetaim. Ni tamo bei qalsim moiyotaim. Ni bajinaim. Ni tamo
bei aqa jejamu lana gisapgyaim. Ni ino ai abu nango sorgomq di geregere sosimga nango
anjam dauryoqne.’ ” 21 Onaqa Juda gate dena olo Yesus minjej, “E angro kifiala qa dal anjam
kalil di dauryosim bognem agi bini degsi unum.” 22 Degsi minjnaq qusiqa kamba minjej,
“Nidal anjam kalil di dauryosim keretonum. Ariya kumbra qujai ni keretosai. Deqa e ni
mermgqai. Ni gilsim ino ingi ingi kalil qarinyosim silali osim tamo ingi ingi saiqoji nangi
jeisim enjre. Degsim enjrsim bosim e daurbe. Osim bunugna ni lan) qureq di awai bole
itqam.” 23 Yesus na tamo di degsi minjnaq qusiqa are gulbekobaiyej. Di kiyaqa? A ingi ingi
koba ti soqnej deqa.

24 Onaga Yesus a tamo di koqyosiqa marej, “Tamo urngasari ingi ingi koba ti unub qaji
nangi Qotei na tagatnjrsim nango Mandor Koba sqa marsibqa lan qureq oqwajqga tulay
bangikoba. 25Kamel a yumba miligiq gilqajqa bangi koba. Dego kere tamo ungasari ingi ingi
koba ti unub qaji nangi Qotei na taqatnjrsim nango Mandor Koba sqa marsibqa laf) qureq
oqwajqa tular bangi koba.” 26 Onaqa tamo qudei Yesus aga anjam di queb gaji nangi na
minjeb, “Ni anjam degsi maronum deqa tamo yai nangi Qotei na elerjamga nangi rjambile
gaigai sqa kere?” 27 Onaqa Yesus na kamba minjrej, “Tamo nangi segi nambile sqa keresai.
Ariya Qotei na nangi elerqa kere. Di kiyaqa? Qotei a kumbra kalil yqa kere.”

28Yesus a narngi degsi minjrnaga Pita na minjej, “O Tamo Koba, ni une. Iga gago ingi ingi
kalil uratosim ni daurmeqnum.” 29-30 Onaga Yesus na minjrej, “E bole merngwai. Tamo bei
a Qotei na taqatosim aga Mandor Koba sqa marsimqa aqa segi qure, aqa 1aur, aga was
nangi, aga ai abu nangi, aqa angro nangi ti kalil uratnjrsim e daurbqgas tamo di Qotei na ingi
ingi gargekoba olo yelengqas. Yimga mondor) a nambile gaigai sqas.”

Yesus a marej, “E moisiy olo subq na tigelqai”

31Yesus na aqa angro 12 nagngi anjam degsi minjrsiq koboonaga nangi jogsiqa segitnjr-
siqa endegsi minjrej, “Ningi quiy. E Tamo Angro. Iga Jerusalem aiyeqnum. Dia anjam
kalil Qotei aga medabu o tamo nangi nami e ga nengrenyeb qaji di aga damu brantqas.
32 Agi tamo qudei na e ojqab. E ojsib tamo nangi Qotei qaliesai gaji nango banq di e atqab.
Yimga nangi na e misilinbognsib miselboqnsib ugeugeiboqngab. 33 Osib e kumbainbosib
lubsib moiyotbgab. Bati qalub koboamga e olo subq na tigelqai.” 34 Yesus na aqa angro
nangi anjam degsi minjrnaq qusibqa anjam di aqa utru Qoteina ulitej deqa nangi geregere
poinjrosai.

Yesus na tamo bei nam qandimyej qaji di boletej

350naga Yesus a walwelosi aisiq Jeriko qure jojomyeqnaqa tamo bei nam qandimyej qaji
a gam qalaq di awesosiqa tamo ungasari nangi silali qa pilnjrognej. 36 Tamo ungasari tulay
gargekoba nangi Yesus dauryosib qatroynognsib aiyeqnab tamo dena qusiqa nenemnjrej,
“Ningi kiyaqa qatroneqnub?” 37 Onada narngi na minjeb, “Yesus Nasaret gaji a aiyeqnu.”
38 Degsi minjnabqa a tulay lelenosiqga marej, “O Yesus, Devit aqa Niri, ni e qa dulame.”
39 Onaga tamo ungasari namoeb gaji nangi na tamo di pirintosib minjeb, “Ni lelengkobaaim.
Kiri.” Degsi minjnabqa a nango anjam quetnjrosai. A olo tulan lelerjognsiq Yesus minjoqnej,
“0 Devit aqa Niri, ni e qa dulame.” 40 Onaqa Yesus a tigelosiqa tamo ungasari nangi minjrej,
“Tamo di osib ijo areq osiboiy.” Onaqa narngina a osib Yesus aqa areq osi beb. Osi bonabga
nenemyej, 41 “E ni kiyermqajga deqa ni e ga lelenognam?” Onaqa minjej, “O Tamo Koba, e
olo nam poibim sawa unqajqa deqa e ni qa lelejognam.” 42 Onaqa Yesus na minjej, “Ni e gqa
ino areqalo singilatonum deqa e ni boletmqai. Deqa ino namdamu olo poimeme.” 43 Degsi
minjnaqa aqa yamdamu poiyonaqa sawa unsiqa Qotei aqa fiam soqtosiqa tigelosiq Yesus
dauryosiq aiyej. Onaga tamo urngasari kalil nangi Yesus aqa manwa di unsibqa nangi dego
Qotei aqa flam soqtogneb.

19

Yesus a Sakius aqa talq gilej

1-3 Onaqa Yesus a aisiqa Jeriko qureq di brantosiq qure ambleq na walweleqnagqa tamo
bei aqa fiam Sakius a Yesus tamo kiyero degosiq unqajga dauryej. Sakius a takis o qaji
tamo narggo gate. A fioro koba ti sognej. A tamo truquyala deqa a Yesus dauryosiq ungqajqa
yonaq ugeiyej. Di kiyaqa? Tamo gargekoba nangi na sawa getenteb deqa. 4 Deqa Sakius
a urur ti aisiq tamo ungasari kalil nangi bunnjrsiqa namoosiq gam qalaq di njam bei ogsiq
nam atej. Nam atsiqa are qalej, “Yesus a gam endena bamga e geregere ungai.” 5 Onaqa
Yesus a gam dena walwelosi aisiq nam utruq di tigelosiq tarosiq Sakius unsiqga minjej,
“0 Sakius, ni mandamg aiyoqujat. Bini e ino talq di sqai.” 6 Degsi minjnaga a qusiqa
mandamg aiyoqujatosiqa tularn areboleboleiyonaga Yesus osiga ombla na aqa talq gileb.
7 Gilegnabga tamo ungasari kalil nangi di unsib girinosib mareb, “Ningi uniy. Yesus a une
tamo aqa talq gileqnu.” 8 Onaqa talq di Sakius a tigelosiqa Yesus minjej, “O Tamo Koba, ni
que. E ijo ingi ingi kalil ambleq na potosiy tamo ingi ingi saiqoji nangi jeisi enjrqai. E nami
tamo bei gisanyosim silali dala qujai yaiyem kiyo? Degamqa e kamba silali dala golge olo
yqai.” 9 Onaqa Yesus a Sakius aqa anjam di qusiga tamo urgasari nangi minjrej, “Bini Sakius
a dego Abraham aqga angro tintinqo. Deqa Qotei na a ti tamo kalil aqa talq endi unub qaji
nangi ti elenqo. 19E segi Tamo Angro. E na tamo ungasari padalo gamq di unub qaji nangi
namoqnsim eleneqnum. E deqa mandamq aiyem.”

Silali taqatqajqa yawo anjam

11 Onaga tamo ungasari nangi Yesus aqa anjam di qusib are qaleb, “Bini kiyo Qotei a gago
Mandor Koba sosim iga taqatgwajqa bati brantqas?” 12 Nangi degsib are qaleb. Di kiyaqa?
Yesus a Jerusalem jojomyej deqa. Onaqga Yesus a yawo anjam bei endegsi minjrej, “Tamo
kobaquja bei a sawa isaq gilej. Tamo di a are qalej, ‘E sawa deq gilitqa sawa deqaji nangi
na e mandor atqab. Yibqa e olo puluosiy bosiy ijo segi qure qujai nango mandor sosiy
nangi taqatnjrqai.’ A degsi are qalsiga sawa isaq gilej. 13 A gilqa osiqa aqa kangal tamo 10
nangi metnjrnaqa aqa areq bonabqga nangi segi segi 20 kina enjrsiqa minjrej, ‘Silali endena
wauosib silali aqga oto dego oiy. Bunuqna e olo bosiy unqai.’

14 “Tamo kobaquja a degsi minjrsiqa sawa isaq gilsiq di sonaqa aqga qure qujai nangi a
ga tularg ugeosib are qaleb, ‘A gago mandor sqasai.” Degsib are qalsibqa tamo qudei nangi
garinnjrnab sawa deq gilsib sawa deqaji nangi minjreb, ‘Tamo di a gago mandor ataib. Ana
iga taqatgwajqa iga uratonum.’ 15 Ariya sawa deqaji nangi na tamo di mandor ateb. Onaqa
bunugna a olo puluosiq aqa segi qureq aisiqa kangal tamo nangi wau qga silali enjrej qaji
nangi metnjrej. Metnjrnaqa nangi aqa areq bonabqa a na minjrej, ‘E nami silali efjgem qaji
dena ningi wauoqneb olo silali di osorbiy.’

16 “Onaqa kangal tamo deqaji bei a bosiga minjej, ‘O Tamo Koba, ino 20 kina ebem qaji
dena e wauegnamga olo 200 kina brantej agiende.” 17 Onaqa aqa tamo koba a na minjej,
‘Nikangal tamo bolequja. Ni wau kifiala geregere tagatonum deqa e qure kokba 10 ino banq
di uratitqa ni na tagatnjrognqam.’

18 “Onaqga kangal tamo bei a bosiqga aqa tamo koba minjej, ‘O Tamo Koba, ino 20 kina
ebem qaji dena e waueqnamga olo 100 kina brantej agiende.” 19 Onaga aqa tamo koba a
na minjej, ‘E qure kokba 5 ino banq di uratitqa ni na tagatnjrognqam.’

20 “Onaqa kangal tamo bei a bosiqa aqa tamo koba minjej, ‘O Tamo Koba, ni unime. Ino
20 kina ebem gaji agi olo osibetmonum. E gara fiengi na dalaosim atnam soqnej. 21 E
kumbra degyem. Di kiyaqa? E ni qa ulaem deqa. E qalieem, ni tamo njirir) ani. Tamo qudei
nangi waueqnab silali branteqnaga ni segi na eqnum. Tamo qudei nangi ingi yageqnab
melieqnaqa ni segi na otorosim uyeqnum.’

22 “Onaga tamo koba dena kamba endegsi minjej, ‘Ni kangal tamo uge. Ino segi anjam
dena e ino une ubtosiy ni pegimqai. Ni nami qalieem, e tamo piriy ani. Tamo qudei
nangi waueqnab silali branteqnaqga e segi na eqnum. Tamo qudei nangi ingi yageqnab
melieqnaqa e segi na otorosim uyeqnum. Ni nami e ga degsim qalieem. 23 Deqa ni kiyaqa
ijo silali di osi gilsim silali talq di atosai? Ni di atem gamu e bosimqa silali talq dena
ijo silali aga oto kobago qamu turtosim onum gqamu.’ 24 Degsi minjsiqa tamo qudei aqa
areq di tigelesoqneb gaji nangi minjrej, ‘Ningi aqa 20 kina di yaiyosibqa kangal tamo nami
wauosiga 200 kina ej gaji di olo yiy”’ 25 Onaga nangi na minjeb, ‘O Tamo Koba, a 200 kina
ejunu. Deqa ni kiyaqa 20 kina olo yqa maronum?’

26 “Onaqa tamo koba a na minjrej, ‘E ningi merngwai. Tamo a wau geregere taqatogngas
di Qotei na olo wau koba yimga a na taqatoqnqas. Ariya tamo a wau geregere tagatqasai
di wau kifiala a na taqatejunu qaji di a olo bunu taqatqasai. Qotei na a kobotimqa a lana
sqas.’” 27 Osiga minjrej, ‘Tamo nangi e qa jeu ateb qaji nangi dijoqsib boiy. Nangi e ga mareb,
“Tamo di a gago mandor ataib.” Deqa tamo nangi di jogsib bosib ijo ulatamuq endi nangi
flumib morernqab.” ”

28Yesus a yawo anjam degsi marsiga a Jerusalem aigajqa gam dauryosiq aiyoqne;j.

Mandor Koba Yesus a Jerusalem aiyej

29-30 Yesus a aisiqa Betfage qure ti Betani qure ti Oliv mana utruq di jojomyosiqa aga
angro aiyel qarinnjrsiqa minjrej, “Ningi aisib qure bei jojom di unu di brantosib donki bei
tontonub unu di ungab. Donki di bunuj tamo bei nami aqa quraq di awoosaioqnej qaji.
Ningi donki di unsibqa sil palontosib titosib osib boiy. 31 Ningi sil palontognibga tamo bei
na nenemngwas Kiyo, ‘Ningi kiyaqa donki aqa sil palonteqnub?’ Degsi nenemngimga ningi
na minjiy, ‘Tamo Koba a wau ti. Deqa a donki ga mergwo.””

32 Yesus a nangi aiyel degsi minjrsiq qarinnjrnaqa aisib anjam Yesus na minjrej qaji di
dauryosib donki di uneb. 33 Unsib sil palonteqnabqa donki aga abu nangi na naggi aiyel
nenemnjreb, “Ningi kiyaqa donki aqa sil palonteqnub?” 34 Degsi nenemnjrnabga nangi
aiyel na kamba minjreb, “Tamo Koba a wau ti. Deqa a donki ga mergwo.”

35 Degsi minjrnab odnjrnab nangi aiyel donki di osib Yesus aqa areq osi gileb. Osi
gilsib nango segi gara jugo piqtosib donki aqa quraq di tusib Yesus soqtosib donki aga
quraq di awoteb. 36 Yesus a donki aqa quraq di awoonaqa donki a walwelosi aiyeqnaqa
tamo ungasari nafngi nafngo gara jugo piqtelenosib gamq di tuelenogneb. 37 Onaqa Yesus a
Oliv mana utru jojomyeqnaqa aqa angro gargekoba nangi tulan areboleboleinjreqnaqga
lelenjogneb. Yesus a nami manwa gargekoba yeqnaqga nangi unogneb deqa nangi Qotei aqa
fiam soqtoqnsib endegsib maroqneb, 38 “Ni Tamo Koba aqa fiam na bonum deqa a ni tularg

geregereimeqnu. Ni gago Mandor Koba. Iga Qotei Goge Koba aqa fiam tular soqtognqom!
Lan qureq di lawo kumbra gaigai sqas.”

39 Onaga tamo urngasari nango ambleq dena Farisi qudei naggi tigelosib Yesus minjeb, “O
Qalie Tamo, ni ino angro nango medabu getentetnjrime.” 49 Onaqa Yesus na minjrej, “Ijo
afngronango medabu getentgab di menin nangi tamo bulyosib tulan murqumyoqnsib Qotei
aqa flam soqtogqngab.”

Yesus a Jerusalem nangi qa akamej

41 Osiqa Yesus a Jerusalem jojomyosiq unsiqa akamej. 42 Akamosiq marej, “O Jerusalem
tamo ungasari, bini bati endeqa ningi Qotei aga kumbra qalieeb qamu ningi geregere lawo
na unub gqamu. Ariya kumbra di ningi gqa uliejunu deqa ningi qalieqa keresai. 43-44 Deqa
ningi quiy. Bati bei brantimqa tamo qudei na bosib ningi jeutngosib nungo qure koba endi
agutibqa ningijaraiqa keresaiingwas. Amga narngina ningi qoto itngosib tularn ugeugeingosib
nungo qure koba endi nifiaqyekritqab. Osib qure aqa menir kalil paraparainjrsib brein-
jribqa menin bei menin bei aqa quraq di sqasai. Menir kalil segisegiqab. Jeu tamo nangi
bosib ningi degngwab. Di kiyaqa? Qotei na ningi aqaryaingwajga bati brantqo di ningi
poingosai deqa.”

Tamo ungasari nangi atra tal miligiq di ingi ingi qarinyogneb

45 Osiqa Yesus a atra tal koba miligiq gilsiqa nam atej di tamo urngasari gargekoba nangi
ingi ingi qarinyoqnsibga dena silali eqnab unjrsiqa nangi winjrnaq jaraiyeb. 46 Nangi
jaraiyeqnabga Yesus na minjrej, “Qotei aqa anjam bei nami endegsib nengrenyeb unu, ‘Ijo
tal endi pailyqajqa tal.” Qotei aqa anjam degsi unu. Ariya ningi na olo tal endi ugetonubqa
a bajin tamo nango tal bulqo.”

47Yesus a bati gaigai atra tal miligiq gilognsiq dia tamo ungasari nangi Qotei aga anjam
palontosiq minjrognej. Bati deqa atra tamo kokba ti dal anjam qalie tamo nangi ti Juda
gate nangi ti Yesus qalib moiqajga gam namoqneb. 48 Ariya tamo urngasari kalil nangi Yesus
aqa anjam qugwajqa tulan arearetnjroqnej. Deqa Juda gate nangi Yesus qalib moiqajqa
gam namonab ugeinjre;j.

20

Juda nangi na Yesus nenemyeb, “Ni singila qabe na osimqa kumbra endi yeqnum?”

1-2 Bati bei Yesus a atra tal koba miligiq gilsiq dia tamo ungasari nangi Qotei aga anjam
bole palontosiq minjrognej. Onaga atra tamo kokba ti dal anjam qalie tamo nangi ti Juda
gate nangi ti bosib nenemyeb, “Ni iga merge. Ni singila qabe na osimqga kumbra endi
yeqnum? Yai na ni qarinmej deqa ni wau endi yeqnum?” 3 Onaqa Yesus na minjrej, “E
kamba anjam bei ningi nenemngitqa ningi e merbiy. 4 Yai na Jon qarinyonaga bosiqa tamo
ungasari nangi yansnjroqnej? Qotei na kiyo? Tamo bei na kiyo? Ningi na merbiy.” 5 Onaqa
nangi Yesus aqa anjam di qusibqa segi segi qairosib marogneb, “Iga Yesus minjqom, ‘Qotei
na Jon qarinyej’ degsi minjgom di a iga mergwas, ‘Kiyaqa ningi Jon aqa anjam quetosai?’
6 Ariya iga minjqom, ‘Tamo bei na Jon qarinyej’ degsi minjqom di tamo ungasari nangi
pirinosib bosib iga menin na lugwab. Di kiyaqa? Nangi mareqnub, ‘Jon a Qotei aqa medabu
0 gaji tamo bhole.’ ” 7 Nangi degsib qairosib olo Yesus minjeb, “Yai na kiyo Jon qarinyej di
iga qaliesai.” 8 Onaqa Yesus na kamba minjrej, “Ningi degsib merbonub deqa e dego yai na
qarinbonaq bosim wau endi yeqnum di ningi merngwasai.”

Wain wau qa yawo anjam

9 Osiqa Yesus a olo tamo urngasari nangi yawo anjam bei endegsi minjrej, “Tamo bei a
tigelosiqa aqa waugq gilej. Gilsiga wain sil yagelerosiqa wau taqato tamo qudei nafngo banq
di aga wau uratetnjrsiqa sawa isaq gilsiq dia sokobaiyej. 10 Sonaqga wain gei melionaqa
a na aqa kangal tamo bei garinyonaga wau tagato tamo nangoq aisiq minjrej, ‘Wau lanja
na e qarinbqo bonum. Deqa ningi wain gei ebibqa e na osi gilqai.” Degsi minjrnaqa nangi
na a ojsib qalougetosib wiyonab lana puluosiq gilej. 11 Gilnaga wau lanja na olo kangal
tamo bei qarinyonaq ainaqa a dego qalougetosib ugeugeiyosib wiyonahqa a lana puluosiq
gilej. 12 Onaga wau lanja na olo karngal tamo bei qarinyonaq ainaqa a dego qalougetosib
ugeugeiyosib wiyonab gilej. 13 Onaqa wau lanja a are qalej, ‘E kiyerqai? E endegyqai.
E ijo segi angro qujai e na tulan qalaqalaiyeqnum qaji di garinyit aiqas nangi aga anjam
quetqab.” 14 Degsi are qalsiqa aqa segi yiri qarinyonaq aiyej. Aiyeqnaga wau tagato tamo
nangi a unsibga segi segi qairosib mareb, ‘Tamo a bqo endi wau lanja aqa segi niri. A na
aqa abu aqa ingi ingi kalil oqas. Deqa iga a qalsim moiyotosimga wau endi iga na oqom.’
15 Degsib marsibga wau lanja aqa yiri ojsib wau qalaq osi gilsib dia galnab moiyej.

“Deqa ningi kiyersib are qalonub? Wau lanja a bosimqa wau tagato tamo uge nangi di
kiyernjrqas? 16 E ningi merngwai. A bosim nangi fiumsim moiyotnjrqas. Osim aga waudi olo

yainjrsim tamo qudei nango barq di uratetnjrimqa nangi na kamba taqatesqab.” Yesus na
tamo ungasari nangi yawo anjam degsi minjrnaqa nangi qusib minjeb, “Wau taqato tamo
nangi kumbra uge di yaib.”

17Onaqa Yesus na nangi kognjrsiga minjrej, “Qotei aga anjam bei nengrenq di unu. Aqa
damu ningi poingwo e? Anjam agiende,
‘Tal gereiyo gaji tamo nangi na tal ai argsibga uge qa marsib taqal waiyeb. Onaqa tal ai di

Qoteina olo osiq tumagq di tigeltej unu. Tal ai di tal singilatqajqa deqa tigeltej.’

18 Ningi quiy. Tamo ungasari ululoyosib tal ai quraq aigab qaji nangi di tal ai dena naggo
tanu gingenyqas. Ariya tal ai di uloyjosim tamo urngasari qudei nangoq aisim jejamu ti tanu ti
torei paraparainjrqas.”

19Onaqa atra tamo kokba ti dal anjam qalie tamo nangi ti yawo anjam di qusib endegsib
qalieeb, Yesus a yawo anjam dena narngo jejamug di une gametnjrej. Nangi degsib qalieosib
deqa minjin) ogetnjrnaqa Yesus ojqa mareb. Ariya nangi tamo ungasari nangi ulainjrsib
deqa nangi Yesus ojqa uratosib jaraiyeb.

“Iga Sisar takis yqom e?”

20 Ariya atra tamo kokba ti dal anjam qalie tamo nangi ti Yesus kogyesoqneb. Osib
endegsib are qaleb, “Iga tamo qudei qarinnjrnam nangi Yesus aqa areq gilsib gisanyosib
anjam bei nenemyibqga a nangi tamo bole edegwas. Osim anjam grotimga iga qusim ojsim
Rom narfgo gate aqa banq di atqom.” Nangi degsib are qalsibga tamo qudei qarinnjrnab
nangi Yesus aqa areq gileb. 21 Gilsib minjeb, “O Qalie Tamo, iga qalie, ni anjam bole
maro gaji tamo. Ni anjam bole segi tamo ungasari narngi minjrognsim Qotei aqa kumbra
osornjreqnum. Nitamo bei ulaiyosaieqnum. Ni tamo fiam ti nangi anjam bei minjrognsim
olo tamo fiam saiqoji nangi anjam bei minjrosaieqnum. Ni anjam qujai tamo kalil nangi
minjreqnum. 22 Deqa ni iga merge. Iga Sisar takis yqom e? Yqasai e? Ni kiyersi are
galonum?” 23 Onaqa Yesus a nafngo areqalo uge di poiyonaga minjrej, 24 “Ningi menir silali
bei osorbiy.” Degsi minjrnaqa nangi menir silali bei osi bosib osoryonab unsiqa minjrej,
“Meniy silali quraq endi tamo yai aqa ulatamu ti fiam ti unu?” Onaqga nangi na minjeb, “Di
Sisar aga.” 25 Onaga a na minjrej, “Deqa Sisar aqa ingi ingi a qa olo yiy. Qotei aqa ingi ingi
a qa olo yiy.” 26 Onaqa nangi Yesus aqga anjam di qusibqa tular prugugetosib mequmosib
soqneb. Tamo ungasari nango namdamugq di nangi Yesus gisanyib a anjam bei grotqa yonab
ugeinjrej.

Tamo moreno qaji nangi olo subq na tigelqab

270naga Sadyusi tamo qudei nangi Yesus aqa areq beb. Sadyusi nangi mareqnub, “Tamo
moreno qaji nangi olo subq na tigelqasai.” 28 Deqa nangi bosib Yesus endegsib minjeb, “O
Qalie Tamo, ni que. Moses a nami dal anjam endegsi nengrenyej, ‘Tamo bei a moiyimqga aqa
njaur) angro saiqoji sognimga aga was bei na olo una qobul di osim aga was moiyej qaji aga
afngro ambabtetqas.” Moses a nami dal anjam degsi nengrenyej. 29 Deqa ni que. Was 7 nangi
sogneb. Nango was matu a una osiga moiyej. A afngro saiqoji. 30 Onaga aqa was yala na olo
una qujai di osiqa a dego moiyej. A angro saiqoji. 31 Onaga aga was yala na olo uga qobul
di osiqa a dego moiyej. A angro saiqoji. Was 7 kalil nangi una qujai di osib moreneb. Nangi
angro saiqoji. 32 Nangi kalil morenonabqa ariya bunugna una di a dego moiyej. 33 Deqa ni
iga merge. Mondory subq na tigelo batiamqa tamo kalil nangi subq na tigelabqa una di a
yai aqa paur tintin sqas? Ni qalie, was 7 kalil nangi una qujai di eb.”

34 Onaga Yesus na minjrej, “Mandamg endi tamo nargi unateqnub. Una nargi tamote-
gnub. 35 Ariya mondoy tamo ungasari Qotei na subq na tigelqa giltnjrej qaji nangi subq
na tigelosibga nangi tamotqasai. Nangi unatqasai. 36 Nangi lan angro bul lana sqab. Qotei
na nangi subq na tigeltnjrimga narngi aqga segi angro bole sqab. Deqa nangi olo morernqga
keresai. 37 Ningi quiy. Tamo nangi moisib olo subq na tigelqab anjam di aga utru Moses a
nami babtosiq endegsi nengrenyej, ‘Nam marin miligiq di puloneqnaqa Qotei a nam pulonq di
sosiga Moses metosiq minjej, “E Abraham aqa Qotei. E Aisak aqa Qotei. E Jekop aga Qotei.”
> 38 Qotei na Moses degsi minjej deqa iga qalieonum, Qotei a tamo morero qaji nango Qotei
sai. A tamo rjambile so gaji nango Qotei. Deqa tamo kalil nafngi Qotei aqa amgalaq di jambile
unub.”

3940 Onaqa dal anjam qalie tamo nangi Yesus aqa anjam di qusibga nangi olo anjam bei
nenemygqajqga ulaeb. Deqa nangi na minjeb, “O Qalie Tamo, ino anjam di bole.”

Kristus a kiyersim Devit aqa niri sqas?

41 Onaga Yesus a olo nangi endegsi minjrej, “Dal anjam qalie tamo narngi kiyaqa mare-
gnub, ‘Kristus a Devit aqa piri’? 42-43 Devit a nami marej, ‘Kristus a ijo Tamo Koba.” Agi
louqa buk miligiq di Devit a anjam endegsi nengrenye;j,

‘Tamo Koba a na ijo Tamo Koba minjej,

“Niijo ban woq endi awo.

Awesognimga e ino jeu tamo kalil nangi elenosiy ino sorgomq di atitqa ni na nangi
taqatnjroqngam.” ’

44 Ningi uniy. Devit a marej, ‘Kristus a ijo Tamo Koba.” Deqa Kristus a kiyersim Devit aga

n)iri sqas?”

Dal anjam qalie tamo nangi kumbra uge uge yeqnub

45 Tamo ungasari kalil nangi Yesus aqa anjam di queqnabqa a na aga angro nangi endegsi
minjrej, 46 “Ningi dal anjam galie tamo nango kumbra uge geregere tenemtogniy. Nangi
koro sawaq di tamo ungasari nangi na nango fiam soqtetnjrsib bar ojetnjrqajqa deqa gara
jugo olekokba jugoqnsib lagnub. Nangi Qotei tal miligiq di, goiyo kokbaq di sosibqa tamo
fiam ti nango awo jaramq di awoqajqa tulay areboleboleinjreqnu. 47 Nangi una qobul
nangi gisannjrognsibga nango tal ti ingi ingi ti lana yainjreqnub. Osib tamo ungasari nangi
na unjrsib nango fiam soqtetnjrqajqa deqa pailyo olekokba yeqnub. Deqa mondor Qotei
na nangi awai tulan ugedamu enjrqas.”

21

Una qobul aqa silali kifiala sognej di Qotei yekritej

1Yesus a atra tal miligiq di sosiqa nam atej di fioro tamo nangi bognsib silali ato qaji
kulumg di silali ateqnab unjroqnej. 2Onaga una gobul bei fioro tular saiqoji a dego bosiqa
menin silali kifiilala aiyel segi atej. Atnaqa Yesus na unsiga aga angro nangi minjrej, 3 “E bole
merngwai. Una qobul endi a fioro tular saiqoji. Deqa a na fioro tamo kalil nangi bunnjrsiga
silali kobaquja atqo. 4 Noro tamo nanpgi silali koba ti unub. Nangi oto Kifiala segi ateqnub.
Ariya una qobul endi a silali tular sai bole sai. Aqa menir silali kifiilala aiyel segi naj agi
atekritqo.”

Bunugna jeu tamo nangi na atra tal nifiagyqab
5 Onaqa Yesus aqa angro qudei nangi atra tal di koqyosibga Yesus minjeb, “O Tamo
Koba, ni unime. Atra tal walato qaji menin di tulan boledamu. Qotei atraiyqajqa ingi
ingi ti menin ti turtosib atra tal endi walateb.” Onaqa Yesus na kamba minjrej, 6 “Atra
tal ningi unonub endi bunugna jeu tamo nangi na bosib tulan nifiaqyosib aqa menin kalil
paraparainjrsibqa taqal breinjrqab. Yimga menin bei menin bei aqa quraq di sqasai.
Meniy kalil segisegiqab.”

Gulbe kobaquja bunugna brantqas

7 Onaqa Yesus aqa angro nangi na kamba nenemyeb, “O Qalie Tamo, bati gembu jeu
tamo nangi bosib atra tal endi nifiagyqab? Nifiagyqa osibqa kumbra kiye namogna brantim
iga unsim poigwas, ‘Bati di jojomqo’?” 8 Onaqa Yesus na minjrej, “Ningi geregere nam
atogniy. Tamo qudei na ningi gisango uge. Bunugna gisan tamo gargekoba nangi ijo flam
na bognsib maroqnqab, ‘E Kristus.” Qudei marogngqab, ‘Kristus bqajga bati agi jojomgo.’
Degsib gisanosib marognibga ningi nangi daurnjraib. 9 Bunugna sawa bei bei qaji nangi an
na gotokobaoqngab. Ningi deqa qusib ulaaib. Qotei a nami marej, ‘Kumbra di brantqas.’
Deqa brantem. Ariya kumbra di brantimga dino bati urur brantqasai. Soboleiyosim
brantqas.”

10Yesus a narngi degsi minjrsiqga olo minjrej, “Bati deqa sawa bei ti sawa bei ti qotognqab.
Mandor kokba qudei nangi dego tigeloqnsibga mandor kokba qudei nangi qoto itnjrogn-
gab. 11 Sawa bei beiq di mimir kokba ti ma uge ti mam ti ingi saio bati brantelenqas. Lay
goge di manwa bei bei brantognibqa tamo urgasari nangi unogqnsib ulaugetogngab.

12 “Ariya kumbra kalil di brantosaisogqnimga Juda nangi na bosib ningi jeutygognsib
ugeugeingognsib ojelenogngab. Ojelenoqnsib anjam pegiyo talq di ningi tigeltngoqnsib tonto
talq di breingoqnqab. Osib ijo fiam ugetqa are qalognsib ningi joqognsib Rom nango mandor
ti nango gate ti nango ulatamugq di ningi tigeltngogngab. 13 Yimqa gam dena ningi ijo anjam
bole palontognsib nangi minjroqngab. 14 Deqa ningi na kamba anjam kiye minjrqajqa
deqga nami are koba qalaib. 15 E segi na nungo medabu singilatetngosiy powo engitqa
ningi kamba anjam minjroqngab. Minjrognibga nangi nungo anjam di gotranyqa yoqnib
ugeinjrognqas.

16 “Bati deqa nungo ai abu nangi ti nungo was nangi ti nungo len nangi ti nungo kadoi
nangi ti tigelognsib ningi ojelenoqnsib jeu tamo nango banq di atelerjogngab. Osib ningi qudei
lungognib morenoqnqgab. 17 Ningiijo flam ejunub deqa tamo ungasari kalil nangi ningi qa tular
ugeoqnsib jeutngogngab. 18 Ariya Qotei na ningi geregere tagatngoqnqas deqa ijo angro bei
padalqgasai. Ningi kalil bole sgab. Nungo gate banga bei dego ugeqasai. 19 Deqa ningi gulbe
di goboiyoqnsib singila na tigelesoqniy. Sosib dena ningi ambile bole oqab.

Bunugqna qaja tamo nangi Jerusalem qure niflagygab

20 “Bunugna qaja tamo nangi bosib Jerusalem agutesqab. Agutesoqnib ningi unsibga
endegsib qalieqab, ‘Bole, Jerusalem padalqajqa bati brantqo.” 21 Bati deqga tamo ungasari
Judia sawaq di unub qaji nangi jaraiyosib manaq oqoqujatebe. Tamo ungasari Jerusalem
di unub qgaji nangi qure uratosib jaraiyoqujatebe. Tamo ungasari wauq di, gamq di unub
gajinangi olo puluosib qureq baib. Naggi torei dena jaraiyoqujatebe. 22 Bati deqa Qoteina
tamo ungasari nango une gqa kambatnjrougetqas. Yimga aga anjam kalil nami nengrenyeb
gajidiaqadamubrantqas. 230 aiyo! Bati deqa Qoteiaqa minjir Juda nangoq aiyimqa gulbe
tulay kobaquja nango mandamgq di brantgas. Deqa una gumar ti una angro mom ti nangi
jaraiyo bangiognsib gulbe gargekoba oqngab. 24Jeu tamo nangi bosib Juda nangi serie na
fiumognib morernoqngab. Osib qudei ojelenosib jogsib sawa beibeiq di uratnjrogqngab. Tamo
Juda sai nangi bosib Jerusalem tular nifiagyosib singila na taqatesqab. Taqatesoqnib bati
Qotei a nami giltej qaji di kereamqa a na nangi olo taqal breinjrqas.

Tamo Angro a singila ti rian ti lanbig na mandamgq aiqas

25 “Bati deqa ser) ambruqas. Bai dego suwargasai. Bongar nangi ululonosib mandamq
aiyelenqab. Yuwal dego korkortosim anjam atogqngas. Yimgqa sawa bei bei qaji nangi
quoqnib areqalo nifiaqyetnjroqnimga nangi tulary ulaugetogqngqab. 26 Lax) goge di ingi ingi
kalil renginyelenamga tamo ungasari nangi unsib marogngab, ‘Bole, gulbe oqa batiqo.” Nangi
degsib maroqnsib ulaugetoqnsib nam erirignjrogngas. 27 Bati deqa e Tamo Angro singila ti
rian koba ti lanbig na mandamq aiyoqnit tamo urngasari nangi tarosib e nubqab. 28 Kumbra
kalil di brantqa utru atognimga ningi ulaaib. Ningi tigelosib tarosib nam atogniy. Di
kiyaga? Qotei na ningi awaingim ningi bole sqajqa bati jojomqo deqa.”

Ningi qura qa yawo anjam dena poingem

29 Osiqa Yesus a yawo anjam endegsi minjrej, “Ningi qura ti nam kalil ti unjriy. 30 Nam
banga galsim olo fialguyognimgqa ningi unsib qalieqab, ‘Ser) aqa bati jojomqo.” 31 Dego kere
kumbra kalil e ubtosim merngonum qaji endi brantimga ningi unsib endegsib qalieoiy,
‘Bole, Qotei na aqa segi tamo ungasari nangi taqatnjrsim narngo Mandor Koba sqajqa bati
jojomqo.’

32 “E bole merngwai. Tamo ungasari bini bati endeqa unub qaji nangi kalil
morerosaisognibqa kumbra kalil e ubtosim merngonum qaji endi brantelenqas. 33 Lay
timandam ti koboqgab. Ariya ijo anjam koboqa keresai.”

Ningi geregere nam atsib soqniye

34 Osiqa Yesus a olo marej, “Ningi geregere nam atsib soqniy. Ningi ya uge uyoqnsib
nanariognaib. Nungo segi jejamu qa ingi ingi qa areqalo kobaiyoqnaib. Aliem urur bel
galeqnu dego kere bati uge di bosim ningi pruqtygo uge. 35 0d, bati uge di bosim tamo
ungasari sawa sawa kalilq di unub qaji nangoq di brantoqujatqas. 36 Deqa ningi gaigai
nam atognsib Qotei pailyoqnsib sogniy. Yimqa Qotei a singila engognimga kumbra kalil
brantelenqas qaji di ningi na britosib e Tamo Angro ijo ulatamuq di tigelesqab.” Yesus a
degsi marej.

37 Bati gaigai qanam Yesus a atra tal miligiq di sosiga tamo ungasari nangi Qotei aga
anjam palontognsiq minjrognej. Qoloegnaqga a olo qure uratognsiqa mana fiam Oliv di
eiognej. 38 Tamo ungasari kalil nangi Yesus aga anjam quqwa marognsib nobgolo ambru
tigelognsibqa atra tal miligiq gilogneb.

22

Judas a Yesus osim jeu tamo nango banq di atqas

10naga Juda nango yoribati koba jojomej. Yori bati di aga fiam Bem Tiyosai Qaji Uyqajqa
Bati. Qotei a nami Israel nangi Isip sawaq di padalqa lagnabqa aqaryainjrej. Deqa olo are
galgajga yori bati jojome;j. 2 Yori bati jojomonaqa atra tamo kokba ti dal anjam galie tamo
nangi ti Yesus qalsib moiyotqajgqa gam namoqneb. Di kiyaqa? Nangi tamo ungasari nangi
ulainjreb deqa.

3 Onaqa Satan a Judas aqa miligiq aiyej. Judas aqa fiam bei Iskariot. A dego Yesus aga
angro 12 nangi deqaji bei. 4 Satan a Judas aqa miligiq aisiq walawalaiyonaqa tigelosiqa
atra tamo kokba ti atra tal tagato tamo nangi ti nangoq gilsiqa minjrej, “E Yesus osiy nungo
banq di atqai.” 5 Degsi minjrnaqa nangi areboleboleinjrnaga minjeb, “Ni Yesus osim gago
banq di atimqa iga ni silali emqom.” ¢ Degsi minjnabga a nango anjam di qusiqa minjrej,
“Di kere.” Osiga Judas a gilsiq a na Yesus osim narngo banq di atqajqa gam namoqnej. A are
qalej, “Yesus a tamo ungasari nangi uratnjrsim a segi sogqnimga e na osiy Juda tamo kokba
nango bangq di atqai.”

Pita Jon wo nangi yori bati aqa ingi ingi gereiyeb

70Onacqa Bem Tiyosai Qaji Uyqajqa Bati brantej. Qotei a namiIsrael nangi endegsi minjrej,
“Ningi kaja du du nangi fiumelenosib siranmeq di ler) liyibga e na unsiy ningi uratngwai.
E ningi padaltngwasai.” Qotei a nami Israel nangi degsi minjrej. Kumbra deqga olo are
galqajqa yori bati brantonaqa Juda nangi mareb, “Iga kaja du du nangi fiumelerjosim Qotei
atraiyqom.” 8 Onaqa bati deqa Yesus na Pita Jon wo nangi minjrej, “Bini yori bati koba.
Deqa ningi aiyel aisib gago ingi ingi gereiyetgibqa iga koba na ingi uyqom.” 9 Onaqa nangi
aiyel na minjeb, “Ni iga merge. Iga aisim tal gabia ingi ingi gereiyqom?” 10-11 Onaqa
Yesus na narngi aiyel qgarinnjrsiqa minjrej, “Ningi aiyel aisib qure ambleq di tamo bei ya
nobu qoboiyosim gilognim gamq di itosib dauryiy. Ningi a dauryosib tal a gogetqas qaji
di miligiq gilsib tal lanja endegsib minjiy, ‘Qalie Tamo a marqo, “E ijo angro nangi koba na
awoosim yori bati aqa ingi uyqajqa warum a qabi unu?” ’ 12 Ningi degsib minjibqa a na
warum kobaquja bei gogeqsi unu di ningi osorngwas. Warum dia nami jar ti awo jaram ti
ateleneb unu. Ningi aiyel aisib warum dia gago ingi ingi gereiyelenoiy.” 13 Onaqa nangi aiyel
aisib anjam kalil Yesus na minjrej qaji degsi brantonab unsibqa ingi ingi kalil gereiyelereb.

Yesus na aqa angro nangi bem ti wain ti anainjrej

14 Onaqa ingi uyqa bati brantonaqa Yesus aga anjam maro tamo nargi ti koba na
awoosib ingi uyoqneb. 15 Nangi ingi uyognsibqa Yesus na nangi endegsi minjrej, “E jaqgatin
osaiunum. Deqa e ningi koba na awoosim yori bati aqa ingi uyqajqa tulay areboleboleibqo.
16 E ningi merngwai. E ingi endi olo uyqasai. Degsi gilsiy mondon Qotei na ningi taqatngosim
a nungo Mandor Koba sognimga ingi endi aqa utru e na geregere babtosiy olo uyqai.”

17 Osiqa a wain osiq gambarnq di bilentosiqa Qotei pailyosiga aqa afngro nangi endegsi
minjrej, “Ningi wain gambar endi osib uyiy. 18 E ningi merngwai. E wain endi olo uyqasai.
Degsi gilsiy mondorn Qotei na ningi tagatngosim a nungo Mandor Koba sogqnimga e olo
uyqai.” 19 Osiga Yesus a olo Qotei pailyosiqa bem osiq gingenyosiqa nangi enjrsiqa minjrej,
“Endi ijo jejamu. E ningi agaryaingwa osim deqa engonum. Deqa ningi osib uyiy. Bunugna
ningi gaigai uyoqnsib e ga are galogniy.” 20 Onaqa nangi bem uynabqa Yesus na olo wain
gambari) osiq Qotei pailyosiqa minjrej, “Wain gambar endi ijo ler). Nuggo une kobotqajqa
deqa ijo ley aisim Qotei aga anjam bunuj nami gereiyej qaji di singilatqas. 21 Ariya ningi
quiy. Ijo angro bei na e osim tamo qudei nango bangq di atqas. Angro di agi iga koba na
endego awoosim ingi uyeqnum. 22E Tamo Angro. Deqa Qotei na namimerbej, ‘Ni moigam.’
Adegsimerbejdeqa e aqa anjam di dauryosiy moiqai. Ariya angro e osim tamo qudeinango
banq di atqas qaji a tulay padalougetqas.” 23 Yesus na aqa angro nangi degsi minjrnaq
qusibqa segi segi maroqneb, “Angro yai a kumbra di yqas?”

Yesus aqa angro nangi nirinosib anjam na qotogneb

24 Onaqa Yesus aqa angro nangi segi segi pirinjosib yai a angro kalil bunnjrsim fiam ti sqas
deqa anjam na qotogneb. 25 Onaga Yesus na minjrej, “Mandor kokba sawa sawa kalil
taqateqnub gaji nangi yirin) na sawa tagateqnub. Yeqnab tamo ungasari nangi na nango
fiam soqtoqnsib mareqnub, ‘Nangi sawa tagato tamo bole.” 26 Ariya kumbra di nungoq di
saigq. Nungo ambleq di angro bei a tamo kobaquja sqa marsimga a mati tamo lanaj bul
sognem. Osim a tamo kobaquja sqas. Nungo ambleq di angro bei a fiam ti sqa marsimqa
a mati nungo wau tamo soqnem. Osimga a fiam ti sqas. 27 Ningi are qaliy. Tamo yai a
tamo kobaquja? Tamo awoosiq ingi uyeqnu a kiyo? Tamo wauosiq ingi suweiyeqnu a kiyo?
Tamo agi awoosiq ingi uyeqnu gaji a tamo kobaquja. Ariya ijo kumbra degsisosai. E nungo
ambleq endi sosim ningi wauetngeqnum.

28“Q ijo angro, e gulbe qoboiyeqnam ningi e uratbosaieqnub. Niggi e beterbeqnub. 29Jjo
Abu na e Mandor Koba atej dego kere e kamba ningi mandor atelenqai. 30 Osiy mondor
e nungo Mandor Koba sosiy ningi koba na ingi ti ya ti uyoqnqom. Yimga ningi awo jaram
kokbaq di awoosib Jekop aqa afgro 12 nango moma Kkalil nangi taqatnjrogngab.”

Pita a gisanoqalubtosim marqas, “E Yesus qaliesai”

310siqga Yesus a olo marej, “O ijo angro kalil Saimon ombla ningi quiy. Satan na ningi uneq
waingwa marqo. Ningi singila na tigelesosib e daurbqgab kiyo e uratbosib jaraiqab kiyo di
Satan a nungo areqalo tenemtosim qalieqajqa deqa ningi uneq waingwa marqo. Agi tamo
nangi bem sum fiogoryognsib damu eleneqnub dego kere. 32 O Pita, e ni qa gaigai endegsim
pailyeqnum, ‘O Abu, ni na Pita aqa areqalo singilatetimqa a e uratbqgasai.” E ni qa degsim
pailyeqnum. Bole, ni mati ulonqam. Ariya bunugna ni olo are bulyosim ijoq bgam. Bosim
ino was nangi singilatnjrognqam.”

33 Onaqa Pita na Yesus minjej, “O Tamo Koba, ni na marimga aqo ombla tonto talq
aisim morenqom. E ulagasai” 34 Onaqa Yesus na minjej, “O Pita, ni que. Bini tuwe
anjamosaisognimga ni gisanoqalubtosim margam, ‘E Yesus qaliesai.’ ”

Yesus aqa angro nangi silali ti qaqun ti sebru ti ogab

35 Osiqa Yesus na aqa angro nangi endegsi minjrej, “E ningi nami qgaringosim merngem,
‘Ningi gilsib ijo anjam mare mare laqniy. Ningi silali ti gilaib. Nuggo qaqun aib. Singa taqal
jigaib.” Degsi merngonamqa ningi ingi bei qa truqueb e?” Onaqa nangi na minjeb, “Sai. Iga
ingi bei qa truquosai.” 36 Onaqa a na minjrej, “Ariya bini e anjam di beltosiy olo endegsi
merngwai. Nungo silali bei soqnim oiy. Nuggo qaqur) bei sognim di dego oiy. Ningi sebru
saiamqa nungo gara jugo bei qarinyosib silali osib dena sebru awaiyiy. 37 E ningi merngwai.
Anjam e ga nami nengrenyeb qaji di aga damu brantqas. Anjam agiende, ‘Tamo urngasari
nangi marqab, “Kristus a une tamo.” > ” 38 Onaqga Yesus aqa angro nangi na minjeb, “O Tamo
Koba, ni unime. Iga sebru aiyel ejunum.” Onaqa Yesus na minjrej, “Di kere.”

Yesus a Oliv manaq oqsiq dia Qotei pailyej

39 Yesus aqa kumbra gaigai yoqnej qaji di dauryosiqa Jerusalem uratosiq Oliv manaq
oqgej. Aqa angro nangi dego a dauryosib ogeb. 40 0qgsib nafiu agu beiq di brantosib Yesus na
aqa ayngro nangi minjrej, “Ningi endegsib pailyiy, ‘O Abu, gulbe bei na iga uneq waigaiq.””
41Yesus a degsi minjrsiga nangi uratnjrsiq kifiala sasalej. Tamo bei na menir) waiyim isaq
yala gilqas dego kere a sasalosiqa singa pulutosiq Qotei pailyej. 42 A endegsi pailyej, “O
Abu, ni marimga gulbe endi ijoq baiq. Gulbe endi ya uge uyo bul. Ungum, ni ijo areqalo
dauryaim. Ni ino segi areqalo dauryosim ye.”

4344 Yesus a degsi singila na Qotei pailyoqnsiqa a are tulan gulbekobaiyej. Onaqa a
neskobaiyosiqa aqa nes ler) ti mandamq aiyoqnej. Bati deqa lay angro bei aisiqa Yesus
taqyosiqa singilatej. 45-46 Yesus a pailyo koboonaga a olo tigelosiqa aqga afngro nango areq
aisiq nam atej di nangi are gulbe na nerenesonab unjrej. Unjrnaqa minjrej, “Ningi kiyaqa
nerenejunub? Ningi tigelosib Qotei pailyoqniy. Yim gulbe bei nungoq bgas di gulbe dena
ningi uneq waingwasai.”

Judas a Yesus o0siq jeu tamo nango banq di atej

47 Yesus a anjam degsi mareqnaqga aqa angro 12 nangi deqaji bei agi Judas a na tamo
gargekoba nangi jogsiqa Yesus aqa areq di branteb. Brantonabga Judas a Yesus aqa areq
bosiq kundoqyej. 48 Kundoqyonaqa minjej, “O Judas, e Tamo Angro. Tamo narngi endi e
ojgqajqa deqa ni na e kundogbonum e?”

49 Onaqa tamo nangi di Yesus ojqa lagnabqa aqa angro narngi unsibga Yesus minjeb, “O
Tamo Koba, ni marimgqa iga gago sebru osim tamo nangi di fiumnam morernqab.” 50 Degsi
minjsibqga aga angro bei na aqa sebru osiqga atra tamo gate aqa karngal tamo bei gateq di
qalgajga sebru waiyej grotosiqa dabkala wo segi gentetej. 51 Onaga Yesus na aga angro
nangi minjrej, “Kumbra degyaib. Uratiy.” Degsi minjrsiqa tamo di aqa dabkala ojnaqa olo
boleej.

52 Onaqga Yesus na atra tamo kokba ti atra tal taqato tamo nangi ti Juda gate nangi ti
minjrej, “E len) ojo tamo unum deqa kiyo ningi sebru ti torom ti elerosib e ojga bonub e?
S3E bati gaigai atra tal miligiq di ningi koba na sogqnem. Bati deqa ningi yala bar) waiyosib
e ojosai. Ariya bati uge nungoq di brantqo deqa ningi e ojonub. Endego ambru aqa singila
agi brantqo.”

Pita a marej, “E Yesus qaliesai”

54-35 Onaqa nangi Yesus ojsib walwelosib atra tamo gate aqa talq osi gileb. Nangi Yesus
osi gileqnabqa Pita a kifiala isa isaq na nangi daurnjrsiq gilej. Gilsiqa atra tamo gate aqa tal
meq di brantej. Brantosiqa gaja tamo qudei nangi tal meq di nam tunguyosib awesonabga
bosiq naggi koba na nam yorogne;j. 56 Pita a namyuwo areq di awesonaqa kangal unja bei na
unsiqa koqyosiq qaja tamo nangi minjrej, “Tamo endi Yesus ombla soqneb.” 57 Onaqa Pita
a saidosiq minjej, “Una, e tamo di qaliesai.” 58 Sokifialayonaq tamo bei na olo Pita unsiqa
minjej, “Ni dego Yesus aqa angro bei.” Onaga Pita na minjej, “E aqa angro sai.” 59 Olo
kifiala soboleiyonaq tamo bei na Pita koqyosiqa singila na marej, “Tamo endi a dego Galili
gaji tamo. Deqa e galieonum, a Yesus ombla sogqneb.” 60 Onaqa Pita na minjej, “Ni anjam
maronum di e poibosai bole sai.” Degsi minjnaga tuwe anjame;j. 61-62 Tuwe anjamonaqa
Tamo Koba a bulosiqa Pita koqyej. Kogyonaga anjam nami Yesus na minjej gaji, “Bini tuwe
anjamosaisogqnimqa ni gisanoqalubtosim margam, ‘E Yesus qaliesai,’ ” anjam deqa olo are
qalsiga poiyonaqa tal qalaq gilsiqa tular) akamugete;j.

Nangi na Yesus misilinyoqnsib ban na qalogneb

63 Tamo Yesus ojeb gaji nangi a misilinyognsibqa ban na qalogneb. 64 Qalognsibga aga
namdamu gara na qosetosib minjogneb, “Ni Kristus amga ni ubtosim mare, yai na ni
lumqo?” 65 Degsib minjoqnsib olo misiliy) anjam gargekoba minjoqneb.

Yesus a Juda tamo kokba nango ulatamuq di tigelej

66 Onaga nobqolo malu gameqnaq Juda gate nangi ti atra tamo kokba ti dal anjam
galie tamo nargi ti koroosib Yesus osib tigeltosib nenemyeb, 67 “Ni Kristus amqa geregere

merge.” Onaga a na minjrej, “E kamba anjam merngwai di ningi ijo anjam quetbqasai. ¢ E
anjam bei nenemngwai di ningi olo anjam merbgqasai. 69 Deqa e ningi endegsi merngwai. E
Tamo Angro. Bini bati endeqa ti bunuq ga ti e Qotei singila koba ti unu qaji aga ban woq di
awesqgai.”

70Yesus a nangi degsi minjrnaqa nangi na minjeb, “Deqa ni Qotei aqa Niri e?” Onaqa a na
minjrej, “Od. Anjam ningi maronub di kere.” 71 Onaqa nangi Yesus aqa anjam di qusib
tulan) minjin ogetnjrnaqga segi segi maroqneb, “Aqa une agi a segi babtqo iga quonum.
Deqa iga kiyaqa tamo bei olo metonam bosim aqa une marqas?”

23

Juda tamo kokba nangi Yesus osib Pailat aqa ulatamuq di tigelteb

1Juda tamo kokba nangi degsib marsibga Yesus osi gilsib Rom nango gate Pailat aqa
ulatamugq di tigelteb. 2 Tigeltosib Pailat minjeb, “Iga Yesus uneqnum, a na Juda tamo
ungasari nangi kumbra ugeq breinjreqnu. Osiqa nangi mandor koba Sisar takis yqajqa
saidnjrognsiga minjreqnu, ‘E segi nungo Mandor Koba. E segi Kristus.” ” Juda tamo kokba
nangi degsib Yesus aqa jejamuq di une gameteb. 3 Onaqa Pailat a nango anjam di qusiqa
Yesus nenemyej, “Ni Juda nango Mandor Koba e?” Onaqa Yesus na minjej, “Od. Anjam ni
maronum dikere.” 4Onaqa Pailat na atra tamo kokba ti tamo ungasari kalil nangi ti minjrej,
“E segi are qalonum, Yesus aga jejamugq di une bei saiqoji.” 5 Degsi minjrnaqa nangi na
kamba minjeb, “Yesus a tamo ungasari nangi kumbra uge dauryqajqa are tigeltetnjreqnu.
Agi a Galili sawaq di aga wau utru atsigqa dena Judia sawaq aisiq qure qure kalilq di
walwelognsiqa dena bosiq gago qure endia dego kumbra degyeqnu.”

Pailat na Yesus qarinyonaqa Herot aqaq gilej

6Onaga Pailat a nafngo anjam di qusiqa nenemnjrej, “Yesus a Galili qaji tamo e?” 7 Degsi
nenemnjrnaga nangi na minjeb, “Od, a Galili qaji tamo.” Onaga Pailat a nango anjam di
qusiga minjrej, “Mandor Herot a Galili sawa taqatejunu. Bini a Jerusalem endiunu. Deqae
Yesus qarinyitqa a Herot aqaq gilimqa a kamba Yesus aqa anjam quqwas.” Degsi minjrsiga
Yesus qarinyonaqa Herot aqaq gile;j.

8 Herot a nami Yesus qa anjam quoqnej deqa a Yesus itqajga arearetognej. Yesus a
bosim Herot aga ulatamugq di manwa bei yim ungajqa deqa are galognej. Deqa a Yesus aga
ulatamu unsiqa tular areboleboleiyej. 9Onaqa a na Yesus anjam gargekoba nenemyoqne;.
Nenemyeqnaqa Yesus a kamba anjam bei marosai. A torei mequmesoqnej. 1 Deqa atra
tamo kokba ti dal anjam qalie tamo nangi ti bosib Herot aqa ulatamuq di tigelosib Yesus
agajejamuq di une gargekoba qamelernjogneb. 11 Onaqa Herot aqga qaja tamo qudei nangi ti
Yesus tular ugeugeiyosib misilinyoqneb. Osib gara jugo olekoba mandor kokba nangi gaigai
jigeqnub deqaji bei osib jigetosib garinyonab olo Pailat aqaq aiyej. 12 Bati qujai deqa Herot
Pailat wo naggi jeu turyeb. Nami nangi ombla jeu sogneb.

Pailat a marej, “Ningi Yesus a namburbasq di gamiy”

13-14 Onaqa Pailat na atra tamo kokba ti Juda gate nangi ti tamo ungasari kalil nangi
ti metnjrnaqa aqa areq bosib koroonabqa endegsi minjrej, “Ningi Yesus osib ijo areq
di tigeltosib merbonub, ‘Tamo endi a tamo ungasari nangi kumbra ugeq breinjreqnu.’
Merbonubga e segi Yesus geregere nenemyonum ningi quonub. Une kalil ningi aqa
jejamuq di qameqnub qaji di e quonum ugeibqo. E aga jejamuq di une bei itosai. 15 Herot
a dego Yesus aqa jejamuq di une bei itosai. Deqa a na Yesus olo qarinyqoqa ijoq bqo. Deqa
ningi quiy. Ningi Yesus aqa une bei babtosai. Deqa e a lana moiyotqa keresai. 16-17Deqa e
ijo gaja tamo nangi minjrit nangi bu toqorn na kumbainyosib a uratib gilqas.”

18 Onaga tamo ungasari kalil nangi Pailat aga anjam di qusibga nangi tulayy murqumyosib
minjeb, “Ni Yesus urataim. Nia moiyotime. Osim Barabas ogeq atsim iga ege.” 19Barabas a
nami tamo qudei nangi jogsiga Rom nangi ti qotsib tamo qudei filumeb deqa qaja tamo nangi
Barabas osib tonto talq di waiyeb. 20 Ariya Pailat a Yesus uratim oqedqajqa are sogqnej deqa
a na tamo ungasari nangi olo minjrej, “Ningi marib e Yesus uratit gilqas.” 2! Onaqa naggi
olo tulay) murqumyoqnsib wainyoqnsib minjogneb, “Ni Yesus urataim. Ni a namburbasq di
game! Nia namburbasq di qame!” 22 Onaqa olo minjrej, “Kiyaqa Yesus qalit moiqas? A une
kiye yej deqa a namburbasq di qamgai? Ningi Yesus aqa une bei babtosai. Deqa e a lana
moiyotqa keresai. Deqa e ijo gqaja tamo nangi minjrit nangi bu toqorn na kumbainyosib a
uratib gilgas.” 23-24 Onaqa tamo ungasari naggi olo tulan murqumyoqnsib singila na Pailat
saidyoqnsibga wainyoqnsib minjogneb, “Ni Yesus namburbasq di game!” Degsib singila na
Pailat minjeqnab nafngo anjam dena Pailat aga anjam galotognej. Deqa a nango anjam
di dauryosiqa minjrej, “Di kere. Ungum. E na ijo qaja tamo nangi minjrit Yesus osi gilsib
namburbasq di gamib moiqgas.” 25 Degsi minjrsiga Barabas tonto talq dena oqeq atsiga nangi

enjrej. Osiga tamo urngasari nango areqalo dauryosiqa Yesus osiga gaja tamo nango banq di
atnaga nangi na aga qawarq di aqa segi namburbas atetosib a osib gileb.

Nanygi Yesus osib namburbasq di gameb

26 Nangi Yesus osi gilognsibqa gamq di tamo bei walwelosiq Jerusalem aiyegnaga
a turosib ojsib Yesus aqa qawarq dena ryamburbas yaiyosib tamo di yonabqa a kamba
goboiyosiga gam na Yesus dauryosiq gilognej. Tamo di aga fiam Saimon. A Sairini qure
qaji.

27 Tamo ungasari tularn gargekoba nangi Yesus gam na dauryosib gilogneb. Gilognsibga
nango ambleq di una qudei nangi are tulan gulbeinjrnaqa Yesus qa akamognsib lou ti
gilogneb. 28 Gileqnabqga Yesus a qusiqa bulosiqa nangi minjrej, “O Jerusalem ungasari,
ningi e qa akamaib. Ningi nungo angro nangi qa ti ningi segi qa ti akamoiy. 29 Ningi quiy.
Bati bei brantimqa tamo nangi endegsib margqab, ‘Una nango miligi ugeej qaji nangi ti una
angrotosaieqnub qaji nafgi ti areboleboleinjrgas. Una angro mungum anainjrosaieqnub qaji
narngi dego areboleboleinjrqgas.” Tamo nangi degsib marqgab. 30 Osib mana naggi minjrqab,
‘Ningi bosib iga kabutgosib ulitgiy.’ 31 O ungasari, e jam gesgi bul. Tamo narngi na e kumbra
uge ebeqnub. Tamo nangi di nam moiyo bul. Deqa kumbra tulan ugedamu nangoq di
brantqas.”

32 Bajir) tamo aiyel dego namburbasq di fiumib morernqajqa marsib Yesus koba na joqsib
gilogneb. 33 Nangi gilognsib sawa agu kifiala bei aga fiam Tamo Gate Tanu di brantosib dia
Yesus namburbasq di qgameb. Qamsib bajin tamo aiyel nangi dego namburbasq di flumeb. Bei
Yesus aqa ban woq di qameb. Bei Yesus aqa bar qonarnq di qameb. 34 Yesus a jamburbas
goge di sosiga a endegsi pailyej, “O Abu, ni na tamo nargi e gaintbonub qaji nango une di
kobotime. Nangi une yonub di nangi qaliesai.” Bati deqa qaja tamo nangi Yesus aga gara
elenqa marsib gilteleneb. Osib menin silali alaneb. Tamo yai aga menir na bunnjrqas di a
na gara oqas. Degsib marsib menir silali alanosib gara eleneb.

35 Onaga tamo ungasari kalil nangi tigelesosib Yesus koqyeqnabga Juda gate nangi na
Yesus misilinyoqnsib endegsib maroqneb, “A na tamo ungasari nangi agaryainjroqnej. Ariya
a na aga segi jejamu aqaryaiyqa keresai. A maroqnej, ‘E Qotei aqa Kristus. A na e
giltbej’ Anjam di boleamga a na aga segi jejamu aqaryaiyosim pamburbas uratosim
mandamq aiyem.” 36-37 Qaja tamo nangi dego Yesus degsib misilinyogneb. Osib aqa areq
gilsib wain isa koba anaiyosib minjeb, “Ni Juda nango Mandor Koba boleamga ni ino segi
jejamu aqaryaiyosim namburbas urat.” 38 Osib namburbas mutu gogeq di anjam endegsib
nengrenyeb, “Tamo endi a Juda nango Mandor Koba.”

39 Onaga bajin) tamo bei namburbasq di gameb gaji a na Yesus misilinyosiqa minjej, “Ni
Kristus amga ni ino segi jejamu aqaryaiyosim aqo aiyel dego aqaryaige.” 40 Onaqa bajiy
tamo bei na aqga anjam di qusiqa pirigtosiq minjej, “Gulbe Yesus a oqo endi ni dego onum.
Deqa ni kiyaga Qotei ulaiyosai? 41 Aqo aiyel une tamo. Deqa iga kere morenqom. Ariya
Yesus aqajejamuq di une bei saiqoji.” 42 Osiqa Yesus minjej, “O Yesus, mondor ni olo bosim
Mandor Koba sosimga ni e qa are qalsim e ame.” 43 Onaqa Yesus na minjej, “Bini qujai ni
e ombla lan qureq di sqom. E bole mermonum.”

Yesus a moiyej

44-45Qanam jige sex) bati 12 onaga sawa kalil tular) ambruosi sonaq gilsiq ser) bati 3 onaq
bilaqtej. Bati qujai deqa gara kobaquja atra tal miligiq di gainesoqnej gaji a goge na branosiq
aisiq poaiyele;j.

46 Onaga Yesus a tulag lelenosiqga marej, “O Abu, e na ijo qunur osim ino banq di atonum.”
Degsi marsiqa mondor titosiq moiye;j.

47 Onaqa gaja tamo nango gate a Yesus degsi mondor titosiq moiyej di unsiqa Qotei aqa
flam soqtosiqa marej, “Bole, Yesus aqa jejamuq di une bei saiqoji.”

48 Onaga tamo ungasari kalil Yesus unga beleneb qaji nangi dego Yesus degsi moiyej di
unsibqa a ga are tulan gulbeinjrnaqa are soqonyeb. Osib jaraiyosib nango segi segi talq
gileleneb.

49Yesus aqa kadoi kalil nangi ti ungasari qudei nami Yesus dauryosib Galili sawa uratosib
Jerusalem beleneb qaji nangi ti isaq di tigelesosibqa Yesus a namburbasq di gainosiq moinaq
kogyoqneb.

Josep a Yesus aqa jejamu osiq subq atej
50 Tamo bei aqa fiam Josep a soqnej. A Juda nango gate bei. A Arimatea qure gaji.
Arimatea a Judia sawaq di unu. Josep a tamo bolequja. Aqa kumbra tulan boledamu. 51 A
endegsi are qalognej, “Bunugna Qotei a bosim gago Mandor Koba sosim iga tagatgwas.”
A degsi are qalognsiq Qotei qa tarinognsiq sognej. Juda gate kokba nangi Yesus qalib
moiqgajqa anjam qoseb bati deqa Josep a nangi koba na anjam qososai. A nafngo anjam di

uratoqne;j. 52 Tamo di a Pailat aqa areq bosiq nenemyej, “Ni e odbimga e Yesus aqa jejamu
osiy subq atqa kere e?” 53 Onaga Pailat na odyonaqa gilsiq Yesus aqa jejamu rjamburbasq
dena osiq gara qat na dalaosiq osi gilsiq sub bei nami menirn miligiq di gereiyeb qaji dia
atej. Sub di bunuj. Sub dia nami tamo bei jugosaiogqneb. 54Juda nango yori bati brantqa
lagnej deqa yori bati aqa ingi ingi kalil gereiyosib atnab soqne;j.

55 Bati di ungasari qudei nami Yesus dauryosib Galili sawaq dena beleneb qaji nangi Josep
koba na subq gileb. Gilsib Josep na Yesus subq atnaq uneb. 56 Unsib olo puluosib nango
talq aisib yam so aqa ya quleq tulafn boledamu di gereiyosib atnab soqnej. Nam so aqa ya
di Yesus aqa jejamugq di liyqajqa marsib deqa gereiyeb. Onaqga yori bati brantonaqa nangi
Qotei aga dal anjam dauryosib wau getentosib aqaratosib soqneb.

24

Yesus a olo subq na tigelej

1Yori bati koboonaga nebeonaq nobqolo ambru ungasari nangi olo tigelosib am so aga
ya quleq boledamu nami gereiyeb qaji di osib Yesus aqa jejamuq di liygajga deqa subq
gileb. 2 Nangi gilsib nam ateb di menin kobaquja sub me getentesoqnej qaji di waqosiq
taqal di sonaquneb. 3Unsib sub miligiq aiyeb di nangi Tamo Koba Yesus aqa jejamu unosai.
45 Deqa nangi are tulay kobainjrej. Onaqa tamo aiyel nangi brantosib ungasari nafngo areq
di tigelesonab unjrsib tulan ulaugetosib turuosib mandamq di nam queb. Tamo aiyel di
nango gara tulan minjalo. Onaqa nangi na ungasari nangi minjreb, “Ningi kiyaga tamo
moiyo sawaq endi tamo fjambile unu qaji a qa ameqnub? 6 Yesus a endi sosai. A olo subq
na tigelqo. Nami a Galili sawaq di sosiqa bati deqa a na ningi endegsi merngej, ‘E olo subq
na tigelqai.’ Ningi aqa anjam deqa olo are walngwo kiyo? 7 Agi a ningi endegsi merngej, ‘E
Tamo Angro ojsibga une tamo nango banq di atib lubib moiqai. Bati qalub koboamqa e olo
subq na tigelqai.’ ”

8-9Onaqa ungasari nangi Yesus aqa anjam deqa olo are qalsibqa subq dena puluosib aisib
anjam kalil tamo aiyel na minjreb qaji di Yesus aqa angro 11 nangi tamo qudei ti sainjreb.
10 Upa bei aqa flam Maria. A Makdala qure qaji. Bei Joana. Bei Maria. A Jems aqa ai.
Ungasari qudei dego tamo aiyel nango anjam di qusib aisib Yesus aga anjam maro tamo
nangi sainjreb. 11 Sainjrnab qunab ugeinjrnaq mareb, “Ungasari nango anjam di lana sa
anjam.” 12 Onaqa Pita a tigelosiqa urur ti gilsiq sub miligiq di tirosiq nam atej di Yesus
dalaeb qgaji gara di segi sonaq unej. Unsiga olo puluosiq aqga talq aisiq kumbra deqa are
koba qgalogne;j.

Yesus aqa angro aiyel nangi Emeus gamgq di Yesus tureb

13Bati qujai deqa Yesus aqa angro aiyel nangiJerusalem uratosib qure bei aqa fiam Emeus
deq gilogneb. Jerusalem dena tigelosib Emeus qureq gilqajqa kifiala isaq 11 kilomita
dego. 14 Nangi aiyel gilognsibga kumbra kalil jeu tamo nangi na Yesus yoqneb qaji deqa
ombla marognsib gilogneb. 15 Gileqnabga Yesus a segi nangoq di brantosiqa nangi koba na
walwelosib gilogneb. 16 Nangi Yesus uneb ariya nangi a ga poinjrosai.

17Deqa a na nangi aiyel endegsi nenemnjrej, “Ningi anjam kiye maroqnsib gileqnub?”
Degsi nenemnjrnaqa nangi tigeleb. Yesus a moiyej deqa nanggi aiyel ulatamu tulag
ugeinjrej. 18 Onaqa bei aqa fiam Kliopas a na kamba Yesus minjej, “Tamo gargekoba nangi
Jerusalem endi unub. Ni segi kiyo kumbra brantej qaji deqa qaliesai?” 19 Onaga Yesus na
kamba nenemnjrej, “Kumbra kiye brantej?”

Onaqa nangi aiyel na minjeb, “Kumbra kalil Nasaret tamo Yesus aqaq di brantej qajiiga
deqa mareqnum. A Qotei aqa medabu o qaji tamo bole soqnej. A Qotei ti tamo ungasari kalil
ti nango namdamuq di manwa kokba yoqnej. Osiqa anjam singila ti dego maroqnej. 20 Ariya
a kumbra degyeqnaqa gago gate nangi ti atra tamo kokba ti nangi na a ojsib Rom nango
bagq di ateb. Atnabga nangi na a osib tigeltosib minjeb, ‘Ni une tamo. Deqa ni moiqam.’
Degsib minjsib a osib namburbasq di qalnab moiyej. 21Iga are qalem, ‘Yesus a na qujai iga
Israel tamo ungasari awaigim iga bole sqom.’

“Anjam bei dego unu. Yesus a moiyej bati qalub gilqo. 22-23 Yqoqa nobqolo ambru gago
ungasari qudei nangi Yesus aga subq gilonub nangi aqa jejamu unosai. Dena puluosib
bosib iga mergonub, ‘Iga subq di lay angro qudei unjronumga nangi na mergonub, “Yesus
a subq na tigelqo. Deqa a pambile unu.” ’ Ungasari nangi na iga degsi mergonubqa iga
tulay prugugetonum. 24 Tamo qudei nangi iga koba na sonam nangi dego subq gilonub.
Gilsib kumbra kalil ungasari nafngi na unsib saigonub gaji di unonub. Ariya nangi Yesus
aga jejamu unosai.”

250naga Yesus na kamba minjrej, “Nungo areqalo tulay truquinggwo. Qotei aga medabu
o0 tamo nafgo anjam nami maroqneb qaji di ningi poingosai. 26 Anjam agiende. Kristus a
jaqatin koba osim moisim lar qureq ogimqga Qotei na fiam kobaquja yqas.” 27 Osiqa Yesus

a segi ga anjam Kkalil nengrenq di so qaji di nangi sainjrej. A Qotei aga medabu o tamo
kalil nangi Moses ombla nango anjam nengrenq di so qaji dena utru atsiq anjam geregere
plaltosiq minjroqne;j.

28-29 Ariya nangi qalub koba na walwelosib qure nangi gilqa mareb gaji di jojomyosib
Yesus a nangi uratnjrsim gam bei dauryqa lagnaqa nangi aiyel na saidyosib minjeb, “Niiga
uratgaim. Qoloqas. Deqa niiga koba na sqom.” Degsi minjnabga a nangi aiyel daurnjrsiqa
nango tal gogetosib koba na sogneb. 30 Sosib awoosib ingi uyoqnsib Yesus a bem osiq Qotei
pailyosiga bem gingenyosiqa nangi aiyel anainjrej. 3! Anainjrnaqa bati deqa nangi Yesus
ga poinjrnaga mareb, “Bole, tamo endi Yesus.” Degsib marnabga Yesus a nango ambleq
na loumosiq ulagej. 32 Ulanonaq nangi mareb, “Bole, aqo aiyel gamq di walwelegqnamga
Yesus a Qotei aqa anjam nengrenq di so qaji di aqa utru geregere plaltosiq mergeqnaqa iga
quognsim tulay arearetgoqnaj.”

33 Nangi aiyel degsib marsib bati qujai deqa nangi tigelosib olo puluosib Jerusalem aisib
Yesus aga angro 11 nangi tamo qudei ti koroesonab itnjreb. 34 Onaga nangi na nangi aiyel
endegsib minjreb, “Tamo Koba a bole subq na tigelqo. Agi a subq na tigelosiq Saimon aqaq
di brantqoqa a bole unqo.” 35 Degsib minjrnabqa nangi aiyel kamba anjam kalil gamq di
Yesus na minjrej qaji deqa ti a na bem gingenyosiq anainjrnaqa nangi a qa poinjrej deqa ti
nangi sainjreb.

Yesus aqa angro nangi a uneb

36 Degsib sainjreqnabgqa Yesus a segi nango ambleq di brantosiq minjrej, “Ningi are lawo
soqniy.” 37 Degsi minjrnaqa nangi kalil ulaosib tulay prugugetosib are galeb, “Iga buga
bei unonum kiyo?” 38 Onaga Yesus na minjrej, “Ningi kiyaqa e buga qa marsib ulaosib
prugonub? 39 Endi e di. Ningi ijo ban bile unsib ijo singa unsib barn waiyosib ijo jejamu
ojsib poingwas, e damu ti tanu ti. Buga a damu ti tanu ti saiqoji.” 40-41 Yesus na nangi degsi
minjrsiqa aqa bar ti singa ti nafngi osornjrnaqa narngi unsib tular areboleboleinjrej. Onaga
nangi olo areqalo aiyeltoqnsib are koba qalogneb. Yeqnaqa Yesus na minjrej, “Ningi ingi
beiunu e?” 4243 Onaqa nangi qe beikoiteb qaji di gentosib mutu bei Yesus yonab osiq nango
namdamugq di uye;j.

44 Uysiqa minjrej, “E nami ningi koba na sosimga endegsi merngognem, ‘Dal anjam kalil
Moses a e ga nengrenyej qaji di aga damu brantqas. Anjam kalil Qotei aqa medabu o tamo
nangi e qa nengrenyeb qaji di dego aga damu brantqas. Anjam Kalil louqa buk miligiq
di e qa nengrenyeb qaji di dego aqa damu brantqas.” E nami ningi degsi merngognem.”
45 Osiga Yesus a nango areqalo waqtetnjrnaga nangi Qotei aga anjam nerngrenq di so qgaji
di aqa utru geregere poinjrej. 46 Onaqa Yesus na olo minjrej, “Kristus a jaqatin) koba osim
moisim bati galub koboamga a olo subq na tigelqas anjam di nengrenq di unu. 47-48 Deqa
ijo anjam maro tamo nangi sawa sawa kalilq gilognsibga dia ijo anjam palontogqngab.
Palontoqnib tamo ungasari nangi quoqnsib are bulyogngab. Yimga Qotei a ijo fiam na nango
une kobotetnjrogqnqgas. O ijo angro, ningi segi ijo anjam maro tamo unub deqa kumbra
kalil e nami nungo namdamuq di yognem qaji deqa tamo ungasari nangi sainjroqniy. Ningi
Jerusalem endia wau di utru atsib lagniy. 49 Ningi quiy. Mondor Bole ijo Abu a nami
nungoq qarinyqa marej qaji di e na qarinyit nungoq bqas. Deqa ningi qure endia tarinogniy.
Tarinosib soqnibqga lar goge na Qotei aqa singila nungoq bgas.”

Qoteina Yesus osiq lan qureq oqej
50 Osiga Yesus na aqa angro nangi jogsiqa Jerusalem uratosib Betani qureq gileb.
Gilsib dia aqa bay soqtosiqa nangi qa pailyej. 5! Pailyeqnaqa Qotei na a metonaq nangi
uratnjrsiqa lan qureq oqej. 52 A lay) qureq oqegnaga nargi singa pulutosibga a ga louosib
tulay areboleboleinjrej. Onaga nangi olo puluosib Jerusalem aiyeb. 53 Aisib bati gaigai atra
tal miligiq di sosibga Qotei aqa fiam soqtoqneb.

JON

Qotei a tamo bulyosiqa gago ambleq di soqnej

1 Tulay nami ingi ingi kalil brantosaisonabga Anjam a sognej. Anjam a Qotei ombla
sogqneb. Anjam a segi Qotei. 2 Tulary) nami Anjam a Qotei ombla sogqneb. 3 Anjam a singila ti
soqnej. Singila dena Qotei na ingi ingi kalil gereiyej. Ingi bei gam bei na brantosai. Ingi ingi
kalil branteleneb gaji di Anjam a segi na gereiyej. 4 Anjam a segi nambile qa utru. Nambile
di pulory) bul. Nambile dena tamo ungasari nangi suwantnjreqnu. 5 Puloy di ambruq di
suwaneqnu. Ambru na pulor di mosotqa keresai.

6 Tamo bei brantej aqa fiam Jon. Qotei na a qarinyonaq bej. 7 A bosiqa puloy gqa anjam
palontoqgnej. Dikiyaqa? Tamo ungasari kalil nangi aga anjam qusib pulor qa nango areqalo
singilatqajqa deqa. 8Jon a puloy) sai. A pulory qa anjam palontqajqa bej. 9Pulor di pulor bole.
A mandamg aisiqa tamo urgasari kalil nangi suwantnjreqnu.

10 Anjam a mandamg di soqnej. Aqa singila na Qotei a mandam atej. Ariya tamo ungasari
mandamq di soqneb qaji nangi a qa poinjrosai. 11 A aqa segi qure utruq ainaga aqga ley
qujai nangi a areiyosai. 12 Ariya tamo ungasari a areiyosib aga fiam ga nango areqalo
singilateb qaji nangi a na giltnjrnaqa nangi Qotei aqga angro tintiy) branteb. 13 Ai abu na
nambabtnjro qaji nangoq dena nangi Qotei aqa angro brantosai. Nango segi areqalo na nangi
Qotei aqa angro brantosai. Tamo bei aga areqalo na dego nangi Qotei aqa angro brantosai.
Qotei a segi na marnaqa nangi aqa angro tintir) branteb.

14 Anjam di a tamo bulyosiqga gago ambleq di soqnej. Sonaqa iga aqa fiam koba ti aqa
singila koba ti unem. A segi qujai Qotei aqa Niri. A iga ga are tulan boleiyeqnu. A segi
anjam bole ga utru. 15 A ga nami Jon a anjam palontognsiqa endegsi lelenjognej, “E nami
maroqnem, ‘Tamo di a ijo qoreq na bqas. E nambabosaisonamqa a nami sognej. Deqa a na e
tulay bunbejunu.’ ”

16 Qotei aqa Niri a iga kalil qa are tulan boleiyeqnu. Aqa kumbra dena a na iga tulay
geregereigeqnu. 17 Bole, nami Qotei a Moses agqa wau na iga dal anjam egej. Ariya Yesus
Kristus aqa wau na Qotei a iga qa are boleiyosiqa anjam bole egej. 18 Tamo bei na Qotei
aqa ulatamu unosai. Qotei aqa Niri a na qujai iga Qotei osorgej. Qotei aqa Niri a segi Qotei.
A aga Abu aqa areq di sosiq beteryejunu.

Jonyansnjro qaji a anjam palontognej

19 Bati bei Juda tamo kokba nangi na atra tamo ti Livai nangi ti qarinnjrnabqa Jerusalem
qure uratosib Jon aqa areq gilsib nenemyeb, “Ni tamo yai?” 20 Ariya Jon a anjam ulitosai.
A segi qa ubtosiqa minjrej, “E Kristus sai.” 21 Onaga nangi na olo nenemyeb, “Deqa ni tamo
yai? Ni Elaija kiyo?” Onaqga a na minjrej, “Sai.” Onada nangi na olo nenemyeb, “Ni Qotei
aqa medabu o tamo iga a qa tarineqnum gaji tamo de kiyo?” Onaqa a na kamba minjrej,
“Sai. Easai.” 22Deqa olo nenemyeb, “Nitamo yai? Nisegi qa kiyersi mareqnum di geregere
mergimga iga olo aisim tamo nargi iga qaringonub qaji di minjrqom.” 23 Onaga Jon na
minjrej, “Nami Qotei aga medabu o gaji tamo Aisaia a anjam endegsi nengrenyej, ‘Tamo
bei a wadau sawaq di tulay lelenognsim tamo ungasari nangi minjrogngas, “Tamo Koba a
bgaj ga gam gereiyetiy.” * Aisaia a nami anjam degsi nengrenyej. Gam gereiyqa tamo agi e
segi.”

24 Tamo nangi di Farisi nangi na qgarignjrnab Jon aqaq gileb. 25 Deqa nangi olo Jon
nenemyeb, “Ni Kristus sai. Ni Elaija sai. Ni Qotei aga medabu o qaji tamo di sai. Deqa
ni kiyaqa tamo ungasari nangi yansnjreqnum?” 26 Onaqa Jon na kamba minjrej, “E ya na
nangi yansnjreqnum. Ariya nurngo ambleq di tamo bei unu. Ningi a gqa qaliesai. 27 A ijo
qoreq na bqas. A fiam ti unu. E fiam saiqoji. Deqa e na a kangalyqajqa e tamo bolesai.” 28 Jon
a Betani qureq di nangi anjam degsi minjrognej. Betani qure di Jordan ya taqal beiq di
unu. Dia Jon na tamo ungasari nangi yansnjrognej.

Yesus a Qotei aqa Kaja Du

29 Nebeonaqa Yesus a walwelosiq Jon aqa areq beqnaqa unsiq marej, “Ningi uniy.
Tamo di a Qotei aga Kaja Du. A na qujai tamo urngasari mandamq endi unub qaji nafngo
une kobotetnjrqgas. 30 E tamo deqa nami endegsi merngognem, ‘A ijo qoreq na bqgas. E
Dambabosaisonamqa a nami soqnej. Deqa a na e tulan bupbejunu.” 31 E nami a qa qaliesai.
Ariya Israel nangi a qa qalieqajqa deqa e bosim ya na tamo urngasari nangi yansnjreqnum.”

32Jon a nangi degsi minjrsiqa olo minjrej, “Qotei aga Mondor a lay qure uratosiq binory
bulosiq mandamq aisiqa Yesus aqa gateq di awoonag e unem. 33E nami Yesus ga qaliesai.
Ariya Qotei agi e ya na tamo ungasari nangi yansnjrqajga garinbej gaji a na merbej, ‘ljo
Mondor Bole a aisim tamo bei aqa gateq di awoamga ni ungam. A na qujai Mondor aga

singila na tamo ungasari nangi yansnjrogngas.’” 34 Qotei na e degsi merbonaga e tamo di
unsim marem, ‘Bole, a Qotei aqa Niri.” ”

Tamo qalub nangi Yesus dauryeb

3536 Olo nebeonaga Jon aga angro aiyel nangi ti koba na tigelesonabqa Yesus a wal-
welosiq gileqnaga Jon na unsiqa nangi aiyel minjrej, “Ningi uniy. Tamo di a Qotei aqa
Kaja Du.” 37 Degsi minjrnaqa nangi aiyel Jon dauryqga uratosib olo Yesus dauryosib gileb.
38 Onaqa Yesus a bulosiqa nangi aiyel a dauryosib beqnabqa unjrsiga nenemnjrej, “Ningi
aiyel kiyaqa e daurbeqnub?” Onaga minjeb, “Rabai, ni tal qabia unum?” Nam “Rabai”
di Hibru anjam. Gago anjam, “Qalie Tamo Koba.” 39 Onaga Yesus na nangi aiyel minjrej,
“Ningi bosib ijo tal uniy.” Onaga nangi Yesus dauryosib gilsib tal a soqnej gaji di uneb.
Unsib seq) bati 4 onaq bilaqtej deqa narngi a ombla soqneb.

40 Tamo aiyel Jon aga anjam qusib Yesus dauryeb qgaji bei aga fiam Andru. A Saimon
Pita aqa was. 41 A Yesus uratosiq walwelosiq aga was Saimon itosiq minjej, “Iga Mesaia
unonum.” Nam “Mesaia” di Hibru anjam. Gago anjam, “Kristus.” 42 Degsi minjsiqa Saimon
osiq Yesus aqa areq osi gilej. Onaqa Yesus na Saimon unsiqa minjej, “Ni Saimon. Ni Jon
aqa niri. Bunugna ino fiam Sifas mermogqngqab.” Nam “Sifas” di Hibru anjam. Gago anjam,
“Pita.” Aqa damu, “Menir.”

Yesus a Filip Nataniel wo nangi metnjrej

430lonebeonaqa Yesus a Galili sawaq gilqa osiqa tamo bei aqa fiam Filip itosiq minjej, “Ni
e daurbe.” 44 Filip a Betsaida qure gaji. Di Andru Pita wo nango qure utru. 45 Onaqa Filip
a aisiga tamo bei aqa fiam Nataniel itosiq minjej, “Ni au. Iga tamo a ga nami Moses marsiq
dal anjamq di nengrenyej gaji a unonum. Qotei aga medabu o gaji tamo nangi dego a qa
maroqnsib nengrenyoqneb. Tamo di Yesus Nasaret qure qaji. A Josep aqa yiri.” 46 Onaqa
Nataniel na kamba Filip minjej, “Nasaret di qure kifiala. Di qure kobaquja sai. Tamo bole
bei a qure dena brantqa kere kiyo?” Onaqa Filip na minjej, “Ni bosim tamo di unime.”

470Onaqa Nataniel a walwelosiq Yesus aqa areq beqnaqga unsiqa a ga marej, “Ningi uniy.
Tamo di a Israel tamo bolequja. A gisan anjam marosaieqnu.” 48 Onaqa Nataniel na
Yesus nenemyej, “Ni kiyersi e qa qalieonum?” Onaqa Yesus na kamba minjej, “Filip a ni
metmosaisonaqa ni qura utruq di awesonamga e ninumonum.” 49 Onaga Nataniel a Yesus
aqa anjam di qusiqga minjej, “O Qalie Tamo Koba, ni degsi maronum deqa e poibqo, ni Qotei
aqa Niri. Ni Israel nanggo Mandor Koba.” 50 Onaqa Yesus na kamba minjej, “Ni qura utruq
di awesonam e ni numonum e degsi ubtosim mermonumga ni qusim ino areqalo e qa
singilatonum e? Di ijo singila kifiala segi e babtonum. Bunuqna e ijo singila kokba babtognit
ni unogqngam.” 51 Osiqga nangi kalil minjrej, “Ningi quiy. E bole merngwai. E segi Tamo
Angro. Deqa bunuqna lay waqamqa Qotei aqa lay angro nangi ijo jejamuq na lan qureq
oqognsib olo mandamg aiyoqnib ningi unjrqab.”

2

Tamo bei una ban ojqa bati brantej

1Bati aiyel koboonaga Kana qure agi Galili sawaq di unu dia tamo bei unja bay ojqa bati
brantej. Deqa tamo ungasari nangi koroosib ingi goiyeb. Anjam qarinyonab Yesus aqa ai
a koro deq gilej. 2 Yesus aqa angro nangi ti dego metnjrnab koro deq gileb. 3 Koroosib ingi
uyeqnabga wain saiinjrnaqa Yesus aqa ai na minjej, “Naggi wain saiinjrqo.” 4 Onaqa Yesus
na minjej, “Ai, di ino wau. Di ijo wau sai. Ijo wauqa bati brantosaiunu.” 5 Onaqga aqa ai na
kangal tamo nangi endegsi minjrej, “Yesus a anjam kiye merngimga di dauryiy.”

6 Tal dia ya nobu 6 kokba menir na gereiyo gaji atelerjonab sogneb. Juda nangi Qotei
pailyga ognsib ya nobu dena ya tigognsib nango bany ti jejamu ti yansogneb. Deqa ya
nobu di ateleronab sogqneb. Ya nobu quja quja 100 lita. 7 Ariya Yesus na kangal tamo
nangi minjrej, “Ya nobu di maqteleniy.” Onaqa nangi ya nobuq di ya gqameleronab maqgej.
8 Onaqga Yesus na olo minjrej, “Ya bei tigsib osi gilsib goiyo lanja a yiy.” Onaqa kangal
tamo nanggi Yesus aqa anjam di dauryosib ya bei tigsib osi gilsib goiyo lanja a yeb. 9Ya
di Yesus na bulyonaq wain babej. Wain babonaqa goiyo lanja a uyo oneiyosiq marej,
“Endi wain bolequja.” Wain di qabe na bej di a qaliesai. Kangal tamo ya tigeb qaji nangi
segi qalie. Onaga goiyo lanja a na tamo una bay ojej qaji di metonaq aqa areq bonaq
minjej, 10 “Bati gaigai tamo nangi ingi goiyoqnsib wain qaqatiny bole namo tamo nangi
anainjreqnab uyeqnub. Uyeqnab olo bunu wain qaqatir bolesai di anainjreqnub. Ariya ni
degyosai. Ni wain qaqgatizn bole tentosim namo wain qagatirn bolesai anainjronum uyonub
olo bunu wain qaqatin bole anainjronum.”

11 Yesus a Kana qureq di manwa di babtej. Kana qure agi Galili sawaq di unu. A nami
marnwa bei babtosaiognej. Bati di qujai a na manwa babtqga utru atej. Manwa dena a na aqa

segi flam koba ti aqa singila koba ti boleq atej. Onaqa aqa angro nangi manwa di unsibqa a
ga nango areqalo singilateb.

12 Ariya una bay) ojqa bati di koboonaqa Yesus aqa was nangi ti aqa angro nangi ti aqa ai
koba na Kana qure uratosib Kaperneam qureq gileb. Gilsib dia bati qudei soqneb.

Tamo nangi atra tal miligiq di ingi ingi qarinyogneb

13 Qotei a nami Israel nangi Isip sawaq di padalqga lagnabga nangi elenej. Deqa olo
are qalqajqa yori bati jojomonaga Yesus a Jerusalem aiyej. 14 Aisiq atra tal kobaquja
miligiq gilej. Gilsiqa pam atej di tamo nangi na makau ti kaja ti binoy ti qarinyeqnabqa
tamo qudei na awaiyeqnab unjrej. Silali pilogneb gaji tamo nangi nango awo jaramq di
awesosib silali pileqnabqa nangi dego Yesus na unjrej. 15 Unjrsiqa raunga osiq dena toqor
gereiyosiq ganinyoqnsiq nangi kalil nango kaja ti nanjgo makau ti winjrnaqa atra tal uratosib
jaraiyeb. Silali pilogneb qaji tamo nangi dego winjrsiq nango awo jaram bilbelyosiq silali
bimblenyetnjrej. 16 Osiqa tamo nangi binon qarinyoqnsibqa dena silali oqneb qaji nangi
endegsi minjrej, “Ningi binor di elenjosib jaraiyiy. Ningi na ijo Abu aqa tal endi ingi qarinyo
tal bulyaib.” 17 Onaqa Yesus aqa angro nangi aga kumbra di unsibqa Qotei aqa anjam bei
nengrenq di so qaji deqa olo are qaleb. Agi nami endegsib nengrenyeb, “O Abu, e ino tal qa
tulan arearetbqo. Deqa e ino tal bole sqajqa singilaeqnum.”

18 Yesus na tamo nangi di winjrnaga Juda tamo kokba nangi unsibqa deqa nenemyeb,
“Ni magwa kiye babtim dena iga poigwas, ni Qotei aqa fiam na kumbra endi yeqnum?”
19 Onaqa Yesus na kamba minjrej, “Ningi na atra tal kobaquja endi kongrontibqa bati qalub
ga e olo tigeltqai.” 20 Onaga nafngi na minjeb, “Atra tal endi gereiyeqnab wausau 46 koboe;j.
Ni kiyaqa bati gqalub qa olo tigeltqa maronum? Keresai.”

21Yesus a atra tal qa marej di aqa segi jejamu sigitosiqa yawo anjam marej. 22 Deqa
bunugna a subq na tigelonaga aqa angro nangi aga anjam deqa olo are qalsibga Qotei aqa
anjam nami nengrenyeb gaji deqa poinjrnaga Yesus ga nango areqalo singilateb.

Yesus a tamo kalil nango kumbra qa qalie bole

23 Qotei a nami Israel nangi Isip sawaq di padalga lagnabga nangi elenej. Deqa olo
are galqajqga yori bati brantonaqga Yesus a Jerusalem di sosiga manwa babteqnaga tamo
ungasari tular gargekoba nangi unognsib aga fiam ga nango areqalo singilatogneb. 24 Ariya
Yesus a nangi areinjrosai. A tamo kalil nangi ga qalie bole. 25 A powo bei ga truquosaieqnu.
Deqa tamo bei na tamo nangi gqa ubtosim Yesus minjaiq. A segi tamo nango areqalo qalie
bole.

3

Nikodemus a qolo Yesus ombla anjam qaireb

1Jerusalem dia tamo bei sogqnej aqa fiam Nikodemus. A Farisi tamo. A Juda nango gate
bei. 2 A qolo Yesus aqa areq bosiga minjej, “O Qalie Tamo Koba, iga qalieonum, ni powo
tamo bole. Ni Qotei aqaq na bem. Qotei a ni singila emosai qamu manwa ni yeqnum qaji di
ni babtqa keresai gamu.”

30naqa Yesus na kamba minjej, “E bole mermgqai. Tamo bei a angro mom bunuj bulosim
nambabgasai di Qotei na a tagatosim aga Mandor Koba sqasai. Deqa a Qotei unqga keresai.”
4 Onaqa Nikodemus na nenemyej, “Tamo a qeliqo di a kiyersim olo aqa ai miligiq aisim
angro mom bulosim nambabqas?”

5 Onaqa Yesus na kamba minjej, “E bole mermgqai. Tamo bei a ya na ti Qotei aga
Mondor na ti aggro mom bunuj bulosim nambabqasai di Qotei na a tagatosim aga Mandor
Koba sqasai. 6 Ningi nungo ai abu nango jejamuq dena nambabeqnub deqa ningi mandam
tamo unub. Ariya Qotei aqa Mondor na tamo bei nambabtqgas di a mondor ti sqas. 7 E
ni mermonum, ‘Ningi angro mom bunuj bulosib yambaboiy” Ni ijo anjam di qusim
prugugetaim. 8Jagwa a segi puyoqnsiqa sawa sawaq gileqnaqa ni aqa anjam ato quegnum.
Ariya a qabe na kiyo boqnsiq gabiteqnu di ni qaliesai. Tamo kalil Qotei aga Mondor aga
singila na angro mom bunuj bulosib nambabeqnub qaji nangi kere dego.”

9 Onaqa Nikodemus na olo Yesus nenemyej, “Kumbra di kiyersi brantqas?” 10 Onaqa
Yesus na kamba minjej, “Ni Israel nango qalie tamo koba. Ni kiyaqa ijo anjam endeqa
poimosai? 11 E bole mermqai. Anjam iga qalieonum gaji deqa mareqnum. Kumbra iga
unegnum qaji deqa saeqnum. Ariya ningi gago anjam endi ojosaieqnub. 12 Endego e
mandam ga anjam merngonumga ningi qusib nungo areqaloq di singilatosai. Deqa e lag
qure gqa anjam dego merngit ningi kiyersib nungo areqaloq di singilatqab? 13 Tamo bei a
lay qureq oqosai. E Tamo Angro e segi qujai lan) qureq dena mandamg aiyem. 14 Nami
Moses a wadau sawaq di sosiqa a amal sigitosiq soqtosiqa gaintej. Dego kere e Tamo Angro
soqtbosib gaintbgab. 15 Amqa tamo kalil e ga nango areqalo singilatqab qaji nangi yambile
gaigai sqab.

16 “Qotei aga Niri qujai unu. Qotei na tamo ungasari kalil mandamq endi unub qaji naggi
tulay qalaqalainjrsiq deqa aqa segi Niri qujai di nangi enjrej. A endegsi are qalej, ‘Tamo
ungasari nangi ijo Angro qa nango areqalo singilatqab di nangi padalqasai. Nangi nambile
gaigai sqab.” Qotei a degsi are qalsiq deqa aqa segi Niri qujai nangi enjrej. 17 Qotei a
tamo ungasari mandamq endi unub gaji nango une qa peginjrqa marsiq aqa Niri garinyosai.
A nangi elenam nangi padalaib deqa osiq aqa Niri qarinyonaq mandamgq aiyej. 18 Tamo
ungasari Yesus ga nango areqalo singilateqnub qaji nangi Qotei na peginjrqasai. Ariya tamo
urngasari Yesus ga nango areqalo singilatosaieqnub qaji nangi Qotei na peginjrqas. Di kiyaqa?
Nangi aqa segi Niri qujai aga flam qa nango areqalo singilatosai deqa. 19 Qotei na tamo
ungasari nangi di peginjrqas di aqa utru agiende. Pulon) a mandamg ainaqa nangi ambru
ga arearetnjroqnej. Nangi pulorn qa arearetnjrosaiognej. Di kiyaqa? Nangi kumbra uge
yoqneb deqa. 20 Tamo ungasari kalil kumbra uge yeqnub gaji nangi pulon jeuteqnub.
Nango kumbra uge di puloy na boleq ataim deqa nangi pulon aqaq bosaieqnub. 21 Ariya
tamo urgasari anjam bole dauryeqnub qgaji nangi puloy agaq beqnub. Bognsib wau bole
bole yeqnabqa tamo naggi unoqnsib mareqnub, ‘Bole, nangi Qotei aqa singila na wau di
yeqnub.’”

Jonyansnjro qaji a Yesus qa anjam palontognej

22Bati bei Yesus aqa angro nangi ti walwelosib Judia sawaq gileb. Gilsib dia sosibga Yesus
na tamo ungasari nangi yansnjrognej. 23 Jon yansnjro gaji a Ainon qureq di sosiqa a dego
tamo urngasari nangi yansnjroqnej. Ainon qure di Salim qure jojomq di unu. Dia ya koba
sognej deqa tamo ungasari nangi Jon aqga areq beqnabqa a na yansnjroqne;j. 24 Herot na Jon
tonto talq di waiyosaisoqnej deqa Jon a kumbra di yoqne;j.

25 Bati bei Jon aqa angro qudei nangi Juda tamo bei ti jejamu yanso kumbra ga anjam na
gotogneb. 26 Osib nangi Jon aqa areq gilsib minjeb, “O Qalie Tamo, nami tamo ni ombla
Jordan ya taqal beiq di sosibqa ni a qa anjam marognem gaji bini tamo ungasari kalil nangi
aqa areq gileqnabga a na yansnjreqnu. Narggi inoq bosaieqnub.” 27 Onaga Jon na kamba
minjrej, “Qotei lay qureq di unu qaji a na iga ingi bei egwasai di iga ingi bei oqa keresai.
28 Ningi segi ijo anjam bei quogneb. Agi e merngognem, ‘E Kristus sai. Qotei na e namogqna
qarinbonaq e Kristus bqajqa gam gereiyetem.” 2% Tamo una bar ojqas qaji a segi na una di
oqas. Aqa was a lana qalaq di tigelesosimqa tamo ura bar ojqo qaji aga anjam quoqngas.
Qusimga tular areboleboleiyqas. Dego kere e bini tular areboleboleibqo. 30 Kristus aqa
flam tulany kobagas. Ijo fiam aguq aiqas.” Jon na aqa angro nangi degsi minjre;j.

31Tamolay qureq di sosiqa dena mandamg aiyej qaji a na ingi ingi kalil tulan bunnjrejunu.
Mandam gaji tamo ungasari nangi mandam endeqa kumbra yoqnsib anjam mareqnub.
Ariya tamo lan qureq di sosiqa dena mandamgq aiyej gaji a na ingi ingi kalil tulay
bunnjrejunu. 32 Kumbra a uneqnu qaji a deqa saeqnu. Anjam a queqnu gaji di a na babtosiq
mareqnu. Ariya mandam qaji tamo urngasari nangi aga anjam di ojosaieqnub. 33 Tamo
ungasari Yesus aga anjam di ojeqnub qaji nangi a qa nango areqalo singilatognsib mareqnub,
“Bole, Qoteia anjam bole ga utru.” Nangi degsib mareqgnub. 34Tamo Qoteina qarinyej qajia
Qotei aga anjam babtosiq mareqnu. Dikiyaqa? Qotei na aga Mondor a torei yekritej deqa.
Ana aga Mondor potosiq tagal bei segi Yesus yosai. 35 Abu na aqa segi Niri qalagalaiyeqnu
deqa a na ingi ingi kalil aga banq di atelenej. 36 Tamo ungasari Qotei aga Niri qa nango
areqalo singilateqnub gaji nangi nambile gaigai sqab. Ariya tamo ungasari Qotei aqa Niri aqa
anjam dauryqa urateqnub qaji nangi njambile itqasai. Qotei aga minjin nangoq di sqas.

4

Yesus a Samaria una bei wo anjam marogneb

1-3 Farisi nangi endegsib queb, “Yesus a Jon bunyosiqa tamo ungasari tular gargekoba
yansnjreqnaqa nangi a dauryeqnub. Jon a tamo gargekoba yansnjrosaieqnu.” Farisi nangi
degsib queb. Bole, Yesus a segi na tamo urngasari nafngi yansnjrosaiognej. Aqa angro nangi
na yansnjrogqneb. Tamo Koba Yesus a qalieej, Farisi nangi degsib queb. Deqa a Judia
sawa uratosiqa olo Galili sawaq gilej. 4 A gam dauryosiqa Samaria sawa amble potosiqa
walwelosiq gile;j.

5 Gilsig Samaria nango qure kifiala bei aqa fiam Sikar di brantej. Qure qalaq di mandam
mutu bei sogqnej. Mandam mutu di Jekop a nami aqa yiri Josep yej. 6 Ya uygajqa sub dia
soqnej. Ya sub di Jekop a nami bogej qaji. Yesus a walwelosiq qanam jige sery bati 12 onaqa
aga jejamu asgiyonaqa aqaratqa osiqa ya sub qalaq di awoe;j.

7-8 Onaga aqa afngro nangi ingi awaiyqa marsib qure miligiq aiyeb. Aiyeqnabqa Samaria
una bei a ya tugwajqa bej. Bonaga Yesus na minjej, “Ya gambar) tigsim e anaibe.” 9 Onaqa
Samaria una dena Yesus kamba minjej, “Ni Juda tamo. E Samaria una. Deqa ni kiyaqa e
merbonum, ‘Ya gambar tigsim e anaibe’?” Una na degsiqa Yesus minjej. Di kiyaqa? Juda

nangi Samaria nangi ti koba na anjam marosaieqnub. 10 Onaga Yesus na una di minjej,
“Ni ingi bole Qotei na lana emqajqa di qalieosim qamu tamo ni na ya tigsim anaiyqajqa
mermqo gaji a qa poimqo gamu ni e merbimga nambile gaigai sqajqa ya anaimonum
gamu.” 11 Onaga upa dena minjej, “O Tamo Koba, ni ya tugwajqa gamban saiqoji. Ya
sub endi tulary guma koba. Deqa ni qabe na nambile gaigai sqajqa ya di oqam? 12 Gago
moma utru Jekop a nami ya sub endi bogsiqa gago moma nangi enjrej. A sub endena ya
uyoqnej. Aga angro nangi ti aga makau ti aqa kaja ti nangi dego sub endena ya uyoqneb.
Nina gago moma utru Jekop bunyqam kiyo?” 13 Onaqa Yesus na kamba minjej, “Tamo nangi
sub endena ya uyoqnqab di nagngi olo bunu ya qarnjrogngas. 14 Ariya e na tamo nangi ya
anainjrqai di nangi bunu ya qarnjrqasai. Ya e na anainjrqai di nangi uyibqa nango are
miligiq di ya ani bul polyognimga nangi njambile gaigai sqab.” 15 Onaga una dena Yesus
minjej, “O Tamo Koba, ni na ya di anaibimqa e olo ya qarbognqasai. Amga e olo bosiy sub
endena ya tugoqnqgasai.”

16 Onaga Yesus na minjej, “Ni mati aisim ino gumbulur) metosim ningi ombla endeq
boiy.” 17 Onaqa unana minjej, “E gumbulur saiqoji.” Onaga Yesus na minjej, “Ni gumbuluy
saiqojidikere maronum. 18Ninami gumbulury 5 osim uratnjrem. Ariya tamo nibini ombla
unum qaji di ino gumbuluy sai. Deqa ino anjam di bole.” 19 Onaga una dena minjej, “O
Tamo Koba, ni anjam di ubtosim merbonum deqa e poibqo, ni Qotei aqa medabu o gaji
tamo bole. 20 Gago moma nangi nami manaq endi koroognsib Qotei ga louogneb. Ariya
Juda nangi mareqnub, ‘Qotei ga louqajqa sawa qujai agi Jerusalem.” ”

210naqa Yesus na olo minjej, “O una, e ni anjam bei mermit ni qusim poimeme. Anjam
agiende. Bati bei brantimga manaq endi ningi Abu qa louognqasai. Jerusalem dia dego
ningi Abu ga louogngasai. 22 Ningi Samaria qaji. Deqa ningi Abu ga loueqnub qaji a qa
geregere poingosai. Ariya iga Juda qaji. Deqa iga Abu ga loueqnum qaji a qa geregere
poigeqnu. Di kiyaga? Abu na tamo ungasari nangi elerjqajqa utru agi Juda iga segi. 23 Ariya
bati bei brantimga tamo nangi Mondor na ti anjam bole na ti Abu qa louogqngab. Osib
nango lou dena nangi Abu ga bole louogqngqab. Yim Abu a nangi qa tulay areboleboleiyqgas.
Batidi agi brantqo. 24 Qotei a segi Mondor. Deqa tamo nangi Qotei galouqa ognsib Mondor
na ti anjam bole na ti louoqngab di nangi Qotei qa bole louogngab.” 25 Onaqa una dena
Yesus minjej, “E qalie, Mesaia a bqas.” “Mesaia” di Hibru anjam. Gago anjam, “Kristus.”
Osiqga Yesus minjej, “Mesaia a bosimga Qotei aqa anjam kalil ubtosim mergekritqas.”
26 Onaqa Yesus na minjej, “Mesaia agi e segi. Aqo ombla anjam mareqnum.”

27Yesus a una degsi minjnaqa aqa afngro nargi olo qureq na bosibqa a una de wo anjam
mareqnab unsibqa tulan prugugeteb. Ariya nangi Yesus nenemyosai, “Nikiyaqa una de wo
anjam mareqnub?” Degyosai. 28 Onaqa una dena aqa ya nobu uratosiqa olo qure miligiq
aisiqa tamo urngasari nafngi minjrej, 29 “Ningi bosib tamo di uniy. E kumbra nami yoqnem
gaji di a na ubtekritqo. Tamo di a Kristus kiyo?” 30 Degsi minjrnaga nangi qure uratosib
Yesus unqajqa beb.

31Beqnabga Yesus aqa angro nangi na minjeb, “O Qalie Tamo Koba, ni bosim ingi uye.”
320naqa Yesus na minjrej, “Ijo ingi uyo bei unu di ningi qaliesai.” 33 Onaqa aqa angro nangi
aqa anjam di qusibga segi segi marogneb, “Tamo bei na ingi bei osi bosiq anaiyqo kiyo?”
340naqa Yesus na minjrej, “Qotei e qarinbej qaji aqa areqalo e dauryosiy aqa wau kobotqai.
Ijo ingi uyo bole agide.

35 “Ningi mareqnub, ‘Bai qolqe koboeqnaqa ingi melieqnu.’ Ningi degsib mareqnub.
Ariya e na ningi yawo anjam bei endegsi merngwai. Ningi ingi wauq di nam atsib ingi
meliosiq unu di unqab. 36 Tamo ingi meli gentognsib koroiyeqnub qaji nangi awai eqnub.
Narngo awai agi nangi jambile gaigai sqab. Deqa tamo nangi ingi yageqnub qaji ti tamo nangi
ingi meli genteqnub qaji ti koba na areboleboleinjrqas. 37 Deqa anjam endi bole, ‘Tamo bei
na ingi yagwas. Olo tamo bei na ingi meli gentqas.’ 38 E ningi qaringonumqa gilsib wau ningi
na wauosai qaji dena ingi eleneqnub. Tamo qudei nangi nami waukobaeb. Ariya ningi lana
gilsib ingi elegeqnub.”

39 Una dena Samaria tamo ungasari gargekoba qure dia sogqneb gaji nangi Yesus ga
sainjrnaq qusibga Yesus qa nango areqalo singilateb. Di kiyaqa®? Una na minjrej, “Kumbra
kalil e nami yognem qaji di tamo dena ubtekritqo.” 40 Degsi minjrnaq qusibqa Yesus aqa
areq bosib minjeb, “Ni gago qureq endi iga koba na sqom.” Degsi minjnabqa Yesus a
bati aiyel nango qureq di sognej. 41 Sosiga Qotei aga anjam palonteqnaga tamo urgasari
gargekoba nangi aga anjam quoqnsib poinjreqnaqa a qa nango areqalo singilatogneb.
42 Deqa nangi na una di minjeb, “Ni Yesus ga anjam mergonam qusim gago areqaloq di
singilatem. Singilatosim sonamga a segi na olo anjam mergwo qusim turtosim gago areqalo
a ga torei singilatonum. Osim deqa iga endegsi poigwo, ‘Bole, Yesus a na qujai tamo ungasari
mandamg endi unub gaji nangi elerqas.” ”

Yesus na Rom nango tamo gate aqa niri boletej

43 Onaqa bati aiyel koboonaga Yesus a qure di uratosiqa walwelosiq Galili sawaq gilej.
44 A segi nami endegsi marej, “Qotei aqa medabu o gaji tamo bei aqa segi qure utruq gilsim
anjam minjrogngas di nangi aga anjam quetqa asginjrqas. Deqa a qure dia fiam saiqoji
sqas.”

45Yesus a Galili sawaq di brantonaqa tamo ungasari sawa dia sogqneb gaji nangi a ga tulay
areboleboleinjrej. Di kiyagqa? Nami Juda nango yori bati koba ga Yesus a Jerusalem dia
manwa babteqnaq nangi unogneb deqa.

46 Ariya Yesus a olo Kana qureq aiyej. Qure di agi Galili sawaq di unu. Qure dia nami
Yesus a yabulyonaqa wain babej. Aisiq di sonaga Kaperneam qureq di Rom nargo mandor
aqa tamo gate bei aqa niri makobaiyonaq neiesoqnej. 47 Deqa tamo gate di Yesus a Judia
sawa uratosiq bosiq Galili sawaq di soqnej di qusiqa walwelosiq aqa areq aisiq pailyosiq
minjej, “O Tamo Koba, ijo afgro a moiqa lagnu. Deqa ni bosim a boletime.” 48 Onaqa Yesus
na tamo di minjej, “Ningi ijjo manwa bei nungo namdamu na unqasai di ningi e gqa nugngo
areqalo singilatqasai.” 49 Onaga tamo dena olo Yesus minjej, “O Tamo Koba, ni boqujat. Ijo
afngro a moiyo uge.” 50 Onaga Yesus na minjej, “Ni gile. Endego ino agngro a boleqo nambile
unu. A moigasai.” Onaqa a Yesus aqa anjam di qusiqa bole qa marsiq gilej.

51A gileqnaqa aqa kangal tamo qudei nangi aqa talq dena bosib gamq di turosib minjeb,
“Ino angro a boleosiq nambile unu.” 52 Onaga a na nenemnjrej, “Sery bati gembu a boleqo?”
Onaqa minjeb, “Ya ganam ser) bosiq ingi uyo bati tinyonaqa aqa jejamu kapkar koboonaqa
a boleej.” 53 Degsi minjnabqa a qalieej, sex) bati deqa tintin Yesus na minjej, “Endego ino
angro a boleqo nambile unu. A moiqasai.” A degsi qalieosiq deqa a Yesus ga aga areqalo
singilatej. Tamo kalil a ombla tal qujaiq di soqneb qgaji nangi dego Yesus qa nango areqalo
singilateb. 54 Yesus a Judia sawa uratosiq bosiq Galili sawaq di sosiqa bati deqa a manwa di
yej. A nami Galili sawaq di manwa bei yosaiognej. Aqa manwa qujai nami yej qaji agi a ya
bulyonaq wain babej.

5

Yesus a ma tamo bei boletej

1Bati bei Yesus a Juda nango yori bati koba unga marsiqa Jerusalem aiye;j.

2Jerusalem dia ya kuru bei sognej. Ya kuru di kaja nango siranme qalaq di sognej. Ya
kuru di aqa fiam Betesda. Di Hibru anjam na maregnub. Ya kuru areqsi jagwa oqajqa tal
kifiilala 5 sogqneb. 3 Tal dia tamo ma ti, tamo nam gandimo, tamo singa uge, tamo jejamu
lainjro qajitulan gargekoba sogneb. Nangi ya annilqajqa tarinogneb. 4Bati qudei Tamo Koba
aqa lay angro ya kuru miligiq aiyoqnsiqa ya enteqnaqa anpgilognej. Ya angilognimqa tamo a
namo yaq aiqas qaji aga ma koboqas. Utru deqa nangi ya anrilqajqa tarinoqneb.

5 Ariya bati deqa tamo bei wausau 38 ma ti sognej qaji a dia tarinognej. 6 Onaqa Yesus
na tamo di neiesonaq unsiqa a bati olekoba ma de ti soqnej di qalieosiqa nenemyej, “Ni
boleqajqa are unu e?”

70Onaga minjej, “O Tamo Koba, ya angilognimqa tamo yai na e agaryaibosim urur yaq osi
aiqas? Tamo dego bei sosai. E aiqa yeqnam ma tamo qudei nagngi e bunbognsib namo yaq
aiyeqnub.” 8 Onaqa Yesus na minjej, “Ni tigelosim ino sapera qoboiyosim walwel.” 9 Degsi
minjnaqa bati qujai deqa aqa jejamu boleonaqa a tigeloqujatosiq aqa sapera qoboiyosiqa
walwelosiq gile;j.

Bati di Juda nango yori bati. 10 Deqa Juda tamo kokba nangi na tamo boleej gaji di unsib
minjeb, “Bini yori bati. Iga wauqa getento. Deqa ni ino sapera goboiyaim.” 1! Onaqa
a na kamba minjrej, “Tamo e boletbqo gaji a na merbqgo, ‘Ni ino sapera goboiyosim
walwel.’ ” 12 Degsi minjrnaqa nangi na nenemyeb, “Tamo yai na ni mermgo, ‘Niino sapera
goboiyosim walwel’?” 13 Onaqa a na minjrej, “Tamo e bolethqo gaji aqa fiam di e qaliesai.”
A nangi degsi minjrej. Di kiyaqa? Tamo gargekoba sonab Yesus a nango ambleq na ulane;j.

14 Onaqa nebeonaqa Yesus a atra tal miligiq gilsiqga tamo di itosiq minjej, “Ni que. E ni
boletmonum deqa ni olo une bei ataim. Gulbe kobaquja beiino jejamuq di olo branto uge.”
15 Onaga tamo di aisiqa Juda tamo kokba nangi minjrej, “Tamo e boletbej qaji agi Yesus.”

16 Onaqa Juda tamo kokba nangi Yesus ugeugeiygajqa marogneb. Di kiyaga? A manwa
di yori bati qa yoqnej deqa. 17 Onaqa Yesus na kamba minjrej, “Ijo Abu a nami gaigai
wauoqnej agi bini wauoqnsiq unu. Deqa e dego wauegqnum.” 18 Onaga Juda tamo kokba
nangi Yesus aga anjam di qusibga nangi a qalib moiqajqa torei singilaogneb. Di kiyaga? A
yori bati segi gentosai. A dego marej, “Qotei a ijo Abu.” Aqa anjam dena a segi ga marej,
“Ago Qotei wo ombla kerekere.”

Yesus a Qotei aqa Niri

19 Onaqa Yesus na kamba minjrej, “E bole merngwai. E Qotei aqa Niri. E ijo segi areqalo
na kumbra bei yqa keresai. Kumbra ijo Abu na yeqnaq e uneqnum qaji di e dego yeqnum.
20 E ijo Abu aqa Niri. Deqa a na e qalaqalaiboqnsiqa kumbra kalil a yeqnu qaji di e olo
osorbeqnu. Bunugna a kumbra tulay singila kokba dego osorbogngas. Yim ningi unsib
tulan prugwab. 21 Ijo Abu na tamo moreno qaji nangi olo nambile enjrognsiqa subq na
tigeltnjreqnu. Deqa e Qotei aqa Niri e kamba dego ijo segi areqalo na tamo nangi rjambile
enjreqnum. 22Jjo Abu na tamo nango une ga nangi peginjrosaieqnu. Wau di a na e ebej. E
Qotei aqa Niri deqa e na tamo nango une ga nangi peginjreqnum. 23 E wau di yeqnum.
Di kiyaqa? Tamo Kkalil nangi ijo flam soqtetboqnqajga deqa. Agi nangi ijo Abu aqa fiam
soqteqnub dego kere. Tamo a ijo fiam soqtetbosaieqnu di a ijo Abu e qaripbej qaji aqa fiam
dego soqtosaieqnu.

24 “E bole merngwai. Tamo a ijo anjam qusim ijo Abu e qarinbej qaji a qa aqa areqalo
singilatqas di a ambile gaigai sqas. Deqa e aqa une ga pegiygasai. A moiyo gam uratosim
olo gambile oqgas.

25“E bole merngwai. E Qotei aqa Niri. Bati bei brantimga tamo ungasari morero qaji nangi
ijo kakro qusib nambile ogab. Bati di agi brantqo. 26 Ijo Abu a segi nambile qa utru. E aqa
Niri. A na e singila ebej deqa e dego yambile ga utru. 27 E Tamo Angro unum deqa ijo Abu
na e singila ebej. Singila dena e na tamo ungasari nango une qa peginjreqnum. 28 Ningi ijo
anjam di qusib tulan prugaib. Bati bei brantimqa tamo ungasari kalil subq di unub qaji
nangi ijo kakro quqwab. 29 Qusib olo sub uratosib tigelgab. Tamo ungasari kumbra bole
bole yeqnub qaji nangi tigelosib nambile sqab. Tamo urngasari kumbra uge uge yeqnub qaji
nangi tigelabqa e na nangi peginjrsiy padaltnjrqai.”

Tamo qudei na Yesus aqa fiam ubteqnub

30 Osiqa Yesus a olo marej, “E ijo segi areqalo na wau bei yqa keresai. Ijo Abu na e
anjam merbeqnag quognsim tamo ungasari nangi peginjreqnum. E kumbra tintin) na nangi
peginjreqnum. E ijo segi areqalo dauryosaieqnum. Ijo Abu e garipbej qaji aqa areqalo
dauryeqnum.

31«Eseginaijokumbra tiijowau ti ubtosiy marqai di tamo nangi bole qa maraib. 32Tamo
beiunu agi Qotei. A dego ijo kumbra ti ijo wau ti ubtosiq mareqnu. E qalieonum, anjam a
mareqnu gaji di bole.

33“Ningi na tamo qudei qarinnjrnab Jon aqaq gilnabga a anjam bole ubtosiq minjrogne;j.
34 Bole, mandam tamo bei na ijo kumbra ti ijo wau ti ubtqa keresai. Ariya Qotei na ningi
elenqajqa deqa e ningi Jon ga merngonum. 35 Jon a yam pulor) bul sosiqa tamo ungasari naggi
suwantnjreqnaqa ningi aqa suwaroq di sokifialayognsib areboleboleingoqne;.

36 “Tjo anjam e ubtosim mareqnum qaji di anjam kobaquja. Anjam dena Jon aga anjam
tulay bunyejunu. Di kiyaqa? Wau kalil ijo Abu na ebej qaji di e yeqnam tamo urngasari nangi
unognsib endegsi poinjreqnu, bole, ijo Abu na e garinbonaq bem. 37Ijo Abu e qarinbej qaji a
e ga anjam ubtosig mareqnu. Ariya ningi aga kakro nami quosaiogneb. Aqa ulatamu dego
ningi nami unosaiogneb. 38 Qotei aqa anjam dego nungo are miligiq di sosai. Tamo Qotei
na qarinyonaq mandamg aiyej qaji aga anjam ningi nungo areqaloq di singilatosaieqnub.

39 “Bole, ningi Qotei aqa anjam nengrenq di unu qaji di sisiyoqnsib peleiyeqnub. Ningi
are qaleqnub, anjam dena ningi yambile gaigai sqab. Ariya anjam di e ubtosiq mareqnu.
40 Ningi kiyaqa nambile oqajqa are qalognsib olo ijoq bgajga urateqnub?

41 “E mandam tamo narngoq dena fiam koba osaieqnum. 4% Ariya e ningi qa qalieonum.
Nupgo are miligiq di ningi Qotei qalaqalaiyosaieqnub. 43 E ijo Abu aga fiam na bonamgqa
ningi ijo anjam osai. Tamo bei aqa segi fiam na bqgas di ningi aga anjam oqujatqab. 44 Ningi
nungo segi was nangoq dena fiam koba oqajqa are qaleqnub. Ariya ningi Qotei agaq dena
flam koba oqajqa are qalosaieqnub. Qotei agi a segi qujai Qotei bole. Ningi kumbra
degyeqnub deqa ningi kiyersib e ga nungo areqalo singilatqab? Di keresai.

45 “Eijo Abu aqa namdamugq di nungo une ga merngwai edegaib. Nungo une ga merngwajqa
tamo qujai agi Moses. Ningi are qaleqnub, Moses a na ningi agqaryaingwas. Di sai. 46 Ningi
Moses aga anjam nurgo areqaloq di singilateqnub gqamu ijo anjam dego nungo areqaloq di
singilateqnub gqamu. Di kiyaga? Moses a nami e ga anjam nengrenyej. 47 Ningi Moses aqa
anjam nami nengrenyej qaji di nungo areqaloq di singilatosaieqnub deqa ningi kiyersib ijo
anjam dego nungo areqaloq di singilatqab? Di keresai.”

6

Yesus a tamo 5,000 nanygi ingi anainjrej
1Batibei Yesus a Galili ya agu taqal beiq gilej. Ya agu di yuwal bul tulan kobaquja. Ya agu
di aqa fiam bei Taiberias ya agu. 2 Yesus a tamo mainjro qaji nangoq di manwa babteqnaqga
tamo ungasari tularn gargekoba narngi unogneb. Deqa a ya agu taqal beiq gileqnaqa nangi

a dauryosib gilogneb. 3 Bati di Yesus na aqa angro nangi jogsiqa koba na manaq oqsibqa
mana goge dia awesogneb. 4 Qotei a nami Israel nangi Isip sawaq di padalga lagnabqa
nangi elenej. Deqa olo are qalqajqa yori bati jojomej. 5 Deqa Yesus a nam atsiqa tamo
ungasari tulan gargekoba a dauryosib aqa areq beqnabga unjrsiqa Filip nenemyej, “Iga
gabe na ingi awaiyosim tamo ungasari kalil di anainjronam kereqas?” ¢ Filip a kamba Yesus
kiyersi minjim quqwajqa deqa Yesus na lananenemye;j. Yesus a kumbra kiye yqas di a segi
nami qalieej.

70Onaqa Filip na kamba Yesus minjej, “Tamo ungasari nangi di tulary gargekoba. Iga 200
kina osim dena ingi awaiyosim ingi kifiala kifiala anainjrqom di tular kereqasai.” 8 Onaqa
Yesus aga angro bei Andru di Saimon Pita aga was a na Yesus minjej, 9 “Angro wala bei unu.
A bem 5 qe kifiilala aiyel ojejunu. Ingi di dego tamo ungasari gargekoba endi anainjrqom di
tulan kereqasai.” 10 Onaga Yesus na aga afngro nangi minjrej, “Ningi na tamo ungasari kalil
nangi minjribqa mandamg di awoeleneb.” Sawa dia fiir) koba soqnej deqa Yesus aqa angro
naggi na tamo urggasari minjrnabqa kalil fiinq di awoeleneb. Tamo awoeleneb qaji sisiyeb
5,000.

11 Awoonabhqa Yesus na bem ti ge ti di osiqa Qotei pailyosiqa tamo ungasari awoeleneb
gaji nangijeisi anainjreqnaq uyoqneb. Uynab kalil menetnjrej. 12 Menetnjrnaqa Yesus na
aqa angro nangi minjrej, “Ningi ingi oto kalil koroiyiy. Oto bei urataib.” 13 Degsi minjrnaqa
nangi bem 5 aqga oto kalil tamo ungasari nangi urateleneb qaji di koroiyosib gumba kokba
12 di jignab magelenej.

14 Onaga tamo urngasari kalil nangi Yesus aga manwa di unsib maroqneb, “Bole, Qotei aga
medabu o tamo nami Qotei na qarinyim mandamg aiqajqa marej qaji agi a di.” 15 Onaqa
Yesus a nango anjam di qusiqa endegsi qalieej, “Nangi bosib e ojsib e nango Mandor Koba
atqajqa are qaleqnub.” A degsi qalieosiq deqa a sawa di uratosiqa a segi manaq oqgsiq di
soqnej.

Yesus a ya bangaq na walwelej

16 Ariya bilaqtonaqa Yesus aqa angro nangi alile aiyeb. 17 Alile aisib qobur) bei gogetosib
gobuy suweiyosib gileb. Nafngi mareb, “Iga ya agu taqal beiq gilsim Kaperneam qureq di
tiryqom.” Nangi degsib marsib gileb. Qoloonaqa Yesus a nangoq bosaisoqnej. 18 Nangi ya
agu ambleq di gileqnabqa jagwa koba tigelosiqa ya korkortosiga nangi pulutnjrej. 19 Naggi
5 o 6 kilomita oyoosib gileqnabga Yesus a ya bangaq na walwelosiqa nangi daurnjrsiq
gilej. Gilsiq qoburn jojomyonaqa nam ateb di a ya bangaq na walwelosiq beqnaqa unsib
ulakobaeb. 20 Deqa a na minjrej, “Endi e beqnum. Ulaaib.” 21 Degsi minjrnaqa nangi
areboleboleinjrnaqa a metonab qobur gogetej. Onaga qobur a ururosiq sawa nangi
gilqajqa mareb qaji di tirye;j.

Tamo ungasari nangi Yesus qa namogneb
22 Nebeonaga tamo ungasari qudei nangi ya agu taqal beiq di soqneb. Napgi qalie, ya
bilaqg qobur) qujai segi dia tiryosiq soqnej. Yesus aqa angro narngi qobur di gogetosib gileb.
Yesus a nangi koba na qobur) di gogetosai. 23 Ariya tamo urngasari nangi alile di sonabga
gobuy qudei Taiberias qureq dena beb. Bosib sawa Tamo Koba Yesus a pailyosiq nangi
ingi anainjrej gaji sawa jojomg di tiryeb. 24 Yesus aqa angro nangi ti di sosai. Tamo ungasari
nangi degsi unsibqa qobur) di gogetosib gilsib Kaperneam qureq di Yesus qa njamoqneb.

Yesus a segi nambile qa bem uyo bole

25 Ariya nangi ya agu taqal beiq di Yesus itosib nenemyeb, “O Qalie Tamo Koba, ni sey
bati gembu endeq bem?” 26 Onaqga Yesus na kamba minjrej, “E bole merngwai. E magwa
babteqnam ningi unoqneb ningi deqa are qalsib e ga namosai. E ningi bem anaingonam
uynab menetngej ningi deqa are qalsib e ga nameqnub. 27 Jejamu qa ingi a kobogas. Ningi
ingi deqa wauaib. Nambile gaigai sqajqa ingi deqa ningi wauoqniy. Ingi di e na ningi anaingit
uyqgab. E Tamo Aggro. Ijo Abu Qotei na e giltbej.”

280Onaga nangina kamba Yesus nenemyeb, “Iga Qotei aga wau kiye yognqom?” 29 Onaqga
Yesusnaminjrej, “Qotei aga wau agi merngwai. Ningi tamo Qoteina qarinyej qajia ga nungo
areqalo singilatiy. Tamo di agi e segi.”

30-31 Onaqga narngi Yesus aqa anjam di qusibga olo nenemyeb, “Ni manwa kiye babtim iga
unsim ni ga gago areqalo singilatqom? Nami gago moma nargi wadau sawaq di sosibga
bem uyoqneb. Agi Qotei aqa anjam bei endegsi unu, ‘Moses a lan) qure qa bem tamo
ungasari nangi anainjreqnag uyoqneb.” Deqa ni wau kiye yim iga unsim ni ga poigim gago
areqalo ni qa singilatqom?” 320Onaga Yesus na kamba minjrej, “E bole merngwai. Bem Moses
na tamo urngasari nangi anainjrej qaji di lar) qure qa bem bolesai. Bem Ijo Abu na ningi
anaingoqngas qaji di laf) qure ga bem bole. 33 Bem di Qotei aqa segi bem. Bem di lay qureq
dena mandamgq aisiq tamo urngasari mandamg endi unub gaji nangi nambile enjreqnu.”

34 Onaga nanggi na Yesus minjeb, “O Tamo Koba, bati gaigai bem di anaigoqne.” 35 Onaqa
Yesus na minjrej, “E segi nambile qa bem uyo bole. Deqa tamo bei a ijoq bgas di a bunu
mamyqasai. Tamo bei a e qa aqa areqalo singilatqas di a bunu ya qaryqasai dego.

36 “Ningi nungo namdamu na e nubeqnub. Ariya ningi e ga nungo areqalo singilatosaieqnub.
E nami degsi merngem. 37 Ningi quiy. Tamo ungasari kalil Qotei na e ebej gaji nangi ijoq
bogngab. Tamo ungasariijoqbgab qaji nangidi e na olo winjrqa keresai. 38 Eijo segiareqalo
dauryqajga deqa e lary qure uratosim mandamgq aiyosai. Abu e qarinbej qaji aqa areqalo
dauryqajqa deqa e lay qure uratosim mandamgq aiyem. 39 Abu e qarigbej qaji aqa areqalo
agiende. Tamo ungasari a na ebej qaji bei e uratit padalqasai. E nangi kalil dinjo bati qa olo
subq na tigeltnjrqai. 40 Od, ijo Abu aqa areqalo agiende. Tamo ungasari kalil e nuboqnsib
e qa naggo areqalo singilateqnub qaji nangi nambile gaigai sqab. Dinjo bati qa e na nangi olo
subq na tigeltnjrqai. E Qotei aqa Niri unum deqa e kumbra di yqai.”

41 Onaqa Juda naggi Yesus aqa anjam di qusibga nangi a gqa ugeosib yomuoqneb. Di
kiyaqa? A marej, “E segi bem bole lar) qure uratosim mandamq aiyem qaji.” 42 Nangi a
ga yomuoqnsib marogneb, “Tamo di Yesus. A Josep aga niri. Aqa ai abu nangi qa iga qalie
bole. A kiyaqa marqo, ‘E laf) qure uratosim mandamg aiyem’?”

43 Onaqa Yesus na kamba minjrej, “Ningi e ga lana lana nirioqnaib. 44 Tamo bei aqa
segi areqalo na ijoq bga keresai. Ijo Abu e qarinbej qaji a na tamo bei aga are tigeltetim
ijoq bqas. Yim dino bati ga e na olo subq na tigeltqai. 45 Agi Qotei aga medabu o qaji
tamo nangi nami anjam endegsib nengrenyeb, ‘Qotei na tamo kalil nangi anjam plaltosim
minjrogngas.” Anjam degsib nengrenyeb. Deqa tamo kalil ijo Abu aqa anjam quognsib a
ga poinjreqnu gaji nangi ijoq bogngab.

46 “Tamo bei a ijo Abu aqa ulatamu unosai bole sai. E segi qujai ijo Abu aqa ulatamu
unem. Agi e nami Qotei aqaq dena mandamg aiyem. 47 E bole merngwai. Tamo a e ga aqa
areqalo singilatqas di a yambile gaigai sqas. 48 E segi nambile qa bem uyo bole. 49 Nami nuygo
moma nangi wadau sawaq di sosibgqa bem uyogqneb. Bunugna nangi kalil morenekriteb.
50 Ariya e segi qujai bem bole lan qure uratosim mandamq aiyem qaji. Tamo ungasari
nangi bem di uyqab di nangi morernqasai. 51 E segi nambile qa bem bole lay qure uratosim
mandamg aiyem qaji. Tamo bei a bem di uyqas di a nambile gaigai sqas. Bem di agi ijo
jejamu. E na tamo ungasari mandamq endi unub qaji nangi ijo jejamu anainjrit uyqab.
Uysib nangi nambile sqab.”

52 Onaqa Juda naggi Yesus aqa anjam di qusib segi segi anjam na qotognsib marogneb,
“Tamo di a kiyersim aqa jejamu iga anaigim uyqom?”

530naqa Yesus na kamba minjrej, “E bole merngwai. E Tamo Angro. Deqa ningiijo jejamu
tiijolen tiuyqasai di ningi nambile sqasai. 34 Tamo nangiijo jejamu tiijo ley ti uyqab di nangi
nambile gaigai sqab. Deqa dino bati qa e na nangi olo subq na tigeltnjrqai. 35 Ijo jejamu di
ingi uyo bole. Ijo ley) di ya uyo bole. 36 Tamo nargi ijo jejamu ti ijo ley ti uyqab di nangi e
beterbesqab. E dego nangi beternjresqai. 57 Ijo Abu jambile unu qaji a na e garinbej deqa
aqa singila na e dego nambile unum. Dego kere tamo nangi ijo jejamu ti ijo ley) ti uyqab di
nangiijo singilana nambile sqab. 38 E segi bem bole lan) qure uratosim mandamgq aiyem qaji.
Nungo moma nargi nami bem uyoqneb dego sai. Nangi bem uyoqnsib olo morenogneb. E
segi bem uyo bole. Deqa tamo nangi bem bole di uyqab di nangi morernqasai. Nangi njambile
gaigai sqab.” 59 Yesus a Kaperneam qureq Juda nango Qotei tal miligiq di sosiga Qotei aqa
anjam di palontosiq tamo ungasari nangi minjrogne;j.

Yesus a segi nambile gaigai sqajqa utru

60 Onaga tamo ungasari Yesus dauryoqneb qaji nangi aqa anjam di qusibga nangi
gargekoba endegsib maroqneb, “Anjam di gulbe koba. Tamo yai nangi anjam di poinjrqa
kere?” 61 Degsib maroqgnsib Yesus ga yomueqnabqa di qalieosiqa minjrej, “Ijo anjam dena
nungo areqalo ugetetngwoqa ningi ijo fiam ulontonub e? 62 E Tamo Angro. Qure e nami
sogqnem gaji deq olo oqoqnitqa ningi e nubsibqa kiyersib are gqalgab? 63 Qotei aga Mondor
aseginatamo urgasari nanginambile enjreqnu. Nungo jejamu na ningi aqaryaingwa keresai.
Ijo anjam Kkalil e ningi merngeqnum qaji endi Mondor aqa anjam. Anjam dena ningi jambile
oqab. 64 Ariya ningi qudei e qa nungo areqalo singilatosaieqnub.” Yesus a nangi degsi minjrej.
Di kiyaqa? Tamo yai nangi a qa nango areqalo singilatqasai di a nami qalieej. Bunugna
aga angro bei na a osim jeu tamo nango banq di atqas di dego a nami qalieej. 65 Osiqa
minjrej, “Utru deqa e ningi merngonum, ‘Qotei na tamo bei aqa are tigeltetqasai di a ijoq
bqa keresai.’ ”

66 Yesus a anjam degsi marnaga tamo ungasari gargekoba a nami dauryoqneb qaji nangi
adauryqa uratosibjaraiyeb. 67 Onaga Yesus na aqa afgro 12 nangi nenemnjrej, “Ningi dego
e uratbosib jaraiqab e?”

68 Onaga Saimon Pita na minjej, “O Tamo Koba, iga ni uratmosim tamo yai aqaq gilqom?
Tamo dego bei sosai. Ni segi qujai nambile gaigai sqajqa anjam mergeqnum. 69Iga ni qa
gago areqalo singilatosim endegsi qalieonum, Qotei aqa segi Tamo Bole a na nami giltej qaji
agini qujai.”

70 Onaqa Yesus na minjrej, “E segi na ijo angro 12 ningi giltngem. Ariya nungo ambleq di
afngro bei a mondor uge ti unu.” 7! Yesus a Saimon Iskariot aqa niri Judas a ga degsi marej.
Yesus aqa angro 12 nangi deqaji bei agi Judas. A na bunugna Yesus osiq jeu tamo nango
banq di atej qaji.

7

Yesus a Jerusalem aiyej

1Bati bei Yesus a Judia sawaq di laqajqa uratosiq walwelosiq Galili sawaq di laqnej. Di
kiyaqa? Juda tamo kokba nangi a qalib moiqajqa marogneb deqa. 2 Ariya Juda nango
yori bati koba jojome;j. Yori bati di aqa utru agiende. Juda nango moma nangi nami jagwa
oqajqa tal gereiyoqnsib osilagneb. 3Deqa Yesus aga was nangi na minjeb, “Ni Galili sawaq
endi saim. Ni tigelosim Judia sawaq aiye. Aisim dia ino manwa babtognimga ino angro
nangi unoqnqgab. 4Niino manwa boleq atqajga are soqnim ni uli na yaim. Ni tamo ungasari
kalil nango namdamugq di yogne.” 5 Yesus aqa was nangi a qa nango areqalo singilatosai deqa
nangi degsib misilin) anjam minjeb. ¢ Onaqa Yesus na kamba minjrej, “Ijo bati kereosaiunu.
Ariya bati kalil di nungo bati. 7 Mandam tamo nangi ningi jeutngwa keresai. Ariya nangie
jeutbeqnub. Di kiyaqa? E nango kumbra uge uge babtetnjreqnum deqa. 8 Ningi segi aisib
yori bati di uniy. Ijo bati kereosai unu deqa e aiqasai.” 9 Yesus na aqa was nangi degsi
minjrsiqa a Galili sawaq di sognej.

10 Ariya aga was narngi yoribati di unqajqa ainabqa a dego aiyej. Aboleqdi aiyosai. Tamo
nangi a unaib deqa a loumosiq aiyej. 11 Yori bati di brantonaga Juda tamo kokba nangi
Yesus ga namoqgneb. Namognsib maroqneb, “Yesus a qabi unu?” 12 Onaqa tamo urgasari
gargekoba nangi segi segi yirinognsib anjam lana lana Yesus qa marogneb. Qudei nangi
maroqneb, “Yesus a tamo bolequja.” Qudei nangi marogneb, “Sai. A na tamo ungasari
nangi gisa gisannjreqnu.” 13 Nangi degsib marogneb. Ariya nangi Juda tamo kokba nangi
ulainjrsib deqa nangi Yesus qa boleq di anjam marosaiogneb.

14 Ariya yori bati gilsiq ambleqyonaqa Yesus a segi brantosiqa atra tal miligiq gilsiq dia
tamo ungasari nafngi Qotei aga anjam palontosiq minjrognej. 15 Onaqa Juda tamo kokba
nangi Yesus aqa anjam di qusibqa nangi tulay prugugetosib segi segi marogneb, “Yesus
aqga powo kobaquja di gabe na osiga anjam maregnu? A nami skul beiq gilosai.” 16 Onaqa
Yesus na kamba minjrej, “Anjam e mareqnum endi ijo anjam sai. Anjam endi ijo Abu e
qaripbej qaji aqa anjam. 17 Tamo bei a Qotei aqa areqalo dauryqajga are sognimga anjam
e mareqnum daji endi aqa utru a geregere poiyqas. Osim qalieqas, ijo anjam endi Qotei
aqaq na bej. E ijo segi areqalo na marosaieqnum. A degsim qalieqas. 18 Tamo bei aqa segi
areqalo na anjam margqas di a aqa segi fiam soqtqa osim deqa anjam marqas. Ariya e Qotei
aqa flam soqtqa are qaleqnum. Agi a na e qarinbej. Deqa e tamo bole. E gisan tamo sai.

19 “Nami Moses na ningi dal anjam engej. Ariya ningi dal anjam di dauryosaieqnub.
Kiyaga ningi e lubsib moiyotbqa mareqnub?” 20 Onaqga tamo ungasari nangi na kamba
Yesus minjeb, “Mondor uge inoq di unu. Yaina ni lumsim moiyotmga mareqnu?” 21 Onaga
Yesus na kamba minjrej, “E manwa qujai babtem deqa ningi kalil prugugeteqnub. 22 Ariya
ningi are qaliy. Moses a ningi muluy engej deqa nungo angro mel nango mulurn waiyqa
bati bosiq yori bati tintineqnu di ningi yori bati qa narngi mulun breinjreqnub. Bole, Moses
a muluy ga utru sai. Nungo moma nangi muluy ga utru. 23 Ningi Moses aqa dal anjam
dauryqa maroqnsib yori bati qa nungo angro mel nangi muluy breinjreqnub. Ariya e
yori bati ga tamo qujai aqa jejamu boletonamqa ningi unsibqa kiyaqa e qa girineqnub?
24 Ningi lana namdamu na ijo kumbra tenemtaib. Geregere ijo kumbra tenemtosib bole qa
maroqniy.”

Yesus a tamo yai?

25 Bati deqa tamo ungasari qudei Jerusalem di soqneb qaji nangi segi segi endegsib
marogneb, “Yesus a kiyo Juda gate nangi na qalib moigajqa lagnub? 26 Ningi uniy. A boleq
di anjam palonteqnaqga nangi a anjam bei minjosaieqnub. Nangi qalie kiyo, a Kristus?
27 Kristus a gabe na bqgas di tamo bei a qalieqasai. Ariya tamo endi aqa qure utru di iga
qalie bole.”

28 Onaga Yesus a atra tal miligiq di sosiga a lelenjosiga Qotei aqa anjam palontosiq tamo
ungasari nangi endegsi minjrej, “Ningi e qa qalie e? E qabe na bem di dego ningi qalie e?
Ariya e ijo segi areqalo na bosai. Ijo Abu na e qarinbonaq bem. Ijo Abu a segi anjam bole ga
utru. Ningi a qa qaliesai. 29E a ga qalie bole. E agaq na bem. A na e qarinbej.”

30 Onaqa Juda tamo kokba narngi Yesus aqa anjam di qusibga nangi a ojsib tonto talq di
waiyqa maroqneb. Ariya a ojqa bati kereosaisoqnej deqa tamo bei na a ojosai. 31 Bati
deqa tamo urngasari gargekoba nangi Yesus ga nango areqalo singilatogneb. Osib maroqneb,
“Tamo endi a manwa gargekoba babteqnu. Kristus a bosim tamo endi burnyqa keresai.”

Farisinangi Yesus ojqa mareb

32 Tamo ungasari nangi Yesus qa anjam degsib mareqnab Farisi nangi qusibqa atra tamo
kokba ti koroosib gaja tamo qudei garinnjrnab Yesus ojqa gileb. 33 Deqa Yesus a endegsi
marej, “E ningi koba na sokifialayosiy ijo Abu e qarinbej qaji agaq olo oqwai. 34 Oqitqa ningi
e qa namgqab e nubqasai. Qure e sqai di ningi oqwa keresai.” 35 Onaqa Juda tamo kokba
nangi segi segi maroqneb, “Yesus a qabitimqa iga a unqasai? A Grik nango sawaq ogsim
dia Juda tamo qudei ti sosib Grik naygi anjam plaltosim minjrogngas kiyo? 36 A marqo,
‘Ningi e ga namqab di ningi e nubqasai. Qure e sqai di ningi oqwa keresai.’ Utru kiyaqa a
degsi marqo?”

Yesus a nambile gaigai sqajqa ya qa marej

37 Ariya yori bati gilsiq koboqga lagnaqga yori kobaquja brantonaqa Yesus a tigelosiga
lelenosiq marej, “Tamo bei a ya garyimga ijoq bosim ya uyem. 38 Tamo bei a e qa aqa
areqalo singilatqas di aqa are miligiq na nambile gaigai sqajqa ya oqognsim ya ani bul
polyogngas. Nami Qotei aqa anjam degsib nengrenyeb unu.” 39 Yesus a ya ga marej di
a Mondor Bole sigitosiqa yawo anjam marej. A lay qureq oqosaisosiq deqa a fiam koba
osaisoqnej. Deqa bati di tamo nangi a qa nango areqalo singilateb qaji nangi Mondor Bole
di osaisoqneb.

Tamo ungasari nangi Yesus aqa anjam qusib poaiyeleb

40 Onaga tamo ungasari qudei nangi Yesus aqa anjam di qusib marogneb, “Bole, Qotei
aqa medabu o tamo nami Qotei na qarinyim bqajga marej qaji agi a endi.” 41 Onaqa qudei
maroqneb, “Tamo endi a bole Kristus.” Onaqa qudei maroqneb, “Sai. Kristus a bqas di a
Galili sawaq dena bqgasai. 42Kristus a Devit aqa ler) na nambabosim aqa qure utru Betlehem
dena bqas. Nami Qotei aqa anjam degsib nengrenyeb unu.” 43 Tamo ungasari nangi degsib
Yesus ga anjam tititosib pirifjosib poaiyeleb. 44 Osib nangi qudei Yesus ojqa mareb. Mareb
di tamo bei na a ojosai.

Juda tamo kokba nangi Yesus qa nango areqalo singilatosai

45 Onaga gaja tamo nangi olo puluosib atra tamo kokba ti Farisi ti nangeq ainabqa
minjreb, “Ningi kiyaqga Yesus ojsib osi bosai?” 46 Onaqa qaja tamo nangina kamba minjreb,
“Iga Yesus aga anjam quonum di anjam bolequja marognaj. Tamo bei nami anjam deqaji
marosaioqnej. Deqa iga a ojosai.” 47 Onaqa Farisi nangi na minjreb, “Yesus a ningi dego
gisangwo e? 48 Ningi uniy. Juda gate bei Yesus qa aga areqalo singilatosai. Farisi tamo bei
dego Yesus ga aqa areqalo singilatosai. Sai bole sai. 49 Ariya tamo ungasari lana lanaj nangi
dal anjam qaliesai deqa nangi Yesus qa nango areqalo singilateqnub. Tamo urngasari nangi di
Qotei na torei qoreinjrim padalqgab.”

50 Onaga Juda gate Nikodemus agi nami Yesus aqaq gilsiq anjam minjej qaji a Farisi
nango ambleq di tigelosiga minjrej, 51 “Gago dal anjam kiyersi unu? Iga tamo beilana ojsim
aga une ga pegiyqom e? Sai. Gago dal anjam degsi sosai. Iga mati aqa anjam qusim aqa
kumbra geregere qalieqom.” 52 Onaqa Farisi nafngi na kamba minjeb, “Ni dego Galili qaji
tamo kiyo? Qotei aga anjam nengrenq di unu qaji di geregere peleiye. Peleiyim endegsi
poimgas, Qotei aga medabu o gaji tamo bei a Galili sawaq dena bqasai.”

Una bei une atej qaji a ojsib Yesus aqa areq osi beb
53 Onaqa koro koboonaqga tamo urngasari kalil nangi jaraiyosibqa nango segi segi talq
gileleneb.

8

1 Ariya Yesus a Oliv manaq oqej. 2 Nobgolo ambru a olo tigelosiqa atra tal miligiq gilej.
Gilsiq di sonaga tamo ungasari kalil nangi aqa areq beqnabqa a awoosiqa Qotei aqa anjam
palontosiq minjrognej. 3 Ariya una bei a tamo bei wo une ateqnab tamo qudei na uneb.
Unsibqga dal anjam qalie tamo nangi ti Farisi nangi ti minjrnab qusibga ura di ojsib osi bosib
tamo ungasari nango Namdamugq di tigelteb. 4 Osib Yesus minjeb, “O Qalie Tamo Koba, una
endi a tamo bei wo une ateqnab tamo qudei na unjronub. 5 Ni galie, Moses a nami dal
anjam endegsi nengrenyej, ‘Una bei a tamo bei wo une atibga menir na a qalib moiyem.’
Deqa ni kiyersi marqam?” 6 Nangi Yesus degsib nenemyeb. Di kiyaqa? Nangi a lana are
gametib a anjam bei grotimqa qusib a ojqajga deqa. Onaqa Yesus a kamba nangi anjam
bei minjrosai. A mana qamsiq turuosiqa barn gei na mandamq di nengrenyoqne;.

70Onaqa nangina olo anjam di Yesus nenemyonabqa a tigelosiqa minjrej, “Nungo ambleq
di tamo bei une saiqoji unu kiyo? Sognimga ningi na minjib a namo menin osim una
di qalem.” 8 Osiqa olo turuosiqa mandamgq di nengrenyoqnej. ® Onaga nangi Yesus aqa
anjam di qusibga segi segi oqedosib jaraiyeb. Tamo geli nangi namoosib jaraiyonab qudei
bunueb. Osib nangi kalil Yesus uratonab a segi sogqnej. Una di a Yesus aga ulatamugq di
tigelesoqne;j.

10 Onaga Yesus a olo tigelosiga una di minjej, “Una, tamo nangi gabitonub? Ni unime.
Tamo bei na ino une ga olo ni mermosai.” 1! Onaqa una dena Yesus minjej, “Od, Tamo
Koba, tamo bei na ijo une qa olo merbosai.” Onaqa Yesus na minjej, “E dego ino une ga
mermgasai. Deqa ni gile. Olo une bei ataim.”

Yesus a pulon bulosiq tamo nangi suwantnjreqnu

12 Osiqa Yesus na tamo urngasari nangi olo endegsi minjrej, “E mandamgq endi puloy bul
unum. Tamo a e daurbqas di a ambruq di walwelqasai. A suwarnoq di walwelognsim
nambile gaigai sqas.” 13 Onaqa Farisi nangi Yesus aqa anjam di qusib minjeb, “Ni segi ino
kumbra ti ino wau ti ubtosim mareqnum. Deqa iga bole ga margasai.” 14 Onaqa Yesus
na kamba minjrej, “E segi ijo kumbra ti ijo wau ti ubtosiy marqai di ningi bole ga marqa
kere. Di kiyaqa? E gabe na bem di e segi qalie bole. E puluosiy olo gabitqai di dego e
qalie. Ariya e qabe na bem di ningi qaliesai. E puluosiy olo qabitqai di dego ningi qaliesai.
15Ningimandam qa kumbra na tamo nangi peginjreqnub. E tamo nangi peginjrosaieqnum.
16 Ariya e tamo nangi peginjrqai di e kumbra tintin na peginjrqai. Dikiyaqa? E segina tamo
nangi peginjrosaieqnum. Ijo Abu e qarinbej gaji a ombla na tamo nangi peginjreqnum.
17 Nungo dal anjam bei endegsib nengrenyeb unu, ‘Tamo aiyel nangi anjam qujai marqab
di nango anjam bole brantqas.’ 18 Deqa e segi ijo kumbra ti ijo wau ti ubtosim mareqnum.
Ijo Abu e qarinbej qaji a dego e ombla ijo kumbra ti ijo wau ti ubtosim mareqnum.”

19 Onaqa Farisi nagngi na Yesus nenemyeb, “Ino Abu a gabi unu?”

Onaga Yesus na kamba minjrej, “Ningi e qa qaliesai deqa ningi ijo Abu qa dego qaliesai.
Ningi e qa qalie qamu ningi ijo Abu qa dego qalie qamu.”

20 Yesus a atra tal miligiq di sosiqa anjam degsi plaltosiq marej. A silali ato gaji warum
jojomq di awesoqnej. Warum dia tamo nangi Qotei atraiyognsibqa silali atogqneb. Yesus
ojqa bati kereosaisoqnej deqa tamo bei na a ojosai.

Yesus a marej, “Qure e oqwai di ningi oqwa keresai”

21 Onaga Yesus na tamo ungasari nangi olo endegsi minjrej, “E ningi uratygitqa ningi e
ga namgab e nubqgasai. Ningi nungo une ti sosib morenqab. Qure e oqwai di ningi oqwa
keresai.” 22 Onaqa Juda nangi Yesus aqa anjam di qusibqa segi segi endegsib maroqneb,
“Yesus a kiyaga marqo, ‘Qure e oqwai di ningi oqwa keresai’? A na aqa segi jejamu qalim
moiqas kiyo?” 23 Onaqa Yesus na olo minjrej, “Ningi mandam endena branteb. E lar goge
na bem. Ningi mandam gaji tamo. E mandam qaji tamo sai. 24 Deqa ningi e qa nungo
areqalo singilatiy. Osib poingem, e segi qujai gaigai degsi unum. Ningi degyqasai di ningi
nungo une ti sosib morernqab. Agi e nami ningi degsi merngonum.”

25 Onaga nangi na Yesus nenemyeb, “Ni tamo yai?” Onaga Yesus na minjrej, “E nami
ijo kumbra ti ijjo wau ti ubtosim merngoqnsim agi bini merngeqnum. 26 E anjam gargekoba
merngsiy nungo une qa pegingwajqga ijo areqaloq di unu. Ariya ijo Abu e garinbej qaji a
anjam bole ga utru. Deqa anjam kalil a na merbeqnu qaji di e quognsim tamo urngasari
mandamg endi unub gaji nangi minjreqnum.” Yesus a narngi degsi minjrej.

27 Juda nangi qaliesai, Yesus a Abu ga nangi minjrej. 28 Deqga a na olo minjrej, “Ningi
e Tamo Angro soqtbosib gaintbibqa bati deqa ningi poingwas, e segi qujai gaigai degsi
unum. Osib qalieqab, e ijo segi areqalo na kumbra bei yosaieqnum. Anjam kalil ijo Abu
na merbeqnaq queqnum daji di segi e mareqnum. 29Ijo Abu e qarinbej qaji a e ombla
sosiqa tagbejunu. E gaigai kumbra Kkalil a tulan areareteqnu qgaji di dauryeqnum. Deqa
ana e uratbosaieqnu.” 30 Yesus a anjam degsi marnaqga tamo ungasari nangi qusibqa nangi
gargekoba a gqa nango areqalo singilateb.

Yesus na iga aqaryaigimqa gago une na iga taqatgwa keresai

31Juda nangi Yesus qa nafngo areqalo singilateb gaji nangi a na endegsi minjrej, “Ningi
ijo anjam singila na dauryoqniy. Ningi degyqab di ningi ijo angro tintin sqab. 32 Sosibqa
ningi anjam bole geregere qalieqab. Yimga anjam bole dena ningi aqaryaingimqa ingi bei
na ningi ojsim tagatngwa keresai.” 33 Onaqa nagngi na kamba minjeb, “Iga Abraham aqa
moma. Iga nami tamo bei aqa kangal tamo sosai. Deqa ni kiyaqa mergonum, ‘Ingi bei na
ningi ojsim taqatngwa keresai’?”

34 Onaqa Yesus na kamba minjrej, “E bole merngwai. Tamo kalil une yeqnub qaji nangi
une aqa kangal tamo bul unub. 35 Kangal tamo nangi lana wau tamo unub deqa nangi abu

saiqoji. Ariya angro nangi abu ti unub deqa nangi gaigai nango abu ombla sqab. 36 E Qotei
aqa Niri deqa e Abu ti unum. Deqa e na ningi aqgaryaingitqa nungo une na ningi ojsim
taqatygwa keresai bole sai.

37“E qalie, ningi Abraham aqa moma unub. Ariya ijo anjam nurngo are miligiq di sosai.
Utru deqa ningi e lubsib moiyothga mareqnub. 38 Kumbra kalil ijo Abu na e osorbeqnu qaji
deqa e saeqnum. Ningi dego kumbra kalil nungo abu na osorngeqnu qaji di dauryeqnub.”

39 Onaga Juda naggi Yesus aqa anjam di qusibga olo kamba minjeb, “Gago abu hole
agi Abraham.” Onaga Yesus na minjrej, “Ningi Abraham aqga ayngro unub qamu kumbra
Abraham a yoqnej qaji di ningi dego dauryeqnub qamu. 40 Ariya ningi dauryosaieqnub.
Anjam bole kalil Qotei na e merbeqnaq queqnum gaji di e ningi olo merngeqnam ningi e
lubsib moiyotbga mareqnub. Abraham a kumbra deqaji yosaiognej. 41 Ningi nungo abu
aqa kumbra dauryeqnub.” Onaga nangi na minjeb, “Gago ai nangi lana lana laosib iga
nambabtgosai. Gago Abu qujai agi Qotei.” 42 Onaqa Yesus na minjrej, “Qotei a nungo Abu
gamu ningi e qalaqalaibonub qamu. Di kiyaqa? E Qotei aqaq na bem deqa. E ijo segi
areqalo na bosai. Qotei na e gqarinbonaq bem.

43 “Kiyaqa ningi ijo anjam endi poingosai? E merngwai. Ningi ijo anjam quqwa keresai
deqa. 44 Ningi nungo abu Satan aqa angro sosib aqa areqalo dauryqajqa tular singilaeqnub.
Satan a nami ler) ojo tamo soqnej agi a bini degsi unu. A kumbra bole dauryosaieqnu. A
kumbra bole dauryqajqa torei urateqnu. A gisar) tamo. A anjam marqas di a gisar anjam
segi marqas. A gisay anjam qa utru. A gisan anjam Kkalil ga abu. 45 Ariya e anjam bole
palonteqnam niggi ijo anjam nungo areqaloq di singilatosaieqnub. 46 Ningi ijo jejamuq di
une qametbeqnub e? E anjam bole maritqa ningi kiyaqa ijo anjam nungo areqaloq di
singilatgasai? 47 Tamo ungasari Qotei aqaq na beb gaji nangi aga anjam queqnub. Ningi Qotei
aqaq na bosai deqa ningi aga anjam quosaieqnub.”

Yesus a segi qujai gaigai degsi unu

48 Onaga Juda nangi Yesus aqa anjam di qusibga minjeb, “Iga bole maronum, ni Samaria
gaji tamo. Mondor uge inoq di unu.” 49 Onaga Yesus na kamba minjrej, “Mondor uge ijoq
di sosai. E ijo Abu aqa fiam soqteqnam ningi na olo ijo fiam ugetetbeqnub. 50 E ijo segi fiam
soqtqa are qalosaieqnum. Ijo Abu a segi na ijo fiam soqtetbqa are qaleqnu. Agi a na qujai
nungo une qa ningi pegingeqnu. 51 E bole merngwai. Tamo beina ijo anjam qusim dauryqas
di a moiqa keresai. Sai bole sai.”

52 Onaqa Juda nangi na minjeb, “Endego iga qalieonum, mondor uge inoq di unu.
Abraham a moiyej. Qotei aga medabu o qaji tamo kalil nangi dego morenekriteb. Ariya
ni maronum, ‘Tamo bei na ijo anjam qusim dauryqas di a moiqa keresai.’ 53 Ni gago moma
utru Abraham bunyqam kiyo? A moiyej. Qotei aga medabu o qaji tamo kalil nangi dego
morerneb. Deqa ni segi qa kiyersi marqam?”

54 Onaqa Yesus na kamba minjrej, “E ijo segi fiam soqteqnum gamu e lana soqteqnum
gamu. Ariya ijo Abu na ijo fiam soqtetbeqnu. Agi ningi a qa mareqnub, ‘A gago Qotei.’
55 Ningi a qa qaliesai. E segi a qa qalie. E a qa qaliesai degsi marqai di e ningi bul gisay
tamo sqai. E a qa qalieosim deqa agi aga anjam dauryeqnum.

56 “Nurngo moma utru Abraham a nami ijo bqajqa bati unga marsiqa areboleboleiyonaq
soqnej. A unsiqa tularn areboleboleiyej.” 57 Onaqga Juda nangi Yesus aqa anjam di qusibqa
minjeb, “Ino wausau 50 osaiunu. Ni Abraham unem e?” 58 Onaqga Yesus na kamba minjrej,
“E bole merngwai. Abraham a njambabosaisonaqa e segi qujai gaigai degsi unum.”

59 Onaga nangi Yesus aqa anjam di qusibga minjin) ogqetnjrnaga menir elenosib Yesus
menin na qalsib moiyotga yonab a loumosiq atra tal uratosiq ulane;.

9

Yesus a tamo nam qandimo boletej

1Yesus a walwelosiq gilsiq gam qalaq di tamo bei ai miligiq na nam gandimo yambabej
gaji di awesonaq unej. 2Onaqa Yesus aqa angro nangi na nenemyeb, “O Qalie Tamo Koba,
yai aga une na tamo di a yam qandimo rjambabej? Aqa segi une na kiyo aqa ai abu nango
une na kiyo?”

3Onaqa Yesus na kamba minjrej, “Tamo di aqa une na sai. Aqa ai abu nango une na sai
dego. A nam qandimo yambabej di aqa utru agiende. Qotei na a boletimqa tamo ungasari
nangi Qotei aqga wau unsib aqa fiam soqtgab. 4 Sawa suwarnesoqnimqa ijo Abu e qarinbej qaji
aqa wau yogngom. Ambruamga tamo nangi wauqga keresai. 5E mandamg endi sosimga e
mandam endeqa pulor bul unum.”

6 Yesus na aqa angro nangi degsi minjrsiqa mandamgq di miselosiq aqa misel mandam ti
ojnaqjagibulonaq osiqa tamo di aga namdamuq di atej. 7 Atsiqa garinyosiq minjej, “Ni gilsim
ya bei fiam Siloam di yal.” “Siloam” di Hibru anjam. Aga damu, “Qarinyqo.” Onaqa tamo

di a gilsiq yalonaqa nam poiyonaga sawa unej. Sawa unsiqa olo puluosi bej. 8 Bonaqa aqa
qure qujai nangi ti tamo narngi a nami nam qandimo sosiqa silali qa nilnjrognej qaji nangi ti
a unsibga mareb, “Tamo nami silali ga nilgognej qaji agiende kiyo?” 9 Onaqa tamo qudei
nangi mareb, “Od, agi a qujai.” Onaga tamo qudei nangi mareb, “A sai. Endi tamo bei. Aqa
ulatamu tamo nam qandimo aqa ulatamu bul.” Onaqa a segi na minjrej, “Agi e segi.”

10 Onaqga tamo ungasari nangi na nenemyeb, “Ni namdamu Kkiyersi poimqoqa sawa
unonum?” 11 Onaga a na kamba minjrej, “Tamo bei aqa fiam Yesus a na jagi gereiyosiq
ijo namdamugq di atsiga merbqo, ‘Ni gilsim Siloam yaq di yal’ Degsi merbqoqa e gilsim
yalonumga nam poibgoga sawa unonum.” 12 Onaga tamo ungasari nangi na olo nenemyeb,
“Tamo ni boletmqo gaji a qabi unu?” Onaqa a na minjrej, “A qabitqo kiyo di e qaliesai.”

13 Onaqa tamo urngasari nangi na tamo nami nam qandimyesoqnej qaji di osib Farisi
nangoq osi gileb. 14 Bati Yesus na jagi gereiyosiq tamo di boletej di Juda nango yori bati.
15 Deqa Farisi nangi na tamo di endegsib nenemyeb, “Ni jamdamu kiyersi poimqoqa sawa
unonum?” Onaqa a na minjrej, “Tamo bei aqa fiam Yesus a jagi misel ti bulyosiq ijo
namdamugq di atqoqa e yalonum nam poibqoqa sawa unonum.” 16 Onaqa Farisi qudei nangi
mareb, “Yesus a yori bati grotqo deqa iga qalieonum, Qotei na a qarinyosai.” Ariya Farisi
qudei nangi mareb, “Sai. Une tamo a kiyersim manwa deqaji babtqas?” Farisi nangi anjam
deqa yirinjosib poaiyeleb.

17 Onaqga nangi na tamo di olo nenemyeb, “Yesus a ino namdamu boletqo deqa ni a ga
kiyersi are qalonum?” Onaga a na minjrej, “E are qalonum, a Qotei aga medabu o gaji
tamo bole.”

18 Tamo di a nami nam gandimo sosiqa olo nam poiyej deqa Juda tamo kokba narngi
areqalo kobaiyeb. Osib aqa ai abu nangi metnjrnab beb. 19Bonabga endegsib nenemnjreb,
“Tamo endi nungo angro e? A bole yam gandimo nambabej e? Boleamqa ningi na mergibqa
iga quqwom. A Kkiyersi bini nam poiyqoqa sawa uneqnu?” 20 Onaqa aga ai abu nangi na
kamba minjreb, “Di bole, a gago angro. A nam qandimo nambabej di iga qalie. 2! Ariya a
kiyersi bini jam poiyqoqa sawa uneqnu di iga qaliesai. Tamo yai na aqa jamdamu boletqo
di dego iga qaliesai. A tamo boleqo. A segi nenemyibga a segi na marqas.” 22 Aqa ai abu
nangi Juda tamo kokba nangiulainjrsib deqa anjam degsib minjreb. Juda tamo kokba nangi
nami maroqneb, “Tamo bei a marqas, ‘Yesus a bole Kristus,” degsi marimqa tamo di iga
taqal waiyonam a bunu olo Qotei tal miligiq gilqasai.” 23 Deqa nangi aiyel Juda tamo kokba
nangi ulainjrsib minjreb, “A tamo boleqo. A segi nenemyiy.”

24 Onaga tamo nami nam qandimyesoqnej qaji di Farisi nangi na olo metonab bonaq
minjeb, “Ni Qotei aqa fiam soqtosim anjam bole merge. Iga qalieonum, Yesus a une tamo.
Nidegsimerge.” 250Onaqa a na kamba minjrej, “A une tamo kiyo sai kiyo di e qaliesai. Ariya
e nami nam gandimo sognem bini e olo yam poibgoqa sawa uneqnum di e qalieonum.”

26 Onaqa nangina olo nenemyeb, “Yesus a ni kiyermqo? A kiyersi ino jamdamu boletqoqga
ni sawa uneqnum?” 27 Onaqa a na kamba minjrej, “E nami merngonum ningi ijo anjam
quetbosai. Kiyaqa ololo merngit quqwab? Ningi dego Yesus aqa angro sqajga are unu e?”

28 Onagqa Farisi nangi na tamo di misilinyosib minjeb, “Ni Yesus aqa angro. Iga Moses aga
angro. 29Iga qalie, Qotei a bole Moses anjam minjoqnej. Ariya Yesus a qabe nakiyo bej diiga
qaliesai.” 30 Onaqa tamo dena kamba minjrej, “E nungo anjam di quonum ugeibqo. Ningi
mareqnub, ‘Yesus a qabe na kiyo bej diiga qaliesai.’ Ariya Yesus a ijo jamdamu boletqoqa e
sawa uneqnum. 31Iga qalie, tamo nangi une ateqnub qaji nangi Qotei pailyqab di a nango
pailyo quqwasai. Ariya tamo nangi Qotei ga ulaoqnsib aqa areqalo dauryeqnub qaji nangi
pailyqab di a nango pailyo quqwas. 32 Tamo ai miligiq na nam qandimo nambabo qaji di
tamo bei na nami boletonaq iga quosaiognem. 33 Qotei na Yesus qarinyosai qamu a manwa
bei babtqa keresai qamu.”

34 Onaqa Farisi nangi na kamba minjeb, “Une aqa kumbra inoq di beterejunu. Ni une ti
sosim fjambabem agi bini ni degsi unum. Deqa ni Qotei aga anjam iga mergaim.” Degsib
minjsib a taqal waiyosib a olo Qotei tal miligiq gilqajqa saidyeb.

Farisi nangi tamo nam qandimo bul unub

35 Farisi nangi na tamo di taqal waiyonab Yesus a di qusiqa a qa jamosiq itosiq nenemyej,
“NiTamo Angro qa ino areqalo singilatonum e?” 36 Onaqa a na kamba Yesus minjej, “O Tamo
Koba, Tamo Arngro di yai? Ni merbimqa e qusiy ijo areqalo a qa singilatqai.” 37 Onaqa Yesus
na minjej, “Nina Tamo Angro agi itonum. Endego aqo ombla anjam mareqnum.” 38 Onaqa
ana Yesus minjej, “Od, Tamo Koba, e ni qa ijo areqalo singilatonum.” A degsi Yesus minjsiqa
aqa areq di singa pulutosiqa a biniye;.

39 Onaga Yesus a marej, “E tamo ungasari nangi peginjrqajqa deqa mandamgq aiyem.
Deqa tamo nam gandimo unub qaji nangi olo namdamu bole atoqnqab. Tamo namdamu bole
ateqnub gaji nangi olo nam qandimnjresqas.” 40 Onaqa Farisi qudei Yesus aqa jojomq di



Jon 9:41 129 Jon 10:32

tigelesoqneb qaji nangi aga anjam di qusib nenemyeb, “Iga dego nam qandimgejunu kiyo?”
41 Onaga Yesus na kamba minjrej, “Ningi nam qandimngejunu qamu ningi une saiqoji unub
gamu. Ariya ningi mareqnub, ‘Iga namdamu bole ateqnum.” Dego di ningi une ti unub.”

10

Yesus a kaja nango mandor bole

1 Osiqa Yesus a olo marej, “E bole merngwai. Tamo bei a kaja nango jer miligiq gilqa
osimqa a siranmeq na gilqa uratosim qalaq na jer prugosim miligiq gilqgas di a bajir tamo.
2Tamo a siranmeq na jen) miligiq gilgas di a kaja nango mandor bole. 3 Deqa siranme tagato
tamo na siran waqtetogqnim miligiq gilognsim aqga segi kaja nango fiam metnjrogngas.
Metnjrognim nangi aqa kakro qusib boqnib jogsim ogqedogngas. 4 A na aqga segi kaja
kalil nangi jogsim ogedognsim a nangi ga namoosim gilognimga nangi aqa kakro ga
poinjrim deqa nangi a dauryoqngab. 5 Tamo lanaj bei na nangi metnjrqas di nangi aqga
kakro qalieqasai deqa nangi a dauryqasai. Naggi a uratosib jaraigab.” 6 Yesus na yawo
anjam degsi minjrnaga nangi qusib utru poinjrosai. ?Deqa Yesus a damu ubtosiqga endegsi
minjrej, “E bole merngwai. Kaja nangi di ijo segi tamo ungasari nangi sigitnjrejunub. Jey
miligiq gilqajqa siranme agi e segi. 8 Anjam plalto tamo kalil e bosaisonam nami beb qaji
nangi bajin tamo bul. Deqa kaja nangi nango medabu dauryosaiogqneb. 9 E segi siranme.
Tamo ungasari nangi ijoq na jen miligiq gilogngab di Qotei na nangi elenqas. Amqa nangi
miligiq gile oqede oqnsib ingi bole uyoqngab.

10 “Ningi qalie, bajiny tamo nangi kaja bajinosib ugeugeinjrsib fiumqajqa deqa beqnub.
Ariya e degyqa bosai. E na kaja nangi nambile enjritqa nangi nambile tular) boledamu oqajqa
e deqa bem. 11 E kaja nango mandor bole. Mandor bole aga kumbra agiende. A kaja nangi
agaryainjrqa marsimga aqa seginjambile uratosim moiqas. 12 Ariya tamo lanaj aqa kumbra
degosai. A silali qa segi wauqas deqa a kaja nangi geregere tagatnjrqasai. A kaja nango
mandor bolesai. Kaja nangi aqa sai. Deqa bauy juwar bamga unsim kaja nangi uratnjrsim
ulanqas. Yimga bauy juwar na kaja qudei fiumim kalil segisegiosib jaraigab. 13 A silali qa
segi wauqas deqa a kaja nangi geregere taqatnjrqasai. A kaja nangi qa are qalosai. Baury
juwar bamga a kaja nangi uratnjrsim ulagqas.

14 “E kaja nango mandor bole. E ijo segi kaja nangi qa qalie bole. Ijo segi kaja nangi e ga
dego qalie bole. 15Ijo Abu a e ga qalie bole. E ijo Abu ga qalie bole. Dego kere e ijo segi
kaja nangi qa qalie bole. Nangi dego e qa qalie bole. Deqa e na ijo kaja nangi agaryainjrqa
marsiy ijo segi nambile uratosiy moiqai. 16Ijo kaja qudei dego jen ogeq di unub. Nangi jen
miligiq di sosai. Deqa e nangi dego jogsiy bosiy ijo kaja jer) miligiq di unub qaji nangi ti
turtnjrsiy jen qujaiq di breinjrit nangi mandor qujai ti sqab. Sosib ijo medabu quoqngab.
17 TJjo Abu na e tulay galaqalaibeqnu. Di kiyaqa? E ijo segi nambile uratosiy moisiy olo
subq na tigelqai. 18 Tamo bei na ijo yambile yaibqa keresai. E ijo segi areqalo na ijo nambile
uratosiy moiqai. E singila ti unum deqa e na ijo rjambile uratqa kere. Osiy olo ijo nambile oqa
kere. Ijo Abu a nami merbej, ‘Ni degye.” Deqa e degyqai.”

19 Onaqga Juda naggi Yesus aqa anjam deqa nirinjosib poaiyelebh. 20 Osib nangi gargekoba
endegsib maroqneb, “Yesus a mondor uge ti unu deqa a tulay nanariqo. Kiyaqa ningi aqa
anjam queteqnub?” 21 Onaqa nangi qudei maroqgneb, “Tamo a mondor uge ti sqas di a
anjam bole deqaji marqa keresai. Mondor uge na tamo nam gandimo boletqa kere e? Sai.”

Juda tamo kokba nangi Yesus qa minjin oqetnjrej

22 Nami Juda nango moma nangi atra tal bunuj sirar) waqteb. Deqa olo are qalqajqa yori
batiJerusalem dia brantej. Bati di ulili aiga bati. 23Onaqa Yesus a atra tal miligiq gilsiqa tal
me flam Solomon dia walwelognej. 24 Walweleqnaga Juda tamo kokba nangi aqa areq di
koroosib minjeb, “Bati gembub koboamga ni na ino kumbra ti ino wau ti ubtosim geregere
mergwam? Ni Kristus amqa geregere merge.”

25 Onaqa Yesus na kamba minjrej, “E nami ningi merngem, ‘E Kristus.” Merngonam ningi
qunab ugeingej. Wau kalil e ijo Abu aqa filam na yeqnum qaji di ningi geregere tenemtoqniy.
Tenemtosib endegsi poingwas, bole, e Qotei aga Niri. 26 Ningi ijo kaja sai deqa ningi e qa
nungo areqalo singilatosaieqnub. 27 Ijo kaja nangi ijo medabu queqnub. E nangi qa qalie
bole. Nangi e daurbeqnub. 28 E nangi njambile enjreqnum deqa naxgi njambile gaigai sqab.
Nangi padalqasai. Sai bole sai. Tamo bei na nangi ijo banq dena yaibga keresai. 29Ijo Abu
nanarngi e ebej. A segi qujai ingi ingi kalil tulay bugnjrejunu. Deqa tamo bei na ijo kaja nangi
ijo Abu aqa banq dena yaiyqa keresai bole sai. 30 Aqo ijo Abu wo tamo qujai.”

31 Onaqa Juda tamo kokba nangi Yesus aqa anjam di qusibqa nangi a qalib moigajga
marsib menir eleneb. 32 Osib Yesus qalqa lagqnab endegsi minjrej, “E na Abu aqa wau bole
gargekoba ningi osorngoqnem. Waubole kiye ga ningi e lubsib moiyotbga menir elerjonub?”

33 Onaga Juda tamo kokba nangi na kamba endegsib minjeb, “Wau bole bei ga iga ni
menin nalumgasai. Ni Qotei misilinyonum deqalumgom. Aginisegi ga maronum, ni Qotei.
Nidegsi maraim. Ni mandam tamo. Deqa ni lumgom.”

340naqa Yesus na kamba nangi minjrej, “Nungo dal anjam bei nami endegsib nengrenyeb,
‘E ningi merygonum, “Ningi qotei.” * 35 Agi Qotei na tamo qudei nangi minjrej, ‘Ningi qotei.’
A na nangi degsi minjrej. Ningi qalie, iga Qotei aqa nengren) bei gentqa keresai. 36 Abu a
segi na e giltbosiqa garinbonag mandamq aiyem deqa e maronum, ‘E Qotei aqa Niri” E
degsi maronum deqa ningi kiyaqa merbonub, ‘Ni Qotei misilinyonum’?

37 “E ijo Abu aqa wau yosaiotqa ningi ijo anjam quetbaib. 38 Ariya e Abu aga wau yitqa
ningi ijo anjam quib ugeingim olo ijo wau unsib dena geregere poingem, bole, Abu na e
beterbesonaqa e kamba Abu beteryejunum.”

39 Onaqga nangi Yesus aqga anjam di qusib a ojqa yonab a nangi qa loumosiq ulane;.

40 Ulanosiga olo Jordan ya taqal beiq gilej. Gilsiga Jon na nami tamo ungasari nagngi
yansnjroqnej qaji sawaq di soqnej. 4! Sonaqa tamo urngasari gargekoba nangi aqaq
gilognsib segi segi marogneb, “Jon a manwa bei babtosaioqnej. Ariya anjam Kkalil Jon a
Yesus ga maroqnej qaji di bole.” 42 Nangi degsib maroqneb deqa Yesus a sawa dia sonaqa
tamo ungasari gargekoba nangi a qa narngo areqalo singilateb.

11

Lasarus a makobaiyosiq moiyej

1Tamo bei aqa fiam Lasarus a maiyej. Lasarus aqa qure utru Betani. Qure di Maria aqa
jaja Marta wo nango qure utru. 2 Maria agi bunugna Tamo Koba Yesus aqa singaq di gorer
bilentosiq aqa gate banga na piyej qaji a di. Aqa jaja Lasarus a maiyej. 3 Deqa Maria Marta
wo narfgina tamo qudei qarinnjrnab Yesus aqgaq gilsib minjeb, “O Tamo Koba, tamo ni tulay
qalagalaiyeqnum qaji a maiyqo.” 4 Onaga Yesus a nango anjam di qusiga minjrej, “Ma
di moiqajqa ma sai. A maiyqo di aqa utru agiende. Qotei aqa singila boleq dimqa tamo
ungasari nangi unsib Qotei aqa flam soqtqajqa deqa a ma di oqo. E Qotei aqa Niri dego fiam
koba oqai.”

5 Yesus a Marta aqa jaja Maria wo nangi aiyel qalaqgalainjrej. A Lasarus dego
galaqgalaiyej. 6 Lasarus a maiyej anjam di qusiqa quosaibulosiga sawa a soqnej qaji dia bati
aiyel olo soqnej. 7 Sosiqa aqa angro nangi minjrej, “Iga olo Judia sawaq aiqom.” 8 Onaqa
nangi na Yesus minjeb, “O Qalie Tamo Koba, nami yala Juda nangi menin na ni lumqga
mareb. Dini olo deq aigam e?” 9 Onaqa Yesus na kamba minjrej, “Ser) ogsiq qanam jigeqo
sawa suwarqo. Deqa tamo nangi walwelqa kere. Mangalqasai. 10 Ariya ser aisiq qoloqo
sawa ambrugo. Deqa tamo nangi walwelqa keresai. Mangalgab.”

11 Yesus a anjam degsi marsiqa olo minjrej, “Gago was Lasarus a neiejunu. E aisiy
dudumyqai.” 12 Onaqa Yesus aqa angro narngi aqa anjam di qusibga minjeb, “O Tamo Koba,
a yeiejunu degam aga ma saiqas.” 13 Nangi Lasarus a bole njeiejunu edegeb. Di sai. A bole
moiyej. Yesus a Lasarus aga moiyo sigitosiqa njeio ga marej. 14 Deqa a na ubtosiq minjrej,
“Lasarus a bole moiyej. 15 Ningi ijo singila unsib e qa nungo areqalo singilatqajqa deqa e
aqaq aiyosaisonam a moiyej. E ningi qa are qalsim kumbra degyem. E ijo kumbra deqa
areboleboleibeqnu. Ningi tigelab iga Lasarus aqaq aigom.”

16 Onaqa Tomas aqa fiam bei Didimus a na Yesus aqa angro qudei nangi minjrej, “Ungum.
Iga kalil aisim Yesus a koba na moiqom.”

Yesus a marej, “E segi subq na tigelo qa utru”

17 Onaqa Yesus aqga afngro nangi koba na aisib Betani qure jojomyosib anjam endegsib
queb, “Lasarus a nami moiyej subq ateb. Bati qolqe kobogo.” 18 Betani qure di Jerusalem
jojom. Kilomita galub. 19 Deqa Juda tamo ungasari gargekoba narngi Betani qureq bosib
Marta Maria wo nango jaja moiyej deqa are latetnjrqajqa koroosib sogneb.

200naqga Marta a anjam endegsi quej, “Yesus abeqnu.” A degsi qusiqa walwelosiqa gamq
di Yesus turqajqa gilej. Maria a talq di awesoqne;j. 21 Marta a gilsiq gamq di Yesus turosiq
minjej, “O Tamo Koba, ni nami endi so qamu ijo jaja a moiyosai qgamu. 22 E qalieonum, ni
ingi kiye gqa Qotei pailyqam a ni emqas.”

23 Onaga Yesus na Marta minjej, “Ino jaja a olo subq na tigelqas.” 24 Onaqa Marta na
kamba minjej, “E qalie, dino bati qa tamo ungasari kalil nangi subq na tigelabga ijo jaja dego
ombla tigelqab.” 25 Onaqa Yesus na minjej, “E segi subq na tigelo ga utru. E segi nambile
sqajga utru. Tamo a e qa aqa areqalo singilatosim moiqas di urygum. A rjambile sqas. 26 Tamo
kalil nambile sosib e qa nango areqalo singilateqnub qaji nafgi olo bunu moiqasai. O Marta,
ni ijo anjam di qusim ino areqaloq di singilatonum e?”

270naga Marta na Yesus minjej, “Od, Tamo Koba. E qalieonum, ni Kristus, Qotei aqa Niri.
Ni qujai Qotei na gqarinmonaqa mandamg aiyem qgaji. Deqa e ni qa ijo areqalo singilatonum.”

Yesus a Lasarus qa are ugeiyonaqa akamej

28 Marta a anjam degsi marsiqa olo puluosi aisiq aqa jaja Maria metonaq aqa areq bonaq
ombla sasalosibga minjej, “Qalie Tamo Koba a bqgo. A ni ga marqgo.” 29 Onaqa Maria
a Marta aqa anjam di qusiqa tigeloqujatosiq Yesus unga gilej. 30 Yesus a qure miligiq
aiyosaisoqnej. A Marta wo anjam mareb gaji sawaq disoqnej. 31 Sonaga Juda tamo ungasari
talq di Maria are latetoqneb qaji nangi Maria a tigeloqujatosiq tal uratosiq gileqnaqa unsib
are qaleb, “A Lasarus aga subq di akamtqajqa gileqnu kiyo.” Nangi degsib are qalsib
tigelosib Maria dauryosib gileb.

32 Maria a gilsiq Yesus soqnej qaji sawaq di brantosiqa Yesus unsiqa aqa areq di singa
pulutosiqa minjej, “O Tamo Koba, ni nami endi so gamu ijo jaja a moiyosai qamu.”

33 Onaga Yesus a Juda tamo urngasari Maria dauryosib beb qgaji nangi Maria ombla
akamoqneb di unsiqa nangi qa are gulbeiyonaga nenemnjrej, 34 “Ningi Lasarus qabia subq
ateb?” Onaga naggi na minjeb, “O Tamo Koba, ni bosim aqa sub une.” 35 Degsi minjnabqga
Yesus a dego akamej. 36 A akamonaqa Juda nangi di unsibqa mareb, “Ningi uniy. Yesus a
Lasarus tulan qalaqalaiyognej deqa akamgo.” 37 Onaqa nangi qudei Yesus qa yomuosib
mareb, “Yesus a nami tamo nam qandimo boletej. A kiyaga Lasarus boletosai? Yim a
moiqasai.”

Yesus a Lasarus subq na tigeltej

380Onaga Yesus a nango yomu anjam di qusiqa are gulbeiyonaga walwelosiq Lasarus aga
subq gilej. Sub di mana miligiq di bogeb. Lasarus nami subq atsib menirn) kobaquja na
sub me getenteb. 39 Deqa Yesus na tamo qudei minjrej, “Ningi menin kobaquja di taqal
atiy.” Onaqa tamo moiyej qajiaqajaja Marta na Yesus minjej, “O Tamo Koba, a nami moiyej
bati qolqe gilqo. Iga menin taqgal atqom di aga qusa quleqwas.” 40 Onaqa Yesus na kamba
minjej, “E nami mermonum, ni e qa ino areqalo singilatqam di ni Qotei aqa singila unqam.”
41 Degsi minjnaqa nangi menir kobaquja di taqal atnabga Yesus a lax) goge tarosiqa Qotei
endegsi pailyej, “O Abu, ni ijo pail endi quonum deqa e ni qa tulay areboleboleibqo. 42 E
galieonum, ni gaigai ijo pail queqnum. Ariya tamo ungasari ijo areq endi tigelejunub qaji
nanfgi e qa nango areqalo singilatqajqa deqa e ni pailmonum. Yim nangi qalieqab, ni na e
garinbonam bem.”

43 Yesus a degsi Qotei pailyosiq koboonaqa a tulan) maosiq marej, “O Lasarus, ni subq
dena tigelosim au.” 44 Degsi marnaga tamo moiyej gaji a subq dena tigelosiq oqede;j.
Aga singa ti bay ti ulatamu ti nami gara na dalaeb. Deqa Yesus na minjrej, “Aqa gara di
pambloyyib walwelosim gilem.”

Juda tamo kokba nangi koroosib Yesus qalib moiqajqga maroqneb

45Bati deqa Juda tamo ungasari Maria aqa are latetqa beb gaji nangi Yesus aga manwa di
unsibga nangi gargekoba Yesus qa nango areqalo singilateb. 46 Ariya nangi qudei tigelosib
Farisi nangoq gilsib kumbra Yesus yej qaji deqa sainjreb. 47 Sainjrnab qusibga atra tamo
kokba ti Juda tamo kokba ti metnjrnab nango areq bosib koba na koroosib mareb, “Iga
kiyerqom? Yesus a manwa gargekoba yeleneqnu. 48Iga a uratonam degsi kumbra yoqnqas
di tamo ungasari kalil nangi a qa nango areqalo singilatqab. Yim Rom nangi bosib gago atra
tal nifiaqyosib iga dego kobotgwab.”

49 Wausau deqa tamo bei aqa flam Kaiafas a Juda nango atra tamo gate soqnej. Deqa a
nango ambleq di tigelosiqa minjrej, “Ningi tulan nanarionub. Anjam lanalana mareqnub.
50 Ningi are galiy. Tamo qujai a tamo ungasari kalil nangi ga moiqas di kere. Amgqa iga
padalqasai.”

51Kaiafas aga segi areqalo na anjam di marosai. A wausau deqa atra tamo gate soqnej
deqa a Qotei aga medabu osiqa anjam di marej. Yesus a Juda nangi ga moiqas anjam di
ubtosiq marej. 52 Bole, Yesus a Juda narngi segi qa moigasai. Qotei aqa angro kalil sawa bei
beiq di unub qaji nangi qa ti moiqas. Moisim nangi kalil koroinjrimqga nangi aga segi tamo
ungasari sqab. Kaiafas a anjam di ubtosiq mare;j.

53Bati qujai deqa Juda tamo kokba nangi Yesus qalib moigajgqa anjam gereiyqa utru ateb.
54Yesus a di qalieosiq deqa a Juda nango ambleq di walwelosaiognej. A segitosiqa qure
kifiala bei wadau sawa jojom deq gilsiqa aqa angro nangi koba na dia sogneb. Qure di aqa
flam Efraim.

55 Qotei a nami Israel nangi Isip sawaq di padalqa lagnabqa nangi elenej. Deqa olo are
galqajqa yori bati jojomej. Yori bati jojomonaqa Juda tular) gargekoba nango qure qureq
dena tigelosib yori bati di unqajqa deqa Jerusalem beb. Juda nango kumbra agiende. Yori
bati di brantosaisognimqa nangi Jerusalem bosib nango segi jejamu yansosib yori bati ga
tarinqab. Utru deqanarngiJerusalem beb. 56 Ariya nangiJerusalem bosib Yesus ga rjamoqgneb.
Namognsib atra tal miligiq bosib segi segi marogneb, “Ningi kiyersib are qalonub? Yesus a
yori bati unqajqa Jerusalem bqas kiyo sai kiyo?” 57 Nangi degsib maroqneb. Di kiyaqa?



Jon12:1 132 Jon 12:28

Atra tamo kokba ti Farisi ti nangi na tamo urngasari nangi nami endegsib minjreb, “Tamo
bei a Yesus gabi soqnimqa unsim bosim iga mergim iga na ojqom.”

12

Maria a goren quleq tulan boledamu Yesus aqa singaq di bilentej

1 Ariya Juda nango yori bati koba jojomej. Bati 6 amqa brantqas. Deqa Yesus a tigelosiga
Betani qureq gilej. Qure di Lasarus agi Yesus na subq na tigeltej qaji aga qure utru.
2 Gilnaqa qure deqaji tamo ungasari nangi a unsibqga areboleboleinjrnaqga ingi goiyeteb.
Marta a ingi suweiyosiq Lasarus Yesus wo tamo qudei ti metnjrnaq bosib koba na awoosib
ingi uyoqneb. 3 Onaqga Maria a gorer quleq tulay boledamu silali kobaquja na awaiyej
qaji di jalinaq jigsiqa osi bosiga Yesus aqa singaq di bilentosiqa aqa segi gate banga na
piyetej. Onaqa gorerq aqa quleq na tal keretej. 4 Onaqa Yesus aqa angro bei Judas Iskariot
agi bunuqna Yesus osiq jeu tamo nango banq di atej qaji a Maria aga kumbra di unsiqa
pirinosiq marej, 3 “A kiyaqa gorer di qarinyosiq menir silali 300 osiq dena tamo ingi ingi
saiqoji nangi aqaryainjrosai?” 6 Judas a tamo ingi ingi saiqoji nangi qa are qgalsiq anjam
di marosai. A bajin) tamo. A Yesus aqa angro narngo silali jugwajqa qur taqatoqnej. Deqa
nangi qur miligiq di silali ateqnab a na olo bajinoqgnej. A deqa are qalsiq anjam di marej.

70Onadga Yesus a Judas aga anjam di qusiqa minjej, “Una di urat. A gorer) di ojesoqnem. A
ijo jejamu subq atqajqa are qalsiq nami gereiyqo. 8 Tamo ingi ingi saiqoji nangi bati gaigai
ningi ti sqab. Ariya e bati gaigai ningi ti sqasai.”

Atra tamo kokba nangi Lasarus qalsib moiyotqa marogneb
9Juda tulay gargekoba nangi qalieeb, Yesus a Betani qureq gilsiq di sognej. Deqa nangi a
unga beleneb. Nangi Yesus segi unqajqa bosai. Yesus a nami Lasarus subq na tigeltej deqa
nangi a dego unqa beb. 10 Atra tamo kokba nangi Lasarus dego qalsib moiyotqa qairogneb.
11Di kiyaqa? Yesus a Lasarus subq na tigeltonaqa Juda gargekoba nangi atra tamo kokba
nangi uratnjrsib olo Yesus qa nango areqalo singilatogneb.

Mandor Koba Yesus a Jerusalem bej

12 Tamo ungasari tulany gargekoba nangi yori bati unqajqa marsib Jerusalem beleneb.
Belegosib nebeonaga nangi endegsib queb, “Yesus a Jerusalem bqas.” 13 Nangi degsib qusib
deqa naggi tuwom barga elenjosib Yesus gamgq di turqajqa aiyeb. Aisib Yesus beqnaga unsib
tulay lelenognsib endegsib minjoqneb, “Iga ni qa tular areboleboleigeqnu. Ni Tamo Koba
aqa flam na bonum deqa a ni tular geregereimeqnu. Ni Israel nanggo Mandor Koba.”

14 Onaqa Yesus a donki osiqa quraq di awoej. Aqa kumbra deqa nami Qotei aga anjam
bei endegsib nengrenyeb unu, 15 “O Saion tamo ungasari, ningi ulaaib. Ningi uniy. Nungo
Mandor Koba a donki bunuj quraq di awoosiq beqnu.” 16 Bati deqa Yesus aqa angro nangi
anjam di aqa utru poinjrosai. Bunugna Yesus a moisiq fiam koba onaga nangi anjam deqa
olo are qalsib endegsib mareb, “Bole, anjam di Yesus ga nengrenyeb deqa tamo ungasari
nangi lelenjoqnsib a biniyogneb.”

17 Ariya tamo ungasari Yesus a Lasarus metosiq subq na tigeltonaq uneb gaji nangi
manwa deqa saoqnsib lagneb. 18 Lagnab tamo ungasari tulan gargekoba nangi quogneb.
Deqa Yesus a donki bunuj quraq di awoosiq Jerusalem beqnaqa nangi a gamq di turqajqa
aiyeleneb. 19 Ainabqa Farisi nangi na unjrsibga segi segi maroqneb, “Iga Yesus singila na
saidyeqnamda keresaiigeqnu. Ningi uniy. Tamo urngasari kalil nangi a dauryeqnub.”

Grik tamo qudei nangi Filip minjeb, “Iga Yesus unqom”

20 Tamo ungasari Qotei louqa marsib yori bati unqajqa Jerusalem aiyeleneb qaji nango
ambleq di Grik tamo qudei sogneb. 21 Grik tamo nangi di Filip aqaq di branteb. Di kiyaqa?
Filip a dego Grik tamo. Filip aqa qure utru Betsaida. Qure di Galili sawaq di unu. Nangi
Filip aqaq di brantosib nenemyeb, “O gago was, iga Yesus unqa kere e?” 22 Onaqa Filip a
aisiqa naggo anjam di Andru minjsiqa Andru ombla gilsib olo Yesus minjeb. 23 Minjnab
qusiqa nangi kamba minjrej, “E Tamo Angro. Deqa e flam koba oqajqa bati brantqo. 24 E
bole merngwai. Kurgus yago breiyibqa mandamgq aisim moiqasai di a lana sqas. Moiqas di
a olo qoqi ogsim gei gargekoba atelenqas. 25 Dego kere tamo bei na aqa segi nambile tulay
qalaqalaiyqas di a padalqas. Ariya a mandamq endi aqa segi nambile qoreiyqas di a nambile
gaigai sqas. 26 Tamo bei na e wauetbqa osimqa a e daurbem. Yimqa qure e sqai di a dego e
ombla sqom. A ijo wau yogngas di ijo Abu na a fiam kobaquja yqas.”

Jeu tamo nangi na Yesus soqtosib goge gaintqab
27 Osiqa Yesus a olo anjam endegsi marej, “Endego e are tulan gulbekobaibqo. Deqa e
endegsi Qotei pailyqai kiyo, ‘O ijo Abu, ni na marimqa bati uge endi ijoq baiq’? Unggum, e
degsi pailyqasai. Bati uge endi branteme. E deqa mandamgq aiyem. 28 O ijo Abu, ni na ino
flam tulay kobaqujatime.” Yesus a degsi marnaga larn goge dena anjam endegsi brantej, “E

ijo fiam kobaqujatonum. Ololo kobaqujatqai.” 29 Anjam degsi brantonaqa tamo ungasari
Yesus aqa areq di tigelesoqneb qaji nangi qusibqa segi segi maroqneb, “Kola anjam atqo
kiyo?” Onaqa tamo qudei nangi mareb, “Sai. Lar) angro bei na Yesus anjam minjqo.”

30 Onaqa Yesus na kamba minjrej, “Anjam ningi quonub qaji di e aqaryaibgajga bran-
tosai. Di ningi aqaryaingwajqa brantqo. 31 Ningi quiy. Qotei na tamo ungasari mandamgq
endi unub qgaji nangi peginjrqajqa bati bgo. A na mandam endeqa gate koba Satan taqal
waiyqajqa bati dego bqgo. 32 E bini mandamq endi unum. Ariya bunugna jeu tamo
nangi na e soqtbosib goge gaintbgab. Yimqa bati deqa e na tamo ungasari kalil nangi are
tigeltetnjritqa ijoq bgab.” 33 Yesus a aqa segi moiqajqa gam boleq atqa osiqa deqa degsi
marej.

34 Onaga tamo ungasari nangi na kamba Yesus minjeb, “Kristus a bati gaigai sqas. Dal
anjam nami degsib marnab iga quem. Deqa ni kiyaga maronum, ‘E Tamo Angro soqtbosib
goge gaintbgab’? Tamo Angro di tamo yai?”

350naqa Yesus na minjrej, “Pulon a nungo ambleq di sokifialayosim ningi olo uratygwas.
Deqa ningi pulon ti sosib pulonq na lagniy. Yimqa ningi ambruingwasai. Tamo ambruq na
lagnu qaji a qabiteqnu kiyo di a qalieqasai. 36 Ningi puloy ti sosib pulor) qa nungo areqalo
singilatiy. Ningi degyqab di ningi puloy aqa angro sqab.”

Juda tamo gargekoba nangi Yesus qa nango areqalo singilatosai

Yesus na tamo ungasari nangi anjam degsi minjrsiga nangi uratnjrnaq nangi a olo unosai.
37 A Qotei aqa manwa gargekoba nango namdamuq di yeqnaga nangi unogqneb. Unognsib
ariya nangi Yesus ga nango areqalo singilatosaiogneb. 38 Nangi kumbra di yeb deqa anjam
bei Qotei aga medabu o tamo Aisaia a nami marej gaji di aga damu brantej. A endegsi
marej, “O Tamo Koba, tamo yai a gago anjam endi qusiqa aqa areqaloq di singilatqo? Tamo
yaia Tamo Koba aqa singila unsiq poiyqo? Tamo dego beisosai.” Aisaia a namianjam degsi
marej.

39 Deqa nangi Yesus qa nango areqalo singilatqa keresai. Utru deqa Aisaia a anjam bei
dego endegsi nengrenyej, 40 “Qotei a nango namdamu getentetnjrej. A nango are miligi dego
getentetnjrej. Deqa nangi nango namdamu na Qotei aqa kumbra bei unga keresai. Nangi
nango are miligiq na Qotei aqa anjam dego poinjrqa keresai. Deqa nangi are bulyosib ijoq
bqa keresai. Deqa e na nangi boletnjrqasai.” 41 Aisaia a nami Yesus aqa singila unsiq deqa
anjam degsi mare;j.

42Bole, Juda gate gargekoba nangi are bulyosib Yesus ga nango areqalo singilateb. Ariya
nangi Farisi nangi ulainjrsib deqa nangi boleq di Yesus aqa fiam marosaiogneb. Nangi
are qaleb, “Iga boleq di Yesus aga fiam marqom di Farisi nangi iga Qotei tal miligiq gilqa
saidgwab.” 43 Nangi degsib are qaleb. Di kiyaqa? Narggi Qotei na nango fiam soqtqajqa
arearetnjrosaiognej. Tamo nangi na nango fiam soqtqajqa deqa arearetnjrognej.

Yesus aqa anjam a tamo sigitosim tamo ungasari nangi peginjrqas

44 Onaga Yesus a tular lelerjosiq marej, “Tamo bei a e ga aqa areqalo singilatqas di a e
ga segi aqa areqalo singilatqasai. I[jo Abu e qarinbej qaji a qa dego aqa areqalo singilatqas.
45 Tamo bei a e nubqas di a ijo Abu e garinbej qaji di dego unqas. 46 E pulon bulosim
mandamgq aiyem. Deqa tamo ungasari kalil e ga nango areqalo singilateqnub qaji nangi
ambruq di sqasai. 47 Tamo bei a ijo anjam qusimqa ariya a dauryqasai di e na a pegiyqasai.
E tamo ungasari nangi peginjrqa bosai. E nangi elenqajga bem. 48 Tamo ungasari nangi
e qoreibosib ijo anjam quqwa uratqab di nangi peginjrqajga tamo bei unu. Anjam e
mareqnum qajia segitamo sigitosim tamo urngasari nangi peginjrqas. Dino batiamqa anjam
dena nangipeginjrqas. 499Eijo segi areqalo na anjam marosaieqnum. Ijo Abu e qarinbej qaji
a na anjam merbegnaga quognsim agi mareqnum. 30 E qalieonum, ijo Abu aga anjam di
nambile gaigai sqajqa anjam. Deqa anjam kalil e mareqnum qgaji di ijo Abuna e merbeqnaq
quognsim agi mareqnum.”

13

Yesus na aqa angro nango singa yansetnjrej

1Juda naggo yori bati koba jojomonaqa Yesus a endegsi qalieej, “E mandamg endi so bati
koboqo. E moisiy ijo Abu agaq olo oqwa bati brantqo.” Yesus na aqa segi angro mandamgq
di sogqneb qaji nangi tulan qalaqalainjrogqnsiq gilsi gilsiq aqa moiqa bati itej.

2Deqa a nangi koba na awoosib ingi uyoqneb. Di bilaq. Ingi uyeqnabga Satan a Judas
Iskariot agaq aiyej. Aisiqa Judas na Yesus osim jeu tamo nango barnq di atqajqa deqa are
tigeltetej. Judas a Saimon Iskariot aqa yiri. 3 Yesus a qalieej, aga Abu na ingi ingi kalil aqa
banqdi atelenej. A Qotei agaq na bej puluosim Qotei aqaq olo oqwas di dego qalieej. 4Deqa
a aqa angro nangi koba na ingi uyoqnsibqa a tigelosiqa aqa gara olekoba piqtosiq jejamu

piyo qaji gara osiqa tigej. 5 Tigsiqa kangal tamo bulosiga tabirq di ya qamsiq aqa angro
nango singa yansetnjrognsiqa jejamu piyo qaji gara dena piyetnjroqgne;j.

6 Osiqa Pita aqa singa yansetqa lagnaga minjej, “O Tamo Koba, ni ijo singa yansetbgam
e?” 7Onaqa Yesus na kamba minjej, “Kumbra e endego yeqnum endi ni utru poimosai unu.
Bunuqgna ni poimgas.” 8 Onaqa Pita na Yesus saidyosiq minjej, “Ni ijo sifga yansqasai. Sai
bole sai.” Onaqa Yesus na minjej, “E ni yansmqasai di ni e ombla sqa keresai.” 9 Onaqa
Saimon Pita na minjej, “O Tamo Koba, ni ijo singa segi yansaim. Ijo bar ti gate ti dego
yansetbe.” 10 Onaqa Yesus na minjej, “Tamo a yalqo a olo yalqasai. Aqa singa segi yansqas
dikere. Dena a torei milalo sqas. Ningi milalo unub. Ariya ningi kalil milalo sosai.” 11 Yesus
a qalieej, aqa angro bei agi Judas a na Yesus osim jeu tamo nango banq di atqas. Deqa a na
minjrej, “Ningi kalil milalo sosai.”

12Yesus a nango singa yansetnjrsiq koboonaga aqa segi gara olekoba olo jigsiqa awoosiq
nenemnjrej, “Kumbra e endego ningi engonum gaji di ningi utru poingwo e? 13 Ningi e
merbeqnub, ‘O Qalie Tamo Koba. O gago Tamo Koba.” Ningi kere e merbeqnub. Agi e
segi qujai. 14 E nungo Tamo Koba. E nungo Qalie Tamo Koba dego. Ariya e nungo singa
yansetngonum deqda ningi dego segi segi qa kumbra degyoqniy. 15 Kumbra e endego ningi
osorygonum gaji di ningi kamba dego degsib yoqniy. 16 E bole merngwai. Kangal tamo na aqa
tamo koba bunyqa keresai. Tamo a wau qa gilqas di a na tamo a qarinyqo qaji di bugyqa
keresai. 17 Kumbra e yeqnum endi aga utru ningi poingim dauryiy. Yimgqa ningi tulay
areboleboleingwas.

18 “Jjo anjam endi e ningi kalil ga marosai. E na ningi giltngem deqa e ningi qa qalie
bole. Ariya Qotei aga anjam bei nengrenq di unu qaji di aga damu brantqas. Anjam
agiende, ‘Tamo e ombla bem quiq di tuqtosim uyqas gaji a na e jeutbqas.” 19 Kumbra di
brantosaisonaqa e nami merngonum. Deqa kumbra di brantimqa ningi e ga nungo areqalo
singilatosib marqab, ‘Bole, Yesus a segi qujai gaigai degsi unu.” 20 E bole merngwai. Tamo bei
natamo urgasari e qarinnjronum qaji nangi osim geregereinjrqas dia e dego osim gereibqas.
A e osim gereibqas di a na ijo Abu e qarinbej qaji a dego osim gereiyqas.”

Judas a Yesus osim jeu tamo nango banq di atqas

21Yesus a degsi marsiqa are tulay gulbekobaiyonaga olo marej, “E bole merygwai. Ijo
afngro bei na e osim jeu tamo nango banq di atqas.” 22 Onaqa Yesus aga angro naggi
segi segi kokoqogneb. Yesus a angro yai qa degsi marej di nangi qaliesai deqa nangi
degyoqneb. 23 Yesus aqa angro bei agi Yesus na tular qalaqalaiyoqnej qaji a Yesus aqa areq
di awesoqnej. 24 Deqa Saimon Pita a ban na angro di minjej, “Ni na Yesus nenemyimgqa a
angro yai qa degsi marqo di mermgas.” %5 Onaqa angro dena Yesus beteryosiqa nenemyej,
“0 Tamo Koba, ni angro yai qa degsi maronum?” 26 Onaqa Yesus na minjej, “Angro e endego
bem osiy quiq di tuqtosiy anaiyqai qaji a na e osim jeu tamo nango banq di atqas.” Degsi
minjsiqa bem quiq di tuqtosiq Saimon Iskariot aqa yiri Judas anaiyej.

27 Anaiyonaq Satan a Judas aqa are miligiqainaga Yesus na minjej, “Ni kumbra ygam qaji
di endego yoqujat.” 28 Yesus a Judas degsi minjnaqga aqa angro kalil awesoqneb qaji nangi
qusibga Yesus na Judas kiyaqa anjam di minjej nangi deqa poinjrosai. 29 Judas a nango
silali jugwajqa quy) taqatoqnej deqa nangi qudei are qaleb, Judas a gilsim yori bati aqa ingi
ingi awaiyqajqa deqa kiyo Yesus na degsi minjej. Nangi qudei are qaleb, Judas a gilsim
ingi awaiyosim tamo sougetejunub gaji nagngi anainjrqas. 30 Onaqa Judas a bem di uysiqa
warum uratosiq ogedej. Di qolo.

Yesus na aqa angro nangi dal anjam bunuj enjrej

31Judas a ogedonaqa Yesus a endegsi marej, “Bini e Tamo Angro fiam koba oqai. E fiam
koba otqa Qotei a dego fiam koba oqas. 32 Qotei a fiam koba osimga a na e dego fiam koba
ebqas. A urur fiam koba ebqas. 33 O ijo angro ningi quiy. E ningi koba na sokifialayosiy
uratngitqa ningi e ga amoqnqab. Qure e oqwai di ningi oqwa keresai. E nami Juda tamo
kokba nangi degsi minjrognem agi bini ningi dego olo merngonum. 34 Endego e dal anjam
bunuj engwai. Dal anjam bunuj agiende. Ningi segi segi qa qalaqalaiyo kumbra yoqniy.
E ningi qalaqalaingeqnum dego kere ningi kamba dego segi segi qa qalagalaiyo kumbra
yoqniy. 35 Ningi segi segi ga qalagalaiyo kumbra yognibga tamo kalil nangi nungo kumbra
di unognsib dena galieogqngab, ningi ijo angro bole.”

Yesus na Pita minjej, “Ni maroqalubtqam, ‘E Yesus qaliesai’ ”

36 Onaga Saimon Pita na Yesus nenemyej, “O Tamo Koba, ni gabitqgam?” Onaqa Yesus na
minjej, “Qure e ogwai di ni mati oqwa keresai. Bunugna ni e daurbosim qure deq oqwam.”
37 Onaqa Pita na olo Yesus nenemyej, “O Tamo Koba, kiyaqa e bini ni daurmqa keresai? Ni
marimga e ni qa ijo nambile uratosiy moiqai.”

38 Onaqa Yesus na kamba minjej, “Ni e qa ino pambile uratosim moiqam e? E bole
mermgai. Tuwe anjamosaisogqnimga ni maroqalubtqam, ‘E Yesus qaliesai.” ”

14

Iga Qotei aqaq oqwajqa gam agi Yesus a segi qujai

1 Osiqa Yesus a olo marej, “Ningi are gulbeingaiq. Ningi Qotei ga nungo areqalo
singilateqnub ariya ningi e qa dego nungo areqalo singilatogniy. 2Ijo Abu aqa talq di warum
gargekoba unub. E ogsiy nungo segi segi warum gereiyetngwai. Ijo anjam di bolesai gamu
e ningi merngosai gamu. 3 E nungo segi segi warum gereiyetngsiy olo bosiy ningijoqsiy qure
e sqai di ningi dego e ombla sqab. 4 Qure e sqai deq oqwajqa gam di ningi qalie.”

50Onaga Tomas na Yesus minjej, “O Tamo Koba, qure ni oqwam di iga qaliesai. Deqa iga
kiyersim qure deq oqwajqa gam qalieqom?” 6 Onaqa Yesus na minjej, “E segi gam. E segi
anjam bole qa utru. E segi nambile qa utru dego. Tamo bei a gam bei na ijo Abu aqaq oqwa
keresai. Ijo Abu agaq oqwajga gam agi e segi qujai. 7 Ningi e qa qalieonub gamu ningi ijo
Abu qa dego qalieonub qamu. Agi endego ningiijo Abu qa qalieqa utru atonub. Osib ningi
a unonub.”

80nagqa Filip na Yesus minjej, “O Tamo Koba, ni na ino Abu osorgimga di iga qa kereqas.”
9 Onaga Yesus na minjej, “O Filip, e bati olekoba ningi koba na sognem. Ni e ga qalieosai
unum e? Tamo a e nubqo di a ijo Abu dego unqo. Deqa ni kiyaga e merbonum, ‘Ni
na ino Abu iga osorge’? 10E ijo Abu beteryesonam a e dego beterbejunu di ni poimosai
kiyo? Anjam e na ningi merngeqnum qaji endi ijo segi areqalo na merngosai. Ijo Abu na
e beterbesosiqga agqa wau ojeqnu. 11 E ijo Abu beteryesonam a e dego beterbejunu. Ningi
ijo anjam di qusib e qa nungo areqalo singilatiy. Saiamga wau Kalil e nungo namdamugq di
yeqnum qaji di ningi unsib e qa nungo areqalo singilatiy.

12 “E bole merngwai. Tamo bei a e qa aqa areqalo singilatqas di wau kalil e yeqnum qaji
a dego yogngas. Osim ijo wau di bunyosim wau tularn kokba yoqnqas. Di kiyaqa? E ijo
Abu aqaq olo oqwai deqa. 13 E Qotei aqa Niri unum deqa ningi ijo fiam na ingi bei qa Qotei
pailyqab di e na ingi di engwai. Yim dena ijo Abu a fiam koba oqgas. 14 Ningi ijo fiam na ingi
bei gqa Qotei pailyqab di e na ingi di engwai.”

Yesus a aqa Abu minjim a na aqa Mondor Bole qarinyqas

15 Osiqa Yesus a olo marej, “Ningi e gqalagalaibqab di ningi ijo anjam dauryoqngab.
16 Amqa e ijo Abu minjitqa a na Aqaryaingo Tamo garinyim nungoq bosim singilatngwas.
Osim a bati gaigai ningi koba na sqas. 17 Aqaryaingo Tamo di a anjam bole qa Mondor.
Tamo ungasari mandamq endi unub qaji nangi Mondor di oqa keresai. Nanygi a uno-
saieqnub. Nangi a qa qaliesai dego. Ariya ningi a qa qalie. A ningi koba na unub. Bunugna
a bosim nungo are miligiq di sqas.

18 “E ningi mandum angro bul uratngwasai. E nungoq olo bqai. 19 Sokifiala tamo ungasari
mandamg endi unub qgaji nangi e olo nubgasai. Ariya ningi e nubgab. E nambile unum
deqa ningi dego nambile sqab. 20 Sosibqa bati deqa ningi endegsib qalieqab, e na ijo Abu
beteryesonam ningi kamba e beterbesonab e ningi beterngejunum. 21 Ningi quiy. Tamo bei
na e qalaqalaibqas di a ijo dal anjam dego qusim dauryoqgnqas. Yim ijo Abu na kamba
tamo di qalaqalaiyqas. E na dego tamo di qalaqalaiyoqnsiy aqaq di brantognsiyqa e segi
ga babtognqai.”

22 Onaqa Judas bei Judas Iskariot sai a na Yesus endegsi nenemyej, “O Tamo Koba,
kiyaqa ni tamo ungasari kalil mandamgq endi unub qaji nangoq di brantqa saidosim gago
segiq di brantognsim ni segi qa babtognqam?” 23 Onaqa Yesus na minjej, “Tamo bei na e
galaqgalaibgas di a ijo anjam dauryoqngas. Yim ijo Abu na kamba tamo di qalaqalaiyimga
aqo ijo Abu wo aqaq bosim a ombla gaigai sqom. 24 Tamo bei a e qalaqgalaibqasai di a ijo
anjam dauryqasai. Anjam e na ningi merngeqnum qaji endi ijo anjam sai. Anjam endi ijo
Abu e qarinbej qaji aqa anjam.

25 “Anjam endi e ningi koba na sosim merngeqnum. 26 Bunugna Agaryaingo Tamo a
nungoq bosim singilatngwas. A Mondor Bole. Ijo Abu na a garinyim ijo fiam na bosim
anjam Kkalil ningi merngekritqas. Osim nungo areqalo tigeltetngimga anjam Kkalil e ningi
merngeqnum qaji deqa olo are qalogqngqab.

27 “E ningi uratrgwa osiy nungo are latetngwai. E segi are lawo unum deqa e nungo are
latetngwai. Mandam tamo bei na degsim nurngo are latetygwa Keresai. Deqa ningi are
gulbeingaiq. Osib ulaaib. 28 E ningi endegsim merngonum quonub, ‘E ningi uratygsiy olo
nungoq bqai.’ Ningi e qalagalaibonub gamu ningi ijo anjam deqa areboleboleingwo qamu.
Di kiyaqa? E ijo Abu agaq olo oqwai deqa. Ijo Abu agi a na e tulay bugbejunu. 29 E ijo Abu
aqaq oqosaisosim anjam endi merggonum. Deqa bunuqna e ijo Abu agaq oqitqa ningi e qa
nungo areqalo torei singilatqab.

30 “Mandam endeqa gate koba Satan a beqnu. A na e gulbe bei ebga keresai. Deqa e
olo anjam olekoba totoryosiy merngwasai. 3! [jo are koba endegsi unu. Mandam qaji tamo
ungasari nangi qalieqab, e ijo Abu qalaqalaiyeqnum deqa anjam a na merbeqnu qaji di e
dauryeqnum. Ariya ningi tigelab iga gilgom.”

15

Yesus a wain namtan bole

10siqa Yesus a olo marej, “E segi wain namtar) bole. Ijo Abu a wain wau ga lanja. 2 Ijo
dani qudei nangi gei bole atqasai di ijo Abu na nangi gingennjrsim taqal breinjrqas. Ijo dani
nangi gei bole atelenqab di ijo Abu na gereinjrimqa nangi olo gei koba atelenqab. 3 Anjam
kalil e nami merngognem gaji dena ningi gereingej koboej. 4 Ningi e beterbesoqniy. Yimqa
e dego ningi beterngesqai. Nam dani a segi sqas di a geitqa keresai. Qoboq di beteresqas di
a geitqas. Dego kere ningi e beterbesqasai di ningi gei bole atqa keresai.

5 “E segi wain namtar) bole. Ningi ijo dani bul. Tamo bei a e beterbesqas di e dego a
beteryesqai. Yimqa a gei koba atelenqas. Ningi e uratbqab di ningi wau bei yqa keresai.
6 Tamo bei a e beterbesqasai di a yam dani uge bul gingenyosib taqal breiyib kangranamqa
koroiyosib namyuwoq di breiyib yugwas.

7“Ningi e beterbesosib ijo anjam nungoq di soqnimga ningi ingi bei ga Qotei pailyqab di
ana ingi di engwas. 8 Ningi gei koba atelenosib ijo angro bole soqniy. Yimqa ijo Abu aqa fiam
tulag kobaqas. 9Ijo Abu na e qalaqgalaibeqnu dego kere e na ningi qalaqalaingeqnum. Deqa
ningi gaigai ijo qalaqalaiyo kumbraq di soqniy. 10 Ningi ijo dal anjam kalil dauryogngab
di ningi ijo qalaqalaiyo kumbraq di sqab. E ijo Abu aqa dal anjam dauryoqnsimga aqa
galaqalaiyo kumbraq di unum dego kere. 11 E segi areboleboleibeqnu deqa ningi dego
areboleboleingognem. Ijo arebolebole di nungoq di tularn) kobaogqnem. Utru deqa e na
anjam endi ningi merngonum. 12Jjo dal anjam agiende. E na ningi qalagalaingeqnum dego
kere ningi segi segi qa qalaqalaiyo kumbra yoqniy. 13 Qalaqalaiyo kumbra tular bolequja
bei agiende. Tamo bei na aga was nangi agaryainjrqa osimqa aqa segi nambile uratosim
moiqas. Qalaqalaiyo kumbra dena qalaqalaiyo kumbra kalil tulay bupnjrejunu. 14 Ningi ijo
anjam kalil e na merngeqnum qaji endi dauryqab di ningi ijo segi was bole sqab. 15 Anjam
kalil ijo Abu na e merbeqnaq queqnum qaji di e ubtosim ningi merngeqnum. Deqa e ningi
‘was’ merngeqnum. E ningi ‘kangal tamo’ merngosaieqnum. Kangal tamo a aqa tamo koba
aqa wau qaliesai.

16 “Ningi na e giltbosai. E na ningi giltygem. Osim ningi wau engem. Ningi gilsib gei koba
atelenoqnibga nungo gei gaigai sqajqa deqa e na ningi wau engem. Deqa ningi ijo fiam na ingi
bei ga ijo Abu pailyqab di a na ingi di engwas. 17 E na ningi dal anjam endegsi merngwai.
Ningi segi segi qa qalaqalaiyo kumbra yoqniy.”

Mandam qaji tamo ungasari nangi na
Yesus aqa angro nangi jeutnjreqnub

18 Osiga Yesus a olo marej, “Mandam gaji tamo ungasari nangi na ningi jeutngeqnub. Deqa
ningi endegsi poingem, nafngi namoqna e dego jeutbogneb. 19 Ningi mandam gaji tamo
unub qamu mandam gaji tamo urngasari nangi na ningi qalaqalaingeqnub qamu. Agi nangi
na nango segi was nangi qalaqalainjreqnub dego kere. Ariya ningi mandam qaji tamo sai.
E na ningi giltngem deqa ningi mandam qaji kumbra urateb. Utru deqa mandam qaji tamo
upgasari nangi na ningi jeutygeqnub. 20 E nami merrngonum, kangal tamo na aga tamo koba
bunyqa keresai. Ningi anjam deqa are qaliy. Jeu tamo nafgi na e ugeugeiboqneb dego kere
nangi na ningi ugeugeingoqngab. Nangi ijo anjam dauryoqneb gamu nangi nungo anjam
dego dauryeqnub gqamu. 21 Ariya nangi ijo Abu e qarinbej qaji a gqa qaliesai. Deqa nangi
ningi ugeugeingoqnqab. Dikiyaga? Ningi ijo flam ejunub deqa.

22 “E bosim nangi anjam minjrosai gamu nangi une saiqoji unub gamu. Ariya e nangi
anjam minjrem deqa nangi nango une ulitqa gam saiqoji. 23 Tamo bei na e jeutbqgas di
a na ijo Abu dego jeutqas. 24 E manwa qudei tamo bei na nami yosaiognej qaji di nango
ambleq di babtosai gamu nangi une saiqoji unub qamu. Ariya e nango ambleq di manwa
qudei babtegqnamga nangi unognsib aqo ijo Abu wo jeutgeqnub. 25 Nango kumbra dena
dal anjam bei nengrenq di unu qaji di aqa damu brantej. Anjam agiende, ‘Tamo nangi e
lapa jeutbeqnub.’

26 “Aqaryaingo Tamo a ijo Abu ombla unub. E na a qarinyit nungoq bqas. A anjam bole ga
Mondor. Aijo Abu aqaq dena bqgas. Bosim ijo kumbra ti ijo wau ti ubtosim marqas. 27 Ningi
dego ijo kumbra ti ijo wau ti ubtosib marqab. Di kiyaqa? Nami e ijo wau utru atem bati
deqga ningi e ombla sosib ijo wau unogneb dena bosi bosib agi bini ningi e ombla unum.

16

1“Ningi ijo fiam uratosib ulonaib deqa e na anjam endi merngeqnum. 2 Bunugna jeu tamo
nangi na ningi taqal breingosib ningi olo Qotei tal miligiq gilqa saidngwab. Osib bati bei
bamqa nangi na ningi moiyotygoqnqab. Osib endegsib are qalogngab, ‘Iga Qotei aqa wau
ojeqnum deqa iga na nangi moiyotnjreqnum.” 3 O ijo angro, jeu tamo narngi aqo ijo Abu
wo qa qaliesai deqa nangi ningi degngwab. 4 Nangi ningi degngibqa ningi ijo anjam e bini
merngeqnum qaji endeqa olo are qaliy.”

Yesus a Mondor Bole qa anjam marej

Osiqa Yesus a olo marej, “Nami e ningi koba na sognem bati deqa e na anjam endi ningi
merngosaiognem. 3 Sokifiala e ningi uratngsiy ijo Abu e qarinbej qaji agaq olo oqwai deqa bini
e anjam endi ningi merngeqnum. Ariya ningi kamba e nenembosaieqnub, ‘Ni qabitqam?’
degbosai. 6 E ninjgi anjam endi merngeqnum deqa ningi are gulbeingeqnu. 7 E bole merngwai.
E ningi uratygsiy oqwai. E oqwasai di Aqaryaingo Tamo agi Mondor Bole a nungoq bqgasai.
Utru deqa e ningi uratygsiy oqwai. E oqsiy Mondor qarinyitqa a nungoq bqas. 8 Bosimga
mandam gaji tamo urggasari narngo une babtetnjrognim nangi poinjrogngas. Kumbra bole
ga utru dego a na osornjrognim nangi qalieogqngab. Qotei a tamo ungasari nangi peginjrqas
kumbra di dego nangi qalieqajgqa deqa Mondor na nangi osornjrogngas. 9 A na mandam
gaji tamo ungasari nafngo une babtetnjroqngas. Di kiyaqa? Nangi e gqa nango areqalo
singilatosaieqnub deqa. 10 Kumbra bole qa utru dego a na nangi osornjroqngas. Dikiyaqa? E
ijo Abu agaq oqitqa ningi e olo nubqasai. 11 Qotei a tamo ungasari nangi peginjrqas kumbra
di dego Mondor na narggi osornjrogngas. Di kiyaga? Qotei na mandam endeqa gate koba
Satan pegiyosim namyuwoq waiyqas.

12 “E anjam gargekoba ningi merngwajqa ijo areqaloq di unu. Bini e merngwasai. Di
kiyaga? Nungo areqalo na ojqa keresai deqa. 13 Ariya anjam bole qa Mondor a bosimqa
nungo areqalo gereiyetngimqga ningi anjam bole kalil poingekritqas. Aqa segi areqalo na
anjam merngwasai. A anjam quognsim di segi ningi merngogngas. Osim kumbra mondor)
brantelengas gaji di dego ubtognsim merngogngas. 14 A ijo anjam osim ningi merngognqas.
Kumbra dena a na ijo fiam koba ti ijo singila koba ti boleq atqas. 15Ijo Abu aqa ingi ingi kalil
di ijo ingi ingi dego. Deqa e ningi merngonum, Qotei aqa Mondor na ijo anjam osim ningi
merrgoqgnqas.”

Yesus aqa angro nangi are gulbeinjrimqa
olo bunugna nangi areboleboleinjrqas

16 Osiga Yesus a olo marej, “Sokifiala ningi e nubqgasai. Olo sokifiala ningi e nubqab.”
17 Onaqa Yesus aqa angro nangi segi segi marogqneb, “Yesus a marqo, ‘Sokifiala ningi e
nubgasai. Olo sokifiala ningi e nubgab.” A dego marqo, ‘E ijo Abu aqaq olo oqwai.” A
kiyaqa degsi marqo?” 18 Nangi degsib maroqnsib olo maroqneb, “Yesus a kiyaqa marqo,
‘Sokifiala’? Anjam di aqa utru iga poigosai.”

19 Nangi Yesus aga anjam deqa nenemyqa lagnab di qalieosiqa endegsi minjrej, “E ningi
merngonum, ‘Sokifiala ningi e nubqasai. Olo sokifiala ningi e nubgab.’ Ijo anjam di aqga utru
ningi poingosai deqa ningi segi segi qaireqnub. 20 0 ijo angro, e bole merngwai. Ningi akam
tisosib are tulan gulbeingwas. Amga mandam gaji tamo ungasari nangi areboleboleinjrgas.
Ariya nungo are gulbe di olo koboamga ningi tulay areboleboleingwas. 21 Una a angro
oqajqa batieqnaqa aqa jejamu tulay jaqatinyeqnaqga a are gulbekobaiyeqnu. Ariya a angro
osim aqa jaqatin) koboamga a aqa jaqatin deqa olo are qalqasai. A angro osim deqa tular
areboleboleiyqas. 22 Dego kere bini ningi are gulbeingwo. Ariya bunugna e ningi olo
ningitqa ningiare gulbe di uratosib tular areboleboleingwas. Nuygo arebolebole di tamo bei
na olo yaingwa keresai. 23 Bati deqa ningi olo e anjam bei nenembgasai. E bole merngwai.
Ningi ijo fiam na ingi bei qa Abu pailyqab di a na ingi di engwas. 24 Ningi nami ijo fiam na
Qotei pailyosaiogneb. Ariya bini ningi ingi bei oqajqa are sognimga ningi ijo fiam na Qotei
pailyoqniy. Osib deqa ningi ingi di osib tular areboleboleingwas.”

Yesus a mandam endeqa singila kalil gotranyosiq tigelejunu

25 Osiqa Yesus a olo marej, “E ningi yawo anjam merngognam. Bunugna e olo yawo anjam
bei ningi merngwasai. Anjam aqa damu geregere plaltosiy ijo Abu qa merngogngai. 26 Bati
deqa e segi ningi ga Abu pailyqasai. Ningi ijo fiam na Abu pailyoqngab. 27Ijo Abu a segi
na ningi qalaqalaingeqnu. Dikiyaqa? Ningi e qalaqalaiboqgnsib e Qotei agqaq na bem degsi
poingegnu deqa. 28 Nami e ijo Abu aqaqna bosim mandamgq aiyem. Sokifiala e olo mandam
uratosiy agaq olo oqwai.”

290nagqa Yesus aqa angro nangi aqa anjam di qusib minjeb, “Od, endego ni boleq di anjam
ubtosim mergonum. Ni yawo anjam mergosai. 30 Deqa bini iga poigwo, ni kumbra kalil qa

qalieonum. Deqa iga ni anjam bei nenemmgasai. Ni namogna gago nenem galieonum.
Utru deqa iga ni gqa gago areqalo singilatosim maronum, bole, ni Qotei agaq na bem.”

310naga Yesus na kamba minjrej, “Ningi e qa nungo areqalo singilatonub e? Dikeretonub.
32 Ningi quiy. Bati bei bqas agi bqo. Sokifiala jeu tamo narngi na ningi teteingibqa ningi kalil
segisegiosib nungo qureq jaraiqab. Jaraiyibqa e segi sqai. Bole, e segi sqasai. Ijo Abuae
ombla sqom. 33E anjam endi ningi merygeqnum. Di kiyaga? Ningi na e beterbosib are lawo
sqajqa deqa. Bole, ningi mandamg endi gulbe koba ogngab. Di ungum. E segi na mandam
endeqa singila kalil gotranyosim tigelejunum. Deqa ningi are singilatosib soqniy.”

17

Yesus a aqa angro nangi qa pailyej

1Yesus a anjam degsi marsiq koboonaqa lax goge tarosiqa Qotei endegsi pailyej, “O Abu,
bati brantqo. E ino segi Angro qujai unum deqa ni ijo fiam kobaqujatimqga e kamba dego
ino fiam kobaqujatqai. 2 Ni e singila ebem. Singila dena e na tamo ungasari kalil nangi
taqatnjroqngai. Osiy tamo kalil ni na ebem qaji nangi jambile enjritqa nangi jambile gaigai
sqab. 3 Nambile gaigai sqajga kumbra agiende. Tamo e na nambile enjreqnum qaji nangi ni
qa bole qalieeqnub. Agi ni segi Qotei bole. Nangi e Yesus Kristus qa dego bole qalieeqnub.
Aginina e qarinbonam mandamq aiyem. Nambile gaigai sqajqa kumbra agide.

45 “0 Abu, e mandamg endi ino fiam koba ti ino singila koba ti babtognem. Osim wau
kalil ni na ebem qaji di yekritem. Nami mandam a brantosaisonaqa e ni ombla fiam koba
ti soqnem. Nam di ni na olo ebimqa aqo ombla fiam koba ti sqom.

6 “Tamo kalil ni na ebem qgaji nangi di e na ino fiam osornjroqnem. Deqa nargi ino anjam
dauryoqneb. Nanygi ino segi tamo sogneb deqa ni na nangi mandamq endena elerosim e
ebem. 7 Bini nangi qalieonub, ingi ingi kalil ni na e ebem qaji di inoq dena branteb. 8 Naggi
degsib qalieonub. Di kiyaga? Anjam kalil ni na e merbem qaji di e kamba nangi minjrnam
nangi queb. Qusib ni na e qarinbonam bem anjam di nango areqaloq di singilateb. Osib
endegsi poinjrej, e inoq dena bem.

9 “E nangi gqa ni pailmonum. E mandam qaji tamo ungasari nangi qa ni pailmosai. Tamo
ni na ebem qajinangi ga segi e ni pailmonum. Di kiyaqa? Nangi ino tamo unub deqa. 1°Ijo
tamo kalil nangi di ino dego. Ino tamo kalil nangi di ijo dego. Nangoq dena e fiam kobaquja
eqnum.

11“E inoq olo bgai. Deqa e mandamg endi olo sqasai. Ariya tamo ni na ebem gaji nangi
mandamg endi sqab. O Abu, ino kumbra kalil tular boledamu. Ni segi qujai une saiqoji.
Ino fiam koba ni na ebem qaji fiam dena ni na ijo tamo nangi tagqatnjrognime. Amqa aqo
aiyel are qujaitosim unum dego kere nangi kamba are qujaitosib sqab. 12 E nangi koba
na sosimga ino fiam kobaquja ni na ebem qaji fiam dena nangi taqatnjrognem. Deqa ijo
angro bei padalosai. Angro qujai agi ni nami padalqgajqa giltem qgaji a segi padalgas. A
padalamga ino anjam nerygrenq di unu qaji di aga damu brantqas. 13 E olo inoq bqai.
Ijo segi arebolebole tulan kobaosim tamo ni na ebem gaji nangoq di gaigai sqajqa deqa
e mandamq endi sosimga anjam endi maregnum.

14 “E na naggi ino anjam minjrognem. Utru deqa mandam qaji tamo ungasari nangi na
nangi jeutnjreqnub. Nangi mandam gaji tamo sai. Agi e dego mandam qaji tamo sai. 15Ni
na nangi jogsim nangi mandam uratosib lan) qureq oqwajqa deqa e ni pailmosai. Nangi
mandamg endi soqnib ni na naygi tagatnjrognim tamo uge Satan na nangi ugeugeinjraim
deqa e ni pailmonum. 16 Nangi mandam qaji tamo sai. Agi e dego mandam qaji tamo sai.
17 Ino anjam kalil bole. Ni ino anjam bole di nangi minjrogqne. Yimga anjam di nango
are miligiq di wauoqnimqa nangi ino segi tamo tintin sqab. 18 Nami ni na e qarigbonam
mandamg aisim tamo ungasari nango ambleq di sognem. Deqa e kamba tamo ni na ebem
gaji nangi qarinnjritqa mandam qaji tamo ungasari nango ambleq di sqab. 19E nangi qa are
qalsiy ijo segi jejamu ni emekritqai. Ijo kumbra dena nangi ino segi tamo tintir sosib ino
anjam bole dauryoqngab.

20 “E ijo angro 11 nangi ga segi ni pailmosai. Bunuqgna nangi ijo anjam mare mare
lagnibga tamo ungasari gargekoba nangi nango anjam quoqnsib e ga nango areqalo
singilatogqnqab. E nangi qa dego ni pailmonum. 21 O Abu, ni ijoq di unum. E dego inoq di
unum. Aqo aiyel are qujaitosim unum. Ijo segi tamo ungasari kalil nangi dego aqo aiyel
koba na are qujaitosim sqajqa deqa e ni pailmonum. Yimga mandam qgaji tamo ungasari
nangi galieqab, ni na e qarinbonam bem. 22 Aqo aiyel are qujaitosim unum. Nam koba
ni na ebem qgaji di e kamba olo ijo segi tamo ungasari nangi enjrem. Di kiyaqa? Nangi
dego aqo aiyel koba na are qujaitosim sqajqa deqa. 23 E ijo segi tamo urngasari nangoq di
unum. Niijoq di unum. Kumbra dena nangi kalil dego aqo aiyel koba na are qujaitosim
sqom. Sognimga mandam qaji tamo ungasari nangi na nangi unjrsibqa galieqab, nina e

garinbonam bem. Osib qalieqab, ni e qalaqalaibeqnum dego kere ni ijo segi tamo urngasari
nangi qalaqalainjreqnum.

24%0 Abu, tamo urgasari ni na ebem qaji qure e sqai di nangi dego e ombla qure dia sqom.
E deqa ni pailmonum. Nangi e ombla sosibga fiam koba ni na ebem qaji di unqajga deqa
ti e ni pailmonum. Nami ni mandam atosaisosimgqa fiam koba di e ebem. Di kiyaqa? Ni
na e qalaqalaibognem deqa. 25O Abu, ino kumbra kalil tulay bole tinti. Mandam qaji
tamo ungasari nangi ni gqa qaliesai. Ariya e ni qa qalie bole. Ijo segi tamo ungasari nangi
dego ni qa qalie bole. Deqa nangi qalieonub, ni na e qarinbonam bem. 26 E ino fiam nangi
osornjrognem. Nangi olo osornjrqai. Yimqa ni na e qalagalaibeqnum dego kere nangi ino
qalaqalaiyo kumbraq di sqab. Amga e segi nangi koba na sqom.”

18

Judas a Yesus osiq jeu tamo nango bangq di atej

1 Yesus a degsi Qotei pailyosiq koboonaqa a na aqa angro nangi jogsiqa koba na
walwelosib Kidron ya dosib taqal beiq aisib nafiu agu beiq di soqneb. 2 Bati gaigai Yesus
aqa afgro narngi koba na nafiu agu dia koroogneb. Deqa Yesus aga angro Judas agi Yesus
osim jeu tamo naggo bangq di atqas gaji a nafiu agu di qaliesognej. 3 Deqa a na gaja tamo
gargekoba narfgi wanal ti lam ti sebru ti elerjonab jogsiqa nafiu agu deq gileb. Atra tamo
kokba ti Farisi ti nangi na nangi gqarinnjrnab Yesus ojqa gileb. Rom nango qaja tamo qudei
dego nangi koba na gileb. 4 Gulbe kalil Yesus aqaq di brantqas gaji di a nami qaliesoqne;j.
Deqa gaja tamo nangi aqaq bonabga a nango areq aisiqa nenemnjrej, “Ningi yai ga bonub?”

5Onaqga nangi na kamba minjeb, “Iga Yesus Nasaret gaji a qa bonum.” Onaqa Yesus na
minjrej, “E agiende.” Judas agi Yesus osiqa gaja tamo nango barnq di atej gaji a nangi koba
na tigelesogneb. 6 Onaqga nangi Yesus aqa anjam di qusibga qore na ululonosib njereneb.

70Onaqa Yesus na olo nenemnjrej, “Ningi yai ga bonub?” Onaqa nangi na minjeb, “Iga
Yesus Nasaret qaji a qa bonum.” 8 Onaga Yesus na minjrej, “E nami merngonum, e agiende.
Ningi e qa bonub di e segi ojiy. Ijo angro nangi uratnjrib gileb.” 9 Yesus a nangi degsi minjrej
dega aga anjam bei nami marej gaji di aqa damu brantej. Agi a nami endegsi marej, “O
Abu, tamo narfgi ni na ebem qaji bei e uratit padalqasai.”

10 Onaqa jeu tamo nangi Yesus ojeqnab Saimon Pita na aga sebru osiqa atra tamo gate
aqa kangal tamo bei gateq di qalqajqa waiyej grotosiqa dabkala segi gentetej. Kangal tamo
di aga fiam Malkus. 11 Onaqa Yesus na Pita minjej, “Ino sebru olo ate. E jaqatin koba oqai.
Jaqatin di ya uge uyo bul. Di uyqai. Ijo Abu na merbej, ‘Ni jaqatin di oqam.” ”

Qaja tamo nangi Yesus ojsib Anas aqa talq osib aiyeb
12 Onaqa qaja tamo narggi ti nafngo gate koba a ombla na Yesus ojsib aqga bar) tonteteb.
13 Osib Kaiafas aqa sou Anas aqa talq osib aiyeb. Kaiafas a wausau deqa Juda nango atra
tamo gate soqnej. 14 Agi a namiJuda tamo kokba nangi minjrej, “Tamo qujai a tamo ungasari
kalil nangi qa moiqas di kere.”

Pita a marej, “E Yesus aqa angro sai”

15 Qaja tamo nangi Yesus osi aiyeqnabqa Saimon Pita a qoreq na Yesus dauryosiq aiye;j.
Yesus aqa angro bei dego a dauryosiq aiyej. Angro di atra tamo gate a qalie. Deqa a Yesus
dauryosiq torei jery miligiq gilsiq atra tamo gate aqa talq di brantej. 16 Ariya Pita a siranme
gala oqeq di tigelesognej. Onaqga Yesus aqa angro agi atra tamo gate a qaliesoqnej qaji a na
siranme taqato una minjnaga odyonaqa Pita osiq ombla na jer miligiq gilsib tal qalaq di
tigelesogqneb. 17 Onaga siranme tagato una a na Pita nenemyej, “Ni Yesus aqa angro kiyo?”
Onaqa Pita na kamba minjej, “Eo. E aga angro sai.” 18 Kangal tamo narngi ti tal tagato tamo
nangi ti yornjrnagqa jam tunguyosib namyuwo areq di tigelesosib nam yorogqneb. Onaqa Pita
a dego bosiq nangi koba na tigelesosib jam yorogneb.

Atra tamo gate a anjam gargekoba Yesus nenemyoqnej

19 Bati deqa atra tamo gate a anjam gargekoba Yesus nenemyoqnej. Yesus aga afngro
nangi qa ti aga anjam a na tamo ungasari nangi minjroqnej qgaji deqa ti nenemyoqnej.
200naga Yesus na kamba minjej, “E boleq di tamo ungasari nangi anjam minjrognem. E bati
gaigai Qoteital miligiq di, atra tal miligiq di, Juda nango koro sawaq di anjam palontognsim
minjrognem. E uliosim anjam minjrosaiognem. 21 Deqa ni kiyaqa e nenemkobaibeqnum?
Tamo ungasari ijjo anjam quogneb gaji nangi segi nenemnjrimga nangi na mermgab. E
anjam minjroqnem qaji di nangi qalie.”

22Yesus a atra tamo gate degsi minjnaqa gaja tamo bei Yesus aqa areq di tigelesoqnej gaji
a barg lubtosiqa Yesus aqa ulatamuq di qalej. Osiga minjej, “Ni kiyaqa atra tamo gate aga
medabu ojonum?” 23 Onaqga Yesus na kamba minjej, “E anjam maronum endi gisanamqa
ubtosim merbe. Ariya ijo anjam boleamga ni kiyaga e lubonum?”

240Onaqga Anas na aqa (aja tamo narngi minjrnaqga Yesus osib atra tamo gate Kaiafas aqaq
gileb. Yesus aqa bar tonto qorbi sonaq osi gileb.

Pita a olo marej, “E Yesus aqa angro sai”
25 Saimon Pita a namyuwo areq di tigelesosiq nam yoreqnaga tamo qudei na minjeb, “Ni
dego Yesus aqga angro bei kiyo?” Onaqa Pita a saidosiq minjrej, “Eo. E aqa angro sai.”
26 Onaga atra tamo gate aqa kangal tamo bei na Pita minjej, “E ni kiyo Yesus ombla
nafiu aguq di sonam numonum?” Tamo di agi Pita na tamo dabkala gentetej qaji aqa was.
270naqa Pita a olo saidosiq minjej, “Di e sai.” Pita a degsi gisanoqgalubtonaqa tuwe anjame;j.

Juda tamo kokba nangi na Yesus osib Pailat aqa talq gileb

280naqa nobgolo malu qamegnaq Juda tamo kokba nangi na Kaiafas aqa talq dena Yesus
osib Rom nango mandor Pailat aqa tal kobaqujaq gileb. Nangi tal miligiq gilosai. Nangi
endegsib are qaleb, “Pailat a Juda tamo sai. A sawa bei qaji tamo. Deqa iga aqa tal miligiq
gilqa getento. Gago dal anjam degsi unu. Iga aqa tal miligiq gilqom diiga une ti sqom. Deqa
gago yori bati koba brantimqa iga ingi uyqa keresaiigwas.” Nangi degsib are qalsib deqa
nargi Pailat aqa tal miligiq gilosai. 2% Nangi oqeq di tigelesonabqa Pailat a segi ogedosiq
nangoq di brantej. Brantosiqa nenemnjrej, “Tamo endi aqa une kiye qa ningi a osib ijoq
bonub?” 30 Onaga nangi na Pailat minjeb, “Tamo endi a kumbra uge yosai qamu iga inoq
osi bosai gamu.”

310naga Pailat na olo minjrej, “Ningi a olo osi aisib nungo segi dal anjam na aqa une ga
pegiyly.” Onaqa nangi na kamba Pailat minjeb, “Iga Juda tamo. Deqa iga na tamo moiyotqa
keresai.” 32Nangi Pailat degsib minjeb deqa anjam bei Yesus a nami marej gaji di aqa damu
brantej. Agi Yesus a gam kiye na moiqgas di a segi nami ubte;j.

330naqa Pailat a olo puluosiqa aqga tal miligiq gilsiq aga qaja tamo nangi minjrnaqa nangi
na Yesus osib aqa areq beb. Bonabga Pailat na nenemyej, “Ni Juda nango Mandor Koba e?”
34 Onaqga Yesus na kamba minjej, “Ni ino segi areqalo na anjam di merbonum kiyo tamo
qudei na e qa saimonub qusim anjam di merbonum kiyo? Ni e merbe.” 35 Onaqa Pailat
na olo minjej, “E Juda tamo e? Sai. Ni que. Ino segi ley) agi Juda nangi ti atra tamo kokba ti
nanggi na ni osib ijoq bonub. Deqa ni merbe. Ni une kiye yonum deqa ni osi bonub?”

36 Onaga Yesus na minjej, “E mandam gaji mandor sosai. Degsi so qamu Juda nangi
na e ojeqnab ijo wau tamo nangi yirinosib qoto itnjreb gamu.” 37 Onaga Pailat na olo
Yesus nenemyej, “Ni bole mandor e?” Onaqa Yesus na minjej, “Od, ni kere merbonum.
E mandor. E anjam bole ubtqajqa deqa mandamg aisim njambabem. Tamo kalil anjam bole
dauryeqnub qaji nangi ijo anjam queqnub.” 38 Onaqa Pailat na nenemyej, “Anjam bole di
kiye?”

Juda nangi na Pailat minjeb, “Ni Yesus namburbasq di qame!”

Pailat a degsi marsiqa olo ogedosiqa Juda tamo kokba nangoq gilsiga minjrej, “E tamo
endi aqa jejamuq di une bei unosai. 39 Deqa e nurgo kumbra bei dauryqai. Wausau gaigai
nungo yori bati koba branteqnaqa e na tamo qujai tonto talq dena uratognsim engeqnum.
Deqa ningi na merbiy. Wausau endeqa e tamo yai uratosiy engwai? E Juda nango mandor
endi uratosiy engwai e?” 40 Onaga Juda tamo kokba nangi olo tular saidosib minjeb, “Ni
a uratim ogedaiq. Tonto tamo Barabas a uratim ogedem.” Narngi Pailat degsib minjeb.
Barabas a ley) ojo tamo.

19

1 Onaqa Pailat a Yesus osiqa aqa gaja tamo nango banq di atsiqa minjrej, “Ningi Yesus
bu toqon na kumbainyiy.” Degsi minjrnaga nangi na Yesus osib bu toqor na kumbainyeb.
2 Kumbainyosib koboonaqa nangi na sil luwit osib lulumosib dena mandor kokba nango
gate tatal bul gereiyosib aqa gateq di atetosib singila na teqiyeb. Osib gara jugo olekoba lent
mandor kokba nangi gaigai jigeqnub deqaji bei osib Yesus jigeteb. A segi qa Mandor Koba
marognej deqa nangi na kumbra degyeb. 3 Osib nangi Yesus aqa areq bosib a misilinyognsib
gisay na biniyognsib minjogneb, “O Juda nango Mandor Koba, kaiye.” Nangi degsib Yesus
misilinyognsib bar lubtosib aqa ulatamuq di qalogneb.

40nagqa Pailat a olo aqa talq dena oqedosiqga Juda tamo kokba nangi minjrej, “Ningi uniy.
E Yesus aqa jejamuq di une bei yala unosai bole sai. Ningi di qalieqajqa deqa e Yesus olo
nungoqosi bonum.” 5 Degsi minjrnaqa Yesus a oqedej. Gate tatal sil luwit na gereiyosib aqa
gateq di ateteb qajide ti gara lent a jigeteb gaji de ti qorbi ogedej. Onaqa Pailat na minjrej,
“Ningi tamo endi uniy.”

6 Degsi minjrnaqa atra tamo kokba ti nango qaja tamo nangi ti Yesus unsibqa nangi
murqumyoqnsib Pailat wainyoqnsib minjogneb, “Ni a namburbasq di qame! Nia jamburbasq
di qame!” Onaqa Pailat na minjrej, “Ningi segi na Yesus osib namburbasq di gamiy. E aqa

jejamuq di une bei unosai.” 7 Onaqga Juda tamo kokba nargi na olo Pailat minjeb, “Yesus a
segi ga marqo, ‘E Qotei aqa Niri.” Aqa une deqa a moiyem. Gago dal anjam degsi unu.”

8 Onaqa Pailat a nango anjam di qusiga a tulan ulaugetej. 9 Osiqa a olo Yesus osiq tal
miligiq gilsiqa nenemyej, “Ni sawa qabe gaji? Nie merbe.” Onaga Yesus a mequmesoqne;j.
A na kamba anjam bei Pailat minjosai. 10 Deqa Pailat na olo minjej, “Ni anjam bei
merbqasai e? Ni que. E tamo kobaquja. Deqa e ni uratmit ni gilqam. E ni uratmgasai
di ni namburbasq di gainosim moiqam. Ni degsi poimosai e?”

11 0naga Yesus na Pailat minjej, “Qotei lay) qureq di unu qaji a na ni singila emosai qamu
ni e gulbe bei ebqa keresai qamu. Deqa ino une kifiala. Ariya atra tamo gate agi e ojsiq ino
banqdi atqo qaji aga une kobaquja.” 12 Yesus na Pailat degsi minjnaq qusiqa olo ogedosiqa
Juda tamo kokba nangi minjrej, “Unggum. E Yesus uratit gilqas.” A nangi degsi minjreqnaga
nangi na olo tulay saidognsib murqumyoqnsib minjogneb, “Ni Yesus uratim gilaiq. Nia
uratqam di ni mandor koba Sisar aqa wau tamo bolesai. Yesus a marqo, ‘E segi mandor
koba.” A degsi marqo deqa a na Sisar jeu atqo.”

13 Nangi na Pailat degsib minjegnab qusiga a olo Yesus osiq ogedosiga aga awo jaram
kobaq di awoej. Pailat a gaigai tamo nango une ga peginjrqa oqnsiq dia awooqnej. Jaram
so gaji sawa di aqa fiam Meniy) Bijal. Hibru anjam na “Gabata” mareqnub. 14Juda nango
yori bati koba brantqa laqnej deqa yori bati aqa ingi ingi kalil gereiyosib atnab soqne;j.
Serq bati 12 onaq qanam jigeej. Deqa Pailat na Yesus osiqa Juda tamo kokba nangi minjrej,
“Nipgi nungo mandor koba uniy.” 15 Onaqa nangi tular lelegognsib minjoqneb, “Ni a taqal
waiy! Osim njamburbasq di qame!” Onaqa Pailat na nenemnjrej, “E nungo mandor koba osiy
namburbasq di qamgai e?” Onaqa atra tamo kokba nangi na kamba minjeb, “Gago mandor
bei saiqoji. Gago mandor qujai agi Sisar.” 16 Onaqga Pailat a nango areqalo dauryosiqa
Yesus osiq nafngo banq di atsiqa minjrej, “Ningi na Yesus osib namburbasq di qamiy.”

Yesus a namburbasq di gainej

17 Pailat a Juda tamo kokba nanfgi degsi minjrnaqa gaja tamo nangi Yesus osib aga
gawarq di aqa segi namburbas atetosib a bar ojsib Jerusalem uratosib osi gilsib sawa
agu kifiala bei aqa fiam Tamo Gate Tanu di branteb. Nam di Hibru anjam na “Golgota”
mareqnub. 18 Di brantosib Yesus osib namburbasq di qameb. Tamo aiyel dego namburbasq di
gameleneb. Yesus a ambleq di tigeltosib tamo bei aqa ban qonarq di tigelteb. Bei aqga bar
woq di tigelteb.

19 Onaqa Pailat a anjam bei nengrenyosiq namburbas mutu gogeq di atej. A endegsi
nengrenyej, “Yesus Nasaret qaji a Juda nango Mandor Koba.” 20 Sawa agu Yesus jamburbasq
di gainteb qaji di Jerusalem jojom. Deqa Juda tamo ungasari gargekoba narngi gile beoqnsib
anjam Pailat na nerngrenyej qaji di sisiyoqneb. Anjam di Hibru anjam na ti Rom nango
anjam na ti Grik nango anjam na ti turtosiq nengrenyej. 21 Onaqa Juda nango atra
tamo kokba naygi na Pailat minjeb, “ ‘Yesus a Juda narngo Mandor Koba’ anjam degsi
nengrenyaim. ‘A marej, “E Juda nango Mandor Koba,” > anjam degsi nengrenye.”

22 Onaqa Pailat na minjrej, “Ungum. E anjam nengrenyonum degesogqnem.”

23 Ariya gaja tamo narngi na Yesus namburbasq di qamsibqa aqa gara elenqa marsib
gilteleneb. Giltelenosib tumbol qolqe ateb. Aqa gara jugo olekoba di gara banga qujai na
gereiyeb. Gara banga bei na totoryosai. Gara di tular boledamu. 24 Deqa qaja tamo nangi
segi segi qairosib mareb, “Iga gara di bumbranyqasai. Iga menirj silali alafjonam tamo yai
aqa menin na bunnjrqas a na gara di oqas.” Degsib marsib meniy silali alageb. Nangi
kumbra di yeb deqa Qotei aga anjam bei nengrenq di unu qaji di aga damu brantej. Anjam
agiende, “Nangi ijo gara elerjqa marsib giltelenqab. Gilteleyjosib menir silali alanqab.”

25Yesus aqa ai wo aqa ai yala wo namburbas utruq di tigelesoqneb. Maria Makdala qure
gaji wo Klopas aqa naur) Maria wo nangi aiyel dego bosib koba na tigelesoqneb. 26 Onaqa
Yesus a tirosiqa aga ai wo aqa angro agi a tular qalaqalaiyoqnej qaji de wo namburbas utruq
di tigelesonab unjrsiqa aqa ai metosiq minjej, “O ai, di ino angro.” 27 Osiqa angro di minjej,
“Di ino ai.” Onagqa bati qujai deqa angro dena Yesus aqa ai osiqa aqa segi talq di ombla
sosibga tagatoqne;j.

Yesus a moiyej

28 Yesus a qalieej, wau kalil aqa Abu na yej qaji di kobotej. Osiqa marej, “E ya qarbqo.”
A degsi marej. Di kiyaga? Qotei aga anjam bei nengrenq di so qaji di aga damu brantqajqa
deqa. 29 Onaga gaja tamo nargi Yesus aqa anjam di qusibqa gara fiengi bei osib wain isa
kobaq di tuqteb. Tuqtosib namtar) bei aqa dani osib mutuq di gara fiengi qosisib osib Yesus
anaiyqajqa soqtosib aqa medabuq di ateb. Wain di ya nobu bei namburbas utruq di nami
atnab soqnej gaji dena tigsib Yesus anaiyeb. 30 Onaga Yesus a wain isa koba di uysiqa
marej, “Bini e ijo wau kobotonum.” Degsi marsiqa aqga gate gulainosiqa mondor titosiq
moiyej.

Qaja tamo bei na Yesus aqa jar bangaq di gamej

31Juda nango yori bati koba brantqa lagnej deqa yori bati aqa ingi ingi kalil gereiyosib
atnab soqnej. Nebe yori bati. Deqa Juda narngi mareb, “Iga yori bati qa tamo nangi
nNamburbasq di uratnjrim sqasai.” Osib nangi Pailat aga areq bosib minjeb, “Ni ino qaja
tamo nangi minjrimqa gilsib tamo namburbasq di gainejunub qaji nango singa gentetnjribqa
urur morernabga osib subq atgab.” 32 Onaqga Pailat a nango anjam di qusiqa odosiq aqa
gaja tamo qudei qarinnjrnaq gilsib tamo aiyel Yesus koba na namburbasq di gainesoqneb qaji
narngo singa gentetnjreb. 33 Osib Yesus aqa areq gilsib uneb a nami moiyej. Deqa nangi aqa
singa gentosai. 3¢ Onaqa qaja tamo bei na aqa qaja osiq Yesus aqa jar bangaq di qamnaq
len ti ya ti aiyej. 35 Nangi kumbra di yonabqa e ijo segi namdamu na unem. E kumbra deqa
saognsim lagnum. E segi qalieonum, ijo anjam bole. Deqa ningi qusib nungo areqaloq di
singilatiy. 36 Qaja tamo nargi kumbra di yeb deqa Qotei aga anjam bei nengrenq di so qaji
di aqa damu brantej. Agi endegsib nengrenyeb, “Nangi aqa tanu bei gentqgasai.” 37 Qotei
aqa anjam bei dego aga damu brantej. Anjam agiende, “Nangi qaja na aqa jar bangaq di
gamsibqga a koqyesqab.”

Tamo aiyel na Yesus aqa jejamu osib sub bunujq di ateb

38 Onaqa tamo bei aga fiam Josep a Yesus aqa jejamu osim subq atqa marsiqa Pailat a
nenemygqa gilej. Josep a Arimatea qure qaji. A Yesus dauryoqnej gaji. A Juda tamo kokba
nangi ulainjrsiq deqa uliosiq Yesus dauryoqnej. A boleq di dauryosaiognej. Ariya a Pailat
aqa areq gilsiqa nenemyej, “Ni e odbimqa e Yesus aga jejamu osiy subq atqa kere e?”
Onaga Pailat na Josep odyonaqa a Yesus aqa jejamu osiq subq atqa gilej. 39 Nikodemus
agi nami qgolo Yesus aqaq gilej qaji a dego Josep ombla na Yesus aqa jejamu osib subq atqa
gileb. Nikodemus a gilqa osiga nam so aqa ya quleq ti utru aiyela turtosiq gereiyosiq osi
gilej. Nam so aqa ya di aqa gulbe 30 kilogram. 40 Onaqa nangi aiyel Yesus aqa jejamu osib
gara boledamu na dalaosib nam so aqa ya di osib aqa jejamuq di liyeb. Juda nangi na tamo
subq atqga oqnsib degyeqnub.

41 Sawa Yesus jamburbasq di qameb qaji qalaq di nafiu agu bei soqnej. Nafiu agu dia sub
bunuj bei sognej. Sub dia nami tamo bei atosaisoqneb. 42 Sub di isaq di sosai. A jojom di
sognej. Juda nango yori bati aqa ingi ingi kalil gereiyqa bati brantej deqa nangi aiyel na
Yesus aqga jejamu osib sub miligiq di jugeb.

20

Yesus a subq na tigelej

1Yesus a subq di sonaq yori batiej. Olo nebeonaga nobgolo ambru Maria Makdala qure
gaji a tigelosiga Yesus aqa subq gilej. Gilsiq nam atej menin kobaquja sub me getenteb qaji
di waqosiq taqal di sonaq unej. 2 Unsiqa olo puluosiq urur ti aisiq Saimon Pita wo Yesus
aqa angro agi a tulan qalaqalaiyoqnej qaji de wo nangi aiyel itnjrsiqa minjrej, “Gago Tamo
Koba aqa jejamu subq dena osib jaraiyonub. Qabia kiyo atonub di iga qaliesai.”

3 Degsi minjrnaga Pita afgro de wo nangi anjam di qusibga Yesus aqa sub ungajqa gileb.
4Nangi aiyel gurgurosib gilognsib angro dena Pita bunyosiqga namoosi gilsiq subq di brantej.
5 Osiq sub meq di tigelosiga miligi tirosiq gara Yesus dalaeb qaji di sonaq unej. A sub
miligiq aiyosai. 6 Onaqa Saimon Pita a bunuqna bosiq torei sub miligiq aiyej. Aisiq a dego
gara Yesus dalaeb qgaji di unej. 7 Gara mutu bei Yesus aqa gate qoseteb qaji di lubosiq
taqal beiq di sonaq unej. Gara mutu di gara qudei ti turtosiq sosai. A segiq di soqne;j.
8 Onaqa afngro namo subq di brantej qaji a dego sub miligiq aiyej. Aisiq gara di unsiq
marej, “Bole.” 9 Bati deqa nangi aiyel Qotei aqa anjam bei nengrenq di so qaji di aqa utru
geregere poinjrosaisoqnej. Anjam agiende, “Kristus a olo subq na tigelqgas.” 10 Ariya nangi
olo puluosib nango qureq aiyeb.

Maria Makdala qaji a Yesus unej

11 Onaqa Maria a sub qalaq di tigelesosiga akamoqnej. Akamoqnsiqa sub miligi tirej.
12 Tirosiqa lar angro aiyel sub miligiq di sonab unjrej. Nangi gara qat jigsib Yesus neioteb
gajilumeqdi awesoqneb. Bei gateqsi beisingaqsi awesoqneb. 13 Awesosibqa Maria minjeb,
“Upa, ni kiyaqa akameqnum?” Onaqa minjrej, “Nangi ijo Tamo Koba osib jaraiyonub.
Qabia kiyo atonub di e qaliesai.” 14 Maria a nangi degsi minjrsiq bulosiqa aqga qoreq di
Yesus a tigelesonaq unej. A qaliesai, di Yesus.

15 Onaqa Yesus na Maria minjej, “O upa, ni kiyaqa akameqnum? Ni yai unqa bonum?”
Onaqa Maria a are qalej, “Tamo endi a nafiu agu taqateqnu kiyo?” Degsi are qalsiq minjej,
“Nina kiyo ijo Tamo Koba osim sawa qabia atonum di merbimqa e gilsiy oqai.” 16 Onaqa
Yesus na minjej, “O Maria.” Degsi minjnaqa Maria a Yesus ga poiyonaqa areiyosiq minjej,
“O Rabonai.” Di Hibru anjam. Aqa damu, “O Qalie Tamo Koba.” 17 Onaqa Yesus na Maria
minjej, “E ijo Abu agaq oqosaiunum deqa ni e ojaim. Ni ijo was nangoq gilsim endegsi

minjre, ‘Yesus a marqo, “E ijo Abu aqaq olo oqwai. Ijo Abu agi nungo Abu dego. Ijo Qotei
aginungo Qotei dego.” * Ni gilsim nangi degsi minjre.”

18 Onaqa Maria Makdala gaji a Yesus aga anjam di qusiqa gilsiq Yesus aqa angro nangi
itnjrsiqa minjrej, “E gago Tamo Koba a unonum.” Osiqa anjam kalil Yesus na minjej qaji di
olo nangi sainjre;j.

Yesus aqa angro nangi na a uneb

19 Yori bati koboosiq bilaqtonaqa Yesus aqa angro nangi tal bei gogetosib siranme kalil
gandimtelenosib warum miligiq di soqneb. Nangi Juda tamo kokba nangi ulainjrsib deqa
degyeb. Onaqa bati qujai deqa Yesus a tal miligiq di brantosiqa nango ambleq di tigelosiq
minjrej, “O ijo angro, ningi are lawo soqniy.” 20 Osiqa aqa bay ti jar banga ti nangi osornjre;.
Onaga nargi kalil Tamo Koba a unsibqa tulay areboleboleinjrej. 21 Onaga Yesus na olo
minjrej, “Ningi are lawo soqniy. Ijo Abu na e qarinbej dego kere e ningi qaringeqnum.”
22Yesus na aqa angro nangi anjam degsi minjrsiqa aqga mondor puynjrsiqa minjrej, “Ningi
Qotei aga Mondor Bole oiy. 23 Ningi tamo ungasari nango une kohotetnjrqab di Qotei a dego
nango une kobotetnjrgas. Ariya ningi tamo ungasari narngo une kobotetnjrqasai di Qotei a
dego naggo une kobotetnjrqasai.”

Tomas a Yesus unej

24Yesus a nangoq di brantej di Tomas a nangi koba na sosai. Tomas a Yesus aqa angro 12
deqajibei. AqafiambeiDidimus. 250Onaqa Yesus aqa afngro nangi gilsib Tomas itosib minjeb,
“Iga gago Tamo Koba a unonum.” Degsi minjnabqa a nango anjam di qunaq ugeiyonaq
minjrej, “E ijo namdamu na Yesus aqga bar bile tutu na qameb qaji pirigi di unsiy ojqai di e
marqai, ‘Bole.” E aqa jar banga qaja na qameb qaji pirigi di dego unsiy ojqai di e marqai,
‘Bole.” E unqgasai di e bole qa marqasai.”

26 Ariya bati 7 koboonaqa Yesus aqa angro nangi olo tal miligiq di soqneb. Tomas a dego
nangi koba na soqneb. Siranme kalil qandimesonabqa Yesus a tal miligiq di brantosiqa
nango ambleq di tigelosiq minjrej, “O ijo angro, ningi are lawo sogniy.” 27 Osiqa Tomas
minjej, “O Tomas, ni ino bar gei na ijo ban bile gameb qgaji pirigi ojsim unime. Ino bay
waiyosim ijo jar banga qameb qaji pirigi dego oje. Areqalo aiyeltaim. Areqalo qujaitosim
e qa ino areqalo singilat.” 28 Onaga Tomas na Yesus minjej, “O Yesus, ni ijo Tamo Koba. Ni
ijo Qoteidego.”

29 Onaqa Yesus na olo Tomas minjej, “Ni ino jamdamu na e nubsim deqa ino areqalo e
ga singilatonum e? Ariya tamo urgasari nango amdamu na e nubosaieqnub qaji nangi e qa
nango areqalo singilatqab di nangi tular areboleboleinjrqas.”

Jon a anjam endi nengrenyej di aqa utru
30Yesus a Qotei aqa manwa tulan gargekoba aqa angro nango namdamugq di yoqnej. E aqga
manwa quja quja segi buk miligiq endi nengrenyonum. 31 E anjam endi nengrenyonum. Di
kiyaqga? Ningi sisiyosib Yesus ga nungo areqalo singilatosib a bole Kristus Qotei aqa Niri
degsi poingwajqa deqa. Osib ningi Yesus aqa filam na nambile gaigai sqajqa deqa.

21

Yesus aqa angro 7 nangi na Yesus uneb

10naqa bati bei Yesus a Taiberias ya agu qalaq di sosiqa aqa angro nangoq di olo brantej.
E deqa kifiala saqai. %Ya agu qalaq di Yesus aqa angro 7 nangi sogneb. Angro bei Saimon
Pita. Bei Tomas aqa fiam bei Didimus. Bei Nataniel. Nataniel aqa qure utru Kana. Kana a
Galili sawaq di unu. Sebedi aqa piri aiyel nangi dego ya agu qalaq di sogqneb. Ariya Yesus
aqa angro aiyel dego nangi koba na sogqneb. 3 Onaga Saimon Pita na nangi minjrej, “E qe
oqajqa deqa kakan waiyqa aiyeqnum.” Onaqga nangi na minjeb, “Iga kalil koba na aiqom.”
Degsi minjsib nangi koba na aisib qobur) gogetosib ya robuq oqgsib kakarn waiyoqneb. Di
golo. Waiyeqnab nebeej. Nangi ge bei osai bole sai.

4Nobgqolo ambru nangi gobun miligiq di sosib nam ateb Yesus a alile di tigelesonaq uneb.
Nangi qaliesai, di Yesus. 5 Deqa a na nenemnjrej, “O ijo angro, ningi qe onub e?” Onaqa
nangi na minjeb, “Eo. Iga qe osai.” 6 Onaga minjrej, “Ningi qobur) aqga qala bei bay) woq di
kakan waiyiy. Waiyosib ningi ge oqab.” Onaqa nangi Yesus aqa anjam di dauryosib bary
woq di kakarn waiyeb qe tular ani eb. Qe di tular gargekoba deqa nangi na soqtosib qobur)
goge di atqa keresaiinjre;j.

70Onaqa Yesus aga angro agi a tulayn) qalaqalaiyoqnej qaji a na Pita minjej, “Tamo di gago
Tamo Koba.” Onaqa Saimon Pita a anjam di qusiqa aqa gara jugo wauga osiq piqtej qaji di
olojigsiqa qobur dena prugosiq yaq aisiq gawainosiq Yesus aqa areq gilej. 8 Yesus aqa angro
gobuy miligiq di sogqneb qaji nangi alile jojom 100 mita. Deqa kakar ge na maqesonaq
nangi qobur na titosib aisib alile di tiryeb.

9 Alile di tiryosib am ateb di Yesus a nami jam tunguyosiq ge koitonaq namyuwoq di sonaq
uneb. Bem qudei dego sonaq uneb. 19 Deqa Yesus na minjrej, “Ningi qe onub di qudei osi
boiy.” 11 Onaqa Pita a olo qobur) gogetosiqa kakar) qe ti titosiq alile di atej. Qe di kokba. Qe
kalil sisiyeb 153. Di ge gargekoba. Ariya kakar) yala branosai.

12 Onaqga Yesus na minjrej, “Ningi bosib ingi uyiy.” Angro bei na yala nenemyosai,
“Ni tamo yai?” Degosai. Nangi qalie, di nango Tamo Koba. 13 Onaqga Yesus a namyuwo
jojomyosiqa bem ti ge ti di osiq nangi anainjronaq uyeb.

14Yesus a subq na tigelosiqa aqa afngro nangoq di brantoaiyeltej. Bini qalubgo.

Yesus na Pita minjej, “Niijo kaja du du nangi gereinjrime”

15 Nangi ingi uynab koboonaga Yesus na Saimon Pita nenemyej, “O Saimon, Jon aqa yiri,
ni ijo angro kalil nangi bunnjrsimqa ni segi e tulay qalagalaibeqnum e?” Onaga Pita na
minjej, “Od, Tamo Koba, ni qalieonum, e ni qalagalaimeqnum.” Onaqa Yesus na minjej,
“Niijo kaja du du nangi gereinjrime.”

16 Osiga olo Pita nenemyej, “O Saimon, Jon aqa niri, ni e tulan galaqalaibeqnum e?”
Onaga Pita na minjej, “Od, Tamo Koba, ni qalieonum, e ni qalaqalaimeqnum.” Onaga
Yesus na minjej, “Ni ijo kaja nangi tagatnjrime.”

17 0siga olo nenemyej, “O Saimon, Jon aqa yiri, ni e qalaqalaibeqnum e?” Yesus na Pita
anjam di nenemyoqalubtej deqa Pita a are gulbeiyonaq minjej, “O Tamo Koba, ni kumbra
kalil ga qalie. Deqa ni qalieonum, e ni qalagalaimeqnum.” Onaqa Yesus na olo minjej, “Ni
ijo kaja nangi gereinjrime.

18 “O Pita, e bole mermgqai. Ni angro wala sosimga ni ino segi areqalo dauryoqnsim
sawa ni gilqajqa are soqnej qaji deq gilognem. Ariya bunuqna ni geliosimga ino bar) aiyel
soqtim tamo bei na ni tontmosim sawa ni gilqajqa asgimqas qaji deq osi gilqas.” 19 Pita
aqa moiqajqa gam di Yesus na ubtosiqa degsi minjej. Pita a gam dena moiyim Qotei aqa
flam goge oqwas. Pita a di qalieqajqa deqa Yesus na degsi minjej. Osiga Pita minjej, “Ni e
daurbe.”

Anjam getento

20 Osiga Yesus a Pita ombla walwelognsibga Pita a bulosiqa angro Yesus na tulary
qalaqalaiyoqnej qaji a nangi aiyel daurnjreqnaq unej. Angro di agi nami Yesus aqa angro
nangi koba na ingi uyoqnsibqa a Yesus beteryosiq nenemyej, “O Tamo Koba, angro yai na
ni osim jeu tamo nango banq di atqas?” 21 Deqa Pita a angro di unsiga Yesus nenemyej, “O
Tamo Koba, bunugna ino angro di a kumbra kiye turqas?” 22 Onaga Yesus na Pita minjej,
“Angro di a moiyosaisogqnimga e olo bqai degsi minjitqa ni deqa are koba qalaim. Di ino
wau sai. Diijo wau. Ni e daurbe.” 23 Yesus na Pita degsi minjej. Deqa angro di a moiqasai
anjam di sawa sawaq gileqnaqga Kristen was kalil nangi quogneb. Angro di a moiqasai
Yesus na Pita degsi minjosai. A na minjej, “Angro di a moiyosaisognimga e olo bqai degsi
minjitqa ni deqa are koba qalaim.”

24Yesus aga angro di agi e segi. E na anjam endi nengrenyonum. E ijo segi namdamu na
Yesus aga kumbra kalil endi unsim deqa nengrenyonum. Iga qalieonum, ijo anjam endi
bole.

25Yesus a mandamg endi sosiga a kumbra tular gargekoba yoqnej. Deqa e are galonum,
Yesus aqa kumbra kalil deqa nengrenyyqom di buk tulay tumbol kobaosim sawa sawa kalilq
di maqosim sawa atqa keresaiqas.

YESUS AQA ANJAM MARO TAMO NANGI

Yesus na aqa Mondor qarinyim aqa angro nangoq aiqas

1 0 Tiofilus, e nami anjam bei nengrenyosim inoq qarinyem. Kumbra kalil Yesus a
yoqnej qaji deqa ti anjam kalil a na tamo ungasari nangi minjrognej qaji deqa ti utruq
na nengrengyem. 2 Nepgrenyosim gilsimga Qotei na Yesus osiq lay qureq ogej di patem.
Yesus a lan qureq oqosaisosiqa aqa segi angro giltnjrej gaji nangi koroinjrnaga Mondor
Bole na aqa medabu singilatetonaga minjrej, “Ningi ijo wau ojognsib ijo anjam mare mare
lagniy.” 3 Yesus a jaqatin osiq moisiq olo nambile sosiga aqa angro nangoq di brantognsiga
manwa gargekoba yeqnaga nangi unogqneb. Unoqnsib maroqneb, “Bole.” Bati 40 qa a
nangoq di brantoqnej. Brantoqnsiqa Qotei a tamo ungasari narggo Mandor Koba sosim
nangi taqatnjrqas anjam di minjroqnej. 4 Onaqa bati bei Yesus na aga angro nangi di olo
koroinjrsiga minjrej, “Ningi Jerusalem urataib. Ijo Abu aga Mondor ningi nami engwa
marej qaji deqa tarinognsib sogniy. E nami ningi deqa merngognem. 5 Jon a ya na tamo
ungasari nangi yansnjroqne;j. Ariyabati qudei koboamga e Mondor Bole aqa singila na ningi
yansngwai.”

60Onaqa bati bei Yesus a olo aqa angro nagngi koroinjrnaqa nangi na endegsib nenemyeb,
“O Tamo Koba, bini bati endeqa kiyo ni na Rom nargo singila kobotosim iga Israel tamo
ungasari singila egimqa iga kamba mandam endi tagqatqom?” 7 Onaqa Yesus na minjrej,
“Ningi bati di qalieqa maraib. Di nungo wau sai. Diijo Abu aga wau. A segi na bati di giltej
unu. 8 Ariya Mondor Bole a nungoq bamga ningi singila osib e qa anjam mare mare lagniy.
Ningi Jerusalem endia, Judia sawaq di, Samaria sawaq di, sawa sawa kalil keretosib e qa
anjam mare mare lagniy.”

Yesus a lan qureq oqej
9Yesus na aqa angro nangi anjam degsi minjrsiqa a mandam uratosiq lan goge ogeqnaqa
narngi a koqyesogneb. Onaqa lanbi na a kabutonaga nangi a olo unosai. 10-11 Nangi lar) goge
tarosib nam ateqnabqa tamo aiyel gara qat jigeb qaji nangi bosib nango areq di tigelosib
minjreb, “O Galili tamo, ningi kiyaqa lan goge tarosib nam ateqnub? Yesus a ningi uratngsiqa
lany goge oqeqnaq ningi unonub mondor) a degsim olo bqas.”

Yesus aqa angro nangi na tamo bei giltonab a Judas aqa sawa ej

12-13Mana nangi sogneb gaji aga fiam Olivmana. Mana di Jerusalem jojomq di unu. Nangi
dena olo puluosib Jerusalem aisib tal gogetosib nango warum bei gogeqsi nangi gaigai
sogneb qaji deq gileb. Yesus aqa angro warum deq gileb qaji nango fiam agiende. Pita, Jon,
Jems, Andru, Filip, Tomas, Bartolomyu, Matyu, Alfius aqa piri Jems, Jems bei aqa yiri Judas,
Saimon agi nami Rom narngi winjrqajga maroqnej qaji. Yesus aqa angro 11 nangi di warum
deq gileb. 14 Nangi ti unjgasari qudei ti Yesus aga was nangi ti aga ai Maria dego nangi koba
na gaigai warum dia korooqnsibqa are qujaitoqnsib Qotei pailyoqneb.

15 Bati bei tamo ungasari 120 Yesus ga nango areqalo singilateb gaji nangi koroosib
sonabqa Pita a nango ambleq di tigelosiqa minjrej, 16-17 “O ijo was ningi quiy. Qotei aqa
anjam beinengrenq di unu qaji di aga damu bini brantqo. Anjam di aga damu Qotei a nami
brantqa marej deqa agi brantqo. Anjam di Qotei aga Mondor na Devit minjnaq qusiqa
nengrenyonaq soqnej. A Judas qa nengrenyej. Judas agi iga koba na sosimqa Yesus aga wau
ojognem. Ningi qalie, bunuqna a na jeu tamo nangi gam osornjrnaqa Yesus ojeb.” Pita a
nangi anjam degsi minjrej.

18 Judas aqa kumbra tular uge. Aqa kumbra uge agiende. Juda tamo kokba nangi na a
silali yonabqga Yesus osiqa nango banq di atej. A silali di osiqa mandam taqal bei awaiye;j.
Awaiyosiqa a mandam dia ulonosiqa aga mene paraonada bi bilenej. 19 Bunugna tamo
ungasarikalil Jerusalem di sogqneb qajinangi deqa qusibqa mandam di aga fiam “Akeldama”
waiyeb. Di nafgo segi anjam na fiam waiyeb. Nam di aga damu, “Ler Aigajqa Mandam.”

20 Ariya Pita a olo marej, “Devit a nami Qotei louqa buk miligiq di Judas ga endegsi
nengrenyej, ‘Aqa tal lana sqas. Tamo bei na olo aqa tal oqasai.” Osiga olo Judas qa endegsi
nengrenyej, ‘Tamo bei na kamba aqa wau ojgas.’

21“Deqa ijo was ningi quiy. Iga tamo bei giltonamga a na Judas aqa sawa osim iga ti Yesus
aqa wau ojqom. Iga nami Tamo Koba Yesus dauryosim lagnamga bati deqa tamo nangiiga
koba na soqnem deqaji bei giltqom. 22 Jon yansnjro gaji aqa bati ga Yesus na aqa wau utru
atej dena bosi bosiq Qotei a Yesus yaigosiqa lar) qureq oqej. Bati deqa tamo nargiiga koba
nasoqnem deqaji bei giltonamqa a iga ti Yesus aga wau ojqom. Ojsimga Yesus a moisiq olo
subq na tigelej deqa mare mare lagnqom.”

23 Pita a nangi anjam degsi minjrnaga nangi na tamo aiyel giltnjreb. Josep Matias wo
giltnjreb. Josep aqa fiam bei Barsabas. Aqa fiam bei Jastas. 24 Nangi aiyel giltnjrsibqa
endegsib pailyeb, “O Tamo Koba, ni tamo kalil nango areqalo qalie. Deqa tamo aiyel endi
ni yai giltqgam di iga osorgimga tamo dena Judas aga sawa osim aga wau ojqas. 25 Judas a
wau di uratosiga moisiq sawa uge ni nami a aiqajqa giltem qaji deq aiyej.” 26 Nangi degsib
pailyosib koboonaqa tamo yai na kamba Judas aga wau ojqas deqa marsibga menir silali
alaneb. Alanonabga Matias aqa menirn na bunyej. Deqa nangi Matias giltonabqga a Yesus aqa
anjam maro tamo 11 nafgi koba na sosib wauoqneb.

2

Qotei aqa Mondor a mandamgq aiyej

1-2 Onaga Juda nango yori bati koba fiam Pentikos di brantej. Juda nango moma nangi
nami ingi meli bunuj otoreleneb. Deqa olo are qalqajqa yori bati brantonaga Yesus aqa
tamo ungasari nangi tal qujaiq di koroosib soqneb. Sonabqa lay) goge na jagwa koba anjam
ato bulosiq tal nangi awesoqneb qaji deq aiyej. Aisiq tal keretej. 3 Onaqa ingi bei a am
puloy bulosiqa aisiq segi segiosiqa nango gateq di awoelenonaq uneb. 4 Bati deqa Mondor
Bole a nango segi segi are miligiq aisiq mer bulyetnjrnaqa nangi kalil qure utru segi segi
nango anjam marelenoqneb.

5 Bati deqa Juda tular) gargekoba sawa sawa kalilq di nambabeb gaji nangi Jerusalem
di sogqneb. Nangi kalil Qotei qa louogneb qaji. ¢7 Jagwa koba di anjam ato bulonaqa
nangi kalil queb. Qusibga manwa di unqajqa bosib koroeb. Koroosib nango segi segi qure
utru anjam Yesus aga tamo ungasari nangi na mareqnab qusibga prugugetoqneb. Osib
maroqneb, “Tamo ungasari kalil endi Galili qaji. 8 Nangi kiyersib gago segi segi qure utru
anjam mareqnab iga queqnum? 9 Iga qudei Partia, Midia, Elam, Mesopotemia, Judia,
Kapadosia, Pontus, Esia qaji. 10Iga qudei Frigia, Pamfilia, Isip qaji. Iga qudei Libia sawa
agi Sairini sawa jojom deqaji. Iga qudei Rom qaji. 1! Iga qudei Juda tamo tigtin. Iga
qudei Juda nango lou dauryga marsim nango miligiq aiyem. Iga qudei Krit. Iga qudei
Arebia qaji. Nangi kiyersib gago segi segi qure utru anjam na Qotei aga manwa kalil ga
saeqnab iga queqnum?” 12 Juda kalil nangi anjam degsib marsibqa prugugetoqnsib segi
segi maroqneb, “Endi kumbra kiyero?” 13 Onaqa nangi qudei yomuoqnsib maroqneb,
“Nafgi wain bunuj uysib deqa nanariosib anjam lana lana mareqnub.”

Pita a anjam palontej

14 Onaqa Yesus aqa afngro 11 nangi Pita ombla tigelosibga Pita na aqa medabu waqtosiqa
endegsi marej, “Ningi Juda ti tamo Kkalil Jerusalem endi unub qaji ningi ti ijo anjam endi
qusib poingem. 15 Ningi maronub, ‘Tamo ungasari nangi di wain uysib nanarionub.” Di
sai. Endego nobgolo koba. Wain uyqa bati sai. 16 Manwa ningi bini unonub qaji endeqa
Qotei aga medabu o tamo Joel a nami marej. Agi a endegsi marej, 17 ‘Qotei a mardo,
“Dino bati jojomognimga e na ijo Mondor garinyitqa tamo ungasari kalil nangoq aiqas.
Aisim nungo afngro mel ti nungo angro sebiy ti nangi singila enjrimga nangi ijo medabu
osib anjam marognqab. Nungo angro wala nangi ti nunjgo tamo bole bole nangi ti areqalo
waqtetnjroqnimga neio bulognsibqa ijo kumbra gargekoba unogngqab. 18 Bati deqa e na ijo
Mondor garinyitqa ijo wau tamo tiijo wau una ti nangoq aisim singila enjrognimga nangi ijo
medabu osib anjam marogngab. 19Lar goge dia e manwa gargekoba yogqngai. Mandamq di
dego manwa gargekoba yogngai. Ler ti amyuwo ti qurem koba ti garinyit mandamq aiqas.
20 Sey) ambrugas. Bai lentosim ler) bulgas. Amga Tamo Koba a riar koba ti singila koba ti
bqas. 21 Bati deqa tamo ungasari gargekoba nangi Tamo Koba aga fiam metosib pailyibqa a
na nargo pailyo qusim nangi kalil elenjamqa nangi so bole gaigai sqab.” > Qotei aga medabu
0 aji tamo Joel a nami anjam degsi marej.

22“Deqa Israel tamo ungasari, ningi ijo anjam endi quiy. Ningi qalie, Qotei a Yesus Nasaret
gaji aqa singila na manwa gargekoba nungo ambleq di yoqnej. A degyoqnej. Di kiyaga?
Ningi poingwajqa, Qotei na a qarinyonaq bej. 23 Bunugna Qoteina Yesus olo osiq nungo banq
diatej. Anamikumbra degyqa marsiqaqa segi areqalo dauryosiq degyej. Degyonaqa ningi
na Yesus ojsib tamo uge nango banq di atnabga nangi a osib namburbasq di galnab moiye;j.
Nungo kumbra dena ningi segi na Yesus qalsib moiyoteb. 24 Onaqa Qotei na Yesus olo subq
na tigeltosiqa moiyo aqa gulbe kobotej. Deqa moiyo na Yesus a olo ojqa keresai. 25 Agi Devit
anami Yesus qa endegsi marej,
‘Tamo Koba a bati gaigai ijo ulatamuq di sonaq e uneqnum.
A ijo bay woq di unu deqa e padalqasai.
26 Deqa e tulay areboleboleibeqnu. E arebolebole na anjam mareqnum.
0 Qotei, ingi bole bole ni na e ebqajgqa marem qaji di e oqajqa tarinoqnsim unum.
27Ni ijo qunuy) uratim moiyo qureq aiqgasai.

Niino segi angro bolequja ni na giltem qaji aqa jejamu dego subq di uratim qusaqgasai.
28 Nambile sqajqa gam di ni na e osorbegqnum.

Ni e ombla sqam deqa e tular areboleboleibeqnu.’

Devit a nami anjam degsi mare;j.

29 “0 ijo was, e bole merngwai. Gago moma Devit a moinaqa subq ateb. Aqa sub agi
bini unu iga gaigai uneqnum. 30-31 Nami Qotei na Devit minjej, ‘Mondor ino moma nangi
paraosibga len) dena tamo bei a ambabgas. Amga e na tamo di giltitqa ni mandor koba
unum dego kere a kamba ino sawa osim Mandor Koba sqas.” Qotei a nami Devit anjam
degsi minjsiqa aqa anjam di singilatosiqa olo minjej, ‘E ijo anjam di uratqasai. E dauryqai.’
Devit a Qotei aga medabu o tamo soqnej deqa kumbra Qotei na mondor yqas gaji di Devit
a nami qalieej. Osiqa Kristus qa endegsi marej, ‘Bunugna a subq na tigelqas.’ Osiqa
olo marej, ‘Qotei na Kristus moiyo qureq di uratqasai. Aqa jejamu dego subq di uratim
qusaqasai.’ 32 O ijo was, Yesus qujai di Qotei a subq na tigeltonaqa iga kalil namdamu na
unem. Deqa bini iga a qa mare mare lagnum. 33 A lay qureq oqsiq fiam kobaquja osiq
Qotei aqa bar) woq di awoej. Osiqa Mondor Bole ningi nami engwa marej qaji di aqa Abu
agaq dena yaiyosiqa qarinyqo aigoqa ningi unsib nungo dabkala na dego quonub. 34 Devit
a subq na tigelosiq lay qureq oqosai. Ariya a Kristus ga endegsi marej,

‘Tamo Koba a na ijo Tamo Koba minjej,

“Niijo ban woq endi awo.

35 Awesoqnimqa e ino jeu tamo kalil nangi elenosiy ino sorgomq di atitqa ni na nangi
tagatnjrqam.”’

Devit a nami Kristus qa degsi mare;j.

36 “Deqa Israel tamo ungasari, ningi kalil endegsi poingem. Yesus agi ningi na namburbasq
di galnab moiyej qaji a Qotei na olo giltosiqa a gago Tamo Koba Kristus fiam waiyej.”

Tamo ungasari gargekoba nangi are bulyosib yanso eb

37 Onaqa tamo ungasari nangi Pita aqa anjam di qunabga anjam dena narngo are gamet-
njrej. Deqa nangi na Yesus aqa angro nangi Pita ombla minjreb, “O gago was ningi na
mergiy. Iga kiyeronamga Qotei na iga eleamga iga padalqasai?” 38 Onaqa Pita na kamba
minjrej, “Ningi segi segi are bulyosib Qotei agaq boiy. Babqga iga Yesus Kristus aqa fiam na
ningi yansngonam Qotei na nungo une kalil kobotetrjgwas. Osim aqa Mondor Bole ningilana
engwas. Awai saiqoji. 39 Qotei a nami marej, ‘E na ningi ti nungo angro ti tamo kalil isa isaq
di unub qaji naggi ti ijo Mondor engwai.’ Qotei a nami degsi marej. Deqa ningi quiy. Gago
Tamo Koba Qotei a aga anjam di uratqasai. Tamo ungasari kalil a na metnjrim aqaq bqab
gaji nangi aqa Mondor enjrqas.”

40 Pita a anjam deqaji gargekoba singila na nangi minjrognej. Osiqa olo endegsi minjrej,
“Tamo urngasari bini bati endeqa unub gaji nangi kumbra uge uge yoqnsib lagnub. Ningi
nangi ti Qotei na padaltngaim deqa ningi geregere yam atoqniy.” 4! Pita a anjam degsi
marnaga bati deqa tamo ungasari 3,000 nangi aga anjam di qusib nango are miligiq di ateb.
Osib nangi yanso eb. Nangi Yesus qa nango areqalo singilateb deqa narngi tamo ungasari nami
Yesus qa nango areqalo singilateb qaji nango miligiq aisib koba na sogqneb.

Yesus aqa tamo ungasari kalil nangi are qujaitognsib soqneb

42 Tamo ungasari Yesus qa nango areqalo singilateb gaji nangi bati gaigai aqa anjam
maro tamo nango anjam quognsib dauryoqneb. Nangi are qujaitognsib bem gentognsib
uyoqnsibga Qotei pailyoqnsib sogqneb. 43 Qotei na Yesus aqa anjam maro tamo nangi di
singila enjreqnaga nangi manwa gargekoba yoqneb. Yeqnab Yesus aqa tamo ungasari kalil
nangi manwa di unognsib Qotei aqa fiam soqtogneb. 44 Tamo ungasari kalil Yesus ga nango
areqalo singilateb qaji nangi bati gaigai korooqnsibga are qujaitognsib sogneb. Nango ingi
ingi kalil di koba qgaji degsib maroqnsib segi segi qa jei jeiyoqneb. 45 Nango mandam ti
ingi ingi ti garinyeleneqnab tamo qudei na awaiyognsib silali enjreqnab ognsib Yesus aga
tamo ungasari ingi ingi saiqoji nangijeisib enjrogneb. 46-47Nangibati gaigai are qujaitogqnsib
sosibqa atra tal miligiq di korooqnsib louogneb. Nango segi segi talq di dego koroogqnsibga
bem gentoqnsib uyoqneb. Nangi arebolebole ti lawo na sosibga Qotei aqa fiam soqtognsib
koba na ingi uyoqneb. Degyeqnabqa tamo ungasari kalil nangi nango kumbra di unognsib
narngi qa tularn areboleboleinjrogne;j. Bati gaigai tamo ungasari qudei nangi are bulyeqnab
Tamo Koba a na nangi eleneqnaga nangi boqnsib tamo ungasari nami Yesus qa narngo areqalo
singilateb qaji nango miligiq aiyoqnsib koba na soqneb.

3

Pita Jon wo nangi na tamo singa qandamo boleteb
1-2 Bati gaigai bilaq seq) kelintegnaqa Juda tamo urngasari nangi atra tal miligiq gilogqnsib
dia Qotei pailyoqneb. Pailyo bati bei Pita Jon wo nangi aiyel pailyqa marsib atra tal miligiq

gilqa lagqnabga tamo bei ai miligiq na singa qandamo nambabej qaji a atra tal siranme
jojomq di awesoqnej. Bati gaigai aga was nangi a qoboiyoqnsib boqnsib siranme jojomq
di ateqnabga awooqnsiqa tamo ungasari atra tal miligiq gileqnabga silali qa pilnjrogne;j.
Siranme di aqa fiam Siranme Boledamu. 3 Bati deqa Pita Jon wo nangi atra tal miligiq gilqa
lagnabga unjrsiqa silali qa pilnjrej. 4 Onaqa nangi aiyel na tamo di koqyosibqa Pita na
minjej, “Ni aqo nige.” 3 Degsi minjnaqa a are qalej, “Nangi aiyel silali bei ebqab.” Degsi
are qalsiqa nangi aiyel kognjresoqnej. 6 Onaqa Pita na minjej, “E silali saiqoji. Ijo ingi
bei unu di ni emqai. Yesus Kristus Nasaret qaji aqa fiam na e ni mermonum, ‘Ni tigelosim
walwel.” ” 7-8 Degsi minjsiqa aqa ban woq di ojsiq tigeltonaqa aqa sifga tombol singilaonab
tigeloqujatosiq walwelej. Osiqa Pita Jon wo nangi aiyel daurnjrsiqa atra tal miligiq gilsiq
tulay areboleboleiyeqnaqa pruprugoqnsiq Qotei aga fiam soqtognej. 9-10 A degyeqnaqa
tamo ungasari kalil nangi a unsibga are koba qalogneb. Osib marogneb, “Tamo singa
gandamo bati gaigai atra tal siranme jojomq di awooqnsiqa silali ga nileqnu qaji agi a di.”

Pita a atra tal miligiq di anjam palontej

11 Tamo di a Pita Jon wo nangi aiyel daurnjrsiq lagnaqa tamo ungasari kalil nangi a
unoqnsib are koba gqalogneb. Deqa nangi gurgur ti bosib atra tal meq di Pita Jon wo
sonabqa koba na korooqneb. Atra tal me di aqa fiam Solomon aqa Tal Me. 12 Tamo ungasari
nangi bosib koroeqnab Pita a nangi unjrsiqa endegsi minjrej, “O Israel tamo ungasari, ningi
kiyaqa aqo aiyel tamo di boletonum unsibqga are koba qaleqnub? Ningi kiyaqa aqo aiyel
nugsibqa endegsib mareqnub, ‘Nango segi singila na ti kumbra bole na ti tamo di boletonub
walwelqo’? Ningi degsib maraib. 13 Qotei aqa wau tamo Yesus aqa singila na tamo di
boleosiq walwelqo. Qotei a Abraham, Aisak, Jekop, gago moma kalil nangi ti nango Qotei.
A na Yesus lan qureq osi ogsiq fiam kobaquja yej. Yesus qujai di ningi na osib jeu tamo
nango banq di ateb. Onaqa Pailat a olo Yesus tonto talq dena oqeq atqajga marnaqa ningi
na saideb. 14 Yesus a Qotei aqa segi Tamo Boledamu. A une saiqoji. Ariya ningi na Yesus
qoreiyosib saidosib Pailat minjeb, ‘Tonto tamo bei oqeq atsim ege.” Ningi na Pailat degsib
minjnabga a nungo anjam di dauryosiqa ler) ojo tamo osiqa oqeq atsiq enge;j. 15 Ariya Yesus
a segipambile ga utru. Diningi na qalnab moiyej. Moinaga Qoteina olo subq na tigeltonaqa
iga gago namdamu na unem. Deqa bini iga a qa mare mare lagnum. 16 Aqo aiyel Yesus
ga gago areqalo singilateqnum deqa iga aqa fiam na tamo singa qandamo di boletonum a
singilaqo. Tamo sifga qandamo di ningi qalie. Ningi gaigai a unogneb. Yesus a segi na aqo
aiyel singila egwoqa a qa gago areqalo singilatosim tamo di boletonumga nungo namdamuq
di walwelqo.

17«0 gago was, e qalieonum, ningi ti nungo gate nangi ti une kobaquja ateb di ningi
poingosai. 18 Ningi kumbra di yeb deqa Qotei aga medabu o tamo kalil nargo anjam nami
marogneb qaji di aga damu Qotei na babtej. Agi Qotei na nango medabu singilatetnjreqnaqa
nangi endegsib maroqneb, ‘Qotei aga Kristus a jaqatir koba osim moiqas.’

19-20 “Deqa ijo was kalil, ningi are bulyosib Tamo Koba aqaq boiy. Babga a na nungo
une kobotetrgsim ningi singila bunuj engwas. Osim mondor) a na Yesus olo qarinyim nungoq
bqas. Tamo di agi Kristus Qotei a nami ningi qa osiq giltej qaji. 21 Alan qureq ogej di unu. A
di sogqnimgqa Qotei na mandam bunuj ti lar) bunuj ti atqa bati brantimga a olo bqas. Qotei
anamiaqga kumbra deqga anjam marej. Osiqa aqa anjam di aga medabu o qaji tamo nangi
minjreqnaga nangi na nengrenyoqneb.

22 “Nami Moses a Yesus qa endegsi marej, ‘Mondor) Tamo Koba Qotei na aga medabu
0 gaji tamo bei e bul nungo ambleq dena tigeltimga a anjam merngogngas. Anjam
merngognimga ningi aqa anjam kalil qusib dauryoqniy. 23 Tamo ungasari kalil aga anjam
qugwa uratgab qgaji nayngi Qotei na fiumim morenqab. Deqa nangi olo Qotei aqa tamo
ungasari nango ambleq di sqasai.’” Moses a nami Yesus qa degsi marej. 24 Qotei aga medabu
0 qaji tamo kalil nangi dego nami Yesus ga anjam degsib maroqneb. Agi Samuel a utru
atsiqga a Yesus bqgajqa bati qalieosiq deqa Yesus qa anjam maroqnej. Samuel a moinaqa
Qotei aqa medabu o tamo Kkalil bunugna branteleneb gaji nangi dego Yesus bqgajqa bati
galieosib deqa anjam marogneb.

25“Qotei a ningi elenqa osiq deqa aga medabu o qaji tamo nangi garinnjreqnaqa aqa anjam
mare mare lagneb. A nami nungo moma utru nangi ti koba na anjam qosisibqa Abraham
endegsi minjej, ‘Mondor ino moma nargi paraosibga lery dena tamo bei yambabqas.
Nambabosim tamo urngasari sawa sawa kalilq di unub qaji nangi boletnjrqas.” Qotei a ningi
elenga osiq deqa anjam di Abraham minjej. 26 Osiqa bunuqna aqa wau tamo Yesus a
garinyonaq nungoq aiyej. Qotei a are qalej, a Yesus qarinyim a ningi kalil boletngimqa ningi
nungo kumbra uge uge kalil uratqab. Qotei a degsi are qalsiq Yesus garinyonaq nungoq
aiyej.”

4

Nangi na Pita Jon wo ojelenosib tonto talq di breinjreb

1-3 Pita Jon wo nangi na tamo urngasari nangi Qotei aqa anjam minjreqnabqa atra tamo
nangi ti Sadyusinangi ti atra tal taqato tamo nango gate ombla na tulan minjin ogetnjrnaqa
bosib nangi aiyel ojelenosib tonto talq di breinjreb. Di kiyaqa? Nanggi aiyel maroqneb,
“Yesus a moisiq olo subq na tigelej deqa tamo kalil nangi dego moisib olo subq na tigelgab.”
Deqa nangi aiyel tonto talq di breinjreb. Bilaqtej deqa nangi aiyel tonto talq di uratnjrnab
sonab nebeej. 4Bati deqa tamo ungasari tular gargekoba nangi Qotei aga anjam quoqnsib
Yesus qa nango areqalo singilatogneb. Nangi kalil turteb 5,000.

Pita Jon wo nangi Juda gate kokba nango ulatamugq di tigeleb

5 Nebeonaqa Juda nango tamo kokba ti gate nangi ti dal anjam qalie tamo nangi ti
Jerusalem di koroeb. 6 Atra tamo gate Anas aqa ler) kalil nangi ti dego koroeb. Bei Kaiafas.
Bei Jon. Bei Aleksanda. 7 Koroosib Pita Jon wo nangi metnjrnab bonab nango ambleq di
tigeltnjreb. Tamo singa qandamyonaq olo boleej gaji a dego osi bosib tigelteb. Osib Pita
Jon wo nenemnjreb, “Ningi singila qabe na osib tamo endi boleteb? Ningi yai aqa fiam na
boleteb?”

8-90naqa Mondor Bole a Pita aqa miligiq aisiq medabu singilatetonaqa a na narngi endegsi
minjrej, “O Israel tamo kokba ti gate ningi ti ijo anjam endi quiy. Aqo aiyel na tamo singa
gandamo endi boletem deqa ningi iga osib nungo namdamugq di tigeltgonub. Tamo endi a
kiyersi boleej deqa ningi qalieqa osib nenemgonub. 10 Deqa ningi ti Israel tamo ungasari
kalil ti ijo anjam endi qusib poingem. Nasaret tamo Yesus Kristus agi ningi na namburbasq
di galnab Qotei a olo subq na tigeltej gaji aga fiam na tamo endi a boleqo. Boleosiq nungo
ulatamugq endi tigelesonaq ningi unonub. 11 Yesus a tal ai bul. Ningi tal gereiyo gaji tamo
bul. Ningi na tal ai di argsibqa uge qa marsib taqal waiyeb. Onaqa Qotei na olo tal ai di
osiqa tal singilatqajqa deqa tumagq di tigeltej unu. 12 Ningi quiy. Tamo bei aqa fiam na Qotei
na iga elenqasai. Yesus aga fiam na qujai Qotei na iga elenjqas. Amgqa iga padalqasai. Iga
elenqajqa tamo bei saiqoji. Sawa bei beiq di Qotei na tamo bei iga osorgosai bole sai.”

13 Pita Jon wo narngi singila na anjam di marogqneb nangi ulaosai. Deqa Juda tamo kokba
nangi tulan prugeb. Di kiyaqa? Nangi qalieeb, nangi aiyel nami skul beiq gilosai. Nangi
tamo lanaj. Degsib qalieosib poinjrej, nangi aiyel nami Yesus ombla lagneb. 14 Tamo singa
gandamyonaq olo boleej gaji a Pita Jon wo nango areq di tigelesonaq Juda tamo kokba
nanggi unsibqa anjam bei kamba marqa keresaiinjrej.

15Deqa naggi na Pita Jon wo minjrnabga taqal beiq gilnabqa nangi segi qairosib mareb,
16 “Iga nangi aiyel kiyernjrqom? Nangi aiyel manwa kobaquja yonubga Jerusalem tamo
upgasari kalil nangi quekritonub. Deqa iga gisar) qa marqga keresai. 17 Ungum, iga na nangi
aiyel Yesus aqa fiam mare mare laqajqa saidnjrqom. Yimga nango anjam Kobagasai.”
18 Juda tamo kokba nangi degsib qairosib nangi aiyel olo metnjrnab bonabga singila na
saidnjrsib minjreb, “Ningi aiyel olo Yesus aqga fiam marognaib. Medabu getentiy.”

19 Onaqa Pita Jon wo naggi na kamba minjreb, “Aqo aiyel Qotei aga anjam dauryqa
uratosim olo nungo anjam dauryqom di Qotei aqa namgalaq di kumbra bole e? Ningi segi
mariy. 20 Aqo aiyel medabu getentqa keresai. Qotei aga manwa kalil gago namdamu na
unognem qaji deqa iga mare mare lagnqom. Aqa anjam kalil gago dabkala na quognem
gajidi dego iga mare mare lagnqom. Iga uratqa keresai.”

21 Onaqa Juda tamo kokba nangi na olo nangi aiyel Yesus aqa fiam marqajqa singila na
saidnjrsib uratnjrnab gileb. Nangi aiyel na tamo singa qandamo boletonabqa tamo ungasari
tulan gargekoba nangi unsibqa Qotei aga fiam soqtogneb. Deqa Juda tamo kokba nangi
tamo ungasari nangi ulainjreb. Nangi nango aiyel jejamuq di une bei babtosai deqa nangi
fiumga keresai. Utru deqa narngi tamo ungasari nangi ulainjrsib nangi aiyel uratnjrnab gileb.
22 Tamo singa qandamo nangi aiyel na boleteb qaji di aga wausau 40.

Yesus aqa wau tamo nangi Qotei pailyeb

23Juda tamo kokba nangi na nangi aiyel uratnjrnab gilsib tamo ungasari Yesus qa nango
areqalo singilateb qaji nafngoq di branteb. Brantosib anjam kalil atra tamo kokba ti tamo
gate ti nangi na minjreb qaji deqa sainjreb. 24 Sainjrnab qusibga tulay areboleboleinjre;j.
Deqa nangi kalil medabu qujaitosib Qotei endegsib pailyeb, “O Tamo Koba, ni na lay ti
mandam ti yuwal ti ingi ingi kalil ti atem unub. 25 Nami ni na Mondor Bole garinyonamqa
aisiq ino wau tamo agi gago moma Devit aga medabu singilatetonaga endegsi marej,
‘Kiyaqa sawa bei bei qaji nangi minjin) ogetnjreqnu?
Kiyaqa nango areqalo tulary nanarieqnaq nangi Qotei ti qotqajqa qaireqnub?
26 Sawa bei beiq di mandor kokba nangi tigelognsib Kristus qalib moiqajqa deqa

singilaeqnub.

Gate kokba nangi na Tamo Koba aqa Kristus wo qoto itnjrqajqa deqa koroeqnub.’

27«0 Qotei, Devit aqa anjam di aga damu gam endena brantej. Herot wo Pontius Pailat
wo Israel nangi ti sawa bei bei qaji nangi ti kalil qure endia koroosibga ino segi wau
tamo bole Yesus ni nami giltem qaji a ugeugeiyqa marsibga anjam kereteb. 28 O Qotei, ni
nami marem, ‘Nangi Yesus galib moiqas.” Ino anjam di agi nangi dauryosib Yesus qalnab
moiyej. Nango segi areqalo na nangi Yesus qalosai. Ino singila na ti ino areqalo na ti nangi
Yesus qalnab moiyej. 29 0 Tamo Koba, Juda tamo kokba nangi minjin ogetnjrqoqa iga
ula egwajga anjam mergonub di ni unime. Iga ino wau tamo unum. Deqa ni iga singila
egognimga iga ino anjam marogqngom. Iga ulaqgasai. 30 Ni iga singila egogqnimga iga ino
wau tamo bole Yesus aqa fiam na tamo ungasari nangi boletnjrognqom. Osim ino manwa
kokba babtognqom.”

31Nangi degsib Qotei pailyosib koboonaga tal nangi koroesoqneb qaji di renginej. Onaga
Mondor Bole aisiga nangisingila enjrnaga nangi Qotei aga anjam mare mare lagneb. Nangi
ulaosai.

Yesus aqa tamo ungasari nangi na nango Kristen was nangi aqaryainjrogneb

32 Bati deqga tamo ungasari Yesus ga nango areqalo singilateb qaji nangi kalil are qujaito-
gnsib sogneb. Tamo bei na aqa ingi ingi saiaosiq aqa segi qa marosaioqnej. Nango ingi
ingi kalil di koba qaji degsib maroqnsib segi segi qa jei jeiyoqneb. 33 Tamo Koba Yesus aqa
anjam maro tamo kalil nangi aga wau ojoqneb. A subq na tigelej anjam di nangi mare
mare lagneb. Nango anjam di singila ti. Nangi mare mare lagnab Qotei a nangi qa are
tulay boleiyoqnej. 34-35 Tamo ungasari Yesus ga nango areqalo singilateb qaji nangi kalil ingi
kere soqneb. Bei a ingi qa truquosaioqnej. Di kiyaqa? Nanggi nango segi mandam ti tal ti
garinyeqnabga tamo qudei na awaiyoqnsib silali enjrogneb. Enjreqnab silali di osi bognsib
Yesus aqa anjam maro tamo narngo banq di ateqnab nangi na tamo ingi ingi saiqoji nangi
jeisib enjrogneb.

36 Nango ambleq di tamo bei soqnej aga fiam Josep. Aqa fiam bei Barnabas. Yesus aqa
anjam maro tamo nangi na flam di waiyeb. Aqa fiam di aqa damu, “Tamo are singilatetnjro
gaji.” Barnabas a Livai aqa len. A Saiprus nui qgaji. 37 Aqa mandam bei sognej di tamo
qudei na awaiyosib silali yonab osi gilsiq Yesus aga anjam maro tamo nango banq di atej.

5

Ananaias aqa naun Safaira wo nangi Qotei gisanyeb

1-2 Ariya tamo bei soqnej aga flam Ananaias. Aqa nauy aqa fiam Safaira. Ananaias aqga
mandam bei tamo qudei na awaiyosib silali yonabqa a silali di osiqa aqa naur) wo anjam
keretosib silali oto aqa segi qa ulitosiq oto bei osi gilsiq Yesus aqa anjam maro tamo nango
bagq di atej. 3 Onaqa Pita na minjej, “Ananaias, kiyaqa Satan a ino are miligiq aiqoga ni
Mondor Bole a gisanyonum? Ino mandam awaiyonub silali osim kiyaqa oto bei ino segi
ga marsim ulitonum? 4 Nami ino mandam awaiyosaisonabqa di ino segi mandam. Ariya
bunugna mandam awaiyosib silali emonub di ino segi silali. Ni segi na silali di taqatosim
ni wau kiye yqa osim ye. Ni kiyaqa gisanosim maronum, ‘Silali kalil agi osi bonum’? Ni
kiyaqa kumbra uge di yqajqa are qalonum? Ni que. Ino gisan anjam di ni na tamo nangi
minjrosai. Ni Qotei gisanyqa osim minjonum.” 5-6 Pita a degsi marnaqa Ananaias a anjam
di qusiqa moiyoqujatosiq mandamq di ulonej. Onaqa angro wala nangi bosib aqa jejamu
gara na dalaosib osi gilsib subq ateb. Subq atnabga tamo urngasari kumbra deqa queb qaji
nangi tulay ulaugeteb.

7Sokifialayonaq Ananaias aqa njaur bej. Aqa gumbuluy moiyej di a qaliesai. 8 A bonaga
Pitanaminjej, “Nimare. Niino gumbulun wo nungo mandam bei tamo qudei na awaiyosib
silali engonub qaji agi ino gumbuluy na osi bosiq ebqo endi segi e?” Onaqga minjej, “Od.
Silali kalil agide.” 9 Degsi minjnaga Pita na minjej, “Kiyaqa ni ino gumbulun wo anjam
keretosib kumbra uge di yonub? Ningi are qalonub, Tamo Koba aga Mondor a nungo
kumbra di ungasai. Degosib ningi yonub. Ni que. Angro wala ino gumbulur subq atonub
qaji nangi bosib siranmeq di tigelonub. Nanggi ni dego qoboimosib gilsib subq atqab.”
10 Degsi minjnaqa a dego moiyoqujatosiq Pita aqa singaq di ulonej. Onaqa angro wala naggi
bosib a moiyej di unsib qoboiyosib gilsib aqa gumbuluy aqa areq di subq ateb. 11 Onaqa
tamo ungasari kalil kumbra deqa queb qaji nangi tulan ulaugeteb. Kristen kalil nangi dego
ulaugeteb.

Yesus aqa anjam maro tamo nangi manwa gargekoba babtoqgneb
12Bati deqa Qoteina Yesus aqa anjam maro tamo nangi singila enjreqnaga nangi manwa
gargekoba yeqnabga tamo ungasari nangi unogneb. Tamo ungasari Yesus qa nafngo areqalo
singilateb qaji nangi kalil are qujaitognsibga atra tal meq di koroognsibqa Qotei ga louo-
gneb. Tal me di aga fiam Solomon aqa Tal Me. 13Jerusalem dia tamo ungasarilanalanaj kalil

nangi na tamo ungasari Yesus qa nango areqalo singilateb gaji nango fiam soqtetnjrogqnsibga
narngi ti koba na koroqajqa ulaogneb. 14 Tamo ti una ti tulan gargekoba nangi Tamo Koba
Yesus qa nango areqalo singilatoqnsib bognsib tamo urngasari nami Yesus qa nafngo areqalo
singilateb qaji nango miligiq aiyeqnab nangi tulan) kobaogneb. 15 Kobaognsib nango ma
tamo nangi saperaq di neiotnjrognsib qoboinjrognsib gam qalaq di atelerjogneb. Di kiyaqa?
Pita a gam na walwelosim gilognimga aqga ser) qunur na narngi waburtnjrognimga nango
ma kobooqnqajqa deqa. 16 Qure kifiilala kalil Jerusalem jojomq di soqneb qaji dena dego
tamo mainjro qaji nangi ti tamo mondor uge uge na ojeleno qaji nangi ti joqsib bogqneb.
Joqgsib beqnab nargi kalil boleoqneb.

Lan angro na Yesus aqa anjam maro tamo narngi
tonto talq dena oqeq atej

1718 Yesus aga anjam maro tamo nangi kumbra degyeqnabga atra tamo gate aga wau
qujai agi Sadyusi naggi ti koba na unsib minjin ogetnjrnaqa nangi ojelerosib tonto talq
di breinjrnab sogneb. 19 Sonabqa qoloej. Onaqga Tamo Koba aqa lar angro bei aisiqa
tonto tal siranme waqtosiq nangi jogsiq ogedeb. Ogedonabqa lan angro na minjrej,
20 “Ningi gilsib atra tal miligiq di tigelosib tamo ungasari nangi nambile gaigai sqajqa anjam
palontosib minjrogniy.” 2! Onaqa nangi lan angro aqa anjam di dauryosib nobqolo
malu gamegnaqa atra tal miligiq gilsib dia tigelosib tamo ungasari nangi Qotei aqa anjam
palontosib minjrogneb.

Bati deqa atra tamo gate aga wau qujai ti nangi na Juda tamo kokba ti Israel tamo gate ti
nangi metnjrnab bosib koroeb. Koroosib anjam keretosib nango qaja tamo nangi minjreb,
“Ningi aisib Yesus aqa anjam maro tamo nangi tonto talq dena joqgsib boiy.” 22 Onaqa gaja
tamo narngi aisib tonto talq di brantosib nam ateb Yesus aqa anjam maro tamo nangi di
sosai. Narfgi degsi unsib deqa olo puluosib bosib Juda tamo kokba nangi minjreb, 23 “Iga
aiyonum di tonto tal siranme qandimesonaq unonum. Tal tagato tamo nangi ai ti siranmeq
di tigelenab. Ariya iga sirar) waqtosim miligiq gilonum di iga tamo bei unosai.”

24Degsib minjrnabga atra tamo kokba ti atra tal tagato tamo narngo gate ombla na anjam
di qusib are koba qalsib marogneb, “Tamo nangi di kiyersib tonto tal uratosib jaraiyonub?”
25 Onaqa tamo bei bosiqa nangi minjrej, “Ningi quiy. Tamo ningi na tonto talq di breinjreb
gaji nangi atra tal miligiq di sosibqa anjam plalteqnab tamo ungasari nangi queqnub.”
26 Degsi minjrnaqa gaja tamo nangi ti atra tal tagato tamo nango gate ombla na atra tal
miligiq gileb. Gilsib Yesus aqa anjam maro tamo nangi di sonab unjrsib ojelerosib jogsib
gileb. Singila na ojsib gilosai. Lawo na joqsib gileb. Tamo ungasari nangi pirifosib menir
osib nangi flumaib deqa ulaosib lawo na jogsib gileb.

Yesus aqa anjam maro tamo nangi aqa anjam marqajqa ulaosai

27Joqsib gilsib Juda tamo kokba nango ulatamugq di tigeltnjreb. Tigelonabqa atra tamo
gate na nangi yirintnjrsiqga minjrej, 28 “Ningi Yesus aqa fiam mare mare lagajqa iga singila
na saidngem. Diningi na olo mare mare lagnabga tamo ungasari kalil Jerusalem endi unub
gaji nangi quekriteqnub. Di segi sai. Ningi gago jejamugq di une gamognsib mareqnub, iga
na Yesus fjamburbasq di qalnam moiyej.”

29 Atra tamo gate na Yesus aga anjam maro tamo nangi degsi minjrnaqa nangi Pita ombla
na kamba minjeb, “Iga Qotei aqa anjam segi dauryqom di kere. Iga tamo nafngo anjam
dauryqasai. 30 Di bole, ningi na Yesus namburbasq di qalnab moiyej. Moinaga gago moma
utru nango Qotei na olo subq na tigeltej. 31 Yesus qujai di Qotei na lan qureq osi ogsiqa aqa
ban woq di awotej. Deqa Yesus a gago Tamo Koba. A na qujai iga elenamgqa iga padalqgasai.
Yesus qujai dena iga Israel tamo ungasari are bulyetgoqnsiqa gago une kobotetgeqnu. 32Iga
gago segi namdamu na Yesus aqa kumbra di unognem deqa mare mare lagnum. Mondor
Bole a dego Yesus aqa kumbra di ubtosiq mareqnu. Mondor di agi Qotei na tamo ungasari
aqa anjam dauryeqnub qaji nangi enjreqnu.”

Gamaliel a Juda tamo kokba nangi dalnjrej

33 Onaqa Juda tamo kokba narggi Yesus aga anjam maro tamo nango anjam di qusibga
minjin ani ogetnjrnaga nangi fiumib morenqajqa marogneb. 34 Onaqa nango ambleq dena
Farisi tamo bei aqa flam Gamaliel a tigelej. A dal anjam qalie tamo kobaquja. Tamo kalil
nangi bati gaigai a qa maroqneb, “A tamo bolequja.” A tigelosiqa Juda tamo kokba nangi
minjrej, “Ningi mati tamo nangi endi minjrib taqal beiq gileb.” 35 Onaga nangi taqal beiq
gilnabqa Gamaliel na olo Juda tamo kokba nangi minjrej, “O Israel tamo, ningi na tamo
nangi endi gulbe enjrqa osibqa mati geregere are qaliy. 36 Ningi qalie, nami yala tamo
bei aqa fiam Teudas a tigelosiga aqa segi fiam soqtoqnsiqa maroqnej, ‘E tamo kobaquja.’
Degsi mareqnaga tamo 400 a dauryoqneb. Onaga Rom nangi na bosib a qalnab moinaqa
tamo kalil a dauryoqneb qaji nangi segi segi jaraiyonab aqa wau koboej. 37 Bunuqna

tamo ungasari nango fiam sisiyo bati ga Galili qaji tamo bei aqa fiam Judas a dego tigelosiqa
Rom nangi ti qotqajgqa marognsiga tamo nango are tigeltetnjreqnaga nangi a dauryoqneb.
Onaga Rom naggi na a qalnab moinaga tamo Kkalil a dauryoqneb qaji nangi segi segi
jaraiyeb. 38 Deqa ningi quiy. Ningi tamo nangi endi uratnjrib nango wau yoqnebe. Nangi
nango segi areqalo na wau endi tigeltqab di nafgo wau koboqas. 39 Ariya nangi Qotei aqa
areqalo na wau endi tigeltqab di ningi na nangi kobotnjrqa keresai. Ningi nangi fiumqab di
ningi Qotei ti qotqab.”

Gamaliel na Juda tamo kokba nangi degsi minjrnaqa nangi aqa anjam di dauryosib Yesus
aga anjam maro tamo nangi flumgqa urateb. 40 Osib nangi metnjrnabga naggi olo bonabga
bu togoy na nangi kumbainnjrsib nangi Yesus aqa fiam olo marqajqa singila na saidnjrsib
nangi uratnjreb. 41 Onaqa nangi koro sawa di uratosib gileb. Qotei a are galej, nangi Yesus
aqa flam ga jaqatin ti jemai ti oqa kere. Deqa nangi areboleboleinjrnaq gileb. 42 Naggi
Yesus aga anjam mare mare laqajqa uratosaioqneb. Nangi bati gaigai Yesus aga anjam
plaltognsib maroqneb. Atra tal miligiq di, tamo ungasari nango segi segi talq di nangi anjam
endegsib maroqneb, “Yesus a bole Kristus.”

6

Tamo 7 nanygi ingi jeiyo wau ojqajqa giltnjreb

1 Bati deqa Juda tulan gargekoba nangi are bulyoqnsib Yesus ga nango areqalo
singilatogneb. Juda qudei nangi Grik qaji. Deqa nangi Grik anjam qalie. Juda qudei nangi
Hibru qaji. Deqa nangi Hibru anjam qalie. Bati bei Grik qaji Juda nangi tigelosib Hibru qaji
Juda nangi qa pirineb. Di kiyaqa? Ingi jeiyo batieqnaga Hibru qaji Juda nangi na Grik qaji
Juda nango una qobul nangi uratnjrognsib nango segi una qobul nangi ingijeisib enjrogneb.
2Deqa Yesus aqa anjam maro tamo 12 nangi na tamo ungasari kalil Yesus dauryoqneb qaji
nangi koroinjrsib minjreb, “Iga Yesus aga anjam maro tamo unum. Gago wau qujai agi iga
Qotei aga anjam mare mare lagnum. Iga gago wau di uratosim ingi jei jeiyoqnqasai. 3Deqa
ijo was, ningi tamo 7 nurgo ambleq dena giltnjriy. Tamo endeqaji giltnjriy. Nango kumbra
tulan boledamu. Qotei aga Mondor a nangoq di sosiqa nangi singilatnjreqnu. Nangi powo
koba ti unub. Ningi tamo deqaji giltnjrsib wau enjribga nangi na ingi jeiyetngognqab. 4Iga
Yesus aqa anjam maro tamo unum deqa iga bati gaigai Qotei pailyogqnsim Yesus aqa anjam
mare mare lagnqom. Gago wau bole agide.”

5 Onaqa Kristen nangi kalil anjam di qusib odosib tamo 7 nangi giltnjreb. Bei aqa fiam
Stiven. Stiven aqa areqalo kalil Yesus qa singilatognej. A areqalo aiyeltosaiogqnej. Mondor
Bole a Stiven aqa are miligiq aiyoqnsiqa singilatognej. Bei aqa fiam Filip. Bei Prokorus. Bei
Nikanor. Bei Timon. Bei Parmenas. Bei Nikolas. Nikolas aga qure utru Antiok. A Juda
tamo sai. A nami Jerusalem bosiqa Juda nango lou dauryqa marsiq nango miligiq aiyej.
6 Kristen nangi na tamo 7 nangi di giltnjrsib Yesus aga anjam maro tamo nargo ulatamuq
di tigeltnjrnab nango gateq di ban atsib nangi qa Qotei pailyeb.

7 Bati deqa Qotei aqa anjam tulan kobaognej. Jerusalem dia tamo ungasari tular
gargekoba nangi Yesus qa nango areqalo singilatogneb. Atra tamo gargekoba nangi dego
Qotei aqa anjam dauryoqgnsibga Yesus qa nango areqalo singilatogneb.

Stiven a Juda tamo kokba nango ulatamugq di tigelej

8 Qotei a Stiven ga are tulan boleiyoqnsiq a singila yeqnaga a na tamo ungasari kalil
Jerusalem di sogqneb gaji nango namdamuq di manwa gargekoba yoqnej. ° Onaqga bati bei
Juda tamo qudei nangi tigelosib Stiven ombla anjam na qotogneb. Tamo nangi di Juda
nango Qotei tal beiq di gaigai louogneb. Nanggi nami kangal tamo sosibga olo bunugna
naggo segi wau ojogqneb deqa nangi Qotei tal dia louogneb. Qotei tal di aqa fiam endegsib
waiyeb, “Tamo Nango Segi Wau Ojo Qaji Nango Qotei Tal.” Tamo nangi di Stiven ombla
anjam na qotoqneb. Nangi nami Sairini qure ti Aleksandria qure ti Silisia sawa ti Esia
sawaq dena ti beleneb. 10 Nangi Stiven ombla anjam na goteqnab Qotei aga Mondor na
Stiven powo koba yoqnej deqa nangi aqa anjam qalotqa keresai. 11 Deqa nangi lumu
na tamo qudei nangi metnjrnab bonab minjreb, “Ningi Stiven aqa jejamu lana gisanyiy.”
Degyosib silali enjreb. Silali enjrnab nangi gisagosib mareb, “Stiven a Moses Qotei wo
ga misiliny anjam mareqnaq iga quogqnem.” 12 Naygi anjam degsib marnabga Juda tamo
ungasari nangi ti Juda gate nangi ti dal anjam qalie tamo nangi ti qusibga Stiven ga minjin
ogetnjrnaqa a ojeb. A ojsib koro sawaq osi gilsib Juda tamo kokba nango ulatamuq di
tigelteb. 13 Tigeltosib tamo qudei nangi dego osi bonab naggi Stiven aga jejamu lana
gisanyosib mareb, “Tamo endi a bati gaigai Qotei aqa atra tal ga ti Moses aqa dal anjam
ga ti misili anjam mareqnu. 14 Bati bei a endegsi marnaq iga quem, ‘Nasaret tamo Yesus
a na atra tal endi nifiagyosim Moses aqa dal anjam iga nami egej qaji di dego kobotosim

dal anjam bunuj egwas.” ” 15 Onaqa tamo kalil koro sawaq di awesoqneb qaji nangi Stiven
kogyoqneb. Koqyoqnsib aqga ulatamu lar angro aqa ulatamu bulonaq uneb.

7

Stiven a Qotei aqa anjam plaltej

1 Onaga atra tamo gate a na Stiven nenemyej, “Nafgo anjam maronub di bole e?”
23 Onaqa Stiven a kamba marej, “O ijo was ijo abu ti ningi ijo anjam endi quiy. Nami gago
moma utru Abraham a Mesopotemia sawaq di sosiqa Haran qureq gilosaisonaga gago
Qotei lan qureq di unu qaji a Abraham aga ulatamuq di brantosiqa minjej, ‘O Abraham,
ni ino sawa ti ino was nangi ti uratnjrsimga mandam mutu bei e na osormitqa deq gilime.’
4Qoteina Abraham degsi minjnaqa a tigelosiqa Kaldia sawa uratosiq Haran qureq gilsiq di
sognej. Bunugna aqa abu moinaqga Qoteina a garinyonaq mandam mutu iga bini unum qaji
endeq bosiq sognej. 5 Sonaga Qotei na mandam mutu endi a yosai. A angro saiqoji sonaqa
Qotei na minjej, ‘Bunugna e na ni ti ino moma kalil jambabgab gaji nangi ti mandam mutu
endi engwai.’ 8 Osiga minjej, ‘Mati ino moma kalil nangi sawa beiq di yaur tamo sognibga
sawa deqaji tamo nanggi na wau koba enjrognsib ugeugeinjrognibqa wausau 400 gilqas.
7Yimga e na kamba sawa deqaji tamo nangi peginjrsiy flumitqa ino moma nangi sawa di
uratosib bosib mandam mutu endia sosib e ga louognqab.” Qotei na nami Abraham degsi
minjej. 8 Osiqa Abraham ombla anjam qosisiqa minjej, ‘Ni mulur) unqam.” Degsi minjnaqa
Abraham aqa angro Aisak a ambabonaqa bati 8 ga mulur waiyej. Bunugna Aisak aqa angro
Jekop a nambabej. Olo bunugna Jekop aqa angro 12 nangi dego nambabeb. Di gago moma
utru 12.

9-10 “Onaqa bati bei Jekop aqa angro 11 nangi nango was Josep qa ugeosib a ojsib tamo
qudeinango barnq di atnabga nangi na silali enjrsib Josep osi sumsib Isip sawaq di uratonab
soqnej. Josep a Isip sawaq di gulbe ti sonaga Qotei na aqaryaiyoqnsiqa geregereiyoqne;j.
Osiqa Josep powo koba yeqnaga Isip narjgo mandor a di unoqnsiqa Josep ga are boleiyonaq
soqgnej. Deqa a na Josep minjej, ‘Ni gate koba sosim Isip sawa tagatqam.” Degsi minjej deqa
Josep a Isip sawa taqatognej. A mandor aqa tal dego taqatoqne;j.

11“Bunuqna Isip sawa ti Kenan sawa ti nanjgi mam koba osib gulbe kobaquja iteb. Gago
moma utru nangi dego ingi saiinjrej. 12 Onaqa Jekop a endegsi quej, ‘Isip sawaq di ingi
unu.’ Qusiga gago moma utru nangi qarinnjrnaq ingi awaiyqajqa Isip sumeb. Sumsib ingi
awaiyosib olo puluosib beb. 13 Bunugna Jekop na gago moma utru nangi olo ingi awaiyqa
garinnjrnaq Isip sumeb. Sumsib nango was Josep aqa ulatamuq di tigelonab a segi qa
babtonaq nangi a qa poinjrej. Josep a aqa abu ga ti aga was nangi qa ti dego babtonaq Isip
nango mandor a nangi ga poinjrej. 14 Deqa Josep na aqa was narngi olo qarinnjrnaq aisib
Josep aqa ley kalil aqa abu Jekop ombla joqsib Isip sumeb. Tamo ti upa ti kalil turtonab
75. 15 Bati deqa Jekop a Isip sumsiqa dia sosiq moiyej. Gago moma utru nangi dego dia
moreneb. 16 Onaga nango qusa osi bosib Sekem qureq di subq ateleneb. Sub di nami
Abraham a Hamor aga afngro nangoq dena awaiyej.

17 “Ariya Israel nangi Isip uratosib mandam mutu iga bini unum qaji endeq bqajqa bati
jojomej. Bati jojomonada Israel nangi tulan gargekobaeb. Agi nami Qotei na Abraham
minjej, ‘Bunugna e na ni ti ino moma nangi ti mandam mutu endi engwai’ 18 Bati deqa
Isip nango mandor bei tigelej. A Josep qa poiyosai. 19 Deqa a na gago moma nangi
gisa gisannjroqnsiq ugeugeinjrognej. Nango angro jambabeqnab a na nangi minjreqnaq osi
gilognsib nafiuq di uratnjreqnab morenoqneb. 20 Bati deqa Moses a jambabej. Qotei a Moses
ga are tulay boleiyonaq soqnej. Bai qalub ga Moses aqa ai abu nango talq di a ulitosib
geregereiyoqneb. 21 Bunugna nangi Moses osib yaq di uratonab sonaga Isip nango mandor
aqga angro sebin na itosiq aqga segi qa marsiq a boletonaq tamo kobaqujaej. 22 A Isip naggo
skul kobaq gilognsiq powo koba oqnej. Deqa a tamo singila koba soqnej. A singila na
wauoqgnsiga anjam maroqnej.

23-24“Moses aga wausau 40 kereonaga a na aga was Israel nangi unjrqajga marsiqa gilsiq
nangoq di brantej. Brantonaqa Isip tamo bei na Israel tamo bei qalougeteqnaq unsiqa
a kamba Israel tamo di aqaryaiyosiq Isip tamo qalnaq moiyej. 25 Osiqa are qalej, ‘Tjo
was Israel nangi ijo kumbra di unsib endegsi poinjrqas, “Bole, Qotei a Moses giltimqa a
na iga jogsim Isip sawa uratqom.” ’ Narggi degsi poinjrosai. 26 Nebeonaqa Moses a olo
walwelosi gilsiq Israel tamo aiyel qoteqnab unjrsiqa nangi aiyel potnjrsiq minjrej, ‘Ningi
aiyel was wo. Kiyaqa ningi qoteqnub?’ 27 Degsi minjrnaqa tamo aga was qaloqnej qaji
a na tigelosiqa Moses aqa bar gotranyetosiqa minjej, ‘Yai na ni gago gate koba atqoqa iga
tagatgosim gago une gereiyqa bonum? 28 Ya ni na Isip tamo bei qalnam moiyej degsim
e olo lubsim moiyothgam e?” 29 Onaqa Moses a anjam di qusiqa a ulagosiq gilsiq Midian
sawaq di yaunej. Di sosiga una osiqa afngro mel aiyel jambabtnjrej.

30“A di sosiqa wausau 40 koboonaga Sainai mana aga wadau sawaq di jam luwit yusiq
puloneqgnaqa Qotei aqalay angro bei yam pulonq di sonaq unej. 31-32Unsiqa are koba galsiga
olo geregere unga osiqa nam luwit utruq gilej. Gilnaqa nam pulor miligiq di Tamo Koba a
na anjam endegsi minjej, ‘O Moses, e ino moma nango Qotei. E Abraham aqa Qotei. E Aisak
aqa Qotei. E Jekop aga Qotei.’ Degsi minjnaga Moses a qusiqa ulaugetosiq gindagindane;.
Osiqga nam pulor di unga uratosiga turuej. 33 Onaga Tamo Koba a na olo minjej, ‘Mandam
mutu kifiala ni tigelejunum endi getento koba. Deqa ino singa tatal piqt. 34 Ni que. Ijo segi
tamo ungasari nangi Isip sawaq di gulbe koba ti sonab e unjreqnum. Nagngi akamkobaeqnab
e queqnum. Deqa e na narngi Isip nango mandor aqa banq dena elenqai. E deqa ni mermqa
bonum. Deqa ni tigel. E ni qarinmitqa Isip aigam.” Qotei na Moses degsi minjej.

35«0 ijo was, Moses qujai di nami Israel nangi na qoreiyosib minjeb, ‘Yai na ni gago gate
koba atqoqa iga taqatgosim gago une gereiyqa bonum?’ Agi a qujai Qotei na gate koba
atsiga qarinyonaqga a Israel nangoq aisiqa aqaryainjrej. Larn angro nam luwitq di sosiqa
Moses aqaq di brantej gaji a Moses singilatonaq a kumbra di yej. 36 Moses qujai dena Isip
aisiq dia manwa gargekoba yoqnej. Osiqa Israel nangi jogsiqa Isip uratosib gilsib wadau
sawaq di, Yuwal Lentq di Moses na manwa gargekoba yeqnaga wausau 40 koboej. 37 Moses
qujai dena Israel nangi minjrej, ‘Bunuqna Qotei na aqga medabu o qaji tamo bei e bul nugngo
ambleq dena tigeltimga a na ningi anjam merngoqngas.” 38 Moses qujai dena Israel naggi
jogsiq wadau sawaq di koroogneb. Di gago moma nangi. Moses qujai di Sainai manaq
oqgsiqdialan angro beina anjam minjnaqa a ombla sogneb. Sosibqa Moses a anjam nambile
unu qaji di Qotei agaq dena yaiyosiqa gago moma nargi enjrej.

39 “Ariya Moses a Sainai mana goge di sonaqa gago moma naxngi na aga anjam daurygqa
uratosib a qoreiyosib olo puluosib Isip aigajqa maroqgneb. 40 Osib atra tamo gate Aron
endegsib minjeb, ‘Ni gago qotei qudei gereiyetgimqa nangi na iga joqsib puluosim Isip olo
aiqom. Moses agi iga Isip dena joqsi bej qaji bini a qabitqo kiyo di iga qaliesai.” Nangi na
Aron degsib minjeb. 4! Minjsib bati deqa nangi na makau sigitosib aqa sulum gereiyosib
gisarn qotei di atraiyosib areboleboleinjrognej. 42 Nangi kumbra degyeb deqa Qotei na
nangi qoreinjrnaqa nangi seq ti bai ti bongar ti bininjrogneb. Nango kumbra deqa Qotei
aqa medabu o qaji tamo nangi bunuqna endegsib nengrenyeb, ‘O Israel tamo ungasari,
ningi wausau 40 wadau sawaq di sosibga makau ti kaja ti flumoqnsib gisan qotei nangi
atrainjrogneb. Ningi e atraibosaiogneb. 43 Ningi gisan qotei Molek aqa tal ti gisan qotei
Refan aqa bongar ti sigitosib nango sulum gereiyosib wadau sawaq di osi lagnsib nangi
bininjroqneb. Nungo une deqa e ningi wingitqa ningi sawa endi uratosib Babilon qure taqgal
beiq gilsib di sqab.” Qotei aga medabu o gaji tamo nangi anjam degsib nengrenyeb.

44 “Gago moma nangi wadau sawaq di sosibqa Qotei aqa tal gara na gereiyo qaji di osi
lagneb. Tal di Qotei na nami sigitosiqa Moses osoryonaqa degsi gereiyej. Tal dia Qotei
na aqga anjam bole babtognej. 45 Bunugna gago moma nangi tal di onabqa Josua na nangi
jogsi bosiga mandam mutu endia sogneb. Sonabga Qotei a Josua minjnaqa a na sawa bei
bei qaji nangi winjrnaq jaraiyonabga Qotei a gago moma nangi mandam mutu endi enjrej.
Bati deqa gago moma nargi Qotei aqa tal di osi bosib mandam mutu endia atnab soqnej
gilsi gilsiq Devit aqa batiej. 46 Qotei a Devit qa are boleiyonaq soqnej deqa Devit a endegsi
pailyej, ‘O Jekop aga Qotei, ni e odbimga e ni sqajqa tal kobaquja gereiyetmqai.’ 47 Ariya a
tal gereiyosai. Bunugna Devit aqa niri Solomon a na tal di Qotei gereiyete;j.

48 “0 was ningi quiy. Qotei Goge Koba a tal tamo na gereiyo qaji dia sqasai. Aqa medabu
0 gaji tamo bei a nami anjam endegsi marej, 49 ‘Tamo Koba a marqo, “Lar qure a ijo awo
jaram koba. Mandam a ijo singa atqajga sawa. Deqa e sqajqa tal ningi na gereiyetbqa
keresai. E aqaratqajqa sawa bei sosai. 50 E ijo segi bar na ingi ingi kalil di gereiyem unu.”

51 Stiven a anjam Kkalil di marekritosiq olo Juda tamo kokba nangi singila na endegsi
minjrej, “Ningi anjam gotranyo ani tamo. Nungo are Qotei aqaq di sosai. Ningi sawa bei
bei qaji nangi bul. Ningi Qotei aqa anjam quqwa urateqnub. Ningi bati gaigai Mondor Bole
aqa anjam dego quqwa urateqnub. Nungo moma nangi kumbra deqaji yogneb agi ningi na
olo yeqnub. 52 Qotei aga medabu o gaji tamo nangi na nungo moma nangi anjam endegsib
minjrogneb, ‘Kumbra Bole Yeqnu Qaji Tamo a bgas.” Degsib minjreqnab nangi quqwa
uratoqneb. Osib Qotei aga medabu o qaji tamo Kkalil nangi ugeugeinjroqnsib fiumoqgneb.
Bei uratosaiogneb. Ariya tamo di a bonaga ningi na nungo moma nango kumbra uge di
dauryosib agi tamo di ojsib jeu tamo nango banq di ateb. Atnabga naggi na qalnab moiye;j.
Tamo di agi Yesus. 53 Moses a la) angro nango banq dena dal anjam yainjrej. Dal anjam di
ningi na osib olo dauryqga urateqnub.” Stiven a Juda tamo kokba nangi degsi minjre;j.

Nanygi Stiven menin na qalsib moiyoteb

54 Onaqa Juda tamo kokba nangi Stiven aqa anjam di qunab are qametnjrnaga minjin
ani ogetnjrnaqa qalagei anjam atoqnej. 55 Bati qujai deqa Mondor Bole na Stiven singila
yonaqa a lar goge tarosiqa Qotei aqa riarn koba unej. Unsiqa Yesus a dego Qotei aqa
ban woq di tigelesonaq unej. 56 Osiga Juda tamo kokba nangi minjrej, “Ningi quiy. Lay
wagwoqa Tamo Angro a Qotei aqa barn) woq di tigelesonaq e unonum.”

57 Stiven a nanfgi degsi minjrnaga nangi kalil aga anjam di quqwa uratosib tulay
murqumyosib nango dabkala ban na getentosib gurgur ti gilsib singila na Stiven ojeb.
58 Ojsib meniy na galib moiqajqa titosib qure polomq osi gileb. Osi gilsib menin na
galogneb. Tamo nangi nami Stiven aqa jejamu lana gisanyeb qaji nangi na nango gara jugo
piqtelenosib angro wala bei aga fiam Sol aqa singaq di koroiyeb. 59 Tamo kalil nangi menir
na Stiven qaleqnabqa a moiqa osiqa endegsi pailyej, “O Tamo Koba Yesus, ni na ijo qunuy
ame.” 60 Degsi pailyosiqa singa tombol na awoosiq tular) maosiq marej, “O Tamo Koba,
nangi e lubonub nango une deqa ni na kambatnjraime.” A degsi pailyosiqa moiyej.

8

1-2 Naggi Stiven qalnab moinaqa Sol a di unsiga tularn areboleboleiyej. Osiqa marej,
“Keretosib Stiven gqalnub moiqo.” Onaga tamo qudei Qotei aqa kumbra dauryoqneb qaji
nangi Stiven moiyej deqa akamkobaoqnsib bosib aga jejamu osib subq ateb.

Sol a Kristen nangi ugeugeinjroqnej
Bati deqa Jerusalem dia Juda tamo kokba nangi Kristen nangi ga minjin ogetnjrnaqa
ugeugeinjrogqneb. Deqa Kristen nangi segi segi jaraiyosib Judia sawa ti Samaria sawa
ti deq gilogneb. Yesus aga anjam maro tamo narngi segi Jerusalem di sogneb. Nanggi
jaraiyosai. 3 Sol a dego Kristen nangi qa minjin) ogeqnaqa ugeugeinjrognej. A nango segi
segi talq gilognsiqa tamo ti una ti ojelenoqnsiqa nangi joqoqnsiq aiyognsiga tonto talq di
breinjroqne;j.

Samaria qureq di nangi Qotei aqa anjam mare mare laqneb

4 Yesus aqa tamo ungasari jaraiyeb qaji nangi sawa bei beiq di Qotei aga anjam bole
palontognsib lagneb. 5 Filip a Samaria nango qure kobaqujaq gilsiq dia nangi Kristus
aga anjam minjrognej. ¢ Minjrognsiqa manwa gargekoba yeqnaga narngi unoqnsib Filip
aqa anjam dauryoqneb. 7 Tamo urngasari gargekoba narngi mondor uge ti sonabqa Filip na
mondor uge wiyetnjreqnaga mondor uge nangi narngo jejamu uratoqnsib tular lelenoqnsib
jaraiyogneb. Tamo ungasari jejamu lainjro qaji ti singa qandamnjro qaji ti gargekoba Filip
na boletnjrognej. 8 Deqa qure dia tamo urngasari nangi tular areboleboleinjrogne;j.

9 Qure dia quiiam tamo bei sogqnej aqa flam Saimon. A nami qufiam gargekoba yoqnsiqa
aqa segi flam soqtoqnsiga maroqnej, “E tamo kobaquja.” Degyeqnaqa tamo urngasari
qure dia soqneb gaji nangi a ulaiyogqnsibga biniyogneb. 10 Deqa tamo fiam ti tamo lanaj
ti kalil qure dia sogneb qaji nangi Saimon aqa anjam quoqnsib dauryoqneb. Osib aqa
flam soqtognsib marogneb, “Tamo endi a singila koba. A Qotei aqa singila na waueqnu.”
11 Nangi degyoqneb. Di kiyaqa? Saimon a nami qufiam qalognsiq manwa gargekoba
yognej deqa. Degsi yonaq yonaq nangi a unognsib biniyogneb. 12 Ariya Qotei na aqa
segi tamo ungasari nangi tagatnjrsim nango Mandor Koba sgas anjam bole di Filip a
palontognsiqa Yesus Kristus aqa fiam mare mare lagnej. Lagnaqa tamo urngasari gargekoba
nangi quognsib are bulyoqnsib Yesus qa nango areqalo singilatogneb. Degyeqnabqa Filip na
nangi yansnjrognej. 13Onaqa Saimon a dego Filip aga anjam di qusiqa qufiam uratosiq are
bulyosiq aqa areqalo Yesus qa singilatej. Deqa Filip na Saimon dego osiq yansej. Yansonaqa
Saimon a Filip dauryosiq lagnsiqa Qotei na Filip aqa bar na manwa gargekoba yeqnaq
unoqnsiqga tulay prugoqne;j.

14-15 Bati deqa Samaria tamo ungasari gargekoba nangi Qotei aga anjam osib Yesus
ga nango areqalo singilatoqneb. Deqa Yesus aga anjam maro tamo Jerusalem di sogneb
gaji nangi degsi qusibqa Pita Jon wo qarinnjrnab Samaria nangoq gileb. Gilsib Samaria
nangi qa endegsib Qotei pailyeb, “O Abu, ni na Samaria nangi ino Mondor Bole enjrime.”
Degsib Qotei pailyeb. 16 Di kiyaqa? Bati di Qotei aga Mondor nangoq aiyosaisognej deqa.
Nangi Tamo Koba Yesus aqa fiam na segi yanso eb. 17 Ariya nangi aiyel Samaria nangi qa
pailyoqnsibqa nango gateq di bar ateqnab nangi Qotei aga Mondor ogneb.

18 Pita Jon wo nangi degyeqnabga Saimon a unsiqa silali osi bosiqa nangi aiyel silali
enjrqa osiqa minjrej, 19 “Ningi e dego singila ebibga e kamba tamo qudei nango gateq di
barg atoqnitqa nangi Mondor Bole ogqngab.”

20 Degsi minjrnaqga Pita na minjej, “Qotei aqa singila endi a na iga lana egwo. Iga silali
na awaiyosai. Deqa ni silali na awaiyqa maraim. Ni kumbra ugetonum. Deqa ni ino silali
goji padalgqam. 21 Ino are miligi Qotei na ungo bolesai. Deqa ni iga ombla wau endi ojqa
keresai. 22-23 E ni numonum ino are miligi tular uge. Ino kumbra uge dena ni singila na

ojejunu. Deqa ni are bulyosim ino kumbra uge di urat. Osim Tamo Koba pailyimqa a ino
are uge di taqal waiyetmgas. Yim a ni ga olo are boleiyqas.” 24 Onaqga Saimon na minjrej,
“Ningi segi aiyel e qa Tamo Koba pailyiy. Yimqa e padalga merbonub di e padalqgasai.”

25 Ariya Pita Jon wo nangi qure dia Tamo Koba aqa anjam bole palontognsib aga kumbra
kalil ga saogneb. Osib bati bei olo puluosib Jerusalem aiyoqnsib Samaria nango qure qure
kalilq di brantognsib Yesus aga anjam bole minjre minjre aiyeqnab quoqneb.

Filip a Itiopia tamo bei itosiq Yesus qa saiyoqnej

26 Onaqa Tamo Koba aga lan angro bei a Filip aqaq aisiqa minjej, “Ni tigelosim gam
Jerusalem dena Gasa qureq aiyejunu deq aiye.” Gam di wadau sawaq di unu. 27 Onaga
Filip a lay angro aqa anjam di qusiqa tigelosiq gam deq aiyej. Aisiq pam atej di Itiopia
tamo bei a Qotei lougajqa Jerusalem gilsiq dena puluosiq Itiopia sawaq olo aiyeqnaga
gamq di turej. Tamo di a tamo kobaquja. A Itiopia nango mandor aga fioro taqatoqne;j.
Mandor di aqa fiam Kandasi. A una. Aqa fioro ti silali ti kalil tamo dena taqatoqne;j.
28 Aqa karis goge di awoosiqa Qotei aga medabu o tamo Aisaia aqa anjam nerngrenq di
so qaji di sisiyoqnsiq aiyoqnej. 29 Onaga Mondor na Filip minjej, “Ni gilsim karis di
jojomye.” 30 Degsi minjnaqa Filip a ururosiq karis jojomyosiqa tamo di a Aisaia aga anjam
sisiyeqnaqa qusiqa nenemyej, “Ni anjam sisiyeqnum di aqa damu poimqo e?” 31 Onaqa
tamo dena minjej, “E kiyersiy anjam endi aqa damu poibqas? Tamo bei na anjam endi
aqa damu plaltosim merbimqa e poibqas.” Osiqa Filip metonaqa a karis gogetosiqga ombla
awoeb.

32Tamo di a Qotei aqa anjam endegsi sisiyoqnej, “A kaja du bul qalib moiqajqa osi gileb.
Kaja nangi jungum jogetnjreqnab mequmosib unub dego kere a mequmesoqnej. 33 Nangi
a tulan ugeugeiyosib gisan anjam gargekoba aqa jejamuq di lana qametogneb. Deqa a
mandamg endi olo sqasai. A angro saiqoji unu deqa tamo qudei na aqa angro bei ga marqa
keresai.”

34Ttiopia tamo dena anjam di sisiyekritosiq Filip minjej, “Ni e merbe. Qotei aga medabu
0 qaji tamo aqa anjam endi yai ga nengrenyej? A segi qa kiyo tamo bei qa kiyo nengrenyej?”
350nagqa Filip a anjam dena utru atsiq Qotei aga anjam qudei ti turtosiq Yesus qa saiyoqne;.
36 Onaqa nangi gam dauryosib aiyoqnsib gam qalaq di ya bei sonaq unsibqa Itiopia tamo
dena Filip minjej, “Ni une. Ya agide. Ingi bei na e getentbqa keresai. Deqa ni e yansbe.”
37 Onaqa Filip na minjej, “Ni are bulyosim ino areqalo kalil Yesus qa singilatqam di e ni
yansmqai.” Onaqa minjej, “E ijo areqalo Yesus Kristus qa singilatosim poibqo, a Qotei aqa
Niri.”

38 Degsi minjsiqa aqa karis tigeltosiq nangi aiyel mandamq aisib Filip na a osiq yaq
aisiq yansej. 39 Onaqa nangi aiyel yaq dena tigelonabga Tamo Koba agqa Mondor na Filip
loumtosiq osi gilsiqa sawa beiq di atnaqa Itiopia tamo a olo Filip unosai. A yanso ej deqa a
tulay areboleboleiyonaga gam dauryosiq aiyej. 40 Onaqa Filip a Asdot qureq di brantosiq
dena walwelognsiqa qure qureq di Yesus aqa anjam bole tamo urgasari nangi minjrognsiq
gilsiq Sisaria qureq di brante;j.

9

Sol a are bulyosiq Yesus qa aqa areqalo singilatej

1Bati deqa Sol na tamo ungasari Tamo Koba Yesus dauryoqneb qaji nangi ugeugeinjrsim
moiyotnjrqajga singila na maroqnej. Deqa a atra tamo gate aqaq gilsiqa minjej, 2 “Ni
anjam bei nengrenyosim ebimqa e anjam di osiy gilsiy Damaskus qureq di Juda tamo kokba
nangi enjrqai. Enjritqa nangi na anjam di sisiyosib e odbibga tamo ungasari Damaskus
qureq di Yesus aga gam dauryeqnub qaji nangi tontnjrsiy joqsiy Jerusalem bqai.” 3-4 Degsi
minjnaqa anjam di nengrenyosiq yonaqa walwelosi gilsiq Damaskus qure jojomyeqnaqa
gamgq di pulor singila koba minjal ti lar) goge na aqaq aisiq tularn rianonaqga a ulonosiq
mandamg di neiej. Neiesosiga Yesus aqa kakro quej. Yesus na minjej, “O Sol, ni kiyaqa e
ugeugeibeqnum?” 5 Onaqa Sol na minjej, “O Tamo Koba, ni yai?” Onaga minjej, “E Yesus
agi ni na ugeugeibeqnum. ¢ Deqa ni tigelosim Damaskus qureq gile. Gilsim dia tamo bei
itqam. A na ni wau kiye yqam di mermgas.”

70Onaqa tamo naggi Sol ombla walwelogneb qgaji nangi Yesus aqa kakro qusib yam ateb
nangi tamo bei unosai. Deqa nangi ulaosib mequmosib lana tigelesoqneb. 8 Onaga Sol
a mandamq dena tigelosigqa nam plaltej a sawa unqa keresai. Deqa nangi a babanyosib
Damaskus qureq osi gileb. 9 Sol a bati qalub nam qandimyonaq soqnej. Deqa a ingi bei
uyosai. A ya uyosai dego.

10 Damaskus qureq di tamo bei aqa flam Ananaias a sognej. A Yesus dauryoqnej qaji.
Tamo Koba a na aqa areqalo waqtetosiqa neiobilgei na minjej, “O Ananaias.” Onaqa minjej,
“Tamo Koba, e agiende.” 11 Onaga Tamo Koba a na minjej, “Ni tigelosimga gam bei aqa fiam

Tintiy di dauryosim gilsim Judas aqa talq di brantqam. Tarsus tamo bei aqa fiam Sol a dia
pailyognsiq unu di ungam. 12 E na Sol aqa areqalo waqtetonumga a 1jeiobilqei na kumbra
endegsi unqo. Tamo bei aqa fiam Ananaias a bosim Sol aqaq di bar atimga nam poiyim
sawa ungas.”

13-14 Onaga Ananaias na kamba minjej, “O Tamo Koba, Sol a Jerusalem dia ino tamo
ungasari nangi tulan ugeugeinjreqnu. Atra tamo kokba nangi na a qarinyonab Damaskus
qure endeq bej. A qure endia tamo ungasari ino fiam metoqnsib pailmeqnub qaji nangi
tontnjrsim jogsim Jerusalem aiqajqa deqa bej. Tamo gargekoba narngi degsib mareqnab
e queqnum.” 15 Onaqa Tamo Koba a na Ananaias minjej, “Niijo anjam dauryosim Sol aqaq
gile. Sol a ijo wau tamo. E na a giltem deqa a ijo fiam osi walwelosim sawa sawa kalilq
di tamo ungasari Qotei qaliesai gaji nangi ti mandor kokba ti Israel nangi ti ijo flam ubtosim
minjrogngas. 16 A ijo fiam qa gulbe gargekoba itogngas. Gulbe di e na osoryoqnititogngas.”

17 Onaqga Ananaias na minjej, “Od, Tamo Koba, e ino anjam dauryqai.” Osiqa tigelosiq
gilsiq Sol sognej qaji tal di gogetosiqa Sol aqaq di bar atsiqa minjej, “O ijo was Sol, Tamo
Koba Yesus agi gamq di a segi qa babtonaq ni unem qaji a na e endegsi merbqo, ‘Ni gilsim
Sol boletimqa aga njamdamu olo poiyqas. Yimga Mondor Bole a Sol aqga are miligiq aisim a
singilatgas.” O Sol, Yesus na e degsi merbosiqa qarinbqoqa agi e inog bonum.” 18 Ananaias na
Sol degsi minjnaqa bati qujai deqa ingi bei ge gajige bul Sol aga amdamuq dena ulonjonaq
nam poiyonaga sawa unej. Sawa unsiqa tigelonaq Ananaias na Yesus aga fiam na yanse;j.
19-20Yansonaqa a ingi uynaqa jejamu singilae;.

Sol a Damaskus qureq di maroqnej, “Yesus a Qotei aqa Niri”

Sol a bati qudei Damaskus qureq di tamo ungasari Yesus dauryoqneb gaji nangi koba
na koroogneb. A Juda nango Qotei tal dego miligiq gilognsiqga nangi endegsi minjroqnej,
“Yesus a Qotei aqa Niri.” 21 Yeqnaqa tamo ungasari aga anjam quoqneb gaji nangi tulay
prugoqnsib marogneb, “Ningi uniy. Sol a Yesus aga anjam mare mare lagnu. A nami
Jerusalem dia tamo ungasari Yesus aqa flam metognsib pailyeqnub gaji nangi ugeugeinjro-
gnej. Osiqa Damaskus endia dego nangi tontnjrsim atra tamo kokba nangoq olo jogsim
aiqajqa bej.” Tamo ungasari nangi degsib maroqnsib tularn prugoqneb.

22 Sol a singila na Qotei aqa wau yeqnaga ada singila ti powo ti tular) kobaoqnej. Deqa
a Qotei aga anjam geregere plaltognsiqa endegsi maroqnej, “Yesus a bole Kristus Qotei
na qarinyej qaji.” Degsi mareqnaqa Juda tamo kokba Damaskus di soqneb qgaji nangi aqa
anjam qalotqa keresaiinjroqne;j.

Juda tamo kokba nangi Sol qalsib moiyotqajqa maroqneb
230naqa bati gargekoba yala koboonaga Juda tamo kokba nangi koroosib mareb, “Iga Sol
galsim moiyotqom.” 24-25 Nafgi degsib marsibga Sol a ulanaim deqa nangi qgolo ti ganam
ti qure aqa siranme kalil tagatesoqneb. Taqatesonabga tamo ungasari Sol dauryoqneb qaji
nangina golo a osib gumbagq di jigsib qure aqa jer gogetosib sil na gumba tontosib goge na
ura uratonab jer qalaq aiyej.

Sol a Jerusalem aisiq di soqnej

26 Bunugna Sol a walwelosiqa Jerusalem di brantosiq tamo ungasari Yesus dauryoqneb
gaji nangoq gilsiqa minjrej, “E ningi koba na Qotei aga wau ojgom.” Degsi minjrnaqa nangi
a ulaiyosib saidyeb. Di kiyaga? A Yesus dauryoqnej di nangi poinjrosai deqa. 27 Onaqa
Barnabasna Sol osiga Yesus aqa anjam maro tamo nangoq gilsiga Sol a nami gamq di Tamo
Koba unnaga anjam minjej qaji deqa nangi sainjrej. Sol a Damaskus dia Yesus aqa fiam
na anjam mare mare lagnej a ulaosaioqnej deqa ti Barnabas na nangi sainjrej. 28 Deqa
nangi Sol osib koba na soqneb. Sosibga Sol a Jerusalem dia Tamo Koba aga fiam na anjam
mare mare lagnej. A ulaosaiognej. 29 Bati bei Sol a Juda tamo qudei ti anjam na qotogneb.
Tamo nangidi Grik anjam maro qaji. Nangi Sol ombla anjam na qotsibga nangi a qa ugeosib
mareb, “Iga Sol galsim moiyotqom.” 30 Onaqa Yesus aqa tamo ungasari nangi deqa qusibqa
Sol osib Sisaria qureq osi gileb. Gilsib dena Sol qarinyonabga Tarsus qureq gilej.

31 Bati deqa Judia sawaq di, Galili sawaq di, Samaria sawaq di dego tamo ungasari
Yesus qa nango areqalo singilateb qaji nangi geregere lawo na soqneb. Nangi bati gaigai
Tamo Koba aqa sorgomq di sonabga Mondor Bole na are singilatetnjrognej. Tamo ungasari
gargekoba nangi are bulyoqnsib Kristen nango miligiq aiyeqnab nangi tular kobaogneb.

Pita na Ainias boletej
32 Ariya Pita a sawa bei beiq di laqnsiqa gilsiq Lida qureq di brantej. Brantosiga Qotei
aqa segi tamo ungasari qure dia soqneb gaji nangi itnjrej. 33-34 Dia tamo bei soqnej aqa fiam
Ainias. A jejamu laiyonaq sognej. Wausau 8 a bijalq di neiesognej. Onaqa Pita na unsiqa
minjej, “Ainias, Yesus Kristus na ni boletmqgo. Deqa ni tigelosim ino bijal qale.” Degsi
minjnaga aqa jejamu singilaonaq a tigelej. 35 Onaqa tamo ungasari kalil Lida qure ti Saron

sawa ti dia soqneb gaji nafngi tamo di boleonaq unsibqa naggi are bulyosib Tamo Koba ga
nango areqalo singilateb.

Pita na Tabita tigeltej

36 Jopa qureq di una bei sognej aqa fiam Tabita. A Yesus dauryoqnej qaji. Grik anjam
na aqa flam Dorkas. A una bolequja. A gaigai kumbra tulan bolequja yognsiqa tamo
ungasari ingi ingi saiqoji nangi lueinjroqnsiq ingi anainjroqnej. 37 Bati bei a maiyosiq
moiyej. Moinaqa una qudei na aqa jejamu yansosib warum bei goge di atnab soqne;j.
38Lida qure di Jopa qure jojom. Deqa Jopa qureq di tamo ungasari Yesus dauryoqneb qaji
nangi Pita a Lida qureq di sognej di qusibga tamo aiyel qarinnjrnab aisib Pita minjeb, “Ni
urur au. Niiga daurgosim koba na Jopa qureq gilqom.” 39 Onaqa Pita a tigelosiqa nangi
daurnjrsiqa koba na gilsib Jopa qureq di branteb. Brantonabga nangi Pita osib una moiyej
gaji aqa warum miligiq gileb. Gilnabqa una qobul kalil nangi Pita aqa areq di koroosib
akamoqneb. Osib garajugo ti gara tugo tinami Dorkas a nangi koba na sosibqa gereiyelenej
qaji di Pita osoryeb. 40 Onaqa Pita a nangi minjrej, “Ningi kalil oqediy.” Degsi minjrnaqa
nangi oqedonab singa pulutosiq Qotei pailyej. Pailyosiq koboonaga una moiyej qaji aqa
areq gilsiqa minjej, “O Tabita, nitigel.” Degsi minjnaqa a nam plaltosiqa Pita unsiq tigelosiq
awoej. 41 Onaqa Pita na aqa bar ojsiq tigeltej. Tigeltosiqa Qotei aqa segi tamo ungasari nagngi
ti una qobul nangi ti metnjrnaga nangi warum miligiq bosib Tabita uneb a nambile soqne;j.
42 Onaqa Jopa qureq di tamo urngasari kalil nangi manwa deqa qusibqa nangi gargekoba
Tamo Koba ga nango areqalo singilateb. 43 Onaqa Pita a bati gargekoba yala Jopa qureq
di soqnej. Tamo bei wagme aqa jegara na ingi ingi gereiyo qaji aga fiam Saimon aqga talq di
a ombla sogneb.

10

Lan angro bei na Kornilius anjam minjej

1Sisaria qureq di tamo bei sognej aga fiam Kornilius. A Rom tamo. A gaja tamo nango
gate. Ana (ajatamo 100 nangi taqatnjrognej. Qaja tamo nangi di Itali sawa qaji. 2Kornilius
a Qotei aga kumbra dauryoqnej gaji. Deqa tamo urngasari kalil a ombla tal qujaiq di sogqneb
gajinangia ti Qotei aqa sorgomq di sogneb. Juda nangi ingi ingi saiinjreqnaqa a nangi silali
ga agaryainjroqnej. A bati gaigai Qotei pailyoqnej. 3 Ariya bati bei ser) kelintonaqa Qotei na
Kornilius aqa areqalo waqtetonaqa njeio bulosiqa Qotei aqa lay angro bei agaq bonaq une;j.
Unnada lay angro dena minjej, “O Kornilius.” 4 Onaqga Kornilius na lay angro di koqgyosiqa
tulan ulaugetosiq minjej, “O Tamo Koba, ni kiyaqa ijoq bonum?”

Onaga lan angro dena minjej, “Qotei a gaigai ino pailyo queqnu. Juda nangi ingi ingi
saiinjreqnaga ni na nangi agaryainjreqnum. Ino kumbra di Qotei a unoqnsiq dega a ni ga
tulay areboleboleiyeqnu. 5 Deqa ni que. Ni na tamo qudei nangi qarinnjrimqa Jopa qureq
aisib dia tamo bei aga fiam Saimon fiam bei Pita a itqab. A itosib osib babga a na anjam bei
ni mermgas. ¢ A tamo bei wagme aqa jegara na ingi ingi gereiyo qaji aga fiam Saimon aqa
talq di unu. Aqa tal agi alile qalaq di unu.”

7Lay) angro dena Kornilius anjam degsi minjsiq olo ulanonaqa Kornilius na aqa kangal
tamo aiyel metnjrnaqa aga areq beb. Qaja tamo qujai dego metonaq aga areq be;j.
Qaja tamo di a Qotei aga kumbra dauryoqnej qaji. A bati gaigai Kornilius ombla sosiqga
wauetognej. 8 Onaqa Kornilius na anjam kalil lay angro a marej qaji di nangi qalub
minjrsiqga qarinnjrnaq Jopa qureq aiyeb.

Pita a neio bulej

9Nangi walwelosi aisib gamq di qoloinjrnaga gereyeb. Olo nebeonaqa tigelosib aisib Jopa
qure jojomyeqnabqa bati qujai deqa Pita a Qotei pailyqga osiga warum bei gogeqsi deq oqe;j.
Di qanam jige. 10-11 Ogsiq warum dia sonaqa a mamyonaqga una qudei nangi minjrnaqa
ingi goiyeteb. Ingi goiyeqnabga Qotei na Pita aqa areqalo waqtetonaqa a neio bulej. A neio
bulosiqa lar) waqonaq ingi bei gara kobaquja bul plalosiq mutu qolgeq di ojelernosib lax
goge dena ura uratonab aiyeqnaq unej. 12 Gara miligiq di wagme utru segi segi soqneb. Bel
ti bauy ti amal ti bagu ti qebari ti sonab unjrej. 13 Unjrsiqa kakro bei quej. A marej, “Pita,
ni tigelosim wagme bei qalsim uye.” 14 Onaqa Pita na minjej, “O Tamo Koba, e uyqasai!
Wagme uge uge deqaji e nami uyosaiogqnem. Wagme deqaji uyqajqa di getento koba.”
15 Osiqa Pita a kakro di olo quej. A marej, “Ingi ingi e jiga saiqoji ga maronum di ni olo
uge qa maraim.” 16 Gara di degsi aiyoqalubtosiga olo torei oqej.

17 Neio di aga utru Pita a poiyosai. Deqa a are koba qalsiq sogqnej. Onaqa tamo galub
Kornilius na qarinnjrej qaji nangi Jopa qureq di brantosib tamo qudei nangi endegsib
nenemnjreb, “Saimon aqa tal qabi unu?” Degsib nenemnjrnabqga nangi na minjreb,
“Saimon aga tal agide.” Onaqa nangi walwelosib Saimon aqa tal meq di tigeleb. 18 Tigelosib
maosib mareb, “Saimon fiam bei Pita a tal endi unu e?” 19 Pita a neio deqa are koba

qaleqnaqa Qotei aga Mondor na minjej, “Ni que. Tamo galub bosib ni ga maronub. 20Deqa
ni tigelosim nangi daurnjrsim gile. Ni are gulbeimaiq. E na nangi qarignjronum bonub.”
210naqa Pita a tal uratosiq mandamq aisiq nafngo areq di brantosiq minjrej, “Ningi tamo
nameqnub qajiagie di. Ningi kiyagabonub?” 22 Onaqa nangi na minjeb, “Qaja tamo gate aqa
fiam Kornilius a tamo bolequja. A Qotei aga sorgomq di sosiqa kumbra bole dauryeqnu.
Juda kalilnangi a ga mareqnub, ‘A tamo bolequja.’ Nique. Yabilaq Qoteiaqalarn angrobeia
Kornilius aqaq di brantosiq minjej, ‘Ni tamo qudei nangi qarinnjrimqa aisib Pita minjib ino
talq bosim anjam bei mermim qugqwam.’” 23 Onaqa Pita a nafngo anjam di qusiqa nangi
jogsiqa tal a soqnej gaji dia koba na soqneb. Nerenjosib nebeonaqa Pita a nangi koba na
tigelosib gileb. Jopa tamo qudei Yesus dauryoqneb qaji nangi dego koba na gileb.

Pita a Kornilius aqa talq gilej

24Nangi gilsib gamq di goloinjrnaqa ereneb. Olo nebeonaqa nangi tigelosib gilsib Sisaria
qureq di branteb. Kornilius a nangi qa tarinoqgnsiq jam atognej. A na aga tamo si nangi ti
aqga segi ley nangi ti kalil minjrnaq bosib a ti koroosib tarinogneb. 25 Onaqa Pita a gilsiqa
Kornilius aqa talq di brantej. Brantosiqa tal gogetonaqa Kornilius a bosiqa Pita aqa singaq
di singa pulutosiga a biniyej. 26 Onaqa Pita na Kornilius tigeltosiq minjej, “Ni tigel. Ni
e binibaim. Aqo ombla mandam tamo.” 27 Degsi minjsiqa nangi ombla anjam qairosib
warum bei miligiq gileb. Warum miligiq di tamo ungasari gargekoba nargi koroesonab
unjrej.

28 Unjrsiqa minjrej, “Ningi qalie, e Juda tamo. Ningi Juda tamo sai. Ningi sawa bei qaji.
Deqa gago Juda kumbra agiende. Iga nungo tal gogetqajqa getento koba. Iga ningi koba na
laqgajqa dego getento koba. Moses aqa dal anjam nami degsi nengrenyej unu. Ariya Qotei
na e endegsi merbej, ‘Sawa bei bei qaji nangi ijo namgalaq di tamo uge edegaim.” Qotei na
e degsi merbej. 29 Deqa ningi e ga anjam qarinyonab e nungo anjam gotranyosai. E nungo
anjam dauryosim bosim nungo tal gogetonum. Deqa ningi merbiy, ningi kiyaqa e ga anjam
qarinyeb?”

30-31 Onaqa Kornilius na Pita minjej, “Ya ya endi bati qolqe gilqo ser) bati kere endego
ser) kelintonaqa e pailyeqnamqa tamo bei gara tulay qat jigsiqa bosiq ijo ulatamuq di
tigelosiqa merbej, ‘O Kornilius, Qotei a gaigai ino pailyo queqnu. Juda nangi ingi ingi
saiinjreqnaqa ni na nangi aqaryainjreqnum. Ino kumbra di Qotei a unognsiq deqa a ni qa
tulay areboleboleiyeqnu. 32 Deqa ni que. Ni na tamo qudei nangi qarinnjrimqa Jopa qureq
aisib dia tamo bei aqa flam Saimon fiam bei Pita a itqab. A itosib osib babqa a na anjam
bei ni mermgas. A tamo bei wagme aqa jegara na ingi ingi gereiyo qaji aga fiam Saimon
aqa talq di unu. Aqa tal agi alile qalaq di unu.’ 33 Lay) angro na e degsi merbonaga e tamo
qudei nangi urur qarinnjrnam Jopa qureq aisib inoq di branteb. Brantonabga ni na nangi
daurnjrsim agi ijo talq bonum. Deqa e ni ga tular areboleboleibqo. Endego iga kalil endia
koroosimga Qotei aqa rjamgalaq di awejunum. Deqa anjam kalil Tamo Koba a na ni mermej
gaji di mergimqa iga qugqwom.” Kornilius na Pita degsi minjej.

Pita a anjam bole palontej

34 Onaqa Pita a tigelosiga nangi endegsi minjrej, “Endego e qalieonum, Qotei a tamo
qudei bole qa maroqgnsiq olo tamo qudei uge qa marosaieqnu. Aqa rjamgalaq di tamo kalil
kerekere unub. 35Deqa sawa sawa kalilq di tamo ungasari kumbra bole bole yoqnsib Qotei
aqa sorgomq di unub qaji nangi Qotei na tulay areinjreqnu. 36 Bole, nami Qotei na aqa
anjam bole qarinyonaga Israel nango segiq aiyej. Anjam bole di aga damu endegsi unu.
Tamo ungasari nagngi Qotei ti ombla jeu atognsib sonabqa Yesus Kristus na jeu kobotej.
Yesus a tamo kalil nango Tamo Koba. 37 Ningi qalie, Jon a bosiga tamo ungasari nangi yanso
ga anjam minjroqnej. Bati deqa Yesus Nasaret qaji a Galili sawaq di aga wau utru atsiqa
walwelognsiqa Judia sawa nango qure kalil keretognsiq wauoqnej. 38 Qotei na aga Mondor
Bole ti aqa singila ti Yesus yonaqa a walwelognsiqa kumbra bole bole yoqnej. Yoqnsiqa
tamo ungasari Satan na ugetnjro qaji nangi kalil boletnjrognej. Qotei a Yesus ombla sogneb
deqa a singila ti wauoqnej. 39 Yesus a Juda nango sawa ti Jerusalem qure ti dia manwa
gargekoba yeqnaqa iga gago yamdamu na unognem. Iga deqa bini saognsim lagnum. Ariya
nangi na Yesus osib namburbasq di qalsib moiyoteb. 40Bati galub koboonaga Qotei na Yesus
olo subq na tigeltonaqa a tigelosiqa gago namdamugq di branteqnaga iga unognem. 41 A Juda
kalil nango namdamugq di brantosaiogne;j. Iga Qotei na aqa anjam mare mare laqajqa giltgej
gaji gagoq di segi brantoqnej. Agi a subq na tigelosiqa iga koba na awooqnsimqa ingi ti
ya ti uyognem. 42 A na mergej, ‘E segi qujai Qotei na giltbej gaji. Deqa mondor) e na tamo
nambile so gaji ti tamo morerno gaji ti nangi peginjrqai. Ningi na tamo ungasari nangi e qa
degsib minjrogniy.” Yesus na iga degsi mergej. 43 O ijo was, Qotei aga medabu o gaji tamo
kalil nangi nami endegsib maroqgneb, ‘Qotei na tamo ungasari kalil Kristus qa nango areqalo
singilatqab gaji nangi aqa flam na nango une kobotetnjrqas.’ ”

Qotei na sawa beti bei qaji nangi aga Mondor Bole enjrej

44-46 Pita a anjam degsi mareqnaqa bati qujai deqa Mondor Bole aisiqa tamo kalil Pita
aqa anjam quoqneb gaji nango mer bulyetnjrnaga nangi qure utru segi segi narngo anjam
poinjrnaqa marelenjogneb. Maroqnsib Qotei aqa fiam soqteqnabqa Juda Kristen Pita koba
na beb qaji nangi di qusibqa tulan prugeb. Di kiyaqa? Bati di Qotei na sawa bei bei qaji
nangi dego aga Mondor enjrej deqa. Onaqa Pita a endegsi marej, 47 “Iga Juda tamo unum.
Iga nami Qotei aqga Mondor em. Dego kere bini sawa bei bei qaji nangi aga Mondor onub.
Deqa tamo bei na iga nangi yansnjrqajqa saidgwa keresai.” 48 Osiqa nangi minjrej, “Ningi
Yesus Kristus aqa flam na yanso oiy.” Degsi minjrnaqa nangi na yanso osib Pita minjeb, “Ni
bati qudei iga koba na endi sqom.” Degsi minjnabqa a nangi koba na sogneb.

11

Pita a Jerusalem aiyej

1Yesus aqa anjam maro tamo nargi ti Yesus aqa tamo ungasari kalil Judia sawaq di soqneb
gaji nangi ti anjam endegsib queb, “Sawa bei bei qaji nangi dego Qotei aqa anjam osib
nango areqaloq di singilateb.” 2 Onaqa bati bei Pita a Jerusalem aisiq di sonaqa Juda tamo
qudei Yesus dauryoqneb gaji nangi na Pita pirintosib minjeb, 3 “Sawa bei bei gaji naggi
muluy unosaieqnub. Deqa ni kiyaqa nango tal gogetosim narngi ti awoosim ingi uyognem?”

40Onaga Pita a nango anjam di qusiga utruq na anjam endegsi sainjrej, 5 “E Jopa qureq
di pailyeqnamga Qotei na ijo areqalo waqtetbonaqa e neio bulem. E peio bulosimqa ingi
bei gara kobaquja bul plalosiq mutu qolgeq di ojelenosib lary) goge na ura uratonab ijo
ulatamuq ainaq unem. 6 Unsim geregere gara miligi peleiyosim wagme utru segi segi
unjrem. Wagme juwar) ti amal ti bagu ti gebari ti gara miligiq di sonab unjrem. 7Unjrsimqa
kakro bei quem. A merbej, ‘O Pita, ni tigelosim wagme bei qalsim uye.” 8 Onaga e marem,
‘0 Tamo Koba, e uyqasai! Wagme uge uge deqaji e nami uyosaiognem. Wagme uge deqaji
uyqajqa di getento koba.’ 9 Onaga kakro di a olo lan goge na brantej. A marej, ‘Ingi ingi e
jiga saiqoji qa maronum di ni olo uge qa maraim.” 10 Gara di degsi aiyoqalubtosiqa wagme
kalil gara ti olo torei goge oqej.

11 “Bati qujai deqa tamo qalub nangi bosib e sognem qaji tal meq di tigeleb. Tamo
bei na nangi Sisaria qureq dena qarinnjrnaq ijoq beb. 12 Bonab Qotei aqga Mondor na e
merbej, ‘Ni tigelosim narngi qalub daurnjrsim gile. Ni are gulbeimaiq.” Degsi merbonaqa e
tigelosim nangi qalub daurnjrsim Yesus aqa tamo 6 agi endia tigelejunub qaji nangi koba
na gilem. Gilsim Sisaria qureq di brantosim tamo di aqa tal gogetem. 13-14 Gogetonamgqa
tamo dena iga endegsi saigej, ‘Lary angro bei a bosiqa ijo talq endi tigelesonaq e unem.
Unnamga merbej, “Ni na tamo qudei nangi qarinnjrimqa Jopa qureq aisib dia tamo bei aqa
flam Saimon fiam bei Pita a itqab. A itosib osib babqa a na ni Qotei aqa anjam mermimqa
anjam dena Qotei na ni oqas. Osim tamo ungasari kalil ni ombla tal qujaiq endi unub qaji
nangi dego elenqas.” ’ 15 O ijo was, tamo dena iga degsi saigonaqa e kamba anjam marqa
yegqnamga Mondor Bole a tamo kalil tal dia koroesoqneb qaji nangoq aiyej. Mondor a
nami iga Juda gagoq aiyej dego kere nangoq aiyej. 16 Nangoq ainaga e unsimqa Tamo Koba
aga anjam nami marej qaji deqa olo are qalem. Agi a endegsi marej, Jon a ya na tamo
ungasari nangi yansnjrognej. Ariya e Mondor Bole aqa singila na ningi yansygwai.” 17 O ijo
was ningi quiy. Iga nami Tamo Koba Yesus Kristus qa gago areqalo singilatonamga Qotei
na aga Mondor Bole iga egej. Bini sawa bei bei qaji nangi dego Yesus qa nango areqalo
singilateqnabga Qotei na aga Mondor nangi enjreqnu. Deqa Qotei aga wau di e na getentqa
keresai.”

18 Onaga Juda tamo Pita yirinteb qaji nangi aqa anjam di qunabga nango yirin koboe;j.
Deqa nangi Qotei aqa fiam soqtosib mareb, “Bole, Qotei a sawa bei bei qaji nangi dego are
bulyetnjreqnu. Deqa nangi dego nambile gaigai sqab.”

Antiok qureq di tamo ungasari gargekoba nangi are bulyogneb

19 Ariya Juda tamo Stiven qaleb qaji nangi na Kristen nangi ugeugeinjreqnab segi segi
jaraiyosib Fonisia sawa ti Saiprus nui ti Antiok qure ti deq gileleneb. Gilsib dia Qotei aga
anjam mare mare lagneb. Lagnsibga Juda nangi segi Qotei aqa anjam minjrogneb. Sawa
bei bei qaji nangi Qotei aqa anjam minjrosaiogneb. 20 Ariya Kristen qudei nangi Saiprus
ti Sairini ti dena tigelosib Antiok qureq aisib Grik nangi dego Tamo Koba Yesus aga anjam
bole minjrogneb. 21 Kristen nangi di Tamo Koba aqa singila ti wauoqneb deqa tamo ungasari
tulay gargekoba nangi Yesus ga nango areqalo singilatognsib are bulyoqneb.

22 0naga Yesus aga tamo ungasari Jerusalem di sogneb qaji nangi kumbra deqa qusibga
Barnabas qarinyonab Antiok gilej. 23 Antiok gilsiqa Qotei a Grik nangi qa dego are
boleiyoqnsiqa aqaryainjroqnej di unej. Unsiqa tulan areboleboleiyej. Deqa a na nangi
kalil are singilatetnjrognsiqa minjrognej, “Ningi Tamo Koba a gaigai dauryoqnsib soqniy.”

24 Barnabas a tamo bolequja. Mondor Bole aqaq di sonaqa a singila ti wauoqnej. Aqa
areqalo kalil Tamo Koba Yesus qga singilatosiq sognej. Deqa a Yesus aga anjam maregnaqa
tamo ungasari gargekoba nangi quognsib Yesus agaq bogneb.

25 Ariya bati bei Barnabas a Sol namqajqa marsiq Tarsus qureq gilej. 26 Gilsiq Sol jamosiq
itosiq ombla puluosib Antiok olo aiyeb. Aisib dia wausau qujai Yesus aqa tamo ungasari
nangi koba na wauogneb. Wauoqnsibga tamo ungasari tularn gargekoba nangi Qotei aqa
anjam minjrogneb. Antiok dia tamo ungasari Yesus dauryoqneb qaji nango fiam Kristen
wainjreb.

270naga bati bei Qotei aga medabu o qaji tamo qudei nangi Jerusalem dena walwelosib
Antiok beb. 28 Bei aqa fiam Agabus. Nangi Antiok bonabqa Qotei aga Mondor na Agabus
medabu singilatetonaga a tigelosiqa marej, “Sawa sawa Kkalilq di nangi mam koba ogab.”
Agabus a degsi marej. Mam di bunugna Mandor Koba Klodius aqa bati ga brantej. 29 Yesus
aqa tamo ungasari nangi Agabus aqa anjam di qusibqa nangi nango segi segi silali soqne;j
di koroiyeb. Koroiyosib nango Kristen was Judia sawaq di soqneb qaji nangi agaryainjrqa
marsib silali gqarinyonab nangoq aiyej. 30 Silali di nangi Barnabas Sol wo enjrnabqa nangi
na osi aisib Kristen gate Judia sawaq di sogqneb qaji nango banq di ateb.

12

Herot na Pita ojsiqa tonto talq di waiyej

1Bati deqa Mandor Herot na Yesus aqga tamo urngasari qudei nangi ojelenosiga ugeugein-
jrognej. 2 Osiga a na qaja tamo bei garinyonaqa gilsiq Jon aqga was Jems serie na qalnaq
moiyej. 3 A degyonaqa Juda tamo kokba narngi areboleboleinjrej di qalieosiq deqa Pita
dego ojej. Bati di Bem Tiyosai Qaji Uyqajqa Yori Bati Koba. 4 Herot a Pita ojsiqa tonto talq
di waiyosiqa qaja tamo 16 nayngi minjrnaqa nangi Pita taqatesogneb. Herot a endegsi are
qalej, “Yoribati koba fiam Pasova di koboamga e Pita osiy Juda nango ulatamuq di tigeltqai.”
5 Pita a tonto talq di sonaqa Yesus aga tamo urgasari nangi singila na Pita qa pailyoqneb.

Lan angro bei a bosiqa Pita tonto talq dena ogeq atej

6 Herot a marej, “Nebeamga e na Pita osiy Juda nango ulatamuq di tigeltqai.” Qolo deqa
gaja tamo aiyel na Pita osib tonto tal miligiq di warum beiq waiyosib ambletosib sil kokba
aiyel na tontonab neiesognej. Qaja tamo qudei narggi tonto tal siranme jojomq di tigelesosib
taqatogneb. 7 Onaga qolo qujai deqa Tamo Koba aqa lan angro bei a warum miligiq di
brantoqujatej. Aqarian na warum di tularg suwantej. Onaqa lafn angro dena Pita jar bangaq
di kontosiga dudumyej. Dudumyosiq minjej, “Ni tigeloqujat.” Degsi minjnaqa sil kokba
aiyel Pita aqa ban qoseb qaji di pambloyosib uloneb. & Onaga layn angro na olo Pita minjej,
“Ino gara tigsim ino singa tatal jige.” Onaqa Pita a degyonaga olo minjej, “Ino gara jugo
dego jigsim e daurbe.” 9 Degsi minjnaqa Pita a warum di uratosiq lan angro dauryosiq
gilej. Lax angro a bole Pita ogeq atej di Pita a poiyosai. A are qalej, “E neiobilgeionum kiyo?”
10 Nangi walwelosib qaja tamo bei tonto tal taqatesoqnej qaji di bugyosib gilsib olo qaja
tamo beibunyosib siranme kobaquja ain na gereiyo qaji di brantonab sirar a segi waqonaga
nangi aiyel ogedeb. Siranme di tonto talq dena oqedosim qureq aiqajqa siranme. Nangi
siranme dena oqedosib gam dauryosib gilognsib lay angro na Pita uratosiq ulanej.

11 Onaqa Pita a poiyonaqa marej, “Bole. Endego e qalieonum, Juda nangi e lubga
lagnabga Tamo Koba a na aqa lan angro qarinyqoqa bosiq e aqaryaibosiqa Herot aqa banq
dena e oqo.” 12 Pita a degsi poiyonaqa walwelosi gilsiq Jon aqa fiam bei Mak aqa ai Maria
aqa talq di brantej. Tal miligiq di Kristen gargekoba nangi koroesosib Pita ga pailyoqneb.
13-14 Onaqa Pita a tal meq di brantosiga siranmeq di tigelosiq kindokindonosiq maeqnaqga
kangal una bei aqa fiam Roda a bosiqa siran waqtqa osiqa Pita aga kakro qusiq tulay
areboleboleiyej. Onaqa a sirary) waqtqa uratosiqa olo urur ti warum miligiq gilsiqa nangi
minjrej, “Pita bqo agi tal meq di tigelejunu!” 15 Onaga nargi na minjeb, “Ni nanarionum.
Di Pita sai.” Degsi minjnabqa a tular singilaosiqa minjrej, “E nanariosai. E bole maronum.
Pita abqo aqa kakro quonum.” Onaga nangi na minjeb, “Di Pita sai. Di aqa lay angro kiyo?”

16 Onaqa Pita a siranmeq di tigelesosiqa kindokindonegnaqa nangi kalil bosib sirarg
wagqtosib Pita unsib tulan prugeb. 17 Onaqa Pita a aqa bar soqtonaqa nangi kirionabga
Tamo Koba a na tonto talq dena oqeq atej deqa nangi sainjrej. Osiga minjrej, “Ningi
gilsib Yesus aqa tamo ungasari kalil Jems ombla endegsib minjriy, ‘Pita a tonto talq dena
ogedqo.’ ” Pita a nangi degsi minjrsiqa nangi uratn]r51q tal beiq gilej.

18 Nebeonaga gaja tamo tonto tal taqatesogneb gaji nangi nam ateb Pita a tonto talq
di sosai. Nanggi degsi unsibqa tulan ulaugetosib are koba galognsib marogneb, “Pita a
gabitqo?” 19Onaqa Herot na aqa qaja tamo qudei nangi minjrej, “Ningi tonto talq gilsib Pita
osib boiy.” Degsi minjrnaqa nangi tonto talq gilsib Pita ga namonab ugeinjrej. Ugeinjrnaqa
olo puluosib aisib Herot minjeb, “Pita a tonto talq di sosai.” Degsib Herot minjnabqa a segi

gilsiq qaja tamo tonto tal taqatesoqneb qaji nangi nenemnjrnaga minjeb, “Pita a qabitqo
kiyo diiga qaliesai.” Nangidegsib Herot minjnabqga a na aqa qaja tamo qudeinangi minjrej,
“Narngi Pita geregere taqatosai deqa ningi na nangi flumib morerqab.” Osiqga bunugna Herot
aJudia sawa uratosiqa Sisaria qureq gilsiq di soqne;j.

Herot a moiyej

20 Herot a nami Tair qure ti Saidon qure ti nangi qa pirigugetej. Deqa tamo ungasari qure
aiyel dia soqneb gaji nangi koroosib mareb, “Iga tamo qudei garinnjrimqa nangi Sisaria
qureq aisib Herot aqa are latetqab. Yim aqga niriy) koboqas.” Nangi degsib marsib tamo
qudei qarinnjrnabga nangi aisib Herot aqa talq di brantosib tal taqato tamo aqa fiam Blastus
endegsib minjeb, “Ni na Herot minjim a odimga iga a ombla qairqom. Yim aqa pirig
koboqgas.” Sawa Kkalil Herot a taqatoqnej gaji nangoq dena Tair ti Saidon ti nangi na ingi
awaiyoqneb. Utru deqa nangi Herot aqa pirir) kobotgajga mareb. Onaqa Blastus a nango
anjam di qusiqa gilsiq Herot minjej.

21 Minjnaqga Herot a qusiqa odosiqa nangi koba na qairqajqa bati atej. Bati brantonaga
nangi koroonabga Herot a nangi anjam bei minjrqa osiqa mandor kokba nango wala gaigai
jigeqnub deqaji bei jigsiqa agqa awo jaram kobaq di awoosiq nafgi anjam minjroqne;j.
22 Minjregnaga tamo ungasari koroesoqneb qaji nangi aqa anjam di quoqnsib tular are-
boleboleinjrnaqga lelenosib marogneb, “Herot a mandam tamo sai. A dego qoteibei. Deqa a
anjam degsi mareqnu.” 23 Herot a Qotei bole aga fiam soqtosai. A aqa segi fiam soqtognsiqa
anjam marognej. Deqa Tamo Koba aqa lan angro bei urur aisiq Herot a ma uge yonaga aqa
bi ani ambli na uynab a moiye;j.

24Bati deqa Tamo Koba aqa anjam tular kobaognsiqa qure qure kalil keretognej.

25 Onaga Barnabas Sol wo nangi Jerusalem dia nango wau kobotosib olo puluga lagnsib
Jon aqa fiam bei Mak a osib koba na Antiok qureq gileb.

13

Antiok qureq di Kristen nangi na Barnabas Sol wo giltnjreb

1 Antiok dia Qotei aqa medabu o tamo nangi ti Qotei aga anjam plalto tamo nangi ti
Kristen nango ambleq di soqneb. Nango flam agiende. Bei Barnabas. Bei Simeon aqa
flam bei Niger. Bei Lusius. A Sairini gaji. Bei Manain. A nami Mandor Herot ombla tal
qujaiq di angro Kifiilala sosib boleeb. Bei Sol. 2 Nangi Tamo Koba a qa louoqnsib ingi ti
ya ti uratosib sonabqa Mondor Bole na nangi minjrej, “Ningi Barnabas Sol wo nangi aiyel
giltnjrsib qarinnjribqa nangi gilsib wau e na enjronum qaji di ojqab.” 3 Onaqa nangi ingi ti
ya ti uratosib pailyosib nango aiyel gateq di bar atsib qarinnjrnab gileb.

Saiprus nuiq di Barnabas Sol wo nanygi Yesus aqa anjam bole maroqneb

4 Mondor Bole na narngi aiyel qarinnjrnaq gilsib Selusia qureq di brantosib dia qoburg
bei gogetosib qobuy na gilsib Saiprus nuiq di branteb. 5 Brantosib Salamis qureq di
tiryosib dena narngi singa na walwelognsib Juda nango Qotei tal qudei miligiq gilognsib
Qotei aqa anjam minjre minjre lagneb. Jon aqa fiam bei Mak a nangi aiyel daurnjrsiq
aqaryainjroqne;j.

6 Nangi Saiprus nui aqga qure kalil keretosib Pafos qureq di branteb. Osib qure dia qufiam
tamo bei aqa fiam Barjisas iteb. A Juda tamo. A na tamo ungasari nangi gisa gisannjrognsiga
endegsi minjrognej, “E Qotei aga medabu o qaji tamo bole.” 7-8 Rom nango gate koba bei
aqa fiam Sergius Paulus a Pafos qureq di soqne;j. Barjisas a gaigai Sergius Paulus dauryosiq
lagnej. Sergius Paulus a qalie tamo kobaquja. A na Barnabas Sol wo nangi metnjrnaqa aqa
areq bosib Qotei aga anjam minjoqneb. Onaqa Barjisas (Grik anjam na aqa fiam Elimas)
a are qalej, “E na Barnabas Sol wo nango anjam gegentogngai. Sergius Paulus a Yesus qa
aqga areqalo singilato uge.” 910 Sol aqa fiam bei Pol. Mondor Bole a Pol aqa miligiq aisiq
singila yonaqa a na Elimas koqyosiq minjej, “Ni Satan aqa angro. Ni kumbra bole kalil
jeutosim lagnum. Ni gisan anjam marqajqa ino areqaloq di magejunu. Ni gisan) kumbra
yqajqga tulan singilaeqgnum. Ni Tamo Koba aqa anjam bole beltognsimga olo gisan anjam
segi mareqnum. Ino kumbra uge di ni uratqa keresai. 11 Deqa ni que. Endego Tamo Koba
aqa singila inoq aiyimqa ni namdamu getenmimga bati gargekoba yala ser) unqasai.” Degsi
minjnaqa aqa jamdamu ambruiyonaqga a sawa unga keresai. Deqa a na tamo qudei nangi
metnjrognsiqa endegsi minjroqnej, “Ningi ijo bar ojsib e gam osorbiy.” 12 Sergius Paulus
a Tamo Koba aqa singila di unsiqa Qotei aqa anjam Pol Barnabas wo nangi maroqneb qaji
di poiyonaqa tulan prugosiq Yesus qa aqa areqalo singilatej.

Pol a Pisidia sawaq di Qotei aqa anjam palontej
13 Onaqa tamo nanggi Pol dauryosib lagneb qaji nangi a koba na Pafos qure uratosib
gobuy na gilsib Pamfilia sawaq di brantosib Perga qureq di tiryeb. Tiryosib dia Jon Mak a

nangi uratnjrsiqa olo puluosiq Jerusalem aiyej. 1415 Onaga Pol Barnabas wo nangi Perga
qure uratosib singa na walwelosib Pisidia sawaq gilsib Antiok qureq di branteb. Brantosib
disonabqa yoribatiej. Deqa nangi Qotei tal miligiq gilsib awoonabga Juda gate kokba nangi
tigelosib Moses aqa dal anjam ti Qotei aga medabu o qaji tamo nango anjam ti sisiyoqneb.
Sisiyosib koboonaqa nangi na Pol Barnabas wo minjreb, “O gago was aiyel, ningi gagoq
bonub deqa tamo ungasari nango are singilatetnjrqajqa anjam bei sogqnim tigelosib mariy.”

16 Onaqa Pol a tigelosiqa aqa ban soqtonaqa tamo ungasari nangi kirionabga endegsi
minjrej, “O Israel ningi ti tamo ungasari kalil Qotei aqa sorgomq di unub qaji ningi ti ijo
anjam endi quiy. 17 Qotei a nami gago moma nangi giltnjrnaqa nangi Isip sawaq di tulag
gargekobaonabqa Qotei a singila na nangi jogsiqa Isip uratosib gileb. Gago moma narngi
di agi Israel. 18 Nangi gilsib wausau 40 wadau sawaq di sonabga Qotei a nafngo gulbe
goboiyetnjrognej. 19 Osiqa Kenan sawaq di qure kokba 7 padaltnjrsiqa nango mandam
pupoiyoqgnsiq gago moma nargi enjrognej. Qotei a nangi degnjroqnsiq bosi bosiq wausau
450 koboej. 20 Di koboonaqa Qotei a gago moma qudei nangi giltnjrsiga gate kokba atsiqa
singila enjreqnaqa singila dena nangi na Israel tamo urngasari nangi tagatnjrogneb. Degsib
yonab yonab Qotei aga medabu o gaji tamo Samuel aqa bati brante;j.

21“Onaqa Israel nangi na Samuel minjeb, ‘Ni na tamo bei giltimqa a gago mandor koba
sosim iga taqatgwas.” Degsib Samuel minjnabqa a na Kis aqa piri Sol giltonaqga a Israel
nango mandor koba soqnej. Sol a Benjamin aqa ley. A Israel nango mandor koba sonaqa
wausau 40 koboej. 22 Onaqa Qotei na Sol kobotosiqa olo Devit giltonaga a kamba Israel
nango mandor koba soqne;j. Qotei a Devit qa endegsi marej, ‘E Jesi aqa njiri Devit unonum,
aqa kumbra tularn boledamu. E Devit aga kumbra qa tular arearetbeqnu. E gqalieonum,
a ijo areqalo kalil dauryoqngas.’” 23 O ijo was ningi quiy. Qotei aga anjam bei a nami
marej qaji di a segi dauryosiqga Devit aqga ler) nangoq dena tamo bei giltosiqa qarinyonaq
Israel gagoq bej. Tamo di aqa fiam Yesus. A iga padalo sawaq na elenqajqa deqa Qotei na
garinyonaq bej.

24 “Yesus na aga wau utru atosaisonaga Jon a namogna bosiqa Israel nangi endegsi
minjrognej, ‘Ningi are bulyibga e na ningi yansngwai.” 25 Osiqa aga wau kobotqa osiqa olo
endegsi maroqnej, ‘Ningi e qa kiyersib mareqnub? E nami merngem, e Kristus sai. Kristus
a ijo qoreq na bqas. Aqa fiam kobaquja. E fiam saiqoji. E tamo lanaj. Deqa e na Kristus
kangalyqajqa e tamo bolesai.’ Jon a degsi maroqnej.

26 “0 Abraham aga moma ningi ti tamo kalil Qotei aqa sorgomq di unub qaji ningi ti ijo
anjam endi quiy. Ningi kalil ijo was. Qotei a iga padalo sawaq na elenqas anjam di a na
garinyonaq gagoq bej. 27 Tamo ungasari Jerusalem di unub qaji nango gate ti nangi na Yesus
qalib moiqajqa anjam qoseb. Di kiyaqa? Yesus a bole Kristus di nangi poinjrosai deqa.
Qotei aga medabu o tamo nango anjam yori bati gaigai sisiyeqnub qgaji di aga damu dego
nangi poinjrosai. Utru deqa narngi na Yesus qalib moigajga anjam qoseb. Nango kumbra
dena nargi Qotei aqa medabu o tamo nango anjam keretosib yeb. 28 Nangi Yesus aqa une
beibabtosai. Nangi a moiyotqajqa utru saiqoji. Deqa nangilanaaqga jejamug di une qamsib
Pailat minjeb, ‘Yesus a une ti deqa ni a namburbasq di gaint.” Degsib minjnabqa a na Yesus
osiq gaja tamo nango bangq di atnaga nangi a qalnab moiyej. 29 Anjam kalil Qotei aqa
medabu o tamo nangi nami nengrenyeb qaji di Juda nangi keretosib yosib agi Yesus qalsib
moiyoteb. Moiyotosib njamburbasq dena osib subq ateb. 30-31 Onaqa Qotei na olo Yesus subq
na tigeltonaqa a tigelosiqa tamo nangi nami a ombla Galili sawa uratosib Jerusalem aiyeb
gajinango namdamugq di bati gargekoba branteqnaqa narngi unoqneb. Deqa bini nangi Yesus
ga anjam saoqnsib lagnabqa Juda tamo ungasari kalil nangi queqnub.

32 “Nami Qotei na gago moma nangi anjam bole endegsi minjrej, ‘E na Kristus qarinyit
bosim tamo ungasari nangi elenqas.’ Qotei aqa anjam bole di bini aqo Barnabas wo na
ningi merngeqnum. 33 Qotei na anjam bole di aga damu babtqga osiq deqa Yesus olo subqg
na tigeltej. Gago moma nango ler) agi iga. Deqa Yesus a gagoq bej. Devit a nami louga buk
miligiq di Yesus qa endegsi nengrenye;j,

‘Niijo angro bole.

Bini e ni nambabtmonum.’

Devit a lou namba 2q di anjam di nengrenyej. 3¢ Bunugna Yesus a moinaqa Qotei na subq
na tigeltej deqa Yesus a olo moiqasai. Aqa jejamu subq di qusaqasai dego. Agi Qotei a nami
marej, ‘EnamiDevit boletem dego kere e ningi boletngwai. Ebole merngonum.” 35Deqa ningi
quiy. Nami Devit a Qotei minjej, ‘Ni ino segi angro bolequja ni na giltem qaji aqa jejamu
subq di uratim qusaqasai.’ Devit a degsi Qotei minjsiga louqa buk miligiq di nengrenye;.
36 Ningi qalie, Devit a mandamg di sosiga a Qotei aga areqalo dauryoqnej. A moinaga aqa
jejamu subq ateb. Aqa moma narngi nami subq ateleneb a dego degsib subq ateb. Onaqa
aqajejamu subq di qusaej. 37 Ariya tamo Qotei na subq na tigeltej qaji aqa jejamu qusaosai.
Tamo di agi Yesus. 38 O ijo was, ningi endegsi poingem. Yesus qujai di aga fiam na Qotei a

nungo une kobotetngwas. E Yesus qujai deqa anjam plaltognsim ningi merngeqnum. 39 Ningi
Moses aqa dal anjam daurygab gam dena Qotei a nungo une kobotetrgwasai. A ningi tamo
bole qa merngwasai dego. Tamo urgasari Yesus qa nafngo areqalo singilateqnub qaji nangi segi
Qotei na une kobotetnjrognsiq nangi tamo bole qa minjreqnu. 49 Deqa ningi geregere nam
atogniy. Qotei aga medabu o tamo nafngo anjam narngi nami marogneb qaji di aqa damu
nungoq bo uge. Agi nangi endegsib marogneb, 41 ‘O ijo anjam misilinyo qaji tamo, nungo
bati qa e na manwa bei babtitqa ningi di unsib tulan prugwab. Tamo bei na manwa deqa
saingwas di ningi bole ga marqgasai. Deqa ningi padalougetqgab.” ” Pol a anjam degsi mare;j.

42 Onaqa lou koboonaqga Pol Barnabas wo nangi Qotei talq dena ogqedonabga tamo
ungasari nangi na minjreb, “Yori bati bei ningi bosib anjam deqaji olo mergibqa iga
quqwom.” 43 Tamo ungasari nangi jaraiyeqnabqga narngo ambleq di Juda gargekoba narggi
na Pol Barnabas wo nangi daurnjreb. Sawa bei bei qgaji qudei nami Qotei aqa sorgomq
di sqa marsib Juda nango miligiq aiyeb qaji nangi dego Pol Barnabas wo nangi daurnjreb.
Deqa nangi aiyel na narngo are singilatetnjrognsib endegsib minjrogneb, “Qotei a ningi ga are
boleiyeqnu aqa kumbra di ningi geregere ojesoqniy.”

44 Onaqa yori bati bei tamo ungasari kalil Antiok qureq di sogneb gaji nangi Qotei
aqa anjam quqwa marsibqa bosib Qotei talq di koroeb. 45 Onaga Juda nargi na nangi
unjrsib are ugeinjrej. Deqa Pol a anjam mareqnaga nangi na aga anjam gegentoqnsib
a misilinyoqneb. 46 Yeqnab Pol Barnabas wo nangi na Juda nangi singila na endegsib
minjreb, “Qotei na aqo Barnabas wo garingosiq mergej, ‘Ningi namoqna Juda nangi segi
ijo anjam minjroqniy.” Mergej deqa iga bosim Qotei aqa anjam ningi Juda segi namogqna
merngeqnum. Merngegqnamga ningi na gago anjam gotranyeqnub. Nurgo kumbra dena ningi
nungo segi jejamug di une atognsib ningi nambile gaigai sqajqa gam urateqnub. Deqa ningi
quiy. Bini aqo aiyel ningi uratngsimga sawa bei bei qaji nangoq gilognsim Qotei aqa anjam
nangi minjrogngom. 47 Iga degyqom. Di kiyaqa? Tamo Koba a nami iga endegsi mergej, ‘E
ni gqarinmitqa ni puloy bul sosim sawa bei bei qaji nangoq gilognqam. Gilognsim lan utru
golgeq di tamo ungasari nangi ijo anjam minjrognim e na nangi eleyqai.” ”

48 Onaga sawa bei bei gaji nangi Pol aqa anjam di qusibga tulay areboleboleinjrnaqa
Tamo Koba aga anjam biniyogneb. Deqa qure dia tamo ungasari Qotei na nami nambile
gaigai sqajqa giltnjrej gaji nangi Yesus qa nango areqalo singilateb. 49 Bati deqa Tamo Koba
aqa anjam tularn) kobaosiqa sawa di keretej. 50 Onaqa Juda nangi Pol Barnabas wo nangi
ga tulan minjin oqetnjrnaqa una kokba qudei Qotei qa louogneb qaji nangi ti qure deqa
gate kokba ti nango are ugetetnjreb. Are ugetetnjrnabga nangi tigelosib Pol Barnabas wo
nangi ugeugeinjrsib nangi aiyel qure dia sqajqa singila na saidnjrsib winjrnab jaraiyeb.
51Deqa nangi aiyel nango singa tumbrum butuyosib qure di urateb. Juda nangi nango segi
une qalieqajqa deqa nangi aiyel kumbra di yeb. Yosib Aikoniam qureq aiyeb. 52 Bati deqa
Antiok qureq di Mondor Bole a tamo urngasari Yesus qa nango areqalo singilateb qaji nango
are miligiq aiyoqnsiqa nangi singilatnjreqnaqa nangi tular areboleboleinjroqne;j.

14

Pol Barnabas wo nangi Aikoniam qureq di

Qotei aqa anjam palontoqneb

1Pol Barnabas wo nargi Aikoniam dia Juda nango Qotei tal miligiq gileb. Gilnabga
tamo unygasari nangi koroesonabqa tigelosib Qotei aqa anjam palontosib minjroqneb.
Minjreqnabga nango aiyel anjam dena tamo ungasari tular gargekoba Juda ti Grik ti are
gametnjrnaqa nangi Yesus ga nango areqalo singilateb. 2 Onaqa Juda qudei naggi Pol
Barnabas wo nango anjam quqwa uratosib Grik qudei nango are ugetetnjrnabqga nangi
Yesus aqa tamo urngasari nangi gqa ugeosib misilinnjrogneb. 3 Deqa nangi aiyel Aikoniam
qureq di sokobaiyosib Tamo Koba a tamo ungasari nangi qa are boleiyeqnu anjam di mare
mare lagneb. Nangi aiyel ulaosai. Tamo Koba a na nangi aiyel singila enjreqnaqa nangi
manwa gargekoba yoqneb. Yeqnabga tamo ungasari gargekoba nangi manwa di unognsib
endegsi poinjrognej, “Bole, nango aiyel anjam di Qotei aga anjam.” 4 Onaqa qure dia tamo
ungasari nangi poelenosib qudei nangi Juda nangi daurnjrsib olo qudei nangi Pol Barnabas
wo nangi daurnjreb. 5 Deqa Grik qudei ti Juda qudei ti nango gate nangi ti endegsib are
qaleb, “Iga na nangi aiyel ugeugeinjrsim menin na fiumsim moiyotnjrqom.”

60naga nango areqalo di Pol Barnabas wo nangi qalieosib jaraiyosib Likonia sawa nango
qure aiyel Listra ti Derbe ti deq aiyeb. Aisib sawa bei jojom di dego branteb. 7 Brantosib
dia Yesus aqa anjam bole mare mare lagneb.

Pol Barnabas wo nangi Likonia sawagq di Yesus aqa anjam bole maroqneb
8 Listra qureq di tamo bei ai miligiq na singa qandamo nambabej qaji a sogqnej. A nami
walwelosaioqnej. Aqa singa singila saiqoji. Awogaigaisoqnej. 9 Bati deqa Pol a Qotei aga

anjam palonteqnaqga tamo di a quognej. Onaga Pol na tamo di koqyosiqa aqa areqalo unej
aqa areqalo qujai Qotei na a boletbga kere. 10 Degsi unsiq deqa tamo di metosiq minjej, “Ni
tigelosim walwel.” Minjnaqa a tigeloqujatosiq walwelej.

11 Pol a kumbra di yonaga tamo ungasari tulan gargekoba nangi unsibga nango segi
Likonia anjam na lelenoqnsib maroqneb, “Ningi uniy. Gago qotei nafngi tamo bulyosib
gagoq bonub.” 12 Nangi degsib lelenoqnsib Barnabas minjeb, “Ni gago qotei Sus.” Pol a
Qotei agqa anjam plaltognej deqa nangi a minjeb, “Ni gago qotei Hermes.” 13 Qure polomq
di nango qotei Sus aqa atra tal sognej. Deqa atra tamo a makau qudei osiq jam so na
walatnjrsiqa Pol Barnabas wo nangi aiyel atrainjrqa marsiqa tamo urgasari gargekoba
jogsiq nangi koba na qure polomq gileb.

14 Onaqga Yesus aqa anjam maro tamo aiyel Barnabas Pol wo nangi deqa qusibga are
tulagn gulbeinjrnaqa nango segi gara bumbrangyosib gurgur ti tamo urngasari nango ambleq
aisib lelenosib minjreb, 15 “O tamo ungasari, ningi kiyaqa kumbra endi yeqnub? Aqo aiyel
mandam tamo, ningi ti kere. Aqo aiyel na Yesus Kristus aga anjam bole ningi merngeqnum.
Di kiyaqa? Ningi are bulyosib gisar qotei kalil endi torei uratnjrsib Qotei nambile so qaji
a qa nuygo areqalo singilatqajqa deqa. Qotei agi a na lay ti mandam ti yuwal ti ingi ingi
kalil ti gereiyej. 16 Bole, nami Qotei na sawa bei bei gaji nangi uratnjreqnaqa nangi nango
segi areqalo dauryoqnsib lagneb. 17 Bati deqa Qotei a ningi qa uliosaioqnej. Ningi a qa
qalieqajga deqa a bati gaigai ningi geregereingoqnej. A lar goge na awa engeqnaqa ingi uyo
kalil aqa bati qa melieqnaga ningi uyoqnsib areboleboleingoqne;j.” 18 Onaga tamo ungasari
nangi Pol Barnabas wo nango anjam di qusib quosaibulosib olo minjreb, “Ningi gago qotei.”
Degsib minjroqnsib nangi aiyel atrainjrqajqa tular singilaeqnab nangi na saidnjrogneb.

190naqa Juda tamo qudei nangi Antiok dena ti Aikoniam dena ti walwelosib Listra qureq
bosib dia tamo ungasari nango are ugetetnjrnabga nangi tigelosib Pol menin na qaleb.
Osib a girinyosib gilsib qure qalaq di ateb. Nangi are galeb, “A moiqo.” 20 Onaqa tamo
ungasari Yesus qa nango areqalo singilateb qaji nangi Pol aqa areq gilsib Pol a mandamq
di peiesonaq a kainyesonabqa tigelosiqa olo qure miligiq gilej. Nebeonaqa a Barnabas osiqa
ombla walwelosib Derbe qureq aiyeb.

Pol Barnabas wo nangi na Kristen nangi singilatnjreb

21 Nangi aiyel Derbe qureq aisib dia Yesus aga anjam bole plalteqnabqa tamo ungasari
gargekoba nangi Yesus dauryoqneb. Onaqa bunugna nangi aiyel olo puluosib qure kalil
nangi nami lagneb qaji deq olo gilogneb. Listra qure ti Aikoniam qure ti Antiok qure ti
deq gilogneb. 22 Nangi aiyel degsib gilognsibga tamo ungasari nami Yesus dauryoqneb
gaji nangi singilatnjrognsib minjrogneb, “Ningi Yesus qa nurngo areqalo singilatognsib soqniy.
Ningi gulbe gargekoba itelenqab di ungum. Gulbe di nungoq bognibga Qotei a nungo
Mandor Koba sosim ningi tagatygwas.” 23 Qure kalilq di nangi aiyel na Kristen gate
atelenoqneb. Osib ingiti ya ti uratognsib Kristen gate nangi qa pailyoqneb. Osib nangijoqsib
Tamo Koba agi nami a qa nango areqalo singilateb qaji aqa banq di atogneb.

Pol Barnabas wo nangi olo Antiok qureq aiyeb

24Bunuqna Barnabas Pol wo narngi aiyel Pisidia sawa amble potosib walwelosib Pamfilia
sawaq di branteb. 25 Brantosib Perga qureq aisib dia Yesus aqa anjam palontognsib
minjroqneb. Dena tigelosib Atalia qureq aiyeb. 26 Aisib dena qobur) gogetosib aisib Antiok
qure agi nami nangi dena tigelosib walweleb gaji di olo branteb. Dia nami Kristen nangi
koroosib nangi aiyel qa pailyosib qarinnjrnab gileb. Qotei a nangi aiyel qa are boleiyim
narngi aiyel singila na wauoqnqgajqa deqa pailyeb. Ariya nangi aiyel wau di kobotosib qure
deq olo aiyeb. 27 Aisib Kristen nangi koroinjrsibga wau kalil Qotei a nango bar na yoqne;j
gaji deqa nangi sainjrogneb. Sainjrognsib endegsib minjrogneb, “Qotei na sawa bei bei
qajinangi dego gam waqtetnjreqnaqga nangi Yesus ga narngo areqalo singilateqnub.” 28 Nangi
aiyel Antiok qureq di tamo ungasari Yesus dauryoqneb qaji nangi koba na sokobaiyeb.

15

Kristen nanygi Jerusalem di koroeb

1Bati bei tamo qudei nangi Judia sawaq dena walwelosib Antiok qureq gilsib dia Kristen
nangi endegsib minjreb, “Ningi Moses aqa dal anjam dauryosib muluy uniy. Yimqa Qotei
a ningi elenqas. Ningi mulur unqasai di Qotei a ningi elenqasai.” 2 Degsib minjrnabga Pol
Barnabas wo nangi qusibqa tamo nangi di nirintnjrsib nangi ti anjam na qotogneb. Onaga
Kristen kalil nangi koroosib anjam endegsib kereteb, “Iga na Pol Barnabas wo Yesus aqa
tamo qudei ti nangi qarinnjrim Jerusalem aiqab. Aisib dia Yesus aqa anjam maro tamo
nango gate nargi ti koba na anjam di gereiyqab.”

3Nangi degsib anjam keretosib nangi qarignjrnab aiyeb. Naggi aiyogqnsibqa Fonisia sawa
ti Samaria sawa ti dia Yesus aqa tamo ungasari nangi itnjrognsibqa endegsib minjrogneb,

“Qotei na sawa bei bei qaji nangi dego are bulyetnjreqnu.” Degsib minjreqnab nangi kalil
quoqnsib tulay areboleboleinjrogne;j.

4 Nangi aisib Jerusalem di brantonabga Yesus aqa anjam maro tamo nangi ti Kristen
kalil ti nango gate ti nafngi na minjreb, “Ningi kere bonub.” Onaqga Pol Barnabas wo nangi
tigelosib wau kalil Qotei a nango ban na yoqnej qaji deqa nangi sainjreb. 5 Sainjrnabqa
Farisi tamo qudei Yesus qa nango areqalo singilateb qaji nangi qusibga tigelosib mareb,
“Sawa bei bei qaji nangi gago miligiq aiqa osibga narngi mati mulur unsib Moses aqa dal
anjam dauryqab di kere.”

6-7 Nangi degsib marnabga Yesus aga anjam maro tamo nangi ti Kristen gate nangi
ti anjam di gereiyqa koroeb. Koroosib anjam gargekoba marelenogneb. Onaqa Pita a
tigelosiqa nangi endegsi minjrej, “O ijo was kalil ningi qalie, Qotei a nami nungo ambleq
dena e giltbej. E na sawa bei bei gaji nangi Yesus aga anjam bole minjrognitqa nangi
quognsib Yesus ga nango areqalo singilatqajqga deqa giltbej. 8 Qotei a tamo kalil nango
areqalo qalie. A na aga Mondor Bole nami iga egej dego kere sawa bei bei qaji nangi
enjreqnu. Aga kumbra dena a na iga osorgeqnu, a na sawa beibei qaji nangi dego elenqajqa
are qaleqnu. 9 Qotei a gam bei na iga Juda elerjognsiq olo gam bei na sawa bei bei gaji nangi
elenosaieqnu. Nanggi Yesus ga narngo areqalo singilateqnub gam dena qujai Qotei na nafngo
are miligi yansetnjreqnu. 10 Deqa ningi kiyaqa tamo ungasari Yesus dauryeqnub qaji nangi
gulbe koba enjreqnub? Nungo kumbra dena ningi Qotei aqa areqalo ugeteteqnub. Gulbe
di nami gago moma nangi qoboiyqa keresai. Bini iga dego qoboiyqa keresai. 11Iga endegsi
poigeqgnu, Tamo Koba Yesus a iga ti sawa bei bei qaji nangi qa ti are boleiyeqnu kumbra
dena qujai Qotei na iga kalil elenjeqnu.”

12 pita a nafngi degsi minjrnaqa narngi kalil aga anjam di qusibga nangi mequmesoqneb.
Onaqa Barnabas Pol wo nangi kamba tigelosib Qotei na nami nangi aiyel singilatnjreqnaga
nangi sawa bei bei qaji nango ambleq di manwa gargekoba yoqgneb deqa nangi sainjrnab
queb.

13 Sainjrsib koboonaqa Jems a kamba tigelosiqa marej, “O ijo was, ningi e na anjam bei
merngit quiy. 14 Saimon a mergwo, ‘Qotei a sawa bei bei gaji nango ambleq dena aqa segi
tamo urgasari nangi elenqa osiq giltnjrej.” 15 Saimon aga anjam de ti Qotei aga medabu o
gajitamo nango anjam ti utru qujai. Agi Qotei aqa medabu o qaji tamo beia anjam endegsi
nengrenyej, 16 ‘Tamo Koba a marqo, “Bunugna e olo bosiy Devit aqa tal ulonej gaji di olo
tigeltqai. Tal aqa ingi ingi kalil ugeeleneb qaji di dego bunuj atelenqai. 17 Amqga sawa bei
bei qgaji nangi e ithqa maroqnsib ijoq bogngab. E na nangi giltnjritqa nangi ijo segi tamo
upgasari sqab.” 18 Tamo Koba aqa anjam di a nami babtej agi bini olo babtognsiq mareqnu.’

19 “Deqa ijo was, e ijo areqalo endegsi merngwai. Sawa bei bei qaji nangi are buly-
oqnsib Qotei agaq boqgnibqa iga nangi gulbe bei enjrqasai. 20Iga anjam truquyala segi
nengrenyosim nangoq qarinyqom. Anjam agiende. ‘Ningi gisan qotei atrainjro qaji ingi
uyoqgnaib. Ningi sambala kumbra yoqnaib. Wagme sil na kakro tontnjrnab moreneb qaji
diningi uyoqnaib. Wagme le ti dego uyoqnaib.’ Iga anjam truquyala di segi nengrenyosim
sawa bei bei qaji nangoq qarinyqom. 211ga qalie, nami koba Juda nangi Moses aqa dal anjam
qure qureq di palontogneb agi bini palontognsib unub. Yori bati gaigai nafngi nango Qotei
tal kalil miligiq di Moses aqga dal anjam sisiyeqnub.”

Kristen nangi anjam nengrenyosib
sawa bei bei qaji nangoq qarinyeb

22 Jems a anjam degsi marnaqa Yesus aga anjam maro tamo nargi ti Yesus aqa tamo
ungasari kalil ti nango gate ti nango ambleq dena tamo aiyel giltnjreb. Tamo aiyel di
garinnjrib Pol Barnabas wo nangi daurnjrsib Antiok qureq gilqajqa deqa giltnjreb. Tamo
aiyel giltnjreb qaji nango fiam Judas aqa fiam bei Barsabas nangi Sailas wo. Nangi aiyel
Kristen gate soqneb. 23 Narngi qarinnjrqa osibqa anjam truquyala endegsib nengrenyosib
nango bangq di ateb,

“O was ningi kaiye. Iga Yesus aga anjam maro tamo iga ti Kristen gate ti anjam endi
nengrenyosim nungoq qarinyonum. Ningi Antiok qure ti Siria sawa ti Silisia sawa ti di unub.
Ningi sawa bei bei gaji. 24Iga nami quem, tamo qudei nangi gago ambleq na tigelosib
nungoq gilsib nango segi areqalo na anjam bei merngeb. Merngsib anjam dena nungo
areqalo nifiaqyetrygeb. Tamo narggi di iga na qarinnjrosai. 25 Deqa iga kalil koroosim areqalo
qujaitosim tamo aiyel giltnjrsimga nungoq qarinnjronum. Nango fiam Judas Sailas wo. Iga
na nangi ti gago Kristen was bole aiyel Barnabas Pol wo nangi ti nungoq qarinnjronum.
26 Barnabas Pol wo nargi gago Tamo Koba Yesus Kristus aqa fiam sifjgila na ojsib waueqnub.
Jeu tamo narngi na nangi aiyel fiumib morenqajqa mareqnab nangi ulaosaieqnub. 27 Deqa
iga nangi aiyel Judas Sailas wo koba na nungoq qarinnjronum. Judas Sailas wo naggi na
gago anjam nengrenyonum daji endi ningi olo merngib quqwab. 28 O was ningi quiy. Iga

Mondor Bole ombla areqalo qujaitosim anjam endi qosonum. Ningi gago anjam truquyala
endi segi qusib dauryqab di kereqas. Iga ningi gulbe koba engwasai. Gago anjam truquyala
agiende. 29 Ningi gisar) qotei atrainjro qaji ingi uyognaib. Wagme lery ti uyoqnaib. Wagme
sil na kakro tontnjrnab morerneb qaji di uyognaib. Sambala kumbra dego yoqnaib. Ningi
kumbra di segi dauryqab di ningi geregere sqab. Koboqo.” Yesus aqa tamo ungasari nangi
anjam di nengrenyeb.

30 Nengrenyosib tamo qolqe nango barnq di atsib nangi gqarignjrnab gileb. Gilsib Antiok di
brantosib Yesus aga tamo ungasari nangi koroinjrsibqa anjam nergrenyeb qaji di enjreb.
310naqa nangi kalil anjam di sisiyosib anjam dena nango are singilatetnjrnaqa nangi tulag
areboleboleinjrej. 32 Judas Sailas wo nangi Qotei aqa medabu o gaji tamo soqneb deqa
narngi aiyel anjam olekoba Yesus aga tamo ungasari nangi minjrnab qunabga anjam dena
nango are singilatetnjrej. 33-34 Nangi aiyel bati qudei Antiok di sonabga bunugna Yesus
aqa tamo ungasari nangi na minjreb, “O gago was aiyel ningi olo aiyiy.” Degsib minjrsib
garinnjrnabqa nangi aisib Yesus aqa anjam maro tamo Jerusalem di soqneb gaji nafngoq di
olo branteb. 35 Onaqa Pol Barnabas wo nangi Antiok di sosibga Kristen qudei ti koba na
wauoqnsibga Tamo Koba aga anjam plaltognsib tamo ungasari nangi minjrogneb.

Pol Barnabas wo nangi nirinkobaosib poeb

36 Onaqa bati bei Pol na Barnabas minjej, “Aqo aiyel nami qure qureq di Tamo Koba
aqa anjam palontognem qaji deq olo gilsimqa Yesus aqa tamo ungasari nangi unjrqom.
Nangi kiyersib unub kiyo di unjrqom.” 37 Onaqa Barnabas na Pol minjej, “Di kere. Iga
Jon olo osim koba na gilgom.” Jon aqa fiam bei Mak. 38 Onaqa Pol a singila na Barnabas
saidyoqnej, “Eo. Mak a nami iga koba na wauqa gilnamqa Pamfilia sawaq di a na iga
uratgosiq Jerusalem aiyej deqaiga a olo osi gilqasai.” 39 Pol na Barnabas degsi saidyeqnaqa
nangi aiyel anjam titosib pirinkobaosib poeb. Deqa Barnabas a Mak osiqa qobur na Saiprus
nuig gileb. 40 Ariya Pol a Sailas osiqa ombla gilqa lagnabqa Yesus aga tamo ungasari nangi
na minjreb, “Tamo Koba a ningi qa are boleiyeme.” Osib narngi aiyel qarinnjrnab gileb.
41 Narggi aiyel gilsib Siria sawa ti Silisia sawa ti ambleq na walwelognsibga qure qureq di
brantognsibga Kristen nangi itnjrognsib Qotei aqa anjam minjrognsib singilatnjrogneb.

16

Timoti a Pol dauryej

1 0Onaga bati bei Pol a walwelosiq Derbe qureq di brantej. Dena tigelosiq Listra qureq
gilej. Dia tamo bei sognej aqa fiam Timoti. A Yesus dauryoqnej qaji. Aqa ai a Juda una. A
Yesus ga aqa areqalo singilatej qaji. Timoti aga abu a Grik tamo. 2 Listra qure ti Aikoniam
qure ti dia Yesus aqa tamo ungasari nangi marogneb, “Timoti a tamo bolequja.” 3 Sawa
dia Juda nangi qalieeb, Timoti aqa abu a Grik tamo. Deqa Pol a Timoti osiqa a ombla
wauga marsiqa mulur) waiyej. 4 Bati bei nangi aiyel Sailas koba na gilsib qure qureq di
walwelogneb. Walwelognsibga Jerusalem dia anjam qoseb qaji di Kristen nangi qusib
dauryqajga deqa minjrognsib lagneb. Anjam di Yesus aqa anjam maro tamo nango gate
nangi ti qoseb. 3 Bati deqa Qotei na tamo ungasari Yesus qa nango areqalo singilateb qaji
nangi singilatnjrognej. Bati gaigai tamo ungasari gargekoba are bulyoqnsib Kristen nango
miligiq aiyeqnab nangi tulan kobaogneb.

Pol a neio bulosiqa Masedonia tamo bei unej

6 Bati bei Pol na Sailas na Timoti na nangi qalub walwelosib Frigia sawa ti Galesia sawa
ti dia Qotei aqa anjam mare mare gilogneb. Nangi Esia sawaq di Yesus aga anjam marqa
lagnabga Mondor Bole na nangi saidnjrej. 7-® Deqa nangi walwelosib Misia sawaq di
branteb. Dena Bitinia sawaq gilqa lagnabqga Yesus aqa Mondor na nangi olo saidnjrnaqa
nangi Misia sawa amble potosib sumsib torei Troas qureq di branteb. 9 Naygi Troas di
sosibqa qolo Pol a neio bulosiqa Masedonia tamo bei unej. Masedonia tamo di a Pol aqga
ulatamuq di tigelosiq minjej, “Ni Masedonia bosim iga agaryaige.” 10 Pol a njeio degsi unej
deqa iga tigelosim Masedonia sawaq sumem. Iga endegsi poigej, “Qotei na iga metgwo
deqa iga Masedonia sawaq di tamo ungasari nafngi Yesus aqa anjam bole minjrognqom.”

Lidia a Yesus qa aqa areqalo singilatej

110naqa iga Troas qureq dena qobur gogetosim Samotres nui tinyosim sumem. Sumsim
nui di bunyosim nebeonaga Neapolis qureq di tiryem. 12 Dena iga singa na walwelosim
Filipai qureq di brantem. Qure di nami Rom nangi bosib awoeb qgaji. Qure di Masedonia
nango qure kobaquja. Iga sumsim bati gargekoba yala qure dia sognem. 13 Onaga Juda
nango yori bationaqa iga qure polomq aisim ya qala beiq di brantem. Iga are galem,
“Ya qalaq di Juda nango pailyo sawa unu kiyo?” Degosim aiyem. Aisim ungasari qudei
dia koroesonab nangi itnjrsimqga narngi koba na awoosim Qotei aga anjam minjrognem.

14 Nango ambleq di una bei soqnej aqa fiam Lidia. A gara lent oqnsiq qarinyeqnaga tamo
nangi na awaiyoqneb. Di aqa silali wau. Aqa qure utru Taiataira. A Qotei qa louoqnej qaji.
Aya qalaq di sonaqa Qotei na aqa areqalo waqtetonaqa a Pol aga anjam qusiq poiyonaqa
are bulyej. 15 Deqa tamo ungasari Lidia aqa talq di soqneb qaji nangi Lidia a ti yanso eb.
Onaqa Lidia na iga mergej, “E Tamo Koba a ga ijo areqalo singilatonum ningi bole edegosib
bosib jjo talq endi iga koba na sqom.” Lidia a tular singilaej deqa iga aqa talq di a koba na
sognem.

Filipai qureq di Pol Sailas wo nangi tonto talq di breinjreb

16 Onaqa bati bei iga olo pailyo sawaq aiyeqnamga kangal una bei bosiqa gamq di iga
itgej. Una di a mondor uge ti sognej. Mondor uge dena kumbra bunuqna brantelenqas
gaji di ubtosiq minjeqnaqa a kamba tamo qudei nafngi minjrogqnej. Minjreqnaqa nangi
quoqnsib silali koba yeqnab osi gilognsiqa aga tamo kokba nango barqdi atoqne;j. 17Iga Pol
koba na aiyeqnamga una di a iga daurgoqnsiqa tulay lelenognsiqa maroqnej, “Tamo nangi
di Qotei Goge Koba aga wau tamo. Nangi anjam palontoqnsib Qotei a ningi padalo sawaq
na elenqajqa gam osorngeqnub.” 18 Bati gargekoba una dena anjam degsi maroqnsiq iga
daurgoqnej. Deqa bati bei Pol a una deqa minjin) ognaqa bulosiqa mondor uge di minjej, “E
Yesus Kristus aga fiam na ni mermonum, ni uja di uratosim ular.” Degsi minjnaga mondor
uge dena una di uratosiq ulane;j.

19-20 Pol a kumbra degyej deqa una di aqa tamo kokba nangi silali oqajga gam saiinjre;j.
Gam sainjrnaqa di unsibga Pol Sailas wo nangi ojsib koro sawaq joqsib gilsib Rom gate
nango ulatamugq di tigeltnjreb. Tigeltnjrsibga Rom gate nangi endegsib minjreb, “Tamo
aiyel nangi dena iga tamo ungasari qure endia unum qaji gulbe koba egeqnub. Nangi aiyel
Juda tamo. 21 Naggi aiyel kumbra osorgeqnub qaji di iga Rom tamo na dauryqajqa getento
koba.” 22 Onaqga tamo urngasari kalil qure dia sogneb gaji nangi anjam di qusibqa Pol Sailas
wo nango jejamuq di une qametnjrogneb. Onaga Rom gate nangi na nangi aiyel ojsib
gaja tamo nango barnq di ateb. Atnabga nangi na osib gara bumbranyetnjrsib bu toqor
na kumbainnjreb. 23 Nangi kumbainnjro gargekobatosib tonto talq di breinjrsib tonto tal
tagato tamo a minjeb, “Ni na nangi aiyel singila na tontnjrsim geregere taqatnjresogne.”
24 Degsib minjnabqa a nangi aiyel jogsiqa tonto tal miligiq di warum beiq di breinjrsiq
namtar) kobaquja na naggo singa gitantetnjrej.

25 Onaqa qolo jige Pol Sailas wo nangi tonto tal miligiq di Qotei pailyoqnsib loueqnabga
tamo nanggi tonto talq di sogqneb qaji nangi quogneb. 26 Bati qujai deqa mimir koba
dosiqa singila na tonto tal renginyonaqa siranme kalil wageleneb. Sil kokba kalil tamo nangi
tontnjreb gaji di pambloneleneb. 27-28 Onaqa tonto tal tagato tamo a tigelosiqa nam atej di
siranme kalil waqelenesonaq unej. Deqa a are galej, “Tonto tamo kalil nangi jaraiyonub.”
Degsi are qalsiqa aqa serie osiq aqa segi jejamu galqa yonaqga Pol a maosiq minjej, “Ni ino
segi jejamu qalaim. Iga kalil endi unum. Iga jaraiyosai.” 29-30 Pol a degsi tonto tal tagato
tamo di minjnaqa a na qaja tamo qudei nangi metnjrnaq warnal osi bonab warum suwane;.
Onaqga a tularn ulaugetosiq gindagindanosiq urur ti warum miligiq gilsiq Pol Sailas wo
nango singaq di nam quosiq neiej. Dena tigelosiqa nangi aiyel joqsiq ogedosiq nenemnjrej,
“O tamo kokba aiyel, e kumbra kiye yitga Qotei na e oqas?”

31 0naqa nangi aiyel na minjeb, “Ni Tamo Koba Yesus qa ino areqalo singilatime. Yimga
Qotei na ni ti tamo ungasari kalil ni ombla tal qujaiq di unub qaji nangi ti elenqas.” 32 Degsi
minjsibgqa Tamo Koba aqa anjam plalteqnabqa a quognej. Tamo ungasari kalil a ombla
tal qujaiq di sogqneb qaji nangi dego quogneb. 33 Onaga qolo deqa tonto tal tagqato tamo
ana nangi aiyel yu qosetnjrsiqa tamo urgasari kalil a ombla tal qujaiq di soqneb qaji nangi
koba na yanso eb. 34Onaqa a na nangi aiyel joqsiqa aqa talq gilsib dia ingi anainjrej. Tamo
ungasari kalil a ombla tal qujaiq di sogneb qaji nangi a ti tulay areboleboleinjrej. Dikiyaqa?
Nangi are bulyosib Qotei ga nango areqalo singilateb deqa.

35 Ariya nebeonaga Rom gate nangi na gaja tamo qudei nangi qarinnjrnab aisib tonto tal
taqato tamo di minjeb, “Ni na tamo aiyel di ogeq atim nangi sumeb.” 36 Onaqa a nango
anjam di qusiqa Pol minjej, “Rom gate nangi na gaja tamo qudei garinnjronub bosib e
endegsib merbonub, ‘Ni na nangi aiyel oqeq atim nangi sumeb.” Nangi e degsib merbonub.
Deqa ningi aiyel are lawo sumiy.” 37 Onaqa Pol a anjam di qusiqa gaja tamo nangi minjrej,
“Aqo aiyel Rom tamo. Gate nafgi na gago une bole babtosai. Narngi aqo aiyel lana ojsib
tamo ungasari nango namdamugq di kumbaingosib tonto talq endi waigeb. Bini nangi lumu na
iga olo ogeq atib sumqajqa maronub. Deqa iga sumgasai. Nangi segi bosib iga tonto talq
endena ogeq atib sumqom.”

38 Onaga gaja tamo nangi olo gilsib Rom gate nangi Pol aga anjam di minjrnabqa qusib
ulaeb. Di kiyaga? Pol Sailas wo nafgi Rom tamo deqa. 39 Deqa Rom gate nangi Pol Sailas
wo nargo are latetnjrqa marsibga tonto talq aisib minjreb, “Bole, iga grotonum.” Degsib

minjrsibga siran) waqtetnjrsib joqsib oqedeb. Ogedosib nangi aiyel minjreb, “Ningi qure
endi uratosib sumiy.” 40 Degsib minjrnabqga nangi aiyel tonto tal uratosibqa walwelosib
Lidia aqa talq gileb. Gilsib dia Yesus aga tamo urgasari qudei nangi itnjrsibga Yesus aga
anjam na nango are singilatetnjreb. Osib nangi uratnjrsib qure di uratosib sumeb.

17

Tesalonaika nangi na Pol Sailas wo ojqa mareb

1Pol aga wau qujai nangi ti sumsib Amfipolis qureq di brantosib dena walwelosib
Apolonia qureq sumeb. Dena tigelosib sumsib Tesalonaika qureq di branteb. Dia Juda
narngo Qotei tal bei soqnej. 2Deqa Pol aqa kumbra gaigai yoqnej qaji di dauryosiqa Qotei tal
miligiq gilej. Gilsiqa yori bati qalub qa Qotei aqa anjam nergrernq di so qaji di plaltognsiqa
Juda tamo ungasari nangi minjrognej. 3 Pol a anjam geregere plaltosiq endegsi minjrognej,
“Qotei aga anjam nami nengrenyeb qaji di aga utru agiende. Kristus a jaqatir koba osim
moisim olo subq na tigelqas.” Osiqa minjroqnej, “Yesus agi e ningi a qa merngeqnum qaji a
bole Kristus.” 4 Pol a nangi anjam degsi minjreqnaqa tamo ungasari qudei nangi aga anjam
di qusib poinjrnaqga Yesus qa narngo areqalo singilatosib Pol Sailas wo daurnjreb. Grik tamo
gargekoba Qotei qa louogneb qgaji nangi ti una kokba qudei ti nangi dego Yesus ga nango
areqalo singilatosib Pol Sailas wo daurnjreb.

5 Onaga Juda nangi Pol Sailas wo nangi ga minjiny ogetnjrnaga tamo uge qudei ingi
garinyo sawaq dena joqgsib tamo ungasari kalil nango are ugetetnjreb. Osib Pol Sailas
wo ojga marsib tamo bei aga fiam Jeson aqa talq gurgur ti gileb. Nangi aiyel tal dia
nerenogneb. Gilsib nangi aiyel tamo ungasari nango ulatamugq di tigeltnjrqa marsib nangi
aiyel qa namogneb. 6-7 Namonab ugeinjrnaq nangi Jeson lana ojsib Yesus aqa tamo ungasari
qudei dego ojelenosib girinnjrsib aisib qure deqa gate kokba nango ulatamuq di tigeltnjreb.
Tigeltnjrsib lelenosib endegsib maroqneb, “Pol Sailas wo qure qureq di tamo ungasari nango
areqalo nifiagyetnjrognsib lagnub. Agi nangi gago qure endeq bonabga Jeson na nangi
jogsiqa aqa talq di gereinjrej unub. Tamo aiyel dena gago mandor koba Sisar aqa dal
anjam gotranyoqnsib mareqnub, ‘Mandor koba bei unu aqa fiam Yesus.” Nangi aiyel degsib
mareqnub.” 8 Juda nangi na anjam di Pol Sailas wo nango jejamuq di qametnjrnabqa qure
deqa gate kokba ti tamo ungasari gargekoba tinangi qusibqa nangi aiyel ga minjin ogetnjrej.
9Onaga qure deqa gate kokba nangi na Yesus aqa tamo ungasari qudei Jeson a ti minjreb,
“Nango aiyel une di ningi na awaiyosib silali atibqa iga ningi uratngnam gilqab.” Onaqa
narngi silali atnabqa gate kokba nangi na narngi uratnjrnab gileb.

Pol Sailas wo Beria qureq di Qotei aqa anjam marogneb

100naqa qolo qujai deqa Yesus aqa tamo ungasari Tesalonaika di sogqneb gaji nangi na Pol
Sailas wo garinnjrnab walwelosib sumsib Beria qureq di branteb. Di brantosib Juda nango
Qotei tal miligiq gilsib Qotei aqa anjam palontosib minjrogneb. 11Juda tamo urgasari Beria
di sogneb gaji nango kumbra tulay boledamu. Tesalonaika di sogneb gaji nagngi bul sai.
Naggi Qotei aga anjam quqwajqa tular areboleboleinjroqnej. Bati gaigai nangi Qotei aqa
anjam nengrenqdiso qaji di geregere peleiyogqneb. Pol Sailas wo nango anjam bole kiyo sai
kiyo di nangi qalieqa marsib deqa nango aiyel anjam ti Qotei aqa anjam nengrernq di so qaji
de tigeregere tenemtoqneb. 12Deqa qure dia Juda gargekoba nangi Yesus ga nango areqalo
singilatogneb. Grik tamo ungasari kokba qudei dego Yesus ga nango areqalo singilatogneb.

13 Onaqa Juda nangi Tesalonaika di sogqneb gaji nangi Pol a Beria qureq sumsiq
dia dego Qotei aga anjam palontoqnej di qusibga minjirn) ogetnjrnaga mareb, “Iga Pol
galqom.” Degsib marsibqa Beria qureq bosib dia tamo ungasari nango are ugetetnjreb.
14 Degyonabga Kristen nangi na Pol qarinyonab alile aiyej. Ariya Sailas Timoti wo naggi
aiyosai. Nangi Beria di sogneb. 15 Tamo nangi Pol suweiyeb qaji nangi a osib koba na torei
Atens qureq sumeb. Sumsib Atens qureq di nangi Pol uratosib olo puluqa lagnabga Pol na
minjrej, “Ningi ogsib Sailas Timoti wo minjrib ijoq boqujateb.”

Pol a Atens qureq di Yesus aqa anjam plaltognej

16 Onaqga Pol a Atens qureq di Sailas Timoti wo nangi qa tarinesosiqa qure ambleq di wal-
welognsiqa gisan qotei nango sulum gargekoba unoqnsiqa are tular gulbekobaiyoqne;j.
17Deqa a bati gaigai Juda nango Qotei tal miligiq gilognsiqa Juda nangi ti Grik nangi Qotei
galouoqneb qaji nangiti Yesus aqa anjam plaltosiq minjrognej. Atens nango koro sawaq di
dego a bati gaigai tigelogqnsiqa tamo urngasari nangi Yesus aqa anjam plaltosiq minjroqne;j.
18 Bati bei Grik nango qalie tamo qudei Atens di sogneb qaji nangi Pol ombla anjam na
gotogneb. Qudei nangi qalie tamo koba Epikurias aqa skulq dena qalie eb. Qudei nangi
skul bei aqga fiam Stoik dena qalie eb. Pol a nangi endegsi minjrognej, “Yesus a moisiq olo
subq na tigelej. Deqa mondor tamo kalil nangi dego subq na tigelqab.” Pol a nangi degsi
minjrognej deqa nangi Pol ombla anjam na qotoqnsib segi segi maroqneb, “Pol a anjam

lapalana mareqnu. A anjam kiyersi mergwajqa bqo?” Qudei nangi maroqneb, “Pol a qure
bei nango qotei ga mergeqnu kiyo?” 19 Nangi degsib maroqnsib Pol osib nango koro sawa
aqa fiam Areopagus deq osi gileb. Osi gilsib nango ambleq di tigeltosib minjeb, “Anjam
bunuj ni mareqnum qaji di aqa utru geregere mergimqa iga qusim qalieqom. 20 Anjam
bunuj ni mareqnum qaji di aga utru bei. Iga anjam deqaji nami quosaiogqnem. Deqa ni
na anjam aga utru geregere mergimqa iga qalieqom.” 21 Bati gaigai Atens nangi ti tamo
ungasari sawa bei beiq na Atens beleneb gaji nangi ti koroognsibga anjam bunu bunuj
maroqneb.

22Deqa Pol a naggo koro sawa ambleq di tigelosiga minjrej, “O Atens tamo urngasari, e un-
onum, ningi qotei gargekoba louetnjreqnub. 23 E nungo qure ambleq di walwelognsimga
nungo louqajqa ingi ingi kalil unelenosim gilsim atra bijal bei unonum. Atra bijal di aqa
quraq di anjam endegsi nengrenyonab sonaq unonum, ‘Atra bijal endi qotei bei iga qaliesai
qaji aqa atra bijal.” O Atens tamo urngasari ningi ijo anjam endi quiy. E Qotei ningi qaliesai
qaji di ubtosiy merngwai. A Qotei bole. Ningi a qa qaliesai. Ningi a qa lana loueqnub.

24 “Qotei di a lan ti mandam ti ingi ingi kalil dego gereiyelenej. A segi qujai lay qa ti
mandam qa ti Tamo Koba. Deqa atra tal tamo na gereiyo qaji Qotei a dia sqasai. 25Iga
mandam tamo unum deqa iga na Qotei agaryaiyosim ingi bei yqa keresai. A ingi bei qa
truquosaieqnu. A segi ingi ingi kalil nango utru. A segi na iga nambile egeqnu. Ingi ingi kalil
dego a segi na iga egeqnu. 26-27 Qotei dena nami tamo qujai Adam gereiyonaga aqa moma
nangi paraosibqa sawa sawa kalil kereteb. Qotei na tamo ungasari nango segi segi sqajqa
bati atelenej. Nango segi segi sqajqa mandam beli dego atelenej. A degyej. Dikiyaqa? Tamo
ungasari nangi a qa namosib namosib itqajqa deqa. O Atens tamo urngasari ningi quiy. Qotei
a isaq di sosai. A nungo jojomq di unu. 28 A segi na iga nambile egeqnaqa iga bole sosim
walweleqnum. Nuggo segi powo tamo qudei nangi nami deqa are qalsib endegsib mareb,
‘Iga dego Qotei aqa angro.” 29 Di bole. Iga Qotei aqa angro. Deqa ningi quiy. Qotei a sulum
bul sai. Tamo nangi gol na silva na menin na ti sulum gereiyeqnub. Nango segi bay na ti
galie na ti sulum di gereiyeqnub. Qotei a sulum deqaji bul unu ningi edegaib.

30 “Nami tamo urngasari nafngi nanari sogqneb. Nangi Qotei qaliesai. Deqa nangi gisan
goteinango sulum gereinjroqnsib bininjroqneb. Bati di Qotei a nango kumbra di unognsiqa
unosaibulognsiqga nangi kambatnjrosaioqnej. Ariya bini Qoteina tamo ungasari sawa sawa
kalilq di unub qaji nangi endegsi minjreqnu, ‘Ningi are bulyiy.” 31 Qotei a bati atej unu. Bati
di brantimqa a na tamo urngasari kalil nango une ga peginjrqas. Aqa segi kumbra bole na
ti aqa Niri Yesus Kristus giltej qaji aga wau na ti nango une qa peginjrqas. Tamo ungasari
nangi degsib qalieqajga deqa Qotei na Yesus subq na tigeltej.”

32 Onaga tamo ungasari nangi subq na tigelo qa anjam di qusibqa nangi qudei Pol kikiyeb.
Ariya nangi qudei na Pol minjeb, “Anjam di bunugna ni na olo mergim iga quqwom.”
33 Onaqa Pol a nangi uratnjrsiqa gilej. 34 Tamo qudei nangi Pol aga anjam di qusib
poinjrnaga Yesus ga nango areqalo singilatosib Pol dauryeb. Bei aqa fiam Dionisius. A koro
sawa deqaji gate koba. Una bei aqa fiam Damaris. Tamo ungasari qudei dego nangi Yesus qa
nango areqalo singilatosib Pol dauryeb.

18

Pol a Korin qureq di Yesus aqa anjam plaltognej

10naqa bati bei Pol a Atens qure uratosiqga walwelosiq Korin qureq gilej. 2Gilsiq dia Juda
tamo bei aqa flam Akwila itej. Akwila aqa qure utru Pontus. Nami yala Akwila aqa nauy
Prisila wo Itali sawa uratosib Korin beb. Rom nango mandor koba Klodius a marej, “Juda
nangi Rom qureq endi sqasai. Kalil jaraiqab.” Deqa nangi aiyel Itali sawa uratosib Korin
qureq beb. Bosib Korin di sonabqa Pol a gilsiq nangi itnjrej. 3Pol a nangi ti silali wau qujai.
Deqa nangi koba na Korin di sosibqa silali ga wauoqneb. Nango silali wau di nangi gara na
tal gereiyoqneb. 4 Yori bati gaigai Pol a Juda nango Qotei tal miligiq gilognsiqa Juda ti Grik
ti naggi Yesus aqa anjam plaltosiq minjrognej. Aqa anjam dena nargo are qametnjrimaga
nangi Yesus qa nango areqalo singilatqajqa deqa osiq anjam minjrogne;j.

5 Onaqa bati bei Sailas Timoti wo nangi Masedonia sawa uratosib gilsib Korin dia Pol
itosib nangi koba na sogneb. Deqa Pol na aqga silali wau uratosiqa Qotei aqa anjam qa
segi wauoqnej. Osiga Juda nango Qotei tal miligiq gilognsiqa nangi singila na endegsi
minjrognej, “Yesus a bole Kristus Qotei na qarinyej qaji.” ¢ Degsi minjreqnaqa nangi aqa
anjam di quoqnsib gotranyoqnsib a misiliyogneb. Deqa Pol na aqa segi gara jugo tumbrum
butuyosiqa minjrej, “Ningi padalqab di nungo segi une na padalgab. Ijo une na sai. Deqa
bini e ningi uratygsiy tamo Juda sai nangoq gilognsiyga Yesus aga anjam minjrogngai.”
7Pol na Juda nangi degsi minjrsiga nagngo Qotei talq dena oqedosiq tamo bei aqa fiam Titius
Jastus aqa talq di sognej. Titius a Qotei ga louoqnej qaji. Aqga tal di Juda nango Qotei tal

jojomgq di sognej. 8 Bati deqa Qotei tal tagato tamo aqa fiam Krispus a ti tamo urgasari kalil a
ombla tal qujaiq di sogqneb gaji nangi ti Pol aqa anjam qusib Tamo Koba a qa nango areqalo
singilateb. Korin tamo ungasari gargekoba narngi dego Pol aqa anjam qusib Yesus qa nango
areqalo singilatosib yanso eb.

9 Bati bei qolo Pol a eio bulosiqa Tamo Koba Yesus unnaqa minjej, “O Pol, ni ulaaim.
Ni qure endia sosimga ino medabu waqtoqnsimqa boleq di ijo anjam mare mare lagne.
Mequmaim. 10 E ni ombla sqai deqa tamo bei na ni ugeugeimqgasai. Qure endia ijo segi
tamo ungasari gargekoba unub.” 11 Onaqga Pol a anjam di dauryosiqga Korin dia wausau
qujai bai 6 sosiqa tamo ungasari nangi Qotei aga anjam plaltogqnsiq minjrognej.

12 Ariya Rom nango gate koba Galio a Akaia sawa taqatesonaqa bati deqa Korin dia Juda
narngi Pol ga minjin ogetnjrnaga a ojsib koro sawaq osi gilsib Galio aga awo jaram namoq di
tigelteb. 13 Tigeltosib Galio minjeb, “Tamo endena iga Juda gago dal anjam gotranyoqnsiqa
Qotei louqajqa gam bei osorgeqnu.” 14 Onaga Pol a kamba anjam marqa lagnaqa Galio
na getentosiga Juda nangi minjrej, “O Juda tamo ungasari ningi quiy. Tamo endi a une
kobaquja bei yimga kiyo tamo bei qalim moiyimga kiyo ningi a ojsib bosib ijo ulatamuq
endi tigeltqab di e nungo anjam quqwai. 15 Ariya ningi nungo segi dal anjam qa ti nuggo
segi moma nango flam qga ti maronub deqa e nungo anjam di gereiyqasai. Di ijo wau sai.
Ningi segi na gereiyiy.” 16-17 Galio a awo jaramq di awesosiga Juda nangi degsi minjrsiqa
nangi winjrej. Onaqa Juda nangi nango Qotei tal tagato tamo aga fiam Sostenes a ojsib Galio
aqa awo jaram namoq di galougeteb. Qaleqnab Galio a di unsiqa a deqa yala are qalosai.
Unsiq unosaibule;j.

PolaJerusalem olo aisiq dena Antiok qureq gilej

18 Pol a bati gargekoba yala Korin di sognej. Sosiqa Yesus aqa tamo ungasari nangi
uratnjrsiqa Prisila Akwila wo nanggi jogsiqga koba na Siria sawaq aiqa marsib qoburg
gogeteb. Nangi qobur gogetqa yosib Pol a mati Senkria qureq di Juda nango kumbra
dauryosiqa aqa segi gate banga ti me jungum ti gentej. Nami a bati qudei Qotei pailyoqnsiq
deqa aga gate banga ti me junygum ti uratonaq soqnej. 19-21 Ariya nangi Senkria qureq di
gobuy gogetosib aisib Efesus qureq di tiryeb. Tiryosib mandamgq aisib Pol a Juda nango
Qotei tal miligiq gilsiqa nangi Qotei aqa anjam plaltosiq minjrognej. Onaqa nangi Pol
aqa anjam qusib minjeb, “Ni bati qudei iga koba na endi sqgom.” Minjnabqa a na nangi
saidnjrsiqa aiqa osiqa minjrej, “Qotei na odbimqga bunugna e nungoq olo bqai.” Degsi
minjrsiga a qobur) gogetosiq aiyej. A na Prisila Akwila wo nangi Efesus qureq di uratnjrsiq
aiyej. 22 Pol a aisiqa Sisaria qureq di tiryosiga qobur uratosiqa singa na walwelosi aisiq
Jerusalem di brantej. Brantosiqa Yesus aga tamo urngasari nangi itnjrsiqa koba na sogneb.
Osiqa nanggi olo uratnjrsiqga walwelosiq Antiok qureq gilej.

23 Gilsiq Antiok dia bati gargekoba yala sosiqa dena walwelosiq Galesia sawa ti Frigia
sawa ti dia lagnej. Laqnsiqa nango qure kalilq di brantognsiqa tamo ungasari Yesus
dauryoqneb qaji nangi koroinjrognsiqa Qotei aga anjam na singilatnjrogne;j.

Apolos a Efesus qureq di Qotei aqa anjam plaltognej

240naga bati bei Juda tamo bei aqa flam Apolos a Efesus qureq bosiq dia wauoqne;j. Aqa
qure utru Aleksandria. A Qotei aga anjam maro tamo. A Qotei aqa anjam tular qaliedamu.
Deqa ana Qotei aqa anjam kalil nengrenq di so qaji di geregere plaltoqnej. 25 Tamo qudeina
nami Tamo Koba aga gam Apolos osoryeb deqa a singila na Yesus aga anjam plaltognej. A
Jon yansnjro qgaji aga wau qa segi qalieej. 26 Deqa bati bei a Juda nango Qotei tal miligiq di
singila na anjam palonteqnaqga Prisila Akwila wo nangi aqa anjam qusibqa a osib qalaq
gilsibga Qotei aga gam bole geregere osoryonab a poiyej. 27 Onaga bunugna Apolos a
marej, “E Akaia sawaq gilqai.” A degsi marnaqa Yesus aqa tamo ungasari Efesus qureq
di sogqneb qaji nangi na odyosib minjeb, “Di kere. Ni gilime.” Degsib minjsibga anjam bei
nengrenyosib Apolos yonab a na osi gllslqa Yesus aga tamo ungasari Akaia sawaq di sogneb
gajinangi enjrej. Endegsm nengrenyeb, “O gago was ningi quiy. Apolos a nungoqbqo. Deqa
ningi a osib geregereiyiy.” Ariya Apolos a Akaia sawaq di sosiga a na tamo urngasari Yesus
ga nango areqalo singilateb gaji nangi Qotei aga anjam minjreqnaga anjam dena nangi
singilatnjrognej. Qotei a nami nangi elenqa marsiq deqa nangi ga are boleiyej. Gam dena
nangi Yesus ga narngo areqalo singilateb. 28 Apolos a tamo ungasari nango jamdamugq di Juda
nango anjam singila na gotranyoqnej. A Qotei aqa anjam nengrenq di so qaji dena nangi
endegsi osornjrej, Yesus a bole Kristus.

19

Pol a Efesus qureq di Qotei aga anjam palontoqnej
1-2 Apolos a Korin di sonaqa Pol a Esia sawa yambar) nafngo qure qureq di walwelognej. A
walwelosi aisiq Efesus qureq di brantosiqa tamo qudei Yesus dauryoqneb gaji nafngi sonab

itnjrsiga endegsi nenemnjrej, “Ningi Yesus qa nungo areqalo singilatosib bati deqa ningi
Mondor Bole eb €?” Onaga nangi na saideb, “Eo. Mondor Bole unu kiyo sai kiyo di iga
nami quosaiognem.” 3 Onaga Pol na olo nenemnjrej, “Ningi anjam kiye qusib yanso eb?”
Onaqga nangi na minjeb, “Jon yansnjro qaji aqa anjam segi iga qusim dena yanso em.”

4 0Onaga Pol na olo minjrej, “Jon na tamo ungasari nangi endegsi minjrognej, ‘Ningi are
bulyibqga e na yansngwai’ Osiqa minjroqnej, ‘Ningi tamo ijo qoreq na bqgas qaji a ga nungo
areqalo singilatiy” Tamo Jon aqa qoreq na bqajqa maroqnej qaji agi Yesus.” 5 Onaqa nangi
Pol aga anjam di qusib poinjrnaga Tamo Koba Yesus aqa fiam na yanso eb. 6 Yanso onabqa
Pol a nango gateq di aqa bay atnaga Mondor Bole nangoq aisiq mer bulyetnjrnaqa bati
qujai deqa nangi qure utru segi segi nango anjam marelenogneb. Osib nangi Qotei aqa
medabu osib anjam palontoqneb. 7 Bati deqa tamo 12 nangi Mondor eb.

8 Pol a bai qalub Efesus dia Juda nango Qotei tal miligiq gilognsiqa Qotei aga anjam
minjrognej. Qotei na aga segi tamo urngasari nangi tagatnjrsim nango Mandor Koba sqas
anjam di aga utru Juda nangi geregere poinjrqajga deqa Pol a singila na minjrogne;.
9 Degyeqnaqa Juda qudei nangi Pol aga anjam di qusibqa nangi a gqa ugeosib aqa anjam
dauryqa urateb. Osib nambile gaigai sqajqa gam Yesus na babtej qaji di misilinyosib tamo
ungasari nangi endegsib minjrogneb, “Yesus aqa gam di uge.” Deqa Pol a nangi uratnjrsiqa
tamo ungasari Yesus qa nango areqalo singilateb gaji nangi segi jogsiqa tamo bei aqa fiam
Tiranus aqa skul kobaq gileb. Gilsib dia Pol a bati gaigai Qotei aga anjam plaltogne;j. 10 Pol
a wausau aiyel degyoqnej. Deqa tamo ungasari kalil Esia sawaq di soqneb qaji Juda ti Grik
ti nangi Tamo Koba aga anjam quoqneb.

Skeva aqa niri 7 nangi mondor uge nangi winjrqajqa wauoqneb

11Qotei a Pol aqa bar) na manwa gargekoba babtoqnej. 12 Deqa tamo qudei na nango gara
fiengi ognsib Pol aqa jejamuq di betertoqnsib gara di olo osi gilognsib tamo mainjro gaji
naggo jejamuq di ateqnab nango ma saiognej. Tamo mondor uge ti so gaji nango jejamuq
di dego gara fiengi ateqnab mondor uge nangi jaraiyoqneb.

13Juda tamo qudeinagngi dego sawa sawaq di walwelognsibga mondor uge nangi winjrib
jaraigajqa wauoqneb. Narngi silali oqajga deqa marsib wau di yogqneb. Onaqa bati bei
nangi qudei Tamo Koba Yesus aqa fiam na mondor uge bei wiyqa osib mondor uge endegsib
minjeb, “Iga Yesus agi Pol a deqa anjam palonteqnu gaji aga fiam na ni mermonum, ni tamo
di uratosim ulan.” 14 Juda nango atra tamo koba Skeva aqga piri 7 nangi kumbra di degyeb.
15 Degyonabga mondor uge na nangi kamba minjrej, “E Yesus qalie. E Pol dego qalie. Ariya
ningi tal gabe?” 16 Onaga tamo mondor uge ti so qaji a singila na prugosiq nango qawarq
di awoosiq nangi fiumougetnjrsiq jejamu nifiagyetnjrej. Osiqa nango gara bumbranyetnjrnaqa
nangi tal uratosib yosi jaraiyeb. 17 Onaqa tamo ungasari kalil Juda ti Grik ti Efesus qureq
di soqneb qaji nangi kumbra deqa qusibga ulaugeteb. Osib nafgi Tamo Koba Yesus aqa
fiam tulan soqtogneb. 18 Bati deqa tamo ungasari gargekoba nangi Yesus qa nango areqalo
singilatogneb. Deqa nangi bognsib nango kumbra uge uge nami yoqneb qgaji di tamo kalil
nango jamdamugq di ubtogneb. 19 Tamo ungasari gargekoba quiiam qalogneb gaji nangi dego
boqnsib nango quiiam qalo qaji buk kalil koroiyoqnsibga tamo ungasari nango ulatamuq
di koitelerjogneb. Buk di nami silali na awaiyo qaji. Awai sisiyeb 50,000 kina. 20 Naggi
kumbra degyeb deqa Tamo Koba aga anjam tulan kobaoqnsiqa sawa sawaq gileqnaga
tamo ungasari gargekoba nangi quoqneb.

Efesus nangi Pol qa minjin oqetnjrnaqa murqumyoqneb

21 Efesus qureq di Pol a Qotei aga wau yoqnsiq koboonaga Qotei agqa Mondor na Pol
areqalo yonada a endegsi marej, “E Masedonia sawa ti Akaia sawa ti dia walwelognsiyqa
dena aisiy Jerusalem di brantqai.” Osiqa marej, “Di koboamga e Jerusalem uratosiy gilsiy
Rom qure dego unqgai.” 22 Pol a degsi marsiga tamo aiyel a koba na wauo qaji Timoti
Erastus wo nangi qaringnjrnaga namoosib Masedonia sawaq gileb. Pol a segi Esia sawaq
di sognej. A bunugna Masedonia sawaq gilqa marsiqa nangi aiyel namoqgna garinnjrnaq
gileb.

23 Bati deqa Efesus dia tamo qudei nangi nambile gaigai sqajqa gam Yesus na babtej
qaji deqa pirinkobaogneb. 24 Nango nirin) aqa utru agiende. Tamo bei aqa flam Demitrius
a silva oqnsiq dena ingi ingi gereiyoqnej. A na gisarn qotei bei aqa fiam Artemis aqa atra
tal sigitognsiqa atra tal sulum Kkifiilala silva na gereiyoqnej. Gereiyeqnaga tamo ungasari
nangi awaiyeqnabqa tamo qudei a koba na wauo qaji nangi a ti dena silali koba oqneb.
25 Bati bei Demitrius a na aqa wau qujai naggi ti tamo qudei wau deqaji yoqneb qaji nangi
ti koroinjrsiqa endegsi minjrej, “Ningi quiy. Gago wau endena iga silali koba eqnum.
26 Ariya Pol a gago wau endi ugeteqnu. Agi a gam endena ugeteqnu. A na tamo ungasari
gargekoba nango are tigeltetnjrognsiqga minjreqnu, ‘Tamo nangi bar na qotei gereiyo qaji
di qotei bolesai. Di gisar) qotei.” Yeqnaqa nangi aga anjam di dauryoqnsib qotei Artemis

qoreiyoqnsib Artemis aga atra tal sulum dego awaiyqa urateqnub. Pol aga kumbra diningi
uneqnub. Aqa anjam dego ningi queqnub. Aqa kumbra di a Efesus endia segi yosai. Esia
sawa keretoqnsiga dia dego a kumbra di yeqnu. 27 Pol aga kumbra dena gago silali wau
endi ulonqas. Di segi sai. Gago qotei koba Artemis aqa atra tal aga flam dego ugeqas. Amqa
tamo ungasari kalil nangi Artemis aqa fiam soqtqa uratqab. Ningi qalie, Esia sawaq endi
tamo urngasari nangi Artemis aqa fiam soqtognsibqa a qa loueqnub. Sawa sawa Kkalilq di
dego tamo ungasari nangi Artemis aqa fiam soqteqnub. Pol aga anjam mareqnu qaji dena
Artemis aqa fiam koba di torei ulontqas.”

28 Onaga sulum gereiyo tamo nangi anjam di qusib minjiy) ani oqetnjrnaqa tulay
murqumyoqnsib marogneb, “Efesus gago qotei Artemis a qotei kobaquja.” 29 Nangi degsib
murqumyeqnabga tamo ungasari kalil Efesus di sogqneb qaji nangi qusibga nangi dego
murqumyoqneb. Osib Masedonia tamo aiyel Pol dauryosib beb qaji agi Gaius Aristarkus
wo nangi ojeb. Ojsib nangi aiyel girinnjrsib qure deqa gate kokba nango ulatamuq di
tigeltnjrqa marsib gurgurosib koro sawaq jogsib gileb. 30 Onaqa Pol a deqa qusiqa tamo
ungasari nango are latetnjrqa marsiqa nango ambleq aiqa lagnaqa tamo urngasari Yesus
dauryeb gaji nangi na saidyeb. 31 Rom tamo kokba qudei Esia sawa taqatoqneb qaji nangi
Pol qalieeb deqa nangi dego anjam qarinyosib minjeb, “Ni koro sawa miligiq gilaim.”

32 Tamo ungasari tulan gargekoba nangi koro sawaq di koroosib murqumyoqneb. Utru
kiye ga nangi bosib koroeb di nangi qaliesai. Utru bei bei ga marognsibqga lana lana
murqumyodqneb. 33 Onaqa Juda qudei nafngi na tamo urngasari nango are latetnjrqa marsib
Juda tamo bei aqa fiam Aleksander osib koro sawa ambleq di atnabga tamo urngasari nangi
a unsib mareb, “Tamo di aga une qa kiyo iga bosim koroonum?” Onaga Aleksander a
tamo urngasari nangi anjam bei minjrqa osiq tigelej. Tigelosiqa nangi kiriga osiq aqa bary
soqtej. 34 Bay soqtonaqa narngi kiriosai. Nangi poinjrej, Aleksander a Juda tamo. Deqa
nangi kalil olo murqumyoqnsib maroqgneb, “Efesus gago qotei Artemis a qotei kobaquja.”
Nanggi anjam qujai di tular) wainognsib sokobaiyeb.

35 Onaqa Efesus nango gate bei a kamba tamo ungasari nangi anjam minjrqa osiq tigelej.
Tigelosiqa nangi kiriqa osiq aqa bary soqtonaqa nangi kirielerjonabga minjrej, “O Efesus
tamo ungasari ningi quiy. Efesus endia ningi na qotei koba Artemis aqa atra tal tagateqnub.
Artemis aga sulum nami lan goge na ulonosiq mandamq aiyej qaji di dego ningi na
taqateqnub. Tamo ungasari kalil nangi di qalie. 36 Deqa tamo bei na anjam di gotrayyqa
keresai. O ijo was, ningi grotosib une bei yaib deqa ningi mati lawo na sosib geregere are
qaliy. 37 Tamo aiyel Gaius Aristarkus wo nangi une saiqoji. Ningi na nangi lana jogsib
bonub. Nangi gago atra talq dena ingi bei bajinosai. Nangi gago qotei Artemis aqa fiam
misilinyosai dego. 38 Deqa Demitrius aga wau qujai nangi ti tamo qudei ga anjam bei
sognimga jogsib Rom gate kokba nango ulatamuq di tigeltnjrsib anjam marqab. 39 Ningi
dego tamo qudei qa anjam bei soqnimqa bati atibqga Rom gate kokba nangi koroosib nungo
anjam gereiyqab. 40Bini iga lana piriy) tigeltonum utru saiqoji. Deqa Rom gate kokba nangi
bosib koro endeqa utru nenemgibga iga na kamba anjam bei minjrqa keresaiigo uge.”
41 Tamo gate dena tamo ungasari nangi anjam degsi minjrsiqa nangi winjrnaq jaraiyeb.

20

Pol a Masedonia sawa ti Grik sawa ti dia walwelognej

1 Onaga tamo uggasari nafgo murqumyo koboonaga Pol na Kristen nangi metnjrnaqa
aqa areq di koroonabqa nangi singilatnjrej. Osiqa nangi uratnjrsiga Masedonia sawaq gilej.
2 Gilsiq sawa dia walwelognsiqa Kristen nangi itnjrognsiga Qotei aqa anjam gargekoba
minjrognej. Minjreqnaga aga anjam dena nangi singilatnjrognej. Onaga a sumsiq Grik
nango sawaq di brantej. 3Brantosiqa sawa dia bai galub sosiqa dena qobur na Siria sawaq
aiqa lagnaqa Juda tamo qudei na Pol qalsib moiyotqa mareqnab qusiqga endegsi are qalej,
“E olo puluosiy singa na Masedonia sawaq oqsiy dena Siria sawaq aiqai.” 43 A degsi are
qalsiga tigelosiq Masedonia sawaq oqwa osiqa tamo qudei naggi jogqsiga koba na oqgeb.
Tamo di nango flam agi marqai. Bei Sopater. A Pirus aqa niri. A Beria qure qaji. Tesalonaika
tamo aiyel Aristarkus Sekundus wo. Bei Gaius. A Derbe qure gaji. Bei Timoti. Esia tamo
aiyel Tikikus Trofimas wo. Tamo kalil nangi di Pol ombla Masedonia sawaq oqsib dia iga
Pol koba na uratgosib namo aisib Troas qureq di branteb. Brantosib dia iga ga tarinogneb.
6 Onaga Juda nango bem tiyosai qaji uyqa bati koboonaqa iga Filipai qureq di qobur bei
gogetosim qobury na aisim bati 5 koboonaqa Troas qureq di tiryem. Tiryosim dia tamo
narngi iga qa tarinogneb qaji nangi itnjrsimqa bati 7 nangi koba na sognem.

Yutikus a ulonoesi moinaqa Pol na olo tigeltej

70Onaga Juda nango yori bati koboonaga nebeonaq qolo iga Kristen nangi koroinjrsimga
nangi koba na bem gentosim uyognem. Bem uyeqnamga Pol na Qotei aqa anjam minjro-
gnej. A anjam olekoba mareqnaq qolo jigeej. Di kiyaga? Nebeamqa a narngi uratnjrsim
aiqas. & Nangi koroesonabgqa warum goge dia warnal gargekoba pumblonogneb. 9 Angro
wala bei aqga flam Yutikus a siranme kifiala dadar) gogeqsi aga areq di awesoqnej. Onaqa Pol
a anjam tulan olekoba mareqnaqa Yutikus a urnamyonaqa tibibogqnej. Osiq qgambumtosiqa
warum goge dena ulonosiq mandamgq aiyej. Onaqa nangi kalil mandamgq aisib Yutikus
osib sogteb a moiyej. 10 Pol a dego mandamg aisiqa angro wala di soqonyej. Soqonyonaga
a olo nambile ej. Deqa Pol na tamo ungasari kalil nangi minjrej, “Ningi are gulbeingaiq. A
pambile unu.” 11 Pol a nangi degsi minjrsiqa olo warum gogeq oqsiq dia bem gingenyonaqa
nangi uyeb. Uynabga Pol na olo anjam olekoba nangi minjreqnaqga nebeej. Nebeonaga
Pol a naggi uratnjrsiqa aiqa osiqa endegsi minjrej, “O ijo was ningi quiy. E aiyeqnum.
Deqa ningi bole sogniy.” 12 Angro wala di a nambile soqnej deqa aqa was nangi tulag
areboleboleinjrnaqa a osib nango talq gileb.

Pola Troas qure uratosiqa Miletus qureq aiyej

13 Ariya iga na Pol uratosim namoosim qobur bei gogetosim aisim Asos qureq di tiryem.
Dikiyaqa? Pol a nami iga endegsi mergej, “Ningi namooiy. E bunuqna singa na walwelosiy
aisiy Asos qureq di ningi itngwai. Osiy dena ningi koba na qobur gogetosim aiqom.” Pol a
iga degsi mergej deqa iga namo qobur na aisim Asos qureq di tiryosim Pol ga tarinoqnem.
14 Bunuqgna Pol a Asos qureq bosiq dia iga itgonaqa iga koba na qobur gogetosim aisim
Mitilini qureq di tiryem. 15 Nebeonaqa iga dena qobur na aisim Kios nui qalaq di tigelosim
nerenjem. Olo nebeonaqa iga qobuy na aisim Samos nui qalaq di tigelosim neiem. Olo
nebeonaqa iga aisim Miletus qureq di tiryem. 16 Pol na iga endegsi mergej, “Iga Efesus
qure bunyosim urur Jerusalem aiqom. Aisim di sognimga Juda nango ingi meli bunuj otoro
bati fiam Pentikos di brantim unqom. E Esia sawaq endi bati olekoba sqasai.” Pol na iga
degsi mergej.

Pol a Efesus nango Kristen gate nangi anjam minjrej

1719 1ga Miletus qureq di tiryonamga Pol na tamo qudei nangi qarinnjrnaqa nangi singa
na gilsib Efesus di brantosib Kristen gate nangi endegsi minjreb, “Ningi Miletus qureq aisib
dia Pol itosib aqa areq di koroabqga a na ningi anjam bei merngwas.” Onaga Kristen gate
nangi tigelosib Miletus qureq aisib dia Pol itosib aqa areq di koroonabga a na nangi anjam
endegsi minjrej,

“O Kristen gate ningi quiy. E Esia sawaq di branto pasiti e nungoq bosim ningi koba
na sogqnem. Sosimga e bati gaigai Tamo Koba aga anjam ningi merngognem. E ijo segi
flam soqtqajqa are qalosaiogqnem. Ijo kumbra di ningi qalie. E ningi koba na sosimqa
gulbe gargekoba itogqnsim akamognem. Bati gargekoba Juda narngi na e lubsib moiyothga
maregnab dena e are gulbekobaiboqnej. 20 Ningi qalie, e bati gaigai nungo koro sawaq
di, nungo segi segi talq di are singilatetygwajqa anjam merngoqnem. E anjam deqaji ningi
merngwajqa uratosaiognem. 21 E bati gaigai Juda tamo ti Grik tamo ti nangi singila na
endegsi minjrognem, ‘Ningi are bulyosib Qotei aqaq bosib gago Tamo Koba Yesus ga nungo
areqalo singilatiy’ E degsi minjrognem. 22 Deqa ningi quiy. Qotei aqa Mondor na ijo are
tigeltetbej deqa e Jerusalem aiyeqnum. Dia kumbra kiye ijoq di brantqas di e qaliesai. 23E
qure qureq dilagnamqa Mondor Bole na e endegsi merbeqnu, ‘Ni Jerusalem dia tonto talq
aisim gulbe koba oqam.” Deqa e qalieonum, kumbra di ijoq bqas.

24 “Di ungum. E ijo segi jejamu ga are qalosaieqnum. Wau kalil Tamo Koba Yesus na
ebej qaji di e yosiy kobotqajqa are qaleqnum. Wau di endegsi unu. E singila na Yesus aqa
anjam bole tamo ungasari nangi minjre minjre lagngai. Yesus aqa anjam bole di aga damu
agiende. Qotei a tamo ungasari nangi qa are boleiyeqnu.

25 “Deqa ningi quiy. E nami nungo ambleq di sosimqa anjam endegsi palontogqnem,
‘Qotei na aqa segi tamo ungasari nangi tagatnjrsim nango Mandor Koba sqas.” Ariya
bini e qalieonum, e ningi uratygitqa ningi ijo ulatamu olo ungasai. 26-27 Bati e nungo
ambleq di sosimga e Qotei aqa areqalo kalil ubtosim ningi merpgekritem. E wau di
uratosaiognem. Deqa tamo bei a nungo ambleq di padalgas di ijo une na sai. 280
Kristen gate, ningi nungo segi segi so geregere taqatosib Qotei aqa tamo ungasari nangi
dego geregere taqatnjrogniy. Qotei aqa tamo ungasari nangi di kaja du du bul. Qotei na
aqa Niri Yesus Kristus aqa ley aiyej gaji dena narfgi awainjrej. Deqa ningi nango gate bole
sosibqa nangi geregere taqatnjrogniy. Wau di Mondor Bole na ningi engej. 29E qalie, e ningi
uratngitqa gisar anjam maro tamo qudei nangi nungo ambleq aisib Qotei aqa tamo ungasari
nangi ugeugeinjroqngab. Bauy juwar na kaja nangi ugeugeinjreqnub dego kere. 30 Nungo
ambleq dena dego tamo qudei nangi tigelosib Qotei aga anjam bole olo bubulyoqnsibqa
gisay) anjam marogngab. Nangi degygab. Di kiyaga? Tamo ungasari Yesus dauryeqnub

gaji nangi qusibga Qotei aga anjam bole ulontosib olo gisary tamo nangi di daurnjrqajqa
deqa. 31 Deqa ningi geregere nam atogniy. Osib ijo anjam e bati gaigai ningi merngoqnem
gaji deqa are qalogniy. Agi wausau qalub e ningi koba na sosimga golo ti ganam ti Qotei
aqa anjam ningi merngoqnsim akamognem. E wau di uratosaiognem. Ningi ijo anjam deqa
geregere are qaloqniy.

32 “Bini e ningi Qotei aqa bangq di atitqa a na ningi geregere taqatngwas. Qotei a ningi ga
are boleiyej anjam di ningi singila na ojesoqnibga anjam dena ningi singilatngwas. Amqa
ingi bole bole Qotei a nami aqa segi tamo ungasari nangi enjrqa marej qaji di ningi oqab.

33 “E silali ga ti gara qa ti tamo bei yilyosaiognem. 34 Ningi qalie, e ingi bei qa truquoqn-
simqa e segi wauoqnsim ijo ingi awaiyognem. Osim tamo nangi e koba na sognem qaji
nangi dego ingi anainjrogqnem. 35 Kumbra kalil e nurgo ambleq di yognem qgaji di ningi segi
unoqneb. Kumbra di ningi dauryosib yoqniy. Kumbra agiende. Ningi waukobaoqnsibga
tamo ungasari singila saiqoji unub qaji nangi agaryainjroqniy. Ningi Tamo Koba Yesus aqa
anjam namimarej qaji deqa are qalognsib degsib wauoqniy. Agi Yesus a segi nami endegsi
marej, ‘Tamo bei na tamo bei ingi yqas di tamo ingi oqas qaji a areboleboleiyqas. Ariya
tamo dena ingi yqas gaji a olo tular areboleboleiyqas.’ ”

36 Pol na Efesus Kristen gate nangi anjam degsi minjrsiq koboonaqa singa pulutosiqga
nangi koba na Qotei pailyeb. 37 Pailyo koboonaga gate nangi akamkobaoqnsib Pol
soqonyosib kundogyoqneb. 38 Pol na minjrej, “Ningi ijo ulatamu olo ungasai.” Aqa anjam
deqa nangi are tulan gulbeinjrej. Onaga naggi na iga suweigonab iga alile aisim nangi
uratnjrsim gobur gogetosim aiyem.

21

Pol a qobun na Jerusalem aiyoqnej

1Iga qobuy na aisim Kos nui bunyosim nebeonaga Rodes nuiq di tiryonam olo nebeej.
Nebeonaqa iga Rodes nui uratosim aisim Patara qureq di tiryem. 2 Dia gobur) bei Fonisia
sawaq aiqa lagnaqa iga qobur di gogetosim aiyem. 3 Iga qobury na aisim Saiprus nui
jojomyosim bar qonanq waiyosim bunyosim aiyem. Aisim Siria sawa bunyosim Tair qureq
di tiryem. Tiryonamga tamo qoburnq di wauo qaji nangi na ingi ingi kalil wargarosib
mandamq di ateleneb. 4 Qure dia iga Yesus aga tamo ungasari nangi itnjrsimqa bati 7
nangi koba na sognem. Sonamga Qotei aga Mondor na anjam ubtosiqa nangi endegsi
minjrej, “Pol a Jerusalem dia gulbe koba itqas.” Degsi minjrnaq qusibga Pol wainyoqneb,
“Ni Jerusalem aiyaim.” Onaga Pol na kamba minjroqnej, “Sai. E Jerusalem aiqai.” 5 Onaqa
bati 7 koboonaqa iga Pol koba na qure di uratosim qobur gogetqa marsim alile aiyem.
Yesus aga tamo kalil nango una ti angro ti nangi na iga suweigosib alile aisim dia iga koba
na singa pulutosim Qotei pailyem. 6 Pailyo koboonaqa iga nangi ban ojsimqa minjrem,
“Ningi bole sogniy.” Onaqga narngina iga mergeb, “Ningi aiyiy.” Degsib mergonab iga qobury
gogetonamga nangi olo puluosib nango qureq gileb.

Qotei aqa medabu o qaji tamo Agabus a anjam bei Pol minjej

7 Ariya iga qoburn na Tair qure uratosim aisim Tolemes qureq di tiryem. Tiryosim dia
Yesus aqa tamo ungasari nangi itnjrsimqga bati qujai nangi koba na sognem. 8 Nebeonaga
iga Tolemes qure uratosim walwelosi aisim Sisaria qureq di brantem. Brantosim Yesusaga
anjam maro tamo Filip aqa tal gogetosimga a ombla sognem. Nami Jerusalem dia tamo 7
nangi ingi jeiyo wau enjreb deqaji bei agi Filip. 9 Filip aqa angro sebir qolqe nangi a ombla
sogneb. Nangi Qotei aqa medabu o qaji una.

10Bati qudei iga Sisaria qureq di sonamqa Qotei aqa medabu o gaji tamo Agabus a Judia
sawaq dena walwelosiq gagoq bej. 11 Bosiqa Pol aqa alalag yaiyosiga qombilgej. Qombil
aqa utru agiende. Agabus na Pol aqa alalag osiq aqa segi ban ti singa ti alalag dena qosej.
Osiqamergej, “Mondor Bole na e endegsi merbqo, Jerusalem dia Juda nangina tamo alalag
endi tigeqnu qaji aqa singa ti bary ti endegsib qosqab. Qosisib a osi gilsib tamo Juda sai
nango bangq di atibga nangi na a ugeugeiyqab.” ”

12 Onaga iga Agabus aqa anjam di qusimqa tamo ungasari qudei qure dia soqneb qaji
nargi iga ti Pol minjogqnem, “Ni Jerusalem aiyaim.” 13 Onaqa Pol na iga mergej, “Ningi
kiyaga akamoqnsib are gulbetetbeqnub? E Tamo Koba Yesus aga fiam qa tonto talq di
waibqab di kere. Aqa fiam qa e lubib moiqai di kere. E gulbe di uratqasai. E itqai.” 14 Pol
a degsi gago anjam quqwa uratosiq mergonaga iga na olo saidyosai. Iga marem, “Ungum.
Pol a Tamo Koba aqa areqalo dauryosim Jerusalem aiyem.”

Polajerusalem di brantej
15 Bati qudei koboonaga iga Jerusalem aiqa marsimqga gago ingi ingi kalil gereiyosim
tigelosim aiyem. 16 Aiga yeqnam Sisaria tamo qudei Yesus dauryoqneb qaji nangi na iga
suweigosib koba na aisim Jerusalem di brantem. Brantosim nargi na iga tamo bei aqa fiam

Nason aqga talq di uratgeb. Deqa iga Nason ombla aqa talq di sognem. Nason a nami koba
Yesus dauryoqnsiq soqnej. Aqa qure utru Saiprus. 17Iga Jerusalem di brantonamga Yesus
aqa tamo ungasari dia soqneb qaji nangi naiga nugsibqa tularn areboleboleinjrnaqa iga osib
geregereigeb.

18-19 Nebeonaga iga Pol dauryosim Jems unqajqa gilem. Gilsim Kristen gate kalil nangi
Jems koba na koroesonabga Pol a nangi kaiyeinjrej. Osiqga wau kalil Qotei a Pol aqa bay na
sawa bei beiq di tamo ungasari nango ambleq di yoqnej qaji deqa nangi sainjre;j.

Kristen gate nangi na Pol minjeb, “Ni atra tal miligiq gile”

20 Onaqa Kristen gate nangi Pol aga anjam di qusibqa tular areboleboleinjrnaga Qotei
aqa filam soqtogneb. Osib Pol minjeb, “O gago was Pol, ni qalie, Juda tulay gargekoba
nangi Yesus ga narngo areqalo singilateqnub. Nangi Moses aga dal anjam dauryqajqa dego
singilaeqnub. 21 Deqa tamo qudei na Juda nangi endegsib minjreqnub, ‘Pol na Juda tamo
ungasari sawa beibeiq di unub qaji nangi Moses aga dal anjam dauryqa saidnjreqnu. Osiqa
nangi endegsi minjreqnu, “Nungo angro nangi muluy breinjraib. Kumbra kalil Moses a
nami ningi dauryqa merngej qaji di uratiy.” > O Pol, tamo qudei na Juda nangi degsib
minjreqnub. 22 Juda nangi quqwab, ni Jerusalem bonum. Deqa iga kiyerqom? 23 0d, iga
galieonum. Iga ni endegsi mermim ni degye. Gago ambleq endi Juda tamo qolge unub.
Naggi nami gago Juda kumbra dauryosib Qotei pailyqa osib nango gate banga ti me jungum
ti urateb unub. 24 Deqa ni nangi jogsim atra tal miligiq gilsim une kobotqajqa kumbra
Moses a nami marej qaji di nangi koba na dauryosib yiy. Osim wagme awaiyetnjrimqa
nangina Qotei atraiyosib nafngo gate banga ti me jungum ti joqwab. Ni degyimqa Juda tamo
kalil nangi ino kumbra di unsib endegsib qalieqab, ‘Bole, Pol a dego Moses aqa dal anjam
dauryo gaji tamo. Anjam nangi a qa mareqnub qgaji di bolesai.’ 25 Ariya Pol, ni qalie, iga
nami anjam bei nengrenyosim sawa bei bei qaji nangoq qarinyem. Nangi di Yesus qa nango
areqalo singilateb qaji. Iga anjam endegsim qarinyem, ‘Ningi gisan qotei atrainjro qaji ingi
bei uyoqnaib. Wagme ley ti uyoqnaib. Wagme sil na kakro tontnjrnab moreneb gaji di
uyoqnaib. Sambala kumbra dego yognaib.” Iga nami anjam degsim qosisim nexngrenyosim
nangoq qarinyem.” 26 Onaqa Pol na tamo qolqe nangi di jogsiqa nebeonaqa atra tal miligiq
gilsiq une kobotqajqa kumbra Moses a nami marej qaji di nangi koba na dauryosib yeb.
Osiqa atra tamo nangi minjrej, “Une kobotqajqa bati koboamga iga gago segi segi wagme
osim Qotei atraiyqom.”

Juda tamo qudei nangi atra tal miligiq di Pol ojeb

2728 Une kobotqajqa bati 7 di koboqa lagnaqga Juda tamo qudei Esia sawaq dena beleneb
qaji nangi Pol a atra tal miligiq di sonaq unsibga a ojeb. Ojsib lelenognsib tamo ungasari
kalil nango areqalo ugetetnjrqa marsibga Pol aqa jejamuq di une qamsib minjreb, “O Israel
tamo ungasari, ningi kalil bosib iga aqaryaigiy. Pol a sawa sawa Kkalilq di iga Juda qa ti
Moses aqa dal anjam qa ti atra tal qa ti misili) anjam mareqnaqga tamo urngasari kalil nangi
queqnub. Di segi sai. A dego Grik tamo qudei nangi joqognsiqga koba na atra tal miligiq
gileqnub. Aqa kumbra dena a na Qotei aqa atra tal ugeteqnu.” 29 Narngi degsib mareb.
Di kiyaga? Nami Efesus tamo bei aqa fiam Trofimus a Pol ombla Jerusalem dia lagnabqga
unjrsib are qaleb, “Pol a tamo di osiqga atra tal miligiq gilej.”

30 Onaga tamo ungasari kalil Jerusalem di sogneb qaji nangi anjam di qusibqa minjin
ogetnjrnaqa gurgur ti koroosib Pol ojeb. Ojsib girinyosib atra tal oqgeq atsib atra tal aqga
siranme kalil kabuteleneb.

Rom qaja tamo nangi bosib Pol olo eb

31 Onaqa nangi Pol moiyotqa marsibqa bay na qalogneb. Qaleqnabga Rom gaja tamo
nafgo gate koba a anjam endegsi quej, “Jerusalem endia tamo ungasari kalil nangi minjin
ani ogetnjreqnu.” 32 A degsi qusiqa aqa qaja tamo qudei nango gate nangi ti jogsiqa
gurgurosib tamo ungasari nango ambleq ainabqa unjrsibga Pol qalqa urateb. 33 Onaqga qaja
tamo nango gate koba a bosiga Pol ojsiqa aqa gaja tamo nangi minjrej, “Sil singila kokba
aiyel osi bosib a tontiy.” Onaqa nangi bosib Pol tontonabga gaja tamo nango gate koba a na
tamo ungasari kalil nangi endegsi nenemnjrej, “Tamo endi yai? A une kiye yqo deqa ningi
a qalogqnab?” 34 A nangi degsi nenemnjrnaga nangi olo lelenkobaognsib anjam utru segi
segi marelernoqneb. Qudei nafngi anjam bei marogneb. Qudei nangi anjam bei marogneb.
Nangi degsib marelenognsib ariya nangi Pol aga une geregere ubtosib marqga keresai. Deqa
gaja tamo nango gate koba a na aqa qaja tamo naggi minjrnaqa nangi Pol osib nango neio
talq osi gileb. 35-36 Osi gilognsib nango yeio tal jojomyeqnabga tamo urngasari kalil nangi
minjin ani ogetnjrnaqa nangi daurnjrognsib murqumyoqnsib marogneb, “Ningi na Pol
qalsib moiyotiy.” Nangi degsib marogneb deqa qaja tamo nangi na Pol soqtosib nango
gawarq di atsib osi gilogneb.

Pol a tigelosiqa Yesus aqa anjam palontej

37 Nangi Pol osi gilognsib nango njeio tal gogeq di atqa laqnabga Pol a Grik anjam na qaja
tamo nango gate koba endegsi nenemyej, “E ni anjam bei mermga kere e?” Onaqa minjej,
“Ni Grik anjam qalie e? 38 E endegsi are qalonum. Ni Isip tamo bei nami Rom ti qotqa
marsiqa tigelosiq gaja tamo 4,000 jogsiqa wadau sawaq di laqnej gaji agi ni edegonum.”
39 Onaga Pol na minjej, “E tamo di sai. E Juda tamo. Ijo qure utru Tarsus. Tarsus a qure
kobaquja. A Silisia sawaq di unu. Deqa ni mare. E na tamo ungasari kalil endi anjam
bei minjrqga kere e?” 40 Onaqa qaja tamo nango gate koba a na Pol odyonaqa tetaq di
tigelosiqa aqa barn soqtonaga tamo ungasari kalil nangi kiri kirionabqa Hibru anjam na
endegsi minjrej,

22

1“0 ijo was ti ijo abu ti e kamba anjam bei merygit quiy.” 2 Pol a Hibru anjam na
nangi degsi minjrnaqa nangi torei kiri kiriosib sonab olo endegsi minjrej, 3 “E Juda tamo.
Ijo qure utru Tarsus. Tarsus a Silisia sawaq di unu. E dia nambabonam ijo ai abu nangi
na e Jerusalem osi bonabqa e endia tamo kobaqujaem. Kobaqujaosimga Gamaliel aga
skul kobaq di sognem. Sonamga Gamaliel na gago moma nafngo dal anjam geregere
plaltosiq osorboqnej. Deqa e Qotei aga kumbra dauryqajqa tulay singilaognem. Agi bini
ningi Qotei aga kumbra dauryqajqa singilaeqnub dego kere. 4 E na tamo urngasari Yesus
aqa gam dauryoqneb gaji nangi moiyotnjrqa marognsim nangi tulary ugeugeinjrognsim
tontnjrognsim tonto talq di breinjrognem. 5Ningi na Juda tamo kokba ti atra tamo gate a ti
nangi nenemnjribqa ijo kumbra deqa ningi saingwab. Agi e atra tamo gate endegsi minjem,
‘Ni anjam bei nengrenyosim ebimqa e anjam di osiy gilsiy Damaskus qureq di Juda gate
kokba nanggi enjrqai. Enjritqa nangi na anjam di sisiyosib e odbibga tamo ungasari Yesus
ga narfgo areqalo singilateqnub qaji nangi ojelenosiy jogsiy bosiy Jerusalem endia tonto talq
dibreinjrqai.’ E degsim atra tamo gate minjem.

Pol a kiyersi Kristen tamo brantej deqa saej

6-7 “Deqa e walwelosi gilsim Damaskus jojomyegnamga qanam jige puloy singila koba
minjal ti lay goge na aisiq ijo ulatamuq di tulan rianonaga e ulonosim mandamq di
neiem. Neiesosim kakro bei brantonaq quem. A endegsi merbej, ‘O Sol, ni kiyaqa e
ugeugeibeqnum? 8 Onaqa e na kamba minjem, ‘O Tamo Koba, ni yai?” Onaga merbej,
‘E Yesus Nasaret gaji agi ni na ugeugeibeqnum.” ° Tamo e ombla soqneb gaji nangi dego
pulon di uneb. Ariya anjam Yesus na merbej qaji di nafngi poinjrosai.

10 “Onaga e na olo Yesus minjem, ‘O Tamo Koba, e wau kiye yqai?’ Onaqa Tamo Koba
a na merbej, ‘Ni tigelosim Damaskus gilsim dia tamo bei itqam. Wau e ni emqai qaji di a
na ubtosim mermgas.’ 11 Pulor di tulan rianosiq am qamotbonaga e yam ambruibonaqa
nam atqa keresai. Deqa tamo nargi e ombla soqneb qaji nangi ijo bar ojsib e babanbosib
Damaskus osi gileb.

12 “Damaskus dia tamo bei soqnej aqa flam Ananaias. A Qotei aqa dal anjam dauryoqnej
gaji. Juda tamo ungasari kalil Damaskus di soqneb qaji nangi a qa maroqneb, ‘A tamo
bolequja’ 13 E Damaskus gilsim di sonamgqa Ananaias na e ithosiqa ijo areq di tigelosiq
merbej, ‘O ijo was Sol, ino namdamu olo poimeme.” Degsi merbonaqga bati qujai deqa ijo
namdamu poibonaqa e olo nam atsim Ananaias aqa ulatamu unem. 14 Onaqa Ananaias na
olo merbej, ‘Gago moma nango Qotei a ni giltmqo. Ni aqa areqalo qalieosim Yesus unsim
aqa medabuq na anjam bei quqwajqa deqa ni giltmqo. Yesus a kumbra bole tintin yeqnu
gaji tamo. 15 Deqa ni aga anjam mare mare lagnsimga kumbra ni unem qaji ti anjam
ni quem qaji deqa ti tamo ungasari kalil nangi sainjrogne. 16 Deqa ni tarinaim. Ni urur
tigelosim yanso ame. Osim Yesus aqa flam metosim pailye. Yimqa Qotei na ino une kalil
kobotetmgas.” Ananaias na e degsi merbe;j.

Pol a nami sawa bei bei qaji nangoq gilej deqa saej

17-18 “Bati bei e olo Jerusalem bosimga atra tal miligiq di Qotei pailyognsimqa e neio
bulosim Yesus unem. Yesus unnamga merbej, ‘Ni Jerusalem endia ijo anjam marogngam
diJuda nangini quetmogngasai. Deqa niJerusalem endi saim. Niurur tigelosim Jerusalem
uratosim gile.’ 19-20 Onaqa e na Yesus minjem, ‘O Tamo Koba, Juda nangi qalie, nami e nango
Qotei tal miligiq gilognsimga tamo ungasari ni qa nango areqalo singilatogneb qaji nangi
ojelerognsim toqor na flumoqnsim tonto talq di breinjrogqnem. Naggi ino wau tamo Stiven
menin na qaleqnabga e jojom di tigelosim tamo nangi a qalogneb qaji nango gara jugo
taqatesosim endegsi minjrognem, “Ningi keretosib Stiven galonub moiqo.” Ijo kumbra
di Juda nangi qalie.’ 21 Onaga Yesus na e olo merbej, ‘Ni gile. E ni qarinmitqa ni sawa isaq
gilsim dia sawa bei bei qaji nangi ijo anjam minjrogngam.” ”

Pol a na qaja tamo nangi minjrej, “E Rom tamo”

22 Pol a tamo ungasari nangi anjam degsi minjrognsiq a sawa bei bei qaji nangoq gilqa
marnaga anjam qujai di nangi qusib minjin ani ogetnjrnaqa tulag lelefognsib maroqneb,
“Pol a qalib moiyem. Tamo deqaji mandamg endi olo saiq.” 23 Nangi degsib maroqnsib
murqumyoqnsib nango gara jugo piqtelenosib nango bary na wiramboiyoqnsib breiyeqnab
goge oqoqnej. 24Onaqa qaja tamo nango gate koba a na aqa qaja tamo nangi minjrej, “Ningi
Pol osib nungo neio tal miligiq di bu toqorn na kumbainyiy. Kumbainyosib nenemyibga
aqa une kiye qa tamo ungasari nangi murqumyoqnsib a qalib moiqajqa mareqnub di a na
geregere merbimga e quqwai.” 25 Onaqa gaja tamo nargi Pol sil na tontosib kumbainyqa
lagnabga a na qaja tamo gate bei jojom di tigelesoqnej qaji di minjej, “E Rom tamo. Deqa
ningi ijo une mati qalieosaiosib e lana kumbainbgab di kumbra bole kiyo?”

26 Onaqa qaja tamo gate dena Pol aga anjam di qusiga a qaja tamo nango gate koba aqa
areq gilsiga nenemyej, “Pol a Rom tamo. Deqa ni a kiyerygam?” 27 Degsi nenemyonagq
qusiqa Pol aqa areq gilsiq minjej, “Ni merbe, ni bole Rom tamo e?” Onaga Pol na minjej,
“Od. E Rom tamo.” 28 Degsi minjnaqa gaja tamo nango gate koba dena olo Pol minjej, “E
silali kobaquja waiyonamqa deqa nangi na e Rom tamo ateb.” Onaqga Pol na kamba minjej,
“E silali waiyosai. Ijo ai abu nangi Rom qaji deqa e Rom tamo tintin.” 29 Onaga qgaja tamo
nangi Pol aga anjam di qusib a kumbainyqa urateb. Qaja tamo nango gate koba a dego Pol
aqa anjam di qusiq a ulaej. Dikiyaqa? Anaaqa qaja tamo nangi minjrnaga Pol silna tonteb
deqa.

Pol a Juda tamo kokba nangi anjam minjrej
300naga nebeonaqa Juda nangi na une kiye Pol aga jejamugq di qametoqneb di gaja tamo
nango gate koba a qalieqa marsiga Pol osiq sil palontetosiq atra tamo kokba ti Juda tamo
kokba ti nangi metnjrnaq bosib koroonabga Pol osiqa nango ulatamugq di tigeltej.

23

10naga Pol a Juda tamo kokba nangi kognjrsiqa endegsi minjrej, “O ijo was ningi quiy. E
nami Qotei aqa njamgalaq di kumbra bole bole yognem agi bini yognsim unum. Deqa e are
gulbe saiqoji.” 2 Onaqa atra tamo gate aga flam Ananaias a Pol aqa anjam di qusiqa tamo
nangi Pol aqa areq di tigelesogneb qaji nangi minjrej, “Ningi Pol aga medabuq di qaliy.”
3 Onaga Pol na Ananaias minjej, “Qotei na ni dego lumgqas. Ni namtar) babanq di nam qaq
nalimo bul. Deqa ino uno boledamu ariya ino are miligi jigat. Agi ni Moses aqa dal anjam
dauryosim ijo une qalieqajqa tigeltbonum. Osim ni olo Moses aga dal anjam gotranyosim
nangi ijo medabuq di lubgajqa minjronum. Di kumbra uge.”

40naqa tamo nangi Pol aqa areq di tigelesoqneb qaji nangi aqa anjam di qusibga minjeb,
“Ni kiyaqa Qotei aqa atra tamo gate degsi misilinyonum?” 5 Degsib minjnabga Pol na
minjrej, “O ijo was, tamo endi a atra tamo gate di e qaliesai. Deqa e anjam grotonum. Agi
Qotei aga anjam bei nami endegsib nengrenyeb unu, ‘Ningi nungo gate koba a anjam uge
minjaib.” ”

6Juda tamo kokba awesoqneb qaji nango ambleq di Sadyusitamo ti Farisi tamo ti sogneb.
Pol a di qalieosiq deqa lelenosiq minjrej, “O ijo was ningi quiy. E Farisi tamo. Ijo abu a dego
Farisi tamo. Deqa e endegsi are qalonum, tamo kalil moreno gaji nangi mondor) olo subq
na tigelqab. E anjam deqa ijo areqalo tulay singilateqnum. Anjam deqa qujai nangi na e
0jsib nungo namdamugq di tigeltbonub.”

7 Pol na narngi degsi minjrnaqa Farisi ti Sadyusi ti nangi poelenosib pirinkobaeb. 8 Di
kiyaga? Sadyusi nangi mareqnub, “Tamo moreno qaji nangi olo subq na tigelqasai. Lag
afngro saiqoji. Mondor dego saiqoji.” Ariya Farisi nangi mareqnub, “Tamo moreno qaji
nangi subq na tigelqab. Lan angro unub. Mondor nangi dego unub.” 9 Deqa nangi kalil
poelenosib girinkobaosib murqumyoqneb. Onaga Farisi nafgo dal anjam galie tamo qudei
nangi tigelosib singila na mareb, “Iga Pol aqa anjam quonum di a une saiqoji. Mondor bei
na kiyo lag angro bei na kiyo anjam minjqoqa a degsi marqo.” 10 Nangi degsib marnabqa
goto anjam tularn kobaej. Onaqga qaja tamo nango gate koba a di unsiqa are qalej, “Nangi
Pol aqa jejamu tulay ugeugeiyqab.” A degsi are qalsiqa ulaosiq aqa gaja tamo nangi
metnjrnaga bosib Juda nango banq dena Pol yainjrsib nango neio talq olo osi gileb.

11 Gilsib di sonab nebeosiq olo goloonaga Tamo Koba a bosiqa Pol aqa areq di tigelosiq
minjej, “Ni are singilatime. Ulaaim. Ni Jerusalem endia ijo anjam singilana mareqnum dego
kere ni Rom gilsim dia ijo anjam minjrogngam.”

Juda tamo qudei nanygi Pol qalsib moiyotqajqa anjam qoseb
12 Onaga olo nebeonaga Juda tamo qudei nangi koroosibqga are qujaitosib anjam en-
degsib qoseb, “Iga Pol qalsim moiyotqom. Gago anjam di iga bole dauryqom. Iga uratqasai
bole sai. Deqa iga Pol moiyotosaisosimga iga ingi ti ya ti mati uyqasai. Iga Pol qalsim
moiyotosimqa bati deqa iga olo ingi ti ya ti uyqom.” 13 Juda tamo 40 nangi anjam degsib

qoseb. 14 Osib Juda gate nangi ti atra tamo kokba ti nangoq gilsib minjreb, “Iga anjam
endegsi qosonum. Iga Pol qalsim moiyotqom. Gago anjam di iga bole dauryqom. Iga
uratqasai bole sai. Deqa iga Pol moiyotosaisosimqa iga ingi ti ya ti mati uyqasai. Iga Pol
galsim moiyotosimqa bati deqa iga olo ingi ti ya ti uyqom. Iga anjam degsi qosonum.
15Deqa ningi ti Juda tamo kokba kalil nangi ti endegyiy. Ningi na gaja tamo narngo gate koba
a minjiy, ‘Ni Pol osau. Osbamga iga olo koroosimqa aga anjam geregere qusim aga une
qalieqom.” Ningi na qaja tamo nango gate koba a degsib minjibga a Pol osi bosim nungoq
di brantosaisoqnimqa gamgq di iga Pol qalsim moiyotqom.”

16 Onaqa Pol aqa jaja aqa njiri a nango anjam di qusiqa tigeloqujatosiq qaja tamo nango
neio talq gilsiqa anjam di Pol minjej. 17 Minjnaq qusiqa gaja tamo gate bei metonaq aqa
areq bonaq minjej, “Ni angro wala endi osim nungo gate koba aqa areq osi aiyimqga a na
anjam bei minjqas.” 18 Onaqga qaja tamo gate dena angro wala di osiqa aga gate koba aqa
areq osi aisiga minjej, “Tonto tamo Pol a na e merbqo, ‘Ni angro wala endi osi aiye.” Degbqo
deqa agiino areq osi bonum. A ni anjam bei mermgas.”

19 Onaga gaja tamo nango gate koba a na angro wala di bany titosiqa kifiala sasalosiqa
nenemyej, “Ni anjam kiye merbgam?” 20 Onaga minjej, “Juda tamo kokba nangi anjam bei
kereteb. Nangi na ni endegsib mermgab, ‘Nebe ni Pol gagoq osau. Osbamgqa iga koroosim
aga anjam geregere qusim aga une qalieqom.” Naggi ni degsib mermgab. 2! Deqa ni
nango anjam di quetnjraim. Tamo 40 nangi anjam endegsib qosisib maronub, ‘Iga Pol
galsim moiyotqom. Gago anjam di iga bole dauryqom. Iga uratqasai bole sai. Deqa iga Pol
moiyotosaisosimga iga ingi ti ya ti mati uyqasai. Iga Pol qalsim moiyotosimqa bati deqa iga
olo ingi ti ya ti uyqom.” Nangi anjam degsib qosonub. Deqa bini nangi gamq di tarineqnub.
Nina Pol osi aiyognimqa gamgq di nangi Pol qalsib moiyotqab.” 22 Onaqa qaja tamo nagngo
gate koba a angro wala aqa anjam di qusiqa minjej, “Ni gile. Ni anjam degsi merbonum di
tamo qudei minjraim. Torei tent.”

Nangi na Pol qarinyonabga Rom nango gate Feliks aqaq gilej

230siga a na aqa gaja tamo gate aiyel nangi metnjrnaqa aqa areq bonab minjrej, “Ningi
na gaja tamo 200 singa na walwelo qaji nangi ti gaja tamo 200 ay osi lagnub gaji nangi
ti qaja tamo 70 hos na walwelo gaji nangi ti minjribqa nangi bini qolo ser bati 9 Pol osib
Sisaria qureq gilqab. Ningi na endegsib minjriy, ‘Nungo walwelqajqa ingi ingi gereiyosib
soqniy.’ ” 24 Osiqa olo narggi aiyel minjrej, “Ningi Pol aqa hos qudei dego gereiyib soqnem.
Pol a hos goge di awoamga ningi na geregere taqatosib osi gilsib Rom nango gate Feliks aqa
talq di brantiy.” Qaja tamo nango gate koba a na nangi aiyel degsi minjrej. 25 Osiqa anjam
bei endegsi nengrenye;j,

26“0 Gate Koba Feliks, ijo fiam Klodius Lisias. E qaja tamo nango gate koba. Ijo anjam endi
ni sisiyqajqa deqa e nengrenyosim inoq qarigyonum. O kaiye. 27 Tamo agi inoq osi bonub
gaji aga fiam Pol. Juda nangi na a ojsib moiyotqa lagnabqa e ijo qaja tamo nangi ti aisim
Juda nango banq dena yainjrem. E galieem, Pol a Rom tamo. Deqa e na a agaryaiyosim
nango banq dena yainjrem. 28 Nangi Pol aqa jejamugq di une kiye qametoqneb di e qalieqa
osimga Pol osi aisim Juda tamo kokba nango ulatamugq di tigeltem. 29 Tigeltonamga nargi
anjam gargekoba mareleneqnabqa e qusimga endegsi poibej, Juda tamo kokba nangi nafngo
segi dal anjam ga maroqnsib deqa Pol aqa jejamuq di une qametogneb. Nangi Pol aqa
une kobaquja bei babtosai. Deqa e na a lana moiyotqa keresai. Tonto talq di lana waiyqa
keresai dego. E degsi poibej. 30 Ariya bini e quonum, nangi Pol qalsib moiyotqajqa anjam
qosonub. E di qusim deqa agi Pol inoq garinyonum. E na tamo nangi Pol aga jejamug di une
gameteqnub qaji nangi endegsi minjrqai, ‘Ningi Sisaria qureq gilsib Feliks aqa ulatamuq
di tigelosib Pol aqa une geregere minjib a quqwas.’ ”

31 Qaja tamo nango gate koba a anjam degsi nengrenyej. Onaga aga gaja tamo nangi
aga medabu dauryosib golo Pol osib Antipatris qureq osi gilsib dia nereneb. 32 Nebeonaga
gaja tamo singa na walwelo qaji nangi ti gaja tamo arn osi lagneb qaji nangi ti Antipatris
qureq dena olo puluosib Jerusalem aisib nango neio talq di soqneb. Onaga qaja tamo hos
na walwelo qaji nangi segi Pol suweiyosib torei Sisaria qureq osi gileb. 33 Osi gilsibqa
nango gate koba aqa anjam nengrenyej qaji di Feliks yosib Pol osib aga ulatamugq di tigelteb.
34 Onaqa Feliks a anjam di sisiyosiqa Pol nenemyej, “Ni sawa gabe qaji?” Onaga Pol na
minjej, “E Silisia sawa qgaji.” 35 Degsi minjnaqa Feliks na olo minjej, “Tamo nangi ino
jejamuq di une qameqnub qaji nangi babga e ino anjam geregere quqwai.” Osiqa gaja
tamo nangi minjrnaqa nangi na Pol osib tamo koba Herot aqa talq di waiyosib tagqatogqneb.

24

Juda nangi Pol aqa jejamugq di une gametogneb

1Bati 5 koboonaga atra tamo gate Ananaias a ti Juda gate qudei ti nango anjam taqyo
tamo bei aqa fiam Tertulus a ti Sisaria qureq gileb. Gilsib Feliks aga ulatamuq di tigelosibga
Pol aqga jejamuq di une gqametogneb. 2 Onaga Feliks na Pol metonaq warum miligiq
bosiqa aqa ulatamuq di tigelesonaqa Tertulus a Pol aqa jejamuq di une qametqa osiqa
Feliks minjej, “O Gate Koba Feliks, ni gago sawa endi geregere taqateqnum deqa bini
iga bole unum. Iga qoto saiqoji. Ni iga geregere aqaryaigognsimqa gago gulbe kalil
kobotetgeqnum. 3 Deqa iga ni ga tulay areboleboleigeqnaga ino fiam soqteqnum.

4 “E anjam olekoba ni mermgasai. Ni asgimo uge. Deqa ni gago anjam truquyala
endi que. 5Iga tamo endi uneqnum, a tamo uge. A kumbra uge uge yoqnsiqga Juda
tamo ungasari sawa sawa kalilq di unub qaji nango ambleq di qoto tigelteqnu. Osiga
nangi pupoinjrognsiga minjreqnu, ‘Ningi gago Juda kumbra uratosib olo Nasaret tamo a
dauryiy.’ 67 A na gago atra tal dego ugeteqnu. Deqa iga a ojsim gago segi dal anjam na aqa
une ga pegiyqa lagnamga gaja tamo nango gate koba Lisias a bosiqa gago anjam gentosiqa
gago banq dena Pol singila na yaigej. 8 Yaigosiqa mergej, ‘Ningi Pol ga anjam bei sognimgqa
gilsib Rom nango gate Feliks aga ulatamuq di mariy.” Deqa iga bosim ino ulatamuq endiPol
aqa une agi mermonum. Deqa Gate Koba Feliks, ni segi na Pol nenemyimga une kalil iga
aqa jejamugq di gameqgnum qaji di bole kiyo sai kiyo di a segi na mermimgqa ni quqwam.”
Tertulus a anjam degsiqa Feliks minje;j.

9 Onaqa Juda tamo kalil nangi tigelosib Tertulus aqa anjam di singilatosib mareb, “Aqa
anjam di bole.”

Pol a kamba Feliks aqa ulatamugq di tigelosiq anjam marej

10 Onaqa Feliks a Pol aga anjam quqwajqa osiq aqga bar soqtosiq Pol metonaqa a kamba
tigelosiqa Feliks minjej, “E qalieonum, ni wausau gargekoba sawa endi taqatesognem
agi bini taqatejunum. Deqa e kamba ijo anjam mermgai. 11 Ya ya endi e Qotei louqajqa
Jerusalem aiyem. E aiyem bati 12 gilqo. Ni segi na Juda nangi nenemnjrimga degsib mer-
mgab. 12E Jerusalem aisim di sosimqa e anjam na gotosaiognem. Qoto tigeltosaiognem
dego. E qoto bei tigelteqnam Juda nangi e nubosai. E atra talq di, Juda nango Qotei talq
di, qure ambleq di dego lawo na sognem. E kumbra uge bei yosaiognem. 13 Deqa une
kalil Juda nangi ijo jejamuq di qameqnub qgaji di bolesai. Nangi ijo une bei ubtosib marga
keresai.

14“Tjo une qujai agiende. E Yesus aga gam dauryeqnum. Juda nangi endegsib mareqnub,
‘Yesus aqa gam bunuj dena tamo ungasari nangi poeleneqnub.” O Gate Feliks, gam di qujai e
dauryognsimga gago moma narngo Qotei ga loueqnum. Osim Moses aqa dal anjam kalil ga
ti Qotei aga medabu o tamo nango anjam kalil nami nengrenyoqneb qaji deqa ti ijo areqalo
singilateqnum. 15 Mondor Qotei na tamo bole ti tamo uge ti nangi olo subq na tigeltnjrqas.
Qotei qujai deqa e ijo areqalo singilatognsim subq na tigelo bati ga tarinognsim unum. Juda
nangi dego degyeqnub. 16 E subq na tigelo bati ga tarineqnum deqa e bati gaigai Qotei aqa
Namgalaq di, tamo ungasari kalil nango rjamgalaq di kumbra bole bole yognsim lagnum. Deqa
e are gulbe saiqoji unum.

17 “E sawa bei beiq di Qotei aqa wau yoqnsim wausau qudei koboonaga agi ya ya
endi e Jerusalem aiyem. E silali qudei osi aisim Juda Kristen nangi mam soqneb deqa
enjrem. Silali qudei dego osim Qotei atraiyem. 18 Bati deqa e atra tal miligiq gilsim dia
une kobotgajqa kumbra Moses a nami marej gaji di dauryosim yeqnamga Juda nangina e
nubeb. E tamo ungasari gargekoba jogsim atra tal miligiq gilosai. Osim qoto bei tigeltosai
dego. 19 Ariya Juda tamo qudei Esia sawaq dena Jerusalem aiyeb gaji nangi na e ojeb.
Deqa tamo nangi di e ga anjam bei sognimga bosib ino ulatamuq endi tigelosib ijo une
marqgab. 20 Nangi bqasai di ni na Juda tamo agi endia tigelejunub qaji nangi nenemnjre.
Nenemnjrimga e Jerusalem dia Juda tamo kokba nango ulatamuq di tigelesonam une
kiye ijo jejamuq di iteb di ni mermqab. 21 Bole, ijo anjam qujai endeqa naggi na ijo
jejamuq di une qametbeb. E nango ulatamuq di tigelosim lelenosim endegsi minjrem,
‘Tamo kalil moreno qaji nangi mondoy olo subq na tigelgab. Anjam deqa qujai ningi na
e tigeltbonub.” ” Pol a Feliks degsi minje;j.

22 Feliks a nami tamo ungasari Yesus aqa gam dauryoqneb qaji nango kumbra qaliee;j.
Deqa ana]Judanangi endegsi minjrej, “Nungo anjam di mati sognem. Qaja tamo nango gate
koba Lisias a bamqa ningi olo anjam di maribqa e qusiy gereiyqai.” 23 Osiqa qaja tamo gate
bei minjej, “Nina Pol osim tonto talq di waiyosim tagatesoqne. A gulbe bei yaim. Aqa was
nangi a unqa bosib ingi ingi ga aqaryaiyqa marognibqa ni na saidnjraim.”

Pol a tonto talq di sonaqa wausau aiyel koboej
24 Bati qudei koboonaqa Feliks aqa naur) Drusila wo tonto talq di brantosibqa Feliks na
Pol metonaq aqa areq bej. Drusila a Juda una. Pol a bosiga tamo nangi Kristus Yesus
ga nango areqalo singilatqajga kumbra ga Feliks minjnaq quej. 25 Kumbra bole tintin

dauryqajqga ti tamo nango segi segi so geregere taqatqajqa ti Qotei na mondor tamo nafngo
une qa peginjrqajqa ti Pol na Feliks minjnaq quej. Qusiqa ulaosiq Pol minjej, “Ni mati
aisim ino warumgq di sogqne. Bunugna e bati atsiy ni metmit bosim anjam di olo plaltim
e quqwai.” 26 Feliks a bati gargekoba Pol aqa anjam qugwajga metognej. Aga anjam
qugwajga deqa segi metosaioqnej. A endegsi are qalognej, “E Pol metit a bosim silali
ebimqa e tonto talq dena a uratqajqa deqa kiyo merbqas?” Osiq deqa metoqnej.

27Wausau aiyel koboonaga Feliks a Judia sawa tagato wau di uratonaga tamo bei aqa
fiam Porsius Festus a kamba Feliks aqa wau osiqa Judia sawa taqatesoqnej. Feliks na Juda
nango are boletetnjrqajqa deqa a Pol tonto talq di uratonaq soqne;j.

25

Pol amarej, “E Sisar aqa ulatamugq di tigelqai”

1 Festus a Judia sawaq aisiq Sisaria qureq di soqnej. Bati qalub koboonaqa a dena
tigelosiqa Jerusalem aiyej. 2-3 Aisiq di sonaqa atra tamo kokba ti Juda tamo kokba ti nangi
bosib Festus aqa ulatamug di tigelosib Pol aqga jejamuq di olo une gamogneb. Osib Festus
minjeb, “Ni anjam qarinyim gaja tamo nangi Sisaria qureq dena Pol osib Jerusalem osi
beb. Osbhab gago are boleqas.” Nangi degsib Festus minjeb. Di kiyaqa? Nangi nami anjam
endegsib qoseb, “Qaja tamo nangi Pol osi bognibga gamq di iga Pol galsim moiyotqom.”
40naqa Festus na kamba minjrej, “Pol a Sisaria dia tonto talq di unu. Bati qudei koboamga
e segi olo Sisaria gilqai. 5 Deqa ningi Pol ga anjam bei sognimga ningi na tamo fiam ti
qudei giltnjrib nangi e daurbosib koba na Sisaria gilqgom. Gilsim dia nangi ijo ulatamuq
di tigelosib Pol aqa une bei ubtosib merbib e quqwai.”

6 Festus a bati 8 o 10 Jerusalem di sosiqa olo puluosiq Sisaria gilej. Juda tamo qudei
nangi a dauryosib gileb. Nebeonaqa Festus a aqa awo jaram kobaq di awoosiqa aga
gaja tamo nangi minjrej, “Ningi Pol osi boiy.” Minjrnaqa nangi na Pol osi bosib Festus
aqa ulatamuq di tigelteb. 7 Onaqa Juda tamo Festus dauryosib Jerusalem dena beb qaji
nangi Pol kalilyosib Festus aqa ulatamugq di tigelosib une gargekoba Pol aqa jejamuq di
gamelenogneb. Nango anjam di utru saiqoji. 8 Onaga Pol a kamba marej, “E Juda gago dal
anjam bei gotranyosaiognem. E gago atra tal ga anjam uge bei marosaiognem. E Rom nango
mandor koba Sisar a dego kumbra uge bei yosaiognem. Deqa e une saiqoji.”

9 Pol a degsi marnaqga Festus a Juda nango are boletetnjrqajqa deqa Pol endegsi nen-
emyej, “Ni Jerusalem aisim dia ijo ulatamuq di tigelosim ino anjam olo marqga kere e?”
10 Onaqa Pol na minjej, “E bini Sisar aga awo jaram namoq endi tigelejunum. Endia ijo
anjam margai. Ni qalie, e Juda nagngi ga une bei yosai. 11 Une kobaquja bei ijo jejamuq
di sognimga ungum e moiqai. Ariya une kalil Juda nangi ijo jejamuq di qameqnub qaji di
bolesaiamqa tamo beina elana osim nango banq di atqa keresai. Deqa e Sisar aqa ulatamuq
di tigelitqa a ijo anjam qusim gereiyetbqas.” 12 Pol na Festus degsi minjnaqa a warumgq
dena ogedosiga Rom tamo kokba qudei nangi koba na anjam qairosib olo warum miligiq
gilsiqa Pol minjej, “Ni Sisar aqa ulatamuq di tigelqa maronum deqa e ni qarinmitqa Sisar
aqaq gilqam.”

Festus na Agripa nenemyej, “Ni Pol kiyeryqam?”

13 Onaga bati qudei koboonaga Rom nango mandor bei aga flam Agripa aqa jaja Bernaisi
wo Festus unqajqa marsib Sisaria aiyeb. 14 Aisib bati gargekoba yala Sisaria di sonabqga
Festus na Agripa minjej, “Tamo bei aqa fiam Pol a nami Feliks na tonto talq di waiyej unu.
15 Deqa e Jerusalem di sonamga Juda gate nangi ti atra tamo kokba ti nangi na Pol aqa
jejamuq di une qamsib endegsib merbeb, ‘Ni Pol aga une qa marsim ojsim ino qaja tamo
nango bangq di atimqa nangi na galib moiyem.” 16 Onaqa e na kamba endegsi minjrem, ‘Iga
tamo bei lana ojsim qaja tamo nango banq di atqa keresai. Rom gago kumbra degsi sosai.
Tamo qudeinangi tamo bei qa anjam sognimga nangi mati aqa une ubtib qusimqa a kamba
aqa anjam mardgas di kere.’

17“E na Juda nangi degsi minjrnamga nangi e daurbosib Sisaria beb. E tarinosai. Nebeon-
aqa nangi koroesonabga e ijo awo jaramq di awoosim ijo gaja tamo nangi minjrnamqa
nangi Pol osi bosib ijo ulatamugq di tigelteb. 18 Onaga Juda nangi tigelosib Pol aqa jejamuq
di une gargekoba qamelenoqneb. E nami are qalem, nangi une kokba Pol aga jejamuq
di qamgab. Nangi degyosai. 19 Nangi nango segi louqa kumbra ga pirinognsib Pol ombla
anjam titogneb. Osib tamo bei qa dego anjam titoqneb. Pol a maroqnej, ‘Tamo di a
moiyej olo nambile unu. Aqa fiam Yesus.” 20 Onaqa e nafngo anjam deqa utru itqa yonam
keresaiibonaga Pol nenemyem, ‘Ni Jerusalem aisim dia ijo ulatamuq di tigelosim ino
anjam olo marqa kere e?’ 21 E degsi Pol nenemyonamga a saidosiq merbej, ‘E mati tonto
talq endi sqai. Sosiy bunugna e Mandor Koba Sisar aqa ulatamugq di tigelitqa a ijo anjam
qusim gereiyetbqas.” Pol na e degsi merbonaqa e ijo gaja tamo nangi minjrem, ‘Ningi Pol

osib tonto talq di waiyosib tagatesoqniy. Bunugna e Pol qarinyitqa Sisar aqaq gilqas.””
22 Festus a Agripa degsi minjnaqa Agripa na minjej, “E dego Pol aqa anjam quqwai.” Onaqa
Festus na minjej, “Nebe ni aga anjam qugwam.”

23Nebeonaqa Agripa Bernaisi wo gara wala boledamu jigsib koro sawaq beb. Qaja tamo
nango gate kokba ti tamo fiam ti kalil nangi dego bosib koro sawaq di koroeb. Onaqa Festus
na aga (aja tamo nangi minjrnaga nangi Pol osi bosib Agripa aqa ulatamuq di tigelteb.
24Tigeltonab Festus na Agripa minjej, “O Mandor Agripa, Pol agi osi bonub. Niunime. Ningi
koroonub qaji dego Pol uniy. E Jerusalem di sonamga Juda kalil nangi murqumyoqnsib
endegsib merbogneb, ‘Pol a moiyem. A olo mandamg endisaiq.” Nangi bosib Sisaria endia
dego anjam degsib merboqneb. 25 E Pol aqa jejamuq di une kobaquja bei unosai deqa e a
lapamoiyotqa keresai. Ariya Polna merbej, ‘E Mandor Koba Sisar aga ulatamuq di tigelitqa
a ijo anjam qusim gereiyetbgas.” Onaqa e na Pol minjem, ‘Di kere. E ni qarinmitqa Rom
gilgam.’ 26 0 Mandor Agripa, e Pol aqga jejamuq di une bei unosai. Deqa e a qa anjam kiye
nengrenyit gago Tamo Koba Sisar aqaq gilqas? Lana qarinyqai di Sisar a irirjqas. Deqa e Pol
osi bosim ino ulatamugq endi tigeltonum. Ni segi na Pol nenemyimga aqa une bei babtim
ningi kalil qusib merbibga une deqa nengrenyit Sisar aqaq gilqas. 27 E are qalonum, tamo
a une saiqoji soqnimga e lana qarinyit Sisar aqaq gilqas di kumbra bolesai.”

26

Pol a Agripa aqa ulatamugq di tigelosiq anjam marej

10naga Agripa na Pol minjej, “Ni kamba ino anjam marimga e quqwai.” Degsi minjnaqa
Pol na aqa bar soqtosiqa endegsi marej, 2 “O Mandor Agripa, bini e ino ulatamuq endi
tigelejunum. Une Kkalil Juda nangi ijo jejamuq di qameqnub gaji di bolesai. Deqa e na
kamba ijo anjam marit ni que. Yim e areboleboleibqas. 3 Gago Juda kumbra kalil di ni
qalie. Iga gaigai anjam titeqnum qaji di ni dego qalie. Deqa ni ijo anjam endi quime. Ni
asgimaiqg.

4“Juda kalil nangi e ga qalie unub. E angro wala qa Judia sawa ti Jerusalem qure ti dia
sogqnem. 5 Nangi nami koba ijo kumbra qaliesogqneb. Nangi ni degsi mermga are sognimaqa
mermgab. Nangi qalie, e angro wala qa Farisi nango ambleq di sosimqa nango kumbra
dauryoqnem. Farisi nango kumbra di singila koba. Kumbra dena gago Juda kumbra kalil
tulan bunyejunu. 6 Bini e ingi bole bole Qotei a nami gago moma nangi enjrqa marej qaji
di oqajqa tarinognsim unum. Utru deqa e ino ulatamugq endi tigelejunum. 7 Gago moma
nangi di agi Jekop aga angro 12 nango moma. Nangi e ti koba na ingi bole bole di oqajga
tarinognsim qolo ti ganam Qotei qa loueqnum. O Mandor Agripa, utru deqa Juda nangi ijo
jejamuq di une qametbegnub. 8 Kiyaqa ningi qudei endegsib are qaleqnub, ‘Qotei na tamo
morerno gaji nangi olo subq na tigeltnjrqasai’?

9 “Bole, e segi nami Yesus Nasaret (aji aqa fiam ugeugeiyoqnsim jeutosim lagnem. 10E
Jerusalem dia kumbra uge di yognem. Atra tamo kokba nangina e odbeqnabqa e Qoteiaqa
tamo urngasari nangi ojelenoqnsim tonto talq di breinjrognem. Osim Juda gate narngi koba
na areqalo qujaitosim marognem, ‘Naggi fiumsib moiyotnjriy.” 11 E bati gargekoba Juda
nango Qotei tal kalil miligiq gilognsimqa dia Yesus aga tamo urgasari nangi ojelerjognsim
ugeugeinjrognem. E endegsi are qalognem, ‘E nangi jaqatin koba enjritqa nangi ulaosib
Yesus qoreiyosib aqa fiam misilinyqab.” Degsi are qalognsim nangi ugeugeinjrognem. E
nangi gqa minjin ani ogetbeqnaqga nangi daurnjrognsimga qure isa isaq gilognsim dia nangi
itnjrognsim ugeugeinjrognem.

Pol a kiyersi Kristen tamo brantej deqa saej

12-13«0 Mandor Agripa, e degyeqnamga bati bei atra tamo kokba nangi na e garingbonabga
Damaskus qureq gilem. E gileqnamga qanam jige pulor singila koba minjal ti lay goge na
ijoq ainaq unem. A tulay rianosiqa tamo e koba na walwelognem qgaji nangi ti iga suwant-
gej. Aqa riar di seq ti keresai. Rian dena ser aqa riay tulan bunyej. 14 Suwantgonaga iga
kalil ululonosim mandamg di nerenem. E neiesosimga tamo bei aqa kakro quem. A Hibru
anjam na e endegsi merbej, ‘O Sol, ni kiyaqa e ugeugeibeqnum? Ni e ugeugeibeqnum
dena ino segi jejamu dego ugeugeiyeqnum. Ni gqaja na ino jejamu qoruygam dego kere.’
15 Onaga e na minjem, ‘O Tamo Koba, ni yai” Onaqa a na merbej, ‘E Yesus agi ni na
ugeugeibeqnum qaji. 16 Deqa ni tigel. E ni giltmonum deqa ni ijo wau tamo sosimqa
kumbra ni bini unonum qaji ti kumbra bunuqna osormoqngai qaji ti deqa mare mare
lagngam. 17 Bunugna e ni garinmitqa ni Juda nangi ti sawa bei bei qaji nangi ti naggoq
gilognqam. Deqa ni nangi ga ulaaim. E ni tagatmesoqnitqa naggi ni moiyotmgasai.
18 Ni nangoq gilognsim ijo anjam minjrognimga nangi e ga poinjrognim ambru uratosib
suwarnoq bognqab. Ni na nangi are bulyetnjrognimga nangi Satan aqa singila uratosib
Qoteiagaq bogqngab. Amga e na nango une kalil kobotetnjritqa ingi bole bole e nami enjrqa

marem qaji di nangi ogab. E na nangi ti tamo ungasari kalil e ga nango areqalo singilateqnub
gaji nangi ti Qotei aqa segi kumbra boleq di atelenit sqab.’

Pol a nami Qotei aqa anjam palontoqnej a deqa Agripa saiyej

19«“Dega Mandor Agripa, laf) goge dena puloy ainaqa e unsimga anjam Yesus na merbej
qaji di dauryem. E gotranyosai. 20 E aga anjam di dauryosim tigelosim Damaskus qureq
gilem. Gilsim dia Qotei aqa anjam plaltognsimqa tamo urngasari nangi endegsi minjrogqnem,
‘Ningi are bulyosib Qotei aqaq boiy. Bosib kumbra bole bole yognibga tamo ungasari nangi
na ningi nurngsib merngwab, “Bole, ningi are bulyonub.” * E Jerusalem dia, Judia sawaq di,
sawa bei beiq di dego tamo urngasari nangi anjam di minjrognem. 21 Utru deqa Juda tamo
qudei na atra tal miligiq di e ojsib moiyotbqa maroqneb. 22 Ariya nangi e moiyotbosai.
Qoteina e taqatboqnej deqa bini e ino ulatamuq endi tigelosimqa ni ti tamo kokba ti tamo
lanaj ti Qotei aqa anjam palontosim merngeqnum. E anjam bei palontosaieqnum. Nami
Moses a ti Qotei aqa medabu o tamo nangi ti kumbra bunugna brantelenqas qaji di ubtosib
maroqneb. Nango anjam di segi e bini palonteqnum. 23 Nango anjam di aqa utru agiende.
Kristus ajagatin koba osim moiqas. Osim a tamo kalil ga namoosim subq na tigelosim Juda
narngi ti sawa bei bei gaji nangi ti anjam minjrognimqa nangi suwaroq bogqngab.”

Pol na Agripa minjej, “Ni Kristus qa ino areqalo singilat”

24Pol a anjam degsi mareqnaga Festus na aqa anjam gentosiqa lelenjosiq minjej, “Pol, ni
nanarionum. Ino qalie kobaquja dena ni tulay nanaritmgo.” 25 Onaga Pol na minjej, “O
Gate Koba Festus, e nanariosai. Ijo anjam endi bole. E areqalo bole na anjam mareqnum.
26 Mandor Agripa a ijo anjam endi aqa utru nami qalieosiq soqnej. Deqa e na minjqa
ulaosai. Yesus aqa kumbra kalil endi uli na brantosaiognej. A boleq di unu. 270 Mandor
Agripa, ni kiyersi are qalonum? Qotei aqa medabu o tamo nafngo anjam nami nengrenyeb
gajidibole e? Od, e qalieonum, ni maronum, di bole.”

280naqa Agripana Pol nenemyej, “E sokifiala Kristen tamo brantqai ni degsi are qalonum
e?” 29 Onaga Pol na minjej, “Ni sokifiala Kristen tamo brantqam di kere. Sokobaiyosim
Kristen tamo brantqam di kere. Ariya e na Qotei endegsi pailyeqnum, ‘O Abu, tamo bini
ijo anjam queqnub qaji nangi ti Mandor Agripa a ti nangi e unum degsib sogqnebe. Ariya e
sil na tontbeb unum nangi degsib sqajqga e ni pailmosai.” ”

30-31 Onaqga Agripa Bernaisi wo tamo kalil awesoqneb qaji nangi ti Festus koba na
tigelosib warumq dena ogedeb. Ogedosib endegsib qairosib mareb, “Iga Pol aqa jejamuq
di une kobaquja bei unosai bole sai. Deqa iga a qalsim moiyotqa keresai. A tonto talq
di waiyqa keresai dego.” 32 Nangi degsib marsibga Agripa na Festus minjej, “Pol a Sisar
aqa ulatamugq di tigelga marosai gamu ni na endego a tonto talq dena uratonum oqedqo
qamu.”

27

Pol a qobun na Rom qureq gilognej

1 0Onaqa iga qobuy na Itali sawaq gilqajqa anjam qosisib Pol tamo qudei ti tonto talq
dena jogsib qaja tamo nango gate bei aqa fiam Julius aqa banq di ateb. Julius a Rom
tamo. 2 A na iga Pol ombla tonto tamo nangi ti jogsiga Adramitium qure nango qobur bei
Esia sawaq gilqa lagnaqa iga qobur) di gogetosim koba na gilem. Aristarkus a iga koba
na gilem. Aristarkus aqa qure utru Tesalonaika agi Masedonia sawaq di unu. Qobury
di yuwal qala qalaq na dauryosim qundur kalil aiqa mareb. 3 Iga gilsim nebeonaqa
Saidon qureq di tiryem. Tiryonamga Julius a Pol ga dulosiq odyonaqa qobur uratosiq
aga Kristen was qudei nangi itnjrnaqa nangi na ingi ingi qa aqaryaiyeb. 4 Onaqa iga
Saidon qure uratosim gileqnamqa jagwa na gotrarngonaqa iga Saiprus nui tagyosim gilem.
5 Gilsim yuwal gentosim Silisia sawa ti Pamfilia sawa ti di brantosim yuwal qala qalaq na
dauryosim gilsim Lisia sawaq di brantosim Maira qureq di tiryem.

6Dia Julius a Aleksandria qure nango qobur) beiItali sawaq gilqa lagnaga unsiqa anaiga
Pol ombla tonto tamo narngi ti jogsiqa qobur di gogetem. 7 Gogetosim jinga na gileqnamaqa
bati gargekoba koboej. Onaga jagwa na gotrangonaqga iga singila na gilsim Nidas qure
jojomyem. Dena jagwa na olo gotrangonaqa iga gilqa keresaiigonaga qobur bulyosimga
Krit nui aqa luwi bei fiam Salmone di tinyosim ogem. 8 Ogsim luwi di bunyosimqa tamo
goburgq di wauo gaji nangi waukobaosib oqsib Krit nui qoreq di beterosib qala qalaq na
gileb. Iga gilsim sawa bei aqa fiam Qundur) Boledamu di Lasea qure jojom di brantem.

9-101ga bati gargekoba uratem deqa Juda nango qurieno bati koboej. Yuwal ugeqa batiej
deqga Pol na tamo qoburq di wauo gaji nangi endegsi minjrej, “Ningi quiy. E qalieonum,
iga qobuy na gilqom di iga gulbe koba itqgom. Qobur aqa ingi ingi gargekoba loumgas.
Qobuy dego tugwas. Qobur a segi sai. Iga tamo kalil dego padalqom.” 11 Pol a naggi
degsi minjrnaqga qobur kufii ojo tamo wo qobur aga abu wo narngi aiyel na Pol aqa anjam

di dauryqa uratosib gilga mareb. Julius a dego Pol aga anjam dauryqa uratosiqa nagngo
aiyel anjam taqyej. 12 Deqa iga qobuy na gilem. Qunduy iga sogqnem qaji di jagwa bati
ga qobury beterqajqa qundur bolesai. Deqa tamo gargekoba narngi mareb, “Jagwa bati
brantqga jojomgo deqa iga qundur) endi uratosim gilsim Finiks qundunq di jagwa bati qa
beterosim sqom.” Finiks a Krit nuiq di unu. Dia jagwa bati qa beterqajqa qundurs bolequja.

Jagwa koba bonaqa yuwal ugeej

13 Onaqa jagwa lawo guta na bonaqa tamo qoburq di wauo qaji nangi mareb, “Jagwa
endena iga puygim gilsim Finiks qundurq di tiryqom.” Degsib marsib anka titosib qobur
miligiq di atsib dena iga Krit nui aga qala dauryosim gilem. 14-15 Gileqnamga manaq dena
meli jagwa koba bosiq gotrangonaqa gilqa keresaiigonaqa iga loo goge ogqsim di sonamga
jagwa na segi osi lagnej. 16-17 Onaqa iga nui kifiala bei aqa filam Kauda aqa qoreq di otosim
sonamga nui dena jagwa getentonaqa yuwal kifiala laej. Deqa tamo qoburq di wauo qaji
nangi waukobaosib qobury du soqtosibga qobur ani gogeq di atsib sil na qoseb. Qoburg
du ulonaim deqa sil na qoseb. Osib olo sil bei osib qobur ani yuwal na paraparaaim
deqa sil na kainyosib singilateb. Qobur ururosim Afrika sawa jojomyosim dia sargum
gogetosim paraaim deqa ulaosib qobuy rer qalnab aiyej. Nangi degyeb deqa jagwa na
segi osilagnej. 18 Nebeonagqa iga loo goge di sonam jagwa tular kobaosiq iga gotrangonaqa
yuwal ugeonaqa qobur tugepratej. Deqa tamo qobunq di wauo qaji nangi ingi ingi qudei
breinjrnabqa yuwalq aiyeb. 19 Olo nebeonaqa nangi qobur aqa parara ti oyo ti osib
breinjrnab yuwalq aiyeb. 20 Bati gargekoba iga ser) ti bongar ti unosai. Iga namogqna are
galem, “Iga padalqasai.” Ariya jagwa singila koba boqnsiqa iga gotrangoqnej deqa gago
areqalo namij di iga uratosim marem, “Iga padalqom. Jagwa endi koboqgasai.”

21 Bati gargekoba tamo qoburq di so qaji nangi ingi uyosai. Deqa Pol a nafjgo ambleq di
tigelosiqa minjrej, “O tamo ningi quiy. E nami merngem, ningi Krit nui uratosib gilaib. Ningi
ijo anjam di dauryosai deqa agi iga gulbe koba itonum. Ningi uniy. Qobuy aqa ingi ingi
gargekoba loumelerqo. 22 Deqa e ningi olo endegsi merngwai. Ningi are laeme. Tamo bei
padalqasai. Iga kalil bole sqom. Qobur segi padalqas. 23-24Ya qolo ijo Qotei agi e bati gaigai
a qa loueqnum qaji aqa lax angro bei bosiqa ijo areq di tigelosiq merbej, ‘O Pol, ni ulaaim.
Ni Sisar aqga ulatamugq di tigelgam. Deqa Qotei na ni taqatmim ni padalgasai. Tamo kalil
ni ombla qobuy na gileqnub gaji nangi dego Qotei na taqatnjrim narngi padalgasai.’ Lag
angro na e degsi merbej. 25 Deqa ningi ulaaib. E qalieonum, Qotei aqa anjam golo merbej
gaji di a dauryosim degyqas. 26 Ariya ningi quiy. Iga qobur na gilsim nui beiq di sargum
gogetim qobury a ojotqas.”

27 Pol na nangi degsi minjrnaqa iga Mediterenian yuwalq di otosim sonamga jagwa
na segi osi lagnej. Yori aiyel koboonaga qolo jige yuwal a mandam qaleqnaq anjam
ateqnaq tamo qoburnq di wauo qaji nangi qusibga are qaleb, “Iga nui bei jojomyonum
kiyo?” 28 Nangi degsib are qalsibga yuwal aqa robu qalieqajqa deqa sil waiyonab ainaq
uneb di tarag yala, 40 mita. Dena iga gilokifialayosimqga nangi olo sil waiyosib uneb di tulay
taragej, 30 mita. 29 Degsib unsibqa are qaleb, “Iga gilsim nuiq di sargum gogetim qobury
a ojotqgas.” Degsib are qalsibga ulaosib mareb, “Iga anka waiyonamqa qobur tigelqas.”
Degsib marsibqga qobuy bunuq dena anka qolgqe waiyonab yuwalq aiyej. Onaqa nangi
endegsib wainoqgneb, “Urur suwaneme.” 30 Onaqa tamo qobunq di wauo gaji nangi endegsib
are qaleb, “Iga qobur uratosim qobur du najaraiqom.” Nangi degsib are qalsibqga gisanosib
tamo nangi minjreb, “Iga qobur namoq dena anka waiyqom.” Degsib minjrsib qobur du
uli na osib gobury ani aga namoq na gaintonabqa yuwalq aiyej. 31 Degyeqnabga Pol a di
unsiqa gaja tamo nangi ti nango gate Julius a ti endegsi minjrej, “Tamo qobunq di wauo
gaji nangijaraiqa mareqnub. Nangijaraigab di ningi kalil padalgab.” 32 Onaqa qaja tamo
nangi qobur du aqa sil gentonabqa jagwa na osi ulane;j.

33 Nebeqa lagnaqa Pol na tamo kalil nangi endegsi minjrej, “Ningi ingi uyiy. Bati olekoba
ningi ingi uyosai. Nungo are yeiosai dego. Agi yori aiyel gilqo. 34 Deqa e singila na endegsi
merngwai, ningi ingi uysib dena ningi singilagab. Osib ningi kalil bole sqab. Bei padalqasai.”
35 Pol na tamo kalil nangi degsi minjrsiqa bem bei osiq nango ulatamugq di Qotei pailyosiqa
bem gentosiq uyej. 36 Degonaqa tamo kalil nangi areboleboleinjrnaqa nagngi kamba dego
bem eleqosib uyeb. 37 Iga tamo qobunq di soqnem qaji kalil 276. 38 Tamo kalil nangi ingi
uynab menetnjrnaqa qobur otqajqa marsibga bem sum osib waiyelerjonabga yuwalq aiyej.

Qobun paraparaej
39 Onaqa nebeonaqa nangi nam atsib mandam bei uneb. Nangi mandam di poinjrosai.
Nangi qundury bei dego uneb. Qundur di aqa alile bolequja ulul ti. Unsib are qaleb,
“Iga alile dia qobuy tiryqom.” 40 Degsib are qalsibqa anka nami waiyeb qaji sil serie
na gingenyosibga anka yuwalq di urateleneb. Osib kufii tonteb qaji sil di palontosib kufii
ojsib rer giryosib alile di tiryqajqa aiyeb. 41 Aisib qoburn namoq sargum bei gogetosiq

dia ojotonaq sognej. Onaqa yuwal kokbayosiqa qobun bunuq di qalnaqa paraparae;j.
42 Onaga qaja tamo nangi mareb, “Tonto tamo nangi qawainosib jaraiyaib deqa iga na
flumnam morernqab.” 43 Degsib marnabga nango gate Julius a are qalej, “Nangi Pol dego
qalib moiyaim deqa e na nangi saidnjrqai.” Degsi are qalsiga nangi minjrej, “Tonto tamo
nangi fiumaib.” Osiga tamo qawaino qalie nangi minjrej, “Ningi namo prugosib yuwalq
aisib qawainosib alile di patiy.” 44 Osiga tamo qawaino qaliesai qaji nangi minjrej, “Qobur
paraparaqo qaji aqa sarqei ningi na elenosib bileq atsib dena otosib aisibqa alile di patiy.”
A degsi minjrnaqa nangi degyosib iga kalil koba na alile dia geregere patelenem.

28

Pol a Malta nuiq di soqnej

11gakalil alile dia patonamga nui di aqa fiam Malta degsi mergonab quem. 20Onaga tamo
ungasari nui dia sogqneb qgaji nangi kumbra tularn boledamu dauryosib iga geregereigeb.
Osib awa boqgnej deqa iga yorgonaqa nam tunguyosib mergeb, “Ningi bosib namyuwo areq
endi awooiy.” Degsib mergonabqa iga namyuwo areq di awoonam jejamu kankange;.
3 Onaqa Pol a nam koroiyosiqa namyuwoq di atnaqa amal uge nam miligiq di soqnej qaji
kankanyonaqa ogedosiga Pol aga banq di un1y051qa gainesoqnej. 4 Onaqa nui deqaji tamo
ungasari nangi amal uge Pol aqa barq di ufiiyosiq gainesonaga unsibqa segi segi marogneb,
“Tamo endi a ler) ojo tamo kiyo? A yuwalq di moiyosai deqa gago qotei na a kambatosiqa
amal uge qgarinyqoqa a ufiiyqo. Deqa a moiqas.” 5 Onaqa Pol na aqa ban butuyonaga amal
ulonosiqa jamyuwoq ainaqa Pol a bole soqnej. Aqga jejamu yala gulbe bei osai. ¢ Onaqa nangi
Pol kogqyoqneb. Ada jejamu sunyqas kiyo a moisim ulonoqujatqas kiyo degsib marsibqga
tarinkobaeb. Tarinonab tarinonab Pol aqa jejamuq di gulbe bei brantosai. Deqa nangi
areqalo bei osib mareb, “Tamo endi a qotei bei.”

7 Nui deqaji tamo bei aga fiam Publius a soqnej. A tamo kobaquja. A na nui di
taqatoqnej. Aqa tal jojom di soqnej deqa a na iga jogsiqga aqa talq gilsiqa dia bati qalub iga
geregereigoqnej. 8Iga aqa talq di sonamqa aga abu makobaiyonaqa neiesognej. Aqa jejamu
tulay kankanyosiga bi mormantej. Deqa Pol na aqa areq gilsiqa Qotei pailyosiq aga jejamuq
dibay atnaqa aga ma koboosiq olo boleej. 9 A degyonaga nui deqaji tamo ungasari mainjrej
gajinangi qusibqa Pol aqa areq beqnabqa a na nangi kalil boletnjroqne;j. 10 Ariya nui deqaji
tamo ungasari nangi na iga geregereigoqnsib kumbra tularn boledamu egogneb. Bunugna
iganuidiuratqalagnamgqa ingi ingi kalil iga saiigelenej qaji di nangi na olo egeleronab gago
ingi ingi kereej.

Pola Rom qureq di brantej

111ga nui dia bai qalub soqnem. Di koboonaqa iga qobur bei gogetosim gilem. Qobur di
jagwa bati qa nui dia beterosiq sognej. Qobur) di Aleksandria qure gaji. Qobur aqa namoq
di qotei bei aqa fiam Sus aga afgro aiyel nango sulum gereiyosib atnab soqnej. 12Iga qobur
na gilsim Sirakyus qureq di tiryosimqa bati qalub di soqnem. 13 Dena qobuy na gilsim
Regium qureq di tiryosim njeiem. Nebeonaqa jagwa guta na bonaqa iga qoburg na gileqnam
goloej. Olo nebeonaq iga gilsim Puteoli qureq di tiryem. 14 Dia iga Yesus aga tamo urngasari
qudei nangi itnjrem. Itnjrnamga nangi na metgonabga iga bati 7 nangi koba na sognem.
Sosimqa nangi olo uratnjrsimga singa na walwelosim Rom qureq di brantqa marsim gilem.
15 Rom dia Yesus aga tamo ungasari qudei nangi iga beqnam qusibga gamq di iga turqajqa
marsib walwelosib aiyeb. Nangi aiyeqnabqa iga gilognsim gam qalaq di qure flam Apius
Ingi Qarinyo Qure dia nangi qudei turem. Olo gilsimga qure fiam Nererjo Tal Qalub dia nangi
qudei turem. Turosim unjrsimga Pol a tulan areboleboleiyonaqa Qotei bipiyosiga aga are
singilakobaiyej.

16 Ariya iga gilsim Rom di brantem. Brantonam Rom nango gate nangi odonabqa Pol a
aqa segi talq di soqnej. Qaja tamo qujai na a tagatoqne;j.

Pola Rom dia Yesus aqa anjam bole maroqnej

17 Bati qalub koboonaga Pol na Juda tamo gate nangi metnjrnaga bosib aqga areq di
koroonab minjrej, “O ijo was ningi quiy. Jerusalem dia Juda nangi e lana ojsib Rom nango
banqdiatnabnangina e tonto talq di waibeb. E Juda gago kumbra bei ugeugeiyosaiognem.
Gago moma narngo kumbra bei dego gotranyosaiognem. 18 Deqa e Rom gate kokba nango
ulatamuq di tigelosim ijo anjam marnamgqa nargi qusibga ariya naggi une kobaquja bei
ijo jejamugq di unosai. Deqa nangi e lana moiyotbqga uratosib tonto talq dena e uratim
ogedqajqga mareb. 19 Marnabqa Juda nafngi na Rom gate kokba nafngo anjam di gotranyeb.
Deqa e gam bei saiqoji. E marem, ‘E Sisar aqa ulatamuq di tigelgai. Yim a ijo anjam
quqwas.” E degsi marem. Ariya e Juda naggi qa anjam bei yala sosai. 20 O ijo was, e niggi
nungsiy ijo anjam merngwajqa deqa metngonum. E ingi bole bole Qotei a nami Israel gago

moma nangi enjrqa marej qaji di oqajqa tarinoqnsim unum. Utru deqa e sil kokba endena
tontbonub.” Pol a degsiqa Juda tamo gate nangi minjrej.

21 Onaqga naggi na Pol minjeb, “Judia sawaq di tamo qudei nangi ni gqa anjam bei
nengrenyosib gagoq qarinyosai. Juda tamo bei na bosiq ni qa anjam uge bei mergosai dego.
22 Deqa ni segi na ino anjam mergim iga quqwom. Iga qalieonum, sawa sawa kalilq di
tamo urngasari nafngi mareqnub, ‘Yesus aqa gam bunuj di uge. Gam dena tamo ungasari nangi
poeleneqnub.” ” Juda tamo gate nangi na Pol degsib minjeb.

23 Ariya nanggi olo koroqajga bati ateb. Koro bati di brantonaqa Juda gargekoba nangi
nobgolo bosib Pol aqa talq di koroeb. Koroonabga Pol a tigelosiqa anjam utru atsiq anjam
olekobanangi minjreqnaq gilsiq bilaqtej. Qoteina aqa segi tamo ungasari nangi taqatnjrsim
nango Mandor Koba sqas anjam di aqa utru plaltosiqa minjrognej. Moses aga dal anjam na
ti Qotei aga medabu o gaji tamo nango anjam na ti anjam mutu quja quja eler]oqnslqa nanfgo
are qametnjrimga nangi Yesus ga nango areqalo singilatqajga deqa singila na mm]roqne]
24 Minjreqnaqa Juda qudei nagngi Pol aga anjam di qusib mareb, “Anjam di bole.” Onaqa
nangi qudei Pol aqa anjam qusib quosaibulosib mareb, “Anjam di bolesai.” 25 Nangi degsib
areqalo aiyeltosib tigelosib jaraiqa lagnabga Pol na anjam qujai endegsi minjrej, “Mondor
Bole a kere Qotei aga medabu o tamo Aisaia aga medabuq na gago moma nangi anjam
endegsi minjroqnej, 26 ‘Ningi dab atogngab di ijo anjam aqa utru poingoqnqasai. Ningi
nam atogngab di ijo anjam aqa damu dego poingoqngasai.” Agi Qotei na Aisaia minjej, ‘Ni
nangoq gilognsimga anjam degsi minjrogne. 27 O Aisaia, tamo ungasari di nango are miligi
getennjrejunu. Nango dabkala na ijo anjam quqwajqa asginjreqnu. Nangi nam brunejunub.
Deqa naggo jamdamu na ijo kumbra unga keresai. Nango dabkala na ijo anjam qusib utru
poinjrqa keresai. Nangi are bulyosib ijoq bqga keresai dego. Deqa e na nargi boletnjrqasai.’
Qotei na Aisaia degsi minjej.”

28-29 Osiqa Pol a olo Juda nangi minjrej, “O ijo was ningi endegsi poingem. Qotei na sawa
bei bei gaji nangi elenqa marsiqa anjam garinyonaqa nangoq gilej. Nangi qusib dauryqab.”

30 Onaga Pol aqa segi tal awaiyoqnej gaji dia wausau aiyel sognej. Sonaga tamo ungasari
nangi a unqajgqa beqnabga a na nargi kalil joqognsiqa aqa talq di koba na awooqnsib
qairogneb. 31 Qotei na aqa segi tamo urngasari nangi taqatnjrsim nango Mandor Koba sqas
anjam di aqa utru Pol na plaltognsiqa nangi sainjrognej. Tamo Koba Yesus Kristus ga dego
anjam plaltosiq sainjrognej. Pol a anjam deqaji marqajqa ulaosaiognej. A anjam deqaji
mareqnaqa tamo bei na saidyosaioqne;j.

ROM

Pol a Yesus aga wau tamo

1E Pol. E Kristus Yesus aqa wau tamo. A na e metbej deqa e Qotei aqa anjam bole mare
mare lagnum. E wau di yqajqa deqa a na e giltbe;j.

2 Tulan) nami Qotei a marej, “Ijo anjam bole di aga damu bunugna brantgas.” Onaga
Qotei aga medabu o gaji tamo nangi anjam bole di nengrenyonab sognej. Nengrer di
Qotei aga segi nengren. 3 Qotei aqa anjam bole di aga segi Niri aga anjam. Aqa Niri a
tamo bulyosiga Devit aqa ler) na nambabej. 4 Onaga bunugna Qotei na a subq na tigeltej.
Tigeltonaqa bati deqa aqa Mondor Bole na iga endegsi osorgej, Yesus a Qotei aqga Niri
singila koba. A gago Tamo Koba Yesus Kristus. 5 Yesus aqga singila na Qotei a iga qa are
boleiyej. Osiga Yesus aqa fiam na iga wau egej. Deqa iga aqa anjam maro tamo unum.
Tamo ungasari sawa sawa Kkalilq di unub gaji nangi Yesus qa nango areqalo singilatosib aqa
anjam dauryqajqa deqa are qalsiq wau egej. 8 Ningi dego Yesus Kristus na metngej deqa
ningi aga anjam dauryeqnub.

7Qotei na ningi Rom qureq di unub gaji ningi tulan qalaqalaingeqnu. A na ningi metnge;j
deqa ningi aqa segi tamo ungasari unub. O ijo was, e anjam endi nengrenyosim nurngoq
garinyonum. Gago Abu Qotei wo Tamo Koba Yesus Kristus wo nangi aiyel ningi qa are
boleinjrimga ningi lawo na soqniy.

Pol amarej, “E Rom Kristen nangi unjrqai”

8 E mati ningi anjam bei merngwai. Ningi Yesus Kristus ga nungo areqalo singilateqnub
deqa tamo ungasari gargekoba nangi ningi qa saoqnsib lagnabga sawa sawa kalilq di
nangi queqnub. E deqa are qalognsim Yesus Kristus aga fiam na ijo Qotei minjeqnum,
“Keretonum.” 9 E ijo are miligi singilatosim deqa e Qotei aga wau ojoqnsim aqa Niri aqa
anjam bole palontognsim lagnum. Qotei a segi qalie, bati gaigai e pailyqa ognsim ningi qa
are qaleqnum. 10 E gaigai ningi qa endegsi pailyeqnum, “O Qotei, ni na merbimga e gam
itosiy aisiy Rom Kristen nangi unjrqai.” 11 O ijo was, e ningi nungwajqa are koba gqaleqnum.
Di kiyaqa? E Mondor aqa anjam ningi merngitqa dena nungo are singilatetjgwajqa deqa.
12Tjo are koba endegsi unu. E nungoq bosiy ningi Yesus ga nungo areqalo singilateqnub di
unsiyqa dena ijo are singilatqai. Ningi dego e Yesus qa ijo areqalo singilateqnum di unsibqga
dena nungo are singilatqab. Gam dena iga kalil koba na gago are singilatognsim sqom.

13 0 was ningi endegsib galieoiy. Bati gargekoba e bosiy ningi nungwajqa are qaleqnum.
Ariya e nungoq bqajqa gam gaigai geteneqnu. Ijo are koba endegsi unu. Tamo ungasari
sawa bei beiq di unub qaji nango ambleq di e waueqnamga nangi are bulyoqnsib Yesus
ga nango areqalo singilateqnub dego kere e nurngo ambleq di wauoqnitqa tamo qudei naggi
are bulyoqnsib Yesus ga nango areqalo singilatogngab. 14E na Grik tamo nangi ti yaur) tamo
nangi ti powo tamo naggi ti nanari tamo nangi ti Yesus aqa anjam minjrognit quqwajqa
deqa Qotei na e wau ebej. 15 Deqa ningi Rom qureq di unub qaji ningi dego e na Yesus aqa
anjam bole merngognit quqwajqa are prugbeqnu.

Yesus aqa anjam bole a Qotei aqa singila ti unu

16 E Yesus aqga anjam bole di marqajqa jemaibosaieqnu. Di kiyaga? Anjam bole di Qotei
aqa singila ti unu. Singila dena Qotei na tamo kalil Yesus qa narngo areqalo singilateqnub qaji
nangi padalqa gamq na eleneqnu. A matiq Juda nangi elegeqnu. Osiqa sawa bei bei qaji
nangi dego eleneqnu. 17 Anjam bole dena Qotei na iga tamo bole une saiqoji sqajqa gam
osorgej. Gam agiende. Iga Yesus qa gago areqalo singilatqom gam dena qujai Qotei na iga
tamo bole une saiqoji ga mergwas. Gam bei saiqoji. Agi Qoteiaga anjam bei nami endegsib
nengrenyeb unu, “Tamo nangi Qotei qa nango areqalo singilatqab di a na nangi tamo bole une
saiqoji qa minjrqas. Yim nangi nambile gaigai sqab.”

Tamo ungasari kalil nangi na Qotei qoreiyeqnub

181ga qalie, Qotei a lar goge di sosiqa aga minjin) boleq ateqnu. A na tamo ungasari kalil
a qoreiyoqnsib kumbra uge uge yeqnub qaji nangi awai uge enjreqnu. Nango kumbra
uge dena naggi Qotei aga anjam bole tenteqnub. 19 Tamo urngasari nangi di Qotei aqa
kumbra qalie bole. Qotei a segi na nangi aga kumbra osornjreqnu. Ariya nangi olo Qotei
goreiyeqnub deqa a na nangi awai uge enjreqnu. 20 Qotei a nami mandam ti ingi ingi
kalil ti gereiyonaq sonaq aqa manwa di tamo ungasari nangi unogneb dena bosi bosiq agi
bini nangi uneqnub. Gam dena nangi Qotei aga kumbra uliejunu qaji di qalieonub. Aga
kumbra utru ti aqa singila gaigai sqas qaji deqa ti nangi qalie bole. Deqa tamo bei a marqa
keresai, “E Qotei qaliesai deqa e une saiqoji.”

21 Nangi Qotei qa qalie unub. Ariya nangi aqa fiam soqtqa uratognsib a bipiyqa as-
ginjreqnu. A segi Qotei bole nangi deqa are qalosaieqnub. Nango kumbra dena nangi
nanaritnjrognsiq nango areqalo getentetnjreqnu. Deqa narngi ambrug di lagnub. 22 Naygi
digognsib mareqnub, “Iga powo koba ti unum.” Di gisay. Narggi tulan nanarioqnsib
unub. 23 Sosibga Qotei nambile gaigai unu qaji a qoreiyoqnsib a qa louqajqa uratognsib
olo belognsib mandam tamo ti gebari ti wagme ti amal ti nango sulum gereiyoqnsib nangi
ga loueqnub.

Tamo ungasari nangi kumbra uge uge yeqnub

24 Tamo ungasari nangi Qotei qoreiyeqnub deqa a na kamba nangi uratnjreqnaqa nangi
kumbra tulan uge uge jigat yogqngajga are prugnjreqnu. Kumbra dena nangi na nango
segi jejamu tulan ugeugeiyeqnub. 25 Tamo ungasari deqaji nangi Qotei aga anjam bole
uratoqnsib olo belognsib gisan anjam segi dauryeqnub. Deqa nangi Qotei qoreiyoqnsib
ingi ingi kalil a na gereinjrej qaji di bininjrognsib nango sorgomq di unub. O ijo was, Qotei a
ingi ingi kalil ga utru deqa iga bati gaigai aqa fiam soqtogqngqom. Bole.

26Tamo urngasari nangi di Qotei qoreiyeqnub deqa a na kamba nagngi uratnjreqnaqa nangi
jemai kumbra tularn uge uge yogngajga are prugnjreqnu. Nango jemai kumbra agiende.
Upgasari nangi tamo ti nerenqajqa uratognsibqa una bei bei wo nereneqnub. 27 Tamo nangi
dego una ti yerenqajgqa uratognsibga tamo bei bei wo nerenqajqa are tulay prugnjreqnu.
Narggi jemai kumbra di yeqnub deqa Qotei a nangi kambatnjrognsiqa nango jejamuq di
awai tulan ugedamu enjreqnu.

28 Nanygi Qotei aqa sorgomq di sqajqa are qalosaieqnub deqa Qotei na nangi uratnjre-
gnaga nangi nango segi areqalo uge uge dauryoqnsib kumbra uge uge yeqnub. 29 Naygo
kumbra uge agiende. Nafgi kumbra bole tintin yqajqa torei urateqnub. Nangi fioro koba
ogqajgqa mamaulnjreqnu. Nangi tamo nangi jeutnjreqnub. Nanggi tamo qudei ingi koba
ti unub qaji nangi gqa are ugeinjreqnu. Naggi tamo nangi fiumognsib moiyotnjreqnub.
Nangi lana lana nirinognsib gisan anjam mareqnub. Nanggi tamo qudei nango ingi ingi lana
yainjreqnub. Nangi tamo qudei nangi ugeugeinjreqnub. Kumbra Kkalil di nangoq di tulary
koba unu. Nangi yomueqnub. 30 Nangi gisar na tamo nango fiam ugetetnjreqnub. Nangi
Qotei jeuteqnub. Nangi diqoqnsib lagnsib nango segi fiam soqteqnub. Narggi kumbra
uge uge bunuj babteleneqnub. Nangi nango ai abu nango medabu gotranyeqnub. 31 Nangi
areqalo bole ti sosaieqnub. Nafgi nango segi anjam bei dauryqa maroqnsib olo dauryqa
urateqnub. Narggi tamo qudei nangi qalaqalainjrosaieqnub. Nangi tamo qudei nangi ga
dulosaieqnub. 32 Qotei aga dal anjam endegsi unu, “Tamo ungasari kumbra uge deqaji
yeqnub qaji nangi fiumib morenebe.” Dal anjam degsi unu. Tamo urngasari nangi di Qotei
aqa dal anjam qalie bole. Ariya nangi olo gotranyoqnsib kumbra uge uge yeqnub. Di segi
sai. Tamo ungasari nangi dena tamo qudei nangi kumbra uge uge deqaji yeqnab unjrognsib
nango fiam soqtetnjrognsib minjreqnub, “Keretonub. Ningi kumbra degyoqniy.”

2

Qotei a une tamo nangi awai uge enjrqas

10 tamo, ni que. Ni une saiqoji unum ni degsi marga keresai. Kumbra uge uge tamo
ungasari nangi yeqnub qaji di ni segi dego yeqnum. Deqa ni na tamo urgasari nango jejamuq
di une qametnjreqnum di ni segi dego ino jejamuq di une qameqgnum. 2Iga qalie, tamo
ungasari kumbra uge uge yeqnub gaji nangi Qotei na kamba peginjrsim awai uge enjrqas.
Qotei a kere nangi awai uge enjrqas. 3 Ni na tamo urngasari kumbra uge uge yeqnub qaji
nango jejamuq di une gametnjreqnum ariya kumbra nangi yeqnub qaji di ni segi dego
yeqnum. Deqa ni kiyersi are qalonum? Qotei na tamo ungasari nangi di peginjrsim awai
uge enjrqas ariya a ni awai uge emqasai. Ni degsi are qalonum kiyo? Di sai. 4 Ni que. Qotei
agaigai kumbra tulan boledamu ni emoqnsiqa a ni qa tarinsokobaiyeqnu. A urur ni awai uge
emosaieqnu. Qotei aga kumbra bole di ni unsim olo uge ga marsim gotranyqam e? Degaim.
Qotei a ni are bulyqajqa deqa are qalognsiq kumbra bole osormeqnu. Ni di qaliesai kiyo?
5 Ariya ino are miligi getenejunu deqa ni are bulyosai. Ino kumbra dena ni ino awai uge
tumbol ateqnum. Deqa mondoy dino batiamga Qotei a kumbra tintin) na tamo ungasari
nangi peginjrsim aqa minjin boleq atsimga a na nangi ni ombla awai tulan ugedamu
engwas. ©Ni qalie, dino bati qa Qotei na tamo ungasari kalil nafgo kumbra kambatosim
awai segi segi enjrqas. 7 Tamo urngasari qudei nangi singila na tigelognsib kumbra bole bole
yoqnsib lar qure qa gam itqajga waukobaeqnub. Osib nangilan qureq di fiam koba oqajga
ti so bole gaigai sqajqa ti tular singilaeqnub. Deqa Qotei na tamo ungasari nangi di awai
boledamu enjrim nangi nambile gaigai sqab. 8 Ariya tamo ungasari qudei nangi nango segi
jejamu qa are qalognsib anjam bole gotranyoqnsib kumbra uge uge yeqnub. Deqa Qotei na
tamo ungasari nangi di awai ugedamu enjrsim nangi ga minjin) ogetqas. 9 Nangi kumbra

uge uge yeqnub deqa mondor nangi gulbe koba ti jaqatin) koba ti oqab. Matiq Juda nangi
ogab. Bunuqna sawa bei bei qaji nangi dego ogabh. 10 Ariya tamo ungasari kumbra bole bole
yeqnub gaji nangi Qotei na aqaryainjrimqa nangi lary) qureq oqsib dia fiam koba ti lawo ti
so bole gaigai sqab. Matiq a Juda nangi agaryainjrqgas. Bunuqna a sawa bei bei qaji nangi
dego aqaryainjrqas. 11 Qotei aqa yamgalaq di tamo ungasari kalil nangi kerekere unub. Deqa
a narggo flam qa are qalsim nangi peginjrqasai.

12 Ningi quiy. Tamo qudei nangi dal anjam qaliesai. Di ungum. Nangi une yeqnub deqa
nangi kalil padalgqab. Tamo qudei nangi dal anjam qalie unub. Di dego ungum. Narngi une
yeqnub deqa Qoteina nangi peginjrqas. A dal anjam aga wau na nangi peginjrqas. 13 Tamo
nangi dal anjam laga queqnub qaji nangi Qotei aga njamgalaq di tamo bolesai. Tamo nangi
dal anjam quoqnsib dauryeqnub qaji nangi segi Qotei aqa namgalaq di tamo bole sqab.
14 Bole, sawa bei bei qaji nagngi dal anjam qaliesai. Ariya nangi nango segi areqalo na dal
anjam mutu qudei dauryeqnub. Dena iga poigwo, dal anjam a nango areqaloq di nami
sosiq wauoqnej. 15-16 Qotei a nango are miligiq di dal anjam nengrenyobulej deqa nangi
kumbra bole ti kumbra uge ti qalie unub. Deqga mondor dino batiamqa nango areqalo
qudei na nagngi minjrqas, “Nungo kumbra di uge.” Osim nango areqalo qudei na olo nangi
minjrqas, “Nungo kumbra di bole.” Bati deqa Qotei na tamo ungasari nango kumbra kalil
nango are miligiq di uliejunu qaji di boleq atekritosim dena nangi peginjrqas. A Kristus
Yesus aga wau na nangi peginjrqas. Anjam bole e palontegnum gaji aqa damu degsi unu.

Juda tamo nangi are qaleqnub, “Iga dal anjam ti unum deqa iga kere unum”

170 Juda tamo, ningi qudei endegsib are qaleqnub, “Iga dal anjam ti unum deqa Qotei
na iga pegigwasai.” Osib ningi nungo segi fiam soqtoqnsib endegsib mareqnub, “Iga Qotei
aga tamo unum. 18 Iga Qotei aqa areqalo qalieonum. Qotei na aqa dal anjam iga osorgej
deqa iga kumbra bole kalil qa tular arearetgeqnu.” 19-20 Osib ningi endegsib are qaleqnub,
“Iga dal anjam qalie unum deqa iga powo bole ti anjam bole ti ejunum. Deqa iga na tamo
ungasari am gandimo unub gaji nangi gam osornjreqnum. Iga na tamo ungasari ambruq di
unub qaji nangi suwantnjreqnum. Iga na tamo ungasari powo saiqoji unub gaji nafngi powo
enjreqnum. Iga na tamo ungasari angro kifiilala bulosib nanarieqnub qgaji nangi Qotei aqa
anjam aqa damu osornjreqnum.” 210 Juda tamo, kiyaqa ningi gaigai dal anjam plaltoqnsib
ariya ningi olo dal anjam di dauryosaieqnub? Ningi mareqnub, “Bajinaib.” Ariya ningi olo
bajineqnub. 22 Ningi mareqnub, “Ningi tamo bei aqga una jejamu ojetaib.” Ariya ningi olo
was bei aga nauy jejamu ojeteqnub. Ningi gisan qotei nangi qa asgingeqnu. Ariya ningi
olo gisar qotei nango atra talq dena sulum bajineqnub. 23 Ningi nungo segi fiam soqtoqnsib
mareqnub, “Iga Qotei aga dal anjam qalie bole.” Ariya ningi olo dal anjam di gotranyeqnub.
Nungo kumbra dena ningi Qotei aqa fiam ugeteqnub. 24 Agi Qotei aga anjam bei nami ningi
ga endegsib nengrenyeb unu, “Nungo kumbra uge di sawa bei bei gaji nangi unognsib Qotei
aqa fiam misilinyeqnub.”

Tamo yai a Juda tamo bole?

25 Bole, ni muluy aiqa marsim ni mati dal anjam dauryoqngam di kere. Ariya ni dal
anjam gotranyognsim lana mulun aiqam di keresai. Ino kumbra dena ni tamo mulury
aiyosai gaji nangi bulqam. 26 Deqa tamo bei muluy aiyosai qaji a dal anjam dauryoqngas
di a tamo muluy aiyeqnub qaji nangi bul sqas. 27 Bole, ningi Juda tamo unub deqa ningi
dal anjam ejunub. Ningi mulur dego aiyeqnub. Ariya ningi dal anjam gotranyqab di tamo
mulury aiyosaieqnub qaji nangi na merngwab, “Ningi une ti.” Nangi na degsib merngwab. Di
kiyaga? Nangi dal anjam dauryeqnub deqa. Nangi muluy) aiyosai di ungum. 28 Tamo bei a
lana babary na Juda tamo sqas di a Juda tamo bolesai. Aga jejamu segi osim muluy aiqas
di aqa muluy bolesai. 29 Tamo a aqa are miligiq na Juda tamo sqas di a Juda tamo bole. A
aqa are miligiq na muluy aiqas di aga muluy bole. A na aqa jejamu lana osim dal anjam
dauryqas di keresai. Qotei aqga Mondor na a singila yimqa aqa are miligiq na a mulur bole
aiqas dikere. Tamo di a Qotei aqa namgalaq di fiam ti sqas. A mandam tamo nango namgalaq
di fiam ti sqasai.

3

Qotei a kumbra bole tintin na tamo nangi peginjrqas

10 ijo was, ningi kamba e merbhqab kiyo, “O Pol, ni degsi maronum deqa ungum, iga
Juda tamo unum di laga. Iga mulury aiyem di dego lana.” O was ningi e degsib merbaib.
2Ningi quiy. Qotei a Juda nango banq di ingi bole bole atej. Ingi bole bei agiende. A na
Juda nangi aga anjam taqatga osig wau enjrej. 3 Bole, Juda qudei nangi Qotei aqa anjam di
nafgo areqaloq di singilatosaieqnub. Osib aga anjam di dauryosaieqnub. Deqa iga endegsi
marqom kiyo, “Qotei a dego aqa segi anjam di dauryosaieqnu”? 4 O ijo was, iga degsi
marqasai bole sai. Iga endegsi marqom, “Tamo kalil nangi gisar) tamo. Qotei a segi qujai

gisar tamo sai. A anjam bole gaigai maroqnsiq a olo uratosaieqnu.” Agi Qotei aqa anjam
bei nami endegsib nengrenyeb unu,
“O Qotei, ino anjam kalil bole.
Deqa tamo qudeina ni pegimqgalagnibga ni olo nangi tularn bunnjrsim ni une saiqoji sqam.”
5-6 Deqa ijo was, ningi kamba olo e endegsib merbgab kiyo, “O Pol, ni marobulonum,
‘Iga kumbra uge yognqom gam dena Qotei aga segi kumbra bole olo brantogngas.” O Pol,
ni degsi marobulonum deqa iga kamba marqom, ‘Degwas di Qotei a kiyaqa gago une qa
nirinosim awai uge egwas? Qoteiaqa kumbra diuge.” Degsimarqom e?” O ijo was, iga degsi
marqasai bole sai. Qotei a gaigai kumbra bole segi yeqnu. A kumbra bole yosai qamu a
kiyersim tamo ungasari kalil nangi peginjrqas? Dikeresai. Nungo areqalo di mandam tamo
nango areqalo. 7 Ariya ningi olo e endegsib merbgab kiyo, “O Pol, ni marobulonum, ‘Iga
gisay anjam marognimga gam dena Qotei aga anjam bole olo brantogqnim aqa fiam tulay
goge oqogngas.’ O Pol, ni degsi marobulonum deqa iga kamba marqom, ‘Degwas di Qotei
a kiyaqa iga une tamo ga mergsim awai uge egwas? ” O ijo was, nungo anjam di tulay uge.
8 Anjam uge deqaji tamo qudei nangi mare mare lagnub. Agi nangi endegsib mareqnub,
“Upgum, iga kumbra uge uge yoqnqom. Yim gam dena kumbra bole olo brantogngas. Pol
a anjam degsi palonteqnu.” O ijo was, tamo qudei nangi degsib iga yomuigosib mareqnub.
Di gisay koba. Nango kumbra uge dena Qotei na nangi awai ugedamu enjrqas.

Tamo bole bei sosai

9 Deqa iga kiyersi marqom? Iga Juda tamo unum deda iga na tamo Kkalil nangi
bunnjreqnum degsi marqom e? Iga degsi marqasai. E nami merngonum, iga Juda ti Grik
ti kalil une na kabutgejunu. 10 Agi Qotei aqa anjam bei nami endegsib nengrenyeb unu,
“Tamo bole bei sosai.
Qujai bei a Qotei aga kumbra bole dauryosaieqnu.
Tamo dego bei sosai.
11 Tamo qujai bei a Qotei ga poiyosaieqnu.
Qujai bei a Qotei itqa are qalosaieqnu. Tamo dego bei sosai.
12 Tamo kalil nafgi gam bole uratekriteqnub.
Napggi kalil tamo uge.
Qujai bei a kumbra bole dauryosaieqnu. Sai bole sai.
13 Nangi kalil anjam uge mareleneqnub.
Tamo moiyo gaji sub wagesonaq tamo nango jejamu sub miligiq di qusaeqnu
dego kere tamo kalil nanjgo medabu na anjam tular uge uge mareqnub.
Nangi gisar anjam koba mareleneqnub.
Amal uge na tamo uflinjreqnub dego kere tamo kalil nango medabu na tamo narngi tularg

ugetnjreqnub.
14 Osib gaigai nange medabu na tamo nangi gqa anjam uge maroqnsib nangi ga are
ugeinjreqnu.

15 Nangi bati gaigai tamo fiumsib moiyotnjrqajqa urur ti gileqnub.
16 Nangi na tamo nangi ugeugeinjrqajqa are qalognsib gulbe koba enjreqnub.
17Nanggi lawo kumbra qaliesai.
18 Nangi Qotei yala ulaiyosaieqnub.”

0 ijo was, Qotei aga anjam nami degsib nengrenyeb unu.

191ga qalie, Moses a tamo urngasari dal anjam ejunub qaji nangi qa are qalsiq dal anjam
nengrenyej. Deqa tamo bei a endegsi marga keresai, “E tamo bole. E une saiqoji.” A degsi
marqa keresai. Iga tamo ungasari kalil mandamq endi unum qaji iga Qotei aga namgalaq di
une ti unum. 20 Deqa tamo bei a dal anjam dauryosim dena a Qotei aqa jamgalaq di tamo
bole une saiqoji sqa keresai. Sai bole sai. Dal anjam na gago une iga osorgeqnu. Di segi.

Iga Yesus qa gago areqalo singilatgom di iga tamo bole sqgom

21 0 ijo was, iga Qotei aga namgalaq di tamo bole sqajqa gam bei unu. Iga dal anjam
dauryqom gam dena sai. Qotei na gam bei babtosiq iga osorgej. Nami Moses a gam deqa
marsiq dal anjamq di nengrenyej. Qotei aqa medabu o gaji tamo kalil nangi dego gam deqa
marsib anjam nengrenyeb. 22 Gam agiende. Tamo ungasari kalil Yesus Kristus ga nango
areqalo singilateqnub gaji nangi Qotei na tamo bole une saiqoji qa minjreqnu. Gam di segi.
Gam bei saiqoji. 23 Iga kalil une ateqnum deqa iga lay) qureq ogsim dia Qotei itqa keresai.
241ga degsi unum deqa Qotei na iga aqaryaigwa osiqa iga ga are boleiyosiq Kristus Yesus
garinyonaqa a bosiqiga awaigej. Gam dena Qoteina iga tamo bole une saiqoji ga mergeqnu.
Di gago segi kumbra hole na sai. Qotei a Kristus Yesus aga wau na iga lana awaigej. 25 Agi
Qotei a endegsi are qalej. A na Yesus qarinyim bosim moiyim aqa ler) aisim tamo urngasari
kalil a qa nango areqalo singilateqnub gaji nango une taqal waiyosim Qotei aga minjiy
kobotqas. Wau dena Qotei na iga tamo bole une saiqoji qa mergeqnu. Aga wau di a na

boleq atsiq iga osorgej. Nami Qotei a tamo nangi qa tarinsokobaiyognej. Deqa a nango une
ga nangi urur kambatnjrosaioqne;j. 26 Ariya bini bati endi Qotei na iga endegsi osorgeqnu,
a gaigai kumbra bole tintin) yeqnu. A na tamo ungasari Yesus ga narngo areqalo singilateqnub
gaji nangi tamo bole une saiqoji qa minjreqnu di a lana minjrosaieqnu. A Yesus aqa wau
na nangi tamo bole une saiqoji qa minjreqnu. Dena iga qalieonum, a kumbra bole tintiz
yeqnu.

27 Deqa tamo yai na aqa segi fiam soqtqa kere? Tamo dego bei sosai. Iga gago segi
flam soqtqajgqa kumbra di torei koboej. Gam kiye na kumbra di koboej? Iga dal anjam
dauryqom gam dena sai. Iga Yesus qa gago areqalo singilatqom gam dena qujaiiga gago fiam
soqtqajqa kumbra di koboej. 28 Bini iga qalieonum, iga Yesus qa gago areqalo singilatqgom
gam dena qujai iga Qotei aqa namgalaq di tamo bole une saiqoji sqom. Iga dal anjam
dauryqom gam dena sai.

29 Deqa iga kiyersi marqom? Qotei a Juda nango segi Qotei e? A sawa bei bei gaji nango
Qotei sai e? Disai. A sawa bei bei gaji nango Qotei dego. 30 Qotei a segi qujai Qotei bole.
Deqa mulur) aiyo qaji tamo nangi ti mulur aiyosaieqnub gaji tamo nangi ti Yesus qa nango
areqalo singilatqab di Qotei a nangi kalil turtnjrsim tamo bole une saiqoji ga minjrqas. 31Iga
maronum, iga Yesus ga gago areqalo singilatqom di iga tamo bole une saiqoji sqom. Gago
anjam dena iga dal anjam ugeteqnum e? Sai. Iga dal anjam olo singilateqnum.

4

Abraham a Qotei aqa namgalaq di tamo bole soqnej

1 Abraham a iga bul mandam tamo. A gago moma utru. Deqa iga a ga kiyersi marqom?
2 Abraham a wau bole yognej gam dena a Qotei aqa yamgalaq di tamo bole soqnej iga degsi
marqom e? Sai. Iga degsi maronum qamu Abraham a aqa segi fiam soqtqa kere qamu.
3 Ariya Qotei aqa anjam kiye nengrenq di unu? Anjam agiende. “Abraham a Qotei ga aqa
areqalo singilatej gam dena Qotei na a tamo bole une saiqoji ga minjej.” 41ga qalie, tamo a
waugas di a awai oqas. A lana awai oqasai. A wauosim dena awai oqas. 5 Ariya tamo bei a
Qotei aqa namgalaq di tamo bole sqa marsimga a kiyerqas? E marqai. A wauosaiosim Qotei
ga aga areqalo singilatqas. A degyqas di Qotei na a tamo bole une saiqoji ga minjqas. Iga
galie, Qotei na tamo nargi a qoreiyeqnub gaji nangi tamo bole une saiqoji qa minjreqnu.
6 Tamo nangi di wau bole yeqnub kiyo sai kiyo di ungum. Qotei a nangi tamo bole une
saiqoji qa minjreqnu. Yeqnadga nangi tulan areboleboleinjreqnu. Devit a nami anjam
deqaji marej. 7 Agi a endegsi marej,

“Qotei a tamo nango kumbra uge qa are walyimqa

naggo une kobotetnjrqas di

nangi tulag areboleboleinjrqas.

8 Tamo Koba a tamo nafngo une ga olo bunu are qalgasai di
narngi tulay areboleboleinjrqgas.”

9 Deqa iga kiyersi marqom? Tamo muluy aiyo gaji nangi segi areboleboleinjrqas e?
Tamo muluy aiyosaieqnub gaji nangi dego areboleboleinjrqas e? Od. Napgi kalil koba
na areboleboleinjrqas. Agiiga mareqnum, Abraham a Qotei ga aqa areqalo singilatej gam
dena Qotei na a tamo bole une saiqoji qa minjej. 10 Ariya Abraham a kiyersi sonaqa Qotei
na a tamo bole une saiqoji qa minjej? A nami mulur aiyej kiyo a mulur aiyosaisoqnej
kiyo? Od, Abraham a mulur aiyosaisonaga Qotei na a tamo bole une saiqoji ga minjej. 11 A
mulur aiyosaisognej bati deqa a Qotei qa aqa areqalo singilatej. Deqa Qotei na a tamo bole
une saiqoji ga minjej. Osiqa a toqor bei yej. Toqor di agi Qotei na Abraham mulur waiyej.
Deqaiga endegsi qalieonum, Abraham a tamo kalil mulur) aiyosaiosib nango areqalo Qotei
qa singilateqnub gaji nango moma matu. 12 A tamo nangi mulury aiyeqnub qaji nango moma
matu dego. Ariya tamo nargi nango jejamu langa ognsib muluy aiyeqnub qgaji a nango
moma matu sai. Tamo nangi mulur) aiyoqnsib olo Abraham aga kumbra dego dauryeqnub
gaji a nango moma matu bole. Gago moma matu Abraham aqa kumbra agiende. A mulury
aiyosaisosiqa Qotei ga aqa areqalo singilatej.

Tamo ungasari Qotei qa nango areqalo singilateqnub qaji nangi ingi bole bole oqab

13 Nami Qotei na Abraham aga moma nangi ti endegsi minjrej, “E ningi mandam kalil
engwai.” Abraham a dal anjam dauryej deqa Qotei a anjam di marosai. A Qotei ga aqa
areqalo singilatej deqa Qotei a anjam di marej. Osiqa Abraham a tamo bole une saiqoji qa
minjej. 14 Tamo nangi dal anjam daurygab gam dena Qotei na nangi ingi bole bole enjrqa
marej qamu iga Qotei qa gago areqalo singilateqnum kumbra dilana ulonej qamu. Qotei aga
anjam marej qaji di dego lana ulonej qamu. 15Iga qalie, dal anjam unu deqa tamo nangi dal
anjam gotranyeqnabga Qotei a nango une deqa minjir) ogqeteqnu. Dal anjam sosai qamu iga
na tamo nangi endegsi minjrqa keresai qamu, “Ningi dal anjam gotranyeqnub.”

16 Qotei a Abraham qa ti aga moma bunugna branteqnub qaji nangi ga ti are boleiyosiq
ingi bole bole nangi enjrqa marej. Deqa tamo nangi Abraham aqa kumbra dauryosib Qotei
ga nango areqalo singilateqnub gaji nangi ingi bole bole di ogqab. Tamo nangi dal anjam
ejunub qaji nangi segi ingi di oqasai. Tamo kalil Qotei qa nango areqalo singilateqnub qaji
nangi dego ingi di ogab. Abraham a iga kalil gago moma matu. 17 Agi Qotei aqa anjam bei
nami endegsib nengrenyeb unu, “O Abraham, e ni giltmem deqa ni tamo ungasari sawa sawa
kalilq di unub gaji nango moma matu sqam.” O ijo was ningi quiy. Abraham a Qotei qa aqa
areqalo singilatej deqa a Qotei aqga njamgalaq di gago moma matu unu. Qotei qujai di tamo
morerno qaji nangi olo subq na tigeltnjreqnu. A segi na marnaqa ingi ingi kalil nami sosai
qaji di brantelene;.

18 Qotei a kiyersim aqa anjam a nami Abraham minjej qaji di dauryqas di Abraham a
poiyosai. Ariya a Qotei qa aqa areqalo singilatosiq marej, “Bole, Qotei na aqa anjam di
dauryqas.” Aqga kumbra dena a tamo ungasari gargekoba sawa sawa Kkalilq di unub qaji
nango moma matu brantej. Agi Qotei a nami Abraham endegsi minjej, “Ino moma nangi
tulan gargekobaqab.” 19 Abraham a angro saiqoji soqnej. Aqa wausau 100. Deqa aqa
singila koboej. Aqa naur Sara a dego tulay geliej. Deqa a angrotqa keresai. Abraham a di
qalieosiq ariya a Qotei qa aqa areqalo singilatqa uratosai. 20 Anjam Qotei na nami minjej
gaji a deqa are qalsiq sognej. A areqalo aiyeltosai. A Qotei ga aqa areqalo singilatosiq aqa
fiam soqtoqgne;j. 21 A endegsi qalieej, “Bole, anjam Qotei na nami merbej qaji di a dauryqa
kere.” 22 Abraham a degsi Qotei qa aqa areqalo singilatej deqa Qotei na a tamo bole une
saiqoji ga minjej.

23 Anjam di Qotei aqa nengrenq di unu. Anjam agiende, “Qotei na Abraham a tamo bole
une saiqoji qa minjej.” Anjam di Abraham qa segi nengrenyosai. 24 Iga kalil qa dego anjam
di nengrenyeb. Iga dego Qotei qa gago areqalo singilateqnum deqa Qotei na iga tamo bole
une saiqoji qa mergeqnu. Qotei agi gago Tamo Koba Yesus subq na tigeltej qaji a ga gago
areqalo singilateqnum. 25 Qotei a Yesus uratonaqa jeu tamo nargi na a qalnab moiyej. Qotei
na Yesus degyej. Di kiyaqa? A gago une kobotetgwajqa deqa. Onaga Qotei na Yesus olo
subq na tigeltosiq gam dena iga tamo bole une saiqoji qa merge;j.

5

Qoteinaiga tamo bole une saiqoji qa mergej

1 Ariya iga Yesus ga gago areqalo singilatem deqa Qotei na iga tamo bole une saiqoji gqa
mergej. Gago Tamo Koba Yesus Kristus a jeu kobotej deqa iga Qotei ombla are qujaitosim
unum. %Yesus na gam waqtetgonaqa iga a qa gago areqalo singilatem. Bati deqa Qotei a
iga qa are boleiyej. Qotei aga kumbra di iga bini ojsim tigelejunum. Deqa iga Qoteina lay
qureq jogsim ogsim dia iga a ombla sqajqa tarineqnum. Iga deqa tular areboleboleigeqnu.
3Iga deqa segi areboleboleigosai. Iga gulbe eqnum deqa ti areboleboleigeqnu. Di kiyaqa?
Iga qalieonum, gulbe dena iga singilatgeqnaqa iga singila na tigelejunum. 4 Iga singila
na tigelejunum deqa iga gulbe di gotranyeqnamga Qotei na iga nugoqnsiq iga ga tulag
areareteqnu. Gago kumbra dena iga Qoteinalarn qureqjoqsim oqwajga tarinoqnsim unum.
5 Ariya iga lana tarinosaieqnum. Qotei na aga Mondor Bole iga egej deqa Mondor dena aqa
qalaqalaiyo kumbra gago are miligiq di atej unu.

6Iganami Qotei qoreiyo qaji tamo soqnem deqa iga gago segijejamu aqaryaiyqa keresai.
Iga degsi sonamga Kristus a iga ga moiyej. Qotei a bati giltonaqa a iga ga moiyej. 7 Bole,
iga mandam tamo unum deqa iga na tamo bole bei agaryaiyqa osim a qa moiqasai. Tamo
tulan) boledamu bei sognim a ga kiyo iga moiqom. 8 Ariya Kristus a iga bul sai. Iga
une tamo sonamga a iga gqa moiyej. Aqa kumbra dena Qotei na iga osorgej, a iga tularg
galaqalaigeqnu. 9Kristus a moinaqa aqa ler) aiyej deqa Qotei a iga tamo bole une saiqoji qa
mergej. Deqa iga bole qalieonum, mondor Qotei a Kristus aga wau dena iga torei elenqas.
Amga aqa minjin) ogwa batiamga iga so bole sqom. 10Iga Qotei ti jeu sonamqa aqga Niri
a jeu kobotqa marsiq moiyej deqa bini iga Qotei ombla geregere unum. Deqa iga bole
galieonum, Yesus aqa njambile na Qotei a iga torei elenqas. 11 Anjam bei dego unu. Gago
Tamo Koba Yesus Kristus aqa singila na iga Qotei ombla geregere unum deqa iga tulag
areboleboleigoqngas.

Adam a moiyo qa utru, Yesus a nambile qa utru
121ga qalie, tamo qujai Adam a une atej. Aga une dena tamo ungasari kalil nangi dego une
eleneb. Adam a une ti sogqnej deqa a moiyej. Tamo ungasari kalil nangi dego une atognsib
morernogneb. 13 Dal anjam a bosaisonaga tamo ungasari kalil nangi une atognsib lagneb.
Dal anjam sosai deqa Qotei a nafgo une geregere ubtosaioqnej. 14 Adam a soqnej dena
bosi bosiq Moses aqga bati qa tamo ungasari kalil nangi morenoqneb. Bole, dal anjam qujai

Adam na gotranyej qaji di tamo bei na gotranyosai. Adam a segi na gotranyej. Ariya moiyo
na nangi kalil ojesoqne;j.

Adam a Kristus bunugna bqas qaji a sigitej. 15 Ningi quiy. Qotei a iga ga are boleiyosiq
Yesus egej aga kumbra de ti Adam aqa une ti ombla kerekere sai. Tamo qujai Adam a
une atej deqa tamo urngasari gargekoba nangi morenoqneb. Ariya Qotei a olo tamo ungasari
gargekoba nangi qa are tulan boleiyosiq tamo qujai Yesus Kristus enjrej. Qotei aqa kumbra
dena Adam aqa kumbra tularn bunyejunu. 16 Qotei na iga Yesus egej aga kumbra de ti Adam
aqa une ti ombla kerekere sai. Adam a une qujai yej deqa Qotei na tamo ungasari nangi
peginjrsiga nango jejamuq di une gametnjrej. Ariya tamo ungasari nangi une gargekoba
yoqneb deqa Qotei a olo nangi ga are boleiyosiq Yesus enjrej. Osiqa nangi tamo bole une
saiqoji ga minjrej. 17 Tamo qujai Adam a Qotei aga dal anjam gotranyej deqa tamo ungasari
kalil nangi moreneqgnub. Ariya tamo qujai Yesus Kristus aga wau na tamo ungasari Qotei a
nangi ga are boleiyeqnu qaji nangi nambile osib mandor kokba gaigai sqab. Tamo ungasari
nangi di Qotei na tamo bole une saiqoji qa minjreqnu. Qotei aga kumbra dena Adam aga
kumbra tulan buyyejunu.

18 Deqa ningi quiy. Tamo qujai Adam a dal anjam gotranyej. Aqa kumbra dena Qotei
na tamo ungasari kalil nangi peginjrognsiqa nango jejamuq di une qametnjreqnu. Dego
kere tamo qujai Kristus a kumbra bole yej. Aqa kumbra dena Qotei a tamo urngasari kalil
nargi tamo bole une saiqoji qa minjrognsiqga njambile enjreqnu. 19 Tamo qujai Adam a Qotei
aqa anjam gotranyej. Aqa kumbra dena tamo ungasari gargekoba nangi dego une eleneb.
Dego kere tamo qujai Kristus a Qotei aga anjam dauryej. Aqa kumbra dena tamo ungasari
gargekoba nangi tamo bole une saiqoji sqab.

20 Dal anjam a bonaga tamo ungasari nafngo une kobaonaqa nangi dal anjam go-
tranyoqneb. Naggo une kobaej bati deqa Qotei a olo nangi qa are tular boleiyej. 21 Une aqa
kumbra na moiyo babtosiqa iga singila na taqatgesoqnej. Ariya bini Qoteia iga ga are tulay
boleiyeqnu kumbra dena iga olo taqatgejunu. Gago Tamo Koba Yesus Kristus aga wau na
Qotei a iga qa are tular boleiyognsiqa iga tamo bole une saiqoji qa mergeqnu. Kumbra
dena iga nambile gaigai sqom.

6

Iga Kristus beteryosim a koba na moiyobulem

1 Ariya iga kiyersi marqom? Iga endegsi marqom kiyo, “Ungum, iga une gargekoba
yoqngom. Yim dena Qotei a iga ga are tulan boleiyoqngas.” Iga degsi marqom kiyo?
2 Sai bole sai. Iga moiyobulosim une aqa kumbra uratem. Deqa iga olo une yogngom
e? Sai. 3Iga Kristus Yesus beteryosim aga fiam na yanso em. Kumbra dena iga a koba
na moiyobulem. Ningi di qaliesai kiyo? 4Iga yanso osim dena iga Kristus beteryosim a
koba na moiyobulem. Deqa Abu na iga Kristus koba na subq atobulej. Osiqa aqa singila
kobaquja na olo Kristus subq na tigeltej. Deqa iga dego a ti nambile bunuj osim kumbra
bole dauryogngom.

Iga Kristus beteryosim olo subq na tigelgom

5Kristus a moiyej deqa iga a beteryosim a ti moiyobulem. A olo subq na tigelej dego kere
iga kamba a beteryosim olo subq na tigelgom. 6Iga galie, une aqa singila a gago jejamuq
di waueqnu. Singila di koboqajqa deqa gago areqalo namij a Kristus ombla jamburbasq di
moiyej. Deqa bini iga olo une aqga kangal tamo bul sqasai. 7 Iga moiyo tamo bulem deqa
une na iga olo ojqa keresai.

80d, iga Kristus ombla moiyobulem deqa iga qalieonum, iga a ombla olo yambile sqom.
91ga qalie, Kristus a subq na tigelej deqa a olo bunu moiqga keresai. Moiyo na a olo taqatqa
keresai. 10 A bati qujai ga moiyej. Aga kumbra dena a na une aqa singila kobotej. Ariya bini
a olo nambile unu di a Qotei ombla nambile unub. 11 Dego kere ningi endegsib are qaliy. Ningi
moiyobuleb deqa ningi olo une aqa kangal tamo bul sosai. Ningi Kristus Yesus beteryosib
Qotei ombla nambile unub.

12 Deqa une a nungo jejamu tagatqa lagnimgqa ningi na olo saidyiy. Ningi degyqab di
ninginungo jejamu qa areqalo uge uge dauryognqasai. Nungojejamu agi bunugna moiqas.
13 Une a nunygo singa ti bay ti taqatqa lagnimga ningi na olo saidyiy. Ningi degyqab di
ningi kumbra uge uge dauryoqngasai. Ningi subq na olo tigelobulosib nambile unub deqa
ningi nungo segi jejamu ti bay ti singa ti Qotei yibqa a segi na taqatqas. Yim dena ningi
kumbra bole dauryogqngab. 14 Une na ningi olo taqatngwasai. Di kiyaqa? Ningi dal anjam
aqa sorgomg di sosai. Qotei a ningi ga are boleiyej kumbra di aga sorgomq di ningi unub.

Iga kumbra bole aqa kangal tamo bul unum
150d, iga olo dal anjam aqa sorgomq di sosai. Qotei a iga ga are boleiyej kumbra di aga
sorgom( di iga unum. Deqa iga kiyerqom? Iga une yognqom e? Sai bole sai. 16 Ningi qalie,

ningi nungo segi jejamu osib tamo bei yosib aqa anjam dauryoqngab di ningi aga kangal
tamo sqab. Dego kere ningi une dauryogqngab di ningi une aqa kangal tamo bul sqab. Osib
ningi morernqab. Ariya ningi Qotei aqa kangal tamo sosib aqa anjam dauryoqngab di ningi
tamo bole une saiqoji sqab. Di ningi qaliesai kiyo? 17 Bole, nami nirgi une aqga kangal tamo
bul sogqneb. Sonabga bunuqna Qotei na ningi anjam bole merngonaq qusibqa nungo are
miligiq na dauryoqneb. Qotei a degyej deqa iga na a tulan biniyognqom. 18 Nungo une na
ningi tonto talq di breingobulonaq sonabga Qotei a dena ningi olo elenej. Deqa bini ningi
kumbra bole aqa kangal tamo bul unub. 19 O ijo was, e mandam tamo nango kumbra qa
ningi yawo anjam merngeqnum. Di kiyaga? Ningi ijo anjam endi geregere poingosai deqa.
Nami ningi na nungo singa ti bary ti nangi odnjreqnabga nangi kumbra jiga ti kumbra uge
ti nango kangal tamo bul sosibga ningi kumbra ugeq breingoqneb. Ariya bini ningi na olo
nungo singa ti bay ti minjribqga nangi kumbra bole aga kangal tamo bul sognebe. Yim gam
dena Qotei na ningi aqa segi kumbra boleq di atimqa ningi dauryogngab.

20 Nami ningi une aqa kangal tamo bul sogneb. Bati deqa ningi kumbra bole aqa kangal
tamo bul sosai. 21 Kumbra uge uge ningi nami yoqneb qaji dena ningi agaryaingosaiogneb.
Agi bini ningi kumbra deqa jemaingeqnu. Kumbra dena tamo nangi moiyo gam tureqnub.
22 Ariya nungo une na ningi tonto talq di breingobulonaq sonabga Qotei a dena ningi olo
elenej. Deqa bini ningi Qotei aqa segi kangal tamo unub. Deqa ningi ingi boledamu
oqab. Ingi boledamu agiende. Qotei na ningi aqa segi kumbra boleq di atimqga ningi
dauryoqnqab. Osib ningi nambile gaigai sqab. 23 Une na aqa kangal tamo nangi awai
enjreqnu. Awaiagiende. Nangi moreneqnub. Ariya Qoteinaigaingi boledamulanaegeqnu.
Ingi boledamu di agi iga nambile gaigai sqom. Nambile di iga gago Tamo Koba Yesus Kristus
aga wau na ogom.

7

Iga kumbra bunuyj dauryoqnqom

10 ijo was, ningi dal anjam qalie unub deqa e na endegsi merngwai. Ningi qalie, tamo a
moiyosaisogqnimga dal anjam na a taqatogngas. Amoiyimqa dalanjamna a olo tagatqasai.
2Deqa una bei a tamo ti sognimga aga tamo a moiyosaisoqnim a tamo bei ombla sqa
keresai. Dal anjam na getentejunu. Aqa tamo moiyimqa di a na olo tamo bei oqa kere.
Dal anjam na getentosai. 3 Deqa aqa tamo soqnim a tamo bei ombla sqas di iga endegsi
marqom, a sambala una. Aqa tamo moiyimga a na olo tamo bei oqa kere. Dal anjam na
getentosai. Deqa a na tamo bei oqas di a sambala una sqasai.

4 Deqa ijo was ningi quiy. Ningi Kristus aqa jejamu beteryosib a ombla moreneb deqa
ningi olo dal anjam aqa sorgomq di sosai. Ningi tamo bei agi Kristus subq na tigelej qaji
aqa segi tamo ungasari unub. Deqa iga kumbra bole bole Qotei a tular areareteqnu qaji
di yognqom. 3 Nami iga areqalo namij aga kumbra dauryogqnem. Bati deqa dal anjam
na gago banq di gago singaq di gago jejamuq di areqalo uge uge tigelteqnaqa iga une
atoqnem. Osim kumbra dena iga moiyo gam turoqnem. 6 Dal anjam na iga tonto talq di
breigobulonaq sogqnem. Ariya bini iga Kristus ombla moiyobulejunum deqa iga olo dal
anjam aqa kangal tamo bul sosai. Iga Qotei waueteqnum. Iga dal anjam nami nengrenyeb
gaji deqa are qalsim Qotei wauetosaieqnum. Mondor na kumbra bunuj iga osorgej deqa
iga Qotei waueteqnum.

Gago une na iga moiyotgej

7E maronum, dal anjam a gago areqalo uge uge tigelteqnaqa iga une atoqnem. Deqa
iga kiyersi marqom? Dal anjam a une tamo bulej e? Sai bole sai. Dal anjam na ijo une e
osorbeqnu. Osorbosai qamu e une poibosai qamu. Dal anjam a marej, “Niino was aqa ingi
ingi ga mamaulmaiq.” Degsi marosai gamu mamaul kumbra di uge e degsi poibosai qgamu.
8 Ariya dal anjam bej dena une a gam itosiqa ijo are miligiq di mamaul kumbra gargekoba
babtelenoqgnej. Dal anjam bosai gamu une a moiyo bulosiq uliejunu gamu. 9 Nami e Qotei
aqa dal anjam qalieosaisosimqa bati deqa e nambile sognem. Ariya bunuqna Qotei aga
dal anjam ijoq bonaqa ijo une a yambile so bulosiq tigelej. 10 Onaga dena e moiyem. Dal
anjam aqa wau utru agi tamo nangi jambile enjrqajqa. Ariya e dal anjam dena jambile osai.
Dal anjam na e moiyotbej. 11 Di kiyaga? Dal anjam bej dena une a gam itosiqa e gisanbe;.
Kumbra dena une na e moiyotbej.

12Deqa iga dal anjam qa kiyersi marqom? Iga endegsi marqom. Dal anjam a bole. A
Qoteiaqga segidal anjam. A Qotei aqaqnabej. Dal anjam mutu kalil di Qotei aqa segi anjam.
Anjam dibole tintin kalil. 13Deqa e kiyersi marqai? Dal anjam bole dena e lubsiq moiyotbej
degsi marqai e? Saibole sai. Une na e moiyotbej. Dal anjam bej dena une a gam itosiqa e
moiyotbej. Dal anjam na une aqa kumbra boleq atnaqa iga unsim qalieem, bole, une a
tulan ugedamu.

Gago une na iga taqatgejunu

141ga qalie, dal anjam a Qotei aqa Mondor agaq na bhej. Ariya e areqalo namijq di unum
deqa une na e tonto talq di waibobulej unum. 15 Kumbra e yeqnum daji di aqa utru e
poibosai. Kumbra bole e yqajga arearetbeqnu qaji di e olo yosaieqnum. Ariya kumbra uge
e yqajqa arearetbosaieqnu gaji di e olo yeqnum. 16 Kumbra uge e yeqnum daji di e yqajqa
arearetbosaieqnu. Ijo kumbra dena ijo areqalo babteqnu. Ijo areqalo agiende, Qotei aqga
dal anjam a bolequja. 17 Deqa e qalieonum, e segi na kumbra uge di yosaieqnum. Une ijo
miligiq di unu qaji a na kumbra uge di yobuleqnu. 18 E qalieonum, ijo miligiq di igi bole
bei sosai. E ijo areqalo namij ga maronum. Bole, e kumbra bole yqajqa arearetbeqnu.
Ariya e kumbra bole di yosaieqgnum. 19 Kumbra bole e yqajqa arearetbeqnu qaji di e
yosaieqnum. Kumbra uge e yqajqa arearetbosaieqnu gaji di e olo yeqnum. 20 Kumbra uge
e yqajqa arearetbosaieqnu gaji di e olo yeqnum deqa e galieonum, e segi na kumbra uge
di yosaieqnum. Une ijo miligiq di unu qaji a na kumbra uge di yeqnu.

21Deqa e kumbra endeqaji uneqnum. E kumbra bole yqajqa arearetbeqnaqa kumbra
uge na olo gam getentetbeqnu. 22 Bole, ijo miligiq di e Qotei aqa dal anjam ga tulay
arearetbeqnu. 23 Ariya e kumbra endeqaji uneqnum. Une a ijo banq di ijo singaq di ijo
jejamuq di wauoqgnsiqa Qotei aga dal anjam ijo areqaloq di unu gaji di qoto iteqnu. Une di
singila koba. Deqa a na e tonto talq di waibobulognsiqa ijo bay ti ijo singa tiijo jejamu ti di
singila na tagateqnu. 24 Gulbe dena e tularn ugetbeqnu! Dega tamo yai na aqaryaibimqa e
ijojejamu moiqas qaji endi olo uratqai? 25 0d, e qalieonum. Gago Tamo Koba Yesus Kristus
aqawauna Qoteinaaqaryaibimqa e ijo jejamu endi uratqai. Deqa e Qotei tulay biniyoqnsiy
sqai. Bole, eijo segi areqalo na Qotei aga dal anjam dauryeqnum. Ariya e ijo areqalo namij
na une aqa kumbra dauryeqnum.

8

Kristus a gago une kobotosiqa Qotei aga Mondor Bole iga egej

10 ijo was kalil, iga Kristus Yesus beteryejunum deqa Qotei na gago jejamuq di olo une
gametgwasai. Deqa iga awai uge oqasai. 2 Nambile qa Mondor a Kristus Yesus aga wau na
ningi aqaryaingej deqa une ti moiyo ti na ningi olo taqatngwa keresai. 3 Qoteina aqa segi Niri
Yesus garinyonaqa a une tamo bulosiga gago une kobotga bonaqa aqa segi jejamuq di Qotei
a gago une aqa awai uge atsiqa dena une aqga singila kobotej. Iga gago areqalo namij na dal
anjam dauryqa keresai deqa Qotei na iga degsi aqaryaigej. 4 Deqa bini iga gago jejamu qa
areqalo namij na walwelosaieqnum. Iga Qotei aga Mondor aqa kumbra na walweleqnum.
Osim dena iga dal anjam aqa kumbra bole geregere dauryoqnsim kereteqnum.

5 Tamo nangi areqalo namij aga kumbra na walweleqnub qaji nangi areqalo namij
dauryeqnub. Ariya tamo nangi Mondor aqa kumbra na walweleqnub qaji nangi Mondor
aqa areqalo dauryeqnub. 6 Tamo nangi areqalo namij dauryoqngab di nagngi morergqab.
Ariya tamo narngi Mondor aga areqalo dauryoqngab di nafngilawo na nambile sqab. 7 Tamo
nangi areqalo namij dauryeqnub qaji nangi Qotei ti jeu atognsib unub. Di kiyaqa? Nangi
Qotei aqga dal anjam aqa sorgomg di sosai deqa. Nangi dal anjam dauryqa keresai bole sai.
8 Tamo nargi areqalo namij na walweleqnub qaji nangi kumbra Qotei a areareteqnu qaji
di dauryqa keresai.

9 Ariya ningi areqalo namij aqa kumbra na walwelosaieqnub. Qotei aqga Mondor a nungo
are miligiq di unu deqa ningi Mondor aqa kumbra na walweleqnub. Tamo a Kristus aqa
Mondor ti sqasai di a Kristus aqa tamo sqa keresai. 10Ningi une ti unub deqa nugngo jejamu
moiqgas. Ariya Kristus a nungo are miligiq di unu deqa ningi Qotei aqa namgalaq di tamo
bole une saiqoji unub. Deqa Mondor na ningi nambile engwas. 11 Qotei na aqa Niri Kristus
Yesus subq na tigeltej. Qotei aga Mondor a nungo are miligiq di unu deqa Qotei na nuggo
jejamu moiqas qaji di dego subq na tigeltosim ningi nambile engwas. Di Mondor aqa singila
na ningi nambile engwas.

Iga Qotei aqa angro tintin unum

12 Deqa ijo was, iga areqalo namij aqga kumbra na walwelqgasai. 13 Ningi areqalo namij
aqa kumbra na walwelqab di ningi morernqab. Ariya ningi Mondor aga singila na nurngo
jejamu aqa kumbra moiyotqab di ningi nambile sqab. 14 Tamo ungasari kalil Qotei aga
Mondor na gam osornjreqnaq walweleqnub qaji nangi Qotei aqga angro tintin) unub. 15 Qotei
na ningi lana kangal tamo sqajqa marsiq aga Mondor ningi engosai. Ningi lana kangal tamo
sqab di ningi ulagab. Qotei na ningi aqa segi angro tintin sqajqa marsiq aqa Mondor ningi
engej. Deqa ningi endegsib Qotei meteqnub, “O ni gago Abu.” 16 Mondor a segi gago
are miligiq di waueqnu deqa iga endegsi boleq di mareqnum, “Bole, iga Qotei aqa angro
unum.” 17Iga Qotei aqa aggro unum deqga mondon) ingi bole bole Qotei a nami iga egwa
marej qaji di egwas. Ingi di gago was Kristus a ejunu. Kristus a ingi di osaisosiqa jaqatin

goboiyej. Deqa iga dego jaqatin qoboiyognqom. Qoboiyosim mondor) iga a ombla ingi di
osim so bole gaigai sqom.

Mondon Qoteinaiga so bole egwas

18 Mondory Qoteina so bole di babtosim iga egwas. E are qalonum, so bole de ti jaqatir iga
bini eqnum qaji de ti ombla kerekere sai. So bole dena gago jaqatix kalil tulay bunyesqas.
19 Mondoy Qotei na aqa segi angro nangi babtelenqas. Nangi babtqajqa bati di Qotei a nami
atej. Ingi ingi kalil Qotei a gereiyelenej qaji nangi na bati di unqajqa deqa tarinognsib am
atognsib endegsib nenemeqnub, “Bati gembu bati di brantqas?” 20 Bini ingi ingi kalil nangi
diugeosib unub. Nango segi areqalo na nangi ugeosai. Qotei a segi na nangi ugetnjrej. Deqa
kumbra bole bole Qotei na mondor narngi enjrqas qaji deqa tarinognsib unub. 21 Qotei na
ingi ingi kalil di nangi ugetnjrsiq tonto talq di breinjrobulej unub. Ariya mondor) bati Qotei
a nami atej qaji di brantimqa a na ingi ingi kalil di olo boletnjrimqa nangi aqa angro nangi
ti koba na tulag bole sqab.

221ga qalie, ingi ingi kalil Qotei a gereiyelenej qgaji nangi jaqatin koba obulognsib akam
ti unub. Nangi nami ]aqatlr] oqneb agi bini oqnsib unub. Una a angrotqa osiq Jaqatu]
eqnu dego kere. 23 Ingi ingi kalil di nangi segi akamosai. Iga Qotei aga Mondor ejunum
qaji iga dego jaqatin ognsim akamognsim unum. Qotei na aga Mondor iga egej deqa iga
galieonum, a olo so tular) boledamu dego iga egwas. Osim mondor) a boleq di mergwas,
“Ningi ijo angro kalil.” Iga bati di brantqajqa deqa tarinognsim unum. Bati di brantimga
Qotei na gago jejamu bulyetgosim jejamu bunuj egwas. 24 Qotei a iga elenej deqa bini iga
jejamu bunuj di oqajqga tarinognsim unum. Iga degyeqnum. Di kiyaga? Iga jejamu bunuj di
osaiunum deqa. Tamo bei a ingi bole bei oqgas di a kiyaqa ingi deqa olo tarinqas? 25Iga qalie,
iga jejamu bunuj di osaiunum deqa iga mondor oqom. Deqa bini iga gulbe qoboiyogqnsim
tarinognsim unum.

26 Iga singila saiqoji unum deqa Qotei aga Mondor na iga agaryaigeqnu. Iga ingi kiye
ga pailyqajqa di iga geregere qaliesai. Iga pailygajga medabu gulbeigeqnaqga gago are
miligiq na akamoqnsim pailyeqnum. Deqa Mondor a segi na iga aqaryaigwa osiqa iga qa
pailyeqnu. 27 Qotei agi tamo nango are miligi uneqnu qaji a Mondor aqa areqalo qalieeqnu.
Deqa a na Mondor minjeqnaq quognsiq aqa segi tamo urngasari nangi ga pailyeqnu.

28 Iga qalieonum, tamo kalil Qotei qalaqalaiyeqnub qaji nangi Qotei na geregereinjre-
gnu. A nami nangi elenqa osiq metnjrej deqa kumbra bei na nangi ugetnjrqa keresai.
Kumbra kalil nangoq di branteqnu qaji dena nangi olo boletnjreqnu. 29 Tamo kalil Qotei
a naminangi qa qalieej qaji nangi di a na giltnjrej dego. Nangi aqa Niri Yesus a bulosib aqa
segi kumbra bole dauryqajqa deqa osiq nangi giltnjrej. Gam dena Yesus a Qotei aga angro
gargekoba nafngo was matu sqas. 30 Ariya tamo kalil Qotei na giltnjrej qaji nangi di a na
metnjrej dego. Tamo kalil a na metnjrej qaji nangi di a na tamo bole une saiqoji qa minjrej
dego. Tamo kalil a na tamo bole une saiqoji qa minjrej qaji nangi di a na aqa segi so bole
enjrej dego.

Gulbe bei na Qotei aqa qalaqalaiyo kumbra getentqa keresai

310 ijo was, Qotei na kumbra bole kalil di babteqnu deqa iga kiyersi marqom? Qotei na
iga areigeqnu deqa tamo yai na iga olo jeutgwas? Tamo dego bei sosai. 32 Qotei na aqa segi
Niri Yesus getentosai. A na Yesus qarinyonagq iga kalil ga bosiq moiyej. A na aqa segi Niri iga
egej deqa iga qalieonum, a na ingi bole kalil dego iga egoqngas.

33 Qotei na iga giltgej deqa tamo yai na gago jejamuq di olo une qametgwas? Tamo dego
beisosai. Qoteia seginaigatamobole une saiqoji qa mergej. 34 Deqa tamo yai na mergimaqa
iga gago une aqa awai uge olo oqgom? Tamo dego bei sosai. Kristus Yesus a moisiq olo subq
na tigelej. Deqa bini a Qotei aqa ban woq di awesosiga iga ga Qotei pailyeqnu. 35 Kristus
a segi na iga tulafn qalaqalaigeqnu. Deqa tamo yai na Kristus aqa qalagalaiyo kumbra di
olo getentimqa a na iga qalaqalaigwasai? Tamo dego bei sosai. O ijo was, iga gulbe osimga
kiyo, jaqatin) osimqa kiyo, tamo qudeina iga ugeugeigibqa kiyo, iga mam koba osimqa kiyo,
gara saigimqa kiyo, kumbra uge bei na ugetgimgqa kiyo, qoto bei gagoq di brantimga kiyo
Kristus a deqa iga qalagalaigwasai e? Sai. 3¢ Bole, ingi uge uge di gagoq di brantogngab.
Agi Qotei aqa anjam bei nami endegsib nengrenyeb unu,

“O Qotei, iga ino segi tamo urngasari unum

deqa bati gaigai jeu tamo nangi na iga lugoqnsib moiyotgeqnub.

Nargi iga kaja du du bul edegosib iga lugwajqa laqnub.”

37 Kristus na iga qalaqalaigej deqa ingi uge uge kalil di gagoq di brantogqngas di ungum. A
na gaigai iga singilatgeqnaqa iga qoto bunyognsim tigelejunum. 38-39 Od, Qotei na iga tulay
galaqalaigeqnu. Deqa e endegsi ijo are singilatosim qalieonum, ingi bei na Qotei getentqa
keresai. Yim a na iga qalaqalaigwasai. Moiyo ti nambile tilary angro nangi ti mondor singila
nangi ti ingi ingi bini unub qaji nangi ti ingi ingi bunugna brantelenqab qaji nangi ti ingi ingi

singila ejunub qaji nangi ti ingi ingi lar goge di unub qaji nangi ti ingi ingi mandam sorgomq
di unub qaji nangi ti ingi ingi Qotei na gereiyelenej qaji nangi ti kalil dena Qotei getentqa
keresai. Yim a na iga qalaqalaigwasai. Gago Tamo Koba Kristus Yesus aqga singila na Qotei
na gaigai iga qalaqalaigognsim sqas.

9

Pol a Israel nangi qa are gulbeiyogqnej

1 E Kristus aqa tamo unum deqa e ningi anjam bole merngeqnum. E gisan anjam
merngosaieqnum. Mondor Bole na e areqalo ebeqnu deqa e qalieonum, ijo anjam endi bole.
2 E gaigai are tulay gulbeibeqnaqa are koba qaleqnum. 3 Osim endegsi pailyeqnum, “O
Kristus, nina e torei tagal waibosim ijo was agi Jekop aga moma nargi olo kamba elename.”
E degsi pailyeqnum. 4Ijo was nangi di Israel tamo unub. Qotei na nangi aga segi angro qa
giltnjrej. A na louqgajqa kumbra ti aqa segi riay ti aga anjam nami singilatej gaji de ti aga
dal anjam ti nangi enjrej. Osiga minjrej, “Mondor) e na ningi ingi bole bole engwai.” 5 Nango
moma utru nangi fiam koba ti soqneb. Nafngoq dena Kristus a jambabe;j. Kristus a segi Qotei.
A ingi ingi kalil nango gate. Deqa iga bati gaigai aqa fiam soqtogqngqom. Bole.

Qotei a Israel nangoq di kumbra kiye yej?

6 Qotei a nami ijo was nangi di ingi bole bole enjrqa marej. Ariya a na ingi di nangi
enjrosai. Deqa iga endegsi marqom kiyo, “Qotei aqa anjam ulonej”? Eo, iga degsi marqasai.
Tamo Kkalil Israel nango len) na nambabeb qaji nangi Israel tamo tintin) sai. 7 Bole, nangi
Abraham aqga ler) na nambabeb. Ariya nangi kalil Abraham aqa angro tintin) sai. Qotei
a nami Abraham minjej, “Ino afngro mel Aisak aqga len) na qujai ino afgro tintiy) nagngi
brantqgab.” 8 Anjam di aqga utru agiende. Tamo nango ai abu na nargi jambabtnjrqab dena
nangi Qotei aqa angro tintin brantqasai. Tamo nangi Qotei aga anjam nami marej qaji di
nango areqaloq di singilatqab dena qujai nangi Abraham aqga angro tintiy) brantqab. 9 Agi
Qotei na Abraham anjam endegsi minjej, “Bati e nami atem qaji di brantimqa e olo inoq
botqga ino naur Sara a angro mel ogas.”

10 Qotei aqga anjam bei dego unu. Rebeka a agaratonaga aga afngro mel aiyel Eso Jekop
wo nangi jambabeb. Nango abu agi gago moma utru Aisak. 1112 Ariya Qotei na angro
mel qujai segi giltej. A angro di aga kumbra bole bei qa are qalsiq giltosai. A segi na
metosiq giltej. Deqaiga qalieonum, Qoteia gaigai aqa segiareqalo dauryoqnsiq tamo nangi
giltnjreqnu. Deqa Rebeka aqa angro aiyel nangi di nambabosaisosib kumbra bole ti kumbra
uge ti yosaisonabqa Qoteina Rebeka endegsi minjej, “Anjgro namo njambabqas gaji a na angro
bunu nambabgas qaji aga sorgomq di sosim a kangalyoqnqas.” 13 Agi Qotei aqa anjam bei
nami endegsib nengrenyeb unu, “E Jekop qalaqalaiyeqnum. E Eso qalaqalaiyosaieqnum.”

14 Deqa iga kiyersi marqom? Qotei a kumbra uge yej degsi marqom e? Sai. Iga degsi
margasai bole sai. 15 Agi Qotei a nami Moses endegsi minjej, “E tamo bei qa are boleibga
marsiy are boleibgas. E tamo bei qa dulqajga are soqnim dulqai.” 16 Deqa ijo was ningi
quiy. Qotei a tamo bei giltqas di a aqa segi areqalo na tamo deqa dulosim giltgas. A na
tamo di aga kumbra bole ti aqa are bole ti deqa osim giltqasai. 17 Agi a nami Isip nango
mandor koba a ga dulqa uratosiqa endegsi minjej, “E ijo singilakobaquja ni osormitqa tamo
ungasari Kalil nangi unsib sawa sawa kalilq di ijo fiam mare mare lagngab. Utru deqa e ni
mandor koba atem.” Qotei aqa anjam di nami nengrenyeb unu. 18 Deqa ijo was, iga endegsi
galieonum. Qotei a tamo bei ga dulqa are sognim a tamo deqa dulqas. Ariya a tamo bei
aqa areqalo getentqa are soqnim a getentqas.

19 Ariya ningi e endegsib merbqab, “Qotei a kumbra degyeqnu deqa a kiyaqa olo iga
une ti ga mergeqnu? Qotei a gaigai aqa segi areqalo dauryeqnu deqa tamo yai a Qotei
aqa areqalo di olo uratqa kere? Tamo dego bei sosai.” 20 O tamo, ni tamo kiyero deqa ni
Qotei degsi nirintqgam? Tamo bei a web gereiyim web na tigelosim endegsi minjqas kiyo,
“Nikiyaqa e degsi gereibonum?” A degsi minjqa keresai. 21 Web gereiyo tamo a aqa segi
areqalo na mandam ongol aiyel osimqa web aiyel gereiyqas. Web bei tulay boledamu
gereiyqas. Di ingi goiqajqa. Ariya web bei bolesai lana wau qudei qa gereiyqas. Web
gereiyo tamo a degyqas di a kumbra uge yqo e? Sai. A kumbra bole yqo.

22 Qotei a dego kumbra di yeqnu. Agi a na aqa minjin) boleq ateqnu. Di kiyaqa? Tamo
ungasari nangi aqa singila qalieqajga dega. Tamo ungasari Qotei a nangi qa minjin ogeteqnu
qaji nangi padalga gamq di unub. Ariya a na nangi urur padaltnjrosaieqnu. A nangi qa
tarinsokobaiyeqnu. 23 A degyeqnu. Di kiyaqa? Tamo ungasari a nangi ga duleqnu qaji nangi
aqa so bole qalieqajqa deqa. Aqa so bole di tulay boledamu. Nangi aqa so bole di oqajga
deqa a na nami giltnjrej. 24 Tamo ungasari Qotei a nangi qa duleqnu qaji nangi di agi iga. A
naiga metgej. A Juda nango segiq dena iga metgosai. A sawa bei bei qaji nangoq dena dego
iga metgej. 25 Agi Hosea a nami Qotei aga medabu osiga anjam bei endegsi nengrenye;j,

“Tamo nami ijo tamo sosai qaji nangi di e na olo minjrqai, ‘Ningi ijo segi tamo unub.” Tamo
nami e na qalaqalainjrosaiognem qaji nangi di e na olo galagalainjrqai. 26 E nami sawa
bei bei qaji nangi endegsi minjrem, ‘Ningi ijo tamo sai.” Ariya bunuqna e na nangi endegsi
minjrqai, ‘Ningi ijo segi angro unub. Agi e Qotei yambile unum qaji.’ *

27 Aisaia a dego Qotei aga medabu osiqa Israel nafngi ga are qalsiq anjam endegsi marej,
“Israel nango moma nangi ulul bul tulan gargekobagab. Ariya nango ambleq dena Qotei
a tamo quja quja segi elenqas. 28 0d, Tamo Koba a na mandamg endi tamo urngasari nangi
urur folawotnjrqas.” 29 Aisaia a anjam bei dego endegsi marej, “Qotei singila koba ti unu
gaji a na iga quja quja uratgonaq iga bole sognem. A na iga padaltgosai. Padaltgej qamu
iga Sodom ti Gomora ti bulosim kalil padalekritem qamu.”

Israel nangi Qotei qa nango areqalo singilatosai

30 Deqa iga kiyersi marqom? Iga endegsi marqom. Sawa bei bei qaji nangi tamo bole
une saiqoji sqajqa gam namosaiogneb. Ariya nangi gam di iteb. Gam agiende. Nangi Yesus
ga nango areqalo singilateqnub gam dena nangi tamo bole une saiqoji unub. 31 Ariya Israel
nangi Moses aqa dal anjam dauryqajqa waukobaoqneb. Nangi are qalogneb, “Gam dena
iga Qotei aqa njamgalaq di tamo bole une saiqoji sqom.” Ariya nangi dal anjam dauryogneb
gam dena nangi tamo bole une saiqoji sosai. 32 Di kiyaqa? Nanggi tamo bole une saiqoji
sqajqa marsib Yesus qa nango areqalo singilatqa urateb deqa. Nangi maroqneb, “Iga segi
waukobaosim dena iga tamo bole une saiqoji sqom.” Nangi degsib maroqnsib tal ai utru
quraqyoqnsib mangalogneb. 33 Agi Qotei aqa anjam bei nami endegsib nengrenyeb unu,
“Ningi quiy. E na tal ai utru bei osiy tal singilatqajqa deqa Saion qureq di tigeltit sqas. Tal ai
utru di tamo narngi quragqyosib mangalgab. Ariya tamo nangi tal ai utru deqa narngo areqalo
singilatqab di nangi jemainjrqasai.”

10

Israel nangi Qotei aqa kumbra qaliesai

10 ijo was, e Israel nangi qa are koba galognsim endegsi pailyeqnum, “O Qotei, ni na
Israel nangi elenjame.” 2 E qalieonum, Israel nangi Qotei ga tular singilaeqnub. Ariya nangi
powo na degyosaieqnub. 3 Nangi Qotei aqa namgalaq di tamo bole une saiqoji sqajqa gam
qaliesai. Deqa nangi nango segi singila na tamo bole une saiqoji sqajqa waueqnub. Nangi
Qotei aqa gam na tamo bole une saiqoji sqajqa urateqnub. 4Iga qalie, Kristus a Moses aqa
dal anjam kalil keretekritej. Deqa tamo ungasari kalil Kristus qa nango areqalo singilateqnub
gaji nangi Qotei aqa njamgalaq di tamo bole une saiqoji unub.

5Israel nangi tamo bole une saiqoji sqa marsibga dal anjam dauryeqnub. Moses a nami
nangiqa osiqa anjam endegsi nengrenyej, “Tamo a dal anjam mutu kalil torei dauryekritqas
di a nambile sqas.” Moses a anjam degsi nengrenyej. 6 Ariya tamo nangi Kristus qa nango
areqalo singilateqnub qaji nangi Qotei aga namgalaq di tamo bole une saiqoji unub. Deqa
Moses a nangi qa osiqa anjam endegsi nengrenyej, “Ningi nungo segi are miligiq na endegsib
maraib, ‘Yai a lay qureq ogsim Kristus osim mandamg osi aiqas?’ ” 7 Moses a olo anjam
bei dego endegsi nengrenyej, “Ningi endegsib maraib, ‘Yai a moiyo qureq aisim Kristus olo
subq na tigeltqas?’ ” 8 Anjam di aqa utru agiende, “Qotei aga anjam a jojom di unu. A isaq
di sosai. A nungo medabuq di unu. A nurggo are miligiq di dego unu.” O ijo was, tamo
nango areqalo Yesus qa singilatqajqa anjam di agi iga mare mare lagnum. 9Deqa ningi nungo
medabu waqtosib Yesus a segi qujai Tamo Koba unu degsib boleq di mariy. Osib Qotei a
Yesus subq na olo tigeltej anjam di nungo are miligiq di singilatiy. Ningi degyqab di Qoteina
ningi elenqas. 10 Gago are miligiq na iga Yesus qa gago areqalo singilateqnum deqa Qotei na
iga tamo bole une saiqoji qa mergeqnu. Gago medabu na iga Yesus aqa fiam soqtogqnsim
boleq di mareqnum deqa Qoteina iga eleneqnu.

11 Agi Qotei aqa anjam bei nami endegsib nengrenyeb unu, “Tamo nangi Kristus ga nango
areqalo singilatqab di nangi jemainjrqasai.” 12 Od, iga Juda ti Grik ti kalil kerekere unum.
Kristus a gago kalil ga Tamo Koba. Deqa a na tamo kalil a metognsib pailyeqnub qaji nangi
tulan geregereinjreqnu. 13 Agi Qotei aqa anjam bei endegsi unu, “Tamo kalil Tamo Koba
aqa fiam metoqnsib pailyeqnub qgaji nangi a na eleyqas.”

14 Ariya tamo nangi Kristus qa nango areqalo singilatqasai di nangi kiyersib a metosib
pailygab? Nangi aqa anjam quqwasai di nangi kiyersib a qa nango areqalo singilatqab?
Anjam palonto tamo nargi Kristus aqa anjam palontqasai di tamo narngi kiyersib aqa
anjam quqwab? 15 Kristus na anjam palonto tamo nangi qarinnjrqasai di nangi kiyersib aqa
anjam palontqab? Di keresai kalil. Ariya anjam palonto tamo nangi agi beqnub. Qotei
aqa anjam bei nami endegsib nengrenyeb unu, “Anjam palonto tamo nangi anjam bole osi
beqnabga tamo ungasari nangi tularn areboleboleinjreqnu.”

Israel nangi Qotei aqa anjam bole dauryosaieqnub

16 Tamo ungasari kalil nangi Kristus aga anjam bole di dauryeqnub e? Sai. Agi Aisaia
a nami endegsi marej, “O Tamo Koba, tamo quja quja segi gago anjam nango areqaloq
di singilateqnub.” 17 Deqa ijo was, iga qalieonum, iga gago dabkala na Qotei aga anjam
quqwom gam dena iga gago areqaloq di singilatqom. Anjam iga queqnum qaji di agi Kristus
aqa medabuq na branteqnu.

18 Ariya e ningi endegsi nenemrngwai. Israel nangi Kristus aqa anjam bole di nami quosai
kiyo? Sai. Nangi quoqneb. Agi nengrer) endegsi unu, “Qotei aqa anjam di gilsiq sawa sawa
kalil keretonaqa tamo ungasari kalil nangi quogneb.” 19 Deqa e ningi olo nenemngwai. Israel
nangi anjam di aqa utru poinjrosai kiyo? Sai. Nangi poinjrej. Agi Moses a nami Qotei aga
anjam bei endegsi marej, “Sawa bei bei qaji nangi fiam saiqoji unub. Nangi tamo bolesai.
Nangi e qa qaliesai dego. Ariya e na nangi elenqai. Osiy ijo kumbra dena e na Israel nango
are ugetetnjrit nangi iringab.” 20 Aisaia a dego nami sawa bei bei qaji nangi qa osiq Qotei
aqa anjam endegsi singila na marej, “Tamo nargi e ga namosaiogneb qaji nangi e itbeb. Tamo
narngi e qa marosaiogneb qaji nangi e nubeb.” 21 Ariya Aisaia a olo Qotei aqa medabu osiqa
Israel nangi ga endegsi marej, “E bati gaigai nangi qa tarinoqnsim metnjreqnam nangi olo
diqoqnsib ijo anjam gotranyeqnub.”

11

Qotei a tamo quja quja segi elenognsiq olo gargekoba uratnjreqnu
1Deqa e ningi endegsi nenemngwai. Qotei na aqa segi tamo urngasari agi Israel nangi
qoreinjrej e? Sai. E dego Israel tamo. E Abraham aga moma. E Benjamin aqa len na
nambabem. 2 Qotei na Israel nangi qoreinjrosai. Nangi aga segi tamo ungas